
Sd.dieđ. nr. 28

(2007–2008) 

Sámepolitihkka 

Ráva Bargo- ja searvadahttindepartemeanttas miessemánu 30. b. 2008, 

dohkkehuvvon stáhtaráđis seamma beaivvi.


(Ráđđehus Stoltenberg II)






13 2007– 2008 Sd.dieđ. nr. 28 
Sámepolitihkka 

Čoahkkáigeassu


Čoahkkáigeassu 

Stuorradiggi mearridii sámelága (geassemánu 12. 
b. 1987-mánnosaš lága nr. 56 Sámedikki birra ja 
eará sámi riektedilálašvuođaid birra) mearrideami 
oktavuođas ahte «Ráđđehus ovddida doaisttážii 
Stuorradiggái jahkásaš dieđáhusa Sámedikki 
doaimma birra. Oktii juohke stuorradiggeáigoda
gas ovddiduvvo dieđáhus daid doaibmabijuid birra 
mat čađahuvvojit sihkkarastin ja ovddidan dihtii 
sámi giela, kultuvrra ja servodateallima.» Dát lea 
njealját dakkár dieđáhus. Golbma ovddit 
dieđáhusa ovddiduvvojedje jagi 1993 (Sd.dieđ. 
nr. 52 (1992–93)), jagi 1997 (Sd.dieđ. nr. 41 (1996– 
97)), ja dan lassedieđáhus jagi 1998 (Sd.dieđ. nr. 18 
(1997–98)). Jagi 2001 ovddiduvvui Sd. dieđ. nr. 55 
(2000–2001) Sámepolitihka birra ja dan lasse
dieđáhus biddjojuvvui ovdan jagi 2002 (Sd.dieđ. nr. 
33 (2001–2002)). 

Ráđđehusa sámepolitihka vuođus leat 
ráđđehusa bajimus árvvut – vuoigatlatlašvuohta ja 
searvevuohta, ealli álbmotstivra, ceavzilis ovdá
neapmi, sosiála ja servodatkritihkalaš árja ja huma
nisttalaš árvvut ja jurdagat. Soria Moria-julggaštus 
lea geatnegasvuođaiguin riikkaidgaskasaš kon
venšuvnnaid geažil, riikkalaš lágaiguin ja árjjalaš 
ovttasbargguin Sámedikkiin ráđđehusa vuođđu 
seailluhit ja ovddidit sámi kultuvrra Norggas. 

Maŋimus jagiid sámepolitihkalaš ovdáneapmi 
lea dán stuorradiggedieđáhusa barggu vuođus, nu 
mo Sámedikki mearrádusat, raporttat ja evttohusat 
ge leat. Ráđđehus lea barggadettiin stuorradigge
dieđáhusain maiddái geahččalan oažžut mielde 
organisašuvnnaid, ásahusaid, skuvllaid, gielddaid 
ja priváhta olbmuid oaiviliid ja evttohusaid. 

Stuorradiggedieđáhusas leat vihtta váldooasi ja 
siskkilda eanaš servodatsurggiid. 1. oassi váldda
hallá ráđđehusa sámepolitihka bajimus prinsihpaid 
ja árvovuođu, riikkalaš ja riikkaidgaskasaš rievt
tálaš vuođu, davviriikkalaš ja riikkaidgaskasaš 
ovttasbarggu ja davviguovloáŋgiruššama. 2. oassi 
Sámi servodaga máŋggabealatvuohta válddahallá 
iešguđet sámegielaid guovlluid, ealáhusheivehe
miid ja ássama. Dasto válddahallojuvvojit identi
tehta, vealaheapmi, homofiliija ja dásseárvu. 3. 
oassi Sámi beroštumit almmolaš hálddahusas ja 
bálvalusfállamis váldá ovdan sámi giella- ja kultur

gelbbolašvuođa dárbbuid almmolaš suorggis, ja 
rolla ja ovddasvástádusdiliid sámi áššiin sierranas 
hálddašansurggiin. 4. oassi Sámediggi váldá ovdan 
Sámedikki formála sajádaga ja válddi, ja Sámedikki 
ovttasbarggu, mielváikkuhusa ja dadjamuša muđui 
hálddahusa ektui. 5. oassi Sámepolitihkka sierra
nas servodatsurggiin leat juhkkojuvvon kapihtta
liidda dearvvašvuođagažaldagaid, mánáid ja 
nuoraid, mánáidgárddiid, vuođđooahpahusa, alit 
oahpahusa ja dutkama, árbedieđu, kultuvrra, 
girku, eaktodáhtolašvuođa, mediaid, giela ja resur
saávkkástallama ja árvoháhkama birra. Resursa
ávkkástallan ja árvoháhkan sisttisetdollet riek
tedilálašvuođabarggu sámi guovlluin, almmolaš 
muddemiid mat váikkuhit mehcii-de, boazodollui, 
guolástus- ja áhpedoalloealáhussii, eanadollui, 
meahcceealáhusaide, duodjái ja mátkeealáhusaide, 
ja dábálaš ealáhus- ja guovlopolitihkalaš doaibma
bijuide. 

Riekteovddideapmi, ásahushuksen ja eiese
válddiid ja sámiid gaskasaš gulahallama formalise
ren lea leamaš sámepolitihka guovddážis dássážii. 
Leat ásahuvvon lágat, njuolggadusat ja ortnegat 
nannen dihtii sámi giela, kultuvrra, ealáhusaid ja 
servodateallima. Erenoamáš dehálaš lea finnmárk
kuláhka ja Sámedikki ja stáhtalaš eiseválddiid gas
kasaš konsultašuvdnašiehtadus. Ráđđehus áigu 
čuovvolit ovddeš vuoigatvuođačielggademiid ja 
-ortnegiid ja daid mat dál leat jođus, earret eará 
easkka ásahuvvon Finnmárkkuopmodaga, Meahc
ceduopmostuolu, áigumušaid čuovvolit Sámi vuoi
gatvuođalávdegotti II ja Riddoguolástanlávdegotti, 
ja viidáset barggu Davviriikkalaš sámekon
venšuvnnain. 

Dan rájes go Sámediggi lea nanosmahttán iežas 
sajádaga, earret eará ovttasbarggadettiin fylkka
gielddaiguin ja earáiguin. Máŋga sámi ásahusa leat 
ásahuvvon, ovdamearkka dihtii kulturviesut ja giel
laguovddážat mat leat mávssolaš sámi fápmo
guovddážat. Sámi ásahusaid ceggen báikegottiide 
lea leamaš mielde duođašteamen ja oidnosii bukti
min ealli sápmelašvuođa. Dađistaga eanet mánát 
šaddet bajás diehttalas sámi identitehtain. Sámi 
kulturbargit ja musihkkárat leat ožžon rámi sihke 
riikkas ja olgoriikkas. Dan dábálaš áddejupmi ja 
diđolašvuohta sápmelašvuođa birra Norggas lea 

lassánan. Sámi kultuvra lea šaddan Norgga dábálaš 
kultuvrra lassin. 

Seammás lea nu ahte sámi giella ja kultuvra leat 
heajos dilis ollu guovlluin. Sámegiela hálddašan
guovllus ge masa dál gullet gávcci gieldda njealji 
fylkkas, leat ain hástalusat earret eará sámelága 
giellanjuolggadusaid čađaheamis. 

Ráđđehus áigu bargat viidáseappot daid ása
huslaš ja vuoigatvuođalaš rámmaid vuođul mat leat 
biddjojuvvon. Seammás háliida ráđđehus čalm
mustit mo vuoigatvuođat ja politihkka bohtet oi
dnosii geavadis. Ráđđehus deattuha «beaivválaš 
politihka» erenoamážit, namalassii sámi deastagiid 
geavatlaš ovttastahttima politihkkahábmemii ja 
doaibmabijuide buot servodatsurggiin ja háldda
husdásiin. 

Ráđđehus áigu fuolahit sámi geavaheaddjiid go 
sis lea dahkamuš almmolaš ásahusaiguin ja eise
válddiiguin. Dat lea dehálaš dannego dat mearrida 
juohke sápmelačča čálggu ja riektesihkkarvuođa. 
Iskkadallamat čájehit ahte sámi giellagelb
bolašvuohta almmolaš orgánain lea unni. Daid 
lohku geat álget alit oahppui mii addá sámegiela 
gelbbolašvuođa, lea unni, ja lea váttis fidnet sáme
gielalaš bargiid priváhta ja almmolaš suorgái. Dat 
lea erenoamážit stuorra váttisvuohta 
dearvvašvuođasuorgái, mas lea várra boastut dálk
kodit divššohasaid dannego dearvvašvuođabargiin 
váilu giellamáhttu. Bargiid dieđut ja máhttu sámi 
dilálašvuođaid birra iežas suorggis dahje doaim
mahusas leat eaktun sáhttit addit buriid ja ovttaár
vosaš almmolaš bálvalusfálaldagaid sámi álbmogii. 
Ráđđehus háliida čalmmustit ahte sámi oainnut ja 
deastagat galggašedje buorebut siskkáldahttojuv
vot almmolaš doaimmahusaide. Ovdamearkan lea 
Bargo- ja searvadahttinhálddahus jagi 2008 juollu
dusreivves ožžon láidestusaid čuovvolit sámi gea
vaheaddjiid. Bargo- ja searvadahttindepartemean
ta áigu dáinna lágiin geahččalit mo buorebut 
sáhtášii sihkkarastit ahte stáhtaetáhtat fuolahit 
sámi perspektiivva go dat plánejit iežaset doaim
maid ja hábmejit iežaset geavatlaš doaibmabijuid, 
ja mo dan sáhtášii dahkat eará stáhtaetáhtain. 
Evttohuvvo maiddái ahte Sámi allaskuvla sáhttá 
váikkuhit árjjaleappot gelbbolašvuođa buorideap
mái almmolaš suorggis. Ráđđehus háliida 
ovttasráđiid Sámedikkiin maiddái árvvoštallat mo 
dulkonbálvalus sámi álbmogii sáhtášii buoriduv
vot. 

Maŋimus jagiid leat álggahuvvon máŋga doai
bmabiju nannen ja ovddidan dihtii sámegiela ollu 
surggiin. Seammás čájehit raporttat ahte odne leat 
sullii 2300 oahppi vuođđoskuvllas ja sullii 500 
oahppi joatkkaskuvladásis geat oahpahallet sáme
giela. Dát logut orrot leamen vuollegaččat go 

buohtastahttá buot sámegielagiid loguin. Jáhkki
mis lea daid sámegielagiid lohku geat jávket stuo
rát go daid lohku geat sadjái bohtet. Danne lea ge 
dárbu álggahit ulbmillaš barggu mas árvvoštallá 
ollislaččat dan barggu mii odne dahkkojuvvo ovddi
dit sámegiela. Ráđđehus áigu bovdet Sámedikki 
ovttasbargui ráhkadit sámegiela doaibmaplána. 

Gielddaid ja fylkkagielddaid mearrádusat ja 
politihkka váikkuhit mearrideaddji láhkai dasa 
man bures sámi giella, kultuvra, ealáhusat ja servo
dagat galget sáhttit ovdánait. Gielddat leat njunuš 
čálgobuvttadeaddjit ja ráđđehus háliida ahte sámit 
galget oažžut dakkár čálgofálaldaga mii lea 
seamma buorre go dan maid earát ge ožžot ja mas 
sámiid gielalaš ja kultuvrralaš dárbbut fuolahuv
vojit. Dasa gullet earret eará mánáidsuodjalus, 
mánáidgárdefálaldat, vuođđooahpahus, 
dearvvašvuođa- ja sosiálabálvalusat, boarrásiidfuo
lahus ja fálaldat kultursuorggis. Bargo- ja searva
dahttindepartemeanta áigu bovdet Gielddaid 
guovddášlihtu ja Sámedikki lagat sámi áššiide guos
ki ovttasbargui. Dasto galgá fylkkamánni rolla 
gielddaid ektui árvvoštallojuvvot sámi áššiid okta
vuođas. 

Ráđđehus háliida sihkkarastit Sámediggái 
duohta váikkuhanvejolašvuođa dain surggiin mat 
leat dehálaččat sámi servodagaide, ja čalmmustit 
Sámedikki iehčanas sajádaga. Ráđđehus áigu iežas 
barggu joatkit Sámedikki ja stáhtalaš eiseválddiid 
gaskasaš konsultašuvdnašiehtadusa buriid vásáhu
said vuođul. Ráđđehus háliida ovddidit ođđa 
bušeahttabargovugiid mat sihkkarastet ahte 
Sámediggi árabut ja buorebut sáhttá gulahallat 
ráđđehusain daid bušeahttadárbbuid birra mat leat 
sámi servodagas. Ráđđehus evttoha ahte álgga
huvvo viiddis láhkabargu man áigumuš lea evttohit 
dakkár láhkarievdademiid maidda lea dárbu vai lea 
vejolaš ásahit Sámedikki sierra riektesubjeaktan, ja 
muđui heivehit lágaid dálá geavadii. Árvvoštallo
juvvot galgá maiddái Sámedikki válddi vejolaš viid
dideapmi beassat mearridit njuolggadusaid 
sámediggeválgga birra. 

Ráđđehus atná dehálažžan joatkit ja buoridit 
rájáidrastásaš ovttasbarggu davviriikkalaš dásis ja 
davviguovlluin, earret eará giellabarggu, oahpa
husa ja oahpponeavvuid, dutkama ja alit oahpu, 
mánáid ja nuoraid ja ealáhusovddideami okta
vuođas. 

Ráđđehus lea várren ruđaid nuortalaččaid/ 
golttáid giela ja kultuvrra nannemii. Dán barggu 
oktavuođas lea rájáidrasttideaddji ovttasbargu Suo-
main ja Ruoššain. 

Ráđđehus evttoha ahte ásahuvvo sierra virgi 
mii sáhttá bargat ovttadássásašvuhtii ja vealaheap
mái guoski áššiiguin sámi servodagas. Mánáid- ja 

dásseárvodepartemeanta áigu kártegoahtit les
balaš ja homofiila sámiid eallindilálašvuođaid ja bir
genlágiid. 

Oppa álbmot galgá oažžut ovttaárvosaš 
dearvvašvuođa- ja sosiálabálvalusaid. Ráđđehus 
háliida dan ollašuhttit sámi álbmogii dan láhkai 
ahte gieldda bálvalusaid bargiid diehtovuođđu 
buoriduvvo, ja ahte dat ieš eaiggádin stivre spesia
listadearvvašvuođabálvalusaid. Earret eará áigu 
Dearvvašvuođa- ja fuolahusdepartemeanta oinnos
mahttit regionála dearvvašvuođalágádusaid doai
bmamušdokumeanttain ahte sámi divššohasaid 
vuoigatvuohta ja dárbu oažžut heivehuvvon bálva
lusaid galget gozihuvvot ja oidnosii boahtit pláne
mis, čielggadeamis ja mearrideamis. Departemean
ta áigu maiddái fuolahit ahte gielddalaš ja fylkka
gielddalaš bálvalusaid bagadeapmi nannejuvvo. 

Vuođđooahpahusas áigu Máhttodepartemean
ta kártet man muddui oahppit eai oaččo ollašuhtto
juvvot iežaset vuoigatvuođaid sámegiela ollisllaš 
oahpahusfálaldagas, ja mo dili livččii vejolaš buori
dit. Departemeanta áigu álggahit oahppiidisk
kadallama das mo sámi oahppit vuođđooahpa
husas, sámi guovlluid olggobealde ge, vásihit 
iežaset oahpahusdili. Departemeanta áigu árv
voštallat lea go vejolaš láhčit diliid nu ahte eanebut 
guđet háliidit oahpahallat sámegiela, sáhttet oažžut 
dakkár fálaldaga, ovdamearkka dihtii gáiddusoah
pahusain. Máhttodepartemeanta áigu maiddái álg
gahit prošeavtta sámi eatnigiellaanalfabetismma 
birra, nannet gáiddusoahpahusa, ásahit bargo
joavkku ráhkadit sámi oahpponeavvuid ovddidan
plána, árvvoštallat álggahit ovdakurssa sámegiela 
studeanttaide ja árvvoštallat stipeanddaid geasu
han dihtii nuoraid ohcat sámi oahpaheaddjioahpui
de. 

Ráđđehus áigu árvvoštallat nammadit juhkosa 
man doaibmamuš lea geahčadit daid alit oahpu ja 
dutkama hástalusaid mat leat roavvát válddahallo
juvvon maŋŋá Sd.dieđ. nr. 34 (2001–2002) Kvali
tehtaođastus – sámi alit oahpu ja dutkama birra. 

Kulturpolitihkas áigu ráđđehus joatkit barggu 
guovtti váldolinnjá mielde fuolahan dihtii stáhta 
ovddasvástádus sámekultuvrras. Vuosttažettiin 
áigu ráđđehus láhčit diliid nu ahte Sámediggi 
sáhttá doaimmahit iehčanas kulturpolitihka, earret 
eará hálddašettiinis máŋga sámi ásahusa ja or
tnega. Nuppádassii áigu ráđđehus doaimmahit 
oppalaš ja bajimus kulturpolitihka mas sámekul
tuvrras ge lea lunddolaš ja dehálaš sadji. Evtto
huvvo ahte Sámediggi oažžu buot ovddasvástádusa 
vuoruhit guovdilis kulturvisteprošeavttaid gask
kas ja ahte váldonjuolggadussan váldojuvvo atnui 
visteláigoortnet ođđa kulturvisttiid stáhtalaš ruhta
deamis maid Sámediggi vuoruha. 

Ráđđehus lea jagi 2008 várren ruđaid lotnolas
ealáhusaid árvoháhkanprográmmii masa sámi 
mátkeealáhusaid ovddideapmi ge gullá. Ortnega 
hálddaša Sámediggi. Váldoulbmil lea ovddidit 
ceavzilis doaimmahusaid, ja váikkuhit ceavzilis 
ovdáneapmái sámi servodagain. Ráđđehus háliida 
dáid áŋgiruššamiid oktavuođas digaštallat Sáme
dikkiin strategiijaid mo sáhtášii ovddidit meahc
ceealáhusaid sámi guovlluin ja buoridit duodje
ealáhusa rámmaeavttuid, earret eará oaččohit 
eanebuid duddjot dinen dihtii. 

Boazodoallopolitihkas vuoruhuvvo čavgadit 
ođđa boazodoallolága čađaheapmi dás duohko. 
Dan oktavuođas lea doallonjuolggadusaid hábmen 
dehálaš. Sihkkarastin dihtii boahtteáigásaš nana 
eallinnávccalaš boazodoalu lea dárbu buorebut 
sihkkarastit boazodollui eatnamiid. Dat guoská áin
nas ge areálaide mat leat dárbbašlaččat bisuhan 
dihtii ceavzilis boazodoalu. Danne joatkašuvvá 
bargu boazodollui guoski areálagažaldagaiguin. 
Nannen dihtii dán áŋgiruššama lea álggahuvvon 
departemeanttaid gaskasaš ovttasbargu man 
áigumuš earret eará lea oaččohit ollisvuođa
jurddašeami areálahálddašeapmái. 

Deháleamos sámepolitihkalaš ášši mariidna 
suorggis lea čuovvolit Riddoguolástanlávdegotti 
árvalusa Finnmárkku várás. Guolástus- ja riddode
partemeanta deattasta ahte Sámediggái galgá sihk
karastojuvvot vejolašvuohta ovddidit oaiviliid ja 
árvalusaid mat gusket guolástusa muddemii. 

Sámediggi lea ožžon dieđuid stuorradigge
dieđáhusa barggu ja sisdoalu birra. Daid doaim
maid mat dás buktojit ovdan, konkretiseren ja 
čađaheapmi galget ráđđádallojuvvot konsultašuvn
nain Sámedikkiin. 

Tjoahkkájgæsos 

Stuorradigge mierredij sámelága mærrádusá ak
tijvuodan (Lov av 12. juni 1987 nr. 56 om Sametin
get og andre samiske rettsforhold) jut «Regjerin
gen framlegger inntil videre for Stortinget årlig 
stortingsmelding om Sametingets virksomhet. En 
gang i hver stortingsperiode fremlegges melding 
om de tiltak som foretas for å sikre og utvikle same
nes språk, kultur og samfunnsliv.» Dát le nælját 
dákkir diedádus. Gålmmå åvdep diedádusá åvddån 
biejaduvvin jagen 1993 (St.meld. nr. 52 (1992–93)), 
jagen 1997 (St.meld. nr. 41 (1996–97)), ja duodde
diedádus dasi jagen 1998 (St.meld. nr. 18 (1997– 
98)). Jagen 2001 bådij St. meld. nr. 55 (2000–2001) 
Om samepolitikken ja duoddediedádus dasi bådij 
jagen 2002 (St. meld. nr. 33 (2001–2002)). 

Ráddidusá sámepolitihkka le tjanádum ráddi
dusá gájkbadjásasj árvojda – rievtesferdukvuohta 

ja aktijvuohta, viesso álmmukstivrra, guoddelis 
åvddånibme, sosiálalasj ja sebrudakkritihkalasj 
berustibme ja humanistalasj árvo ja ájádusá. Soria-
Moria-sárnnom aktan rijkajgasskasasj sjiehtadusá 
vælggogisvuodaj, nasjåvnålasj lága ja dåjmalasj 
aktisasjbarggo Sámedikkijn le ráddidusá vuodo 
sáme kultuvrav Vuonan bisodit ja åvddånahttet. 

Maŋemus jagij sámepolitihkalasj åvddånibme 
le dán stuorradiggediedádusá bargo vuodon, aktan 
Sámedikke mærrádusá, rapporta ja vuojno. Stuor
radiggediedádusá bargon le ráddidus aj gæhttja
lam vuojnojt ja ájálvisájt tjoahkkit organisasjåvnåjs, 
institusjåvnåjs, skåvlåjs, suohkanijs ja priváhta 
ulmutjijs. 

Stuorradiggediedádusán li vihtta oajvveoase, ja 
sisadná ienemus sebrudaksuorgijt. 1. oase sisadno 
le ráddidusá sámepolitihka gájkbadjásasj prinsihpa 
ja árvvovuodo, nasjåvnålasj ja rijkajgasskasasj riek
távuodo, nuorttarijkaj ja rijkajgasskasasj aktisasj
barggo ja nuorttaguovllovuorodibme. 2. oasse 
Moattebelakvuohta sáme sebrudagán sisadná dajt 
måttijt sáme giellaguovlojt, æládushiebadimijt ja 
årudagájt. Ájn de vijdábut li identitehtta, badjel
gæhttjam, homofilia ja avtadássásasjvuohta ássjen. 
3. oasse Sáme berustime almulasj háldadusán ja 
dievnastusán bajet sáme giella- ja kultuvrramáhtu
dagá dárbov almulasj suorgen, ja sáme ássjij rolla ja 
vásstedibme duon dán háldadimdásien. 4. oasen le 
Sámedikke formálalasj sadje ja fábmo ássjen, aktan 
Sámedikke aktisasjbarggo, oassálasstem ja fábmo 
ietjá háldadusá badjel. 5. oasse Sámepolitihkka 
moatten sebrudaksuorgen le juogadam kapihtta
lijda varresvuodagatjálvisá, máná ja nuora, 
mánájgárde, vuodoåhpadus, alep åhpadus ja dut
kam, árbbedábálasj máhtudahka, kultuvrra, 
girkko, luojvojbarggo, media, giella ja luohkko
adno ja árvvobuktaga. Luohkkoadno ja árvvobuk
taga sisadná sáme guovloj riektábargov, almulasj 
njuolgadusá miehttseadnuj, allosujtto, guolástus- ja 
merraæládusá, ednambarggo, miehttseæládusá, 
duodje ja turissma, ja ållagasj æládus- ja guovllopo
litihkalasj dåjma. 

Riektáåvddånibme, institusjåvnnåtsieggim ja 
formaliserim ságastallamijs oajválattjaj ja sámij gas
kan le læhkám guovdátjin sámepolitihkan dálátjij. 
Lága, njuolgadusá ja årniga nannitjit sáme gielav, 
kultuvrav, æládus- ja sebrudakiellemav li ásaduv
vam. Sierraláhkáj ájnas le Finnmárkoláhka ja rádá
dallamsjiehtadus Sámedikke ja stáhtalasj oajválat
tjaj gaskan. Ráddidus galggá gåtsedit åvdep ja 
udnásj riektáguoradallamijt ja-årnigijt, duola dagu 
áttjak ásadum Finnmárkokommisjåvnnå, miehttse
duobbmoståvllå, Sámeriektájuogos II barggo ja 
Merragáddeguolástusnammadus, ja tjuovvo 
barggo Nuorttarijkaj sámekonvensjåvnåjn. 

Sámedikke ásadime rájes le Sámedigge ietjas 
sajev nannim, duola dagu aktisasjbargo baktu fylk
kasuohkanij ja iehtjádij. Moadda sáme institu
sjåvnå li ásaduvvam, aj kultuvrragoade ja giella
guovdátja ma li ájnas sáme fábmoguovdátja. Sáme 
institusjåvnåj tsieggim bájkálasj sebrudagájn le 
duodastam ja vuojnnusij buktám sámevuodav. 
Ienep ja ienep máná sjaddi bajás diehttelis sáme 
identitehtajn. Sáme kultuvrrabargge ja musihk
kára li dåbddusa iehtjama rijkan ja aj ålggorijkajn. 
Ållagasj dádjadus ja diedulasjvuohta sámevuoda 
birra Vuonan le lassánam. Sáme kultuvrra le oas
sen sjaddam dábálasj kultuvrragåvås Vuonan. 

Sæmmi båttå le sáme giela ja kultuvra dille 
moatten sajen viehka rassje. Aj sáme giellahálda
dimguovlon gånnå uddni le gáktsa suohkana 
nieljen fylkan, li hásstalusá návvgá tjanádum 
sámelága giellanjuolgadusáj tjadádime hárráj. 

Ráddidus sihtá joarkket daj institusjåvnålasj ja 
riektálasj rámmaj sisbielen ma li mierreduvvam. 
Sæmmi båttå sihtá ráddidus dal vuorodit gåktu 
riektá ja politihkka praktihkalattjat vuojnnusij 
boahtá. Ráddidus sierraláhkáj dættot «árggabiejv
vepolitihkav», sáme vuorodimij praktihkalasj inte
grerim gå politihkav hábbmi ja dåjma juohkka 
sebrudakoasen ja háldadusdásen. 

Ráddidus sihtá vuorodit sáme addnij aktij
vuohta almulasj orgánaj. Dát le ájnas danen gå 
ássje le ájnegis sáme varresvuohta ja riektásihkar
vuohta. Guoradallama vuosedi sáme giellamahtu
dahka almulasj orgánajn vádnun. Ælla galles gudi 
sámegielav låhki alep dásen, ja gássjel le gávnnat 
ulmutjijt sámegiela máhtudagáj priváhta ja almu
lasj suorggáj. Sierraláhkáj alvos le dát varresvuoda
suorgen danen gå dåppe soajtti boastogiehtadal
lama dáhpáduvvat gå varresvuodabargge e gielav 
buvte. Máhtudagá sáme ássjij birra ietjas suorge 
jali dåjma sisbielen le ækton buorre ja sæm
miárvvusasj almulasj dievnastusfálaldagájda sáme 
álmmugij. Ráddidus sihtá ienep berustimev sáme 
vuojnojs ja ássjijs stáhtalasj dåjmajn. Buojkulvissan 
le Barggo- ja álkkádusháldadus juollodimgirjen 
jagen 2008 bagáduvvam etáhta bargon sáme addnij 
hárráj. Barggo- ja sebradahttemdepartemennta 
sihtá návti gæhttjalit gåktu buoremus láhkáj 
máhttá bærrájgæhttjat stáhtalasj etáhta sáme vuoj
nov vuorodi gå ietjaska dåjmav plániji ja praktihka
lasj dåjmaj hábbmidime, ja de návti joarkket ietjá 
etáhtajda. Oajvváduvvá aj Sáme allaskåvllå luluj ájn 
vil ienep dåjmalattjat barggat máhtudaklåpptima 
hárráj almulasj suorgen. Ráddidus galggá aj aktan 
Sámedikkijn árvustallat gåktu sáme álmmuga dålk
kåmdievnastus máhttá buorebun sjaddat. 

Maŋemus jagijn li moadda dåjma jåhtuj bieja
duvvam moatten suorgen sáme gielav nannitjit ja 

åvddånahtátjit. Sæmmi båttå vuosedi rapporta bir
rusij 2300 oahppe vuodoskåvlån ja birrusij 500 
oahppe joarkkaskåvlån sámegielav låhki. Vuoj
nunagá li dá unna lågo jus buohtastahttá man gal
les sámegielaga gávnnuji. Jáhkedahtte sámegiela
gijs gáhtu ienebuv gå ådå båhti. Danen hæhttup 
ulmmelattjat barggát sámegielajn gånnå gæhttjá 
udnásj sámegiela bargo ållesvuodav. Ráddidus 
ájggu gåhttjot Sámedikkev aktisasjbargguj sáme
giela doajmmaplánav åvddånahtátjit. 

Mærrádusá ja politihkka suohkanlasj ja fylkka
suohkanlasj dásen le viehka ájnas makta sáme 
giella, kultuvrra, æládusá ja sebrudakiellem åvddå
nahteduvvá buorre láhkáj. Suohkana li ájnnasamos 
álkkádusbuvtadiddje ja ráddidus berus 
avtaárvvusasj álkkádusfálaldagás sáme álmmuga 
hárráj gånnå gielalasj ja kultuvralasj dárbo ålli
duvvi. Dát guosská ierit ietján mánájsuodjalussaj, 
mánájgárddefálaldahkaj, vuodoåhpadussaj, varres
vuoda- ja sosialdievnastusájda, vuorrasijsujttuj ja 
kultursuorgen. Barggo- ja sebradahttemdeparte
mennta ájggu gåhttjot KS:av ja Sámedikkev lagáp 
aktisasjbargguj suohkanij sáme ássjij bargo gáktuj. 
Duodden galggá fylkkamánne roalla suohkanij 
gáktuj sáme ássjijn árvustaláduvvat. 

Ráddidus sihtá sihkarasstet almma fámov 
Sámediggáj daj ássjijn ma li ájnnasa sáme sebru
dahkaj, ja Sámedikke friddja sajev tjielggat. Ráddi
dus sihtá aj joarkket såbadallamij Sámedikke ja 
stáhta oajválattjaj gaskan buorre åtsådallamij milta. 
Ráddidus sihtá åvddånahttet ådå budsjæhttabarg
gamvuogijt maj baktu Sámedigge árabut, ja iene
but, bæssá såbadallat ráddidusájn sáme sebrudagá 
budsjæhttadárboj birra. Ráddidus oajvvát vijdes 
láhkabarggo jåhtuj biejaduvvá láhkarievddadusá 
oajvvadusáj ma li dárbulattja Sámedikkev sierra 
riektásubjæktan ásadittjat, ja ietján lágav hiebadit 
udnásj barggamvuoge milta. Árvustallap aj 
Sámediggáj iehtja vaddet fámov ietjas válgganjuol
gadusájt rievdatjit. 

Ráddidus vuorot vijdábut åvddånahttet rijkaj
gasskasasj aktisasjbargov nuorttarijkadásen ja 
nuorttaguovlojn, duola dagu giellabargon, åhpa
dusán ja oahppamnævoj hárráj, dutkam ja alep 
åhpadus, máná ja nuora, ja æládusåvddånahttem. 

Ráddidus le rudájt biedjam lullesáme/ 
skoltasáme gielav ja kultuvrav nannitjit. Dán bar
gon le rijkajgasskasasj aktisasjbarggo Suomajn ja 
Ruossjajn ájnas. 

Ráddidus oajvvát sierra virgge biejaduvvá mij 
galggá sáme sebrudagá dásseárvvo- ja badjel
gæhttjamássjij barggat. Mánáj- ja dásseárvvode
partemennta galggá jåhtuj biedjat lesba ja homo
fijla sámij iellemdilev guoradalátjit. 

Ålles álmmugin galggá avtaárvvusasj fálaldah
ka mij guosská varresvuoda- ja sosialdievnas
tusájda. Sáme álmmuga gáktuj galggá ráddidus 
dáv tjoavddet buorep máhtudagáj suohkanij barg
gij gaskan, ja tjiehpevarresvuodadievnastusáj 
æjgátstivrrima baktu. Ierit ietján sihtá Varres
vuohta- ja huksodepartemennta tjalmostahttet 
guovlulasj varresvuodadåjmadagá barggotjielga
dusájn sáme skihppij riektá ja dárbbo hiebadum 
dievnastusájda galggá vuojnnusij boahtet plánimin, 
guoradallamin ja gå mærrádusá mierreduvvi. 
Departemennta aj sihtá nannit suohkanlasj ja fylk
kasuohkanlasj dievnastusáj bagádallamav. 

Vuodoåhpadusán galggá Máhttodeparte
mennta guoradallat makta oahppe e ietjaska riek
táv ållagasj åhpadusfálaldahkaj sámegielan oattjo, 
ja gåktu dát soajttá buoreduvvat. Departemennta 
galggá guoradallat oahppij gaskan gåktu sáme 
oahppij dille vuodoåhpadusán, aj sáme guovloj 
ålggolin, le iehtjasis mielas. Departemennta galggá 
árvustallat jus soajttá dilev máhttá láhtjet váj ienep 
gudi sihti sámegiela åhpadusáv, oadtju dav, duola 
dagu guhkásåhpadime baktu. Máhttodeparte
mennta galggá aj sáme iednegiellaanalfabetisma 
prosjevtav jåhtuj biedjat, guhkásåhpadimev nannit, 
ásadit barggojuohkusav sáme oahppamnævoj 
åvddånahttemplánav dagátjit, árvustallat sáme 
åvddåkursav studentajda álgadit, ja árvustallat sti
pendav sáme åhpadiddjeåhpadusáj studænntalå
gov lasedittjat. 

Ráddidus árvustallá nammadusáv nammadit 
mij galggá lagábut guoradallat hásstalusájt alep 
åhpadusán ja dutkamin ma li gåvviduvvam Sd.died. 
nr 34 (2001–2002) Kvalitetsreformen – om høyere 
samisk utdanning og forskning. 

Kultuvrrapolitihkan galggá ráddidus joarkket 
bargostis guovte oajvvelinjaj milta mij guosská 
stáhta åvdåsvásstádussaj sáme kultuvra gáktuj. 
Vuostamuttjan galggá ráddidus dilev láhtjet váj 
Sámedigge bæssá iesjrádálasj kultuvrrapolitihkav 
tjadádit, duola dagu moatte sáme institusjåvnå ja 
årnigij háldadusá baktu. Nubben galggá ráddi
dusán aj ållagasj ja gájkbadjásasj kultuvrrapolitih
kav gånnå aj sáme kultuvrraj le luondulasj ja ájnas 
sadje. Oajvvaduvvá Sámedikken galggá åvdåsvás
stádus vuorodit kultuvrraviessoprosjevtajt ja oajv
venjuolgadussan galggá lájggoårnik stáhta ruhta
dimen ådå kultuvrraviesojs ma Sámedikkes 
vuoroduvvi. 

Ráddidus le jagen 2008 juollodam rudájt árvo
háhkuhimprográmmaj sáme æláduskombinasjåv
nåjda gånnå aj sáme turissmaåvddånibme le oas
sen. Sámedigge årnigav háldat. Oajvveulmme le 
nanos viddnudagájt åvdedit, ja nannit guoddelis 
åvddånahttemav sáme sebrudagájn. Dán aktijvuo

dan sihtá ráddidus Sámedikkijn dagástit strategijajt 
miehttseæládusáj åvddånahttemin sáme guovlojn 
ja duodjeæládusá ævtojt buoredit duola dagu ådå 
duodjárijt åttjudit. 

Boatsojsujttopolitihkan le ådå boatsojsujt
toláhka ájnas boahtteájggáj. Dan aktijvuodan le 
ájnas adnonjuolgadusájt dahkat. Jus boatsojsujton 
galggá boahtteájgge de le dárbbo buorebut sihka
rasstet guohtomednamijt. Dát guosská sier
raláhkáj dajda ednamijda ma li dárbulattja guodde
lis boatsojsujttuj. Danen dåjmalattjat barggap 
ednamássjijn boatsojæládusájn. Dán bargo nan
nima diehti le departementajgasskasasj aktisasj
barggo jåhtuj boahtám gånnå ulmme le ierit ietján 
ienep ållesvuodav oadtjot ednamháldadusán. 

Ájnnasamos sámepolitihkalasj ássje merra
suorgen le Finnmárko merragáddeguolástusnam
madusá bargov joarkket. Guolástus- ja merragád
dedepartemennta vuorot Sámedigge galggá bessat 
ietjas vuojnojt ja oajvvadusájt åvddån buktet mij 
guosská guolástusháldadussaj. 

Sámedigge le diehtám stuorradiggediedádusá 
bargo ja sisano birra. Sámedikkijn rádádallap kon
kretiserima birra ja dåjmaj tjadádime gáktuj ma 
dánna åvddån buvteduvvi. 

Veesmedahke 

Stoerredigkie lea mieriedamme nænnoestim
mesne saemielaaken muhteste (Laake ruffien 12.b. 
1987 nr. 56 mij dovne Saemiedigkien jïh jeatjah sae
mien reaktatsiehkiej bïjre) ahte «Reerenasse annje 
galka Stoerredægkan vuesiehtidh jaapetje stoerre
digkiebïevnesem saemiedigkien darjomesi bïjre. 
Ikth fierhten stoerredigkieboelhkesne galka bïev
nesem vedtedh mij buerkeste guktie lea barke
minie saemiej gïele, kultuvre jïh siebredahke
jieleme tjïrkedh.» Daate lea njealjede aejkien dakge
rem bïevnesem vuesiehtamme. Dah golme uvtebe 
bïevnesh vuesiehtovvin 1993:sne (Sd.bïevnese nr. 
52 (1992–93)), 1997:sne (Sd.bïevnese nr. 41 (1996– 
97)), jïh aaj lissiebïevnesem daase 1998:sne 
(Sd.bïevnese nr. 18 (1997–98)). Jaepien 2001 vuesi
ehtovvi Sd. bïevnese nr. 55 (2000–2001) saemien
politihken bïjre, jïh lissiebïevnesem daase jis bööti 
2002:sne (Sd.bïevnese nr. 33 (2001–2002)). 

Reerenassen saemienpolitihke lea reerenassen 
bijjies vierhtide veadtaldihkie – staeriesvoete jïh 
ektievoete, jielije åålmehståvroe, jïjtseguedteldh 
eevtiedimmie, sosijale jïh siebredahkegeevlies 
eadtjohkevoete jïh humanistihke vierhtieh jïh soej
kesjh. Soria Moria-bæjkoehtimmie, nöörjen dïedte 
rijhkigaskemsh konvensjovni muhteste, jïh nasjov
nale laahkh jïh eadtjohkelaakan Saemiedigkine 
ektesne barkedh lea reerenassen våarome gosse 

barkedh saemien kultuvrem gorredidh jïh eevtie
didh Nöörjesne. 

Minngemes jaepiej eevtiedimmie saemienpoli
tihkesne lea våaromisnie gosse lea daejnie stoerre
digkiebïevnesine barkeme, daesnie aaj Saemiedig
kien nænnoestimmieh, reektehtimmieh jïh 
jiehtesh. Gosse lea stoerredigkiebïevnesine bar
keme reerenasse lea aaj fassedamme vuajnoeh jïh 
jiehtesh tjöönghkedistedh organisasjovnijste, insti
tusjovnijste, skovlijste, tjïeltijste jïh private 
almetjijstie. 

Stoerredigkiebïevnesen lea vïjhte åejvie
boelhkh jïh dah jis jïjnjemes siebredahkesektov
ride dïjpieh. Boelhke 1 lea bijjies vierhti bïjre jïh 
vierhtievåaromem reerenassen saemienpolitih
kesne, buerkeste rektavåarome nasjovnale jïh rijh
kigasken tsiehkesne, jïh aaj ektiebarkoem noerhte
rijhki gaskemsh jïh rijhkigaskemsh jïh noerhteda
jvi-åvtemierie. Boelhke 2 Gellienbielienvoete sae
mien siebredahkesne, soptseste ovmessie saemien 
gïeledajvi bïjre, guktie jieliemassh leah sjïehte
damme jïh årromen bïjre. Vijriebasse soptseste 
identiteten bïjre, gepsemen, homofilijen jïh mïrres
tallemen bïjre. Boelhke 3 Saemien bueriemassh 
byjjehks reeremisnie jïh dïenesjefaaleldahkine, 
gïehtjede man daerpies lea saemien gïele- jïh kul
tuvremaahtoem byjjehks sektovrine åadtjodh, jïh 
aaj gïehtjede dåemiedimmiem jïh dïedtem saemien 
aamhtesi muhteste joekehth reeremesuerkine. 
Boelhke 4 Saemiedigkie evtede Saemiedigkien for
melle posisjivnem jïh faamoem, jïh aaj Saemiedig
kien ektiebarkoe, laavenjosteme, jïh govleldeh
teme byjjes reeremi muhteste. Boelhke 5 Sektovre
dajvide leah joekedisteme jïjnjebh boelhkine, staar
nevoeten tjoelmh, maanah jïh noerh, maanagïerth, 
maadthööhpehtimmie, jollebe ööhpehtimmie jïh 
dotkeme, aerpiemaahtoe, kultuvre, gærhkoe, nam
htabarkoe, medijah, gïele jïh vierhtienuhtjeme jïh 
vierhtiesjïdteme. Vierhtienuhtjeme jïh vierhtiesjïd
teme gïehtjede barkoem mij lea dorjeme rektat
siehkiej muhteste saemien dajvine, byjjes tjoehpe
distemh mah dïjpieh guktie maahta miehtjiesdajvh 
nuhtjedh, dïjpieh båatsoem, gööleme- jïh mearoeji
eliemasside, eatnemeburride, miehtjiesjieliemas
side, duedtiem jïh fealadimmiejieliemasside, jïh 
abpegïehtjeden jieliemasse- jïh distriktepolitihken 
råajvarimmieh. 

Reaktaeevtiedimmie, institusjovnetseegkeme 
jïh formalisereme gaskestallemem reeremi jïh sae
miej gaskemsh leah voernges aamhtesh saemien
politihkesne daan raajan. Joe lea tseegkeme laakh, 
njoelkedassh jïh öörnegh guktie maahta saemien 
gïelh, kultuvre, jieliemasse- jïh siebredahkejieleme 
nænnoestidh. Joekoen vihkeles badth lea finnmarh
kenlaakem jïh konsultasjovnelatjkoem Saemiedig

kien jïh staaten reeremi gaskem. Reerenasse galka 
gïehtjedidh uvtebe jïh daaletje reaktagoerehtim
mieh jïh -öörnegh, nov goh aadtjhtseegkeme finn
marhkenkommisjovne, miehtjiesdajvidåapmoje, 
soejkesjide Saemiejreaktamoenehtse II jåerhkedh 
jïh mearoegaedtiegöölijimoenehtse, jïh aaj vijrie
basse barkoem Noerhtedajvi Saemienkonvensjov
nem nænnoestidh. 

Mænngan Saemiedigkie tseegkesovvi dellie 
Saemiedigkie lea altese posisjovnem nænnoe
stamme, nov aaj laavenjostemen tjïrrh fylhketjïelti 
jïh jeatjabi ektesne. Joe leah jïjnjh saemien institu
sjovnh tseegkesovveme, nov goh kultuvregåetieh 
jïh gïelegoevtesh mah leah vihkeles saemien iedt
jegoevtesh. Juktie lea saemien institusjovnh tseeg
keme lïhkesdajvine dellie lea saemien årromem 
nænnoestamme jïh vååjnesasse beajeme. Jïjnjebe 
jïh jïjnjebe maanah byjjenieh jearsoes saemien 
identitetine. Saemien kultuvrebarkijh jïh musihke
barkijh leah byögkeles sjædteme dovne Saep
mesne jïh ålkoerijhkine. Almetji guarkoe jïh vuer
kie saemiej bïjre lea nynnehkåbpoe sjædteme 
Nöörjesne. Saemien kultuvre lea sjædteme iemie 
biehkiem Nöörjen ellies kultuvreguvvesne. 

Seammasienten hov lea nimhtie ahte gellien 
lehkesne saemien gïele jïh kultuvre lea saajrohts. 
Dovne saemiengïelen reeremedajvesne, mij daelie 
joe gaeksie tjïelth jïh njieljie fylhkh dïjpie, annje 
hov lea tjoelmh mah guktie saemielaaken gïelenjo
elkedasside tjïrrehtidh. 

Reerenasse galka vijriebasse barkedh dej insti
tusjovnelle jïh laaken mietie mieri gujmie mah leah 
nænnoestamme. Seammasienten reerenasse galka 
gïehtjedidh guktie reaktah jïh politihke lea praktih
kesne seatadamme. Reerenasse joekoen gïehtjede 
«fierhtenbeajjetjepolitihkem», jïh guktie saemien 
aamhtesh leah praktihken mietie integrereme 
gosse politihkem haemede jïh råajvarimmieh 
juhtehte gaajhkine siebredahken suerkine jïh 
reeremedaltesine. 

Reerenasse galka gïehtjedidh guktie saemie 
damta byjjesvoetine gaskestalledh. Daate lea vih
keles ihke fiere guhte saemien bueriem jïh reak
tatjïrkesvoetem dijpie. Goerehtimmijste vååjnoe 
saemien gïelemaahtoe byjjes organine ij leah bue
rie nuekies. Ij leah gallesh skreejredovveme jol
lebe saemiengïelen ööhpehtæmman, jïh maaje lea 
geerve soptsestalledh almetjh gieh saemiengïe
leldh kompetansem utnieh aelkedh private jïh 
byjjes sektovrine barkedh. Daate lea joekoen tjoe
perem staarnevoetesektovresne ihke desnie lea 
vaahra almetjh båajhtoelaakan gietedellieh ihke 
staarnebarkijh eah gïelem maehtieh. Lea vihkeles 
maahtoem nænnoestidh jïjtse sektovresne vij råaj
varimmesne guktie saemien åålmege buerie jïh 

mïrrestallemen mietie dïenesjefaaleldahkh åad
tjoeh. Reerenasse vaajtele evtiedidh ahte saemien 
vuajnoeh jïh bueriemassh gelkieh seatadovvedh 
staaten råajvarimmine. Vuesiehtimmien gaavhtan 
Barkoe- jïh jearsoesvoetenreereme lea beetnehpri
evesne 2008 tjuvtjedimmieh åådtjeme mah guktie 
etate edtja saemiengïeleldh almetjh dåarjodh. Bar
koe- jïh ektiedimmiedepartemente sæjhta nimhtie 
gïehtjedidh guktie maahta buerebe laakan tjïrkedh 
ahte staaten etatide saemien perspektijvem seata
dieh gosse leah soejkesjeminie altese råajvarim
miem jïh praktihke bielieh haemiedeminie, jïh del-
lie dam jeatjah staate-etatide aaj buektedh. Maaje 
uvtede ahte Saemien jolleskovle maahta eadtjohke 
laakan viehkiehtidh kompetansem tseegkedh 
byjjes sektovrine. Reerenasse aaj galka Saemiedig
kine ektesne gïehtjedidh guktie gåerede doelh
kedïenesjem bueriedidh saemien åålmegen 
gaavhtan. 

Minngemes jaepine hov lea ovmessie råajva
rimmieh juhtiehtovveme ihke saemien gïelem 
nænnoestidh jïh eevtiedidh jïjnjebine sektovrine. 
Seammasienten vuajna goerehtimmijste ahte dae
lie lea medtie 2300 learohkh maadtskovlesne jïh 
medtie 500 learohkh jåerhkeskovlesne gieh leah 
saemien lohkeminie. Daate vååjnoe smaave 
låhkoem jïs mohtede dam ryökneme låhkose sae
mien gïeleguedtijh. Suvmien lea jïjnjebe gïelegued
tijh jaameme goh reakasovveme. Dannasinie hov 
lea daerpies veele barkedh saemien gïelem tjïr
kedh jïh dellie gïehtjedidh dam abpem mij lea dor
jesovveme saemien gïelen gaavhtan daan raajan. 
Reerenasse galka Saemiedigkiem bööredh laaven
jostedh jïh barkoesoejkesjem darjodh saemien gïe
len gaavhtan. 

Mieriedimmieh jïh politihke lea, tjïelti jïh fylh
ketjïelti daltesisnie, sagki vihkeles jis fassede sae
mien gïele, kultuvre, jieliemassh jïh siebredahke
jileme edtja åadtjodh hijven laakan eevtiedidh. 
Tjïeltide leah åvtemes jearsoesvoeteburride jïh 
reerenasse åtna vihkeles gïehtjedidh ahte lea mïr
restallemem saemien åålmegen vööste guktie faalel
dahkem åadtjoeh jïjtsh gïelen jïh kultuvren mietie. 
Daate jis dijpie dovne maanavaarjelimmie, 
maanagïertefaaleldahkh, maadthlïerehtalleme, 
staarne- jïh sosijaledïenesjh, voeresehåksoe jïh kul
tuvresektovrem. Barkoe- jïh ektiedimmiedeparte
mente galka KS jïh Saemiedigkiem bööredh gïets
kebe laavenjostedh tjïelti barkoen bïjre saemien 
bieliej muhteste. Nov aaj galka gïehtjedidh fylhke
ålman laavenjassem tjïelti muhteste gosse saemien 
bielieh goerehtimmesne. 

Reerenasse åtna vihkeles tjïrkedh ahte Saemie
digkie darhkan åådtje dïjpedh dagkarine bieline 
mah leah vihkeles saemien siebredahkese, jïh aaj 

tjïelkebe vååjnesasse bïejedh ahte saemiedigkie 
lea jïjtjeraerehke. Reerenasse sæjhta vijriebasse 
bigkedh dej positijve dååjrehtsi gujmie mah leah 
båeteme gaskestallemelatjkoste Saemiedigkien jïh 
staaten reeremi gaskem. Reerenasse sæjhta orre 
budsjedtevuekieh eevtiedidh juktie tjïrkede ahte 
Saemiedigkie varkebe, jïh buerebe, maahta gaske
stallemem jaksedh reerenassine gosse lea bud
sjedtedaerpiesvoeth saemien siebredahkesne. 
Reerenasse uvtede ahte ellies laakebarkoe 
juhtehte gusnie ulmiem lea uvtielassh haemiedidh 
magkerh laakh leah daerpies jeatjahdehtedh, guk
tie Saemiedigkie maahta sjïdtedh sjïere laakesub
jektine, jïh dellie aaj buektedh laakem daaletji vue
kiej raajan. Aaj galka gïehtjedidh dagke Saemiedig
kien faamoe vijriedidh, nov ahte åådtje 
nænnoestimmieh saemiedigkieveeljemen bïjre 
darjodh. 

Reerenasse åtna vihkeles rasti rastah ektiebar
koem vijriedidh noerhterijhki gaskem jïh noerhte
dajvine, nov goh gïelebarkoe, ööhpehtimmie jïh 
learoevierhtieh, dotkeme jïh jollebe ööhpehtim
mie, maanah jïh noerh, jïh jieliemasse-eevtiedim
mie. 

Reerenasse lea beetnehvierhtieh aarjo
ehtamme luvliesaemien/koltansaemien gïelem jïh 
kultuvrem nænnoestidh. Daennie barkosne hov 
lea vihkeles rasti rastah barkedh Suemien jïh Ras
sjan vööste. 

Reerenasse uvtede sjïere barkoesuerkiem tse
egkedh Mïrrestalleme- jïh gepsemegeehtijen vead
taldihkie, mij edtja barkedh mïrrestalleme- jïh gep
semetjoelmh tjoevtedh saemien siebredahkesne. 

Maana- jïh mïrrestallemedepartemente galka 
kaarhtedimmiem juhtiehtidh mah guktie lesbihke 
jïh homofijle saemiej jielemetsiehkieh. 

Abpe åålmege galka mïrrestalleme faaleldah
kem staarne- jïh sosijaledïenesjijstie åadtjodh. 
Reerenasse sæjhta dam illedh saemien åålmegen 
gaavhtan, jïh vierhtiem dam jaksedh lea maahtoe
våaromem bueriedidh tjïelti dïenesjesuerkine, jïh 
aaj altese aajhterestuvreme sjïerestaarnedïenesji 
tjïrrh. Nov badth galka Staarne- jïh håksoedeparte
mente tjïertestidh barkoepaehperine regiovnale 
staarneråajvarimmide, ahte saemien pasienti reak
tah jïh daerpiesvoeth sjïehtesjamme dïenesjh åad
tjodh galka goerehtovvedh jïh vååjnedidh soejke
sjimmesne, tjïelkestimmesne jïh gosse mieriedieh. 
Departemente aaj galka veelebe buerkiestidh tjïelti 
jïh fylhketjïelti dïenesjidie. 

Maadthööhpehtimmesne nov galka Maahtoe
departemente kaarhtedidh mennie tsiehkesne 
learohkh eah åadtjoeh sijjen reaktaj mietie ellies 
ööhpehtimmiefaaleldahkem saemiengïelesne, jïh 
guktie jis gåerede daam bueriedidh. Departe

mente galka learohkegïehtjedimmiem juhtiehtidh, 
mah guktie saemien maadthskovlelearohkh dam
tieh jïjtsh lïerehtimmietsiehkie lea, nov aaj saemien 
dajvi ålkoebielien. Departemente galka gïehtjed
idh mejtie gåerede öörnedh guktie jïjnjebh gieh 
vaajtelieh saemien lïeredh, maehtieh faaleldahkem 
åadtjodh, v.g. maajeööhpehtimmien tjïrrh. Maah
toedepartemente aaj galka provsjektem juhtieh
tidh saemien ietniengïele-analfabetismen bïjre, 
maajeööhpehtimmiem nænnoestidh, barkoedåe
hkiem tseegkedh mij galka eevtiedimmiesoejke
sjem darjodh saemien learoevierhtiej muhteste, 
gïehtjedidh åvtekuvsjh saemien studentide, jïh aaj 
gïehtjedidh mejtie stipendh lea nuhtjegs vierhtiem 
guktie jïjnjebh almetjh skreejreduvvieh loh
kehtæjjine sjïdtedh. 

Reerenasse galka gïehtjedidh mejtie lea måne 
moenehtsem nïmmehtidh mij galka gïetskebe 
vuartasjidh jollebe ööhpehtimmiem jïh dotkemem 
jïh dejtie tjoelmide mah leah bæjjese båateme 
Sd.bïevnesisnie nr. 34 (2001–2002) Kvalitete
reforme – jollebe saemien ööhpehtimmien jïh dot
kemen bïjre. 

Kultuvrepolitihkesne reerenasse galka vijrie
basse barkedh göökte åejviesuerkiej mietie juktie 
seahkaridh staaten dïedte saemien kultuvren 
gaavhtan.Voestegh reerenasse galka laatjodh guk
tie Saemiedigkie maahta jïjtjeraerehke kultuvrepo
litihkem tjïrrehtidh, n.g. ovmessie saemien institu
sjovnh jïh öörnegh reeredh. Dellie mubpelen, 
reerenasse galka generelle jïh bijjies kultuvrepoli
tihkem juhtiehtidh, jïh saemien kultuvre lea iemie 
jïh vihkeles biehkiem dennie politihkesne. Nov 
uvtede ahte Saemiedigkien lea abpe dïedtem kul
tuvretseegkemi gaskem prioriteredh, jïh ahte 
åejvienjoelkedassem lea ahte nuhtjede gåetieluhpi
eöörnegem staaten dåarjemen gietjesne. 

Reerenasse lea jaepien 2008 beetnegh aarjo
ehtamme vierhtiesjïdtemeprovgrammese jielije
masseburride mah aaj saemien fealadimmieburrie
eevtiedimmiem dijpieh. Öörnege lea Saemiedig
kien nuelesne. Åejvieulmiem lea jïjtseguedteldh 
råajvarimmieh evtiedidh, jïh jïjtseguedteldh eevtie
dimmiem dåarjodh saemien siebredahkine. Reere
nasse vaajtele daej råajvarimmi muhteste Saemie
digkine strategijh dïerhkesjidh, mah guktie 
mïehtjiesjieliemassh eevtiedidh saemien dajvine, 
jïh aaj guktie duedtiejieliemassen mieride bueried
idh, n.g. skreejrehtimmien tjïrrh. 

Båatsoepolitihkesne lea vihkeles båetije bie
jjine gïehtjedidh guktie orre båatsoelaakem tjïrreh
tidh. Dehtie muhteste aaj vihkeles sjædta nuhtje
menjoelkedassh haemiedidh. Guktie stynkehke 
båatsoem båetije biejjine tjïrkedh dellie lea daer
pies båatsoen laantide buerebe tjïrkedh. Daate jis 

joekoen dijpie dah dajvide mah leah daerpies juktie 
jïjtseguedteldh båatsoem gorredidh. Dannasinie 
galka eadtjohke laakan barkedh arealetjoelmi guj
mie båatsoeburrien muhteste. Guktie barkoem 
nænnoestidh hov lea departementigaskemsh 
ektiebarkoem juhtiehtamme mij galka n.a. bue
rebe abpe guvviem vueptiestidh arealereeremis
nie. 

Vihkielommes saemiepolitihke bieliem mea
roen sektovresne lea badth Finnmarhken mearoe

gaedtiemoenehtsen raerieh gïehtjedidh. Gööleme
jïh mearoegaedtiedepartemente åtna vihkeles tjïr
kedh ahte Saemiedigkien lea nuepieh sov vuajnoeh 
jïh uvtielassh govlehtehtedh gosse göölemem tjoe
hpedistedh. 

Saemiedigkie lea vuaptan orreme daan bar
koen bïjre jïh stoerredigkiebïevnesen sisvegem 
daajra. Galka Saemiedigkine soptsestalledh kon
kretiseremen jïh tjïrrehtimmien bïjre daejtie raåj
varimmi muhteste. 





Vuosttaš oassi. 
Ráđđehusa sámepolitihka vuođđu 

1 Ráđđehusa sámepolitihka vuođđu


1.1 Ráđđehusa sámepolitihka 
prinsihpat ja árvovuođđu 

Ráđđehusa sámepolitihka prinsihpat leat 
vuođđuduvvon ráđđehusa bajimus árvvuide – rievt
talašvuohta ja searvevuohta, ealli álbmotstivra, 
ceavzilis ovdáneapmi, sosiála ja servodatkritih
kalaš beroštupmi, maid vuođus leat min kulturárbi 
ja humanisttalaš árvvut ja jurdagat. 

Soria Moria-julggaštus lea daiguin geatnegas
vuođaiguin mat leat riikkaidgaskasaš šiehtadusain, 
nationála lágain ja aktiiva ovttasbarggus Sámedik
kiin ráđđehusa vuođđu go áigu seailluhit ja ovddi
dit sámi kultuvrra Norggas. Ráđđehus áigu jođihit 
sámepolitihka mii lea vuođđuduvvon rievttalašvuh
tii ja sámiid ja riikka eará olbmuid buriid gaska
vuođaide. Sámepolitihka vuođđu lea dat go Norgga 
stáhta lea álgoálggus juo vuođđuduvvon guovtti 
álbmoga eatnamiidda, namalassii sámiid ja dáč
čaid, ja dasa ahte goappašiin álbmogiin leat ovttalá
gan vuoigatvuođat ja vejolašvuođat ovddidit kul
tuvrraset ja gielaset. Eatnašat máilmmi sámiin 
orrot Norggas, ja dat erenoamážit geatnegahttá 
Norgga stáhta viiddis mearkkašumis ovddidit sámi 
kultuvrra. . 

Ráđđehusa barggu vuođus lea dat jurdda ahte 
buot olbmot leat riegádan friddja, áidnolaš ja, 
rihkokeahtes olmmožin. Mii áigut iežamet politi
hkain duddjot friddjavuođa juohke olbmui. Olbmo 
nana searvevuohta nuppiiguin lea buoremus 
vuođđogeađgi masa son sáhttá hukset iežas indi
viduála eallinprošeavttaid. Dan friddjavuhtii gullá 
datge, ahte son beassá válljet sápmin eallit nuppiid 
sámiid searvvisge. 

Ráđđehus danne áigu jođihit dakkár politihka 
mii sáhttá nu bálvalit sámi álbmoga, ahte sámi gie
las, kulturvrras ja servodateallimis lea sihkkaris 
boahtteáigi Norggas. Dan seammás ráđđehus áigu 
jođihit aktiiva sámepoltihka ovttasráđiid eará riik
kaiguin main sápmelaččat orrot, ja ainge áigu leat 
mielde ovddideamen riikkaidgaskasaš álgoálbmot
barggu maid ON ja eará riikkaidgaskasaš ásahusat 
jođihit. Davviriikkalaš sámekonvenšuvnna joatkin
bargu lea deaŧalaš oassi das, ja dat sáhttá kon
krehtet sámiid iešmearridanvuoigatvuođa sis
doalu. 

Ráđđehussii lea Sámediggi, mii lea sámiid 
ovddasteaddji álbmotválljen orgána, sámepolitihka 
deaŧaleamos eaktudeaddji.. Sámedikkis ferte leat 
duohta dadjamuš buot surggiin mat leat dea
ŧalaččat sámi servodahkii, iige sámepolitihka leat 
vejolaš sirret servodagas muđui. Danne fertejit 
Norgga almmolaš eiseválddiid buot hálddašandá
sit aktiivvalaččat váldit badjelasaset ovddasvástá
dusa das, mo sii hábmejit ja čađahit sámepolitihka 
váldesurggiineaset.. Ráđđehusa ulbmil lea ahte 
sámi iešvuohta galgá beassat bures ovdánit sear
válagain dainna servodagain mii muđui lea, muhto 
nu ahte sámiid sajádat ja vuoigatvuođat Norgga 
álgoálbmogin vuhtiiváldojuvvojit. 

Go lea čielga eanetlohkodemokratiija, de das 
sáhttá leat váttis bures fuolahit sámi beroštumiid, 
kultuvrra ja vieruid. Danne dárbbašuvvojit meka
nismmat mat sihkkarastet ahte sámiid oainnut ja 
árvvoštallamat šaddet dan vuođu oassin mas alm
molaš mearridanproseassat dáhpáhuvvet. Álgoálb
mogin sámiin lea ILO-konvenšuvnna nr. 169 
vuođul vuoigatvuohta ráđđádallat dakkár áššiin 
mat sáhttet njuolga váikkuhit sidjiide. Dakkár 
ráđđádallamiid galget ráđđádallit konvenšuvnna 
mielde dahkat buriin dáhtuin ja dakkár vugiiguin 
mat sohpet dillái, ja dainna ulbmiliin ahte šattašuu 
ovttamielalašvuohta dahje doarjja árvaluvvon 
doaibmabijuide. Dát lea Sámedikki ja stáhta eise
válddiid gaskasaš ráđđádallamiid čađahanvugiid 
vuođđun. 

Kultuvrralaš kontinuitehta vejolašvuođat, dat 
ahte sámi kultuvra galgá viidáseappot dolvojuvvot 
ja ovddiduvvot buolvvas nubbái, lea mihá buoret 
dál go dušše moaddelot jagi dás ovdal. Dat lea 
aktiiva almmolaš politihka boađus, mii doarju 
sámiid dáhtu ovddidit kultuvrraset. Muhtin surg
giin, erenoamážit sámegiela hálddašanguovllus, 
lea dál šaddamin ođđa sámebuolva mas lund
dolaččat lea gielalaš ja kultuvrralaš vuođđu mii 
ferte jus galgá sáhttit eallit ollislaš eallima mas lea 
oadjebasvuohta sihke sámi identitehta, giela ja kul
tuvrra hárrái. Sii eai leat šaddan vásihit dan dárui
duhttinpolitihka maid sin váhnemat ja sin váhnen
buolva šattai vásihit. Dan seammás de leat 
iešguđetlágan dilit sámi guovllus. Ain lea nu ahte 
ollu sámit geat orrot árbevirolaš sámi guovlluin, eai 
beasa vásihit buorrin dan vuoigatvuođa- ja politihk

kaovdáneami mii lea leamaš ávkin Norgga sámiide. 
Guovddušteami ja gávpoguvvama dihte leat maid 
ollu sámit fárren gávpogiidda ja guovlluid 
guovddážiidda. Sámi álbmot lea hui girjái. Dat gir
jáivuohta boahtá ovdan máŋgga sámegielas/vál
dosuopmanis, kultuvrralaš dovddahemiin ja ássa
miin ja ealáhusheivehemiin. Dan girjáivuođas lea 
deaŧalaš váldit vára. Dat lea Norgga sámepolitihka 
guovdils hástalusat. 

Sámegielas lea ain uhkiduvvon sajádat. Sámi 
giellaguoddiid geahppáneapmi lea stuorát go lassá
neapmi. Nu lea dilli erenoamážit dain guovlluin 
mat leat olggobealde sámegiela hálddašanguovllu, 
ja doppe orrot eatnašat Norgga sápmelaččain. 
Guhkit áigái dat ii leat kultuvrralaččat ceavzilis 
dilli, ja dat lea okta dain stuorámus áitagiin min 
oktasaš kulturárbái. Nuortalašgiella ii leat šat ealli 
juohkebeaivválaš giella Norggas. Oarjelsámegiella 
ja julevsámegiella leat seamma áitojuvvon dilis. 
Maiddái davvisámegiellage lea uhkiduvvon riddo
ja vuotnaguovlluin. Ovdamearkka dihte leat 
jahkásaččat dušše sullii 500 oahppi geat oahpahal
let sámegiela joatkkaskuvladásis, ja sis lea dušše 
moaddásis sámegiella vuosttašgiellan. 

Ealli sámegiella lea guovdilis oassi sámi kul
tuvrras. Jus eai leat doarvái sámi giellaguoddit ja 
giellabargit, de lea váttis govahallat ođđaáigásaš 
sámi servodaga. Ii dalle leat vejolaš addit sáme
giela oahpahusa mánáidgárddiin, vuođđooahpa
husas, joatkkaoahpahusas ii ge alit oahpahusas. 
Dearvvašvuođa- ja sosialbálvalusat eai dáidde 
nagodit addit doarvái buori fálaldaga sámegielalaš 
geavaheddjiide. Sámegielalaš geavaheaddjit eai 
dáidde beassat vásihit buriid almmolaš bálvalusaid 
sámegillii. Ii ge almmolaš sámi ságastallan leat 
vejolaš jus eai leat journalisttat geat máhttet sáme
giela bures. Danne áigu ráđđehus láhčit dili 
áŋgiruššamii sámegielain. Mii áigut buoridit sáme
giel oahpahusvejolašvuođa buotahkásaš olbmuide. 

Sámepolitihkalaš hástalusat gielas ja kultuvrras 
fertejit čovdojuvvot nu, ahte dat nannejit almmolaš 
ovddasvástádusa ja rolla sámi geavaheddjiid ektui, 
guovdilis čálgobargguin, omd. dearvvašvuođas, 
fuolahusas ja oahpahusas. Dainna vugiin sáhttá 
čálgostáhta addit dakkár fálaldagaid mat váldet 
vuhtii sámi giella- ja kulturduogážage. Dat eaktuda 
aktiiva politihka vai šattašedje sámegielalaš ja 
sámekultuvrralaš perspektiivvat almmolaš bálvalu
saide ja fálaldagaide. 

Ráđđehus áigu jođihit dakkár politihka mii gea
hpeda erohusaid servodagas. Mii áigut jávkadit 
geafivuođa go nannet almmolaš sihkarvuođafier
pmadagaid ja addit bargguhemiide vejolašvuođa 
máhccat aktiiva bargui fas. Dat lea deaŧalaš sámii
de ja sámi guovlluidge. Ain odnege váilu máhttu 

daid erohusaid birra mat sáhttet leat sámiin ee. eal
lindili dáfus.. Danne lea deaŧalaš bargat sámegiela 
vástesaš statistihkain. Dárbu lea čalmmustit 
sámeáššiid gelbbolašvuođa ovddideami 
čálgostáhta ásahusain, ee. Bargo- ja čálgoetáhtas. 
Dárbu lea čađahit oktilaččat buori ja kritihkalaš 
dutkama mii guoská sámi servodatdiliide. Dutkan 
ferte háhkat vuođđodieđuid maid vuođul lea 
vejolaš ovddidit sámi servodaga ja hábmet dan 
sámepolitihka maid eiseválddit ain goasge čađahit. 
Sámit galget ieža oassálastit dakkár dutkamii. 

Ráđđehus áigu vuostálastit juohkelágan vea
laheami, duolbmama, toleránssa váilli ja rasismma. 
Mii áigut jođihit dakkár politihka mii ovddida nis
sonolbmuid ja dievdduid ovttadássásašvuođa. Per
sovnnalaš friddjavuođa buoremus vuođđu lea dat, 
go olmmoš atná nuppi árvvus , ja go lea toleránsa ja 
girjáivuohta, ja rabasvuohta ja árvvasvuohta. Ii 
ovttainge giige galgga meannudit eará ládje go 
nuppiiguin sohkabeali geažil, sosiála duogáža 
geažil, oskku gežil, dihto čerdii gullevašvuođa 
geažil, liikeivnni geažil, doaibmandási dahje sek
suála soju geažil. Buohkain galget leat ovttalágan 
vejolašvuođat ovdánit ja atnit iežaset návccaid, 
maiddái siige geat dárbbašit lasseveahki servoda
gas, vai sis leat seamma vejolašvuođat go earáin. 
Dat lea maid ráđđehusa sámepolitihka vuođđu. 
Dalle lea maid dárbu erenoamáš doaibmabijuide 
muhtin surggiin, vai lea duohta oktadássásaš
vuohta. 

Ráđđehus áigu jođihit dakkár politihka mii lea 
mielde duddjomin deaivvadanbáikkiid olbmuide. 
Mii áigut loktet árvvu dáidaga, kultuvrra ja faláštal
lama rollas. Vuolggaheaddji kulturpolitihkka galgá 
nannet kultuvrra mearkkašumi ja leahkima olles 
servodagas. Buohkain galget leat olámuttus kul
turvásáhusat beroškeahttá das, gos dal de orožit, ja 
beroškeahttá sin sosiála gulavašvuođas. Ráđđehus
sii lea deaŧalaš ahte Sámediggi stivre ja ahte das lea 
ovddasvástádus sámi kulturpoltihkas. Seammás 
lea deaŧalaš ahte kultureallin muđui lea mielde 
ovddideamen sámi kultuvrra ja riikka eará kultuvr
raid deaivvadeami. Girjáivuođajahki lea dan okta
vuođas deaŧalaš. Ráđđehus áigu ásahit lagaš ovttas
doaibmama eaktodáhtolaš ja idealla organisašuvn
naiguin. Maiddái sámi oktavuođas lea siviila 
servodat mas leat eaktodáhtolašdoaimmat mearri
deaddjin sámepolitihka ovdáneamis. Eaktodáh
tolaš barggu bokte barggahuvvojit olbmot dakkár 
bargguiguin mat leat deaŧalaččat ja mat leat ávkin 
servodahkii. Sámi birrasiidda maid lea deaŧalaš 
ahte lea nana organisašuvnaeallin mii sáhttá čatnat 
oktii olbmuid ja mii lea fárus seailluheamen 
oktasaš árvvuid ja kultuvrralaš identitehta. 

Ráđđehus áigu jođihit ođđaáigásaš ja ovddos
guvlui manni politihka duddjon dihte árvvuid. Mii 
áigut geavahit olles riikka ja dan luondduriggoda
gaid. Mii áigut hukset buriid gulahallanvugiid vai 
beassat atnit miehtá riikka daid árvoháhkama 
vejolašvuođaid mat gávdnojit. Sámi guovlluin leat 
erenoamáš hástalusat maid lea dárbu váldit vuhtii. 
Sámit leat nu movt eará eanan- ja čáhcegea
vaheaddjit, háhkan individuála ja kollektiiva geava
han- ja oamastanvuoigatvuođaid mat leat boahtán 
geavaheamis áiggiid čađa. Dasa lassin leat sámiin 
kollektiiva vuoigatvuođat álgoálbmogin, ja daid 
sáhttet geavahit luondduriggodagaid ávkkástalla
mis. Ealáhusat ja barggaheapmi leat vuođđun sámi 
guovlluid ássamii. Vuođđoealáhusat nu movt boa
zodoallu, eanandoallu ja guolásteapmi leat 
guovddáš oasit sámi kultuvrra ávnnaslaš vuođus. 
Lotnolasealáhusat, go olbmot doaimmahit okta
naga árbevirolaš sámi ealáhusaid, nugo eanandoa
lu, duoji, guolásteami, boazodoalu ja meahcástan
ealáhusaid, vai seailluhit ja buvttadit sámi kul
tuvrra. Dan seammás leat sámit hui stuorra oassi 
muđui eará ealáhusain ja bargoeallimis. Sámi guovl
luid ássama vuođđun leat aktiiva ealáhus- ja barg
gahanpolitihkka ovttas áŋgirušši guovllupoliti
hkain. Ráđđehus háliida ahte Sámedikkis lea 
duohta váikkuheapmi eanandoallo-, boazodoallo- ja 
guolástanpolitihka hábmemii, ja mearrideaddji 
resurssaid hálddašeapmái sámi servodahkii ávkin. 
Danne áigu ráđđehus ee. nannet Sámedikki rolla 
arealplánema oktavuođas iežas árvaluvvon ođđa 
plánaosiin plána- ja huksenláhkii. Sámedikki 
aktiiva mieldemearridemiin ráđđehus dáhttu ahte 
dat oassálastá oktasaš hástalusaide sihkkarastin 
dihte oadjebas ássama, barggaheami, ealáhusovd
dideami, árvoháhkama ja čálggu. 

Ráđđehus lea jagi 2008 álggahan árvoháhkan
prográmma sámi guovlluid lotnolasealáhusaide. 
Sámediggi hálddaša dan prográmma ja das leat 
mielde mátkeealáhussii gullevaš doaibmabijut. 
Sámi kultuvrii vuođđuduvvon mátkeealáhus lea 
dakkár ealáhus mii lea stuorrumin. Ráđđehus áigu 
láhčit dili buorrin mátkeealáhusovdáneapmái sihk
karastin ja nannen dihte sámi guovlluid ealáhusaid. 
Sámi mátkeealáhusaid ovddideamis fertejit sámi 
árvvut adnojuvvot gutnis. 

Dálkkádatrievdamat dagahit stuorra hástalu
said álgoálbmotkultuvrraide, ealáhusheivehemiide 
ja servodatovdáneapmái. Sámi kultuvra lea ain nan
nosit čadnojuvvon vuođđoealáhusaide ja das lea 
lagašvuohta lundui. Ráđđehus áigu iežas biraspoli
tihka hukset dan vuođđojurdagii mii lea ceavzilis 
ovdáneamis, gearggusvuođaprinsihpas, ja dasa 
ahte lea solidaritehta iežamet maŋisbohttiiiguin. 

Mii áigut jođihit dakkár politihka mii hálddaša rig
godagaid buoret vugiin, mii fuolaha biologalaš 
šláddjiivuođa ja unnida nuoskkidemiid vai 
hehttešeimmet dálkkádatrievdamiid mat bohtet 
olbmo daguid geažil. Mii dárbbašit geatnegahtti 
riikkaidgaskasaš ovttasbarggu čoavdin várás 
máilmmeviidosaš birashástalusaid. Álgoálbmogiid 
árbevirolaš máhttu veadjá leat deaŧalaš dálkkádat
hástalusaid oktavuođas ja olbmuid ja luonddu 
ovttasdoaibmamis. Danne lea ráđđehussii deaŧalaš 
sápmelaččaid oassálastin dálkkádatáššiid bargui ja 
lea maid deaŧalaš ahte sámit ásahusaideaset bokte 
sáhttet leat mielde ásaheamen máhttovuođu 
luonddu, birrasa ja dálkkádatrievdamiid okta
vuođas. Go bargat gáhttenvuogádagaiguin, de lea 
deaŧalaš váldit vuhtii sámi dološ vieruid ja guovllu 
árbevirolaš geavaheami ja ealáhusdoaimmaheami. 
Sámi guovddášguovlluin leat stuora luondduárvvut 
ja lea riikii deaŧalaš bargu daid seailluhit maŋit áig
giide – iiba unnimusatge danne vai ain livččii 
vuođđu sámi ássamii, ealáhusdoaimmaide ja kul
tuvrii. 

Ráđđehusa davviguovlopoltihkka galgá leat 
mielde dahkamin oadjebassan davviguovlluid 
álgoálbmogiid eallinvuođu, ealáhusaid, historjjá ja 
kultuvrra. Davviguovlluin ferte čalmmustahttit 
álgoálbmogiid beroštumiid ja vuoigatvuođaid. 
Álgoálbmogiid historjjá, kultuvrra, ealáhusaid ja 
servodaga ferte gáhttet ja ovddidit , dan seammás 
go álgoálbmogat galget beassat oassálastit ja aktiiv
valaččat leat mielde álbmogis-álbmogii ovttasbarg
gus. 

1.2 Sámepolitihka riikkalaš rámmat 

Norgga sámiid rievttálaš dili ovdáneami vuođđu 
leat Sami vuoigatvuođalávdegotti ja Sámi kulturláv
degotti čielggadeamit 1980-logus. Riikkaidgas
kasaš álgoálbmotrievttálaš ovdáneapmi lea maid
dái váikkuhan dillái. Sámi vuoigatvuođalávdegoddi 
ja Sámi kulturlávdegoddi atne vuođđun ahte 
Norgga eiseválddiin lea ovddasvástádus sihkka
rastit sámi servodateallima ja kultuvrra lágaiguin ja 
eará doaibmabijuiguin. 

Ráđđehus háliida vuosttažettiin fuolahit oppa 
álbmoga oppalaš lágaiguin. Dattetge leat sierra 
njuolggadusat mat sihkkarastet sámi álbmoga dili 
Sámelága paragráfas 110 a ja Geassemánu 12. b. 
1987-mannosaš lágas nr. 56 Sámedikki ja eará sámi 
riektediliid birra (sámelágas). Viidáseappot lea 
Miessemánu 21. b. 1999-mannosaš láhka nr. 30 
olmmošvuoigatvuođaid nannema birra Norgga 
rievttis (olmmošvuoigatvuođaláhka) dehálaš. 

1.2.1 Vuođđolága § 110 a 

Vuođđolága § 110 a nanne: 

«Lea stáhta eiseválddiid ovddasvástádus láhčit 
dili nu ahte sámi álbmot sáhttá sihkkarastit ja 
ovddidit gielas, kultuvrras ja servodateallimis.» 

Vuođđolága § 110 a lea sánis sátnái measta nu 
mo ON-konvenšuvnna 27. artihkal siviila ja politih
kalaš vuoigatvuođaid birra. 

Dáinna mearrádusain leat Norgga eiseválddit 
váldán badjelasaset rievttálaš, politihkalaš ja 
morálalaš geatnegasvuođa láhčit dilálašvuođaid nu 
ahte sámit ieža galget sáhttit sihkkarastit sámi ser
vodaga ovdáneami ja váikkuhit dasa. Paragráfa 
addá Norgga sámiide aktiiva rolla fuolahit iežaset 
beroštumiid. Vuođđolága paragráfa lea hábmejuv
von sihke suodjaleami ja ovddideami dihtii. 

1.2.2 Sámeláhka 

Sámeláhka mearriduvvui fuolahan dihtii sámi ál
bmotjoavkku vuoigatvuođaid Norggas. Láhka 
čielggasmahttá daid bajimus prinsihpaid sisdoalu 
maid Vuođđolága § 110 a ásaha. Sámediggi ásahuv
vui sámelága mearridemiin. Lágas leat mearrádu
sat Sámedikki bargosuorggi ja válddi birra, 
Sámediggeválgga birra ja Sámedikki hálddahusa 
birra. Sámelága ovdabargguin deattuhuvvui sakka 
ahte Sámedikki váldi galgá ovddiduvvot dikki iežas 
áddejumi vuođul ja dan vuođul mo oppalaš servo
datoaidnu lea sámiid diliin Norggas. 

Njuolggadusat sámegiela geavaheami birra 
bohte lasáhussan sámeláhkii juovlamánu 21. 
beaivvi 1990. Sámegiela ja sámelága giellanjuolgga
dusat válddahallojuvvojit dán stuorradigge
dieđáhusa 19. kapihttalis. 

Sámedikki ásaheapmi lea sámiid vuoigatvuođa 
čađaheapmi beassat álbmogin organiseret iežas ja 
ásahit iežas ovddasteaddji ásahusaid. Sámediggi 
lea sámiid iežas álbmotválljen orgána mii bealušta 
sámiid ášši ja ovddida sámi beroštumiid. Sáme
dikki bokte besset sámit hállat iežast ovddas riik
kalaš, guvllolaš ja báikkálaš forain. Sámediggi lea 
jietnaguoddi ovddidettiin sámi beroštusaid 
ráđđehussii ja stáhtahálddahussii. Nu ožžot sámi 
beroštumit mat ovddastuvvojit stuorát deattu 
deaivvadettiin riikkalaš ja stuorraservodaga 
beroštumiiguin. 

Sámelága ovdabargguin, Od.prp. nr. 33 (1986– 
1987) ovddidii ráđđehus prinsihpalaš oainnuid 
sámiid birra Norgga unnitlohkoálbmogin. 
Ráđđehus guorrasii Sámi vuoigatvuođalávdegotti 
vuođđooidnui NOUs 1984: 18. Odeldiggepro
posišuvnnas celkojuvvo ahte sámit leat sierra 

čearddalaš joavku, sierra álbmot, geat leat orron 
dálá Norgga eanaviidodagain (ja daid rádjálas sii
daguoibmeriikkaid guovlluin) jo ovdal Norgga 
riikka ásaheami. Cealkámušat čájehit ahte sámiid 
stáhtus unnitlohkun ja álgoálbmogin lei nannejuv
von sámelága mearridemiin, ja nu dat ii lean gitta 
riikkaidgaskasaš soahpamušain maid Norga 
maŋŋá lea vuolláičállán, seammás go dát soah
pamušat duođaštit ja nannejit sámepolitihka 
álgoálbmotdimešuvnna. 

Sámelága ulbmil, biddjojuvvon lága §:i 1, lea 
«lágidit diliid nu ahte sámi álbmot Norggas sáhttá 
sihkkarastit ja ovddidit iežas giela, kultuvrra ja ser
vodateallima». Odeldiggeproposišuvnnas cealká 
ráđđehus earret eará (s. 22): «Oppalaččat 
gehččojuvvon lea dás sáhka mo eiseválddit lágaiguin 
ja eará doaibmabijuiguin sáhttet váikkuhit dasa 
ahte sámit sáhttet ceavzit sierra álbmogin boaht
teáiggi ge.» Viidáseappot daddjojuvvo ahte «ulbmil 
bisuhit sámi čearddalašvuođa riikkas ii leat vejolaš 
sierra doaibmabijuid haga sámi álbmoga várás» (s. 
23). Dát dagaha ahte muhtumassii ferte spiehkastit 
gáržžet áddejuvvon ja formála ovttadás
sásašvuođas gaskal servodatlahtuid. Muhto 
áigumuš lea ollašuhttit dásseárvvu viidáset áddeju
mis, dahje eará sániiguin ollašuhttit sámi kultuvrra 
ja riikka eará kultuvrra duohta ovttaárvosašvuođa 
Norgga servodagas. Dohkálaš riektedáhkádusat 
eai sáhte eambbo vuođđuduvvot eanetlohkoádde
jumiide Norgga dábálaš ipmárdusa mielde. Sáme
politihkalaš doaibmabijut fertejit ovdal mihtiduvvot 
eambbo prisihpalaš árvogovahallamiid ektui ja 
hábmejuvvot daid vuođul go lea sáhka gaska
vuođas čearddalaš unnitlohkui. 

1.2.3 Olmmošvuoigatvuođaláhka 

Olmmošvuoigatvuođalága mearridemiin addojuv
vui jagi 1966 ON-konvenšuvdnii siviila ja politi
hkalaš vuoigatvuođaid birra stáhtus Norgga láh
kan, gč. olmmošvuoigatvuođalága § 2. Dat 
mearkkaša ahte 27. artihkal unnitloguid vuoigat
vuođaid birra lea šaddan Norgga láhkan. Kon
venšuvnna mearrádusat galget go vuostálasvuohta 
čuožžila, leat gievrrabut go Norgga eará láhka, gč. 
§ 3. Olmmošvuoigatvuođalágas čuovvu ahte jus 
Norgga duopmostuollu gávnnaha ahte Norgga 
láhka šaddá vuostálagaid 27. artihkkaliin, de ferte 
láhka gáidat. Ráđđehus navdá ahte leaikkal ii boh
ciit dakkár dilli, earret eará dannego 27. artihkal 
viehka ollu lea váikkuhan sihke Vuođđđolága § 110 
a:i ja sámeláhkii, ja dasa ahte sámi kultursihkkaras
tin ja kulturovddideapmi leat fuolahuvvon maŋit 
lágain ge. Ráđđehus árvvoštallá odne oktilaččat 
sámi deastagiid go addá ođđa lágaid. 

Olmmošvuoigatvuođalága ulbmil lea nannet 
olmmošvuoigatvuođaid saji Norgga rievttis, gč. § 1. 
Danne lea ulbmil nannet olmmošvuoigatvuođaid 
oppalaččat Norgga rievttis, ii ge dušše daid vuoi
gatvuođaid mat váldojit Norgga láhkii olmmošvuoi
gatvuođalága geažil. Sánádat deattasta ahte 
olmmošvuoigatvuođakonvenšuvnnat ge mat Norg
ga láhkii eai ovttastuvvo lága § 2 bokte, galget 
adnojuvvot dehálaš riektegáldun. Dát guoská ear-
ret eará ILO-konvenšuvdnii nr. 169. Stuorradikki 
justiisalávdegoddi fuomášuhttá ahte vuđolaš 
olmmošvuoigatvuođaid lágademiin sihkkarastá 
ahte olmmošvuoigatvuođat ollásit biddjojit vuođ 
đun Norgga duopmostuoluin, gč. Árv. O. nr. 51 
(1998–99). 

Borgemánu 1. b. 2003-mannosaš lága vuođul 
nr. 86 olmmošvuoigatvuođalága rievdadusaid jd. 
birra váldojuvvui ONa konvenšuvdna máná vuoi
gatvuođaid birra mielde olmmošvuoigatvuođa
láhkii. Nu lea Mánáidkonvenšuvdna ožžon árvodá
si Norgga láhkan ja lea ožžon sajádaga eará lágaid 
ovddabeallái gč. olmmošvuoigatvuođalága § 3. 
Olles Mánáidkonvenšuvdna gusto sámi mánáide ja 
nuoraide ge. Konvenšuvnna 30. artihkal lea ere
noamáš dehálaš sámiide go dat cealká ahte daidda 
mánáide geat gullet unnitlohkui dahje álgoálbmo
gii, eai galgga gieldit vuoigatvuođa ovttas iežaset 
joavkku eará miellahtuiguin «eallit iežaset kul
tuvrra mielde, dovddastit iežaset oskoseaset ja bál
valit oskkuset, dahje geavahit gielaset», gč. 9. 
kapihttala. 

Olmmošvuoigatvuođalága mearrádus sihkka
rastá ahte sámi kultuvrra sihkkarastima ja ovddi
deami deastagat fuolahuvvojit Norgga rievttis. ON
konvenšuvnna 27. artihkal siviila ja politihkalaš 
vuoigatvuođaid birra (SP) lea válddahallojuvvon 
Alimusrievtti mearrádusain maŋŋágo konven
šuvdna váldojuvvui mielde Norgga láhkii. Alimus
riekti ii leat goassege vásihan ahte mearrádus ja 
eará lágat leat šaddan vuostálagaid. Dat duohtadilli 
ahte 27. artihkal lea ožžon árvodási Norgga láh
kan, lea jáhkkimis váikkuhan Norgga láhkii eanet 
diđolašvuođa álbmotrievtti unnitlohko- ja álgoál
bmotsuodjaleami birra go ođđa njuolggadusat 
ráhkaduvvojit. Nu ferte jáhkkit ahte konvenšuvnna 
ovttastahttin geahpida dan vára ahte kon
venšuvdna ja siskkáldas riekti šaddet vuotálagaid. 
Viidáseappot lea jáhkehahtti ahte SPa 27. artihkal 
eará lágaid geavaheami dulkonfáktorin lea na
nosuvvan olmmošvuoigatvuođalága mearridemiin. 

1.2.4	 Oppalaš riikkalaš riekti mii lea 
erenoamáš dehálaš sámiide 

Sámiid beroštumiid deastagat leat dasto fuolahuv
von Norgga rievtti eará osiin – earret daid sierra 
láhkamearrádusaid mat leat mearriduvvon sihk
karstin dihtii ja ovddidan dihtii sámi kultuvrra. 
Vulobealde leat riektenjuolggadusaid muhtun 
ovdamearkkat mat álgoálggus leat oppalaččat, ja 
mat leat dehálaččat sámiid riektedillái go sis lea 
dahkamuš almmolaš eiseválddiin ja priváhta riekte
subjeavttain. 

Erenoamáš vuoigatvuođaid čáhce- ja eanaviido
dagaide sáhttá dálá riikkalaš rievtti mielde oažžut 
máŋgga láhkai. Oamasteami ja dološ áigásaš 
oamasteami vuođul sáhttet ovttaskas olbmot dahje 
olmmošjoavkkut oažžut árvvoštallojuvvot iežaset 
geavaheami ja nu sii sáhttet oažžut oamastanvuoi
gatvuođa dahje geavahanvuoigatvuođa guvlui. 

Riektevuođuid oamasteapmi ja oamasteapmi 
dološ áiggi rájes leat duopmostuolut geavahan go 
leat árvvoštallan leat go sámiid eana- ja čáhcegea
vaheamit ásahan vuoigatvuođaid. Selbu-áššis ja 
Čáhppesvuovdeáššis 2001 lei Alimusriektái gažal
dat lei go riidoguovllu guovdilis geavaheapmi dak
kár ahte erenoamáš (oapmehaš) vuoigatvuođat 
ledje ásahuvvon. Vuosttaš duopmu guoskkai riidui 
bohccuid guođohanvuoigatvuođaid birra mat gulle 
Selbu gieldda osiide, ja nubbi duopmu fas gulai rii
dui gaskal Olmmáivákki ássiid Gáivuona suohka
nis ja stáhta oamastanvuoigatvuođaid birra Čáhp
pevuovdái, mii lea sullii 120 km2 -sturrosaš meahc
ceguovlu. 

Alimusriekti gávnnahii, guktuin áššiin, ahte 
geavaheapmi lei nu árjat ja lei čađahuvvon buriin 
jáhkuin nu guhkes áiggi ahte sierra vuoigatvuođat 
ledje ásahuvvon. Alimusriekti gávnnahii ahte riek
tevuođu oamasteapmi dološ áiggi rájes sáhttá hei
vehit sámi dilálašvuođaide, ja ahte dát vuođđu okto 
lea doarvái ákkastit guođohanvuoigatvuođa Selbu
áššis ja oamastanvuoigatvuođa Čáhppesvuovddi 
áššis. Ii lean dárbu hukset duomuid bohtosa ON
konvenšuvdnii 27. artihkkalii siviila ja politihkalaš 
vuoigatvuođaid birra dahje ILO-konvenšuvdnii nr. 
169 álgoálbmogiid vuoigatvuođaid birra. Alimus
riekti gávnnai dettetge doarjaga Čáhppesvuov
deášši bohtosii riikkaidgaskasaš álgoálbmot- ja 
unnitlohkorievttis. Erenoamáš deastagat meahc
ceeatnamiid sámiid geavaheamis, leat ceal
kámušain namuhuvvon alimusriektemearrádusaid 
vuođul, fuolahuvvon riikkalaš riektenjuolggadu
sain dološ áiggi mannosaš geavaheami hárrái. 

Máŋga lága, ovdamearkka dihtii sosiálabálva
lusláhka ja divššohasvuoigatvuođaláhka leat nu 
huksejuvvon ahte bálvalusat ovttaskas olbmuide 

galget addojuvvot konkrehta ja oktagaslaš dár
boiskkadeami vuođul. Dát mielddisbuktá ahte 
sámiide galget fállat bálvalusaid mat leat heivehuv
von sin kutuvrralaš ja gielalaš dárbbuide. 

Divššohasvuoigatvuođalága § 3–5 gieđahallá 
dieđuid divššohasa dearvvašvuođadili ja 
dearvvašvuođaveahki birra ja mo dákkár dieđuid 
galgá addit. Ovdabarggut čájehit ahte go divššohas 
lea unnitlogugielalaš ja ahte lea mearrideaddji 
dehálaš ahte son ádde dieđuid sisdoalu, de ferte 
gulahallat dulkkain. Ovdabarggut aiddostahttet 
ahte dulkonfálaldat maiddái galgá addojuvvot ál
bmoga sámegielagiidda. 

Sosiálabálvaluslága paragráfas 8–4 čuovvu ahte 
bálvalusfálaldat ovttaskas olbmuide galgá hábme
juvvot ovttasráđiid divššohasain nu bures go lea 
vejolaš. Dát mielddisbuktá ahte sosiálabálvalus 
galgá kártet divššohasa dárbbuid ja sávaldagaid nu 
ahte bálvalusat hábmejuvvojit daid vuođul nu 
bures go lea vejolaš. Sosiálabálvalus ferte rahčat 
vai gávdná oktagassii heivejeaddji čovdosiid. 
Sámiin lea gustojeaddji lága vuođul, goittotge muh
tun muddui, vuoigatvuohta beassat gulahallat iežas 
gillii, ja bálvalusapparáhta ferte sin vuostáiváldit 
sin kulturduogáža áddejumiin. Dát vuoigatvuohta 
lea dain sámiin ge geat ásset sámegiela 
hálddašanguovllu olggobealde. 

Eará suorgelágaid ovdamearkkat leat oahpa
husláhka (suoidnemánu 17. b. 1998-mannosaš 
láhka nr. 61 vuođđoskuvlla ja joatkkaoahpahusa 
birra rievdadusaiguin), gč. válddahallama 11. 
kapihttalis ja boazodoalloláhka (geassemánu 15. b. 
2007-mannosaš láhka nr. 40 boazodoalu birra), gč. 
válddahallan kapihttalis 20.3. 

1.3	 Norgga sámepolitihka 
álbmotrievttálaš rámmat 

1.3.1	 Vealatkeahttáivuođa prinsihppa 

Olmmošvuoigatvuođaid vuođđu lea ahte buot ol
bmuin lea seamma árvu. Geavadis leat stuora ero
husat. Servodaga iešguđetlágan joavkkuiguin 
meannudit iešguđet ládje, ja dávja gártet erohusat 
nissonolbmuid ja dievdoolbmuid gaskii, dahje daid 
olbmuid gaskii geat gullet sierranas čearddalaš 
dahje oskku joavkkuide. Máŋga olmmošvuoigat
vuođamearrádusa gildet vealaheami. Go lea gáiba
dus ahte ii galgga leat vealaheapmi, de sáhttá dan 
atnit sierra olmmošvuoigatvuohtan, juoba bajimus 
prinsihppange, masa eará vuoigatvuođat leat 
čadnojuvvon. Vealaheapmi lea erohusmeannu
deapmi, ja nu lea go olmmoš olgguštuvvo, 
heađuštuvvo dahje oidojuvvo almmá makkárge 
objektiiva ja govttolaš siva haga. Jus erohus

meannudeapmi galgá lohkkojuvvot vealaheapmin, 
de dalle das galgá leat vuođđun dat ahte olbmos lea 
eará čearddalaš duogáš, giella, osku, politihkalaš 
duogáš, opmodat, liikeivdni dahje sohkabealli. 

Erohusmeannudeapmi sáhttá leat eará go vea
laheapmi. Muhtin áššiin sáhttá erohusmeannu
deamis leat áššálaš ágga, ovdamearkka dihte jus 
dárbu lea ovddidit muhtin hearkkes joavkkuid 
dárbbuid dahje nannet ássama muhtin báikkiin. 

Olmmošvuoigatvuođat suddjejit buohkaid. Las-
sin oppalaš olmmošvuoigatvuođakonvenšuvn
naide, de leat ráhkaduvvon sierra konvenšuvnnat 
ja vuoigatvuođat muhtin vissis joavkkuide servoda
gas. Dat guoská erenoamážit nissonolbmuide, 
mánáide, unnitloguide ja álgoálbmogiidda. Dain 
joavkkuin leat sierra konvenšuvnnat ja vuoigat
vuođat, ja dat mearkkaša ahte sin dilli loktejuvvo 
sierra dássái. Eai konvenšuvnnat leat ráhkaduvvon 
dušše fal dan dihte vai dát joavkkut galggaše leat 
seamma dásis go eará joavkkut servodagas, muhto 
danne vai sin sierra dárbbut suddjejuvvoše. Dihto 
surggiin erenoamáš konvenšuvnnain dáidá leat 
stuorát mearkkašupmi go oppalaš konvenšuvn
nain, danne go dat áššálaččat ráddjejuvvon suorg
gis addet ovttaskas olbmuide ja joavkkuide nanno
set gáhttema ja go dat sáhttet bidjat stáhtaide 
eambbo doaibmangeatnegasvuođa. 

1.3.2	 Minoritehta vuoigatvuođat ja 
erenoamáš álgoálbmotvuoigatvuođat 

Sápmelaččat leat dohkkehuvvon Norgga álgoál
bmogin. Leat ráhkaduvvon riikkaidgaskasaš ere
noamáš riektestandárddat vai sihkkarastojuv
vošedje álgoálbmogiid eallinvugiid bisuheapmi ja 
ovddideapmi. Dat riektegeatnegasvuođat leat 
guovdilat ráđđehusa sámepolitihka vuođus. 

Mii álgoálbmogiidda lea mihtilmas, lea ahte sii 
eai leat stuorát servodaga stivrejeaddji álbmot. 
Danne eanetlohkodemokratiija ii dáidde váldit vuh
tii minoritehta beroštumiid. Minoritehtaid vuoigat
vuođaid sihkkarastinmekanismmaide lea dárbu, 
vai mii joksat duohta demokratiija mii maid sihkka
rastá minoritehtaide mieldemearrideami ja váik
kuheami. 

Eará oktasaš ášši ollu álgoálbmogiin lea ahte 
guovddáš eiseválddit leat ovdal geahččalan sin kul
tuvrra billistit, ja álgoálbmogat leat šaddan gierdat 
guhkitáigásaš ovttaláhkástanpolitihka. Dan leat 
Norgga sámitge vásihan. Ii leat doarvái cealkit ahte 
dakkár politihkka lea loahpahuvvon, mii vealaha ja 
ovttaláhkásta. Guhkás maŋitáigái sáhttet bistit 
badjelgeahččama váikkuhusat. Dárbu lea positiiva 
doaibmabijuide mat buoridit dakkár politihka 
guhkitáigásaš váikkuhusaid. Dávjá gáibiduvvo 

aktiiva doaibma stáhta bealis vai beassá divvut 
muhtin ráji dain vahágiin maid kultuvrra ja giela 
vuostá leat dahkan, ja vai beassá ráhkadit vuođu 
gielalaš ja kultuvrralaš ealáskahttimii. 

Álgoálbmogiid vuoigatvuođaid álbmotrievttálaš 
suddjen lea eambbo konkrehta, go dat olaha viidá
but ja fátmmasta eambbo surggiid go dat suddjen 
mii lea riikkalaš minoritehtain riikkaidgaskasaš 
konvenšuvnnaid geažil maid Norga lea dohkke
han. Okta deaŧalaš erohus lea ahte álgoálbmogiid 
árbevirolaš eanan- ja čázádatvuoigatvuođat leat 
erenoamážit suddjejuvvon. Dat lea dan dihte go sis 
lea guhkitáigásaš čatnasat eananguovlluidasaset, ja 
go sin kultuvra lea nu nannosit čadnojuvvon eat
nama ja luondduriggodagaid atnimii. Muđui de leat 
álgoálbmotvuoigatvuođat celkojuvvon baicce leat 
kollektiiva vuoigatvuođat, eaige oppalaš minori
tehtavuoigatvuođat. 

Giella lea guovddáš oassi juohke kultuvrras. 
Máŋggas atnet dan eanemus deaŧalažžan go lea 
sáhka kultuvrralaš iešvuođa seailluheamis. Jus 
sápmelaččaid giella galggaš garvit vel ain eambbo 
hedjoneami, de dat ferte doaibmat lunddolaš oas
sin sápmelaččaid oppalaš eallimis, ii ge dás ábut 
čujuhit dušše muhtin surggiide, nu go omd. skuvlii 
ja boazodoalloealáhussii. Juohke giella lea ollislaš 
ovdanbuktinreaidu, guorahallanráhkkanus ja okta
vuođaásaheaddji juohke suorggis eallimis. Sáp
melaččaid giela fertejit dohkkehit dakkár reaidun, 
sihke ieža sápmelaččat, muhto earátge, danne go 
dat lea deaŧalaš eaktu dasa ahte giella beassá stuor
rut ja ovdánit. Dákko lea almmolaš giellapolitihkas 
hui guovddáš rolla. 

Norga lea vuolláičállán/čuovvolan ollu riikkaid
gaskasaš konvenšuvnnaid, julggaštusaid ja šiehta
dusaid mat váikkuhit álgoálbmogiidda ja čeard
dalaš minoritehtaide. Art. 27 ONa 1966 kon
venšuvnnas siviila ja politihkalaš vuoigatvuođaid 
birra ja 1989 ILO-konvenšuvdna nr. 169 álgoálbmo
giid ja čearddalaš álbmogiid birra iešbirgejeaddji 
stáhtain leat erenoamáš deaŧalaččat Norgga sáme
politihkkii, muhto maid eará álgoálbmotreaidduin 
lea mearkkašupmi. Daid gaskkas lea ON kon
venšuvdna mánáid vuoigatvuođaid birra. Norga 
dohkkehii konvenšuvnna jagi 1991 ja dat biddjojuv
vui olmmošvuoigatvuođaláhkii jagi 2003. Mánáid
konvenšuvnna birra muitaluvvo eambbo 9. kapiht
talis. Biologalaš šláddjiivuođa konvenšuvdna maid 
váikkuha sámepolitihkkii. Dat lea vuosttaš kon
venšuvdna mii fátmmasta dan ahte suddjet ja nana 
bistevaš vugiin atnit buot biologalaš šláddjiivuođa, 
gč. kap. 13. Eurohpalaš lihttu guovllu- dahje mino
ritehtagielaid birra doaibmagođii jagi 1998. Lihtu 
ulbmil lea gáhttet minoritehta gielaid ja dainna 

lágiin seailluhit máŋggabealat kultuvrra, gč. kap. 
19. 

1.3.3	 Artihkal 27 ONa konvenšuvnnas siviila 
ja politihkalaš vuoigatvuođaid birra 

Artihkal 27 ONa jagi 1966 konvenšuvnnas siviila ja 
politihkalaš vuoigatvuođaid birra lea guovddáš 
mearrádus riikkaidgaskasaš minoritehtaid suddje
jeaddji rievttis. Olmmošvuoigatvuođalága bokte 
lea dan mearrádusas láhkastáhtus Norggas. Jus 
mearrádus šaddá vuostálagaid eará lágaid mearrá
dusaiguin, de dat manná duoid eará lágaid mearrá
dusaid ovddabeallái, gč. olmmošvuoigatvuođalága 
§ 3. Sámelága ráhkadeami ovdabargguin atne ar
tihkkala 27 nana riektegáldun sámi vuoigat
vuođaide, sihke politihkalaš, kultuvrralaš ja eko
nomalaš vuoigatvuođaide. Artihkal lei maid 
vuođus go Stuoradiggi mearridii Vuođđolága § 110 
a jagi 1988. 

Artihkkalis daddjojuvvo ahte dain stáhtain 
main leat čearddalaš, oskkoldatlaš dahje gielalaš 
unnitlogut, eai geatge galgga caggat sin vuoigat
vuođa ovttas earáiguin iežaset joavkkus, bálvalea
mes iežaset kultuvrra, dovddasteames ja bálvalea
mes iežaset oskku dahje geavaheames iežaset 
giela. 

Diehttelas guoská dat mearrádus sáp
melaččaide. Dat vuolgá Olmmošvuoigatvuođaláv
degottis ahte álgoálbmogiin galget artihkkala 27 
mielde leat sihke oktagaslaš ja kollektiiva vuoigat
vuođat. Muhtin vuoigatvuođain, nugo vuoigat
vuođas geavahit iežas giela, lea mearkkašupmi 
duššefal go daid lea vejolaš geavahit kollektiiv
valaččat. Maiddái kultuvra, vierut ja árbevirolaš 
ealáhusat eaktudit iešguđet ládje ahte olmmoš 
beassá doaibmat ovttas earáiguin. Ja dakkár vuoi
gatvuođat, nugo hivvodatmediat, oahppu ja kultur
gáhtten, sáhttet duohtadilis ollašuvvat dušše dak
kár doaibmabijuiguin mat leat olles jovkku várás. 

Artihkal 27 ii suddje dušše dakkár stáhta meas
samiid vuostá mat gáržudit unnitlohkosaš álbmoga 
vejolašvuođaid eallit iežas kultuvrras, go dat geat
negahttá stáhtaid suodjalit unnitlohkosaš álbmoga 
earáid meahttiid vuostá, omd. eará almmolaš orgá
naid dahje priváhta berošteddjiid vuostá. 

Norgga eiseválddit leat jagi 1987 sámelága 
meannudeami rájes atnán vuođđun ahte stáhtas lea 
geatnegasvuohta positiivvalaččat leat mielde 
geahččame bearrái dan ahte sámi álbmogis leat 
eavttut beassat doaimmahit iežaset kultuvrra. Dál 
lea dábálaš nu dulkon sámelága, ahte dat bidjá gái
bádusaid eiseválddiide ásahit positiiva doaibmabi
juid ollašuhttin dihte geatnegasvuođaideaset. 

ONa Olmmošvuoigatvuođalávdegoddi, mii 
goziha siviila ja politihkalaš vuoigatvuođaid kon
venšuvnna, lea maid cealkán mearrádusa gáibidit 
doaibmabijuid mat sihkkarastet unnitlohkosaš ál
bmogiidda beaktilis oassálastima dakkár mearrá
dusaide mat sidjiide gusket. 

Guovddáš jearaldat artihkkal 27 oktavuođas lea 
leamaš movt kulturdoaba galgá dulkojuvvot, ja 
dainna lágiin maiddái movt artihkkala geatnegas
vuođaid sisdoalluge galgá dulkojuvvot.. Čállosa 
teaksta suodjala mearrádusa gáhttet ideála kul
tuvrra ja dakkár kultuvrralaš dovddahanvugiid go 
giela ja oskku. Go lea sámiid álgoálbmotlaš dilis 
sáhka, de lea dábálaš dulkot nu, ahte mearrádus 
fátmmasta sámiid ollislaš kulturdoaimmaheami 
ávnnaslaš eavttuidge, ja dát gohčoduvvo maiddái 
sámi kultuvrra luondduvuođđunge. Mearrádusa 
mearkkašumi sámiid riektesajádahkii digaštallá 
NAČ 1984: 18 mii lea Sámiid vuoigatvuođalaš dili 
birra. Máŋga ášši mat ledje eahpečielgasat jagi 
1984, leat maŋŋil čielgan ONa olmmošvuoigat
vuođalávdegotti geavatlaš barggus. 

1.3.4	 ILO-konvenšuvdna nr. 169 
álgoálbmogiid ja čearddaid birra 
iehčanas stáhtain 

76. riikkaidgaskasaš bargokonferánsa (Internatio
nal Labour Organization, ILO) mearridii jagi 1989 
konvenšuvnna nr. 169 álgoálbmogiid ja čeardaál
bmogiid birra iehčanas stáhtain. Go dan dohkkehii 
jagi 1990, de Norga mearridii ahte dat galgá gustot 
sápmelaččaide. Sápmelaččat ledje dohkkehuvvon 
Norgga álgoálbmogin ovdalgo konvenšuvnna ledje 
šiehtadan gárvásii ja dasa vuolláičállán. Dohkke
hanproseassa bokte nannejuvvui sápmelaččaid 
álgoálbmotstáhtus. 

Muhtin áiggiid lea leamaš digaštallan das, man 
viidát ILO-konvenšuvnna álgoálbmotdoaba váikku
ha. Ii leat eahpádus das, ahte sápmelaččat čáhket 
konvenšuvnna definišuvdnii, gč. konvenšuvnna 
art. 1 (b). Stuoradiggige dovddahii čielgasit, ahte 
nu lea. 

ILO-konvenšuvnna nr. 169 váldoprinsihppa lea, 
ahte álgoálbmogiin lea riekti seailluhit ja ovddidit 
iežaset kultuvrra, ja eiseváldiin geatnegasvuohta 
mearridit doaibmabijuid mat dorjot dan dan 
barggu. ILO-konvenšuvdna nr. 169 ásaha álgoál
bmogiid riektesuddjema unnimusstandárddaid. 
Konvenšuvnnas leat mearrádusat álgoálbmogiid 
rievttis mearridit iežaset ekonomalaš, sosiála ja 
kultuvrralaš ovddideami, oahppat iežaset giela ja 
ásahit iežaset ásahusaid mat ovddastit sin go sis lea 
eiseválddiin dahkamuš. Muđui konvenšuvdna 
dohkkeha álgoálbmogiid dáhtu ja dárbbu hálddašit 

iežaset ásahusaid , iežaset eallinvugiid ja iežaset 
ekonomalaš ovddideami. Dat mearkkaša ahte sii 
dohkkehit álgoálbmogiid dáhtu seailluhit ja ain 
ovddidit iežaset identitehta, giela ja oskku iezaset 
ruovtturiikka rámmaid siskkobealde. Konvenšuvn
nas leat muđui mearrádusat earret eará eananvuoi
gatvuođain, barggaheamis ja bargoeallimis, oahpa
husas, oajus ja dearvvašvuođas. 

Konvenšuvnna art. 2 mielde lea konvenšuvnna 
váldoprinsihppa ahte «ráđđehusain lea ovddas
vástádus ovddidit , dan álbmoga oassálastimiin 
geasa dat gullá, ja bidjat johtui bálddalas ja sys
temáhtalaš doaibmabijuid maiguin gáhtte daid ol
bmuid vuoigatvuođaid ja dáhkida ahte sin 
oppalašvuohta adnojuvvo gutnis». Dakkár doaibma
bijut galget sihkkarastit ahte dan álbmoga olbmot 
geasa dát guoská, besset atnit ávkki vuoigat
vuođain ja vejolašvuođain seamma ládje go álbmot 
muđui. Muđui galget doaibmabijut dievaslaččat 
ollašuhttit daid olbmuid sosiála, ekonomalaš ja kul
tuvrralaš vuoigatvuođaid ja gudnejahttit sin sosiála 
ja kultuvrralaš identitehta, árbevieruid ja ásahu
said. Dan prinsihpa čiekŋudit ja nannejit art. 4:s nr 
2 gos mearriduvvo ahte stáhta lea geatnegahttojuv
von atnit gutnis álgoálbmogiid čielga daddjojuvvon 
dáhtu go álggahuvvojit doaibmabijut mat sáhttet 
čuohcit ovttaskas olbmui dahje álgoálbmot ásahu
saide, opmodahkii, kultuvrii, bargui ja birrasii. Sáp
melaččaid dáfus mearkkaša dat ahte doaibmabijut 
mat váikkuhit namuhuvvon surggiide eai sáhte álg
gahuvvot jus sápmelaččain leat čielga hálidusat ja 
vuoruheamit. Lea ovddemustá Sámediggi, mii lea 
sápmelaččaid álbmotválljen orgána mii sáhttá buk
tit cealkámušaid mat geatnegahttet sámiid bealis. 

ILO-konvenšuvnna nr. 169 dohkkehemiin lea 
ráđđehus geatnegahttojuvvon ráđđádallat dainna 
álbmogiin masa dat guoská, heivvolaš prosedyrai
guin ja erenoamážit sin ovddasteaddji ásahusaid 
bokte, jus fal árvvoštallet ráhkadit ođđa lágaid 
dahje hálddahuslaš doaibmabijuid mat njuolgga 
sáhttet dasa čuohcit, gč. art. 6. Dien geatnegas
vuođa boađusin leat prosedyrat daidda ráđđádalla
miidda mat leat gaskal eiseválddiid ja Sámedikki. 

Norga raporte ILOi konvešuvnna nr. 169 birra 
organiašuvnna njuolggadusaid mielde, ja Sáme
diggi muitala iežas oaiviliid njuolga ILOi. Boahtte 
raporten galgá leat jagi 2008. 

Ovddit raporteremis, jagi 2003, lei Bondevik II
ráđđehusa finnmárkkuláhkaevttohus (Od.prp.nr. 
53 (2002–2003)) guovddážis sihke ráđđehusa ja 
Sámedikki raporttain, ja ILO áššedovdi lávdegotti 
meannudeamis. ILO áššedovdi lávdegoddi lei 
álggus kritihkalaš ráđđádallanprosessii ovdalgo 
láhkaevttohus biddjojuvvui ovdan. Stuoradikki jus
tiisalávdegoddi čađahii dan dihte lasseráđđádalla

http:(Od.prp.nr


33 2007– 2008	 Sd.dieđ. nr. 28 
Sámepolitihkka 

miid Sámedikkiin ja Finnmárkku fylkkasuohkaniin 
go finnmárkkuláhka galggai ráhkaduvvot, gč. Árv. 
O. nr. 80 (2004–2005). 

Vaikko leat ge eŋgelas ja ránska álgoteavsttat 
mat leat álbmotrievttalaččat čadni, de lea departe
meanta ráhkadan eahpealmmolaš jorgalemiid 
dárogillii ja davvisámegilli. Jagi 2007 divodedje 
daid jorgalemiid muhtin muddui, sihke danne vai 
giella heivešii doabageavaheapmái mii lea boahtán 
dohkkeheami rájes mii lei jagi 1990, ja maid danne 
vai beassá meattáhusaid divvut. Eŋgelas original
teaksta ja divoduvvon jorgaleamit dárogillii ja dav
visámegillii leat ráđđehusa neahttasiidduin mat 
leat sámepolitihka birra. 

1.3.5	 Eurohparáđi rámmakonvenšuvdna 
nationála unnilogu álbmogiid 
gáhttema birra 

Eurohpa rámmakonvenšuvdna nationála unnitlogu 
álbmogiid gáhttema birra mearriduvvui Euroh
paráđi ministtar lávdegottis jagi 1994 ja Norga 
dohkkehii dan konvenšuvnna jagi 1999. Rámma
konvenšuvdna lea vuosttaš juridihkalaš čadni 
máŋggariikkagaskasaš šiehtadus das ahte gáhttet 
unnitlogu álbmogiid. Go dohkkehedje kon
venšuvnna, de daddjojuvvui ahte sámit devdet daid 
eavttuid mat leat jus galget gohčoduvvot nationála 
unnitlogu álbmogin konvenšuvnna mielde. 
Sámediggi lea gal dadjan ahte ii Norgga nationála 
unnitlogu álbmogiid politihkka galgga fátmmastit 
sámiid ja dat čujuha sámiid vuoigatvuođaide mat 
sis leat ILO-konvenšuvnna nr. 169 mielde, gč. 
Sd.prp. nr. 80 (1997–1998) ja Sd.dieđ. nr. 15 (2000– 
2001). Norga lea liikká álbmotrievttálaččat čadno
juvvon Rámmakonvenšuvnna geatnegasvuođaide, 
maiddái sámiid ektui. 

1.3.6	 ON-julggaštus 
álgoálbmotvuoigatvuođaid birra 

ON-julggaštus álgoálbmotvuoigatvuođaid birra 
mearriduvvui ONa dievasčoahkkimis čakčamánu 
13. beaivvi 2007. Julggaštus ii leat álbmorievttálaš 
čadni dokumeanta, muhto dat lea deaŧalaš láides
teaddjin viidáset barggus go galgá celkojuvvot 
makkár vuoigatvuođat álgoálbmogiin leat. Julg
gaštus mearkkaša erenoamáš ollu daidda riikkaide 
main álgoálbmogat orrot, ja main eai leat dohkke
han ILO-konvenšuvnna nr. 169. 

Julggaštusbargu lea bistán máŋga jagi. Jagi 
1993 bijai Olmmošvuoigatvuođakommišuvnna bar
gojoavku álgoálbmogiid várás ovdan álgoálbmot
julggaštusevttohusa. Dan evttohusa meannudii 
muhtin bargojoavku Kommišuvnnas dassážiigo 

bođii loahpalaš evttohus guhkilmas šiehtadalla
miid maŋŋel ja de dat mearriduvvui Olmmošvuoi
gatvuođaráđis jagi 2006. Dievasčoahkkin mearridii 
álgoálbmotjulggaštusa stuora eanetloguin. 4 riik
ka, Austrália, Kánada, Ođđa Zealánda ja USA jie
nastedje julggaštusa vuostá. 

Álgoálbmogiid ovddasteaddjit ja ONa miel
lahttoriikkat barge lahkalagaid ovttas dainna 
teavsttain. Norgga sáttagottis dan bargojoavkui mii 
barggai julggaštusteavsttain, leat leamaš Norgga 
eiseválddit ja Sámedikki ovddasteaddjit. Norgga 
eiseválddit leat ovttasráđiid Sámedikkiin ja sámi 
organisašuvnnaiguin leamaš aktiivvalaččat oččodit 
áigái julggaštusa. 

Miehtá máilmmi leat álgoálbmogat eanemus 
marginaliserejuvvon joavkkut servodagas. Go 
dohkkeha álgoálbmogiid vuoigatvuođaid muhtin 
ON-dokumeanttas, de lea dat deaŧalaš reaidun nan
neme álgoálbmogiid sajádaga. Vaikko julggaštus ii 
leat ge rievttálaččat čadni, de das lea goit garra 
ávžžuhus stáhtii ahte dat galgá dohkkehit álgoál
bmogiid eanan- ja riggodatvuoigatvuođaid. 

Sámit garrasit deattuhit álgoálbmogiid vuoigat
vuođajulggaštusa barggu. Vaikko máŋga dain vuoi
gatvuođain mat leat julggaštusas leat čađahuvvon 
Norggas ovdamearkka dihte finnmárkkulága 
bokte ja gulahallanšiehtadusa bokte mii lea šihtto
juvvon gaskal ráđđehusa ja Sámedikki mies
semánu 11. beaivvi 2005, de lea julggaštus deaŧalaš 
signálan das makkár oaidnu stáhtas lea oppalaččat 
álgoálbmotvuoigatvuođaid hárrái. 

Julggaštusas čállojuvvo máilmmi álgoálbmo
giid vuoigatvuođaid birra. Julggaštusas leat mear
rádusat sihke dan birra go lea sáhka vuođđodárb
buin nu go biepmus, dearvvašvuođas ja oahpus, ja 
mearrádusat das movt galgá geavahit árbevirolaš 
resurssaid ja eatnamiid. Julggaštus duođašta 
álgoálbmogiid eanan- ja luondduriggodagaid maid 
sii árbevirolaččat leat oamastan, váldán dahje 
atnán. Diet vuoigatvuođat leat ráddjejuvvon 
guoskat dan vuoigatvuhtii ahte oamastit, atnit, 
ovddidit ja mearridit daid eatnamiid ja riggodagaid 
mat sis leat odne árbevirolaš čanastumi dihte. 
Julggaštusa mearrádusat eananvuoigatvuođaid 
birra, artihkkal 26:s ja muđui sáhttet dulkojuvvot 
iešguđetlágan vugiin. Álgoálbmogiid eananvuoi
gatvuođat Norggas leat definerejuvvon ILO-kon
venšuvnna 169:s. . 

Stuorámus digaštallan julggaštusbarggu áiggi 
lea leamaš álgoálbmogiid iešmearridanvuoigat
vuođa birra. Váldočoahkkima jienasteamis buvttii 
Norga dulkonjulggaštusa álgoálbmogiid iešmear
ridanvuoigatvuođa birra mas deattuhuvvo ahte dat 
vuoigatvuohta galgá geavahuvvot stáhta territorie
alla integritehta siskkobealde, ja ahte Norggas dat 

adnojuvvo leat vuhtii váldojuvvon gustovaš ortne
giid ja vuoigatvuođaid bokte mat čuvvot Norgga 
lága. Go dohkkeha iešmearridanrievtti sámiide, de 
dat čuovvu dan oainnu mii Norggas lea leamaš 
máŋga jagi, ee. guovtti ovddit váldo stuoradigge
dieđáhusas sámepolitihka birra (Sd.dieđ. nr. 55 
(2000–2001) ja Sd.dieđ. nr. 33 (2001–2002)). Čuju
hus lea maid Árvalussii S. nr. 110 (2002–2003), 
čuoggái 5.2.1 iešmearrideami doahpaga birra. 

Julggaštusas boahtá čielgasit ovdan ahte 
iešmearrideapmái gullá maid dat ahte álgoálbmo
giin lea vuoigatvuohta friddja bargat iežaset eko
nomalaš, sosiála ja kultuvrralaš ovdánahttimiin. 
Dan seammás de ii sáhte iešmearridan vuoigat
vuođa geavahettiin doaibmat ON-lihtu ja ONa 
olmmošvuoigatvuođakonvešuvnnaid vuostá. 

Álgoálbmogiin lea, go sii atnet iežaset iešmear
ridanvuoigatvuođa, riekti autonomiijii dahje 
iešmearrideapmái dakkár áššiin mat gusket sin 
siskkáldas ja báikkálaš áššiide, ja sis lea maid riekti 
oažžut ruhtadanvuogádaga iežaset iešmearridan
doaimmaide gč. art. 4. Go dohkkeha dien rievtti 
iešmearrideamis nu movt lea čállojuvvon 
julggaštussii, de gáibiduvvo ahte álgoálbmogiin lea 
ollislaš ja beaktilis oassálastin demokráhtalaš ser
vodagas, ja dakkár mearrádusproseassain mat leat 
sidjiide relevánta. 

Mii lea sámiid iešmearridanvuoigatvuohta kon
krehtalaččat ii leat vel áibbas čielggaduvvon. 
Ráđđehus bidjá vuođđun dan ahte iešmearridan
vuoigatvuođa digaštallamis mas ferte leat dat 
digaštallan mii doahpaga sisdoallu lea, ja movt 
iešmearridanvuoigatvuohta sáhttá čađahuvvot 
praktihkalaš politihkkan. Go muhtin álbmogis lea 
riekti iešmearrideapmái, de dat ii iešalddis sisttis
doala dan seamma dain diliin gos vuoigatvuohta 
sáhttá čadnojuvvot muhtin álbmogii mii orru okto 
muhtin geográfalaččat ráddjejuvvon guovllus, ja 
gos vuoigatvuohta lea čadnojuvvon muhtin álbmo
gii mii orru bieđgguid ja dakkár guovlluin gos 
orrot maid eará čearddalaš joavkkut. Sápmelaččaid 
mieldemearridanvuoigatvuođa ásaheami ferte 
maid árvvoštallat vejolaš riikkaidgaskasaš prese
deansaváikkuhusaid ektui. Go lagat galgá mearri
dit sámiid rievtti iešmearrideapmái, de dat lea miel
lagiddevaš go álgoálbmogiid iešmearridanriekti 
galgá hábmejuvvot eará stáhtain. Geahča maiddái 
Sámedikki 2007 jahkedieđáhusa čuoggá 3.1. 

Álgoálbmotjulggaštusa álggus daddjojuvvo 
ahte álgoálbmogiid dilli lea iešguđetlágan guovllus 
guvlui ja riikkas riikii, ja ahte nationála ja guovllu 
iešvuođaid mearkkašupmi ja erohusat historjjálaš 
ja kultuvrralaš duogážis galget váldojuvvot mielde 
árvvoštallamiin. Dat mearkkaša ahte vuoigat
vuođat mat čužžot julggaštusas fertejit čađahuvvot 

dakkár vugiin mii lea heivehuvvon ovttaskas 
álgoálbmogii. Sámi iešmearrideapmi lea, norgalaš 
oktavuođas, gažaldat das n·kcego min demokr
htalaš vuog·dat addit s·mi veahkadahkii doarv·i 
v·ikkuhanf·mu riikkagott·laš politihkalaš proseas
saide ja mearr·dusaide mat gusket sidjiide. 

Norggas leat muhtin ráje politihkalaš ášše
suorggit relevánta ja dain lea stuora mearkkašupmi 
sámiide. Dakkár áššiin sáhttá iešmearridanrievtti 
atnit dakkár riektin ahte olbmuin lea dadjamuš ja 
ahte lea riekti mieldemearridit, dakkár áššiin mat 
gusket sápmelaččaide dego okta joavku. Go diek
kár oassálastin- ja dadjamušrievtti galgá čađahit, de 
sáhttá bidjat vuođđun guovttelágan vuoigat
vuođaid. Álggus vuos, de sáhttá leat sáhka dakkár 
rievttis ahte okto mearridit dakkár áššiin mat 
dušše gullet sápmelaččaide, namalassii kultuvr
ralaš ja gielalaš autonomiija. Ovdamearkkat dasa 
sáhttet leat doaibmabijut mat gusket sámegillii ja 
Sámi ovdánahttinfondii1. Nubbi lea ahte sáhttá leat 
sáhka dan rievtti birra ahte galgá leat duohta, beak
tilis oassálastin almmolaš válddi čađahemiin sihke 
dakkáriin mat gusket sápmelaččaide ja dan servo
dahkii mas sii leat oassin, ovdamearkka dihte go 
lea sáhka dakkár mearridemiin mat gusket areála
plánemii ja resursageavaheapmái. Oassálastinrievt
ti sáhttá čađahit ráđđádallamiid bokte, ja geatnega
svuohta ráđđádallat dainna álgoálbmogiin mii lea 
namuhuvvon julggaštusas. Norggas lea ráđđádal
lan geatnegasvuohta implementerejuvvon 
ráđđádallanvugiid bokte mat leat gaskal stáhta 
eiseválddiid ja Sámedikkiid, ja dat lea ILO-kon
venšuvnna nr. 169 artihkkala 6 mielde. Riekti oas
sálastit luondduriggodagaid hálddašeamis sáhttá 
čađahuvvot dakko bokte ahte Sámediggi nammada 
áirasiid oktasaš stivrenorgánaide, nu movt Finn
márkoopmodahkii ja guovllu boraspirelávdegotti
ide. 

Namuhuvvon vuoigatvuođat galget gea
vatlaččat ovddemustá čađahuvvot Sámedikki čađa, 
mii lea álbmotválljen orgána ja mas lea mearridan
ja ráđđádallanváldi. 

Vaikko iešmearridandoahpagis ii leat čielga sis
doallu, de leat ráđđehus ja Sámediggi ságastallan 
praktihkalaš doaibmabijuid birra vai sáhttá čađahit 
sámi mearridanválddi ja mieldemearrideami dálá 
njuolggadusaid siskkobealde. Muhtin doaibmabi
jut leat čađahuvvon nu movt finnmárkkuláhka ja 
ráđđádallanprosedyrat. Muhtimat leat ovddiduv
von Stuoradiggái, dego ođđa mearrádusat plána- ja 

1	 Bušahttamearrádusas 2008 hárrái mearridii Sámediggi ahte 
Sámi ovdánahttinfoanda heaittihuvvo. Dat ortnet gohčoduvvo 
dál ohcciide vuođđuduvvon ealáhusovdáneami doarjjan. Geo
gráfalaš doaibmaguovlu lea seammá go ovdal. 

huksenláhkii mas lea čállojuvvon Sámedikki ceal
kinválddi birra plánaáššiin. Muhtin eará doaibma
bijuid leat árvvoštallame dahje daid leat ráđđádal
lame, nu go ovdamearkka dihte evttohusa mii lea 
boahtán Finnmárkku riddoguolástanlávdegottis. 
Evttohus lea Finnmárkku sáltečáhceguolásteami 
hálddašeapmái oassálastit ja dat evttohusat mat 
bohte Sámi vuoigatvuođalávdegotti II:s. 

Lea dárbu viidáseappot bargat dainna bargguin 
ahte mearridit maid sápmelaččaid iešmearridan
riekti konkrehtalaččat sáhttá sisttisdoallat. Muđui 
lea jáhkehahtti ahte dat čovdosat maid Norggas 
gávdnet sáhttet deattuhuvvot riikkaidgaskasaš 
ovdáneamis go lea sáhka álgoálbmogiid iešmear
ridanrievttis. Ráđđehus ovdeha ahte sámi iešmear
rideami gárgedeapmi vuosttažettiin galgá dáhpá
huvvat dálá sorjjasmeahttun ja demokráhtalaš 
stáhta siskkabealde, ja Norgga dálá geográfalaš 
rájáid siskkabealde. 

1.3.7	 Davviriikkalaš sámekonvenšuvnna 
evttohus 

Davviriikkalaš áššedovdi joavku geigii iežas davvi
riikkalaš sámekonvenšuvnna čállosa oktan evtto
husain čakčat 2005. Suoma, Ruoŧa ja Norgga 
ráđđehusat leat ovttaoaivilis das ahte bargat viidá
seappot davviriikkalaš sámekonvenšuvnnain, 
álggus vuos dakko bokte ahte ain bargat našuvn
nalaččat mas čuovvolit gulaskuddancealkámušaid 
ja maid váikkuhusguorahallamiid. Muhtin bargo
joavku mas leat áirasat Bargo- ja searvádahttinde
partemeanttas, Justiisadepartemeanttas, Olgorii
kadepartemeanttas ja Sámedikkis lea bargan nati
onála čuovvolemiin konvenšuvdnačállosa hárrái, ja 
dat geigii iežas raportta golggotmánu 3. beaivvi 
2007. Jurdda lea ahte sámeministarat ja sámedig
gepresideanttat boahtte oktasaš čoahkkimii mii lea 
čakčat 2008, leat čielggadan iežaset posišuvnnaid. 

Konvenšuvdnačálus, maid muhtin davviriik
kalaš áššedovdi joavku lea ráhkadan, atná vuođđun 
ahte sápmelaččat leat álgoálbmogat Suomas, 
Ruoŧas ja Norggas. Čállosa leat ráhkadan daid 
riikkaidgaskasaš veahkkeneavvuid bokte maidda 
dat golbma riika leat čadnojuvvon. Davviriikkalaš 
sámekonvenšuvnna mihttomearrin evttohuvvo 
«duođaštit ja nannet dakkár vuoigatvuođaid sámi 
álbmogii vai dat beassá sihkkarastit ja ovddidit iežas 
giela, kultuvrra, iežaset ealáhusaid ja servodateal
lima dainna lágiin ahte riikkarájit hehttejit nu 
unnán go vejolaš», gč. ekspeartajoavkku evttohusa 
1. artihkkala. 

Davviriikkalaš sámekonvenšuvnna evttohusas 
lea sápmelaččaid iešmearridan riekti mearriduv
von 3. artihkkalis. Dasa lassin de sisttisdoallá kon

venšuvdnaevttohus mearrádusaid maiguin leat 
jurddašan konkretiseret iešmearrideami rievtti sis
doalu. erenoamáš guovddážis leat dat mearrádusat 
mat leat sámedikki válddi birra mearridanproseas
sain. Sámekonvenšuvnna evttohusas lea Ruoŧa, 
Suoma ja Norgga sámedikkiide addojuvvon váldi 
dahje sierramuddosaš mieldemearrideapmi, mii 
lea dan duohken man deaŧalaš dat ovttaskas ášši 
lea sápmelaččaid beroštumiide (artihkkal 14 jna.). 
Álggus vuos mearriduvvo Sámediggái riekti okto 
mearridit dakkár áššiin main Sámedikkis lea nati
onála dahje riikkaidgaskasaš rievtti bokte váldi dan 
dahkat (artihkal 15). Viidáseappot lea nu ahte alm
molaš eiseválddit galget šiehtadallat Sámedikkiin 
dakkár áššiin mat leat hui deaŧalaččat sáp
melaččaide (artihkal 16). Evttohusas maid daddjo
juvvo ahte galgá leat cealkinriekti ja riekti Sáme
dikkis leat ovddastuvvon almmolaš ráđiin ja lávde
gottiin (artihkal 17). Muđui de galgá Sámediggái 
addojuvvot vejolašvuohta deaivvadit nationála 
čoahkkimiin gos besset čilget iežaset oainnu dak
kár áššiin main lea mearkkašupmi sápmelaččaide 
(artihkal 18). Sámedikkiin lea riekti ovddastit sáp
melaččaid riikkaidgaskasaččat, ja dat lea mearri
duvvon evttohusa 19. artihkkalis. Joatkkabargu 
álgoárvalusain sáhttá leat deaŧalaš go áigumuš lea 
ovddidit sámiid iešmearridanvuoigatvuođa ja 
mearridit dan sisdoalu. 

1.4	 Riikkaidgaskasaš 
álgoálbmotbargu 

1.4.1	 Bargu álgoálbmogiiguin 
ovddidanovttasbarggus 

Njuolggadusat «Norsk innsats for å styrke arbeidet 
med urfolk i utviklingsarbeidet» mii almmuhuvvui 
jagi 2004, lea dakkár mii bidjá njuolggadusaid dasa 
movt Norga galgá doarjut álgoálbmogiid ovdánaht
tinbarggus. Njuolggadusat deattuhit dárbbu ahte 
galgá leat oktavuohta gaskal normatiiva barggu 
álgoálbmotsuorggis ja praktihkalaš álgoál
bmotovttasbarggus. Norgga ovdánahttinovttas
barggus lea hálidus ahte galgá eambbo čalmmus
tahttit álgoálbmogiid ja oppalaš lahkoneami álgoál
bmotovttasbarggus. Dat gáibida Norgga sierranas 
áŋgiriššanhámiin čavgadaet oktiiordnema dán 
suorggis. 

Njuolggadusain čuožžu ahte galgá ain eambbo 
nannet vuoigatvuođaperspektiivva Norgga álgoál
bmotáŋgiruššamis. Norgga álgoálbmotdoarjaga 
vuoigatvuođalaš vuođđu vuolgá ILO-konvenšuvn
nas nr 169 – mii lea áidna álbmotrievttalaš reaidu 
mii váldá ovdan álgoálbmogiid erenoamáš vuoigat
vuođaid. Norgga áŋgiruššan galgá nuppiid sánii

guin leat mielde dohkkeheamen álgoálbmogiid 
vuođđovuoigatvuođaid ja nannemin sin vejolaš
vuođaid ja návccaid ovddidit ja hálddašit iežaset 
beroštumiid. 

Eanaš oassi Norgga álgoálbmotdoarjagis addo
juvvo Norgga eaktodáhtolaš organisašuvnnaid 
bokte. Noradis lea ovddasvástádus dan doarjagis 
mii kanálejuvvo Norgga, sámi ja riikkaidgaskasaš 
organisašuvnnaid bokte ja njuolggo doarjagiid 
bokte álgoálbmotorganisašuvnnaide. Dasa lassin 
boahtá dat bargu maid Olgoriikadepartemeanta 
bargá Norgga ambassadevrraid bokte (Guatemála 
ja Brasiilla ambasádat hálddašit álgoálbmotpro
grámmaid) ja máŋggariikkagaskkasaš ásahusaid ja 
riikkaidgaskasaš organisašuvnnaid bokte. 

Oassálastin riikkaidgaskasaš barggus dan 
várás ahte ovddidit álgoálbmogiid vuoigatvuođaid 
vuoruhuvvo ollu Norgga bealde. Álgoálbmotáššiid 
ovttasbargu lea eanaš leamaš dat ahte doarjut 
álgoálbmotvuoigatvuođaid nannema Latin-Amerih
kás, muhto maŋimus jagiid leat doarjagat Afrihká ja 
Ásia álgoálbmogiidda ožžon eanemus beroštumi. 
Álgoálbmogat leat dávjá geafit iežaset riikkain, ja 
maid rikkis riikkain, ja danne eai leat prošeakta
doaimmat Norgga álgoálbmotáŋgiruššamis jurd
dašuvvon dušše UOR-riikkaide (unnimusat ovdá
nan riikkaide). Álgoálbmotpolitihkalaš áššit vedjet 
mearkkašit ollu go ođđa áŋgiruššamiid galget 
árvvoštallat. Ja áŋgiruššama árvvoštallet dan ektui 
makkár doaibmabijus lea sáhka, gehččet maid 
synergiija ja eará veahki ja maid ahte lea go ovttas
bargu dakkár áššiid hárrái mat leat relevánta 
álgoálbmogiidda. Stuora oassi dan ovttasbarggus 
mii lea álgoálbmotsuorggi hárrái lea nannet 
álgoálbmogiid iežaset organisašuvnnaid, ja dat lea 
oassin Norada ovttasbarggus mii lea doarjut siviila 
servodagaid nannema. Ovttasbargu kanalisere
juvvo máilmmeviidosaš ortnegiid bokte main 
Noradas lea ovddasvástádus. 

1.4.2	 ONa álgoálbmotáššiid bistevaš forum 

Norga lei okta dain riikkain mii áŋgirušai ásahit 
bistevaš álgoálbmotforuma ONii. Foruma mearri
dedje ásahit jagi 2001 ja dat galggai leat ráđđeaddi 
ja ovttastahtti orgánan ONa ekonomalaš ja sosiála 
ráđi vuolde (ECOSOC). Forumis leat dan rájes 
leamaš juohke jagi sešuvnnat gos leat čoahkkanan 
áirasat sihke álgoálbmotorganisašuvnnain, ON 
organisašuvnnain ja ONa lahttoriikkain. Foruma 
jođiheaddji vuosttaš golmma jagi áigodagas lei Ole 
Henrik Magga, Norgga vuosttaš sámediggepresi
deanta. 

Foruma bokte ožžo stáhtalaš ja stáhtahis áira
sat vuosttaš geardde seamma stáhtusa bistevaš 

ovddasteaddji orgánas ONa vuogádaga siskko
bealde. Forum lea ráđđeaddi ja ovttastahtti orgána 
álgoálbmotáššiin ON:s, ja dat galgá bargat dan 
badjelii ahte iešguđetlágan ON-organisašuvnnat 
váldet iežaset bargui mielde álgoálbmogiid vuhtii
váldima. Forum ovddida maid ávžžuhusaid ONa 
lahttoriikkaide. Jagi 2005 ja jagi 2006 ledječoahkki
miid váldofáddán álgoálbmogat ja Duhátjahkeul
bmilat. Váldofáddán jagi 2007 sešuvdnii ledje 
álgoálbmogiid vuoigatvuođat eatnamiidda, guovl
luide ja luondduriggodagaide. 

1.4.3	 ONa álgoálbmogiid 
olmmošvuoigatvuođadili sierra 
raportejeaddji 

ONa Olmmošvuoigatvuođakommišuvdna namma
dii jagi 2001 álgoálbmogiid olmmošvuoigat
vuođadili vuosttaš sierra raportejeaddji. Ssierra 
raportejeaddji bargomearrádus lei ohcat, oažžut ja 
lonohallat dieđuid álgoálbmogiid vuoigatvuođaid 
rihkkumiid birra. Raportejeaddji bargomearrádus 
lea maid hábmet rávvagiid ja árvalit doaibmabijuid 
ja doaimmaid mat suddjejit álgoálbmogiid vuoigat
vuođaid. Sierra raportejeaddji addá juohke jagi 
raporttaid ONa Olmmošvuoigatvuođaráđđái, mii 
lea dat orgána mii lea boahtán Olmmošvuoigat
vuođakommišuvnna sadjái. Raportejeaddji ráh
kada álgoálbmogiid dilis raporttaid iešguđet riikk
ain maŋŋilgo lea leamaš guossis sin luhtte. Dál gáv
dnojit raporttat Mexico, Chile, Guatemála, 
Filippiinnaid, Colombia, Kánada, Ođđa Zealándda, 
Lulli-Afrihká, Ecuadora ja Kenya álgoálbmogiid 
birra. Raportejeaddji lea maŋemus jagi dárkilit 
čuvvon Nepála álgoálbmogiid dili. Raportejeaddji 
ráhkada maid raporttaid dakkár fáttáin mat leat 
erenoamáš deaŧalaččat álgoálbmogiidda, ee. gáv
dnojit raporttat guovttegielalaš oahpahusas ja 
áššiin mat gullet riektevuogádagaide ja vieruiduv
van vuoigatvuođaide. Norga doarju sierra raporte
jeaddji doaimma mii lea mielde bidjame álgoálbmo
giid dili riikkaidgasksaš servodaga jurdagiidda. 
Olmmošvuoigatvuođaráđi bargovuogit mearriduv
vojit ja dan oktavuođas mii bargat dan ala ahte bar
gomearrádus galgá ain bissut ja dan alage, ahte 
sierra raportejeaddji nu guhkás go vejolaš beassá 
doalahit iežas sorjkeahtes sajádaga. 

1.4.4	 Gáldu – álgoálbmotvuoigatvuođaid 
gelbbolašvuođaguovddáš 

Gáldu – álgoálbmotvuoigatvuođaid gelb
bolašvuođaguovddáš ásahuvvui jagi 2002 dainna 
ulbmiliin ahte lasihit dieđu ja ipmárdusa álgoál
bmotvuoigatvuođaid birra. Guovddáš galgá čohk

ket, ovddidit, vuogádahttit, áigádit, gieđahallat, hei
vehallat gaskkustit áššáisoahppevaš dieđuid ja 
duođaštusaid álgoálbmotvuoigatvuođaid birra 
riikkalaš ja riikkaidgaskasaš dásis. Guovddáš 
sáhttá maid čujuhit, makkár dutkamat dárb
bašuvvojit áigeguovdilis surggiin. Guovddáža ul
bmiljovkui gullet buohkat, geat ohcet dieđuid 
álgoálbmotvuoigatvuođaid birra riikkalaš ja riik
kaidgaskasaš dásis, nugo skuvllat, eaktodáhtolaš 
organisašuvnnat, almmolaš ásahusat ja eiseválddit. 

Gáldu – álgoálbmotvuoigatvuođaid gelbbolaš
vuođaguovddáš lea fágalaččat iehčanas ásahus, mii 
eanaš ieš mearrida iežas ulbmiliid ja boađusgáibá
dusaid. Guovddáža bajimus orgána lea stivra, ja das 
lea njuolggadusaid mielde ovddasvástádus fágalaš 
ovdáneamis, resursageavaheamis ja -vuoruhemiin, 
ja maid das ahte ráhkadit strategiijaid guovddáža 
doibmii. Sámediggi ja Gielda- ja guovlodeparte
meanta leat ovttas nammadan stivrra, ee. Davvi
riikkaid sámi instituhta ja Sámi allaskuvlla evttohu
said vuođul. 

Guovddáš atná digitála diehtojuohkinreaidduid 
deatalažžan iežas gaskkustanbarggus ja lea ásahan 
sierra neahttauskkádaga – www.galdu.com. Das 
leat ee. dieđut guovddáža ja dan doaimma ja čielg
gademiid birra, ja raporttat ja artihkkalat álgoál
bmotvuoigatvuođaid birra. Guovddáš almmuha 
maid sierra áigečállaga Gáldu Čála – Tidskrift for 
urfolks rettigheter. Dan rájis go guovddáš ásahuv
vui, de lea dat leamaš sihke lágideaddjin ja miel
delágideaddjin máŋgga semináras main álgoál
bmotvuoigatvuođaid iešguđet bealit leat leamaš 
fáddán. 

Gielda- ja guovlodepartemeanta juolluda ru
đaid guovddážii kap. 682, poastta 01 bokte. Dasa 
lassin biddjojuvvojit ruđat guovddážii Olgoriikade
partemeantta bušeahtas. 

1.5	 Davviriikkaid ja davviguovlluid 
álgoálbmotovttasbargu 

1.5.1	 Davviriikkalaš ovttasbargu 
sámepolitihkas 

Go galgá ráhkadit ollislaš sámepolitihka dalle lea 
deaŧalaš geahččat sámi ášši oktasaš davviriikkalaš 
perspektiivvas mas leat oktasaš doaimmaid ovddi
deapmi ja ásaheapmi, ja maiddái riikkarájiid 
rastásaš ovttasbargu. 

Ministarat geain lea ovddasvástádus sámi 
áššiin ja Suoma, Ruoŧa ja Norgga sámediggepresi
deanttat ásahedje jagi 2000 bistevaš ovttasbarggu 
mas galget jeavddalaččat dieđuid oažžut, digaštal
lat ja meannudit dakkár sámi áššiid main buohkat 
beroštit. Ovttasbarggu ulbmili lea nannet ja ovddi

dit sámi álbmoga giela, kultuvrra, ealáhusaid ja ser
vodateallima. Ovttasbarggus lea eahpeformála, 
muhto lagaš čanastat Davviriikkaid minist
tarráđđái. 

Jagi 2003 ásahuvvui davviriikkalaš sámi giella
bálkkašupmi – Gollegiella, mii rámpo ja oainnusin 
dahká dan rahčamuša ja barggu mii dahkkojuvvo 
ovddidit sámegiela Suomas, Ruoŧas, Norggas ja 
Ruoššas (gč. bovssa xx). Bálkkašupmi juhkko
juvvo juohke nuppi jagi. Muđui de barget dainna 
hástalusain ahte ráhkadit eambbo viiddis davvi
riikkalaš ovttasbarggu sámi dutkamis. Sámi ja 
álgoálbmogiid fága- ja dutkanbirrasat Suomas, 
Norggas, Ruoŧas ja Ruoššas deattuhit ahte lea 
dárbu ráhkadit oktasaš strategiijaid ja standárd
daid dan dutkamii mii lea sámi ja álgoálbmotguovl
luin (davviriikkalaš sámi seminára, raporta 
«Future challenges for reindeer husbandry socie
ties», Ubmi, cuoŋománus 2007). Ráđđehus lea 
bivdán Norgga dutkanráđi álggahit čielggadeami 
mii galgá guorahallat oktasaš sámi dutkanlávde
gotti ásaheami Norgga, Ruoŧa ja Suoma várás, gč. 
Sd.dieđ. nr. 20 (2004–2005) Dáhttu dutkat. Dan 
oktavuođas evttohuvvo maid guorahallat lea go 
dárbu ásahit sámi etihkkalávdegotti. Jagi 2008 plá
nejit lágidit konferánssa gaskal boazodoallo
ealáhusa ja Norgga, Ruoŧa ja Suoma boazodoallo
eiseválddiid. Dan ulbmil das lea nannet oktavuođa 
ja mearridit vejolaš ovttasbargosurggiid mat leat 
ealáhusa oasálaččaide ávkin. 

Sámeministarat ja sámediggepresideanttat háli
dit nannet oktavuođa ja ságastallama Ruošša eise
váldiiguin ja sápmelaččaiguin sámi ja álgoál
bmotáššiid ektui maidda lea oktasaš beroštupmi. 
Lassánan oktavuohta Davvioarje-Ruoššain politihk
kárdásis lea Davviriikkaid ráđi rávvagiid mielde go 
lea sáhka Barentsguovllu álgoálbmogiid ovttas
barggus. Ministarat ja presideanttat oaivvildit 
deaŧalažžan nannet Barentsguovllu sápmelaččaid 
ja eará álgoálbmogiid árvodási. Danne leat sii 
ávžžuhan Barentsráđi, Árktalaš ráđi ja Davviriik
kaid ministtarráđi eambbo čalmmustahttit álgoál
bmogiid dili ja leat mielde doarjume doaimmaid 
mat sihkkarastet álgoálbmogiid eallinvuođu, giela 
ja kultuvrra. 

Suoma, Norgga ja Ruoŧa sámedikkit leat organi
seren iežaset barggu Sámi parlamentáralaš ráđi 
bokte dakkár áššiin main lea lunddolaš doaimma
hit bálddalas politihka vai sámi álbmoga oktasaš 
beroštumit váldojuvvoše vuhtii. Ráđđehus atná 
Sámi parlamentáralaš ráđi deatalaš orgánan davvi
riikkalaš ovttasbargui ja dakkár orgánan mas lea 
mearkkašupmi riikkaidgaskasaš oktavuođain go 
lea sáhka nannet ovttasbarggu álgoálbmogiid 
gaskkas ja ovttasbarggu gaskal álgoálbmogiid ja 

http:www.galdu.com

eará oassálastiid. Sámedikkit leat ávžžuhan Suoma, 
Norgga ja Ruoŧa sámeministariid ovttas ruhtadit 
ráđi doaimma. Geahča maiddái Sámedikki 2007 
jahkedieđáhuse čuoggá 2.2. 

Sámiráđđi lea ovttasbargoorgána Suoma, 
Norgga, Ruoŧa ja Ruošša sámi organisašuvnnaide, 
ja dat lea sorjákeahts organisašuvdna (NGO – non
governmental organization). Ráđi bajimus ulbmil 
lea vuhtiiváldit sámi álbmoga beroštumiid, nannet 
sápmelaččaid oktiigullevašvuođa riikkarájiid rastá 
ja bargat dan ala ahte sápmelaččat maid boahtteáig
gisge mieđihuvvojit oktan álbmogin, geaid kul
tuvra, politihkka, ekonomiija ja sosiála vuoigat
vuođat galget sihkkarastojuvvot muhtumassii juoh
ke riikka lágaid bokte ja muhtumassii šiehtadusaid 
bokte mat dahkkojuvvojit áššáiguoskevaš stáhtaid 
ja sámiid ovddasteaddji orgána gaskkas. 

Sámekonferánsa mii dollojuvvo juohke njealját 
jagi, lea Sámeráđi bajimus mearridanorgána. 
Sámekonferánsa lea mearkkašan ollu sámepolitih
kalaš ovdáneapmái 2. máilmmesoađi maŋŋil, ja dál 
dat mearkkaša ollu sámi organisašuvdnaeallimii 
sihke riikkalaččat, davviriikkalaččat ja riikkaidgas
kasaččat. Bargo- ja searvadahttindepartemeanta 
lea juolludan 800 000 ruvdnosaš doarjaga doallat 
19. davviriikkalaš sámekonferánssa Roavvenjárg
gas Suomas jagi 2008 čavčča. Konferánssa vál
dofáddá lea sámi kulturárbi. 

1.5.2	 Álgoálbmotovttasbargu 
davviguovlluin 

Soria Moria-julggaštusas definerejuvvojedje davvi
guovllut Norgga deaŧaleamos nannensuorgin 
boahttevaš jagiid. Dan oktavuođas almmuhii 
ráđđehus juovlamánu 1. beaivvi 2006 iežas ollislaš 
davviguovlostrategiija man váldoulbmil lei ráhka
dit ceavzilis davviguovlluin. 

Ráđđehusa davviguovlopolitihkka galgá leat 
mielde ráhkadeame álgoálbmogiidda oadjebas eal
linvuođu, ealáhusaid, historjjá ja kultuvrra davvi
guovlluin. Álgoálbmotdimenšuvdna lea guovd
dážis ráđđehusa davviguovlostrategiijas ja Norgga 
ovdagottis Árktalaš ráđis. Dál lea lassáneame inter
nationaliseren ja dalle leat ođđa vejolašvuođat, 
muhto dan seammás gáibiduvvo eambbo ahte 
eambbo álgoálbmogiid kultuvrrain ja eallin
vuođuin. Jus álgoálbmotservodagat galget ceavzit 
dakkár máilmmemiehtásaš rievdanproseassain, de 
lea deaŧalaš vuhtiiváldet álgoálbmogiid vuoigat
vuođaid geavahettiin ja hálddašettiin davviguovl
luid ressursaid ja birrasa. 

Go galgá leat ollislaš ressursahálddašeapmi, de 
lea dárbu gáhttet álgoálbmogiid ealáhusaid, kultur
muittuid, árbevirolaš máhtu ja boazodoalloareálaid 

luondduvuođu. Dakkár hálddašeamis galgá maid 
gáhttet riddoguovlluid birrasa ja árbevirolaš mear
rabivddu ja luossabivddu. 

Davvi álgoálbmogiin galgá leat nana sajádat ja 
rolla iežaset dili ovddideamis. Sámedikkis galgá 
leat duohta mieldemearrideapmi dakkár áššiin mat 
leat deaŧalaččat sámi servodahkii. Mearrideaddji 
lea ahte álgoálbmogat oassálastet juo proseassaid 
ja áššiid álggus. Olgoriikadepartemeanta ja 
Sámediggi leat ásahan juohke jahkebeali ráđđádal
lamiid davviguovloáššiid birra. Petroleadoaibma 
Barentsábis sáhttá njuolga čuohcit sámi beroš
tumiide, ja erenoamážit sáhttá oljo- ja gássafievrre
deapmi nannámii mearkkašit ollu sámi ealáhus
doaimmaide. 

Sámi organisašuvnnain/ásahusain ja Sámedik
kis lea guhkes vásáhus riikkaidgaskasaš ovttas
barggus ja ovttasdoaibmamis minoritehtajoavkkui
guin ja eará riikkaid álgoálbmogiiguin. Dat vásá
hus lea divrras vásáhus alcceseaset sápmelaččaide 
ja eiseválddiide iešguđet hálddašandásiin ja ovttas
bargoguimmiide go davviguovlonannema galget 
ovddidit ja konkrehtet ain viidáseappot. Buorre lea 
go Sámi allaskuvla ja Statoil ASA leat vuolláčállán 
šiehtadusa jagi 2007 man ulbmil lea guhkitáigásaš 
ovttasbargu. Sámi allaskuvllas/Sámi Instituhtas 
lea fágalaš gelbbolašvuohta álgoálbmotáššiin ja 
Statoil atná das ávkki go galgá hábmet ja kvalitehta
sihkkarastit ehtalaš njuolggadusaid dakkár oljo- ja 
gássadoaimmaid várás mat gusket álgoálbmo
giidda. 

Álgoálbmogiid dilli lea lunddolaš ja deaŧalaš 
oassi ráđđehusa davi ovttasbarggus Ruoššain. 
Álgoálbmotáššiid digaštallet ráđđehus- ja ámmát
dásis, ovttasráđiid Árktalaš ráđis, Barentsovttas
barggus ja Davvi dimenšuvnnas. Dat lea positiiva 
go Murmansk oblasta dahje guovlu ovttasráđiid 
álgoálbmotorganisašuvnnaiguin lea ásahan sámiid 
ráđi jagi 2006. Ráđđi galgá ovttastahttit ja addit ráv
vagiid dakkár áššiin mat mearkkašit ollu Guolá
daga sámi álbmogii. 

Ráđđehusa davviguovlostrategiijas lea sámi 
álbmot ja sámi kulturovdanbuktit ožžon lunddolaš 
saji stuorát nannenbargui mii lea álbmogis-álbmo
gii-ovttasbargu ja maid ožžon lunddolaš saji riik
karájiid rasttideaddji kulturovttasbargui mii lea 
davvin. Dat guoská mánáide ja nuoraide, dearv
vašvuhtii, valáštallamii, eaktodáhtolašvuhtii, kul
tuvrii ja kulturovttasbargui mii lea kultuvrra, 
filmma ja festiválaid dáfus. Olgoriikadepartemea
nta lea jagi 2007 ja ovdalaš jagiid addán doarjaga 
ovddidit Guoládatnjárgga sámi minoritehtii radio
kanála, vai sámi sáddagat guhkit áiggi mielde 
šattaše bistevažžan Davvioarje-Ruoššas. 

Álgoálbmogat dárbbašit eambbo vejolaš
vuođaid ovttasdoaibmat ieža gaskkaneaset ja heiv
volaš ovttasbargoguimmiiguin davviguovllus. 
Olgoriikadepartemeanta veahkeha attidettiin doar
jaga ovttasbargoprošeavttaide. Dat leat sáp
melaččaid ja eará álgoálbmotbirrasiid várás Árkti
sis, Ruoššas ja Norggas dan ovttasbarggu siskko
bealde mii lea Árktalaš ráđis ja 
prošeaktaovttasbarggus Davvioarje-Ruoššain. 
Sámi birrasat mat barget ovttas Árktalaš ráđi ja 
Barentsráđi vuolde ožžot maid mátkedoarjaga. 
Bargo- ja searvadahttindepartemeanta lea juollu
dan doarjaga ásahit ja cegget Sámi institušuvnnaid 
álgoálbmotáššiid davviguovlofierpmádaga Árranii 
Divttasvutnii, ja Álgoálbmogiid riikkaidgaskasaš 
polarjagi rahpamii Guovdageainnus ja Máilmmi 
boazoálbmogiid searvái vai besset álgit plánet ja 
organiseret 4. máilmmekongreassa boazoálbmo
giidda mii lágiduvvo Guovdageainnus jagi 2009 
álggus. 

Rájiid rasttidan eavttuid buoridanbargu davvin 
álkkásmahttá maid ovttasdoaibmama gaskal 
álgoálbmogiid ja sin ovttasbargoguimmiid. Ođđa 
visumšiehtadusa leat vuolláičállán Norga ja Ruošša 
jagi 2207. Šiehtadus álgá doaibmagoahtit go 
Ruošša Duma lea dohkkehan dan. Visummeannu
deapmi Norgga generálalkonsuláhtas Murmansk
kas lea beavttálmahttojuvvon ja rahpanáiggi lea 
vejolaš guhkidit Storskoga rádjestašuvnnas nu joh
tilit go sullasaš čoavddus guhkiduvvon rahpanáig
giin lea ordnejuvvon Ruošša bealde. Álkidan dihte 
vel ain eambbo rádjerasttideami, de leat namma
dan bargojoavkku mas leat ovddasteaddjit guos
kevaš ásahusain guovddáš, regionála ja báikkálaš 
dásis, mat guorahalaše Norgga rutiinnaid Stor
skoga báikkis ja Ruošša olgoriikkastašuvnnain. 

Álgoálbmogiin galgá alddiineaset leat vejolaš
vuohta hukset návccaid ja gelbbolašvuođa vai dain 
sáhttá leat duohta mieldemearrideapmi oppalaš 
servodatovdáneamis, ja erenoamážit ovdáneamis 
mii lea davvin. Máhttu davviguovlluid birra ja dav
viguovlluid várás deattuhuvvo ja danne lea 
ráđđehus jagi 2007 duppalastán juolludemiid 
Barents 2020 jahkái 20 milj. ruvnno rádjái. Dálá ja 
ođđa ealáhusaid lea dárbu ovddidit, go dat leat 
vuođđun ássamii ja sámi kultuvrii. Barents 2020:s 
lea dat ulbmil, ahte Norgga ja olgoriikka gelb
bolašvuođabirrasat, ealáhusberošteddjit ja eisevál
deorgánat besset ovttas bargat máhttobuvtta
deamis. Dat guoská maid sámi beroštumiide. Dav
viguovlostipeandaortnet lea ásahuvvon olbmuide 
geat áigot lohkat Davvi-Norgga oahppobáikkiin 
maid seamma prográmma ruhtada. Dat ortnet 
deattuha erenoamážit mátkeealáhusfága, guolás

tusfága, petroleafága, álgoálbmotáššiid ja fitnodat
ekonomalaš lohkansurggiid. 

Oalle stuora oassi davviguovlodutkama juollu
demiin kanálejuvvo Norgga dutkanráđi bokte. Dut
kanráđđi lea bidjan ovdan sierra davviguovlostrate
giija mas leat mielde maiddái strategiijat álgoál
bmotdutkamiige. Árktalaš universitehta lea fier
pmádat mas leat Davvipuola biras alla oahppobáik
kit, mat earret eará koordinerejit mobilitehtapro
grámma north2north, Bachelor of Circumpolar 
nammasaš lohkansurggiid ja gieddekurssaid. 
Álgoálbmotfierpmádahkii juolluduvvojit ruđat 
Romssa Universitehta bušeahtas. Fierpmádat gal
gá dagahit ovttasbarggu gaskal Norgga ja olgo
riikka birrasiid mat barget sámi dutkamiin ja dat 
lea ovttasbargodoaibma gaskal Romssa universi
tehta, Sámi allaskuvlla ja Sámi Instituhta. 

Álgoálbmogiin lea mávssolaš máhttu luonddu, 
birrasa ja árbevieruid birra. Sis leat kulturárvvut ja 
máhttu ealáhusain goavvi dilis subárktalaš guovl
lus. Árktalaš ráđi dálkkádatraporta (ACIA) duo
đašta movt álgoálbmogat leat iežaset heivehan 
ovdalaš dálkkádatrievdamiidda. Dan loahppa
boađus lea ahte Árktisa liegganeapmi dáhpáhuvvá 
jođáneappot go maid ovdal ledje jáhkkán ja ahte 
álgoálbmotservodagat bohtet vásihit stuora eko
nomalaš ja kultuvrralaš rievdadusaid dan geažil. 
Máilmmeviidosaš dálkkádatrievdamat dagahit 
ođđa hástalusaid boazodollui, eanandollui ja 
mearra- ja johkabivdui sámi guovlluin. Ereno
amážit dáidet leat hástalusat vurdojuvvon tempera
tuvrra loktaneami dihte ja danne go lasket 
ekstrema dálkkit. Dálá dálkkádatrievdamiid bohto
sat sáhttet váikkuhit ollu álgoálbmogiid eallinvuo
hkái. Ja lea deaŧalaš ráhkadit heivehanstrategiijaid. 
Dán barggus orru leame guovddážis dakkár dut
kan man maŋis boahtá máhttohuksen. Boazodoalu 
erenoamáš hástalusain áigot čájehit ollu beroštumi 
dain dutkanprošeavttain mat lea biddjojuvvon 
johtui. 

Máŋga dain hástalusain mat boazodollui 
bohtet, leat oktasaččat davviguovlluid riikkaide. 
Dainna duogážiin ja dainna ulbmiliin ahte nannet 
Árktisa riikkaidgaskasaš boazodoalloovttasbarggu, 
de ásahuvvui Boazodoalu riikkaidgaskasaš fága- ja 
gaskkustanguovddáš Guovdageidnui jagi 2005 
čavčča. Olgoriikadepartemeanta lea juolludan 
doarjaga muhtin prošeaktaovttasbargui Ruoššain 
mii lea gelbbolašvuođahuksema birra ja bearaš
boazodoalu ođđasis álggaheami birra Guoládagas. 

Ráđđehusa strategiijat davviguovlluid várás leat 
guhkit áiggi áigumušat ja daid konkrehtenbarggut 
bistet heaittekeahttá máŋga jagi. 

Geahča maiddái Sámedikki 2007 jahke
dieđáhusa čuoggá 2.3.1. 

1.5.3	 Boazodoalu riikkaidgaskasaš fága- ja 
gaskkustanguovddáš 

Nannen dihte riikkaidgaskasaš ovttasbarggu boa
zodoalu dáfus de ásahuvvui Boazodoalu riikkaid
gaskasaš fága- ja gaskkustanguovddáš Guov
dageidnui jagi 2005. Guovddáš galgá lonohallat 
máhtu ja dieđuid boazodolliid, dutkiid ja iešguđet 
riikkaid hálddašeami gaskkas ja ovddidit boazo
doalloovttasbarggu riikkaid gaskkas. Deattuhuvvo 
ahte boazodoalu olbmuin ja sin organisašuvnnain 
galgá leat lagaš oktavuohta guovddážii, ja dat galgá 
doaimmahuvvot ovttasráđiid Máilmmi boazoál
bmogiid servviin (Association of World Reindeer 
Herders – WRH). WRH lea sirkumpolára orga
nisašuvdna mii ovddasta buot máilmmi boazoál
bmogiid. 

Guovddáš lea fágalaččat iešbirgejeaddji ásahus 
mii eanaš bidjá iežas mihttomeriid ja boađusgáibá
dusaid. Guovddáža bajimus orgána lea stivra. Stiv
ra speadjalastá dan rájiid rasttideaddji boazodoal
loovttasbarggu mii dál lea, mas leat Ruošša, Ruoŧa, 
Suoma ja Norgga ovddasteaddjit. Guovddáš 
deavdá deaŧalaš doaimma sirkumpolára boazodoal
loovttasbarggus ja áimmahuššá sihke fágalaš dárb
buid ja koordinerendárbbuid guovddáža ulbmil
joavkkuide. 

Guovddáš lea WRH bokte viiddis báikkálaš 
fierpmádat álgoálbmotservodagaid ja davviguovl
luid ásahusaid várás, maiddái Ruoššas. Guovd
dážis vurdojuvvo leat eambbo aktiiva rolla ovdá
nahttin dihte báikkálaš máhttohuksema ja dut
kama davviguovlluid álgoálbmotservodagain ja sin 
servodagaid birra, erenoamážit go lea sáhka 
Ruoššas. Dat heive oktii dainna sisdoaluin mii lea 
ráđđehusa davviguovlostrategiijas. 

Dan rájes go guovddáš ásahuvvui, de lea dat 
álggahan ovttasbarggu muhtin ráje ásahusaiguin, 
organisašuvnnaiguin ja eará aktevrraiguin árktalaš 
guovlluin go lea sáhka das ahte ásahit fierpmáda
gaid ja fágalaš lonohallama, ee. de leat čađahuvvon 
čoahkkimat, prošeavttat ja fágalaš lonohallamat 
boazodoalloorganisašuvnnaiguin, almmolaš boazo
doalloeiseválddiiguin ja Ruošša ja Aláskka fágaása
husaiguin ja davviriikkaid ásahusaiguin. 

Guovddáš lea álggahan ja bidjan johtui máŋga 
prošeavtta mat váikkuhit guovddáža doibmii boaht
tevuođas. Daid prošeavttaid gaskkas maid leat 
vuoruhan, deattuhit erenoamážit EALÁT-pro
grámma, gč. kap. 12.5. Guovddáš lea ráhkadeame 
web ja boazodoalloportála máilmmi boazoálbmo
giidda – www.reindeercentre.org, www.ealat.org, 
www.reindeerblog.org. 

Boazodoalu riikkaidgaskasaš fága- ja gaskkkus
tanguovddáža lea Agderforskning evalueren 

giđđat 2007. Evalueren čájeha ahte guovddáš lea 
leamaš mielde ovddideamen ja čađaheamen 
prošeavttaid guovddáža ulbmiliid ja mandáhta sisk
kobealde. Guovddáš lea ásahan alcces ovttasbar
gooktavuođaid ja fierpmádagaid relevánta fága- ja 
dutkanbirrasiiguin. Daid áige- ja resursarámmaid 
siskkobealde mat leat leamaš guovddážis, lea 
leamaš alla aktivitehtadássi. 

Bargo- ja searvadahttindepartemeanta juolluda 
ruđaid guovddážii kap. 684, poastta 01 bokte. Gitta 
bušeahttajagi 2007 rádjái leat maid leamaš juollu
duvvon ruđat guovddážii Olgoriikadepartemeantta 
ja Eanandoallo- ja biebmodepartemeantta bušeah
taid bokte. 

1.5.4	 Strategiijat ja doaibmabijut 

Ráđđehus áigu 
–	 leat veahkkin dagaheame álkibun ovttastahttit 

rádjerasttideaddji doaimmaid ja oktasaš pro
šeavttaid mat gusket sápmelaččaide ereno
amážit 

– láhčit dili nu ahte sámi fága- ja dutkanbirrasiin 
Suomas, Norggas, Ruotas ja Ruoššas leat buo
rit eavttut go galget bargat oktasaš dutkanstra
tegiijaiguin ja standárddaiguin 

–	 leat mielde ráhkadeame eambbo oktavuođa ja 
ovttasbarggu gaskal boazodoalu ja Norgga, 
Ruoŧa ja Suoma boazodoalloeiseválddiid 

–	 leat mielde sihkkarastime buriid eavttuid Sámi 
parlamentáralaš ráđi doibmii 

–	 deattuhit ovddosguvlui barggu go lea sáhka 
davviriikkalaš sámekonvenšuvnnas 

–	 bovdet Sámedikki ja álgoálbmotovddasted
djiid lagaš ovttasbargui davviguovloáššiin ja 
nationála heivehanstrategiijaid ráhkadeamis 

–	 leat fárus das ahte ráhkaduvvoše oktasaš 
álgoálbmotstandárddat davviguovlluid ekono
malaš doaimmain 

– láhčit dili nu ahte šattašii eambbo álbmogis
álbmogii-ovttasbargu ja bargat dan ala ahte 
lasihit kulturovttasbarggu Ruoššain 

–	 ain doalahit 1 milj. ruvnno juolludeami jagi 
2008 Barentsčállingoddái máŋggariikkagas
kasaš doaimmaide ja prošeavttaide mánáid- ja 
nuoraidsuorggis. Ulbmiljoavku leat mánát ja 
nuorat dan 13 regiuvnnas ja álgoálbmogis 
Barentsguovllus 

–	 leat fárus nanneme fierpmádaga davviguovl
luid sámeradioid gaskkas ja doarjut oktasaš 
radiokanála ásaheami go digitála sádden
neahtta lea gárvvistuvvon davviriikkain 

–	 lagaš ovttasbarggus sámi ásahusaiguin ja orga
nisašuvnnaiguin leat fárus ovddideame ja 
čađaheame konkrehta prošeavttaid ja doaim

http:www.reindeercentre.org
http:www.ealat.org
http:www.reindeerblog.org

maid mat dagahit máhtto- ja gelbbolašvuođaov
dánahttima davviguovlluin, dakkáriin mat leat 
Árktalaš ráđi vuolde ja oassálastit prošeakta
ovttasbargui Davvioarje-Ruoššain 

–	 čuovvolit dan barggu ahte álkidahttit rájiid 
rasttideami davvin ovttas Ruošša eiseválddii
guin 

– geahčadit ealáhusovdáneami vejolašvuođaid ja 
rámmaid sámi guovlluin 

–	 leat fárus ceggeme kapasitehta sámi ásahusain 
go lea sáhka álgoálbmogiidda guoskevaš dut
kamis 

–	 leat fárus viidáseappot ovddideame Árktalaš 
Universitehta 

–	 álgoálbmogiid máhtu ja áicamiid bidjat 
eambbo guovddážii go Árktalaš ráđi dálkkádat
raportta (ACIA) galget čuovvolit 

–	 vuoruhit viidáseappot máhttohuksema dálkká
datrievdademiin, dain váikkuhusain ja álgoál
bmogiid eallinvuogi heivehemiin ovttasráđiid 
eará davviriikkaiguin 





Nubbi oassi. 
Sámi servodaga máŋggabealatvuohta 

2 Sámi servodaga máŋggabealatvuohta


Sámeráđdi celkkii čuovvovačča sámiid 13. kon
feránssa mearridan sámepolitihkalaš prográmmas 
Åres jagi 1986: 
1.	 Mii, sámit, leat oktasaš čearda, eaige riikkaid 

ráját galgga rihkkut min čeardda oktavuođa. 
2.	 Mis lea iežamet historjá, árbevierut, kultuvra ja 

giella. Vánhemiinnámet leat árbin ožžon eat-
nan-, čázi- ja luondduriggodagaid ja ealáhus
vuoigatvuođaid. 

3.	 Min rihkkomeahttun vuoigatvuohta lea bisuhit 
ja ovddidit ealáhusaideamet ja servodagai
deamet oktasaš eavttuideamet mielde, ja mii 
áigut oktasaččat gáhttet eatnamiiddeamet, čázii
deamet, luondduriggodagaideamet ja čeard
dalaš árbámet boahtte buolvvaide. 

Sámeráđi mearrádusa sáhka lea leamaš dehálaš 
vuolggasadjin sámepolitihka ovddideamis daid 
maŋimuš jagiid, sihke siskkáldasat sámi servoda
gas ja davviriikkain daid sámepolitihka ovddi
deamis. Sápmelaččat oktan álbmogin ja eamiálb
mogin leat gáibidan sihke kultuvrralaš, gielalaš ja 
servodatlaš vuoigatvuođaid vuođđun visot dan 
máŋggabealat sámepolitihkalaš ovdáneapmái mii 
lea leamaš sámi servodaga vuođđun, nu mo dat lea 
dál. 

Dađis go sámi servodatstruktuvra lea rievdan 
ee. sámedikkiid ja sámi ásahusaid ásahettiin, de lea 
sámi servodaga máŋggabealatvuohta ihtigoahtán 
eanet. Sápmelaččat leat oktasaš čearda, máŋggalá
gan ealáhuslaš, gielalaš ja kultuvrralaš heivehalla
miiguin, main leat iežaset dárbbut iežaset eavttuid 
vuođul. 

Sámi servodaga sáhttá juohkit máŋgga láhkai 
gielalaččat, ealáhuslaččat, geográfalaččat ja kul
tuvrralaččat, omd. nuortalažžan, davvisáp
melažžan, julevsápmelažžan, bihtánsápmelažžan, 
lullisápmelažžan, gávpotsápmelažžan, márkosáp
melažžanžžan, mearrasápmelažžan ja boazosáp
melažžan. Dáin joavkkuin leat máŋggalágan heive
hallamat oktasaš sámi kultuvrii ja leat ovttas sámi 
kultuvrra ollisvuohta. 

Sámegiela ja dan kultuvrra doaimmaheamis 
leat sierralágan eavttut dán riikkas. Muhtin guovl
luin lea sámegiella ja -kultuvra árgabeaivvis oidno
sis ja diehttelas. Riikka eará guovlluin sáhttá sáme

giela ja -kultuvrra ealáskahttin ja ovdánahttin leat 
beaivválaš hástalussan. 

Jus galggaš ovttaskas sápmelačča ja sámi joavk
kuid eavttut sáhttit ahtanuššat, de lea das gitta ahte 
almmolaš politihka bokte láhččojuvvo dasa. Dát 
guoská áinnas stáhta ásahusaide našunala, regi
onála ja báikkálaš dásis. Seammás lea gielddain ja 
fylkkagielddain stuorra ovddasvástádus láhčit dili 
nu ahte sámegiella ja -kultuvra ovdána báikkálaččat 
ja regiovnnalaččat, daid guovlluid eavttuid vuođul. 

Dálá sámepolitihka vuođđun lea láhčit 
dilalášvuođaid nu ahte sámeálbmotjoavku galgá 
sáhttit nannet ja ovddidit gielas, kultuvrras ja ser
vodateallimis. Sámepolitihka ovdánahttimis dollet 
riikka eiseválddit oktavuođa ovddimustá Sámedik
kiin. Sámediggi vuoruha dan maid ráđđehus bidjá 
vuođđun iežas politihkkii. Sámedikkis leat moanat 
doaibmabijut mat gusket iešguđet sámi kultuvr
ralaš, gielalaš ja ealáhuslaš joavkkuide, ja das leat 
kántuvrrat sihke mearrasámi, julevsámi ja lullisámi 
guovlluin, lassin Sis-Finnmárkkus. 

Sámi ásahusat, nugo kulturviesut, museat ja 
sámi giellaguovddážat iešguđet guovlluin leat 
dehálaš arenat nannet ja ovddidit joavkkuid mihtil
mas giela ja kultuvrra. 

Samegiela oahpahus mánáidgárddis ja vuođđo
ja joatkkaskuvllain lea dehálaš, vai bajásšaddi 
buolvvat ožžot nana vuođu sámegielas ja -kultuvr
ras. 

Vaikke našunála eiseválddit jođihitge dađis alv
valat ovdánahtti sámepolitihka ja sámepolitihkalaš 
doaibmabijuid, de leat iešguđet sámi joavkkuin ollu 
ja sierra dárbbut ja hástalusat mat eai nu álkit 
boađe oidnosii oppalaš sámepolitihkas. Politihka 
hábmedettiin ferte danne váldit vuhtii sámi servo
daga siskkáldas erohusaid. Ovdánahttin lea čáje
han ahte dárbbašuvvojit doaibmabijut njuolga daid 
iešguđet sámi joavkkuide, ja lagaš ovttasbargguin 
guoski joavkkuiguin. Samedikkis lea, ovttas 
našunala eiseválddiiguin, ovddemustá ovddas
vástádus láhčit dili nu ahte iešguđet sámi gielalaš ja 
kultuvrralaš joavkkuid ceavzilis boahteáigi nanne
juvvo, seammás go politihka ja doaibmabijuid 
čađaheapmi ferte viehka muddui leat gielddaid ja 
fylkkagielddaid, ja báikkálaš ja regionála stáhtaor
gánaid bokte. 

Dál leat viehka ollu sámi organisašuvnnat ja 
ásahusat mat barget sihke báikkálaš ja našuvn
nalaš sámi áššiiguin. Sámi organisašuvnnain lea 
dehálaš sajádat báikegottiin ealáskahttit ja ovddidit 
sámi identitehta, giela, kultuvrra, ealáhusaid ja ser
vodateallima. Báikkálaš organisašuvnnat leat 
dehálaš ovttasbargoguoimmit gielddaide ja fylkka
gielddaide báikkálaš ja regiovnnalaš sámepolitihka 
ovdánahttimis. Lea lagaš oktavuohta das ahte man 
galle sámi organisašuvnna ja ásahusa leat sierra
nas sámi guovlluin ja almmolaš politihka ovdánaht
timis, mii váldá vuhtii sámi beroštumiid iešguđet 
báikegottiin ja regiovnnain. Sámi ásahusaid ja 
organisašuvnnaid ovdánahttin ovddasguvlui lea 
danne dehálaš. 

2.1 Sámi statistihkka 

Almmolaččat ii registrerejuvvo gii lea sápmelaš, 
dahje guđes lea sámi identitehta dahje duogáš, iige 
oktage dieđe justa man galle sápmelačča leat dahje 
man gallis gullet iešguđet sámi jovkui. Máŋggalá
gan meroštallan lea máŋggalágan eavttuid vuođul. 
Lea almmatge meroštallon ahte leat gaskal 50 000 
ja 65 000 sápmelačča Norggas1. www.sami-statis
tics.info neahttasiidduin oaidná mo leat meroštal
lan sámeálbmoga logu, sámegielagiid logu jna. 

Norggas ásset dál sápmelaččat miehtá riikka. 
Váikke riikadásis eai leat makkárge logut das gos 
sápmelaččat ásset, de lea dihtosis ahte ollu sáp
melaččat dál ásset olggobealde árbevirolaš ássan
guovlluidge. Árbevirolaš sámi guovllut, oktan 
guovlluin gos dál jođihuvvo boazodoallu, lea sullii 
40 proseantta Norgga nannámis. Sápmelaččain 
ássá eanetlohku dál olggobealde sámegiela 
hálddašanguovllu, mii lea dat guovlu gos eanemus 
sámepolitihkalaš doaibmabijut leat dássážii álgga
huvvon. 

Sámedikki válgalogus, mii lea sámi jienastuslo
hku, ledje jagi 2005 válggas sullii 12 500 sáp
melačča. Lohku lea lassánan válggas nubbái. 
Vaikke válgalohku dušše čujuha gos sápmelaččat 
dál ásset, de ii sáhte sámi jienastuslohku leat 
vuođđun sápmelaččaid lohkui. Sámi jienastus lea 
oaivvilduvvon dušše geavahuvvot sámediggeválg
gaid oktavuođas, gč. kap. 7.8. Ollu sápmelaččat leat 
iešguđet sivaid geažil válljen orrut čálekeahttá 
iežaset jienastuslohkui. 

1 Davviriikkalaš sámekonvenšuvdna, s. 137. Suoma-Norgga-
Ruoŧa-Sámi áššedovdi joavkku álgohápmi. Geigejuvvui golg
gotmánu 26. b. 2005. 

2.1.1 Sámi statistihka ovddideapmi 

Lea dehálaš ovdanbuktit máhtu sámi diliid birra 
mii galgá leat vuođđun čađahit sámepolitihka, 
našunála lágaid ja riikkaidgaskasaš konvenšuvn
naid. Konvenšuvnnaid/soahpamušaid riikkaidgas
kasaš gozihanlávdegottit leat jámma ohcalan dieh
toávdnasiid mat duođaštit sápmelaččaid dili, 
dilálašvuođa ja ovdáneami iešguđet servodatsurg
giin, ja čielgasat loguid. ON eamiálbmogiid 
bistevaš forum lea hástalan miellahttoriikkaid 
ráhkadit statistihkalaš visogovaid, mat čuvgejit 
eamiálbmogiid dili. 

Norgga sámediggi lea jagi 2003 rájes bargan 
sámiide guoskevaš stahtistihkain ovttas Sámi Insti
tuhtain ja Statistihkalaš guovddášdoaimmahagain 
(Statistisk sentralbyrå (SSB)). Gielda- ja guovlode
partemeanta ja Bargo- ja searvadahttindeparte
meanta leat 2003–2007 áigodaga dorjon ovdánaht
tinprošeavtta oktiibuot 3,05 milj. ruvnnuin. Baji
mus ulbmil lea ásahit bistevaš ortnega vai beassá 
ráhkadit ja gaskkustit sámiide guoskevaš stahti
stihka servodatplánemii ja dutkanáigumušaide. 
Prošeavtta duogáš lea go lea nu stuorra váilivuohta 
ođastuvvon loguin sámi servodatdilálašvuođa 
birra. Dieđut leat gal viehka muddui, muhto leat 
biđgejuvvon máŋggalágan ávdnasiidda ja doku
meanttaide iešguđet ásahusain ja hálddašanorgánain. 
Prošeavtta váldomihttun lea láhčit dili vai sáhttá 
ovddidit ja jođihit sisdoalu dáfus, organisatoralaš ja 
teknologalaš čovdosiid, maid bokte fidne 
máŋggalágan lohkodieđuid ja virggálaš statistih
kaid mat leat áššáiguoskevaččat ođđasat áiggi sámi 
servodatdilálašvuođaide. Guhkesáiggi mihttun lea 
mielváikkuhit dasa mo ovddidit oppa sámi stati
stihka riikkarájáid rastá davvin ja sámi oassái riik
kaidgaskasaš eamiálbmotstatistihkas. 

Prošeavttas lea bargan dárbbašlaš vuođđo
gažaldagaiguin (teorehtalaš, metodalaš ja organi
satoralaš) ja web-siiddu ráhkademiin mas leat 
liŋkkat sámiide guoskevaš dieđuide. Sámi servo
datdieđalaš diehtovuođđu lea (NSI) dutkan- ja 
ovdánahttinprošeakta. Geahča dan birra neahtta
báikkis www.sami-statistics.info. 

2.1.2 Sami statistihkalaš jahkegirji 

Prošeavtta oassin almmuhii Statistisk sentralbyrå 
(SSB) Sámi statistihkalaš jahkegirjji vuosttaš 
geardde jagi 2006. Dán ráhkada ovttas Sámi Insti
tuhtain. Bargoaddi lea Sámediggi. Geográfalaččat 
lea statistihkka ráddjejuvvon Sámi ovdánahttin
foandda (SOF) geográfalaš doaibmaguvlui, ja dat 
gokčá vissis guovlluid Sáltoduoddara davábealde. 
Dán ráddjema heajut bealli lea ahte dán guovllus 

orrot ollugat guđet eai leat sápmelaččat, seammás 
go orrot ollu sápmelaččat olggobealde dán guovllu. 
Dát guoská omd. sápmelaččaide lullisámi guovllus, 
gávpogiin ja stuorát báikegottiin. Statistihkka 
gokčá fáttálaččat vuosttažettin álbmoga sturrodaga 
ja čoahkádusa, oahppodilálašvuođaid, ja ealáhus- ja 
bargoeallima beliid. Lassin čájehuvvo statistihkka 
mas olles riika lea geográfalaš rámman. Dát 
guoská sámediggeválggaide, boazodollui ja sáme
gieloahpahussii mánáidgárddiin ja skuvllain. Sámi 
statistihkalaš jahkegirji almmuhuvvo juohke nuppi 
jagi sihke dárogillii ja davvisámegillii. Maŋimuš 
veršuvdna almmuhuvvui jagi 2008 (Norges offisi
elle statistikk D 343) ja lea www.ssb.no/samer 
neahttabáikkis. 

2.1.3	 Sámestatistihkka ovttaskas olbmuid 
vuođul 

Statistisk sentralbyrå lea čielggadan vejolaš
vuođaid ráhkadit ovttaskas olbmuid vuođul statistih
ka sámeálbmoga birra. Dán láhkai sáhttá ráhkadit 
statistihka sámeálbmoga birra beroškeahttá sin 
ássanbáikkis, namalassii statistihka sápmelaččain 
dan sadjái go statistihka olbmuin guđet ásset sámi 
guovlluin. Statistihka ráhkadeapmái dárbbašuvvo 
populašuvdna. Ii leat dievas registtar sámeálbmo
gis, muhto leat registarat main leat sámeálbmogis 
oasit. Čielggadeami áiggan lei álggus oažžut áigái 
nu čielga vástádusaid go vejolaš das ahte leatgo fid
nemis diehtoávdnasat ja metoda man mielde sáhttá 
ráhkadit statistihka sámeálbmogis, ja mas lea nu 
buorre kvalitehta ahte dohkke almmuhuvvot. 
Čielggadeamis čilgejuvvojit máŋga registara mat 
soitet leat áigeguovdilat geavahit vuođđun, go 
áigumuš lea ráhkadit sápmelaččain anonymisere
juvvon čoahkkelogu. Dehálamos lea Sámedikki jie
nastuslohku. Dasto válddahallo vejolaš vuohki mo 
ráddjet sápmelaččain statistihkalaš populašuvnna 
daid sápmelaččaid gaskkas guđet leat čállon dálá 
registariin. 

Sámediggi lea mearridan ahte Sámedikki jie
nastuslohku ii galgga geavahuvvot vuođđun ovttas
kas olbmo statistihka čielggadeapmái. SSBa čielg
gadeami loahppacealkka lea ahte ovdánahttin
bargu dás duohko ovttaskas olbmuid vuođul 
statistihka ráhkademiin ja metodaid geahččale
miin, ii leat vejolaš nu guhká go dálá guovddáš 
registariid diehtoávdnasiid, oktan Sámedikki jie
nastusloguin, ii oaččo geavahit statistihkalaš sámi 
populašuvnna ráhkadeami oktavuođas. 

Bargo- ja searvadahttindepartemeanta dáhttu 
ovttas Sámedikkiin gávnnahit mo sáhttá joatkit 
ovttaskas olbmuid vuođul statistihkkabargguin. 

2.1.4	 Fágalaš guorahallanjoavku 

Stáhta eiseválddiid ja Sámedikki gaskasaš 
ráđđádallanprosedyraid vuođul, lea Bargo- ja sear
vadahttindepartemeanta ovttas Sámedikkiin ceg
gen sámi statistihkkii fágalaš guorahallanjoavkku, 
mii jahkásaččat galgá departementii ja Sámediggái 
bidjat ovdan raportta. Ceggema ulbmilin lea nan-
net stáhta eiseválddiid ja Sámedikki gaskasaš 
ráđđádallamiid árvvoštallamiid ja mearridemiid 
fáktavuođu. Joavkku raporta galgá, nu guhkás go 
vejolaš, čájehit ja buktit guorahallama sámi servo
daga dilis ja daid ovdánansárgosiin máŋggalágan 
servodatsurggiin. Raporta galgá leat vuođđun 
ráđđádallamiidda gaskal stáhta eiseválddiid ja 
Sámedikki. Raportta hábmema vuolggasadjin 
galgá leat dálá statistihkka ja/dahje eará guos
kevaš dieđut ja árvvoštallan-, čielggadan- ja dutkan
barggu dieđut. Sámi Instituhtta fuolaha čállin
doaimma. Bargo- ja searvadahttindepartemeanta 
lea jagi 2008 juolludan 800 000 ruvnno guorahallan
joavkku doibmii ja čállingotti jođiheapmái. 

2.2 Nuortalaččat/golttát 

Nuortalaččaid historjá ja dálá ássan lea Mátta-Várj
jaga gielddas, vuosttažettiin Njávdámis, muhto 
Girkonjárggas ja Báhčaveaileagisge. Dát joavku lea 
unni, ja ovddasta áidna nuortalaš/skoaltalaš kul
turguoddi Norggas. Suomabealde lea nuor
talaččaid váldoássan Čeavetjávrris ja Njellimis 
Anárjávregáttis. Ruoššabealde rájá leat mánga 
unnit nuortalaš báikki Tuollámjohkagáttis. Nuor
talaččat ásset vel gávpogiin Guoládat-guovllus. 

Riikkarájáid geassima okavuođas gaskal Ruoŧa-
Norgga ja Ruošša-Suoma 1826:s juhkkojuvvui 
nuortalaččaid/golttáid siida (servodat) guovtti oas-

Govus 2.1 Sää’mvu’vdd 

sái. Dan rádjai ledje sii johtán gaskal geasseoro
haga Njávdámis ja dálveorohaga mii lea 
davimuččas dálá Suomas. Nuortalaččaid/skoal
tasápmelaččaid eallinvuohki lea leamaš 
vuođđoduvvon guovllu luondduriggodagaid ala – 
boazodoalu, luossabivddu Njávdánjogas ja Uvdo
jogas, riddoguolásteami ja vuotnaguolásteami vuo
nain Várjjagis, sáivaguollebivddu, bivddu, murjema 
ja jeagildeami. 

Nuppi máilbmesoađi geažil juhkkojuvvui fas 
joavku, go Suopma liigudii Beahcán-guovllu Ruššii. 
Máŋgasat fárrejedje dalle Supmii. Suopma lea 
lágaid bokte sihkkarastán nuortalaččaidis vuoigat
vuođaid ja eavttuid ásahit ássanguovlluid, ealáhus
doalu infrastruktuvrrain, fitnodat- ja kultuvrralaš 
doaimmaid, giellavuoigatvuođaid oahpahusa okta
vuođas skuvllas, beaktilis oassálastima nuortasáp
melaččaide sin áššiid meannudeamis ásahemiin 
omd. sierra nuortalašráđiid/orohatstivrraid. Dasa 
lassin lea suomabeale Sámedikki válgaortnet dah
kan vejolažžan nuortasápmelaččaide juksat áirasiid 
diggái. 

Historjjálaš dáhpáhusat ja stáhtaid politihkka 
lea juohkán nuortalaččaid/skoaltasápmelaččaid. 
Dán geažil lea dát joavku massán vuoigatvuođaidis 
ja lea šaddan váttis dillái sihka gielalaččat, kultuvr
ralaččat ja ealáhusaid dáfus. Leat hui moadde nuor
talaš golttáid organisašuvnna Njávdámis. Dáin leat 
vátna resurssat doibmii. 

Nuortalaččat leat 1500-logu rájes dovddastan 
ruošša-ortodoksalaš oskui. Dalle huksejuvvui orto
doksalaš kapealla Njávdámii mii lea Nuortalašgáv
pogis. Kapealla gullá Beahcáma kloastarii ja lea ain 
anus. Skoaltagávpot lea ráfáidahtton jagi 2000 
rájes. Ráfáidahttima ulbmil lea sihkkarastit ja áim
mahuššat kulturhistorjjálaš, vuoiŋŋalaš ja eana
datlaš árvvuid maid Skoaltagávpot ovddasta nuor
talaš/golttáid kultuvrii. Sámediggi ovddasvástida 
hálddašit ja dikšut guovllu. Nuortalaš/golttáid 
biras oassálastá barggus. 

Dan oktavuođas go Norga raporterii nálleveala
hankonvenšuvnna olis, čujuhii ON nállevealahan
lávdegoddi (CERD) 2006 čavčča ahte finnmárk
kuláhka ii meannut nuortalaččaid erenomáš 
dilálašvuođa. Lávdegoddi rávve ahte Norga ain 
bargá ovddasguvlui oažžun dihtii mearridit ere
noamáš ja konkrehta doaibmabijuid sihkkarastin 
dihtii ahte dihto eamiálbmotjoavkkut mat leat hir
bmat rašis dilis, namalassii nuortalaččat, ožžot 
dohkálaš ovdánahttima ja suodjaleami. 

2.2.1	 Barggut nuortalaččaid/skoaltalaččaid 
giela ja kultuvrra ovddas 

Nuortalaččaid/golttáid giella lea okta 10 sámi vál
dosuopmanis. Eai leat gallis guđet máhttet nuor
talašgiela Norggas. Ii leat láhččojuvvon giellaoah
pahus ii mánáidgárddis iige skuvllas, eaige gávdno 
eará giellaoahpahusfálaldagat Norggas. 

Jagiid 2000–2002 čađahii Sámi Instituhtta 
giellalávgunprošeavtta muhtin mánáidgárddis 
Čeavetjávrris Suomas. Prošeakta lei oassin riik
kaidgaskasaš dutkanbarggus áitojuvvon gielaid 
ektui. Dál lea oahppu nuortalašgillii ja nuor
talašgielas Čeavetjávrri skuvllas. Oahpahussii leat 
ráhkaduvvon oahpponeavvut. 

Sámeministarat ja Suoma, Norgga ja Ruota 
sámediggepresideanttat geigejedje 2006:s davvi
riikkalaš sámi giellabálkkašumi – Gollegiella – 
čeavetjávrelažžii Jouni Mosnikoffii su máŋgga jagi 
áŋgirvuođa nuortalaš giela ja oahpponeavvuid 
ráhkadeami ovddas. 

Nuortalaččaid/golttáid searvevuohta sáhttá 
ahtanuššat go láhčá gielalaš, kultuvrralaš ja 
ealáhuslaš doaibmabijuide, maiddái rádjarasttil
deaddji ovttasbargui gaskal nuortalaččaid/golttáid 
birrasiid ja guoskevaš eiseválddiid. 

Lea beroštupmi ealáskahttit nuortalašgiela ja 
kultuvrra Norggas. Nuortalašgiela ealáskahttin 
gáibida ovttasbarggu nuortalaččaiguin ja Suoma 
eiseváldiiguin ovdamearkka dihtii nuortalaš čállin
giela, oahpponávccaid ja oahpponeavvuid dáfus. 
Ráđđehus áigu ovttas Sámedikkiin čuovvolit dán 
ášši Suoma eiseválddiid ektui. 

Ráđđehus lea 2008:s várren ruđa nannet nuor
talašgiela ja -kultuvrra. Áigeguovdilis doaibmabijut 
hábmejuvvojit ovttas nuortalaččaiguin ja Sámedik
kiin. Okta doaibmabijuin sáhttá leat láhčit dili nu 
ahte ásahuvvo giellaguovddáš Nuortalaččaid 
musea oktavuođas. 

Nuortalaš musea Njávdámis lea Sámediggi váll
jen sámi duhátjahkebáikin. Huksemat álge 2007 
geasi ja vuođđogeađgebidjan lei borgemánus. Gár
din galgá leat gárvvis 2008:s. 

Nuortasámi musea šaddá dehálaš guovddážin 
nuortalaš/golttáid giela ja kultuvrra ealáskahtti
mis, ja kulturlonohallamis ja rádjarasttildeaddji 
ovttasbarggus nuortalaččaiguin Suomas ja 
Ruoššas. 

2.2.2	 Nuortalaš/golttáid ealáhusat 

1970-logu loahpageahčen geigejedje nuortalaččat/ 
golttáid gáibádusa beassat ođđasit álggahit boazo
doalu iežaset ovddeš guovllus, mas masse 
ráđđejumi 1929:s. Sihke boazodoallohálddahus ja 

duopmostuolut nannejedje ahte daid nuor
talaččain/golttáin lea vuoigatvuohta boazodollui, 
gč. NOU 1997: 4 čuokkis 7.7.2. Sii eai leat alm
matge dássážii ožžon ođđasit álggahit árbevirolaš 
boazodoalu dálá hámis, go eai leat leamaš guoros 
doalloovttadagat dán guovllus. Nuortalaččaid/golt
táid beales lea leamaš sávahahtti álgit uhcit turista
vuođđuduvvon boazodoalu. Jus diekkár doaimma ii 
sáhte heivehit boazodoallolága dábálaš vuogáda
hkii, mas gáibiduvvo omd. siidaoassi (boazodoal
loovttadaga sadjái lea ođđa boazodoallolágas 
boahtán siidaoassi) lea laga § 9 goalmmát lađđasa 
vuođul vejolaš sierralobi addit. Sierralohpi eaktuda 
ahte leat erenomáš sivat, ja mearridanváldi gullá 
boazodoallostivrii. 

Sámi vuoigatvuođalávdegoddi čujuhii nuppi 
oasseárvalusastis (NOU 1997: 4) nuortalaččaid ere
nomáš uhkiduvvon ja heajos dili ja meannudii 
máŋga árvalusa mat leat vuođustuvvon dárbui 
bisuhit ja ovddidit dan rievddalmas nuortasámi 
kultuvrra. Od.prp. nr. 53 (2002–2003) finnmárk
kulága birra ságaškuššojuvvo áššiid birra, muhto 
loahppacealkka lei ahte eai galgga sierra doaibma
bijut dasa. Ođđa boazodoalloláhka dohkkehuvvui 
2007 giđa. Das eai leat nuortalaččaid boazodollui 
biddjon duvdosat. 

Luossabivdu lea dál turisttaid bivddu vuođul, ja 
boahtu juogaduvvo daid gaskkas guđet leat «Nei
denelvens fiskefellesskap» (Njávdanjoga bivdoovt
tastusa) miellahtut. Árbevirolaš nuortalaš/skoal
talaš vihildannuohttebivdu (livjelakfisket) lea dál 
šaddan oktasašbivdun sidjiide guđet oamastit ja 
dikšot eatnamiid Njávdánleagis. Dán bivdima 
sálaš, ja turisttaide bivdogoarttaid vuovdindienas, 
juogaduvvo miellahtuid gaskkas. 

Finnmárkkulága § 28 bokte lea Stuorradiggi 
mearridan galgat ráhkadit ođđa láhkaásahusaid 

Govus 2.2  Livjelakbivdu Njávdámis 
Govvideaddji: Heide B. Andersen, Nordlándda fylkkasuohkan 

Njávdančázádaga bivdohálddašeapmái. Njáv
dánčázádaga hálddašeapmi lea vuolgán šiehtadu
sas mii Norggas lea Suomain. Finnmárkolága 4 
kap. ja Stuorradikki mearrádus Deanu- ja Njáv
dančázádaga ektui ahte báikeolbmuin leat sierra 
vuoigatvuođat bivdui lága, áiggiid čađa geavahusa 
ja báikkálaš vieru vuođul, leat čujuheaddjin 
ráđđehusa barggus. Stuorradikki mearrádusas 
čuožžu dasto ahte Gonagas láhkaásahusa bokte 
sáhttá addit dárkilat njuolggadusaid hálddaseami 
ja bivdima birra. Ođđa njuolggadusat galget láhčit 
dili báikkálaš, vuoigatvuođavuođđuduvvon guolle
valjiid hálddašeapmái dan mielde mii lea bivddu 
ektui šiehtaduvvon Suomain. 

Eará sámi guovlluin leat buorit vásáhusat 
ovttasbargat iešguđet almmolaš ásahusaiguin, nan
nen dihtii sámi giela ja kultuvrra dan guovllus. 
Nuortalaš/skoaltalaš guovllus orrot buorit vejolaš
vuođat ovttasbargat Finnmárkku fylkkagielddain, 
Mátta-Várjjaga gielddain ja Sámedikkiin. Lea 
dehálaš ahte dát bargu lea ovttas nuortalaččai
guin/skoaltalaččaiguin ja sin organisašuvnnaiguin. 
Lassin kultur- ja giellabargguide, lea dehálaš oai
dnit vejolašvuođaid ovddidit ealahusaid mat leat 
nuortalaš/skoaltalaš kultuvrra vuođul, dás maid 
mátkeealáhusdoaimmat. 

2.3 Lullisápmelaččat 

Lullisámi báikkit lea bieđgguid stuorra guovllus 
davvin Ránu rájes gitta máttás Femundena rádjai. 
Lassin ásset vel muhtimat Rennebu gielddas guđet 
barget bohccuiguin Trollheimenis. 

Lullisámi guovllus lea boazodoallu dehálaš. 
Eanaš bearrašat leat buori muddui muhtin láhkai 
laktasan boazodollui. Boazoealáhus lea danne 
dehálaš identitehtamearka lullisápmelaččaide ja 
lea leamaš ja lea ain lullisámi giela ja kultuvrra 
bisuheami eaktu. 

Boazodoallu gáibida eatnamiid, ja lea danne 
rašši sisabahkkemiidda. Váldohástalus Nord
lándda ja Davvi-Trøndelága boazoguohtunguovllui
de lea sihkkarastit areálaid ja hehttet ollu massi
miid boraspiiriide. Váldohástalus Mátta-Trøn
delága/Hedmárkku boazoguohtunguovlluide lea 
fas sihkkarastit buriid doallodiliid, ja doarvái 
areálaid maŋŋil go boazodoallu máŋgga vuoigat
vuođavertniid bokte eanaeaiggádiiguin massii 
guohtuneatnamiid (gč. 20.3.4 kap. boazodoalu 
birra). 

Máttásápmelaččain leat lagaš oktavuođat riikka
rájáid rastá. Earret eará leat árbevirolaš boazojohti
mat eanaš leamaš oarjjás-nuorttas, mii dološ rájes 

lea mielddisbuktán náitalemiid ja nu maid lagaš 
sohka- ja bearašoktavuođaid riikkarájá rastá. 

Máttásápmelaččat ledje njunnošis sámi orga
nisašuvdnabarggus. Daniel Mortensson ja Elsa 
Laula Renberg, goappašagat lullisápmelaččat, álg
giiga čohkket sápmelaččaid olles riikkas vuosttaš 
sámečoahkkimii jagi 1917. 

Lullisámi guovllus lea duodji (duetjie) 
guovddáš kulturguoddi ja identitehtahábme
jeaddji. Duodjeoahpahus lei árbevirolaččat 
bearrašis, muhto ođđaáigásaš servodatrievdama 
geažil ii leat dát šat diehttelas. 

Lullisápmelaččat leat bieđggus ássama geažil 
leamaš hirbmat rašit dáruiduhttinpolitihka ektui ja 
dan váikkuhusaide. Máŋgga guovllus lea lullisáme
giella masá jávkan, ja lea stuorra hástalus 
ealáskahttit giela ja kultuvrra, nu ahte dat šaddá 
oassi árgabeaivvis. Lullisápmelaččat leat almmatge 
garrasit bargan bisuhit ja ealáskahttit lullisámi kul
tuvrra ja giela. Lullisámi kulturguovddážat Sae
mien Sijte (Snoasa) ja Sijti Jarnge (Aarborde) leat 
leamaš dehálaččat dán oktavuođas. 

Bieđgguid ássan lea váddudan ásahit sierra lul
lisámi mánáidgárdefálaldagaid. Oahppofálaldat lul
lisámi oahppiide lea ovddimustá sámeskuvllain 
Árborddis, Snoasas, Brekkenis ja vel Elgå 
bajásšaddanguovddážis. Lullisámi oahpahus 
ruovttuskuvllain lea gáiddusoahpahusa vuođul. 
Hui ollu lullisámi oahpaheaddjit váilot ja oahppo
neavvutge. 

2.3.1 Lullisámegiella 

Lullisámegiella lea garrasit deddojuvvon, ja dušše 
moadde čuođis hállet giela. Stuorra gaskkat gáibi
dit ollu lullisámi giella- ja kulturbargguin. Snoasa 
gielda gullá 2008 rájes sámegiela giellanjuolggadu
said hálddašanguvlui. Dát lea hirbmat dehálaš 
doaibmabidju lullisámi giela ja kultuvrra nannemii. 
Snoasa gielda sáhttá boahtteáiggi šaddat dehálaš 
resursan lullisámegiela nannemis ja ovdánahtti
mis, ovdamearkka dihtii dearvvasvuođabálva
lusasge, gč. 8 kap. 

Eurohpalaš lihtu regiovnna ja vehádatgielaid 
áššedovdi lávdegoddi dovddaha raporttastis 
vuorjašuvvama das, mo Norga lea čađahan lihtu, ja 
ahte lullisámegiella lea hirbmat rašis dilis. Lávde
gotti mielas danne dárbbašuvvojit dalán doaibma
bijut mat galget sihkkarastit ahte lullisámegiella 
šaddá ealli giellan Norggas, áinnas oahpahusas. 
Lávdegoddi ávžžuha dán áššis eanet ovttasbarggu 
gaskal Norgga ja Ruoŧa eiseválddiid. 

Lea stuorra dárbu oahpaheaddjiide guđiin lea 
lullisámi gelbbolašvuohta, ráhkadit lullisámi oahp
poneavvuid ja nannet lullisámi oahpahusa 

Govus 2.3 Oarjielsamien dájve 

vuođđooahpahusas. Dasto lea dárbu lullisámegiela 
rávesolbmuid oahpahussii/alfabehtenprográmmii. 
Lullisámi giellagelbbolašvuohta dearvvasvuođa- ja 
sosiálasuorggisge ferte buoriduvvot. Ráđđehus 
áigu sámegiela doaibmaplána barggu oktavuođas 
vel nannet lullisámi giela ja kultuvrra. Sámediggi, 
Nordlándda, Davvi-Trøndelága, Lulli-Trøndelága 
ja Hedmárkku fylkkagielddat, Snoasa gielda ja 
earát bovdejuvvojit searvat dán bargui. 

Sámedikkis lea ovttasbargošiehtadus Nord
lándda, Davvi-Trøndelága, Lulli-Trøndelága ja 
Hedmárkku fylkkagielddaiguin, mii lea ovttasbarg
gus vuođđu lullisámi diliid birra. Šiehtadus nanne 
ahte lullisámi servodaga ferte nannet ja sáhttit 
ovddidit dan eavttuid mielde. Bealit leat ovttaoai
vilis ahte dárbbašuvvojit doaibmabijut ealáskahttit 
lullisámegiela. 

Sámediggi jođiha prošeavtta man ulbmil lea 
ráhkadit elektrovnnalaš teakstameannudeapmái 
sámi divvunprográmma. Dát teknologiija šaddá 
dehálaš veahkkeneavvun áimmahuššat ja ovddidit 
sámegiela. Davvisámegillii ja julevsámegillii lea 
ráhkaduvvon divvunprográmma ja stávendárkkis
tus. Dehálaš doaibman nannet lullisámegiela lea 
lullisámi geavaheaddjiidege háhkat IT-reaidduid 
veahkkin riektačállimii. Lullisámi divvunprográm
mabargu álggii jagi 2008. Prošeavtta leat 
Sámediggi ja máŋga departemeantta ruhtadan, ja 
dat galgá leat gárvvis jagi 2010 mielde. 

2.3.2 Lullisámi regiovnnat ja ásahusat 

Lullisámi guovlu gokčá stuorra geografálaš guovllu. 
Organisatoralaččat ja politihkalaččat lea dán guovl
lus máŋggalágan ássanminsttar ja infrastruktuvra. 
Fylkkagielddaid ja Sámedikki gaskasaš ovttas

bargošiehtadusas leage danne lullisámi guovlu juo
gaduvvon golmma regiovdnan – davviregiovdnan, 
gaskaregiovdnan ja lulliregiovdnan. 

Davviregiovdna ollá Sáltoduoddaris Nordlánd
das gitta Davvi-Trøndelága fylkkarádjái. 

Sijti Jarnge Árborddis rahppui formálalaččat 
jagi 1987 ja bargá ealáhus- ja kulturáššiiguin. Dán 
barggus ohcalit ovttasbarggu sihke fágalaččat, kul
tuvrralaččat ja politihkalaččat Norggas ja rájáid 
rastá. Guovddáš doaimmaha diehtojuohkima, kur
sadoaimmaid, kulturgáhttema, diehtočohkkema, 
girjjiid ja publikašuvnnaid ráhkadeami ja alm
muheami sámi historjjá birra. Sijte Jarnges lea ovt
tas Nordlándda fylkkagirjerájuin ovddasvástádus 
jođihit lullisámi girjebusse. Kulturguovddážis lea 
lagaš ovttasbargu ja ovddasvástádus sámi kultur
párkii Májájávrris. 

Lullisámegiella oahpahuvvo mánáid- ja 
nuoraidskuvlladásis Árborddi sámeskuvllas ja 
muhtin mánáid- ja nuoraidskuvllain muđui fylkkas. 
Joatkkaskuvlladásisge oahpahuvvo sámegiella, ja 
lea čađahuvvon sámegieloahpahus rávisolbmuid
kursan. Árborddis lea mánáidgárdi gos lea fálaldat 
sámi kultuvrras ja giellamovttiidahttimis. 

Åarjelsaemien Teatere/Sydsamisk teater ása
huvvui jagi 1985. Teáhter jođihuvvo Muoffies ja 
Deartnás, gč. 14.11.2 kap. 

Eanaš lullisámi gaskaregiovdnii gullá olles 
Davvi-Trøndelága fylka. 

Saemien Sijte organisašuvdna Snoasas ásahuv
vui kultursearvin jagi 1964. Golggotmánus 1980 
rahppui viessu virggálaččat. Saemien Sijte galgá 
lassin museadoaimmaide vel bargat kul
turáššiiguin boahttevuođa ektui. Váldoulbmil lea 
nannet lullisámi identitehta ja searvevuođadovddu. 
Saemien Sijtes leat dál ásahusat nugo Sámediggi, 
Duodtjie instituhta, Davvi-Trøndelága Reinsame
lag ja Davvi-Trøndelága boazodoallohálddahus. 
Saemien Sijte dárbbaša stuorát saji ja lea 
ráhkkanišgoahtán viiddidit visttis, gč. 14.6 kap. 

Åarjel-Saemiej skuvles Snoasas lea vuođđo
skuvlafálaldat dálolaččaide ja internáhttaoahp
piide. Dasa lassin lea ollu doaibma gáiddusoahpa
husoahppiide guđet vel sáhttet gaskkohagaid 
orrut skuvllas ja internáhtas. Skuvllas lea álgga
huvvon lullisámi mánáidgárdi. 

Gråangke joatkkaskuvlla ovddasvástida eatni
gielaoahpahusa lullisámegielas. Skuvlii lea virgá
duvvon lullisámi oahpaheaddji. Sierra oahppijoavk
kus oahpahuvvo lullisámegiella ja skuvla oahpaha 
vel earáge joatkkaskuvllaid oahppiid gáiddusoah
pahusa bokte. Gråangke joatkkaskuvla fállá vel 
duoji joatkkakursan. Olav Duun joatkkaskuvllas lea 
oahpahusfálaldat boazodoalus. 

Boksa 2.1 Lullisámi kulturfestivála 

Lullisámi kulturfestivála ulbmil lea ásahit kul
tuvrralaš ja sosiála deaivvadanbáikki sáp
melaččaide Norgga- ja Ruoŧa-bealde lulimus 
lullisámi guovlui. Dat lágiduvvo juohke nuppi 
jagi ja vurrolagaid Norgga- ja Ruoŧa-bealde. 
Festivála lágiduvvui vuosttaš geardde Plassjes 
jagi 2002. Jagi 2008 čavčča lágiduvvo kultur
festivála Funäsdalenis. 

Festiválas leat doaimmat nugo máŋggalá
gan «duodje-bájiid» rájes gitta semináraide ja 
kultuvrralaš doaluide, nugo konsearttaide, 
teáhterčájalmasaide ja dáidda- ja 
duodječájáhusaide. Festiválas leat sihke 
muosáhusat, hervvoštallamat, oahpahallamat 
ja olbmuid deaivvadeapmi. 

Lullisámi kulturfestivála lágidit sámi orga
nisašuvnnat Norgga- ja Ruoŧabealde, namalas
sii Aajege – Sámi giella- ja 
gelbbolašvuođaguovddáš, Fjällmuseet ja 
Rørosmuseet, ja verddegielddat Härjedalen ja 
Plassje. 

Davvi-Trøndelága allaskuvla, Levoŋká ossoda
gas, lea sierra ovddasvástádus fállat oahpahusa lul
lisámegielas ja kultuvrras allaskuvladásis, gč. 
12.3.2 kap. 

Snoasas lea lullisámi báhppa ja báhpakantuvra, 
gč. 17 kap. Dasto lea NRK Sámi Radios kantuvra 
Snoasas. 

Lulliregiovdna ollá davvin Muoráhkas gitta 
Engerdála rádjai máttás. 

Aajege – sámegiella ja gelbbolašvuođaguovddáš 
ásahuvvui golggotmánu 10. b. 2005, ja doaibmá 
sámegieloahpahusa čoahkkananbáikin guovllu 
skuvllaide. Ásahusa eaiggáduššet Lulli-Trøndelága 
fylkkagielda, Hedmárkku fylkkagielda ja Plassje 
gielda. Guovddáš barggut leat oahppodoaibmabi
jut, sámi giellabargu, fierpmádathuksen ja diehto
juohkin. Barggu ulbmil lea ealáskahttit, bisuhit ja 
nannet sámegiela ja sámekultuvrra oahpahettiin 
sámegiela, kultuvrra ja ealáhusa. Diehtojuohkin 
lullisámi kultuvrra ja giela birra lea dehálaš dán 
barggus. Dáppe lea vel fágaoahpahus boazodoalus. 

Plassje joatkkaskuvla ovddasvástida sámegiel
oahpahusa joatkkaskuvladásis, ja fállá gáiddusoah
pahusa eará skuvllaide lulliregiovnnas ja dan olg
gobealde. 

Lulli-Trøndelága fylka lea duvdán Rørosmuseii 
ovddasvástádusa seailluhit ja gaskkustit sámi kul
turárbbi regiovnnas, ja lea ásahan bissovaš sámi 
virggi jagi 2002 rájes, gč. 14.8.3 kap. 

Brekkena bajásšaddama ja báikegotti guovddáš 
Plassjes lea «Sørsamisk opplæring på heimesko
len» nammasaš prošeavttain lea okta dan golmma 
lullisámi guovllu resursaskuvllas main lea sáme
gieloahpahus. Brekkenis lea dál sámegiela oahpa
hus ja fáddaoahpahus, ja guovddáš fállá vel gáiddus
oahpahusa/johttioahpaheaddji eará skuvllaide mat 
leat Lulli-Trøndelágas ja Hedmárkkus. 

Jagi 2001 álggahii Sámediggi 5-jagáš giella
movttiidahttinprošeavtta Svahke bajásšaddan
guovddážis Engerdálas. Dán duogáš lei earret eará 
sámegielfálaldat Svanke bajásšaddanguovddážis. 
Giellaáddejupmi, kulturvierut ja árbevirolaš huk
senvierut ledje oasit das maid oahppit ohppe. 
Engerdála gildii lea Bargo- ja searvadahttindepar
temeanta jagi 2007 ja jagi 2008 bušeahtain juollu
dan 500 000 ruvnno jahkásaččat vai bargu joatká, 
gč. 11.2.1.1 kap. 

Lulli-Trøndelága ja Hedmárkku Boazodoallo
hálddahus lea Plassjes. 

2.4 Bihtánsápmelaččat 

Árbevirolaš bihtánsámi ássanguovlu Norggas sisk
kilda sullii olles Lulli-Sáltto Nordlándda fylkkas, 
oktan Bájddára, Sáláha, Meløy ja Oarjje-Bájddára 
gielddaiguin, ja Bådådjo ja Fuosko gielddaid osii
guin. Ruoŧa bealde rájá guovlu davvin gokčá davi
mus Árvehurres ja Arjjapluovvis davvin gitta Bihtán
etnui ja nuorttas Saddaijávrái Norrbottena letnii. 
Bihtánsámi biras Norggas lea unni, ja eatnašat sis 
leat gielddain Sáláha, Báidára ja Bådådjo ja Fuosko 
osiin. 

Sámi identitehtahálddašeapmi lea dán guovllus 
leamaš viehka čihkosis. Maŋimuš logi jagi leat 
ovttaskas olbmot viggan ealáskahttit ja áim
mahuššat boares bihtánsámi árbevieruid. Sierra 
bihtánsámi guovddáža ásaheapmi lea dán barggus 
guovddážis. Ovttasbargu gaskal Norgga ja Ruoŧa 
lea dás guovddážis. Ovdamearkka dihtii leat 
leamaš giella- ja kulturkurssat Báidáris, ja oah
paheaddji bođii Ruoŧas. Jagi 2006 álge Norgga ja 
Ruoŧa ásahusat regiovnnaidgaskasaš ovttasbargo
prošeavtta maid gohčodedje » Bihtánsámegielsá
niid čohkken». Ulbmil lea čohkket bihtánsámi ter
minologiijaid vai lea vejolaš ráhkadit stuorát sátne
listtu mii čájehivččii bihtánsámi giela ja kultuvrra. 

Bihtánsámi guovddáš Duoddará ráffe lea 
Báidáris ja rahppojuvvui virggálaččat geassemánus 
2003. Guovddáš galgá seailluhit ja ovddidit 
bihtánsámi giela, kultuvrra ja identitehta 
bihtánsámi guovlluin Norggas, ja dat dáhttu ovttas
bargat bihtánsámi organisašuvnnaiguin Ruoŧas. 

Govus 2.4  Bihtám- ja julevsáme guovllo 

Árran lulesámi musea ovddasvástida bihtánsámi 
guovllu museadoaimma. 

2.5 Julevsápmelaččat 

Guovddáš julevsámi guovlu Norggas lea Davvi-
Sálttu, Divttasvuona, Hápmira ja Oarjeliifoaldda 
gielddat. Norggas ja Ruoŧas orrot dál sullii guokte
golbma duhát julevsápmelačča. 1700- ja 1800-logus 
váttásmuvve daid julevsápmelaččaid eallin
dilálašvuođat guđet ásse Ruoŧa rádjaguovlluin, ja 
sii fertejedje fárret riddoguvlui. Sápmelaččat guđet 
ássagohte siskkit vuotnaguovlluide nagodedje 
buorebut bisuhit árbevieruid ja giela, go sii guđet 
ásse olggut guovlluin Sálttus ja Ofuohtas. Árbevi
rolaččat lea leamaš ovttasbargu rájáid rastá. Davvi-
Sálttu sápmelaččat leat leamaš guolásteaddjit ja lot
nolasealáhusdoallit smávvadáluin ja bivdduin. 
Ruoŧa-bealde lea boazodoallu leamaš deháleabbo. 

Sámi vuonain Divttasvuona suohkanis lea dál 
dušše Moskkis Oarjjevuonas ássit birra jagi. 
Moskki birra dadjet ássit ahte lea «áidna julevsámi 
gilli máilmmis». Moskái ii leat biilaluodda, muhto 
beaivválaččat fitná fanas doppe. Maŋimuš jagiid lea 
ássiidlohku Moskkis njiedjan sullii 70 olbmos vuol
lel 40 olbmui. Eatnašat leat fárren čoahkkebáikái 
Áiluktii dahje ránnjásuohkaniidda. Guđet fárrejit 
Moskkis eret doalahit dávjá viesuid, dahje huksejit 
barttaid Moskái dahje geavahit daid geasse
viessun. Guovllus lea stuorra mearkkašupmi julev
sámi identitehtii ja gullevašvuhtii. Bissovaš ássan 
Moskkis lea hirbmat dehálaš julevsámi kultuvrra 
seailluheapmái. Dán dáfus lea skuvlafálaldat Mosk
kis guovddáš ášši. 

Árran julevsámi guovddáš ceggejuvvui suoidne
mánu 30. b. 1994 ja lea Áiluovttas Divttasvuona 
suohkanis. Guovddáža mielas dan bargu lea 
hálddašit julevsámi giela ja kulturárbbi, ja dat lea 
álggu rájes fidnen ovttasbarggu sihke museaiguin, 
universitehtaiguin, allaskuvllaiguin ja eará sámi 
ásahusaiguin. Árranis lea girjerádju, giella- ja oahp
poguovddáš giellaoahpahusain, musea ja mánáid
gárdi. Sámedikkis ja NRK Sámi Radios leat kan
tuvrrat Árranis. 

Cuoŋománus šiehtadedje Árran ja Bådådjo 
allaskuvla cegget Eamiálbmotoahpu dutkaninsti
tuhta. Šiehtadusa ulbmil lea ásahit guhkesáigásaš 
ja lotnolassii ovddideaddji dutkan- ja oahppoovttas
barggu gaskal Bådådjo allaskuvlla ja Árrana. Insti
tuhtta šaddá Árranii mas galgá dan 
hálddašanovddasvástádus. 

Dutkaninstituhtta galgá dutkat julevsámi regi
ovnnas ja váldobargu lea giella- ja kulturdutkan. 
Lassin galgá vel lasihit riikkaidgaskasaš eamiál
bmotdutkangealbbu nationála ja riikkaidgaskasaš 
dutkanfierpmádagas. Dutkaninstituhtta galgá ovt
tas Bådådjo allaskuvllain ráhkadit eamiálbmogiid 
máhtto- ja kulturárbevieruid ja davviguovloáššiid ja 
Árktalaš eallindilálašvuođaid oahppoprográm
maid. Dutkaninstituhtta galgá fállat oahpu julevsá
megielas allaskuvladásis. 

Ovttasbargošiehtadus davviguovloáššiid birra 
sohppui jagi 2006 gaskal Árrana, Riikkaidgaskasaš 
fága- ja boazodoallogaskkustanguovddáža, Gáldu – 
Álgoálbmotvuoigatvuođaid gelbbolašvuođagu
ovddáža, Sámi allaskuvlla/Sámi Instituhta ja Sámi 
ealáhus- ja guorahallanguovddáža. Maŋŋil leat eará 
ásahusat searvan šiehtadussii. Dat áigot ovttas 
čohkket gealbbu davviguovloáššiid birra oktasaš 
fierpmádagas, ja bargat sierra spesiálasurggiiguin 
davviguovloperspektiivvasge. Árran válljejuvvui 
fierpmádaga koordinahtorin – Sámi ásahusaid dav
viguovlofierpmádat. Cuoŋománus 2007 soabai 
Árran ovttasbargošiehtadusa Scott Polar Research 
Institute nammasaš ásahusain, mii lea Cambridge 
universitehtas, ja áigumuš lea máhttáhit ja oaivadit 
studeanttaid fágalaččat. 

Maŋŋil Sámedikki 32/06 mearrádusa soabai 
Sámediggi miessemánus 2007 šiehtadusa Árraniin 
álggahit golmmajagáš dutkan- ja duođaštando
aimma rádjalovssajohtolaga birra, mii lei 2. máilm
mesoađi áiggi. Árran lea prošeaktačađaheaddji, ja 
barggu ekonomálaš rámma lea 3 milj. ruvnno. 

2.5.1 Julevsámegiella 

Árvvu mielde leat 2000 julevsápmeláčča Norgga
bealde rájá, ja sullii 600 sis geavahit giela, gč. 19.1 
kap. 

Divttasvuona gielda šattai jagi 2006 sámelága 
giellanjuolggadusaid hálddašanguovllu oassin. Dát 
lea hirbmat dehálaš julevsámi giela ja kultuvrra 
nannemii. Oahppogirjjit ja oahpaheaddjit geain lea 
oahpahusgelbbolašvuohta gielas váilot. Gielda lea 
ráhkadan sierra doaibmaplána sámegiela várás ja 
lea ráhkadeamen doaibmabijuid gielddadoaim
maid iešguđet osiide. 

Árran oahpaha dál julevsámegielas videokon
feránssa bokte máŋgga vuođđo- ja joatk-kaskuvl
laid oahppiid Hordalánddas, Davvi-Trøndelágas, 
Mátta-Trøndelágas ja Nordlánddas. Vuosttas 
geardde go Árran álggii dáinna oahpahusvugiin lei 
guovvamánus 1999. Árran čađaha vel máŋga eará 
giellafálaldaga, nu go giellalávguma ja fitnodatsisk
káldas giellakurssaid. 

Guovddážis lea vel julevsámi mánáidgárdi 
Árran mánnágárdde. Mánáidgárdi lea dohkkehuv
von 18 mánáidgárdesajiin. Mánáidgárddis lea 
julevsámegiella váldogiella. Mánát guđet eai máhte 
sámegiela go álget mánáidgárdái, ožžot sierra 
giellačuovvoleami. 

Bådådjo oahpaheaddjiallaskuvlla álggahii oah
pahusa julevsámegielas jagi 1983. Hápmir joatk
kaskuvllas lea oahpahus julevsámegielas. 

Nordlándda fylkkaráđđi mearridii juovlamánus 
2007 bidjat mediaid ja gulahallama várás julevsá
megiela joatkkaskuvllafálaldaga Knut Hamsuna 
joatkkaskuvlla ossodahkii Áiluktii Divttasvutnii. 
Áigumuš lea álggahit fálaldaga jagi 2009 čavčča. 

2.6 Romssa ja Nordlándda márkosámit 

Márkosámi guovlu ollá Bálága rájes máddin gitta 
Málatvuona rádjai davás, muhto eatnašat ásset 
Davvi-Nordlánddas ja Lulli-Romssas. Ain nákkáhal
lojuvvo báikegottiin mo márkosámi guovllu galgá 
čilget. Márkosámi suopman maid guovllus geava
hit, gullá davvisámegillii, muhto das vuhtto vel ahte 
lea julevsámeguovllu rájá guvlui. Márkogilážiid 
sápmelaččaid duogáš lea sihke johtti boazodoalus 
ja boares mearrasámi kultuvrras. Ollugat sirde 
boazodoalus ja guolásteamis lotnolasealáhusaide, 
main eanadoallu lei váldoealáhus, ja lassin vel boa
zodoallu ja guolástus. Dát ealáhusheiveheapmi lei 
ealas gitta sullii jagi 1960 rádjai. Boazodoallu 
jođihuvvo ain márkosámi guovllus, ja vel ođđasis 
ceggejuvvon boazodoallu 1950–60-logus. 

Dáruiduhttinproseassa váikkuhii dán guvluige. 
Jagi 1905 rájes gáržžiduvvui boazodoallu mii lei 
guovttebealde rájá. Dat čuzii sámi gillii ja kultuvrii. 
Máŋga márkosámi giláža leat liikká viehka muddui 
seailluhan sámi kulturmearkkaid, ja lea dál ealli 
kultuvra mii lea šaddadan máŋga dáiddasuorggi 

dáiddáriid, dovddus kulturolbmuid lestadianism
mas ja organisašuvnnaeallimis ja valáštallamis. 
Dán guovllus ásaiga guokte Sámi dovdoseamos 
njunušolbmo guhkes áiggi iežaska eallimis – sámi 
girječálli Johan Turi geasseorohat lei márkosámi 
guovllus ja girječálli ja sámenjunuš Anders Larsen 
ásai 30 maŋimuš jagi márkosámi guovllus. 

Maŋimuš jagiid lea dán guovllus sámi kultuvra 
ealáskan bures. Áinnas lea Márkomeannu sámi 
festivála ja Várdobáikki nammasaš sámi guovddáža 
ceggen leamaš hui mearkkašahtti. Máŋggalágan 
doaimmaid ja fálaldagaid bokte lea márkosámi kul
tuvra šaddan eambbo čalmmus ja dovddus, sihke 
sápmelaččaid ja dážaid gaskkas. Dál leat sierranas 
fálaldagat mánáide, nuoraide ja ollesolbmuide – 
mánáidgárdi, skuvlafálaldat máŋgga dásis, festi
vála maid márkosámi nuorat jođihit, giellaoahpa
hus, kursafálaldat duojis, málesteamis ja goahte
huksemis, ja doaibmabijut sámi boarrásiidda. 

2.6.1 Márkosámi ásahusat 

Várdobáiki sámi guovddáš lea dehálaš čoahkka
nanbáiki sámi giella- ja kulturbargguide Davvi 
Nordlánddas ja Mátta-Romssas. Guovddáš 
jođihuvvo nav-eike prinsihpa mielde ja mihttun lea 
jođihit doaimmaid olles regiovnnas, ii dušše 
guovddážis, mii lea láigolanjain Nautås Evenášši 
gielddas. Várdobáiki fárrii 2007:s ođđa ja stuorát 
lanjaide. Várdobáiki bargá plánain hukset iežas 
vistti. 

Várdobáiki lea ásahan duođastanguovddáža mii 
galgá duođaštit guovllu sámi historjjá. Guovddáš 
jođihuvvo prošeaktaruđaiguin. Várdobáiki lea soah
pan formálalaš ovttasbarggu guovllu sámi muse
aiguin gaskkustanbarggu, máđas atnima, ovdá
nahttima ja seailluheami hárrái. Várdobáiki 
áiggošii vel cegget dán guvlui sámi musea. 
Sámediggi ja Sámi dearvvasvuođadutkan láigohit 
lanjaid Várdobáikkis. 

Várdobáiki sámi giellaguovddáš bargá ee. giella
doaimmaiguin mánáide, nuoraide ja ollesolbmuide. 
Dasto bargá giellaguovddáš sámi radiosáddagii
guin báikeradios ja diehtojuohkintávvaliiguin mat 
eanemustá galget oidnosii oažžut sámegiel čállin
giela almmolašvuođas, go áigot fáttáid mielde 
gaskkustit dieđuid sámi museain Gállogiettis ja Vil
gesváris. 

Gállogiedde lea ávdin márkosámi gilišillju. 
Vuosttaš geavaheaddjit ledje boazosápmelaččat 
guđet juohke giđa johte dálveorohagas ruoŧa
bealde siseatnamis geasseorohahkii Norgga rittus. 
Maŋŋil ásaiduvve muhtin sápmelaččat, ja dát ássan 
lei vuođđun dálá márkogilážiidda. Dál lea Gállo
giedde olgomusea mii duođašta ja gaskkusta oasi 

dán kulturárbbis. Musea oktavuođas lea ráhkaduv
von 2,5 km guhkkosaš kulturbálggis mas leat 9 
bisánanbáikki. 

Márkosámi ássanbáiki Vilgesváris (Blåfjell) lea 
Skániid guovdo. Ássanguovllus leat lavdnjegoahti, 
viesut ja láđut ja lea áidnalunddot kulturbirrasis 
gos leat goahtesajit, boares giettit, áiddit ja 
máđiijat. 1800-logu álggus ledje goavvejagit mat 
bággejedje sápmelaččaid ásaiduvvat árbevirolaš 
geasseorohahkii. Báikkis orro olbmot gitta 1958:i. 

Márkománák sámi mánáidgárdi lea mánáid
gárdi daid mánáide guđet orrot Evenášši, Skánit ja 
Dielddanuori gielddain, ja dan jođiha Várdobáiki. 
Mánáidgárdi lea Skánit gielddas, ja doppe deattu
huvvo dihtomielalaččat bargat sámegielain. 

Várdobáiki nuoraid siidda ulbmilin lea fállat 
doaimmaid sámi nuoraide seammás go mihttun lea 
miehtemielalašvuođain seailluhit ja ovddidit sámi 
giela ja kultuvrra. Nuoraid siida fállá duodjekurs
said lagaš ovttasbargguin Skánit joatkkaskuvllain. 

Skániid joatkkaskuvla fállá oahpahusa sámegie
las, ja lea okta Romssa fylkkagieldda resursaskuvl
lain sámegielas. Vuotnasiida joatkkaskuvlage Siel
latgielddas fállá sámegieloahpahusa. 

Márkomeannu sámi festivála lea jahkásaš sámi 
kulturfestivála. Festivála álggaheaddjit ledje Stuor
njárgga sámenuorak. Dál lea ceggejuvvon sierra 
searvi festivála nammii. Festivála mii álggii uhca 
nuoraidfestiválažin, dollojuvvui gávccát geardde 
suoidnemánus 2007 ja doppe fitne badjel 2700 
guossi. Márkomeannu lea buori láhkai čalmmus
tahttán márkosámi guovlluid sámi kultuvrra, ja 
leage guovllus ođasmahttán beroštumi sámi gillii ja 
kultuvrii. 

Loabága gielda lea áidna gielda regiovnnas mii 
guovvamánus 2008 lea mearridan ahte gielda 
dáhttu ohcat beassat mielde sámegiela 
hálddašanguvlui. Loabát gielda lea ásahan sierra 
sámeskuvlla (vuođđoskuvlla) ja guovttegiel sámi/ 
dáro mánáidgárddi. 

Sámi šillju Rivttágis, Gamtofta Ráisavuona 
gielddas ja Sámi viessu Sáččás leat eará ásahusat 
main lea mearkkašupmi čalmmustahttit sámi kul
tuvrra márkosámi guovllus. Ráhkkáguovllus ja 
Skániin leat olu doaimmat duoji oktavuođas. 

Márkosámi guovllus leat ollu doaimmalaš 
sámesearvvit. 

2.7 Gávpotsámit 

Miehtá riikka vuhtto ahte olbmot fárrejit giliin gáv
pogiidda ja čoahkkebáikkiide oahpu gazzat ja 
barggu fidnet. Máŋggabealat oahppofálaldagat, 
bargo- ja astoáigefálaldagat dahket gávpogiidge 

geasuheaddjin ollu sápmelaččaide. Eamiálbmogin 
Norggas lea sápmelaččain vuoigatvuohta ja gáibá
dus beassat ovdánahttit kultuvrraset ja gielaset. 
Dát vuoigatvuohta ja gáibádus guoská daid sáp
melaččaidege guđet ásset gávpogiin. 

Oslo ja Romsa leat gávpogat gos ollu sáp
melaččat ásset. Dáid gávpogiid sápmelaččat leat 
boahtán buot osiin Sámis, ja ovddastitge diekko 
bokte stuorra sámi máŋggabealatvuođa. Dađistaga 
leat eará gávpogat ja guovddážatge, erenomážit 
davvin, ožžon arvat ollu sámi ássiid. 

Ráđđehusas lea stuorra beroštupmi heivehit 
buriid ja oadjebas bajásšaddan- ja oahppodiliid 
mánáide ja nuoraide, ja vel sihkkarastit buot ássi
ide Norggas buriid ja dásseárvosaš čálgofálalda
gaid. Lea dehálaš ahte gielddat láhčet dili vai sáp
melaš ássit gávpogiin ožžot oahppo- ja čálgofálalda
gaid mat duhtadit sin dárbbuid. Dát sáhttet leat 
sámi mánáidgárdefálaldat, sámegieloahpahus 
skuvllas, dearvvasvuođa- ja sosiálabálvalusat ja 
boarrásiidfuolla mat áimmahuššet sámi gea
vaheaddjiid, ja arenat gos sáhttá geavahit sámi 
giela ja kultuvrra. 

Oslo gielda fállá oahpahusa sámegielas buot 
oahppiide guđet dan dáhttot. Sámegieloahpahusa 
ordnen lea biddjon Kampen skuvlii. Fálaldat lea 
lassin dábálaš oahpahussii ja gokčá olles gávpoga 
dien dáfus. Sámi biras Oslos leat máŋggaid logiid 
jagiid bargan sápmelaš ássiid ovddas sosiálalaš, 
kultuvrralaš ja ekonomalaš vuoigatvuođaid dáfus. 
Sámi mánáidgárddi Oslos, Cizáš, ásahii Oslo gielda 
1986:s go Oslo sámesearvi ovddidii jurdaga. 
Mánáidgárdi lea leamaš ja lea ain dehálaš ásahus 
sámiide Oslos. Samisk hus-searvi ásahuvvui juov
lamánus 2004 ja sápmelaččat Oslos ožžo dán 
ásaheami bokte oktasaš deaivvadanbáikki 
guovddáš Oslos. Sápmelaččat Oslos leat váldán 
oktavuođa Oslo gielddain ja bivdán ahte ráhka
duvvo sámepolitihkalaš plána Osloi, gos ee. 
vuođđoskuvlaoahpahusa heiveheapmi lea dehálaš 
oassin. Sámediggi lea cealkán dáhtu soahpat 
ovttasbargošiehtadusa Oslo gielddain. 

Romssas leat ollu sámi sisafárrejeaddjit. Gávpot 
lea guovdu árbevirolaš sámi ássanguovllu, ja lea 
guhkes áiggi leamaš dehálaš guovddáš mearrasáp
melaččaide ja boazosápmelaččaide Davvikalohtas. 
Dáppe lea sámi skuvlafálaldat sihke vuođđoskuv
lladásis ja joatkkaskuvlladásis. Ovtta vuođđoskuv
llas lea sierra sámi luohkká, seammás go sámegie
loahpahus lea eará skuvllainge gielddas. Romssas 
leat guokte sámi mánáidgárddi. Romssa Universi
tehtas fállet oahpahusa sámegielas buot dásiin (gč. 
vel 12.2 kap.). Romssa gielda ja Romssa sámese
arvi leat ovdalis soahpan oččodit Romssa riikkaid

gaskasaš eamiálbmotgávpogin, mii lea čállon 
Romssa fylkkagieldda ja Sámedikki gaskasaš 
ovttasbargošiehtadussii. Go dovddasta Romssa 
eamiálbmotgávpogin, de oažžu oidnosii ja čielgasit 
gávpoga ja regiovnna historjjá ja dálá áiggi sámi 
kultuvrra, eallima ja giela ektui. Romssa universi
tehttii lea jurddašuvvon dehálaš rolla áimmahuššat 
riikkaidgaskasaš dimenšuvnna «Tromsø som 
internasjonal urfolksby» (Romsa riikkaidgaskasaš 
eamiálbmotgávpogin) prošeavttas. Sápmelaččat 
Romssas leat guhká bargan oččodit sámi čoahkka
nanbáikki/kulturviesu. 

Dál diehtit uhcán gávpotsápmelaččaid birgen
lági ja eallindili birra. Dán birra lea dutkan leamaš 
dušše Oslo birrasiin. 

Boksa 2.2  Guovvamánu 6. beaivvi 
čalmmusteapmi gávpogiin jagi 2008 

Sámi álbmotbeaivi guovvamánu 6. b. 2008 
ávvuduvvui leavgageassimiin olggobealde 
Oslo ráđđeviesu. Seammás čuojahuvvui Sámi 
soga lávlla ráđđeviesu biellodoartnas. Sámi 
álbmotbeaivvi ávvudeapmi joatkašuvai Fest
galleriet:s gos lei iđitbiebmu 130 guossái. 
Oslo sátnejođiheaddji sávai bures boahtima. 
Prográmmas ledje sihke juoigan, sártnit ja 
diktalohkan, ee. Oslo sámi mánáidgárddi 
mánáin. Oslo sámesearvi lágida guovvamánu 
6. b. oktavuođas jahkásaččat Sámi dálverie
muid kulturdoaluiguin. 

Romssas čalmmustuvvui Sámi álbmot
beaivi ođđa ráđđeviesus Sámi soga lávlagiin ja 
sátnejođiheaddji sártniin. Beaivvi ávvudedje 
vel Sálášvákki kulturviesus juoigankonseart
tain ja mánáidčájálmasaiguin. Romssa fylkka
gielda ávvudii beaivvi leavageassimiin ja 
váldočalmmustemiin Sálnjárgga joatkkaskuvl
las. Máŋgga skuvllas ja mánáidgarddis lea 
fáddábeaivi dahje fáddávahkku Sámi álbmot
beaivvi oktavuođas. Guovvamánu 6. b. okta
vuođas leat daid maŋimuš jagiid lágiduvvon 
sámi vahkku, dáidda- ja kulturfálaldagaiguin, 
sámi filmmaiguin, logaldallamiiguin, sámi 
márkaniiguin, sámi valáštallangállain, ja NM 
heargegilvovuodjimiin. Bådådjos čalmmus
tuvvui Sámi álbmotbeaivi vuosttaš geardde 
2008:s, ovttas Bådådjo gielddain ja Nord
lándda fylkkagielddain. Čalmmusteami virg
gálaš oassi lei Bådådjo ráđđeviesu gávpotsti
vrasáles. Bådådjo sátnejođiheaddji sávai 
bures boahtima. 

2.8 Strategiijat ja doaibmabijut 

– Ráđđehus lea 2008:s várren ruđa nannet nuor
talaš/golttáid giela ja kultuvrra. Áigeguovdilis 
doaibmabijut heivehuvvojit ovttasráđiid nuor
talaččaiguin ja Sámedikkiin. 

– Ráđđehus áigu nannet nuortalaš/skoaltalaš 
giela ja kultuvrra rádjarasttildeaddji ovttas
barggu bokte gaskal nuortalaš/golttáid birra
siid ja Norgga, Suoma ja Ruošša eiseválddiid. 

– Ráđđehus ávžžuha Mátta-Várjjat gieldda, Finn
márkku fylkagieldda ja Sámedikki ásahit 
ulbmillaš ovttasbarggu dainna áigumušain 
ahte nannejuvvo nuortalaš kultuvra, lagaš 
ovttasráđiin nuortalaččaiguin/golttáiguin ja sin 
organisašuvnnaiguin. 

– Ráđđehus áigu sámegiela doaibmaplána
barggu siskkobealde, nannet lullisámegiela ja 

julevsámegielage. Sámediggi, guoski gielddat 
ja fylkkagielddat ja earát bovdejuvvojit searvat 
dán bargui. 

– Ráđđehus áigu ovttas Sámedikkiin sihkkarastit 
ahte ráhkaduvvo lullisámegiela korrekturpro
grámma elektrovnnalaš teakstameannudeap
mái. 

–	 Gieldda ja regionála eiseválddiin lea dehálaš 
ovddasvástádus das ahte sámi kultuvra ja giella 
galgá seailut ja ovdánit gávpogiin ja čoahkke
báikkiinge. Lea dehálaš ahte gielddat, ovttas 
báikkálaš sámi organisašuvnnaiguin ja Sámed
ikkiin, ovdánahttet fálaldagaid sápmelaš ássiid
asaset omd. mánáidgárdefálaldagaid, sámegiela 
skuvllas, dearvvasvuođa- ja sosiálabálvalusaid, 
boarrásiidfuola ja arenaid main geavaha sámi 
giela ja kultuvrra. 

3 Sámi identitehta lea nuppástuvvamin


Sámi identitehtas leat máŋga hámi ja dat nup
pástuvvá dađistaga. Sámi identitehta lea justa 
gasku dan árbevirolačča ja ođđaáigasačča, dan sáp
melačča ja máŋggačearddalačča, dan báikkálačča 
ja globála. Ságastallan sámi identitehta birra lea 
ealli digaštallan ja lea sihke akademalaš dásis, báik
kálaš dásis, stuorraservodaga oktavuođas ja ovttas
kas sápmelačča árgabeaivvis. Muhtin guovlluin lea 
sámevuohta diehttelas, eará guovlluin ferte fas 
čađat dáistalit sápmelašvuođa oidnosis doallamiin. 

Sámi kollektiiva identitehta lea gitta sámi sear
vevuođas, oktasaš sámi kultuvrralaš symbolain ja 
buotsámi sámevuođa áddejumis sámevuođa hárrái 
našunalstáhtaid rájáid rastá. Dat gullá eamiálbmot
dilálašvuhtiige ja dan áddejupmái ahte sáp
melaččat, oktan máŋgga eará álbmogiin máilmmis, 
lea eamiálbmot. 

3.1 Organiseren ja našuvdnahuksen 

Sámi searvvit leat eanaš ceggejuvvon maŋŋil nuppi 
máilmmesoađi. Vuosttaš sámesearvi ásahuvvui 
dattetge 1904:s ruoŧabealde, mas Elsa Laula Ren
berg lei guovddážis. Vaikke dáruiduhttin lei garas 
badjel čuođi jagi, de máŋga sápmelačča 
geahččaledje vuosttaldit, sihte davvin ja lullin. Dán 
áiggis ihte Gaska-Norggas máŋga sámesearvvi: 
Nordre Trondhjems Amts Lappforening (1906), 
Søndre Amts Lappforening (1907), Søndre Nord
land Amts Lappforening (1907), Brurskanken 
Samiske Lag (1908), Helgeland «Sameforening» 
(1908) ja Brurskanken Samiske Kvindeforening 
(1910). Finnmárkkus vuođđuduvvui Kárášjogas 
vuosttaš sámesearvi 1910:s, ja de čuvvo Buolbmát, 
Deatnu, Porsáŋgu ja Unjárga. 

Ovttas Elsa Laula Renberggain Daniel Mor
tensson barggai vuosttaš sámi riikkačoahkkima 
lágidemiin Troanddimis guovvamánu 6.-9. b. 1917. 
Dát čoahkkin dat lei álgun Sámi Álbmotbeaivái 
guovvamánu 6. b. Dát lei vuosttaš geardde historj
jás ahte máŋgga riikka davvi- ja lullisápmelaččat 
čoahkkanedje stuorra čoahkkimii ságastallat ja 
čuvget oktasaš áššiid ja váttisvuođaid. Čoahkkin 

čohkkii badjen čuođi oasseváldi, main stuorra 
oassi ledje nissonolbmot. 

Gitta 20-logu rádjai rahče sii garrasit ovttas, ear-
ret eará máŋgga sámekonferánssa bokte, buoridit 
eiseválddiid áddejumi sápmelaččaid ektui. Bargu ii 
lihkostuvvan, ja sámi searvebargu nogai gitta 
maŋŋil 2. máilmmesoađi rádjai. 

Norgga Boazosápmelaččaid Riikkaseavi 
(NBR), Norgga boazodoallosápmelaččaid stuori
mus ealáhussearvi, ásahuvvui 1948:s. Seamma jagi 
vuođđuduvvui Oslos sierra sámiid searvi. Dát 
searvi barggai ovttas sullasaš servviiguin ruoŧa- ja 
suomabealde. 1950:s dollojuvvui vuosttaš sáme
konferánsa. Dáppe ságaškušše sámi ealáhus- ja 
kulturáššiid birra. Dađis vuođđuduvvojedje eanet 
báikkálaš searvvit Finnmárkkus 50- ja 60-logus. 
1968 dálvvi čoagganedje Finnmárkku servviid ja 
Oslo searvvi áirasat ja ceggejedje Norgga Sámiid 
Rikkasearvvi (NSR). Sámiid Álbmotlihttu (SÁL) 
vuođđuduvvui Beavgohpis Porsáŋggus suoi
dnemánu 3. b. 1993. SÁL lea sámi kulturpolitih
kalaš riikkasearvi. 

Norgga Sámiid Rikkasearvi luoddanii 1978/ 
79:s, ja guđet dan guđđe ásahedje Sámiid 
Ædnansærvvi. Maŋŋil soađi leat sámi váldo
searvvit molsašuddi doarjagiin leamaš Norgga 
Sámiid Rikkasearvi, Sámiid Álbmotlihttu (SÁL) ja 
Sámiid Ædnansærvi (SLF). Oktasaš dáid miel
lahttovuođđuduvvon váldoservviin lea ahte leat 
riikkaviidosaččat, ovddastit siviilla sámi servodaga 
ja barget áŋgirit olles sámi servodateallima ektui. 

Sámi servviid sámepolitihkalaš bargu lea 
leamaš duvddan vuođđudit sámi ásahusaid ja 
bistevaš doaibmabijuid sámi doaimmaide. 
Maŋimuš jagiid leat sámi ásahusat nugo giella- ja 
kulturguovddážat, festiválat ja kultursearvvit, muh
tin muddui váldán badjelasaset oasi daid bargguin 
maid sámi váldosearvvit ja sámi njunnošat ovdal 
barge. Sámi servviid ja organisašuvnnaid bargu lea 
lotnolasat kultuvrralaš ja sámepolitihkalaš bargu, 
báikegottiin, ovttaskas gielddaid ja eará eiseváld
diid ektui. Sámi searvvit ja ásahusat ovddastit 
siviilla sámi servodaga ja leat ain dehálaš návccat, 
vaikke Sámediggi lea eiseválddiid dehálaš ovttas
bargoguoibmi ja premissaaddi. Geahča vel 15. kap. 

3.1.1	 Sámi leavga, Sámi álbmotbeaivi ja 
Sámi soga lávlla 

Sámi leavga lea fátmmasteaddji symbola buot sáp
melaččaide, beroškeahttá guđe riikkas sii orrot. 
Leavga dohkkehuvvui borgemánu 15. b. 1986 13. 
davvirikkalaš sámekonferánssas. Sámediggi mear
ridii 2004:s, sámelága § 1–6 vuođul, láhkaásahu
said sámi leavgga geavaheapmái Norggas. Dál leat 
9 sámi leavgabeaivvi. 

Sámi álbmotbeaivi, guovvamánu 6. b., lea 2004 
rájes leamaš almmolaš leavgabeaivi Norggas. 
Dađis eanet almmolaš ásahusat válljejit čalmmus
tahttit Sámi Álbmotbeaivvi levgema bokte juogo 
našunála dahje sámi leavggain. Virggálaš levgen 
Sámi Álbmotbeaivvi dahká ahte beaivi čalmmus
tahtto árvvus, ja oidnosin oažžu ja nanne 
fuomášumi sápmelaččaid ja sámi dilálašvuođaid 
birra. 

Sámi soga lávlla (Samefolkets sang) lea Isak 
Saba (1875–1921) 1906:s čállán, oahpaheaddji ja 
girkolávlu Unjárggas eret. Lávlla mearriduvvui 
1986 sámekonferánssas sápmelaččaid oktasaš 
našunálalávllan. Arne Sørlie šuokŋa dohkkehuvvui 
1992 sámekonferánssas lávlaga almmolaš 
šuokŋan. 

3.2 Dáruiduhttimis ealáskahttimii 

Dáruiduhttinpolitihkka lei dovddus Norgga politih
kas 1880-logu rájes ja lei nanus erenomážit birrasii 
1900. Dát bisui ideologiijan gitta olu maŋŋelii soađi. 

Dáruiduhttima vuođđun lei sosiáladarwinisma. 
Dát ideologiija bearihii ahte sámeálbmot lei báza
hallan álbmot, mii ii nákce ahtanuššat jus dat ii 
sutta oktii dáža servodahkii, ja šatta dážan. 

Hálddašandoaibma lei guovddážis sáp
melaččaid dáruiduhttimis. Dát vuhttui giellapolitih
kas, muhto eará lágain ja hálddašeamisge. Dárui
duhttin laktojuvvui vel sihkkarvuođapolitihkalaš 
doaibmabijuiguin. 

Dáruiduhttinjurdda ciekkai sihke ámmátolb
muid ja intellektuála olbmuid gaskii. Skuvlla, 
dearvvasvuođadoaimmaid, girku ja báikkálaš eise
válddiid bokte dovde báikegottiin sihke sáp
melaččat ja dážat ahte buohkat badjilgehčče sámi 
giela, kultuvrra ja servodateallima. Norgga servo
daga huksema oktavuođas adnui sámevuohta boa
resáigásažžan, áigahažžan ja joavdelassan. Dalle 
bohciidedje unohis ovdagáttut sápmelaččaid birra, 
ja sápmelaččaid vealaheapmi šattai ollugiidda árga
beaivin. Dát lea garrasit čuohcan sihke ovttaskas 
sápmelažžii ja olles sámi servodahkii. 

Máŋgga guovllus dagahii dáruiduhttinpolitihk
kaproseassa identitehtamolsašumi sihke ovttaskas 
olbmuin, bearrašiin ja báikegottiin. Okta ovda
mearka boahtá ovdan Ivar Bjørklund girjjis Fjord
folket i Kvænangen1 mas olmmošlohkamat čájehit 
ahte sápmelaččaid oassi gielddas 1930 rájes 1950 
rádjai njiejai 863 olbmos (gieldda ássiin 44 pst.) 
viđa olbmui. 

Muhtin guovlluin lea sámi giella ja kultuvra 
leamaš nanus, vaikke leage leamaš dáruiduhttinpo
litihkka. Máŋgga guovllus, main dáruiduhttin ciek
kai ja main sámi identitehta buori muddui lei jáv
kan álmmolašvuođas, leat maŋimuš logejagiid 
oaidnán doaibmi ealáskahttima. Báikkálaš sámi 
fámut leat čoagganan ealáskahttin dihtii kultuvrra 
ja giela ja defineren dihtii sámevuođa báikkálaš 
vásáhusa oktavuođas. Boares gáktetevnnegiid leat 
burgán ja báikkálaš sámi historjá lea deattuhuvvon. 
Hirbmat ollu lea vel bargojuvvon báikkálaš sámi 
báikenamaid čohkkemiin. 

Sámi mánáidgárddit ja sámegieloahpahus 
vuođđo- ja joatkkaskuvllain lea dehálaš sámi identi
tehta nannemis báikegottiin. Giellakurssaid lágide
apmi lea dehálaš vuoruheapmi sámegiela 
ealáskahttimis. Sámi giellaguovddážat, kultur
viesut ja museat leat šaddan dehálaš čoahkkanan
báikin, gos ovttas sáhttá sámegiela ja -kultuvrra 
doaimmahit ja nie nannet sámi identitehta. Máhtto
lokten-sámegiella sámi oahppoplánaid leat 
Sámediggi ja Máhttodepartemeanta ovttas ráhka
dan, ja dát bidjá šaddi bulvii sámi identitehta 
vuođu. Sámedikki vuođđudeapmi ja sámi ásahu
said ásaheapmi lea sámi servodagas ođđaáigásaš 
infrastruktuvra. 

Sámi identitehtaovdáneami eavttut leat 
maŋimuš logejagiid hui garrasit nuppástuhtton 
stáhta sámepolitihka mielde. Go sápmelaččain lea 
stáhtus loktejuvvon servodagas, lágaid, njuolg
gadusaid ja ortnegiid bokte mat nannejit sámi 
giela, kultuvrra ja servodateallima, de lea Norggas 
buorránan dábálaš áddejupmi ja dihtomiela
lašvuohta sápmelaččaid ektui. Sámi dáiddárat ja 
kulturbargit leat bargguideaset bokte nannen sámi 
identitehta ja iešáddejumi, seammás go álbmot 
muđui lea oahpásmuvvan sámi kultuvrrain. Dát lea 
máŋgga bajásšaddi sápmelažžii nanosmahttán 
gullevašvuođa iežas gillii ja kultuvrii, ja rámi ja dih
tomielalašvuođa ahte duođaid gullá sámi servodah
kii. Sámi ásahusaid huksen báikegottiin lea nannen 
sápmelaččaid leahkima ja báikegullevašvuođa 
sámi servodahkii. Dát lea dagahan ahte dađi eane
but leat jorgalan fas iežaset sámi identitehtii, ja ahte 

1	 Ivar Bjørklund: Fjordfolket i Kvænangen. Fra samisk sam
funn til norsk utkant 1550-1980. Universitetsforlaget 1985. 

dađis eanet mánát bajásšaddet diehttelas sámi 
identitehtain. 

Muhtin guovlluin bajásšaddet dál sámenuorat 
dakkár servodagas mas sámi kultuvras ja gielas lea 
áibbas eará stáhtus go dalle go váhnenbuolva 
bajásšattai. Nuorat guđiin lea nana gielalaš ja kul
tuvrralaš sámi gealbu, leat sámevuođaset define
ren luvvosat eaige nu gitta politihkas go vánhnen
buolvva áigge. Máŋga nuorra sápmelačča dovdet 
alddiset leat seagáš identitehta, sihke dáru ja sámi 
– ja soaitá kvena dahje suomage. Globaliseren 
mielddisbuktá ahte máŋgga sápmelaččas leat váh
nemat guđet leat eará máilmmeosiin eret. 
Máŋgasiin lea gielalaš ja kultuvrralaš gealbu, man 
geažil sáhttet oassálastit ovttas moanaid čeard
dalaš ja kultuvrralaš oktavuođain. Máŋggas dovdet 
dán seagáš identitehta givrodahkan ja ovdamun
nin. Guhte identitehta boahtá oidnosii lea dávjá 
sierranas dilálašvuođa duohken. 

Sámi kultuvrra ealáskahttin ja čalmmustahttin 
lea bohciidahttán digaštallamiid muhtin báikegot
tiin, ja muhtin báikkálaš fámut leat vuostálastán 
sámi kultuvrra ja dan mii gulašii sámi identitehtii. 
Muhtimin leat sii vuostálastojuvvon guđet 
áiggošedje ruovttoluotta sámevuođaset ja dan 
oidnosii oažžut. Dát sáhttá dovdot dego bearraša 
luoddaneapmin, go okta dahje máŋgasat bearrašis 
mahkáš leat dieđihan iežaset sámi jienastuslohkui, 
dahje leat earáide dovddahan sámevuođaset. 

Ovdamearkan dasa mo čuohcá go báikegottiid 
garrasit ealáskahttá, sáhttit oaidnit Gáivuona gield
das Romssa fylkkas. Gáivuotna gullá sámelága giel
lanjuolggadusaid hálddašanguvlui (1992 rájes), 
Sámi ovddidanfoandda doaibmaguvlui (oassi gield
das 1983 rájes, olles gielda 1998 rájes), ja fállá 
vuođđooahpahusa Máhttolokten-sámegiela mielde 
(2006 rájes). Ája sámi guovddáš lea Gáivuonas, 
gielddas lea sámi giellaguovddáš, ja jahkásaččat 
lágiduvvo Riddu-Riđđu eamiálbmotfestivála Gáivu
onas. Ája sámi guovddážis leat sámi girjerádjofálal
dagat, ja Sámedikkis ja NRK Sámi Radios leat kan
tuvrrat dáppe. Manndalen Husflidslag doallá kurs
said duojis ja gáktegoarrumis. Olmmáivákki 
mánáidgárddis lea sierra sámegielossodat. Sáme
giela ja -kultuvrra ealáskahttin Gáivuonas lea 
leamaš dehálaš mearrasámi identitehta nannemii. 

Gáivuona gieldda lahttudeapmi sámegiela 
hálddašanguvlui bohciidahtii gielddas digaštalla
miid. Báikegottis leat máŋggas dovdan ahte lea 
leamaš váttis go báikegotti sámi identitehtii lea ná 
garrasit giddejuvvon fuomášupmi. Dán geažil 
šadde belohahkii garra reakšuvnnat go gielda 
šattai sámelága giellanjuolggadusaid hálddašan
guovllu oassin ja vel dat go Gáivuona vuođđoskuvllas 
lea oahpahus sámi oahppoplána mielde. 

Gáivuonas oinniimet ahte báikegottis nogai 
polariseren dađis go sámevuohta cieggagođii 
báikki politihkkii. Dát boahtá ovdan Gáivuona 
sámepolitihkalaš doaibmabijuid árvvoštallamis 
maid NORUT lea dahkan 2004:s2. Sámi bealli bái
kegottis buvtteha sihke ekonomalaš ja kultuvrralaš 
resurssaid mat leat buohkaide ávkin. 

Snoasa gielda lahttuduvvui, lullisámi guovllu 
vuosttaš gieldan, ođđajagimánu 1. b. 2008 sáme
giela hálddašanguvlui. Snoasa gieldda lahttu
deapmi lea dehálaš doaibmabidju lullisámegiela nan
nemis. Gielda ja Davvi-Trøndelága fylkkagielda 
leat jo álggahan máŋga doaibmabiju dusten dihtii 
daid bargguid ja vuordámušaid maid lahttudeapmi 
mielddisbuktá, ovdamearkka dihtii leat máŋggalá
gan dieđut jorgaluvvon lullisámegillii, leat ráhka
deamen lullisámi siidduid gieldda neahttasiidduin 
ja leat galbemin lullisámegillii. Dasto lea álggahuv
von ovttasbargoprošeakta gaskal gieldda, fylkka
gieldda, Saemien Sijte, boazodoalloealáhusa, Åar
jel-Saemiej Skuvle ja Snoasa gieldda váhnenlávde
gotti. Prošeavtta mandáhtan lea hukset Snoasa 
guovttegielat gieldan, čalmmustahttit ja ealáskaht
tit lullisámi giela ja kultuvrra ja ovddidit doaibmi 
guovttegielatvuođa Snoasas ja Davvi-Trøndelágas. 
Prošeakta galgá vel nannet lullisámi giela ja kul
tuvrra olles lullisámi guovllus. 

Dákkár báikkálaš proseassat ja daid vuolgga 
bidjet meriid dálá sámi identitehtahálddašeapmái, 
sihke sápmelaččaid ja muđui álbmoga ektui. Dihto
mielalašvuohta dán birra lea dehálaš sámepolitih
ka nannemis, sihke našunálalaččat ja iešguđet sámi 
regiovnnain ja báikegottiin. 

Vaikke máŋgga guovllus mannáge ovddasguv
lui, de ii sáhte čiehkat ahte historjjálaš traummat 
leat kollektiivva dihtomielalašvuođa oassi ja báidnet 
dan mo olmmoš ádde iežas sihke servodagas ja 
sámi servodaga ovttaskas olmmožin. 

3.3 Sámi servodahkii oasáiduvvan 

Sámedikki, Statskonsult ja Gielda- ja guovlodepar
temeantta gohččuma mielde iskkai Agenda 2002:s 
guovtti joavkku sápmelaččaid gaskkas – aiddo čáli
huvvon sápmelaččaid sámi jienastuslohkui ja sámi 
duogáža olbmuin guđet eai ane iežaset sáp
melažžan, makkár miellaguottut sis leat sámi 
áššiide. Raporttas «De nye samene» 3 (ođđa sáp
melaččat) boahtá ovdan ahte «ođđa sápmelaččat» 

2 Paul Pedersen ja Asle Høgmo: Kamp, krise og forsoning. 
Evaluering av samepolitiske tiltak i Kåfjord. NORUT sam
funnsforskning AS, rapport nr. 4 2004. 

3 «De nye samene»; rapport nr. R3593; Agenda Utredning & 
Utvikling AS (2002) 

soitet leat dovdan ahte sin eai ane ollesárvosaš sáp
melažžan dat sápmelaččat guđet leat sámi guovl
luin eret ja gos sámegiella lea diehttelassan sámi 
identihtas. Dasto muitaluvvo ahte soapmásat daid 
«ođđa sápmelaččain» dávjá eai searvva digaštalla
miidda ja ságastallamiidda mat leat sámegillii sámi 
ásahusain ja mediain. Soapmásat lohket vel ahte 
eai dieđe leatgo sii dálá sámenjunnošiid ja sámi 
guovddášguovlluid sápmelaččaid beales bures 
boahtimat sámi servodahkii. «Ođđa sápmelaččat» 
dovddahedje datte stuorra beroštumi oahppat 
sámegiela ja háliidit oassálastit máŋgga láhkai 
iežaset gealbbuin, ideaiguin ja evttohusaiguin sámi 
servodaga nannemis. 

Sámi servodahkii lea dál dehálaš hástalussan 
defineret sámevuođa nu ahte nu ollu sápmelaččat 
go vejolaš galget inkluderejuvvot dán 
definišuvdnii. De šaddáge válljet go ferte mearridit 
galgágo muhtin sámi mánáidgárdi leat daid mánáid 
várás guđiin lea sámegiella eatnigiellan, vai inklu
deret daid sámi mánáidge guđet eai máhte sáme
giela. Jus eai leat doarvái pedagogalaš resurssat de 
soaitá váikkuhit nu ahte sámegiella vuoittáhallo 
dárogillii. 

Sámi lihkadusas lea váldoguovdilastin leamaš 
seailluhit ja ovddidit sámi kultuvrra ja giela, ja seail
luhit ja nannet sámi servodaga sápmelaččaid 
iežaset eavttuid mielde. Vai šaddá nana ja ealas 
sámi servodat lea dán rádjai eanaš giddejuvvon 
fuomášupmi searvevuođa árvvuide ja norpmaide, 
ja juksat oktasaš áddejumi sámi identitehtas. 

Dehálaš oassin dán proseassas lea sámi searvevuh
tii inkluderen. 

Sámegiella lea dehálaš identitehta- ja kultur
guoddi. Giella symbolisere ja gaskkusta sámi eallin
vuogi, sámi árvvuid ja miellaguottuid ja sámi kul
tuvrra. Giella sihkkarastá sámi ereliiggášvuođa ja 
ahte sámi vuođđoárvvut sirdojit buolvvas bulvii. 
Sámegiela ovdánahttin ođđaáigásaš giellan, ovdá
nahttá ja viiddida sámi kultuvrrage ođđaáigásaš 
kultuvran, ja bidjá ođđaáigásaš áddejumi dasa mii 
sámevuohta lea dálá servodagas. 

Ollu sápmelaččat leat dáruiduhttinpolitihka 
geažil manahan sámegiela. Ollugiidda lea váldoášši 
go galgá ruovttoluotta fas ožžut sámi identitehta, 
leamaš giela fas ruovttuiduhttit. 

Giela mearkkašumi dihtii lea dehálaš ahte 
eanebut ožžot vejolašvuođa oahppat sámegiela. 
Sámegiella ii leat dattetge áidna identitehtamearka 
sámi servodagas. Gullevašvuohta báikegoddái, 
sohka ja árbevierut leat máŋgasiidda dehálaččat. 
Dasa lassin leat sámi symbolat nugo bivttasvierut, 
duodji, luohti jna. dehálaččat sámi identitehtii. Ollu
giidda lea maid oassálastin sámepolitihkas vuohki 
mo beassat sámi servodahkii. 

Soapmásat dattege dovdet ahte leat duvdojuv
von eret sámi searvevuođas go eai hálddaš giela. 
Iežas sámi identitehta hálddašeapmi šaddá diekko 
bokte hástalussan dasa ahte inkluderejuvvo 
ollesárvosaš sápmelažžan sámi searvevuhtii. 
Sáhttá leat váttis ja bávččas alcces dovddastit ahte 
ii juvssa iežas servodaga kultuvrralaš ja gielalaš 
ideálaid. 

4 Vealaheapmi ja dásseárvu


Ráđđehus áigu dáistalit buot vealaheami vuostá. 
Juohkehaččas galgá leat gáibádus oažžut seamma 
vejolašvuođaid ahtanuššat, geavahit návccaidis ja 
eallit eallimis, beroškeahttá sohkabealis, sosiála 
duogážis, oskkus, seksuála sojus, doaibmavádjit
vuođas dahje čearddalaš gullevašvuođas. 

4.1 Sápmelaččaid vealaheapmi 

Vaikke dáruiduhttinpolitihkka dál lea Norgga politih
kas vássánáigi, de dán politihka heajos váikkuhu
sat ain sevnnjodahttet guhkes áiggi. Norgga politih
ka oppalaš rámmaid, lágaid ja ortnegiid ádjána 
nuppástuhttit nu ahte sámi kultuvra, giella, árbe
vierut ja sámi servodaga dárbbut váldojuvvojit 
doarvái vuhtii daid ovddasvástádussurgiinge mat 
eai leat njuolga sápmelaččaid ektui. Lassin lea vel 
vuoigatvuođaid ja ortnegiid álggaheapmi sáp
melaččaid várás ollu dagaldagaid duohken maid 
ádjána oažžut sadjái. Dáruiduhttinpolitihka árbi 
vuhtto ain olbmuid miellaguottuin, vaikke alm
molaš politihkka leage earáhuvvan. Danne lea 
dehálaš giddet fuomášumi dakkár áššiide mat leat 
sápmelaččaid vealaheami birra, sihke peršovn
nalaš ja struktuvrralaš dási vealaheapmái. 

4.1.1	 Iskkadeamit sápmelaččaid vealaheami 
birra 

Iskkadeapmi mo sápmelaččat Norggas ieža leat 
dovdan vealaheami, maid Norut NIBR Finnmárku 
dagai Bargo- ja searvadahttindepartemeantta 
ovddas 2006:s, almmustahtii ahte juohke njealját 
vástideaddji lea dovdan vealaheami danne go lea 
sápmelaš. Vealaheapmi lei vuosttažettiin bargodili, 
suohtastallama/gávpogis márkanastima okta
vuođas ja dalle go deaivvadii almmolaš ásahusai
guin. Eai nu gallis lean dovdan vealaheami 
bearrašis/sogas, lagašbirrasis, eaktodáhtolaš 
barggus ja skuvllas/oahpahusas. Analysa lea 
vuođđuduvvon kvantitatiiva iskkadeapmái dakkár 
gielddain gos uhcimus 1 pst. olbmuin leat čálihuv
von sámi jienastuslohkui. Iskkadeamis ledje 545 
vástideaddji. 

Iskkadeamis dearvvasvuođa ja eallindili birra 
dáža ja sámi gielddain (SAMINOR) maid Romssa 

universitehta Sámi dearvvasvuođadutkanguovd
dáš čađahii 2003–2004 Dearvvašvuođa- ja fuo
lahusdepartemeantta ovddas, čájehuvvo ahte 
36 pst. sámi vástideaddjiin ledje vealahuvvon ja 
37 pst. ledje givssiduvvon sámi duogáža geažil. 
Nuorra sápmelaččat givssiduvvojedje eanemusat. 
Analysa lea vuođđuduvvon jearahallamii gaskal 
36–79 jahkásaš 12 265 olmmáiolbmo ja nis
sonolbmo Finnmárkkus, Romssas, Nordlánddas ja 
Trøndelágas. 

Dát iskkadeamit čájehit ahte balddihahtti ollu 
sápmelaččat dovdet vealaheami sin sámi duogáža 
geazil. Ráđđehus áigu danne ain nannosit giddet 
fuomášumi sápmelaččaid vealaheapmái. Dehála
mos reaiddut leat Dásseárvvu- ja vealahanáittar
deaddji ja Mánáidáittardeaddji, guđet goappašagat 
dáid maŋimuš jagiin leaba eanet gidden sáp
melaččaid dillái fuomášumi. Seammás lea sáp
melaččaid vealaheapmi ja givssideapmi bargodilis 
ja bargosajiin hástalussan bargodili beliide. 
Dehálaš lea joatkit dutkamiin sápmelaččaid vea
laheami birra. Dás sáhttá Sámi dearvvasvuođadut
kanguovddáš leat dehálaš oassálasti. 

4.1.2	 Diehtojuohkin ja 
miellaguoddobarggut 

Bargu sápmelaččaid vealaheami vuostá lea 
vuosttažettiin diehtojuohkima ja miellaguottuid 
ektui, ja ovttas dakkár politihkain mii nanne sámi 
giela, kultuvrra ja ealáhusaid. Sámi giela, kultuvrra 
ja servodateallima čalmmustahttin almmolaš are
nain lea dán oktavuođas dehálaš. 

Sámi ásahusaid vuođđudeamit leat leamaš 
dehálaččat sámi kultuvrra čalmmustahttimis. 
Dasto leat sámi tv-prográmmat, kulturdoalut nugo 
festiválat, čájáhusat, konsearttat ja sámi filmmat 
bohciidahttán álbmogis beroštumi ja stuorát máh
tolašvuođa sámi dilálašvuođaid birra, ja dagahan 
ahte sámi kultuvra lea šaddan oassin Norgga 
ollislaš kultuvrras. 

Ráđđehusa beales lea dieđuid juohkin ja miella
guottuid ovddideapmi álbmogii, ovttas doaibmi 
politihkain sámi giela, kultuvrra ja ealáhusaid okta
vuođas, leamaš dehálaš doaibmabijut eastadit sáp
melaččaid vealaheami. 

Dehálaš bargu máhttogaskkusteamis sámi 
dilálašvuođaid birra lea Máhttoloktema sámi 
sisdoallu. Máhttoloktema oahppoplánaid barggus 
leage deattuhuvvon ahte buot vuođđo- ja joatkka
skuvlaoahppit galget háhkat alcceseaset 
vuođđomáhtu sámi historjjás, kultuvrras ja servo
dateallimis. Áiggi mielde soaitá dát buoridit miella
guottuid sámi kultuvrii. Sámi fáttáid integreren 
norgga skuvllaid oahpahusas árvvoštallojuvvo 
dađistaga go leat vásáhusat dán ođđa barggus. 

Sámi ofelaččat prošeavttas Sámi allaskuvlla olis, 
maid Bargo- ja searvadahttindepartemeanta lea 
ruhtadan, lea ulbmil juksat nuoraid, guđet eai leat 
sápmelaččat, dieđuiguin sámi dilálašvuođaid birra 
ja mo lea leat sápmelažžan dálá Norggas. 
Prošeakta álggahuvvui 2004:s, mas golbma sáme
nuora juohke jagi ožžot stipeandda johtit joatkkas
kuvllain ja servviin riikkas, deaivvadan dihtii 
iežaset ahkahaš nuoraiguin guđet eai leat sáp
melaččat. Ofelaččat ožžot oahpahusa Sámi allas
kuvllas. Prošeakta árvvoštallojuvvui 2007 geasi. 
Árvvoštallamis vuhtto ahte doaibma lea buorre, ja 
čájeha ahte ofelaččaid galledeamit leat leamaš ávk
kálaččat, sihke oahpaheaddjiide ja oahppiide. Oah
paheaddjit oaivvildit ahte ofelaš-konseapta 
doaibmá bures dan láhkai ahte jávkada ovdagáttuid 
ja vearreáddejumiid sámekultuvrra birra. Dadjat jo 
buot oahppit oaivvildit ahte sidjiide ledje galle
deamit ávkin go sii leat dain oahppan. Prošeakta 
lea 2008 rájes doaibman bistevažžan ja ruhtaduvvo 
Bargo- ja searvadahttindepartemeantta bušeahtas. 

Lasihan dihtii máhtu ja áddejumi eamiálbmo
giid vuoigatvuođaid ja sámi vuoigatvuođaid birra, 
de lea ásahuvvon eamiálbmogiid vuoigatvuođaid 
gelbbolašvuođaguovddáš Guovdageainnus, gč. 
kap 1.4.4. Guovddáš geavaha web-siidduidis gask
kustanbarggustis – www.galdu.org. Guovddáš alm-

Govus 4.1  Vuosttaš sámi ofelaččat 2004–2005 

muha sierra áigečállaga Gáldu Čála – Tidskrift for 
urfolks rettigheter. 

Riikkaidgaskasaš boazodoallofága- ja gaskkus
tanguovddáš (gč. 1.5.3 kap) lea vuođđuduvvon vai 
nannešii riikkaidgaskasaš boazodoalloovttas
barggu. Guovddáš galgá doaibmat guovddášbáikin 
earret eará gaskkustit ja lonohallat dieđuid, 
vásáhusaid ja máhtu, ja lea ráhkadan neahttasiiddu 
www.reindeerportal.org. 

Áigodaga 2002–2006 rasismma ja vealaheami 
vuostálastima doaibmaplána siskkilda maid doai
bmabijuid mat unnidit sámiid vealaheami. 
Doaibmaplánas deattuhuvvo, ahte lea dárbu áŋgirit 
ja beaktilit vuostálastit rasismma ja vealaheami 
oruskeahttá, ja dárkilis ja guhkesáigásaš 
rahčamušaiguin. Dannego doaibmaplána lea 
ráđđehusa plána, de doaibmabijut čađahuvvojit 
erenoamážit guovddášhálddahusa surggiin ja 
doaibmamušain. Ráđđehus lea válmmašteamen 
ođđa doaibmaplána rasismma ja vealaheami 
vuostá, ja sámiidge dilálašvuođat gieđahallojuv
vojit. 

4.2 Homofiillat 

Homofiliijaáššit leat adnon tabu-áššin ja dan birra ii 
galgan sámi servodagas olus hállat. Máŋggas 
rahčet iežaset identitehta homofiila sápmelažžan, 
eaige muital homofiilavuođaset birra. Muhtimat 
leat dovdan ráŋggáštusaid bearrašis, sogas, usti
biin, skuvlaskihpáriin, bargoskihpáriin jna. go sin 
homofiilavuohta lea dovddahuvvon. Muhtin homo
fiila/lesbalaš sápmelaččaide sáhttá birastahtti ser
vodaga homofiliijaoaidnu áddejuvvot ahte ferte vál
ljet eallit homofiilan dahje eallit sámi servodaga 
oassin. Máŋgasiidda lea áibbas veadjemeahttun 
fertet válljet dán guokte vuođđoidentitehta gask
kas ja sii duđđagohtet. Máŋga homofiila/lesbalaš 
sápmelačča válljejit danne juogo fárret sámi gilážis 
vai besset eallit homofiilan/lesban eará sajis, dahje 
doallat dan čiegusin. 

Homofiila ja lesbalaš sápmelaččaid sáhttá 
dadjat leat duppal minoritehtadilis ja danne 
dárbbašit dovdat homofiila identitehtas eará sámi 
homofiillaid ja lesbbaid gaskkas. Danne 
dárbbašuvvojit čoahkkananbáikkit, main sáhttet 
deaivvadit singuin guđiin leat seamma beroštumit. 
Homofiila ja lesbalaš sápmelaččaid organiseren 
homopolitihkalaš servviide lea dán oktavuođas 
dehálaš. 

Miellaguottuid nuppástuhttin ja sámi servoda
gas oidnosii oažžut áššiid homofiliija birra lea 
dehálaš, vai sámi lesbbaide ja homofiillaide šaddá 
buoret ja eanet oadjebas eallindilli. Máŋga homo

http:www.galdu.org
http:www.reindeerportal.org

fiila/lesbalaš sápmelačča oassálaste Skeive dager 
doaluin Oslos 2007:s, ja dát oaččui fuomášumi 
sihke sámi ja našunála preassain ja leige danne 
dehálaš dán joavkku čalmmusteapmái. 

Ii leat olus kártejuvvon ja duođaštuvvon man 
olu ja man láhkai lea vealaheapmi, illásteapmi ja 
áitin seksuálalaš duogáža geažil. 

Mánáid- ja dásseárvodepartemeanta áigu kár
tet homofiila ja lesbalaš sápmelaččaid eallindiliid ja 
eallinlágiid. Iskkadeapmi berre duođaštit ja analy
seret rájáid ja ráŋggáštusaid sámi servodagas 
ovttaseallima, seksualitehta ja sohkabealleovdan
buktimiid hárrái ja mo dákkár dilálašvuođat váik
kuhit homofiilla ja lesbba sápmelaččaid 
vejolašvuođaide beassat eallit nu mo dáhttot. Isk
kadeamis berrešii loahpas evttohit doaibmabijuid 
mo dáid joavkkuid eallinlági sáhttá buoridit. 

4.3 Sohkabeliid dásseárvu 

Ráđđehus áigu čađahit dakkár politihka mii addá 
nissoniidda ja albmáide ovttalágan vejolašvuođaid 
ja duohta dásseárvvu. Vaikke nissoniin ja albmáin 
formálalaččat leat seamma vuoigatvuođat dán 
riikkas, de lea ain guhkes geaidnu ovdal go leat 
duohta ovttalágan vejolašvuođat. Ráđđehus áigu 
sohkabeliid meannudit guovtte láhkai gokko dat 
dárbbašuvvo vai šaddá dievas dásseárvu, bargat 
dásseárvvu ovdii lágaid nuppástuhtidettiin ja 
bargo- ja servodateallima ordnedettiin, muhto 
maiddái digaštallama, diehtojuohkima ja miella
guottuid rievdadeaddji barggu bokte. 

Bargu dásseárvvu ovdii ferte čađahuvvot sihke 
barggus ja ruovttus. Barggus áigu ráđđehus sihk
karastit seamma bálkká ovttaárvosaš bargui, ja 
bargat dan ala ahte sihke nissonat ja albmát besset 
buotlágan virggiide. Ruovttus lea ulbmil ahte galgá 
leat dássidis ovddasvástádus- ja bargojuohkin. 

Departemeanttaid dásseárvobargu siskkilda 
sámi albmáid ja nissoniid dilige. Sihke nisson- ja 
albmárolla sámi servodagas lea nuppástuvvamin, 
ja lea dehálaš ahte dákkár nuppástusat dohkkehuv
vojit ja heivehuvvojit sámi servodahkii. Dásseárvo
bargu galgá nappo láhččojuvvot buot eallinmuttu
ide ja buot servodatsurggiide. Dehálaš lea ahte lea 
dihtomielalaš dasa ahte buot dásseárvobargu ferte 
fátmmastit goappašiid sohkabeliid. Go strategiijaid 
ja doaibmabijuid galgá árvvoštallat, de galgá 
goappašiid sohkabeliid dillái giddet fuomášumi, 
dallege go dihto doaibmabijut galget leat njuolga 
nuppi sohkabeali várás. 

Lea dehálaš álggahit dásseárvobarggu jo 
mánáidgárddis sihkkarastin dihtii ahte gánddat ja 
nieiddat ožžot ovttalágan bajásšaddandili eaige 

báidno stereotypiijaide dahje daid kultuvrralaš ero
husaide maid ii dáhtoše. 

Sámi servodagas lea gullevašvuohta sámi 
ealáhusaide ain alla árvvus, ja ollu gánddat bissot 
vuođđoealáhusain. Dán bokte háhket gánddat alc
ceseaset dehálaš kultur- ja ealáhusgealbbu. Sin 
mielas sáhttáge orrut ahte lea stuorra gaska gaskal 
daid árvvuid maidda bajásgessojit ja daid árvvuid 
maid skuvla sidjiide oahpaha. Dát soaitá leat okta 
daid sivain go dušše oasáš Sis-Finnmárkku sámi 
albmáin gazzet alit oahpu, nissoniid ektui: 
Kárášjogas ja Guovdageainnus lea sullii 30 pst. nis
soniin alit oahppu (2006), ja lea alimusaid gaskkas 
riikkas. 

Dehálaš dásseárvobargu ovddasguvlui dáid 
guovlluin lea danne oččodit sámi albmáid alit ohp
pui, ja láhčit dili dasa ahte gealbu maid sii leat háh
kan, sáhttá geavahuvvot ođđa ealáhusain. Lea 
dehálaš ahte sámi nieiddatge ožžot ovttaárvosaš 
vejolašvuođa beassat vuođđoealáhusaide nugo 
boazodollui. 

Bargu miellaguottuid ektui lea dásseárvobarg
gus dehálaš. Dievddut-searvi Guovdageainnus 
bargá buriid miellaguottuid ektui sámi albmáid 
gaskkas. Dásseárvu lea dehálaš eará sámi searve
bargguinge. Dat guokte nissonorganisašuvnna 
Sáráhkká ja Sámi nissonforum leat guhká bargan 
dásseárvvu ja áigeguovdilis áššiid ovddas, mat gus
ket nissoniid dillái sámi servodagas. 

4.3.1	 Dásseárvobargu almmolaš 
doaimmahusain 

Mánáid- ja dásseárvodepartemeanttas lea váldo
ovddasvástádus ráđđehusa dásseárvopolitihkkii, 
muhto visot departemeanttain lea dásseárvoovd
dasvástádus iežaset politihkkasurggiin. Dásseár
vobargu lea vuođđuduvvon Láhkii dásseárvvu 
birra oktan daid láhkaásahusaiguin, ja lága §1 a 
váguha almmolaš eiseválddiid visot servodatsurg
giin bargat doaibmilit, ulbmillaččat ja plána mielde 
sohkabeliidgaskasaš dásseárvvu ovdii. Bargoaddi 
galgá bargat doaibmilit, ulbmillaččat ja plána 
mielde dásseárvvu ovdii iežas doaimmas. Bargo
eallima organisašuvnnain lea vástideaddji doai
bmageatnegasvuohta iežaset doaibmasuorggis. 
Doaimmathusat mat lágas leat váguhuvvon čállit 
jahkedieđáhusa, galget jahkedieđáhusas váldda
hallat dan duohta dili doaimma dásseárvvu hárrái. 
Galget vel válddahallat doaibmabijuid mat leat álg
gahuvvon ja doaibmabijiuid mat leat jurddašuvvon 
álggahuvvot dásseárvvu ovddideami ektui ja 
heađuštan dihtii guovttelágan meannudeami dán 
lága vuostá. Almmolaš eiseválddit ja almmolaš 
doaimmat mat eai leat geatnegasat čállit jahke

dieđáhusa, galget addit válddahallama vástideaddji 
jahkebušeahtas. 

Fylkkamánnit váguhuvvojit jahkásaččat juollu
danreivviid bokte leat gielddaide veahkkin dás
seárvobarggus, ja gielddat bealisteaset leat vágu
huvvon bargat doaibmilit dásseárvvu ovdii sihke 
bargoaddin ja daid politihkkasurggiin maid 
hálddašit. 

Dásseárvo- ja vealahanáittardeaddjis lea váldo
bargun bargat vuostá vealaheami ja ovddidit dás
seárvvu beroškeahttá earret eará sohkabealis, 
čearddalašvuođas, doaibmavádjitvuođas, gielas, 
religiovnnas, seksuála sojus ja agis. Áittardeaddji 
duvddabargu mearkkaša ee.: 
–	 fuomášit ja čujuhit vealaheaddji diliid ja diliid 

mat doibmet vuostá ovttalágan meannudeami 
–	 oalgguhit dihtomielalašvuhtii ja leat duvddan 

miellaguottuid ja láhttemiid nuppástuhttimii 
–	 addit dieđuid, doarjaga ja oaivadeami bargguin 

dásseárvvu ovddideami ja vealaheami vuostá 
–	 rávvet ja oaivadit čearddalaš máŋggabealat

vuođa birra bargoeallimis almmolaš ja priváhta 
surggiid bargoaddiide 

–	 gaskkustit máhtu ja ráhkadit duođašteami dás
seárvvu birra ja gozihit vealaheami lági ja 
duhkodaga 

– leat 	čoahkkananbáikin ja diehtojuohkin
guovddážin mii láhčá guoskevaš doaim
maheaddjiide ovttasbarggu 

4.3.1.1 Sámedikki dásseárvobargu 

Dásseárvoláhka váguha nappo almmolaš ásahu
saide doaibma- ja válddahallangeatnegasvuođa 
sohkabeliid dásseárvvu ovddideami dáfus. 
Sámediggi lea dákkár ásahus, ja galgá danne doai
bmilit bargat dásseárvvuin iežas doaimmas ja daid 
surggiin maid Sámediggi hálddaša, našunála dás
seárvopolitihka rámmaid siskkobealde. 

Sámedikkis lea vel politihkalaš ovddasvástádus 
sámi servodagas leat duvddan dásseárvobarggus. 
Dat bargu maid Sámediggi dál bargá, dieđihuvvo 
Sámedikki dievasčoahkkimii jahkásaš dásseárvo
politihkalaš válddahallamis. Sámediggi, ovttas 
sámi organisašuvnnaiguin, bargá dásseárvvu stra
tegiijadokumeanttain. Barggu loahppa galgá leat 
doaibmaplána mii galgá biddjot Sámedikki ovdii 
2008 giđa mielde. Mánáid- ja dásseárvodeparte
meanta sáhttá leat fágalaš ja ekonomalaš veahkkin 
plána strategalaš doaibmabijuide, vai buoriduvvo 
dásseárvu gaskal nissoniid ja albmáid dán 
doaibmaplánas, go dat lea Sámediggái gullevaš. 

Jagis 2001 ledje Sámedikkis 84 pst. álbmotvál
ljejuvvomiin albmát. Doaibmi dásseárvopolitih
kalaš barggu bokte Sámedikki beales, válljejuv

vojedje 2005 sámediggeválggas Sámediggái 51 pst. 
nissonat. Diggi válljii vuosttaš geardde nissona 
sámediggepresideantan, ja Sámediggeráđis leat 
nissonat eanetlogus. 

Sámediggi bivddii dásseárvomáhttoguovddáža 
Fredrikkes hage 2006 giđa iskat dásseárvvu Sámi 
ovddidanfoanddas. Iskan čájehii ahte hui unnán 
nissonolbmot ohcet foanddas ruđa, ahte ohcciin 
lea čielga erohus sohkabeliid gaskkas, ja hui ollu 
stivrajođiheaddjit geat ledje albmát, ohce ruđa. 

2007 giđa lágidii Sámediggi davviriikkalaš sámi 
dásseárvokonferánssa. Konferánssa prošeak
tajođiheaddjin lei Sámi Nissonforum. Konferánssa 
mihttomearri lei fátmmastit sámi dásseárvobarggu 
dálá davviriikkalaš ovttasbargui dan bokte ahte 
dásseárvvu ja sohkabealleguoskevaš áššiid sámi 
servodagas galggai čuvget. Konferánsa meannudii 
sohkabealleperspektiivvas sámi servodaga servo
datdiliid erenomážit – ja eamiálbmotservodagaid 
oppalaččat. 

Sámi parlamentáralaš ráđđi juohká jahkásaččat 
sámi dásseárvobálkkašumi. Dán dásseár
vobálkkašumi ulbmil lea oalgguhit rahčat albmáid 
ja nissoniid gaskasaš dásseárvvu ja dásseárvvu 
ovddidemiin riikkarájáid rastá sámi servodagas. 

Geahča maiddái Sámedikki 2007 jahke
dieđáhusa čuoggá 1.2. 

4.3.1.2 Dásseárvu boazodoalus 

Árbevirolaš sámi servodagas bajásgessojuvvojit 
nieiddat ja gánddat guovtte láhkai, muhto ledje 
guhkás ovttadásis formála vuoigatvuođaid dáfus. 
Ovdamearkka dihtii sáhtte sihke nissonat ja albmát 
oamastit ealuset. Dál ii leat olus sadji ođđaálgiide 
mahkáš boazodilis. Dát mearkkaša ahte dušše okta 
mánáin sáhttá váldit badjelasas ealu, ja earát fertejit 
fas ohcat eará fidnobarggu. 

Ođđa boazodoallolágas mii doaibmagođii suoi
dnemánu 1. b. 2007 lea mearrádus ahte náittosguim
mežat/ovttasássit náittosdilis/ovttasássandilis 
sáhttiba doalahit goabbatge siidaoasi. Dát lea 
dehálaš dásseárvopolitihkalaš ulbmil go eanaš 
doalloovttadagaid dássážii leat oamastan almmái
olbmot ja almmáiolbmot daid jođihit. Náitaleamis 
leat doalloovttadagat ovttastuvvon oktan doalloovt
tadahkan. 

Dán jágáš boazodoallošiehtadusain biddjojuv
vojedje nissoniid dilit doaibmabijuid hábmema 
vuođđun. Šiehtadallanoasehasat leat dasa mielas 
ahte boazodoalu ovttadássásašvuođa ovddidan
bargu galgá joatkašuvvat. Dan geažil sohpe oase
hasat joatkit nissondili erenoamáš áŋgiruššama 
boazodoalus. Dát dagaha earret eará lasi doaibma
doarjagiid daidda doalloovttadagaide main nisso

nat okto leat eaiggádat, lasi beallalašdoarjagiid, 
ruhtavárremiid nissondiliid ovddideaddji doarja
giidda, ja vel várrejuvvon dutkanruđaid boazodoallo
nissoniid árbedieđu kártemii ja duođašteapmái. 
Dán jagi šiehtadallamiin sohpe maiddái ásahit ođđa 
oasseulbmila Boazodoalu árvoháhkanprográmmii. 
Oasseulbmil lea «Veahkehit lasihit dietnasa 
bohcco lassibuktagiid ávkkástallamiin». Dannego 
nissonat eanaš buvttadit bohccos lassibuktagiid 
earret eará duddjomiin, de váikkuha dakkár oas
seulbmil boazodoallonissoniid čalmmusteapmái ja 
sin čálmmusteapmái árvoháhkama ovddideaddjin 
boazodoalus. 

4.4 Strategiijat ja doaibmabijut 

Bargu sápmelaččaid vealaheami vuostá lea 
vuostažettiin vuođđuduvvon diehtojuohkima ja 
miellaguottuid ektui. Dán barggus lea skuvla hirb
mat dehálaš. Máhttoloktema oahppoplánabarggus 
lea deattuhuvon ahte vuođđo- ja joatkkaskuvllain 
galget visot oahppit háhkat vuođđooahpu sámi his
torjjás, kultuvrras ja servodateallimis. 

Ráđđehus lea Sámi ofelaččat prošeavtta dohk
kehan bistevaš ortnegin 2008 rájes. 

Mánáid- ja dásseárvodepartemeanta áigu kár
tet sámi lesbbaid ja homofiillaid eallinlági ja eallin

dili. Kártema boađus berre leat evttohit doaibma
bidjuid joavkkuid eallinlági buorideapmái. 

Mánáid- ja dásseárvodepartemeanta dáhttu 
ovttas Landslaget for lesbiske og homofile (LLH) 
(Lesbbaid ja homofiillaid riikasearvi) jođihit sámi 
siiddu riikkasearvvi ruovttusiidduid oassin, álggus 
davvisámegillii. 

Ráđđehus deattuha nannet barggu sáp
melaččaid vealaheami vuostá ja vealaheami vuostá 
sámi servodagas. Ráđđehus áigu bovdet Sáme
dikki ja Dásseárvo- ja vealahanáittardeaddji 
oktasaš rahčamii vealaheami vuostá sámi servoda
gas. 

Dásseárvo- ja vealahanáittardeaddjis galgá leat 
čehppodat sámi áššiinge. Sihkkarastin dihtii ahte 
áittardeaddjis lea fásta ovttasbargoguoibmi sámi 
birrasis dásseárvo- ja máŋggabealatvuođaáššiin, 
áigu ráđđehus ovttas Sámedikkiin láhčit dili vai 
sáhttá ásahuvvot virgi mii lea laktásan sámi birrasii 
mii bargá dáid áššiiguin. Dát bargu galgá leat ovt
tas Sámedikkiin. 

Sámediggi galggašii 2008 giđa meannudit 
doaibmaplána dásseárvvu birra sámi servodagas. 
Mánáid- ja dásseárvodepartemeanta sáhttá 
fágalaččat ja ekonomalaččat veahkehit plána strate
galaš doaimmain. 





Goalmmát oassi. 
Sámi beroštumit almmolaš hálddašeamis 

ja bálvalusaid fállamis 

5 Čálgoservodat sámiid perspektiivvas


Ráđđehus hálida jođihit dakkár politihka mii galgá 
leat sámi álbmogii buorrin nu ahte sámegielas, kul
tuvrras ja servodateallimis lea sihkkaris boaht
teáigi Norggas. Dasa dárbbašuvvo nanu ja bures
doaibmi almmolaš hálddašeapmi, mas vuhtiiváldet 
geavaheddjiid giella-ja kulturduogáža. Sámepoli
tihkka lea dakkár politihkalaš suorgi mas priváhta 
čovdosat eai sáhte doaibmat almmolaš čovdosiid 
sajis, erenoamážit buresbirgejeaddji stáhta vál
dosurggiin. 

Maŋemus logijagiid sámepolitihkalaš ovdá
neapmi, mii oaččui erenoamáš buori jođu go 
Sámediggi ásahuvvui 1989:s, lea mielddisbuktán 
dan ahte dađistaga eanet almmolaš doaimmat hei
vehit bálvalusaidis sámegielat geavaheddjiide ja 
sámi álbmogii oppalaččat. Seammás leat gal ain 
ollu almmolaš doaimmat, sihke suohkaniin ja 
stáhta orgánain ja dearvvašvuođaásahusain mat 
eai leat čađahan diekkár heiveheami doarvái 
bures. Dát guoská sihke sámi giellalága doaibma
guvlui ja guovlluide mat leat olggobealde doaibma
guovllu. 

Jus ráđđehusa sámepolitihkka duođai galgá 
nagodit váikkuhit bures, ja jus sámepolitihkalaš 
mihttomeriid galggašii nagodit joksat, de fertejit 
suohkanat, fylkasuohkanat ja eará báikkálaš, regi
onála ja našuvnnalaš almmolaš doaimmat maiddái 
giddet fuomášumi ja váldit sámi beroštumiin 
ovddasvástádusa. 

Earret muhtun moadde suohkana, de leat sámit 
čielga unnitlogus iežaset ássanguovlluin. Seammás 
lea čoahkkebáikkiide fárren ja smávva báikkiin 
eretfárren mielddisbuktán ahte sápmelaččat orrot 
maiddái olggobealde árbevirolaš sámi guovlluid, 
erenoamážit stuorit gávpogiin ja guđege regiovnna 
stuorát čoahkkebáikkiin. Maiddái diein guovlluin 
ferte vuhtiiváldit sámi geavaheddjiid ja 
beroštumiid, vaikko stuorámus barggut dán okta
vuođas fertejit ge ain dahkkot árbevirolaš sámi 
ássanguovlluin. 

Sámepolitihkka lea huksejuvvon dan 
vuođđojurdagii ahte sápmelaččaid ja sámegielat 
geavaheddjiid erenoamáš dárbbut eanemus lági 
mielde galget leat oassi dábálaš almmolaš bálvalu
sain, nugo Stuoradiggi lea dan nannen suohkanláv
degotti mearkkašumiin Árv. S. nr. 110 (2002– 
2003) s. 11: Eanetlohku oaivvilda ahte váldonjuolg

gadussan galgá leat ahte sámi beroštumit galget leat 
oassin dábálaš hálddašeamis dan sadjái go ásahit 
sierra sámi ortnegiid. Dakkár sierra ortnegat, mat 
leat vásetin dušše sámi álbmoga várás, dahje mat 
eanaš gusket sámi álbmogii, dat leat eanetlogu mie
las lunddolaččat Sámedikki ovddasvástádus. (…) 
Danin oaivvilda ge eanetlohku ahte doaimmat mat 
gusket sihke sápmelaččaide ja eará olbmuide, galget 
eanemus lági mielde gullat dábálaš hálddašanorgá
naide. 

Danin lea ge buot dásiin almmolaš bálvalus
doaimmain stuora ovddasvástádus mii guoská dasa 
ahte vuhtiiváldit sámi beroštumiid iežaset doaim
main. Dat sisttisdoallá dan ahte galgá vuhtiiváldit 
sámegielat geavaheddjiid, ja dat sisttisdoallá maid 
dan ahte bálvalusbáikkiin ferte leat doarvái sámi 
kulturmáhttu vai máhttet diehtit movt bálvalusaid 
galgá heivehit nu ahte sámegielagat ožžot buori ja 
seammadássásaš veahki go earát, iešguđet ása
husas gos almmolaš bálvalusat leat. 

Buot dásiin almmolaš orgánain lea ovddas
vástádus vuhtiiváldit sámepolitihkalaš beroštumiid 
iežaset bargguin. Man viidát dát ovddasvástádus 
galgá doaibmat, vuolgá das makkár doaimmas lea 
sáhka, muhto buohkat fertejit diehtit ahte dieid 
beroštumiid galgá vuhtiiváldit. Dat gáibida sys
temáhtalas lahkoneami. Ja plánaid ráhkademiid 
vuođđun ferte leat gelbbolašvuohta ja máhttu sámi 
diliid birra mat gusket guđege doibmii. 

5.1 Unnit ja stuorát sámepolitihkka 

Sámepolitihkka lea áiggiid mielde rievdan. Eanet ja 
eanet guovllut main lea mearkkašupmi sámegillii, 
kultuvrii, ealáhusaide ja servodateallimii leat 
šaddan oassin dán politihkkasuorgái. Sámepoliti
hka sáhttá juohkit smávit ja stuorát sámepolitihk
kan, geahča Effektlávdegotti čielggadeami (NOU 
2004:2) Effekter og effektivitet. Effekter av statlig inn
sats for regional utvikling og distriktspolitiske mål. 
Stuorát sámepolitihkkan sáhttá navdit buot politi
hka mii juogaman láhkái guoská sámi álbmogii, 
sámi ealáhusaide ja sámi birgen- ja ássanguovlluide. 
Dasa gullet stáhta oahpahuspolitihkka, dearvva
švuođapolitihkka, kulturpolitihkka, ealáhuspolitihk
ka, dásseárvopolitihkka, areálapolitihkka, suohka

niid ruhtadilli jna. Diet listu sáhtášii šaddat oalle 
guhkki. 

Unnit sámepolitihkka lea ges dat maid 
oktasaččat sáhttá oaidnit jahkásaš almmuheamis » 
Doarjagat sámi doaimmaide», mii lea mielddusin 
Bargo-ja searvadahttindepartemeantta bušeahtta
evttohusas. 2008 stáhtabušeahtas dahket diet doar
jagat oktiibuot sullii 752 mill. ruvnno. Diein ruđain 
hálddaša Sámediggi birrasii 311 mill. ruvnno 
(geahča kap. 7.1). Doarjagat sámi doaimmaide gal-
get eara eará geavahuvvot doarjjan sámi mánáid
gárddiide, vuođđoskuvlla sámi oahpaheapmái, 
sámi joatkkaskuvllaide, Sámi allaskuvlii, sámi 
dearvvašvuođa- ja sosiálabálvalusaid doaibma
plána čuovvoleapmái, sámi kulturmuitosuodja
lepmái, Sis-Finnmárkku riekteveahkkekántuvrii, 
sámi aviissaide doarjjan, boazodoallošiehtadussii ja 
boazodoallohálddahussii jna. Sámediggi čađaha ja 
ruhtada ollu doaimmaid, leat maid doaimmat maid 
departemeanttat ieža stivrejit ja álggahit ja leat 
maid sámi doaimmaid várás ruđat mat juolluduv
vojit doarjjan ja ruovttoluottamáksimin njuolga 
suohkaniidda. 

Dat njuolggodoarjagat sámi ulbmiliidda mat 
juolluduvvojit stáhtabušeahtas, eai sáhte gokčat 
buot dárbbuid mat gusket sámegiela ja kultuvrra 
bisuheapmái ja seailluheapmái viiddis ipmárdusas. 
Dat leat maid vuođđun Stuoradikki bargguin, 
geahča suohkanlávdegotti mearkkašumiid dán 
čállosis: Árv. S. nr. 110 (2002–2003) s. 10: Seam
más dovddahit dát miellahtut ahte ollu gažaldagain 
mat eai guoskka dušše vásetin sámiid iežaset giela 
erenoamášvuođaide, kultuvrii dahje servodatealli
mii lea dadjamuš sámi servodagaid ovdánahttimii. 
Danin lea ge hui ollu dadjamuš das movt almmolaš 
doaimmat vuoruhit bargonávccaid ja ruđaid mat 
dálá rámmaid siskkobealde leat mearriduvvon 
sámi ulbmiliidda. Dát guoská sihke stáhta orgá
naid ja suohkaniid hálddašansurggiide. 

Jus ii čuovvol ja vuhtiiváldde doarvái bures 
sámepolitihkalaš beroštumiid, de dat sáhttá daga
hit dan ahte sámit eai beasa doarvái bures atnit 
ávkki dan buori ovdáneamis mii dán politihkalaš 
suorggis lea dáhpáhuvvan maŋemus logi jagis. Jus 
almmolaš doaimmain eai vuhtiiváldde sámi 
beroštumiid doarvái bures, de dat sáhttá rihkkut 
daid álbmotrievttálaš geatnegasvuođaid maidda 
Norga lea iežas čatnan ja/dahje dat sáhttá rihkkut 
Norgga lágaid dahje buori hálddašanvieruid. Jus 
eat nagot sámi beroštumiid vuhtiiváldit dábálaš bál
valusain, de dat sáhttá dagahit dan ahte šaddet gar
raset gáibádusat ásahit seammalágan sámi fálalda
gaid. Dakkár dili eat hálit. Jus dábálaš bálvalusap
paráhta barggus eai leat mielde sámi beroštumit, 
de sáhttá boađus leat ahte sámegiella, kultuvra ja 

ealáhusat eai sáhte ovdánit doarvái bures. De 
sáhttá maid mannat nu guhkás ahte sámi kultuvra 
viiddis ipmárdusas, dahje muhtun surggiin dahje 
geográfalaš guovlluin, ii ceavcce boahtteáiggis. 
Dat šattašii duohta vahágin Norgii. 

Máŋemus jagiid sámepolitihkas lea leamaš ollu 
sáhka vuoigatvuođaid ovddideamis ja institušuvn
naid huksemis sámi servodahkii. Bargun leamaš 
hukset Sámedikki sápmelaččaid ovddasteaddji 
orgánan, ja ásahit oktavuođaid gaskal Sámedikki ja 
ráđđehusa ja departemeanttaid, ja sirdit stáhta 
sámepolitihkalaš ortnegiid ja doaimmaid 
hálddašeami Sámediggái. Seammás lea sámepoliti
hkka maid juo 1980-logu rájes garrasit čalmmus
tahttán sámi vuoigatvuođaid nannema mat gusket 
ealáhusaide, eatnamiidda ja birgejupmái mii luond
dus gávdno. Dát leamaš dárbbašlaš sihkkarastin 
dihtii sámi kultuvrra ávnnaslaš vuođu. Muhto dieid 
bargguid doaimmaheapmi sáhttá eará doaimmaid 
dagahan suoivvanbeallái. Nugo dan ahte geahččat 
makkár dárbbut leat ásahit ortnegiid ja doaimmaid 
maidda juohke eaŋkil sápmelaččas lea dárbu iežas 
beaivválaš eallimis, dakkár ortnegiid maid juoh
kehaš geavaha buresbirgejeaddji servodagas. 

Danin hálida ráđđehus giddet stuorát 
fuomášumi dasa movt sámepolitihkalaš ulbmilat ja 
ásahuvvon vuoigatvuođat bohtet beaivválaš ealli
mis ávkin buresbirgejeaddji servodaga ortnegiid ja 
fálaldagaid bokte, vai sápmelaččat oadjebasvuođas 
dihtet ahte sin dárbbut vuhtiiváldojuvvojit. Vál
dogažaldat lea: Nákcet go mii oažžut sámepolitihka 
duohta ávkin dain beaivválaš doaimmain gos gávn
nadit sámi geavaheddjiiguin? Ráđđehussii lea ere
noamáš dehálaš geahččat doaimmaide mat leat 
njuolga stáhta hálddašeami, stivrema ja bearrái
geahču vuolde. Dainna oaivvildit stáhta vuollásaš 
doaimmat mat gullet guđege departementii. 
Vaikko stáhta sámepolitihkka ovddemustá boahtá 
oidnosii Sámedikki, suohkaniid ja fylkasuohkaniid 
doaimmaid bokte, de lea stáhta doaimmaid fálalda
gain maid stuora mearkkašupmi sápmelaččaid 
beaivválaš eallimii. Maiddái dán dáfus galget sáp
melaččaide gávdnot fálaldagat ja dieđut iežaset gil
lii. 

5.2	 Sámegielmáhttu ja sámi 
kulturmáhttu almmolaš suorggis 

Juohke suorggis dahje doaimmas ferte leat sámi 
dilálašvuođaid birra máhttu jus galget nagodit fál
lat buriid ja seammadássásaš almmolaš bálvalusaid 
sámi álbmogii. 

Maiddái gulahallan ja diehtojuohkin sámegillii 
sámi geavaheddjiide lea guovddážis jus galgá leat 

Govvideaddji: Marit Einejord 

doarvái buorre fálaldat. Dearvvašvuođasuorggis 
lea ovdamearkka dihte nu ahte suohkanat, fylka
suohkanat ja dearvvašvuođaásahusat galget gozihit 
dárbbu mielde dulkonveahki jus bargiin ii leat 
doarvái giella- ja kulturipmárdus. Jus bargiin lea 
váilevaš giellaipmárdus, de sáhttá buohcci oažžut 
boasttu divššu dahje sáhttá nuge mannat ahte 
duođalaš dávddaid eai fuobmá áiggil. 

Albma buorre bálvalusfálaldat eaktuda ahte 
ásahusas gávdnojit olbmot geain lea sámegiel
máhttu ja kulturipmárdus. Guovddáš sámi guov
lluin gal galggašii leat buorre vejolašvuohta olahit 
diekkár dili. Lea hui dehálaš ahte gávdnojit bargit 
geat máhttet sámegiela ja geain lea sámi kulturip
márdus, vai sámi geavaheaddjit ožžot dan dovddu 
ahte bálvalusain lea buorre kvalitehta. Danin lea ge 
hástalussan ohcat ja viidáset oahpahit olbmuid geat 
sáhttet almmolaš ásahusain bargat. 

5.2.1 Sámi kulturmáhttu almmolaš suorggis 

Almmolaš hálddašeami iešguđet surggiin sáhttá 
leat dárbu ipmirdit sihke álbmotrievttálaš geatne
gasvuođaid, Norgga politihka ja lágaid mat gusket 
sámi dilálašvuođaide. Sáhttá leat dárbu máhttit 
sámegiela ja ipmirdit kultuvrralaš, historjjálaš ja 
ealáhussii gullevaš dilálašvuođaid, sáhttá 
dárbbašuvvot diehtu sámi ásahusaid ja orga
nisašuvnnaid birra ja sáhttá maid leat dárbu eanet 
erenoamáš máhttui ja gelbbolašvuhtii mii gullá 
iešguđet geográfalaš guvlui dahje áššesuorgái. 

Skuvllat ja oahpahusbáikkit leat deháleamos 
báikkit main dákkár seammadássásaš almmolaš 
bálvalusat galget duohtandahkkojuvvot ja main 
daidda galgá huksejuvvot vuođđu. Servodagas lea 
oppalohkái unnán diehtu ja máhttu sápmelaččaid, 
sámi historjjá ja sámi kultuvrra birra. Ráđđehus lea 

máhttoloktemiin ja ođđa oahppoplánaiguin láhčán 
dilálašvuođa nu ahte vuođđooahpaheami dilli galgá 
buorránit. Áiggi mielde galget buot oahppit Norg
gas oahppat sámi dilálašvuođaid birra. Maiddái alit 
oahpahusas galgá sámi fágaid dilli buorránit 
iešguđet oahpposurggiin, erenoamážit davviguovl
luid institušuvnnain. 

Lea dađibahábut maid nu ahte lea unnán diehtu 
sámi dilálašvuođaid birra otná almmolaš doaim
main. Danin lea ge dárbu ahte bargoaddit mat oidnet 
ahte sii dárbbašit diekkár gelbbolašvuođa, láhčet 
dili gealboovddideapmái sierra máhttoplánemiin ja 
maiddái ohcet dakkár bargiid geain lea dát máhttu. 

Ráđđehus oaidná gal dan ahte sáhttá leat beare 
stuora noađđi ja ovddasvástádus eaŋkil bargoaddái 
okto nagodit háhkat diekkár viiddis gelbbo
lašvuođa. Ollu bargoaddiide lea váttisvuohtan go 
gávdnojit nu unnán heivehuvvon oahppofálaldagat 
gos sáhttet oahppat vásetin sámi dilálašvuođaid 
birra, ja de eandalii dakkár oanehis fálaldagat. Bar
goaddái sáhttá šaddat divrrasin ráhkadit iežas fálal
dagaid ja dávjá lea váttis gávdnat fágaolbmuid geat 
sáhttet jođihit diekkár lassioahpu. Dávjá šaddet 
diekkár fálaldagat hoahppofálaldahkan mat galget 
oanehit áigái čoavdit váttisvuođa (ad-hoc), dak
kárat maid lea váttis plánet systemáhtalaččat 
guhkit áiggi vuollái. 

Danin áigu ge Bargo- ja searvadahttindeparte
menta ovttas guoskevaš departementtaiguin, 
geahččat livččii go vejolaš ahte Sámi allaskuvla 
oažžu bargun garraseappot bargat ásahit gelb
bolašvuođanannema lohkanfálaldagaid mat gusket 
almmolaš suorgái. Dat sáhttet leat fálaldagat mat 
leat heivehuvvon ovdamearkkadihte oahpahed
djiide, dearvvašvuođa- ja fuolahussuorggi bargiide, 
áššemeannudeddjiide ja almmolaš hálddašeami 
jođiheddjiide, politiijaide ja kriminálafuolahed
djiide, bargo- ja čálgoetáhtii jna. Dát guoská sihke 
diehtojuohkimii ja dasa ahte hukset viidáseappot 
daid lohkanfálaldagaid mat juo gávdnojit ja mat 
gávdnojit eará oahpahusinstitušuvnnain, mat gus
ket guđege etáhta erenoamáš oahpposuorgái, 
Muhto dás lea maid sáhka ásaheames sierra fálal
dagaid allaskuvlii. Sámi allaskuvla lea ieš dáhtton 
diekkár rolla, mas sáhttet maid atnit ávkin dan sisk
káldas struktuvrra mii lea čadnojuvvon sámi giella
ja kulturguovddážiidda Norggas, ja mas maiddái 
sáhttet guorahallat internehttii huksejuvvon 
čovdosiid. 

Ovdamearkan dasa movt sáhttá ásahit viiddis 
fálaldaga, sáhttá namuhit ahte Tromssa Universi
tehta lea ásahan oahppofálaldaga man namma lea 
Sámi kulturmáhttu. Dat sisttisdoallá máŋga eará 
fágasuorggi, nugo arkeologiija, historjjá, sosialan
tropologiija ja sámi etnografiija. Oahppofálaldat 

addojuvvo čoagganemiid bokte ja dahká 30 loh
kančuoggá. Tromssa Universitehtas lea maid 
sierra masterprográmma eamiálbmotoahpahusas. 
Čujuhuvvo muđui 12. kapihttalii mii lea alla oahpa
husa birra. 

5.2.2 Sámegiella almmolaš suorggis 

Lea máŋgga dáfus dárbu ahte almmolaš doaim
main geavahit sámegiela. Dat váikkuha 
vuosttažettiin dasa ahte sámegielagiid riektesih
karvuohta vuhtiiváldojuvvo ja lea mielde váikku
heamen dasa ahte leat doarvái almmolaš bálvalusat 
gos gávdno fálaldat sámi álbmogii. Nuppádassii de 
dasa lea dárbu sámegiela boahtteáiggi nannema 
dihte, ahte galgá leat lunddolaš geavahit sámegiela 
almmolaš oktavuođain. 

Giellageavaheami iskamis1 mii čađahuvvui jagi 
2000 sihke sámegiela hálddašanguovllus ja dan 
olggobealde, dadje 59 proseantta informánttain 
ahte sámegiella geavahuvvo bearrašis ja váris, 
meahcis jna. Dušše 7 proseantta muitalit ahte sii 
sámástit doaktáriin ja dearvvašvuođabálvalusa bar
giiguin. 21 proseantta dadjet ahte sii sámástit go sis 
lea dahkamuš eará almmolaš ásahusaid virgehasai
guin. Bealli dain geat jerrojuvvojedje, dadjet ahte 
sii atnet stuorra váilivuohtan go sii eai beasa eanet 
sámegillii gulahallat doaktáriin ja 
dearvvašvuođabálvalusas ja eará almmolaš ásahu
sain. 

Giellageavaheami iskan čájeha dan ge ahte 
etáhtaid bargiin ii leat buohkain nu buorre sáme
giela máhttu. Dušše soapmásat máhttet čállit sáme
gillii. Olus eai ádde eai ge hála sámegiela. Álbmoga 
sámegielahálliid logu ektui eai leat dain etáhtain 
main iskkadallan čađahuvvui, návccat bálvalit 
álbmoga sámegillii. 

Sámedikki giellageavahaniskamis jagi 2004 
ledje sullii 70 almmolaš doaimmahusa davvi-, julev
ja lullisámi guovlluin mielde. Dadjat dal jo buot ása
husat dihtet ahte sis lea ovddasvástádus fállat bál
valusaid sámegillii. Iskan guoskkai sullii 11 000 
bargái almmolaš suorggis. Sulaid 3 proseanttas 
bargiin lei sámegiela máhttu. 70 proseata doaim
mahusain dovddahit ahte dárbbašit eanet gelb
bolašvuođa sihke hállat ja čállit sámegillii. Daddjo
juvvo ahte dárbbašuvvojit ollu sámegielat fágabar
git dearvvašvuođasuorggis, skuvllain ja 
mánáidgárddiin, kriminálafuolahusas ja Girkus. 

Sámelága giellanjuolggadusaid árvvoštallan 
mii čađahuvvui jagi 2007 (gč. kap. 19.4.2) čájeha 

1 Undersøkelse om bruken av samisk språk. Raporta Sámi 
ealáhus- ja guorahallanguovddážis (SEGas), Deanus, 2000, 
Sámi giellaráđi ovddas. 

seamma minstara. Eanaš almmolaš orgánat 
maidda sámelága giellanjuolggadusat gusket, eai 
ollašuhte ollásit lága gáibádusaid. Dát dagaha ahte 
olbmuide sámegiela hálddašanguovllus ii leat sihk
karastojuvvon vuoigatvuohta geavahit sámegiela 
go sis lea dahkamuš almmolaš orgánaiguin. 

Sámegiela hálddašanguovllus lea sus guhte 
váldá oktavuođa almmolaš orgánain sámegillii, 
vuoigatvuohta oažžut vástádusa sámegillii (gč. 
sámelága § 3–3). Dát ii guoskka dattetge hállamii 
virgehasaide geat leat doaimmas orgána kontuvrra 
olggobealde. Son guhte čállá regiuvnnalaš alm
molaš orgánii sámegillii sámegiela hálddašanguov
llus, sus lea vuoigatvuohta oažžut čálalaš vástádusa 
sámegillii. Sámelága § 3–4 ja § 3–5 válddahallet 
sámegiela geavaheami riektelágádusas ja 
dearvvašvuođa- ja sosiálasuorggis. Duopmostuol
lolága § 136a viiddiduvvon rievtti birra geavahit 
sámegiela riektelágádusas čujuha sámelága §:i 3– 
4. 

Almmolaš orgánat maidda sámelága giella
njuolggadusat gusket, galget ieža fuolahit ahte 
njuolggadusat čuvvojuvvojit, ja dain lea ovddas
vástádus das ahte dain leat dohkálaš sámegielat 
bargit, gč. sámelága giellanjuolggadusaid 
láhkaásahusaid. 

Buot almmolaš doaimmat ávžžuhuvvojit vuhtii
váldit sámegiela maiddái viidábut go dan maid 
láhka geatnegahttá. Buorre hálddašanvierru lea 
vástidit sámegillii go sámegillii váldet oktavuođa, 
maiddái dakkár oktavuođain gos láhka ii geatne
gahte dan dahkat. Buot doaimmat berrejit ásahit 
dakkár bargomálle ahte čađat árvvoštallet makkár 
lágat, njuolggadusat, skovit, gihppagat, johtočállo
sat, dieđáhusat, preassadieđáhusat jna. galggaše 
jorgaluvvot sámegillii, ja galget daid láhčit oidnosii 
sámi álbmogii. Go ovdáneapmi manná dan guvlui 
ahte interaktiiva bálvalusat váldojuvvot eanet ja 
eanet atnui geavaheddjiid oktavuođas, de ferte 
muitit vuhtiiváldit sámi álbmoga dieđuidoažžun 
dárbbu ja vuoigatvuođaid. Buot almmolaš doaim
main fertejit leat strategiijat dasa movt hálddašit 
diehtojuohkima sámegillii, dasa gullá maid dat 
ahte čielggadit makkár gelbbolašvuođa sii ieža 
dárbbašit dahje lea go vejolaččat dárbu jorgalan- ja 
dulkonbálvalusaide. Garraseamos geatnegas
vuođat leat daid doaimmaide maidda sámi 
giellalága njuolggadusat gusket, gč. kap. 19.4. 

Ferte almmuhišgoahtit eanet almmolaš dieđuid 
sámegillii, vai almmolašvuođas gullogoahtá ja oi
dnogoahtá eanet sámegiella. Ráđđehusa interneaht
tasiidduin www.regjeringen.no sáhttá sámegiela 
maid válljet. Áššit mat gusket njuolga sámi álbmo
gii, almmuhuvvojit dies maid sámegillii – eanemu
sat davvisámegillii, muhto maiddái julevsámegillii 

ja lullisámegillii. Fágadepartementtain lea ovddas
vástádus gozihit sámegiela iežaset surggiin. Dán 
rádjái eai leat vuos beare ollu dieđut gávdnamis 
sámegillii. Ráđđehus áigu árvvoštallat maid 
sáhtášii bargat oažžundihtii neahttasiidduide eanet 
systemáhtalaš ođasmahttima ja kvalitehtasihkka
rastima. Dán barggu oktavuođas geahččat maid 
makkár dárbu lea sihkkarastit sámegiela gea
vaheami almmolaš dokumeanttain ja ahte jorgaluv
vojit eanet dieđut sámegillii. 

www.Norge.no/minside.no neahttasiidduin 
sáhttá maid válljet sámegiela. Muhtun almmolaš 
doaimmain lea sámegiella maid válljemassii iežaset 
neahttasiidduin, ja sii leat ráhkadan skoviid ja alm
molaš dieđuid sámegillii. 

Ráđđehusa ulbmil lea ahte buot almmolaš 
registariin galget sáhttit geavahit sámegiel 
bustávaid, ja ahte registariid gaskasaš datalonohal
lan galgá doaibmat maiddái sámegillii. Galgá leat 
vejolaš registreret sámegiel namaid, báikenamaid, 
adreassaid jna riekta. Stáhtii gullevaš etáhtat galget 
árvvoštallat lea go dárbu váldit atnui prográm
magálvvuid/vuogádagaid mat dahket vejolažžan 
geavahit sámegiel bustávaid dađistaga go 
ođasmahttá ja lonuha dálá prográmmagálvvuid, gč. 
kap. 19.5.2. 

Vai almmolaš doaimmaide galggai leat álkit vál
dit atnui sámegiel bustávaid jna, de ásahii Gielda- ja 
guovlodepartementa 2003:s sámi bustávaid ja 
ITgealbobása – samIT – www.samit.no. Buot alm
molaš doaimmat sáhttet dieppe oažžut veahki, 
geahča kap. 19.5.1. 

Vuhtiiváldin dihte sápmelaččaid riektesihkar
vuođa, de lea dehálaš garvit boasttu ipmárdusaid 
maidda giellaerohusat leat sivvan. Ollu juridihkalaš 
doahpagat eai gávdno sámegillii. Go sámegiela 
geavahit eanet almmolaš hálddašeamis, omd. go 
jorgala lágaid, láhkanjuolggadusaid ja skoviid, de 
ovddida sámi tearbmabargguid, geahča kap. 19.6. 

5.2.3 Dulkon 

Muhtun dáhpáhusain lea dárbu dulkka geavahit. 
Go sámelága giellanjuolggadusat čađahuvvojedje, 
de čujuhuvvui ahte vuoigatvuohta geavahit sáme
giela vuosttažettiin ferte leat dalle go lea dárbu 
dadjat juoidá čielgasit ja dárkilit ja áddet dan mii 
daddjojuvvo. Dás lea dearvvašvuođabálvalus ja 
riektelágádus guovddážis, dannego gielalaš gula
hallan-váttisvuođat dáin surggiin čuhcet erenoa
máš garrasit daidda geaidda dat gusket. 

Sámegiela/dárogiela dulkabálvalus ii leat dávjá 
oažžumis almmolaš bálvalusaid fállamis, gč. 
sámelága giellanjuolggadusaid árvvoštallama. 
Dakkár ge ovdamearkkat leat leamaš ahte 

bearraša olbmot ieža leat ferten doaibmat dulkan 
dikšunásahusain, dahje ahte sámegiela máhtu 
váilun lea dagahan ahte divššohasat eai leat ožžon 
dan divššu ja fuolahusa maid sii livčče berren 
oažžut. Dát ii leat dohkálaš dilli. 

Odne váilot sámegielat dulkkat, sihke davvisá
megiela, julevsámegiela ja oarjelsámegiela dulk
kat. Áigodagas 1995–96 čađahuvvui dulkaoahp
povuogádat Sámi allaskuvllas. Dat lei vuosttažettiin 
heivehuvvon gealbudit almmolaš etáhtaid vai 
doppe birgejit go sis lei oktavuohta sámegielat gea
vaheaddjiidjoavkkuiguin. Kurssat ledje davviriik
kalaš vuogádaga oassin mas oahppit ožžo 10 čuoggá 
oahppogelbbolašvuođa (30 oahppočuoggá). Oktii
buot 40 oahppi čađahedje eksámena. 

Sámi giellaráđđi állggahii jagi 1994 sámi dulk
kaid dohkkehanortnega ovttasráđiid Sámi allaskuvl
lain ja Sámi Instituhtain. Bargojoaku geahčadii 
Olgoriikalašdirektoráhta dulkaiskosa evttohusa ja 
dulkaautoriserema evttohusa, muhto gávnnahii 
ahte sámegiela dulkkain lea earalágan dárbu, ja nu 
maiddái earalágan dulkaortnetdárbu. Sámi giel
laráđđi dohkkehii sámegielagiid dulkon- ja autori
serenortnega jagi 1995. Dohkkehanortnegis leat 
gukte oasi, dulkoniskkus ja dulkonautorisašuvnna 
addin. Dulkoniskkus galgá addit daidda geat bar-
get fidnodulkan, vejolašvuođa duođaštit iežaset 
gelbbolašvuođa. Jus ceavzá dulkoniskosis, de 
beassá kandidáhta ohcat dulkonlobi vuoigat
vuođain geavahit fidnonamahusa autoriserejuvvon 
dulka. Sámi giellaráđđi attii jagi 1997 dohkkeheami 
viđa dulkii. Maŋŋágo Giellaráđđi heaittihuvvui, gč. 
kap. 19.2, ii leat dát ortnet ovddiduvvon eanet. 

2004 čavčča lei Sámi allaskuvllas ovda
prošeakta dulkaoahpahusa birra, maid 
Dearvvašvuođadepartemeanta ja Sámediggi ruhta
dedje. 

Sámi allaskuvlla dulkaoahpahus galgá oahpistit 
ja ráhkkanahttit oahppiid dulkabargui. Oahppu 
sisttisdoallá sihke dulkonetihka ja dulkonteknihka, 
servodatfága ja terminologiija. Dát oahppu lea 
maiddái profilerejuvvon gokčat almmolaš etáhtaid 
ja sámegielat geavaheaddjiidjoavkkuid gaska
vuođa. Servodatfágaoassi sisttisdoallá almmolaš 
suorggi hálddahusoahpu, bargoeallima ja oahpa
husa, dearvvašvuođa- ja sosiálasuorggi, ja politiija 
ja riektelágádusa. Oahppu lea oasseággioahppu 
mii bistá guokte lohkanbaji ja mas leat 
vahkkočoahkkaneamit. Jagi 2005 čađahedje 8 
oahppi dán oahpu. Oahppu ii leat dan maŋŋá 
čađahuvvon og uhccán oahppit dasa ohce. 2007 
čavčča dollojuvvui jahkebeallásaš sámegiela digge
dulkon- ja jorgalankursa Sámi allaskuvllas mas 
ledje sullii 10 oahppi. 

http:www.samit.no

Boksa 5.1  Ovddešáiggiid dulkageavaheapmi sámi guovlluin 

Sámi guovlluin lea dulkonásahus leamaš jo 
1700-logu rájes. Dulkkat ledje «kulturdulkkat» 
ge ja veahkehedje ovdamearkka dihtii sundiid 
ollu eambbo go dušše gielalaš dulkomiin ja veah
kehedje sin idjademiin, biktasiiguin, sáhtaše
miin ja kultuvrra áddejumiin das mii dáhpáhuvai 
diggemeanuin. Sis ii lean formálalaš oahppu, 
muhto ohppe ja čehppo dulkodettiin. 

Girku álggahii áigá jo sihke sámegiela oah
pahusa ja dulkoma. Ruoŧa duopmárat gea
vahedje diggedulkkaid Sis-Finnmárkkus gitta 
dassážiigo guovlu šattai Dánskka- Norgga guov
lun jagi 1751. Jagi 1782 evttohii Finnmárkku 
ámtamánni ahte galgá válljet dakkár dulkka gii 
lei váli dahkan, oppa fylkii veahkkin báikkálaš 
eiseválddiide sámegiela ja suomagiela dulkan. 
Gonagaslaš skihkádus dulkoma birra addojuv
vui borgemánu 7. b. 1792. Riektesuorggis mear
ridii geassemánu 6. b. 1863-mannosaš statuhtta 
ahte juohke diggeáiggi galge leat diggedulkkat, 
maid báikkálaš duopmár válljii ja leansmánni 
dohkkehii. 

Maŋŋá dagahii dáruiduhttin ahte dulka
dárbu eahpiduvvui. Finnmárkku ámtamánni 
háliidii heaittihit dulkonásahusa ja dajai jagi 
1898 ahte»sii guđet háliidit ássat dán riikkas, gal-
get oahppat dárogiela ii ge berre sámiid ja láttiid 
duddet». Bálkáhuvvon dulkkaid áigo cealkit eret, 
ja priváhta áššiid oasehasat galge ieža bálkáhit 

dulkka. Ámtadiggi dajai ahte «Oktii ferte dat dilli 
loahppat ahte juohkehaš hállá iežas gillii dáppe 
davvi riikkaosiin ge. Sis guđet ásset dáppe, lea 
buorre vejolašvuohta oahppat rikka giela jus ieža 
dušše háliidit.» 

Dulkonásahus heaittihuvvui gonagaslaš skih
kádusain jagi 1901, earret Guovdageainnus ja 
Kárášjogas. Doppe doalahuvvui riektedulkon
vuogádat, muhto siviila áššiin galge oasehasat 
ieža máksit bálkká dulkkaide. Girku ortnet 
bistevaččat bálkáhuvvon dulkkaiguin heaittihuv
vui jagi 1902. Ráŋggáštusáššiin ožžo sámit dul
koma. 

Álaheaju oahpaheaddjiallaskuvla, sámi oah
pahusráđđi, Sámi Instituhtta čađahedje 1970
logus dulkonkurssaid buotlágan dulkkaid várás 
– diggedulkkaid, girkodulkkaid ja čoahkkin
dulkkaid várás. 

Geahččalanáigodaga maŋŋá ásahii Gield
daiddepartemeanta jagi 1985 doarjjaortnega 
sámi dulkonbálvalussii 0,6 milj. ruvdnosaš juol
ludusain. Juolludus lassánii dađistaga ja doarjja 
viiddiduvvui maiddái guoskat guovttegielalaš 
hálddašeapmái. Go sámelága giellanjuolggadu
sat doaibmagohte jagi 1992, de lei várrejuvvon 
16,35 milj. ruvnnu dulkonbálvalussii ja guovtte
gielalašvuhtii sámegiela hálddašanguovllu gield
daide ja fylkkagielddaide. 

Sámi allaskuvla lea dovddahan ahte háliida 
ráhkadit golmmajahkásaš diggedulkoma oahppo
vuogádaga man sáhttá ovttastit dakkár gielálaš 
fáttáiguin go sámegielain, dárogielain ja eaŋgalas
gielain, «máŋggakultuvrra áddejumi» fágain, ja 
dakkár fágaid dieđuiguin go dearvvašvuođa- ja 
sosiálafága ja juridihka oahpuin. 

Høgskolen i Oslo (HiO) ásahii 2007 čavčča 
bistevaš oahppofálaldaga dulkomis. Tolking i 
offentlig sektor lea oasseáiggioahppu mii bistá jagi ja 
čađahuvvo interneahtas ja viđain vahkkoloahp
pačoahkkanemiin Oslos. Oahppu addá 30 oahp
počuoggá. 2007 čavčča ohce 9 davvisámegielaga ja 
6 julevsámegielaga, muhto go eai fidnen bagadalli 
de dađe bahábut ii biddjojuvvon oahppu johtui jagi 
2008. 

Dulkan lea son guhte lea čađahan dulkonoah
pu, dohkálaš logahallojuvvot Riikkalaš dulkaregis
tara goalmmát kategoriijii. 

Riikkalaš dulkaregisttar lea doaibmi dulkkaid ja 
sin gelbbolašvuođaid oppariikkalaš visogovalaš 
logahallan. Searvadahttin- ja šláddjiivuođadirek
toráhta (Integrerings- og mangfoldsdirektoratet 
(IMDi)) lea almmolaš suorggi dulkoma oppariik
kalaš fágaeiseváldi ja Riikkalaš dulkaregistara 
vuogádateaiggát. Registtar lea ásahuvvon vai dul
kageavaheaddjiide lea márkana dulkkaid logahal
lan, ja vai sin kvalitehtadiđolašvuohta buorrána. 
Registtar galgá maiddái movttiidahttit doaibmi 
dulkkaid duođaštit ja ovddidit iežaset gelb
bolašvuođaid. Guhkit áigái galgá registtar váikku
hit dasa ahte dukonsuorgi šaddá eanet fitnolažžan 
movttiidahtidettiin doaibmi dulkkaid váldit dulka
oahpu ja čađahit stáhtadohkkeheami. Riikkalaš 
dulkaregisttar lea doaimmas dulkageavaheaddjiide 
dás: www.tolkeportalen.no. Golbma sámegielat 
dulkka leat logahallojuvvon registarii. 

IMDi lea álggahan stuorát čielggadanbarggu 
dulkasuorggi muddema birra, man ulbmil lea 

http:www.tolkeportalen.no

evttohit mo almmolaš ásahusat nu johtilit go 
vejolaš sáhttet dustet oktasaš hástalusaid dulkoma 
kvalitehtasihkkarastima oktavuođas. Sámegielat 
dulkon ii leat mielde dán barggus. 

Bargo- ja searvadahttindepartemeanta áigu, 
ovttasráđiid guovdilis departemeanttaiguin, Sáme
dikkiin ja Sámi allaskuvllain, geahčadit dálá dul
konbálvalusa ja árvvoštallat makkár doaibmabijuid 
lea dárbu čađahit vai šattašii bures doaibmi dulkon
bálvalus. Dán oktavuođas berre árvvoštallat 
gažaldagaid mat čatnasit dulkaoahpahusa oahppiid 
lassánahttimii, vejolavuhtii oažžut lassi- ja joatk
kaoahpu, vejolaš vejolašvuhtii bargat ovttas Sámi 
allaskuvllain ja Oslo allaskuvllain, ja dálá dulkaau
toriserenortnegii. 

5.3 Stáhtalaš etáhtat 

5.3.1	 Stivrenláidesteamit stáhtalaš 
doaimmahusaide 

Eanaš departemeanttain leat vuollásaš doaimmat 
mat barget áššiiguin main lea dadjamuš sámegillii 
ja sámi kultuvrii. Stáhtii gullevaš doaimmat ožžot 
máŋgga ládje stivrenláidestemiid. Okta dehá
leamos stivrenláidestemiin lea jahkásaš juolludan
reivvet departementtain iežaset vuollásaš doaim
maide. Diein juolludanreivviin leat leamaš unnán 
sámepolitihkalaš láidesteamit. Sámepolitihkka lea 
eanaš oainnusindahkkojuvvon stuoradiggedieđá
husain ja čállosiin mat gusket stáhtabušeahta juol
ludemiide. 

Iešguđege vuollásaš doaimmaid stivrensá
gastallamiin leat geahččalan bidjat gáibádussan 
ahte galget vuhtiiváldit sámi beroštumiid earet 
eará raporttain. Diekkár bargu lea álggahuvvon 
earet eará Bargo- ja čálgoetáhta 2008 juolludanreiv
viid oktavuođas. Diet etáhtta gullá Bargo- ja searva
dahttindepartemeantta vuollái, gč kap. 5.3.2. Bargo
ja searvadahttindepartemeanta áigu viidáseappot 
meannudit ja doaimmahit dán barggu vásáhusaid 
eará departemeanttaide, ahte movt juolludanreiv
ves oainnusindahkat stivrenláidestemiid ja rapor
tagáibádusaid mat gusket sámi geavaheddjiide. 

Dearvvašvuođa- ja fuolahusdepartemeanta lea 
čállán sámi dilálašvuođaid birra guovlluid dearvvaš
vuođaásahusaid barggahandokumeanttas. Guovl
luid dearvvašvuođaásahusat galget jearahit ja 
oainnusindahkat sámi pasieanttaid vuoigatvuođaid 
ja dárbbuid mat gusket heivehuvvon bálvalusaide 
iežaset plánenbargguin, čielggademiin ja go mear
rádusaid dahket, gč. kap. 8. Mánáid- ja dásseárvo
departementa lea juolludanreivvestis čujuhan ahte 
stáhtalaš mánáidsuodjaleamis galget áimmahuššat 
sápmelaččaid dili, ja sis galgá maid leat máhttu 

mánáidsuodjaleami birra sámi dilálašvuođain ja 
birrasiin, gč. kap. 9.6. Kultur- ja girkodeparte
meanta áigu bearráigeaččat ahte ABM-ovdánaht
tima ovddasvástádus lea maid áimmahuššat sámi 
kultuvrra, ahte dat boahtá hui čielgasit ovdan juol
ludemiid láidesteamis institušuvnnaide, gč. kap. 
14.8. 

5.3.2	 Bargo-ja čálgohálddašeami 
bálvalusfálaldagat sámiide 

NAV-ođastusa oktavuođas álggaha Bargo- ja sear
vadahttindepartementa oktasaš báikkálaš kántuvr
raid, bargo-ja čálgokántuvrraid; NÁV-kántuvrraid. 
NAV-kántuvrraide galget čohkkejuvvot bálvalusat 
mat ovdal ledje Aetáhtta ja oadjokántuvrrat. Suoh
kanat galget juobe dan meare ge searvat dán doi
bmii ahte leat mielde bálvalusain mat gusket 
sosiála ruhtaveahki doaimmaheapmái ja gealbu
danprográmmii masa gullá gealbudandoarjja. Kán
tuvrrat ásahuvvojit šiehtadusa vuođul gaskal 
Bargo- ja čálgoetáhta ja guđege suohkana. NAV
nuppástusa ulbmil lea: 
–	 Oažžut eanebuid bargui ja doaimmaide, unnit 

oadjovuostáiváldit. 
–	 Álkit geavaheddjiide ja heivehuvvon juohke

hačča dárbbuide. 
–	 Ollislaš ja ábas bargo- ja čálgohálddašeapmi. 

NAV-nuppástus lea dehálaš nuppástus mas lea 
mearkkašupmi sámegielat olbmuide geat dien kán
tuvrras dárbbašit veahki. Sámegiel gelb
bolašvuohta mii lei ovdalaš stáhta etáhtain galgá 
bisuhuvvot maiddái NAV-kántuvrrain. Dasa lassin 
ožžot NAV-kántuvrrat viidát sámegielgelb
bolašvuođa go suohkaniid sámi gelbbolašvuohta 
čuovvu NAV-kántuvrraide. 

Bargo- ja searvadahttindepartementa hálida 
leat njunnošis geahččaladdat movt buoremus lági 
mielde sáhtášii sihkkarastit ahte stáhtii gullevaš 
etáhtat vuhtiiváldet sápmelaččaid dilálašvuođaid 
go plánejit doaimmaid ja go hábmejit praktihkalaš 
bargguid. Danin lea departemeanta čállán láideste
miid 2008 juolludanreivves Bargo- ja čálgodirek
toráhttii, ahte movt etáhtta galggašii čuovvolit sámi 
geavaheddjiid. Láidesteamit leat čuovvovaččat: 
–	 Bargo- ja čálgoetáhtta galgá vuhtiiváldit sámi ja 

sámegielagiid beroštumiid sihke sámi 
giellalága hálddašanguovllu siskkobealde ja 
olggobealde. 

–	 Sámi giellalága hálddašanguovllus galgá 
čuovvut sámi giellalága njuolggadusaid. 

–	 Etáhtta galgá bargat dan badjelii ahte dieđut 
maid olbmot dávjá ohcalit, leat gávdnamis 
sámegillii interneahttasiidduin www.nav.no, mat 

http:www.nav.no

gusket etáhta doarjagiidda ja geavaheddjiid 
vuoigatvuođaide. Seammás galgá etáhtta maid 
gozihit ahte čađat lea dárbu jorgalit lágaid ja 
láhkanjuolggadusaid sámegillii. 

–	 Go ásahuvvojit ođđa NAV-kántuvrrat suohka
niidda gos ásset sápmelaččat, de galgá erenoa
mážit árvvoštallat makkár dárbu sis lea háhkat 
sámi giella- ja kulturmáhtu. 

–	 Bargo- ja čálgoetáhtta galgá čađahit sys
temáhtalaš geavaheddjiid iskkadeami gos 
maiddái galget gávdnot dieđut geavaheddjiid 
birra geain lea sámi duogáš. 

–	 Etáhtta galgá čađat raporteret iežas bargguid 
birra mat gusket sámi doaimmaide. 

Etáhtta áigu bearráigeahččat ahte sámi gelb
bolašvuhtii gullevaš gažaldagaid digaštallet ja 
čuovvolit go suohkaniidda ain ásahit kántuvrraid. 
Jagi 2007 mielde leat NAV-kántuvrrat ásahuvvon 
Guovdageidnui, Kárášjohkii ja Porsáŋgui. Dáidda 
kántuvrraide leat biddjojuvvon bargui olbmot 
geaid máhttu galgá sihkkarastit sámi dilálašvuo
đaid kántuvrra bálvalusain. 

Sd.prp. nr. 12 (2007–08) meannudeamis Stu
oradikkis mearriduvvui heaittihit Luonddu- ja boazo
doalobálvalusaid resursaguovddáža Guovdageain
nus. Guovddáža bajimus ulbmil lei veahkehit ol
bmuid geat hálidit heaitit boazodoaluin ja áiggoše 
eará dienasbargui gos sáhttet atnit ávkin dan 
máhtu mii sis lea boazodoalus. Barggut maid diet 
guovddáš galggai bearráigeahččat, leat dál sirdo
juvvon Guovdageainnu NAV-kántuvrii. NAV-Finn
márku lea dan oktavuođas ožžon eanet ruhtajuollu
deami. 

5.3.3 Vearroetáhtta 

Vearroetáhtta lea máŋgga suorggis bargan dan 
badjelii ahte nákcet fállat sámi vearromáksiide 
dieđuid sin iežaset gillii, ja sámegiel áššemeannu
deami maid álkit ipmirdit. 

Vearrodiehtobálvalus (dárogillii SOL) ásahuv
vui ođđajagimánu 1. beaivvi 2008 vearroetáhta bál
valussan masa olbmot sáhttet riŋget ja oažžut 
dieđuid. Vearrodiehtobálvalus lea čohkkejuvvon 
ovtta sadjái, váldokántuvra lea Leikangeris. Regiov
dnavearrokántuvrrat doibmet nubbelinnjá bálva
lussan ja dain lea ovddasvástádus ovtta dahje 
máŋgga fágasuorggis olles riikkas. Go sámegiela
gat váldet oktavuođa, de sirdojuvvo telefuvdna vás
tideaddjái gii máhttá vástidit sámegillii. Dát vásti
danortnet sihkkarastá ahte sámegielagat ožžot 
bagadallamiid ja dieđuid iežaset gillii, jus hálidit 
dan. 

Vearroetáhta neahttasiidduin gávdnojit máŋga 
dain eanemus geavahuvvon skoviin ja bagadalla
miin sámegillii. Sámegielat guovlluin sáhttet 
oažžut Vearroetáhta čuvgehusaid ja dieđuid sáme
gillii. Ovdamearkka dihte doaimmahuvvo boazo
ealáhusa livnnetbargu Kárášjogas, gos sámi vear
romáksi ja vearrokántuvra eanaš humadeaba 
sámegillii. 

5.3.4 Sis-Finnmárkku diggegoddi 

Sis-Finnmárkku diggegoddi lea ásahuvvon ja dat 
doaibmagođii ođđajagimánu 1. beaivvi rájes 2004 
sierra sámi duopmostuollun. Sis-Finnmárkku dig
gegoddi lea maid seammás dábálaš duopmostuollu 
mii galgá seamma dásis bálvalit buot olbmuid dain 
suohkaniin mat gullet diggegotti doaibmaguvlui 
guoskivaš lágaid mielde. 

Diggegotti ásaheamis ledje máŋga beroštumi 
guovddážis. Sámi álbmot lea eamiálbmot mas lea 
sierra giella ja kultuvra mii lea earalágan go 
Norgga váldoálbmoga giella ja kultuvra. Galgá leat 
duohta dásseárvu dien guovtti álbmoga; sáp
melaččaid ja dáččaid gaskkas, maiddái go galget 
iežaset riikka duopmostuoluid meannudeapmái 
ovddidit iežaset riektegažaldagaid. 

Sámelágas, § 3–4, geahča duopmostuollolága 
§ 136 a, leat dárkilis njuolggadusat mat čilgejit ahte 
lea vuoigatvuohta geavahit sámegiela duopmostuo
luin. Duopmostuolut galget bearráigeahččat ahte 
sihke proseassačállosat, čálalaš duođaštusat, riek
tegirjjit jna. jorgaluvvojit sihke dárogillii ja sámegil
lii. Liikká eai sáhte dulkomat ja jorgaleamit boahtit 
oalát njuolggo gulahallama sadjái. Sámi giellalága 
hálddašanguovllus lea juohkehaččas vuoigat
vuohta sámegillii váldit oktavuođa duopmostuoluin, 
sihke njálmmálaččat ja čálalaččat, ja juohkehaččas 
lea maid vuoigatvuohta hupmat sámegiela 
riektečoahkkimiin ja čađahit áššemeannudeami 
sámegillii. Mearrádusat galget ovddidit riektesih
karvuođa dan ektui ahte geahččalit garvit boasttu 
ipmárdusaid maid giellaváttisvuođat dagahit. 

Sámiid sajáiduvvan vierut ja riekteipmárdus 
sáhttet máŋgii leat áššáigullevaš riektegáldo
vuođđu. Dat guoská ovdamearkkadihte dakkár dil
lái go galgá mearridit geavahanvuoigatvuođaid, 
čilget šiehtadusaid ja nannet šiehtadusrievttálaš 
geatnegasvuođaid. Sámi kultuvra, ealáhusdoaim
mat ja eanageavaheapmi leat hui ollu huksejuvvon 
čálakeahtes, njálmmálaš árbevieruide, ja sámiid 
vieruid birra gávdnojit unnán čálalaš duođaštusat. 
Dat dagaha erenoamáš hástalusaid duopmostuo
luide go galget árvvoštallat duođaštusaid doku
meanttain dahje vihtaniid čilgemiid vuođul. 

Go sámi váldoguovllut leat čohkkejuvvon ovtta 
duopmostullui, Sis-Finnmárkkus, de šaddet ollu 
sámiide gullevaš váttisvuođat čovdojuvvot dien dig
gegottis, ja diggegoddi galgá hukset sámi kultur
gelbbolašvuođa. Dát váikkuha gelbbolašvuođanan
nema sámi áššiin maiddái eará duopmostuoluin 
Norggas. Sis-Finnmárkku diggegotti ásaheapmi 
lea maid dehálaš dan ektui ahte nannet sáp
melaččaid luohttámuša duopmostuollosystemii ja 
oččodit viidábut olbmuid álgit duopmárin. 

5.3.5	 Sámegielalaš veahkkeduopmárat 

Gažaldat mii guoská sámegielalaš veahkkeduop
máriidda lea namuhuvvon Od.prp. nr. 22 (2006– 
2007) Láhka duopmostuollolága nuppástuhttima 
birra, 39. siiddus. Nugo doppe daddjo, de ii leat álo 
buoremus čoavddus ráhkadit dakkár njuolggadu
said mat sihkkarastet ahte duopmostuoluin muhtin 
dáhpáhusain galget leat sámegielalaš veahkke
duopmárat. Gažaldat galgá go dakkár gáibádus leat 
mii sihkkarastá ahte leat sámegielalaš veahkkedu
opmárat lea oppanassiige váddáseabbo go dat 
álgočalbmái orru leamen. Justiisadepartementa 
lea liikká miehtan digaštallat dán gažaldaga viidá
seappot, ja dan oktavuođas lea maid dárbu guora
hallat makkár áššiin livččii dat gáibádus dárbbaš
laš. 

5.3.6	 Politiijadirektoráhtta – Politiija- ja 
leansmánneetáhtta 

Olu jagiid juo leat juolluduvvon ruđat kap. 440, 
poasttas 01, politiijaguovlluide gos lea guovttegie
lat álbmot (sámi/dáru). Ulbmil lea movttiidahttit 
háhkat eanet dieđuid sámegiela birra politiijaguovl
luin gos lea sámegielat álbmot. Politiijaguovllut 
main lea liigebargu guovttegielatvuođa geažil, 
sáhttet ohcat dien poasttas doarjaga lassigoluid 
gokčamii. Ortnega hálddaša Oarje-Finnmárkku poli
tiijaguovllu politimeasttir sierra bagadusa mielde. 

Dan oktavuođas go Justisdepartemeanta ráhka
dii riikkaviidosaš systema mii galgá vuhtiiváldit 
politiijaid siviila bargguid áššemeannudeami, de 
leat buot standárdareivvet, sullii 200 oktiibuot, jor
galuvvon sámegillii. Dán barggus lea Kárášjoga 
leansmánnekántuvra leamaš dehálaš ovttasbargo
guoibmi. Doppe gávdnojit dál earet eará mállet sáme
gillii mat gusket soabadanáššiide, bággoáššiide ja 
vealgeortnegiidda. Dat lea stuora ávkin sámegiela
giid bálvalusaid buorideapmái ja riektesihkarvuhtii 
ja dagaha maid ahte etáhta áššemeannudeapmi 
manná jođáneappot. 

5.3.7	 Sámegiella ja sámekultuvra 
kriminálafuolahusas 

Kriminálafuolahusa ulbmil lea ahte sámegielagiin 
galget leat seamma vuoigatvuođat ráŋggáštusa 
čađaheamis go muđui eará olbmuin. Láhka Sáme
dikki ja eará sámi riektediliid birra (sámeláhka) 
vuhtiiváldá sámegielagiid vuoigatvuođaid geat gal-
get čađahit ráŋggaštusa. §§ 3–4 goalmmat lađas ja 
3–5 regulere dán. Mearrádusain daddjo ahte dat 
gii dáhttu geavahit sámegiela iežas beroštumiid 
vuhtiiváldimis kriminálafuolahusa ásahusain sámi 
giellalága hálddašauguovllus, galgá beassat čoavdit 
áššiidis sámegielagiin. Mii guoská eará kriminála
fuolahusa ásahusaide Tromssas ja Finnmárkkus, 
de galget sii geat doppe čohkkájit ráŋggáštusas 
beassat hupmat sámegiela gaskaneaset ja go deaiv
vadit iežaset olbmuiguin. Sis geat čohkkájit gidda
gasain lea vuoigatvuohta beassat hupmat sáme
giela njálmmálaš riektegaskaoamijulggaštusa okta
vuođas giddagasa eiseválddiiguin. 

Kriminálafuolahusa oahpahusguovddážii (KRUS), 
mii lea giddagasbálvváid skuvla, lea gáibádus ahte 
galget maid oččodit sámegielagiid dán skuvlii. 
Áigumuš livččii jahkásaččat oažžut unnimusat 
golbma sámegielaga aspirántan. Jus guovtti ohccis 
lea juste seammadási skuvla-ja oahppoduogáš, ja 
nubbi máhttá sámegiela, de galgá skuvla sudno 
gaskkas válljet sámegielaga. Aspiránttaid gaskkas 
geat mannan čavčča čađahedje eksámena, lei okta 
sámegielat, gii dál bargá Tromssa guovllugiddaga
sas. Diet buorida veaháš dien giddagasa dili, gos 
dán rádjái leamaš dušše okta liigebargi gii máhttá 
sámegiela. 

Kriminálafuolahusas leat dál guokte giddagasa 
Tromssas ja Finnmárkkus, Tromssa giddagas ja 
Čáhcesullo giddagas, ja goappešiid báikkiin leat 
bargit geat máhttet sámegiela. Lea ain stuora 
hástalussan oččodit dieidda giddagasaide eanet 
bargiid geat máhttet sámegiela. Go ođđa virggiid 
almmuhit, de eai oza doarvái ohccit. Nu lea dilli 
maid eará giddagasain. Danin áigu ráđđehus álgga
hit doaimmaid mat sihkkarastet doarvái bargiid 
giddagasaide gos leat stuorámus dárbbut. 
Ráđđehus áigu bargat dan badjelii ahte giddagas
bálvváid oahpaheami sáhttá maid čađahit lávdaduv
von oahpahussan muhtun giddagasain, ja sáhttá de 
báikkálaččat ohcat aspiránttaid dan oahpahussii. 

1.5. 2008 rájes álgá okta luohkká dákkár oahpa
hussii Tromssa giddagasas. Leat bargagoahtán 
oččodit aspiránttaid geat ozaše dán ohppui, ja dan 
barggus galget eandalii geahččalit oččodit sáme
gielat aspiránttaid. Justiisadepartemeantta bargun 
ii leat dušše dat ahte oažžut doarvái ollesoahppan 
bálvváid davimus fylkkaid giddagasaide, muhto 

maiddái oažžut muhtun sámegielagiid daidda barg
guide. 

Lea hui dehálaš ahte gávdnojit sámegielat bálv
vát, muhto giddagasat sáhttet maid geavahit dulk
kaid. Dat ii leat gal buoremus čoavddus, muhto go 
čuožžilit dilálašvuođat gos lea dárbu ja heivvolaš 
geavahit dulkka, de geavaha kriminálafuolahus 
dulkabálvalusa. 

Justiisadepartemeanta áigu bearráigeahččat 
ahte ráŋggáštusa čađaheapmi heivehuvvo nu ahte 
das maiddái vuhtiiváldet sámi fáŋggaid vuoigat
vuođaid. Dat lea dehálaš sihke dan ektui ahte galgá 
leat vuoigatvuohta geavahit iežas giela, muhto 
galgá maiddái leat vejolaš iežas kultuvrra beassat 
fuolahit kriminálafuolahusa rámmaid siskkobealde. 

5.3.8 Heahtedieđihanbálvalus 

Sámediggi lea máŋgga geardde dovddahan balu 
dan dáfus go heahtedieđihanbálvalus ii doaimma 
doarvái bures sámi álbmoga ja sámi guovlluid 
ektui. 

Dálá doaibma eaktuda ahte heahteguovddážiin 
leat olbmot geat dovdet sámi báikegottiid 
dilálašvuođaid ja ipmirdit sámi guovlluid báikena
maid go galget sáhttit meannudit telefunokta
vuođaid maid ožžot sámi guovlluin. Dán rádjái ii 
leat gáibiduvvon ahte guovddážiin galget maid leat 
barggus olbmot geat máhttet sámegiela dahje dov
det ja ipmirdit sámi báikenamaid. 

Justiisadepartemeanta lea dat mas lea politiija, 
buollima ja dearvvašvuođa heahtedoaimmaid 
ovttastahttima ovddasvástádus. Danin lea departe
meanta ráhkadahttán čielggadeami mas earet eará 
lea čállán dálá heahtedieđihanbálvalusa birra ja 
ođđa heahtennummara atnui váldima birra. Čielg
gadeamis ávžžuhedje váldit atnui ovtta oktasaš 
heahtenummara ja ásahit stuorát heahtedieđihan
guovddážiid. Go lea dušše okta guovddáš mii 
hálddaša buot golmma etáhta heahtetelefuvnnaid, 
de jáhkket čielggadeaddjit ahte soaitá leat álkit 
oažžut dohko bargiid geain lea giellačehppodat. 
Danin ii leat oktiibuot dárbu nu beare ollugiidda 
geain lea diet gelbbolašvuohta. Justiisadeparte
meantta čielggadeapmi lea leamaš viiddis gulá
skuddamis, ja Justiisadepartemeanta lea meannu
deamen ášši. 

Justiisadepartemeanta, mii lea dien golmma 
heahteetáhta ovttastahtti, áigu viidáseappot bargat 
heahtedieđihanbálvalusa buoridemiin. Lunddolaš 
oassi dán barggus lea áimmahuššat dan ahte sáme
gielagat galget sáhttit dieđihit heahtedieđuid 
iežaset gillii. 

5.4 Strategiijat ja doaibmabijut 

Bargo- ja searvadahttindepartemeanta áigu ovttas 
daid eará departemeanttaiguin maidda ášši gullá, 
geahččat makkár vejolašvuođat Sámi allaskuvllas 
livčče bargagoahtit eanet gelbbolašvuođanannema 
lohkanfálaldagaiguin, mat leat heivehuvvon alm
molaš suorgái. Lohkanfálaldat sáhttá ovdamearkka 
dihte heivehuvvot oahpaheddjiide, dearvvašvuođa
ja fuolahusbargiide, áššemeannudeddjiide ja alm
molaš hálddašeami jođiheddjiide, politiijaide ja kri
minálafuolahussii, bargo- ja čálgoetáhttii jna. 

Bargo- ja searvadahttindepartemeanta áigu, 
ovttasráđiid guovdilis departemeanttaiguin, 
Sámedikkiin ja Sámi allaskuvllain geahčadit dálá 
dulkonbálvalus ja árvvoštallat dárbbašlaš doaibma
bijuid bures doaibmi dulkonbálvalusa ásaheamis. 
Dán oktavuođas berrejit árvvoštallojuvvot gažalda
gat mat čatnasit dasa mo galgá oaččohit eanet 
oahppiid ohcat dulkonoahpahussii, galget go dulk
kat oažžut lassi- ja joatkkaoahpu, lea go Sámi allas
kuvlii ja Oslo allaskuvlii vejolaš ovttas bargat, ja mo 
dálá dulkaautoriserenortnet lea. 

Bargo- ja searvadahttindepartemeanta lea háb
men stivrensignálaid Bargo-ja čálgodirektoráhttii 
mas leat láidesteamit dan ektui movt etáhtta sáhttá 
čuovvolit sámegielat geavaheddjiid. Dáinna lágiin 
hálida departemeanta geahččalit movt buorebut 
sáhttá sihkkarstit ahte stáhtii gullevaš etáhtat vuh
tiiváldet sámiid dili iežaset doaimmaid plánenbarg
guin, ja go praktihkalaš doaimmaid hábmejit. 
Departemeanta áigu bargat viidáseappot ja doaim
mahit vásáhusaid viidáseappot eará departemeant
taide. 

Justiisdepartemeanta áigu bargat dan ovdii 
ahte go buorida heahtedieđihanbálvalusa, de lea 
maiddái dehálaš vuhtii váldit ahte sámegielat gea
vaheaddjiin lea dárbu sáhttit addit heahtediedáhu
said iežaset gillii. 

6 Suohkaniid ja fylkkasuohkaniid sámepolitihkka


Mearrádusat ja politihkka maid fylkkasuohkanat 
fievrredit, lea mearrideaddjin dasa makkár dásis 
sámegiella, kultuvra, ealáhusat ja servodateallin 
sáhttá ovdánit buori vuogi mielde. Suohkanat leat 
njunnošis láhčime olbmuide buresbirgejeaddji dili 
ja ráđđehus dáhttu ahte sámi álbmogis galget leat 
seammadássásaš fálaldagat go earáin, main ere
noamáš giella- ja kulturdárbbut vuhtiiváldojuvvojit. 
Fylkkasuohkaniin lea erenoamáš ovddasvástádus 
ovddidit guovlluid viiddis ipmárdusas. Jus sámi 
guovlluid regiuvnnat barget albma bures, de sihk
karastet ahte sámi servodateallin ovdána 
ráđđehusa politihka mielde. 

Duohtavuođas lea sihke suohkaniid ja fylkka
suohkaniid eiseválddiin seamma geatnegasvuohta go 
stáhta eiseválddiin čuovvut riikkaidgaskasaš geat
negasvuođaid ja našuvnnalaš rievtti sápmelaččaid 
ektui Norggas. Ii stáhta sáhte gozihit iežas riikkaid
gaskasaš geatnegasvuođaid maidda Norga lea 
iežas čatnan, jus dat eai čuvvojuvvo beaivválaš poli
tihkas ja beaivválaš doaimmain sihke báikkálaččat 
ja iešguđet regiovnnain. Stáhta ovddasvástádus lea 
ahte gávdnojit rámmaeavttut mat dahket 
vejolažžan dán ovddasvástádusa duohtandahkat. 
Stáhtas lea maid ovddasvástádus raporteret movt 
stáhta meannuda sápmelaččaiguin Norggas riik
kaidgaskasaš konvešuvnnaid ektui. Dát gáibida ahte 
stáhtas leat dieđut dan birra movt sámepolitihkka 
čađahuvvo báikkálaččat ja regiovnnaid dásis. 

Sápmelaččat leat eanaš suohkaniin unnitlogus, 
earret muhtun moatti suohkanis. Dát lea hástalus 
suohkaniidda go lea sáhka das ahte politihkalaš 
eanetlogu mearridemiin maiddái galget vujtiiváldit 
sámi beroštumiid. 

Nordlánddas ja Davvi-Trøndelágas leat 13 suoh
kanis eanet go logis čálihan iežaset sámi jienstus
lohkui. Kárten maid Snoasa suohkan lea čađahan 
muhtun álggahuvvon prošeavtta oktavuođas, 
čájeha ahte dušše okta suohkaniin válddahallá 
sámi geavaheaddjiid iežas plánain dearvvašvuođa 
ja sosiálabálvalusaid 1 linnjá dásis.1 

Sámi kultuvra ja ealáhusat leat máŋgga ládje 
garra deattu vuolde Norgga stuoraservodagas, 

1 Čoahkkáigeassu prošeavttas «Sørsamisk rådgivningstjeneste 
i helse- og sosialspørsmål» mii lea prošeakta maid Soasa suoh
kan álggahii jagi 2005. Prošeakta gárvána jagi 2008 čavčča. 

muhto suohkanat ja fylkkasuohkanat sáhttet daid 
áššiid áimmahuššat ja ovddidit ávkkálaš dihtomie
lalaš plánemiin. Plána- ja huksenlága njuolggadu
sain, ja das movt láhka adnojuvvo, lea stuora 
mearkkašupmi dasa movt sámi beroštumit vuhtii
váldojuvvojit, geahča kap. 20.2.1. 

6.1	 Suohkaniid iešstivren ja 
sámepolitihkka 

Stáhta vuhtiiváldá suohkaniid iešstivrejumi ja sámi 
servodaga regiovnnaid stuora girjáivuođa, ja lea ge 
danin leamaš várrogas geatnegahttit báikkálaš ja 
regiovnnaid álbmotválljen eiseválddiid váldit badje
lasaset erenoamáš sámepolitihkalaš bargguid. 
Muhto stáhtas lea gal ovddasvástádus gozihit ahte 
sápmelaččat ja iešguđet guovlluid sámi servodagat 
duođas besset oažžut buori ávkki dan ovdáneamis 
mii maŋimus logenar jagiin lea dáhpáhuvvan sáme
politihkas ja sámiid riektediliin. Maiddái Sámedik
kis lea dát ovddasvástádus, danin go diggi lea 
njunuš orgána mii galgá árvvoštallat movt alm
molaš politihkka váikkuha sápmelaččaide. 

Báikkálaš iešstivren adnojuvvo hui árvvusin 
Norggas. Suohkanláhka addá nanu suodjalusa dan 
vuostá ahte stáhta ii galgga suohkana bajábealde 
viggat stivret go guoská suohkana siskkáldas 
áššiid čoavdimii. Ja go suohkanat ieža šaddet mák
sit rehkega daid válljemiid ovddas maid ieža dah
ket, de dákkár iešstivren doaibmá nu ahte čađat 
fertejit ohcat hálbbimus buresdoaibmi jođihan
málle. Suohkaniin ja fylkasuohkaniin lea alddinea
set ovddasvástádus gozihit iežaset resurssaid gea
vaheami ja fertejit ieža válljet makkár doaimmaide 
dietnasiid geavahit. Ráđđehus ges galgá bealistis 
sihkkarastit ahte barggut čađahuvvojit ruhtarám
maid siskkobealde. Stáhta stivre ge dasto suohka
niid ja fylkasuohkaniid vuosttažettiin lágaid mearri
deami, bušeahttamearrádusaid, gulahallamiid ja 
ráđđádallamiid bokte. 

Buorre báikkálaš stivrenvuogi oažžu go suoh
kaniidda addojuvvo duohta doaibmanve
jolašvuohta. Ráđđehus dáhttu unnimus lági mielde 
seaguhit iežas suohkaniid siskkáldas stivremii, ja 
dáhttu baicca nu guhkás go lea vejolaš stivret rám
maeavttuiguin, sihke ekonomiija ja njuolggadusaid 

dáfus. Stáhta ferte stivret suohkansuorggi dan 
láhkái ahte das vuhtiiváldo sihke seammadássásaš 
bálvalusfálaldagaid dárbu, beroškeahttá guđe suoh
kanis ássá, ja guđege suohkana ja fylkasuohkana 
dáhttu fállat bálvalusaid suohkanássiid sávaldagaid 
ja dárbbuid mielde. Dát guoská maid sámi álbmo
gii gullevaš bálvalusaide. 

Vaikko suohkaniin ja fylkkasuohkaniin lea 
dehálaš ovddasvástadus doaimmahit našuvnnalaš 
buresbirjejeaddji servodaga fálaldagaid nugo 
mánáidgárddiid, vuođđoskuvlla, joatkkaoahpahusa 
ja dikšun-ja fuolahusbálvalusa, de lea lunddolaš 
ahte riikka eiseválddit sáhttet ásahit nuppástusaid 
ja stuorát nannenbargguid dieid surggiid siskko
bealde. Našuvnnalaš nuppástusat ja stuorát nannen
barggut leat dávjá ruhtaduvvon olggobealde rám
maruhtadansystema, dakko bokte ahte leat ásahuv
von sierra mearreáigásaš doarjjaortnegat mat 
huksenbaji ruhtadit jođihan- ja oastingoluid. 

6.1.1	 Bearráigeahčču, bagadallan ja 
raporten suohkansuorggis 

Ráđđehusa mielas leat fylkasuohkaniid sámi 
gažaldagaide gullevaš barggut ovdánan bures. Dat 
mii buoremusat lea váikkuhan dán buori ovdáneap
mái, leat ovttasbargošoahpamušat gaskal Sáme
dikki ja guovddáš sámi guovlluid fylkkasuohka
niid, gč. kap 7.3.1. 

Maiddái ollu suohkanat leat ovddidan sámi 
doaimmaid iežaset ovddasvástádussurggiin. Dat 
guoská erenoamážit suohkaniidda mat leat sámi 
giellalága doaibmaguovllus. Liikká ballá ráđđehus 
ahte máŋgga suohkanis vel eai váldde doarvái 
bures vuhtii sámi álbmoga beroštumiid ja dárb
buid. Máŋgga oktavuođas sáhttá sivvan váilevaš 
čuovvoleapmái leat dat ahte eai dovdda doarvái 
bures sámepolitihka ovdáneami. Sámedikkis lea 
dušše muhtun muddui leamaš dilli ja návccat gozi
hit ovttasbarggu suohkaniiguin seamma ládje go 
leat bargan fylkasuohkaniiguin, gč. kap. 7.3. 

Otná dilis eai gávdno makkárge systemáhtalaš 
čállosat dahje raporttat mat čájehivčče movt suoh
kansuorggis gozihit sámepolitihkalaš doaimmaid. 
Danin áigu ge Bargo- ja searvadahttindeparte
meanta, ovttasráđiid eará departemeanttaiguin 
maidda ášši guoská, geahččat dárkileappot movt 
sáhtášii fylkkamánne geassit eanet mielde dán bar
gui. Seammás galgat árvvoštallat movt sáhttá buo
ridit fylkamánne bagadallandoaimma suohkaniid 
ektui. Davviguovlluid fylkkamánnet leat vásihan 
ahte leamaš ávki ásahit sierra virggiid main lea ere
noamáš ovddasvástádus gozihit sámi gažaldagaid 
ovttastahttimiin, plánabargguin, ovdánahttinbarg
guin ja ovttasdoaimmaid bokte. Ráđđehus áigu 

geahčadit fylkamánne doaibmannávccaid mat gus
ket sámi gažaldagaide, go lea sáhka suohkan
suorggi bagadallan- ja ovddidanbargguin. Bargo – 
ja searvadahttindepartementa áigu maid bivdit 
KSa ja Sámedikki lagat ovttasbargui geahčadit 
suohkaniid barggu sámi áššiiguin. Dan oktavuođas 
lea heivvolaš čađahit kártema, omd. das, man mud
dui suohkanat váldet sámi čuolbmaáššiid iezaset 
plánadokumeanttaide. 

6.2 Hálddahusođastus ja sámit 

Hálddašannuppástus sisttisdoallá dan ahte leat sir
dojuvvon doaimmat stáhtas regiovnnaid álbmotvál
ljen ásahusaid dássái. Ja lea áibbas čielggas ahte 
hálddašannuppástus boahtá čuohcit sámi ássan
guovllu sápmelaččaide je sámi beroštumiide. 

Go doaimmat ja váldi sirdojuvvojit regiovn
naide, de dan barggus lea ráđđehusa bealis 
dehálaš muitit ahte ain galgá vuhtiiváldit sámi 
beroštumiid buori vuogi mielde. Ii leat sávahahtti 
ovdáneapmi jus Sámediggi ja sámi beroštumit 
ožžot unnit dadjamuša ja váikkuhanfámu go sis dál 
lea daid guoskevaš áššiin/válddis, dan geažil go 
doaimmat sirdojuvvojit stáhtas regiovnnaid dássái. 
Dát lea erenoamáš áigeguovdil go guoská stáhta 
doaimmaide ja bálvalusaide mat ovdal regiovn
naide sirdima guske Sámedikki ja stáhta ráđđádal
lansoahpamuššii. Danin lea ge ráđđehusa áigumuš 
ahte sámi váikkuheapmi ja mieldemearridanve
jolašvuohta ii galgga šaddat heajut daid áššesurg
giin mat sirdojuvvojit stáhtas regiovnnaide. 

Sámediggi lea dievasčoahkkinmearrádusas 
cealkán hálddašannuppástusa áššis (ášši 36/06) 
ahte sii dáhttot «duođalaš ja buresdoaibmi golm
mabealát šiehtadallamiid (stáhta-regiovnnat-
Sámediggi) sihkkarastin dihtii ahte Norga doallá 
álbmotrievttálaš geatnegasvuođaid sápmelaččaid 
ektui, maid lea geatnegahttojuvvon čuovvut.» Ii leat 
duođi dárkileappot namuhuvvon movt diekkár 
golmmabealát šiehtadallamat galggaše huksejuv
vot. Ráđđehusa mielas ii leat vuos áigi dievvan 
bargat viidáseappot diekkár čovdosiin. 

Ráđđehus lea gulaskuddančállosis Gielda- ja 
guovlodepartementii – mii lea dan birra go ođđa 
doaimmat galget sirdojuvvot regiovnnaid álbmot
válljen orgánaide guovvamánus 2008 – guorahallan 
vejolaš čovdosiid movt sáhtášii áimmahuššat sámi 
beroštumiid fylkasuohkaniin dain áššesurggiin 
mat sirdojuvvojit stáhtas, vai sihkkarastá sámi 
váikkuhanvejolašvuođa ja mieldemearrideami, 
masa maid gullá dat ahte áimmahušsat ráđđádal
lansoahpamuša. 



81 2007– 2008	 Sd.dieđ. nr. 28 
Sámepolitihkka 

6.2.1	 Molssaeavttot vuogit mo fuolahit sámi 
beroštumiid regiovnnain 

Sáhttá jurddašit máŋga vuogi movt sihkkarastit 
sámi beroštumiid regiovnnaid doaimmain. 
Vuosttažettiin ferte ráđđehus bealistis vuordit ahte 
regiovnnat áimmahuššet sámi beroštumiid dan 
láhkái ahte vuhtiiváldet stáhta ja Sámedikki 
ráđđádallansoahpamuša, masa gusket riikkaidgas
kasaš geatnegasvuođat. Ja ahte regiovnnat dahket 
dan iešalddis, suohkana iešmearridanvuođđojur
daga vuođul, nu ahte eai dárbbaš lágat ja láhka
njuolggadusat bidjat sin dan dahkat. Lea gal regiovn
naid duohken čilget makkár dohkálaš standárdda 
sii bidjet dáid iešguđet ovddasvástádussurggiide. 
Dákkár dilli, mas regiovnnat iehčanassii čilgejedje 
sámepolitihkalaš standárddaid, lei dábálaš dilli 
ovdal, gitta dassážii Sámediggi ásahuvvui. 

Nubbe vejolašvuohta lea ahte Sámediggái 
addojuvvo vejolašvuohta váikkuhit sámi áššiid pro
seassain regiovnna dásis. Dákkár dillái leat mii dál 
lahkoneamen. Fylkkasuohkaniid ja Sámedikki 
ovttasbargosoahpamušain vuhtiiváldet sihke suoh
kaniid iešstivrejumi ja maiddái sámelága, mii dadjá 
ahte Sámediggi ieš sáhttá ovddidit áššiid mat dikki 
mielas orrot dehálaččat. Ovttasbargosoahpamušat 
leat huksejuvvon konsensusjurdagii, mii 
mearkkaša dan ahte dat gii «unnimus hálida» 
mearrida man guhkás bealálaččat galget mannat 
guđege suorggi áššiiguin. Muhto goabbáge bealli 
soahpamušas sáhttá oalle oanehis áiggis geassit 
iežas eret soahpamušas, ovdamearkka dihte jus 
politihkalaš eanetlohku rievdá. Hástalus dákkár 
ovttasbargomálliin lea ahte dat ii sihkkarastte sámi 
váikkuheami ja mieldemearrideami guhkit áiggi 
vuollái dain áššesurggiin mat sirdojuvvojit stáhtas 
regiovnnaide, namalassii dain áššesurggiin mat dál 
gullet Sámedikki ja stáhta eiseválddiid ráđđádal
lansoahpamuššii. 

Dán ovttasbargosoahpamušmálle sáhtášii 
ovddidit dan láhkái ahte ovttasbargosoahpamuša 
jahkásaš raporttat, maid fylkadikkit ja Sámediggi 
meannudit jahkásaččat, čuvvot Sámedikki jahke
dieđáhusa mielddusin. Dáinna lágiin sáhttá áim
mahuššat raporterendárbbu ja nu oččošii 
ráđđehus vejolašvuođa jahkásaččat árvvoštallat 
guđege regiovnna sámepolitihkalaš ovdáneami. 
Sámedikki jahkedieđáhus meannuduvvo maid Stuo
radikkis. Dán málle sáhttá vel eanet buoridit, 
namalassii nu ahte regiovnnat ráhkadit iežaset 
ráđđádallansoahpamuša Sámedikkiin. Dat sáhttet 
leat juogo oassin daid ovttasbargosoahpamušain 
mat juo leat, dahje sáhttet ráhkaduvvot sierra soah
pamuššan. Regiovnnaid vejolaš ráđđádallansoah
pamušat sáhtáše huksejuvvot seamma dási eak

todáhtolašvuhtii go dálá ovttasbargosoahpamušat. 
Jus ii ráhkat eaktodáhtolaš soahpamuša, de lea 
eará vejolašvuohta ahte lága bokte geatnegahttit 
ráhkadit diekkár soahpamušaid. Dán geatnegas
vuhtii gulaše de maid dat eará doaimmat ja váldi 
mat fylkkasuohkaniin dál leat. 

Goalmmát málle livččii ahte Sámedikki ja 
stáhta eiseválddiid ráđđádallansoahpamuš mearri
duvvo maid guoskat daid ođđa regiovnnaide sámi 
guovlluin dain áššesurggiin maid stáhta dál sirdá 
regiovnnaide, mat dál gullet Sámedikki ja stáhta 
eiseválddiid ráđđádallansoahpamuša vuollái. Dát 
sihkkarasttášii sámi mieldemearrideami guhkit 
áigái áššesurggiin mat dál gullet Sámedikki ja 
stáhta eiseválddiid ráđđádallansoahpamuša vuol
lái. 

Ráđđehus áigu bargat ráhkadit oktasaš pro
posišuvnna Stuoradiggái doaimmaid ja vejolaš juoh
kinrievdadusaid birra 2008 čavčča, mas maiddái 
boahtit gieđahallat gažaldagaid mat gusket sámi 
beroštumiide. Dán barggus galgat gulahallat 
Sámedikkiin. Geahča muđui Sámedikki 2007 
jahkedieđáhusa čuoggá 2.1. 

6.3 Strategiijat ja doaibmabijut 

Suohkaniin main orrot ollu sápmelaččat, berre 
suohkanplánain duođalaččat bargat dan badjelii 
ahte láhčit dili nu ahte sámi kultuvra, ealáhusat ja 
servodateallin suodjaluvvo ja oažžu ovdánanve
jolašvuođaid. Seamma ládje berre dieid gažalda
gaid dikšut maiddái regionála plánenbargguin. 
Sámi beroštumiid áimmahuššama galgá plánen
bargguin sáhttit dikšut seamma ládje go eará 
dehálaš našuvnnalaš ja regionála beroštumiid. 

Mearrádusat maid dahket suohkaniin ja fylka
dásis, ja politihkka maid jođihit, lea mearrideaddjin 
dasa movt sámegiella, kultuvra, ealáhusat ja servo
dateallin lihkostuvvet ovdánit buori lági mielde. 
Lea hui dehálaš ahte suohkanat láhčet dili nu ahte 
sámi kultuvra ja giella galgá suodjaluvvot ja ovddi
duvvot maiddái gávpogiin ja stuorát báikkiin gos 
orrot ollu sápmelaččat. Dan sáhttá bargat go láhčá 
sámi fálaldagaid mánáidgárddiide, láhčá sámegie
loahpaheami, dearvvašvuođa- ja sosiálabálvalusa, 
boarrásiidfuolahusa ja go ásaha báikkiid gos sáp
melaččat sáhttet ovddidahttet sámegiela ja kul
tuvrra. 

Bargo- ja searvadahttindepartemeanta bovde 
KSa ja Sámedikki lagat ovttasbargui mas guorahal
lat suohkaniid bargguid sámiide gullevaš áššiin. 
Dán oktavuođas lea dárbu čađahit kártenbarggu. 

Bargo- ja searvadahttindepartemeanta áigu ovt
tas eará departemeanttaiguin maidda áššit gusket, 

árvvoštallat movt fylkkamánne bagadallandoaibma Ráđđehus áigu áimmahuššat sámi beroštumiid

suohkaniid ektui sáhttá ovddiduvvot sámiide guos- hálddanšansirdima nuppástusas.

kevaš áššiid oktavuođas.




Njealját oassi. 

Sámediggi

7 Sámediggi


Sámediggi ásahuvvui geassemánu 12. b. 1987-man
nosaš lága nr. 56 Sámedikki ja eará sámi riek
tedilálašvuođaid birra (sámelága) vuođul. 
Sámediggi ásahuvvui vuosttažettiin sámiid ovdda
steaddji álbmotválljen orgánan, ja dađistaga dasa 
leat biddjojuvvon eanet bargamušat ja dasa lea sir
dojuvvon váldi lága ja/dahje láhkaásahusa vuođul 
máŋgga suorggis. Stuorradiggi lea gieđahaladettii
nis jahkásaš stuorradiggedieđáhusa Sámedikki 
doaimma birra ja bušeahttameannudeamis birra 
dorjon Sámedikki doaimma ja sajádaga ovddi
deami. 

Ovdabargguin deattuhuvvui ahte Sámedikki 
váldi galgá sáhttit ovdánit, gč. Árv. O. nr. 79 (1986– 
87) s. 9: 

«Lávdegoddi lea ovttaoaivilis ahte Sámedikki 
váldi ii sáhte mearriduvvot oktii agi beaivái. 
Lávdegoddi ádde ahte jus Sámedikki válde
suorgi vejolaččat viiddiduvvo boahtteáiggi, de dat 
soaitá šaddat vuostálagaid eará hálddašanorgá
naiguin ja eaktuda ahte dát gažaldagat čielgga
duvvojit ja čovdojuvvojit ovdalgo mearriduvvo 
ahte ođđa bargamušat biddjojuvvojit Sámedig
gái. Go leat vásihan Sámedikki doaimma, de lea 
lunddolaš ahte váldesuorgi árvvoštallojuvvo 
Sámedikki barggu ja olbmuid dábálaš servo
datoainnu ektui.» 

Viidáseappot biddjojuvvo sámi iešmearridan
vuoigatvuođa prinsihppa vuođđun: «Jus sámi kul
tuvra galggaš ceavzit boahtteáiggi […], de eaktuda 
dat ahte sámiide addojuvvo mearkkašahtti 
iešmearridanvuoigatvuohta ja dadjamuš dakkár 
áššiin mat leat erenoamaš dehálaččat sámi kul
tuvrra sajádahkii». (Od.prp. nr. 33 (1986–87) s. 67). 
Dat mielddisbuktá earret eará ahte sámit ieža, dat 
mearkkaša ahte Sámediggi, galgá vuoruhit sámi 
kultuvrra ja servodateallima doaimmaid, ii ge 
ráđđehus. 

Soria Moria-julggaštusas biddjojuvvo vuođđun 
ahte Sámedikkis galgá leat duohta dadjamuš dak
kár surggiin mat leat dehálaččat sámi álbmogii. 
Dát čuovvu ulbmila sihkkarastit Sámediggái politi
hkalaš orgánan ja hálddahusorgánan stuorát fridd
javuođa, dadjamuša ja lasi válddi, gč. Sd.dieđ. nr. 55 
(2000–2001). Lea leamaš mearkkašahtti ovdáne
apmi dain rámmaeavttuin mat leat mielde mearri

deamen Sámedikki sajádaga ja doaibmanfriddja
vuođa maŋŋágo sámeláhka mearriduvvui. Dehá
lepmosiid gaskkas leat hálddašandoaimmaid 
lassáneapmi, váldi addojuvven sierralágaid vuođul, 
bušeahttadili ovdáneapmi ja jagi 2005 kon
sultašuvdnašiehtadus. 

7.1	 Sámedikki organiseren, bargo- ja 
váldesuorgi 

Sámedikkis lea parlamentáralaš vuogádat, mas 
Sámedikki dievasčoahkkima eanetlohku vállje 
Sámediggeráđi. Sámediggeráđis lea politihkalaš 
ovddasvástádus Sámedikki oktilis doaimmas, dás 
maiddái dan hálddahusdoaimmas. Sámedikkis leat 
1.	 dievasčoahkkin (parlameantadoaibma lávde

godde- ja dievasčoahkkimiiguin njelljii jagis, 
čoahkkinjođihangoddi sierra čállingottiin mii 
jođiha ja hálddaša dievasčoahkkima doaimma), 

2.	 Sámediggeráđđi (maid Sámedikki dievasčoahk
kima eanetlohku vállje, mas lea politihka ovddi
deaddji doaibma ja mas lea parlamentáralaš 
ovddasvástádus dievasčoahkkimii), 

3.	 doarjjastivra (vástida doarjjahálddašeamis daid 
njuolggadusaid vuođul maid dievasčoahkkin 
lea mearridan, ja hálddahusa evttohusa vuođul) 
ja giellastivra (sámi terminologiija ja čállinvuogi 
mearridanorgána), 

4.	 fágalaš hálddašeami ollašuhttin ja hálddahuslaš 
doaibma (daid bargamušaid hálddašeapmi mat 
čatnasit oahpahusláhkii, kulturmuitoláhkii ja 
sámeláhkii, ja daid iešguđetlágan hálddahuslaš 
gulaskuddanáššiid hálddašeapmi mat čatnasit 
doaibmabijuide mat leat dehálaččat sámi servo
dagaide, ja vel oppa doaimma ekonomiija- ja 
bargiidstivrejupmi). 

Sámedikki doaibma sulastahttá sihke Stuorradik
ki, ráđđehusa, departemeantta ja direktoráhta 
bargui, ja gokčá eanaš servodatsurggiid. Dat 
duohtadilli ahte Sámediggi lea politihkalaš orgána 
mas lea iešguđetlágan váldi, sáhttá leat hásta
leaddji hálddašit sihke stáhta eiseválddiide ja 
Sámediggái alcces. 

7.1.1 Sámedikki váldi 

Sámedikki váldi juohkása guovttelágánin, lágas ja/ 
dahje láhkaásahusas mearriduvvon váldin ja váldin 
juohkit ekonomalaš doarjagiid. Sámediggái lea 
addojuvvon váldi lágain/láhkaásahusain viđa 
suorggis. Dat leat: 
1.	 Kulturmuitoláhka mii guoská sámi kulturmu

ittuide. Dát váldi lea fápmuduvvon láhkaása
husa vuođul ja Sámediggi lea fágalaččat 
Riikkaantikvára/Birasgáhttendepartemeantta 
vuollásaš, (gč. kap. 7.7). Formála mearridan
gelbbolašvuođa lassin kulturmuitolága vuođul, 
lea Sámedikki ovddasvástádus fuolahit sámi 
kulturmuitodeastagiid plána- ja huksenáššiin 
plána- ja huksenlága vuođul. Sámediggi sáhttá 
ovddidit vuosteákkaid go plánat leat vuostála
gaid riikkalaš ja dehálaš regionála beroštusai
guin. 

2.	 Sámelága § 3–12 cealká ahte Sámediggi galgá 
bargat dan ovdii ahte sámegiella Norggas suodja
luvvošii ja ovdánivččii, gč. Od.prp. nr. 114 
(2001–2002) (gč. kap. 19.2). 

3.	 Oahpahusláhka mii guoská váldái mearridit 
láhkaásahusaid sámegiela oahpahusa fágaplá
naid birra vuođđoskuvlii ja joatkkaoahpahussii, 
ja erenoamáš sámi fágaid oahppoplánaid birra 
joatkkaoahpahussii (geavadis fágaid giela, 
duoji ja boazodoalu oahppoplánaid). Váldi lea 
fápmuduvvon lága vuođul (gč. kap. 11.1). 

4.	 Lága vuođul fápmuduvvon váldi addit láhkaása
husaid sámi leavgga geavaheami birra, gč. 
sámelága § 1–6. 

5.	 Lága vuođul fápmuduvvon váldi addit njuolgga
dusaid dasa mo rievdan meahccegeavahusa 
váikkuhusat sámi kultuvrii, boazodollui, meahc
ceávkkástallamii, ealáhusdoibmii ja servodate
allimii galget árvvoštallojuvvot. Departemeanta 
galgá dohkkehit njuolggadusaid, gč. finnmárk
kulága § 4 (gč. kap. 20.2.2). 

Sámediggi lea ožžon eanet ovddasvástádusa ja 
iehčanasvuođa bušeahta oktavuođas dan láhkai 
ahte Sámediggi jagi 1999 rájes oaččui spiehkastaga 
Juolludannjuolggadusaid § 3 (dalá § 4), gč. Sd.prp. 
nr. 1 Lasáhus nr. 5 (1998–1999). Dainna várašemiin 
ahte Stuorradiggi dohkkeha bušeahta, juogada 
Sámediggi iežas skábmamánu dievasčoahkkimis 
daid juolludusaid mat leat addojuvvon departe
meanttaid bušeahtain. 

Sámediggi juogada doarjagiid ollu surggiin. 
Sámediggi mearrida doarjjahálddašeami njuolgga
dusaid, muhtun dáhpáhusain ovttasráđiid 
áššáigulli departemeanttain. Doarjjahálddašeami 
sáhttá juohkit čieža vuollekategoriijan: 

–	 Njuolgga doaibmadoarjjan organisašuvnnaide 
(ealáhus- ja kulturorganisašuvnnaide, riikka
miehtásaš sámi organisašuvnnaide). 

–	 Njuolgga doaibmadoarjjan friddja ásahusaide 
(vuođđudusaide ja miellahttoorganisašuvn
naide). 

–	 Njuolgga doaibmadoarjjan gieldda oamastan 
ásahusaide (dávvirvuorkkáide ja giellaguovd
dážiidda). 

–	 Njuolgga doaibmadoarjjan gielddaide giella
bargguide. 

–	 Doaibmadoarjjan ohcama/duođaštusa vuođul 
mánáidgárddiide, girjebussiide. 

–	 Doarjjan ohcama vuođul kultur-, ealáhus-, 
giella- ja kulturmuitoprošeavttaide, ja vel 
oahppo- ja dáiddárstipeanddaide. 

–	 Doarjjan oahpponeavvuid ráhkadeapmái/oahp
poneavvuid diŋgomii. 

Sámediggi nammada dahje evttoha stivralahtuid 
máŋgga sámi organisašuvdnii ja máŋgga almmolaš 
doaimmahussii. Muhtun dáhpáhusain mudde 
láhka dán bargamuša (boazodoalloláhka, finn
márkkuláhka ja universitehtaid ja allaskuvllaid 
láhka). 

Sámediggi lea ovdánan mearkkašahtti láhkai 
maŋimus jagiid.1 Dan rájes go dan organiseremis 
ledje vuollásaš ráđit sierra hálddahusaiguin čielga 
surggiin, de lea dál ovddasvástádus dievasčoahkki
mii čielgasit biddjojuvvon Sámediggeráđđái. Seam
más lea Sámediggi maŋimus jagiid váldán badjela
sas dakkár doaimmahusaid go Sámi oahpahusráđi 
ja Sámi sierrabibliotehka, ekonomalaš doarjjaor
tnegiid sámi ásahusaid várás ja gielddaid várás, ja 
máŋga doarjjaortnega mat leat sámi álbmoga 
várás. 

7.1.2 Sámedikki politihkalaš doaibma 

Sámediggi čoahkkana dievasčoahkkimii njelljii 
jagis. Sámediggeválga čađahuvvo oktan stuorradig
geválggaiguin. Go Sámediggi vuođđuduvvo juohke 
njealját jagi, vállje Sámedikki dievasčoahkkin 
sámediggeráđi mas leat vihtta áirasa. Sámedikki 
dievasčoahkkin mearrida jienastemiin mo oppa 
ráđi čoahkádus galgá leat. Sámediggeráđđi lea vál
ljejuvvon jus dat oažžu eanet go beali jienastagain 
vuosttaš jienasteamis. Sámediggeráđi bargamušat 
leat jođihit ja fuolahit Sámedikki oktilis doai

1	 Bjørn Bjerkli ja Per Selle válddahallaba dán ovdáneami 
kapihttalis 2 Sametinget – kjerneinstitusjonen innenfor den 
nye samiske offentligheten i Samer, makt og demokrati. 
Sametinget og den nye samiske offentligheten, Gyldendal 
2003. Girji lea almmuhuvvon Fápmo- ja demokratiijačielgga
deami oktavuođas. 

Govus 7.1  Sámedikki dievasčoahkkinlatnja 
Govvideaddji: Jaron Hollan 

bmama, gulahallama ja konsultašuvnnaid ráđđehu
sain ja eará eiseválddiiguin. Sámediggeráđđi 
ovddida áššiid čoahkkinjođihangoddái mii de fas 
ráhkada áššelistta ja juohká áššiid lávdegottiide. 

Maŋŋágo Sámediggi lea vuođđuduvvon válgga 
maŋŋá, válljejuvvo válgalávdegoddi mii árvala buot 
lahttoevttohasaid lávdegottiide, doarjjastivrii ja 
Sámi parlamentáralaš ráđđái. 

Sámedikki čoahkkinjođihangotti válljen 
čađahuvvo gorrelohkoválgan. Čoahkkinjođihan
gottis leat jođiheaddji (Sámedikki dievasčoahk
kinjođiheaddji), sadjásaš jođiheaddji ja golbma 
lahtu. Čoahkkinjođihangoddi ráhkada áššelistta, 
gohčču čoahkkimiidda ja jođiha Sámedikki die-
vasčoahkkimiid. 

Sámedikki dievasčoahkkimis válljejuvvojit 
lahtut njealji lávdegoddái, Plána- ja finánsalávde
goddái, Bajásšaddan- ja oahppolávdegoddái, Ealá
hus- ja kulturlávdegoddái ja Bearráigeahččanlávde
goddái. Jagis dollojuvvojit njeallje dievasčoahk
kima maid ovdalaš leat lávdegoddečoahkkimat. 
Lávdegottit ovddidit evttohusaid dievasčoahkkimii 
dain áššiin maid čoahkkinjođihangoddi sádde láv
degottiide. Bearráigeahččanlávdegoddi ovddida 

mearrádusevttohusaid sierra njuolggadusaid 
vuođul. 

Sámedikki ođđasisorganiserema oktavuođas 
jagi 2000 ja Sámi kulturráđi, Sámi ealáhusráđi, 
Sámi kulturmuitoráđi ja Sámi oahpahusráđi 
heaittiheami maŋŋá ásahii Sámediggi jagi 2001 
Sámedikki doarjjastivrra man ovddasvástádus 
galgá leat Sámedikki doarjjaruđaid hálddašeapmi. 
Sámedikki doarjjastivrra njuolggadusaid lea 
Sámediggi mearridan. Doarjjastivrra čieža lahtu 
leat Sámedikki áirasat ja sadjasašáirasat válljen 
Sámedikki áirasiid ja sadjásašáirasiid gaskkas. 
Lahtut válljejuvvojit ovtta válgaáigodahkii. 
Doarjjastivra juogada ruđaid dain stipeanda- ja 
doarjjaortnegiin mat leat kultur- ja ealáhusovddi
deami, oahpahusa, giela, kulturmuittuid ja 
dearvvašvuođa- ja sosiálabálvalusaid várás. Dat 
ortnegat maid Sámedikki doarjjastivra hálddaša, 
bohtet ovdan Sámedikki jahkásaš bušeahtas. 

7.1.3	 Sámedikki hálddašanbargamušat ja 
hálddahus 

Sámedikkis ledje jagi 2007 sullii 120 hálddahus
bargi. Go Sámediggi ásahuvvui jagi 1989, válddii 
Sámediggi badjelasas Norgga sámeráđi 
bargamušaid, ja maiddái Norgga sámeráđi čieža 
olbmo hálddahusa. Dađistaga go doaibma viidánii 
hálddašanortnegiid sirdima geažil departemeant
tain Sámediggái, de lassánedje hálddahuslaš 
resurssat ge. Hálddahusa stuorrun čatnasa maid
dái Sámedikki lassánan politihkalaš doibmii – mii 
čuovvu sámepolitihkalaš ovdáneamis ja álgoálbmot
rievtti riikkaidgaskasaš ovdáneamis. Sámedikki 
hálddahusas leat ollu iešguđetlágan bargamušat, ja 
dat lea máŋgii ođđasis organiserejuvvon, politih
kalaš dási organiserema mielde. 

Sámediggi oaččui jagi 1993 rájes sámi giel
laruđaid, sámi kulturruđaid ja sámi kulturmuito
hálddašeami hálddašanválddi departemeanttain. 
Sámediggi mearridii skábmamánus 1992 ásahit 
fágapolitihkalaš vuollásaš ráđiid mat galge 
hálddašit sámi doarjjaortnegiid mat dalle sirdojuv
vojedje Sámediggái. Seammás mearriduvvui ahte 
vuollásaš ráđiid hálddahusat galge báikáduvvot 
bieđgguid sámi guvlui. 

Jagi 1994 ásahuvvui Sámi kulturmuitoráđđi 
Sámedikki vuollásažžan. Sámi kulturmuitoráđđi 
heaittihuvvui jagi 2000 ja dan hálddahus ovttaidaht
tojuvvui Sámedikki hálddahusa ossodahkan. 

Sámediggevisti Kárášjogas rahppojuvvui alm
molaččat skábmamánu 2. beaivvi 2000. Seamma 
jagi válddii Sámediggi badjelasas Sámi bibliotehka, 
maid gielda dan ovdal jođihii. Sámediggi organise
rii dalle girjeráju Girjerádjo- ja diehtojuohkinosso

daga oassin. Sámi sierrabibliotehkas lea guovddáš 
sadji sámediggevisttis, ja lea buohkaid várás geat 
dárbbašit sámi girjerádjobálvalusaid. 

Sámi oahpahusráđđi, mii ásahuvvui jagi 1976 
Girko-, oahpahus- ja dutkandepartemeantta rávve
jeaddji orgánan, heaittihuvvui 01.01.2000. Oahpa
husráđi hálddahus sirdojuvvui Sámediggái seam
más go máŋga bargamuša sirdojuvvojedje 
Sámediggái. Dat dagahii ahte Sámedikki háldda
hus stuorui sullii 25:in bargiin. 

Go Sámediggi miessemánus 2000 mearridii 
rievdadit Sámedikki ja dan vuollásaš fágaráđiid 
struktuvrra, de ovttaidahttojuvvojedje vuollásaš 
ráđiid hálddahusat Sámedikki hálddahussii mat 
Sámedikki mearradusa vuođul organiserejuv
vojedje ossodahkan. 

Mánáid- ja bearašdepartemeanta sirddii jagi 
2001 sámi mánáidgárddiid sierra doarjaga 
hálddašeami Sámediggái. 

Jagi 2002 rájes sirdojuvvui Sámediggái máŋgga 
ortnega hálddašanovddasvástádus maid Kulturde
partemeanta ovdal hálddašii, gč. kap. 14.4. 

Sámedikki hálddahus organiserejuvvui ođđasis 
jagi 2005, ja das leat dál golbma ossodaga, Oahpa
hus- ja kulturossodat, Vuoigatvuođa-, ealáhus- ja 
birasossodat, ja Hálddahusossodat. Dasto leat vel 
ásahuvvon guokte bargoveaga, dievasčoahkkima 
ja Sámediggeráđi várás. 

Jagi 1999 rájes, go Sámediggi nettobušehttejuv
vui, de sáhttá Sámedikki dievasčoahkkin juohkit 
ruđaid poastadásis ja dan láhkai maiddái juolludit 
ruđaid Sámedikki hálddahuslaš resursan. 

Dál leat Sámedikkis čieža kontorbáikki miehtá 
riikka. Sámedikki váldohálddahus lea Kárášjogas. 
Eanaš eará kontuvrrat leat oktiisajuštuvvon sámi 
kulturásahusaiguin, nu mo dat lea Saemien Sijtiein 
Snoasas, Árran julevsáme guovdátjiin Divttasvuo
nas, Várdobáiki sámi guovddážiin Evenáššis, Ája 
Sámi Guovddážiin Gáivuonas, ja Várjjat Sámi 
Museain Unjárggas. Sámedikki kontuvra Guovda
geainnus fárre Dieđavissui go dat gárvána jagi 
2009. 

7.1.4 Sámedikki bušeahttaovdáneapmi 

Go Sámediggi ásahuvvui jagi 1989, de biddjojuvvui 
dat vuođđun ahte Sámediggi galgá váldit badjela
sas buot doaimmaid ja oažžut seamma vuoigat
vuođaid ja geatnegasvuođaid mat dan rádjai ledje 
leamaš stáhta nammadan Norgga Sámeráđis. 
Bušeahttateknihkalaččat čađahuvvui dat dan 
láhkai ahte dat bušeahttarutiinnat mat ledje ása
huvvon Norgga Sámeráđi ektui, jotkojuvvojedje 
árvvoštalakeahttái Sámedikki erenoamáš árvodási 
álbmotválljen orgánan. 

Sámediggi organiserejuvvui jagi 1999 dakkár 
doaimmahussan mas ledje sierra fápmudusat (net
tobušehttejuvvon) ollašuhttin dihtii daid ulbmiliid 
ahte Sámediggái galgá stuorra friddjavuohta ja 
vejolašvuohta dahkat iežas vuoruhemiid sámi kul
tuvrra ja sámi servodateallima boahtteáiggi várás. 
Seammás ásahuvvojedje ođđa bušeahttabargovuo
git ja jahkásaš johtočála sámi áššiid oktiiordnema 
birra bušeahttabargui. Dát mielddisbuvttii ahte 

stáhtaráđiid ja sámediggepresideantta gaskasaš 
bušeahttačoahkkimat ásahuvvojedje bistevaš or
tnegin. 

Sámedikkis lei iežas vuosttaš olles doaibmajagi 
1990 31,7 milj. ruvdnosaš bušeahtta. Jagi 2008 
hálddaša Sámediggi sullii 311 milj. ruvnno, gč. gov
vosa 7.2. Lassáneapmi vuolgá eanaš das ahte 
Sámediggi dađistaga lea ožžon daid ortnegiid 
hálddašeami ovddasvástádusa mat ásahuvvojedje 
nannet sámi kultuvrra, giela ja ealáhusovddideami, 
ja mii ovdal earret eará lei departemeanttain. Ovdá
neapmi čuovvu stáhta eiseválddiid ulbmila addit 
Sámediggái stuorát dadjamuša ja válddi áššiin mat 
erenoamážit beroštahttet sámi álbmoga. 

7.2	 Stáhtalaš eiseválddiid ja Sámedikki 
gaskasaš 
konsultašuvdnašiehtadus 

Šiehtadusa das makkár vugiid mielde stáhtalaš 
eiseválddiid ja Sámedikki gaskasaš konsultašuvn
nat galget čađahuvvot, vuolláičáliiga gielda- ja 
guovloministtar ja sámediggepresideanta mies
semánu 11. beaivvi 2005. Sámediggi dohkkehii pro
sedyraid geassemánu 1. beaivvi 2005. Suoi
dnemánu 1. beavvi 2005-mannosaš gonagaslaš 
resolušuvnnain nannejuvvui ahte prosedyrat gal-
get gustot oppa stáhtahálddahussii. Konsultašuv
dnavugiid mearrádusa duogáš lea álgoálbmogiid 
vuoigatvuohta jerrojuvvot áššiin mat sáhttet 
njuolgga váikkuhit álgoálbmogiidda. Dát vuoigat
vuohta čuožžu ILO-konvenšuvnnas nr. 169 álgoál
bmogiid ja čeardaálbmogiid birra iehčanas 
stáhtain, 6. artihkkalis. Konsultašuvdnavuogit gal-
get geavahuvvot áššiin mat sáhttet váikkuhit 
njuolgga sámi beroštusaide. 

Bargo- ja searvadahttindepartemeanta lea 
geassemánus 2006 ráhkadan rávvenčállosa mii 
galgá addit geavatlaš rávvagiid das mo kon
sultašuvnnat Sámedikkiin galget čađahuvvot. 

Barggadettiin dáinna stuorradiggedieđáhusain 
lea Bargo- ja searvadahttindepartemeanta iskan 
čohkket daid vásáhusaid mat departemeanttain, 
eará stáhtalaš eiseválddiin ja Sámedikkis leat kon
sutlašuvdnaprosedyrain. Konsultauvdnavuogit leat 
dagahan ahte lea šaddan ođđa ja eanet formála 
oktavuohta stáhtalaš eiseválddiid ja Sámedikki 
gaskii. Máŋga stáhtalaš eiseválddi dieđihit ahte sin 
mielas lea álkit váldit oktavuođa Sámedikkiin árrat 
ja dainna ovttasráđiid árvvoštallat goas Sámediggi 
galgá searvat prosessii mii lea jođus. Dát okta
vuohta lea addán stáhtalaš eiseválddiide ođđa 
dieđu sámi diliid birra ja buoret áddejumi áššiin 
mat gusket sámiide. Stáhtalaš eiseválddiid ja 

Sámedikki mielas ovddidit konsultašuvnnat okta
vuođaid. Sámi perspektiiva lea šaddan čielgaset 
máŋgga departementii ja etáhtii, ja Sámediggi lea 
oahppan eambbo stáhtahálddahusa rutiinnaid 
iešguđet osiid birra. 

Konsultašuvdnašiehtadus dagaha ahte 
ráđđehusas lea buoret vuođđu dahkat iežas mear
rádusaid áššiin main leat leamaš konsultašuvnnat, 
ja áššiid lea álkit čađahit maŋŋá go dat leat mearri
duvvon. 

Vásihuvvon lea ahte lea dárbu heivehit kon
sultašuvdnavugiid stáhtalaš sajáiduvvan áššemean
nudanrutiinnaide. Hástaleaddjin sáhttá leat čađahit 
konsultašuvnnaid Sámedikkiin oktanaga departe
meantta siskkáldas posedyraiguin ja áššemeannu
demiin, ja áinnasge ráđđehusa mearridanproseas
saiguin. Sámedikkis fas bealistis leat iežas siskkál
das hálddahuslaš ja politihkalaš proseassat. 
Ráđđehusa oaidnu lea ahte konsultašuvnnaid ja 
departemeanttaid ja ráđđehusa siskkáldas barggu 
gaskasaš doaibman njuolgá dađistaga lasi vásáhu
said mielde. 

Buori konsultašuvnna eaktun lea ahte oaseha
sat lonohallet áššáigullevaš dieđuid. Sámediggi lea 
máŋgga konsultašuvnna oktavuođas dovddahan 
iežas leamen hui duhtavaš go konsulatašuvnnain 
čađahuvvo rabas gulahallan. Rabasvuohta proseas
sas dahká álkibun Sámediggái buktit oaiviliiddis 
substantiála čuolbmačilgehusaide juohke áššis. 
Geavatlaččat šaddá álkibun čađahit rabas gulahal
lama ja áššebáhpiriid lonohallama go mearrádusat 
almmolašvuođalágas konsultašuvnnaid birra 
Sámedikkiin jna. doaibmagohtet čakčat 2008. 
Mearrádusat dadjet ahte áššebáhpiriid mat lono
hallojuvvojit konsultašuvnnaid oktavuođas, sáhttá 
biehttalit čájeheames. 

Konsultasjonsprosedyraid vuođul galget 
Sámediggi ja sámeáššiid departemeanttaid siskkál
das oktiiordnenlávdegoddi doallat kon
sultašuvdnačoahkkimiid juohke jahkebeali. Dáin 
čoahkkimiin oažžu Sámediggi diehtit makkár pro
seassaid departtemeanttat árvvoštallet guovdilin 
čuovvovaš mánuid konsultašuvnnaid áššin. Dán 
láhkai šaddá álkit Sámediggái ja departemeant
taide plánet ja vuoruhit deháleamos áššiid. 

Ráđđehus háliida fuomášuhttit ahte kon
sultašuvnnat eai galgga boahtit dábálaš áššemean
nudanprosedyraid sadjái. Ain lea mearkkašahtti 
dehálaš ahte Sámediggi addá cealkámušaid gula
skuddanoasehassan sihkkarastin dihtii ahte lea 
buorre vuođđu meannudit ášši viidáset. Gulaskud
dancealkámuš maid Sámediggi ovddida, sáhttá 
dávjá doaibmat konsultašuvdnaproseassa buorrin 
vuođđun, dannego dalle leat Sámedikki oaivilat ja 
ákkastallan čielgan árra muttus. 

Konsultašuvdnašiehtadusa dehálaš prinsihppa 
lea ahte konsultašuvnnat galget čađahuvvot buori 
jáhkus ja soabadanulbmiliin. Áššiin main dattetge ii 
sohppojuvvo miige sierramielalašvuođa geažil, lea 
mearkkašahtti dehálaš ahte Sámedikki oainnut 
čielgasit bohtet ovdan áššebáhpiriin mat mannet 
ášši loahpalaš mearrideaddjái. Dát lea erenoamáš 
dehálaš áššiin maid ráđđehus meannuda ja mat 
ovddiduvvojit Stuorradiggái. 

Vásáhusat konsultašuvdnaortnegiin leat eanaš 
positiivvat. Máŋgga áššis lea duođaštuvvon ahte 
gulahallan mearridanvuođu hárrái lea dagahan 
geavatlaš ja ovttamielalaš čovdosiid mat bures fuo
lahit sihke sámi ja eará servodatdeastagiid. 

Geahča Sámedikki 2007 jahkedieđáhusa 
čuoggá 3.2 mas jagi 2007 konsultašuvnnat váldda
hallojuvvojit. 

7.2.1 Konsultašuvnnat ja gulaskuddamat 

Sámelága § 2–2 válddahallá mo almmolaš orgánat 
dáhttot Sámedikki buktit cealkámušaid. Mearrá
dus dadjá ahte eará almmolaš orgánat berrejit 
«addit Sámediggái vejolašvuođa cealkit oainnus 
ovdalgo dat dahket mearrádusaid áššiin mat gullet 
Sámedikki bargosuorgái». Gulaskuddannjuolgga
dus berre dulkojuvvot sámelága § 2–1 mielde mii 
válddahallá Sámedikki bargosuorggi. Sámelága 
§ 2–2 mearrádus gulaskuddanvuoigatvuođa birra 
berre dattetge dulkojuvvot ILO-konvenšuvnna 169 
artihkkaliid 6 ja 7 olis, ja vel stáhta eiseválddiid ja 
Sámedikki gaskasaš konsultašuvdnašiehtadusa 
olis. 

Gulaskuddanvuoigatvuohta gusto buohtala
gaid konsultašuvdnageatnegasvuođain Sisdoalu 
dáfus gusto konsultašuvdnageatnegasvuohta eanet 
go gulaskuddanvuoigatvuohta, ja kosultašuvnnat 
addet Sámediggái stuorát váikkuhanvejolašvuođa 
go dan mii čuovvu gulaskuddanvuoigatvuođas. 
Muhto ovtta suorggis gusto gulaskuddanvuoigat
vuohta viidáseappot go konsultašuvdnašiehtadusa 
doaibman: Gulaskuddanvuoigatvuođa doaibman
viidodat čujuha «almmolaš orgánaide» mat leat 
orgánat sihke báikkálaš, guvllolaš (regionála) ja 
guovddáš dásis, gč. Od.prp. nr. 33 (1986–87) siid
dus 118. Konsultašuvdnašiehtadus fas gusto 
ráđđehussii, departemeanttaide, direktoráhtaide ja 
eará vuollásaš doaimmahusaide, gč. kon
sultašuvdnašiehtadusa čuoggá 2. 

Sámedikki áššesuorgi lea buot áššit mat dikki 
mielas «erenoamážit gusket sámi álbmogii», gč. 
sámelága § 2–1 vuosttaš lađđasa. Sámelága § 2–1 
nuppi lađđasis čuovvu ahte «Sámediggi sáhttá ieš 
vuolggahit ja addit cealkámuša buot áššiin iežas 
bargosuorggis». Sámediggi lea ieš ožžon gelb

bolašvuođa árvvoštallat guoská go ášši erenoa
mážit sámiide. Dát árvvoštallan lea hálddahusa 
friddja meroštallama duohkin, ja dan ii leat vejolaš 
rievttálaččat dárkkistit.2 Geavadis gal illá dáidet 
čuožžilit váttisvuođat das gullá go ášši Sámedikki 
bargo- ja váldesuorgái go Sámediggi ieš lea vuolg
gahan ášši, gč. sámelága § 2–1 nuppi lađđasa. Eará 
orgánaide mat árvvoštallet addit Sámediggái 
vejolašvuođa dovddahit iežas oaivila ovdalgo mear
rádus dahkkojuvvo sámelága § 2–2 vuođul, šaddá 
váddáset árvvoštallat gullá go ášši Sámedikki 
bargo- ja váldesuorgái. Ovdehuvvo ahte orgána 
masa ášši guoská, jus eahpádus bohciida, galgá 
Sámedikkiin čielggadit háliida go Sámediggi ášši 
gulaskuddamii vai ii.3 Ahte ášši «erenoamážit 
guoská sámi álbmogii» ii mearkkaš ahte ášši galgá 
dušše sámiide guoskat. Nu lea ge Sámedikkis váldi 
meannudit áššiid dalle ge go ášši guoská eará joavk
kuide dahje beroštumiide. 

7.3	 Sámedikki ovttasbargu báikkálaš 
ja regionála eiseválddiiguin 

Sámedikki gaskavuohta gielddaide ja fylkkagield
daide lea muhtun surggiin muddejuvvon láhka
mearrádusaiguin. Sámelágas, mánáidgárdelágas ja 
oahpahuslágas leat mearrádusat sámi 
dilálašvuođaid birra mat njuolgga váikkuhit gield
daide, ja leat dan láhkai mielde muddemin Sámed
ikki ja gielddaid muhtun gaskavuođaid. Ođđa 
plána- ja huksenláhka (gč. kap. 7.6 ja 20.2.1) § 5–4 
čilge Sámedikki vuoigatvuođa ovddidit vuosteák
kaid gielddaplánaide. Láhkaásahus fágalaš ovddas
vástádusjuogu jd. birra kulturmuitolága vuođul 
addá dihto njuolggadusaid Sámedikki rollii kultur
muitohálddašeami ektui muđui. Iežas váikkuhan
gaskaomiid bokte lea Sámedikkis dattetge vissis 
váikkuhus gielddaid sámepolitihkalaš doaibmabi
juide mat ovdamearkka dihtii čatnasit sámi gillii, 
kultuvrii, mánáidgárddiide ja ealáhusaide. Muđui 
lea gielddaid ja fylkkagielddaid ja Sámedikki 
gaskavuohta gitta eaktodáhtolašvuođas ja oase
hasaid buorredáhtolašvuođas. 

Vaikke vel máŋga gieldda sámi guovlluin eai vel 
leat ovddidan árjjalaš sámepolitihkalaš doaibmabi
juid, de lea Sámedikki ovttasbargu gielddaiguin 
ovdánan positiivvalaččat guhkes áiggi. Dat guoská 
erenoamážit daidda gielddaide mat gullet Sámi 
ovddidanfoandda geográfalaš doaibmaguvlui ja 
sámegiela hálddašanguvlui. Sámediggi lea leamaš 

2 Skogvang: Samerett (Oslo, 2002) siiddus 127.

3 NOU 1984: 18 siiddus 588 ja Od.prp. nr. 33 (1986-1987) siid


dus 117. 

ja šaddá ain leat árjjalaš oassálasti geavahettiinis 
váikkuhangaskaomiidis čađahit báikkálaš ja guvl
lolaš doaibmabijuid sihke ealáhus-, giella- ja kultur
suorggis. 

Sámediggi searvá giellaforumčoahkkimii guk
tii jagis oktan sámgiela hálddašanguovllu gielddai
guin ja fylkkagielddaiguin (Giella Giella forumii). 
Dan lassin dollojuvvo jahkásaš čoahkkin oahpa
hus- ja mánáidgárdeáššiid birra. Sámedikki lassin, 
mii oktiiordne dán čoahkkima oasi, oassálastet 
maiddái davimus fylkkaid fylkkamánnit ja suorgái 
gulli eará stáhtalaš doaimmahusat. Sámediggi oktii
ordne fierpmádatčoahkkimiid sámi mánáidgárd
diid jođiheaddjiid várás, sámi mánáidgárddiid giel
lamielbargiid várás ja fierpmádatčoahkkima 
«mánáidgárddiid albmáid» várás. 

Maŋŋágo Finnmárkku Fylkkamánni ja Romssa 
Fylkkamánni vuolggahedje ášši, ásahuvvui jagi 
2002 fierpmádat daid gielddaid várás mat ledje 
sámegiela hálddašanguovllu olggobealde ja maid 
oahppiid viehka stuorra oasis lea sámegieloahpa
hus Mátta-Várjjaga, Čáhcesullo, Álttá, Ráissa, 
Romssa gávpoga, Loabága ja Skániid suohkaniin ja 
vel Sámi allaskuvlla ja Sámedikki várás. Čoahkki
mat dollojuvvojit oktii jagis. Fierpmádat lea arena 
mas oktasaš áššit leat digaštallojuvvon. Čoahkki
miin lea leamaš vejolaš digáštallat oahpahusfálal
daga organiserema ja láhčima. 

Sámediggi lágida gielddakonferánssaid ge. Jagi 
2006 ledje fáddán hálddahusođastus ja dan vejolaš 
váikkuhusat Sámediggái, gielddaide ja fylkkagield
daide sámi guovlluin. 

Mánáidgárde- ja oahpahussuorggis čađahuv
vojit guktii jagis ovttasbargočoahkkimat gaskal 
Sámedikki, Sámi allaskuvlla ja golmma davimus 
fylkkamánni bajásšaddan- ja oahpahusetáhtaid. 
Maŋŋágo Snoasa gielda lea beassan mielde sáme
giela hálddašanguvlui, de bovdejuvvo Davvi-Trøn
delága Fylkkamánni ge dáidda čoahkkimiidda. 
Dasto searvá Sámediggi «Nordlándda sámegiel
oahpahusa Forumii» maid Nordlándda Fylkkamánni 
lágida. Sámediggi searvá oktii jagis ovttas
bargočoahkkimii viđain davimus fylkkamánniin 
mat leat mielde «Region Nord-nettverket på barne
hageområdet»-fierpmádagas. 

Sámedikkis lea čoahkkimastin-, hállan- ja evtto
hanvuoiagtvuohta Davvi- Norgga ja Davvi-Trøn
delága riikaoasselávdegotti čoahkkimiin. 
Sámediggi ja Riikaoasselávdegoddi barget 
ovttasráđiid earret eará ealáhus- ja riikkaidgas
kasaš áššiiguin mat čatnasit Árktisii ja davviguovl
luide. 

7.3.1 Ovttasbargošiehtadusat 

Sámediggi lea maŋimus jagiid ásahan árjjalaš ja for
maliserejuvvon ovttasbarggu sámi guovlluid fylk
kagielddaiguin. Jagi 2002 vuolláičálle Sámediggi ja 
Romssa fylkkasuohkan ovttasbargošiehtadusa 
sámi áššiid barggu birra. Dál lea Sámediggi vuol
láičállán ovttasbargošiehtadusaid buot fylkkasuoh
kaniiguin Finnmárkkus gitta Hedmárkui. 
Sámediggi lea dovddahan sávaldaga oaččohit áigá
lii ovttasbargošiehtadusa Oslo gielddain ge. Šiehta
dusat leat vuolláičállojuvvon bođui juohke golm
main davimus fylkkagielddain ja oktasaččat oarjel
sámi guovllu fylkkasuohkaniiguin Nordlánddain, 
Trøndelága-fylkkaiguin ja Hedmárkkuin. 

Šiehtadusaid ulbmil lea nannet sámi kultuvrra, 
giela ja servodateallima, ja nannet fylkkagielddaid 
ja Sámedikki gaskasaš ovttasbarggu ja ovttasbar
goárenaid, ja dan láhkai nanosmahttit barggu sámi 
ja regionálapolitihkalaš áššiiguin. Soahpamušat 
leat sierralágan hápmásaččat. Giella-, oahpahus- ja 
kulturdoaibmabijuid lassin leat ealáhusovddi
deapmi, regionála plánen ja areálahálddašeapmi 
govddážis soahpamušain. Dat mii lea oktasaš buot 
šiehtadusain, lea ahte sisttisetdollet viiddis ja kon
krehta ovttasbarggu mii lea vuodduduvvon politih
kalaš dássái, eaktodáhtolašvuhtii ja oasehasaid 
buorredáhtolašvuhtii. Šiehtadusat dovddahit maid
dái oktasaš ovddasvástádusa ollislaš servodatovdá
neamis, ja sisttisetdollet sihke politihkkaovddi
deami ja oktilis ovttasbarggu máŋgga suorggi 
hálddašeamis. Jahkásaš čoahkkimat politihkalaš 
dásis galget dollojuvvot gaskal Sámedikki ja fylkka
gielddaid šiehtadusaid stáhtusa ja ovddidandárbbu 
birra. Bealit ráhkadit jahkásaš raporttaid fylkka
gielddaide ja Sámediggái doaimmaid, ovdáneami ja 
ruhtageavaheami birra. Ovttasbargošiehtadusat 
ođasmahttojuvvojit ja áigáduvvojit jeavddalaččat. 
Ovttasbargu dálá fylkkagielddaiguin lea leamaš 
buorre, gč. Sámedikki jagi 2006 jahkedieđáhusa. 
Sámedikki ja fylkkagielddaid gaskasaš ovttasbargu 
ovdána dađistaga ja Sámediggi atná dán ovttas
barggu hui mávssolažžan. Geahča maiddái Sáme
dikki 2007 jahkedieđáhusa čuoggá 2.1.1. 

Sámediggi oassálastá regionála searvevuhtii 
(RUP) Finnmárkkus ja Romssa fylkkas. 
Ealáhusovddideami ovttasbargu čađahuvvo 
ovttasráđiid sihke Innovasjon Norge:in, fylkka
gielddain ja fylkkamánni ealáhusossodagain ja 
gielddaiguin. Eanaš lea ovttasbargu das mii guoská 
ealáhusásahemiid ruhtadeapmái ja eará ealáhus
eallima doaibmabijuid ruhtadeapmái. Muhtun 
dáhpáhusain lea Sámediggi maiddái bargan ovttas 
álggaheaddjioahpahusain ja fidnosuorgekurssai
guin. Sámediggi lea bargamin miehtáriikasaš 

šiehtadallamiin Innovasjon Norge:in (gč. kap. 
20.6.2). 

Ovttasbargošiehtadusat leat sihke sámepolitih
ka ja regiovdnapolitihka ođđa oassi mii sáhttá 
šaddat hui dehálažžan máŋgga oktavuođas. 

7.4	 Sámedikki formála sajádat – 
čatnasanvuohki, fápmudeapmi ja 
bagadeapmi, bearráigeahčču ja 
vuođđolágalaš ovddasvástádus 

Sámeláhka dahje ovdabarggut eai daja maidege 
njuolgga mo Sámedikki ja ráđđehusa gaskasaš 
čatnasandilálašvuođat galget leat, eai dat daja mai
dege Sámedikki áššáskuhttingelbbolašvuođa birra 
ja stáhtaráđiid konstitionála ja parlamentáralaš 
ovddasvástádusa birra Sámedikki doaimmas. 
Ráđđehusa/departemeanttaid fápmudan-, baga
dan- ja bearráigeahččanváldi lea muhtumassii váld
dahallojuvvon. 

Jahkebeallásaš konsultašuvdnačoahkkimis 
juovlamánus 2005 gaskal sámediggepresideantta 
ja bargo- ja searvadahttinministara sohpe namma
dit bargojoavkku mii galggai evttohit ráđđehusa ja 
Sámedikki gaskasaš ovttasbargui ođđa bušeahtta
prosedyraid ja čielggadit Sámedikki formála sajá
daga stáhta ektui. 

Bargojoavku ovddidii iežas raportta «Sáme
dikki formála sajádat ja bušeahttabargovuogit» 
cuoŋománus 2007. Raporttas čilgejuvvo Sámedikki 
doaibma, sihke politihkalaččat ja hálddahusorgá
nan. Čilgejuvvo mo Sámediggi dađistaga lea ožžon 
friddjaset sajádaga, ja mas Sámedikki formála sajá
dat orru leamen eahpečielggas. Joavku oaivvilda 
ahte lea dehálaš čalmmustit Sámedikki sierrnanas 
doaimmaid (sihke álbmotválljen orgánan ja háldda
husorgánan) dannego dat lea mielde mearri
deamen mo Sámediggi berre organiserejuvvot 
stáhta eiseválddiid ektui. Joavku lea geahčadan 
gielddaid gaskavuođa ráđđehussii gavdnan dihtii 
vejolaš sirdinárvvuid Sámedikki gaskavuhtii 
ráđđehussii. Bargojoavku čujuha dasa ge ahte 
Sámediggi lea sierralágan stáhtalaš huksehus man 
geažil lea váttis válljet «standárdačovdosiid» go 
áigu formaliseret dikki gaskavuođa ráđđehussii. 

Bargojoavku evttoha ahte Sámedikki dálá 
friddja sajádat berre fomaliserejuvvot, dat 
mearkkaša mearriduvvot lágas. Joavku háliida 
vuosttažettiin ahte Sámediggi luvvejuvvo stáhtas, 
dannego dát «dáidá leat buoremus dálá geavada 
olis ja dan oainnu olis ahte Sámediggi lea iehčanas 
álbmotválljen orgána». Bargojoavku oaivvilda ahte 
dákkár čoavddus dievaslaččat árvvoštallojuvvon 
soabašii Sámedikki sorjjasmeahttun sajádahkii, ja 

ahte dat čielggadivččii gažaldagaid mat gusket 
áššáskuhttingelbbolašvuhtii, stáhtaráđiid bagadan
váldái ja vuođđalágalaš ja parlamentáralaš ovddas
vástádussii. Evttohus ii mielddisbuvtte joavkku 
mielas ahte Sámediggi oažžu stuorát friddjavuođa 
go dikkis dál jo lea das mii guoská gaskavuhtii 
ráđđehussii ja gažaldagaide bagadeami ja bearrái
geahču birra. 

Viidáseappot dadjá bargojoavku ahte jus 
Sámediggi ásahuvvo iehčanas riektesubjeaktan, de 
lea lunddolaš ráhkadit dihto sierranjuolggadusaid 
vealgečuovvoleapmi ja reastaluvvama hárrái, 
vejolaččat njuolggadusa mii gáržžida Sámedikki 
vejolašvuođa vealgáduhttit iežas. Dasto ferte maid
dái Sámedikki gaskavuohta lágaide mat gusket 
almmolaš doaimmahusaide, árvvoštallojuvvot laga
but. 

7.4.1	 Čatnasanvuogit ja almmolaš 
hálddahusa organiseren 

Čatnasanvuohki mearkkaša departemeantta/ 
ráđđehusa ja dan vuollásaš orgána dahje doaimma
husa gaskavuođa. Čatnasanvuohki bidjá earret 
eará rámmaid stáhta stivrenvejolašvuođaide ja 
stáhtalaš doaimmahusaid doaibmanfriddjavuhtii. 
Doaimmahusat mat vuosttažettiin galget čađahit 
váldedoaimmaid, organiserejuvvojit dábálaččat 
hálddahussan. Juridihkalaš persovnna stáhtas leat 
máŋga orgána main lea sierralágan formála stáhtus 
nu mo Stuorradikkis, Gonagasas ja duopmostuo
luin. Hálddahusvuogádagas departemeanttaid 
vuolde leat maiddái máŋga variántta, ovdamearkka 
dihtii Dáhtabearráigeahčču ja hálddahusorgánat 
main leat sierra fápmudusat jna. Hálddahusorgá
nat main leat sierra fápmudusat leat eanaš doaim
mahusat mat leat nettobušehttejuvvon, dat 
mearkkaša ahte dat ožžot juolludusaset 50-poasttas 
ja sis lea friddja fágalaš sajádat, nu mo ovdame
arkka dihtii universitehtat ja áittardeaddjit. Doaim
mahusat gártet eanaš stáhta ekonomiijanjuolgga
dusčoahki vuollái. Maiddái bruttobušehttejuvvon 
stáhtalaš doaimmahusat sáhttet leat hui iehčanasat 
nu mo ovdamearkka dihtii Duopmostuolloháldda
hus, Dáhtabearráigeahčču ja Persovdnasuodjalan
nammagoddi. Buot dáid doaimmahusaid dovdo
mearka lea ahte dain lea alla autonomiijadássi, ja dain 
leat eatnašat ožžon fágalaš sorjjasmeahttunvuođa 
jogo njuolggadusain dahje lágas. Ráđđehusa 
dábálaš bagadanvejolašvuohta lea gáržžiduvvon, 
ovdamearkan stivre láhka, láhkaásahus dahje 
Stuorradikki plenáramearrádus Duopmostuolloháld
dahusa. 

Go áigot árvvoštallat berre go stáhtalaš doaim
mahus organiserejuvvot sierra riektesubjeaktan, 

de váldet vuhtii doaimmahusa šlája, rievttálaš ja 
ekonomalaš muddema dási, njuolgga politihkalaš 
stivrema ja bearráigeahču dárbbu. Dákkár 
iehčanas organiserenvuogit juhkkojuvvojit odne 
stáhtaoasussearvin, stáhtafitnodahkan, sier
raláhkafitnodahkan, dearvvašvuođalágádussan ja 
vuođđudussan. Dáid fitnodagaid dovdomearka lea 
dávjá ahte dain lea dábálaš gávpedoaibma mii gil
vala priváhta doaimmahusaiguin, dahje ahte dat 
stivrejuvvojit ja mihtiduvvojit rievddaldeaddji sisa
boađuid vuođul ovdamearkka dihtii liseansa
boađuid vuođul, geavaheaddjiiddivadiid vuođul 
jna. Ággan organiseret muhtun stáhtalaš dioaim
mahusaid sierra riektesubjeaktan, lea ahte dan 
mielde dat galget sáhttit doaibmat duohta dahje 
jurddašuvvon márkanis. Stáhta oamasta fitnoda
gaid ja stivre daid eaiggádin. Fitnodagat ruhtadit 
iežas doaimmahusa eanaš márkanboađuiguin, nup
páldasat stáhtalaš juolludemiiguin dego muhtunlá
gan buhtadussan geatnegahttojuvvon servodat
doaimmaid ovddas. Riikarevišuvdna goziha ahte eaig
gátvuohta fuolahuvvo dohkálaččat, ja dárkkista 
ahte vejolaš juolludeamit geavahuvvojit Stuorradik
ki eavttuid vuođul (vuođđolágalaš ovddasvástá
dus). Daid bargit eai leat stáhtabargit eai ge sidjiide 
dábálaččat guoskka stáhtalaš tariffašiehtadusat. 
Dearvvašvuođalágáduslágas leat máŋga sierra
mearrádusa mat leat heivehuvvon suorgái ja daidda 
sierra stivrendárbbuide mat leat, ovdamearkka 
dihtii hálddašanlága ektui, almmolašvuođalága 
ektui ja váiddameannudeami ektui. 

Go máŋgga oktavuođas leat árvvoštallan 
Sámedikki sajádaga, de leat buohtastahttán 
Sámedikki gielddaiguin ja fylkkagielddaiguin. 
Sámediggi lea nu mo dat ge álbmotválljen orgána 
hálddašanbargamušaiguin, sihke čađahan dihtii 
iežas politihka ja čađahan dihtii stáhta politihka fáp
muduvvon válddiin. Seammás leat Sámedikki ja 
gielddaid ja fylkkagielddaid gaskkas muhtun 
dehálaš erohusat. Nuppe láhkai go Sámediggi 
maid stáhta ruhtada, earret dan vejolašvuođa ahte 
Sámediggi sáhttá oažžut boađuid Finnmárkkuop
modaga vuoittus (gč. finnmárkkulága § 15), leat 
gielddain ja fylkkagielddain maiddái eará boah
togáldut. Sámedikki doaibma ii leat ráddjejuvvon 
gáržžiduvvon guvlui, muhto fuolaha álgoálbmoga, 
mii lea Norgga álbmoga oassi, beroštusaid ja dárb
buid, ja Sámedikki doaimma stuorámus oassi 
váikkuha daidda riikaosiide main sápmelaččat leat 
čielgasit ovddastuvvon. 

Stáhtahálddahus, gielddat ja fylkkagielddat 
ovddastit Norgga golbma hálddahusdási. Dat leat 
gaskaneaset sierra ja sorjjasmeahttun alm
molašrievttálaš riektesubjeavttat. Gielddat ja fylk
kagielddat eai leat eará stáhtalaš orgánaid vuol

lásaččat go Stuorradikki láhkaaddin jus eará ii 
čuovo lágaid sierra mearrádusain. Ráđđehusas ii 
leat eaige departemeanttain leat miige oppalaš stiv
ren- dahje bagadanváldi gielddaid ja fylkkagield
daid ektui. Gielddalaš iešstivren lea gitta dain 
mearrádusain maid Stuorradiggi lea mearridan 
láhkaaddin. Dat gelbbolašvuohta mii lea gielddain 
ja fylkkagielddain, lea dušše spiehkastahkan gitta 
stáhtalaš orgána fápmudusas. Gielddalágas leat 
oppalaš mearrádusat gielddaid ja fylkkagielddaid 
hálddahusapparáhta organiserema birra, iešguđet 
orgánaid gaskasaš gelbbolašvuođajuogu birra ja 
gielddaid ja fylkkagielddaid stáhtalaš bearrái
geahču birra. 

7.4.2 Fápmudanvejolašvuohta 

Sámedikki iešlági geažil sierra álbmotjoavkku ál
bmotválljen politihkalaš orgánan lea lunddolaš 
vuordit ahte Sámediggái eai sáhte biddjojuvvot 
hálddašanbargamušat eara láhkai go lágain. 

Justiisadepartemeantta láhkaossodat celkkii 
dan gažaldaga čielggadeami oktavuođas galgá go 
Sámediggi oažžut stuorát bušeahttafriddjavuođa, 
ahte Sámediggi sámepolitihkalaš orgánan ii sáhte 
áddejuvvot vuollásaš orgánan departemeanttaid 
ektui.4 Láhkaossodat celkkii maiddái ahte Sáme
dikki friddja sajádaga geažil lea vejolaš jearrat sáht
tet go departemeanttat fápmudit válddi Sámedig
gái, ja gávnnahedje loahppajurddan ahte fápmu
deapmi galgá dahkkojuvvot lága vuođul dahje 
plenáramearrádusa vuođul. Dán árvvoštallama 
vuođul lasihuvvui čuovvovaš mearrádus sámelága 
paragráfii § 2–1 goalmmát lađđasii: Sámediggái 
sáhttá fápmuduvvot váldi hálddašit juolludusaid, 
mat juolluduvvojit sámi ulbmiliidda jahkásaš 
stáhtabušeahta bokte. Departemeanta mearrida 
njuolggadusaid Sámedikki ekonomiijahálddašeap
mái. Eará surggiid hárrái ferte gávdnat eará fápmu
danvuođu. 

Birasgáhttendepartemeanta lea láhkaásahusa 
vuođul fágalaš ovddasvástádusjuohkima jd. birra 
fápmudan válddi Sámediggái kultumuitosuorggis 
kulturmuitolága vuođul. Dát lea geahččalanortnet, 
gč. kap. 7.7. Seammá go fylkkagielddas ge lea 
Sámedikkis oktiiordnenváttisvuohta ja galgá váldit 
oktavuođa hálddašanmuseaiguin ja Riikaanti
kvárain dárbbu mielde. Sámediggi lea fágalaččat 
biddjojuvvon Birasgáhttendepartemeantta ja Riika
antikvára vuollásažžan. 

Sámediggái lea fápmuduvvon váldi mearridit 
njuolggadusaid ja ulbmiliid doarjjaortnegiid gea

4 Ođđajagimánu 26. b. 1995-mannosaš reive Justiisadeparte
meanttas Gielda- ja guovlodepartementii 

vaheami jd. várás. Dán ákkasteapmi lea ahte 
Sámediggi dat galgá mearridit vuoruhemiid sámi 
kultuvrii ja servodateallimii, ii ge ráđđehus, gč. 
daid eavttuid sámelága ovdabargguin mat gusket 
sámi iešmearridanvuoigatvuhtii. 

Šiehtadus dárkilet prosedyraid birra stáhta 
eiseválddiid ja Sámedikki gaskasaš konsultašuvn
naid várás leat ráhkaduvvon daid geatnegas
vuođaid vuođul mat leat ILO-konvenšuvnnas nr. 
169 6. artihkkalis. Šiehtadus lea mearriduvvon 
gonagaslaš resolušuvnnain suoidnemánu 1. 
beaivvi 2005. Geavadis konsultašuvdnageatnegas
vuohta mearkkaša ovdamearkka dihtii ahte buot 
gažaldagat fápmudeami birra Sámediggái fertejit 
šaddat konsultašuvdnaáššin, ja geavatlaččat ii 
sáhte ráđđehus sirdit hálddašanortnegiid 
Sámediggái muđui go Sámediggi dasa miehtá. 
Ovdalgo konsultašuvdnavuogit ásahuvvojedje jagi 
2005, lei cieggan dat geavat ahte hálddašanortne
giid fápmudeapmi/sirdin Sámediggái galggai 
čađahuvvot ovttasráđiid Sámedikkiin, gč. jahkásaš 
johtočállosiid sámi áššiid oktiiordnema ja meannu
deami birra bušeahttaoktavuođas. Kon
sultašuvdnašiehtadus nanne ja formálisere dán 
geavada. 

7.4.3 Bagadanvejolašvuohta 

Sihke Sámediggi ja ráđđehus atnet vuođđun ahte 
Sámediggi dábálaččat ii sáhte bagaduvvot. 
Sámediggi ii sáhte bagaduvvot politihkalaš orgá
nan. Sámedikki vejolaš bagadeapmi hálddahusor
gánan čatnasa konkrehta bargamušaide mat leat 
sirdojuvvon Sámediggái, nu mo dakkár doarjjaort
negiid hálddašeapmái mat leat ásahuvvon nannen 
dihtii sámi kultuvrra jna. ja kulturmuito
hálddašeapmái mas Sámediggi lea Birasgáhttende
partemeantta ja Riikaantikvára bagadanválddi vuol
lásaš. 

Sámi iešmearridanvuoigatvuođa vuođđojurdda 
lea dehálaš dasa mii guoská gažaldagaide Sáme
dikki ruhtageavaheami bagadeami birra. Sámedikki 
dievasčoahkkin mearrida ulbmiliid ja njuolggadu
said daidda doarjagiidda maid diggi hálddaša. 
Danne departemeanttat illá háliidit bagadit Sáme
dikki. Jahkásaš juolludusreive Sámediggái sisttis
doallá bajimus láidestemiid, dat mearkkaša Stuorra
dikki mearrádusaid. Maiddái konsultašuvdnageatne
gasvuohta váikkuha ráđđehusa bagadanváldái. 

7.4.4 Bearráigeahčču 

Ráđđehusas ii leat ovddasvástádus Sámedikki poli
tihkalaš doaimmas dahje dain mearrádusain maid 
Sámediggi dahká. Danne ii háliit ráđđehus mok

tege bearráigeahččat Sámedikki politihkalaš 
doaimma. 

Riikarevišuvnnas mii lea Stuorradikki 
revišuvdna- ja bearráigeahččanorgána, lea ovddas
vástádus Sámedikki dárkkistit, gč. Riikarevišuv
dnalága § 9. 

Sámedikkis lea álbmotválljen orgánan iehčanas 
váldi ja iehčanas ovddasvástádus iežas politihkalaš 
doaimmas. Dát mielddisbuktá earret eará ulbmiliid 
mearrideami daid ortnegiid várás maid Sámediggi 
hálddaša. Sámedikki ja departemeanttaid gaskasaš 
hálddahuslaš gulahallan čađahuvvo odne bajimus 
dásis ii ge dan ulbmil leat váikkuhit Sámedikki 
iežas vuoruhemiid. Stáhtaráđiid vuođđolágalaš 
ovddasvástádusa geažil fertejit departemeanttat 
dettetge gozihit ahte Stuorradikki bušeahttamear
rádusaid eavttut čuvvojuvvojit ja ahte Sámedikki 
ekonomiijahálddašeapmi čađahuvvo Stáhta ekono
miijastivrema njuolggadusčoahki ja dasa gulli 
mearrádusaid vuođul. 

Sámediggi čuovvu stáhta ekonomiijanjuolgga
dusaid daid heivehusaiguin mat gustojit net
tobušehttejuvvon doaimmahusaide. Ekonomiija
njuolggadusat ja mearrádusat galget dattetge geava
huvvot dan láhkai ahte dat addet Sámediggái 
vejolašvuođa árvvoštallamii álbmotválljen orgánan. 

Sámelága § 2–1 goalmmát lađđasa nuppi 
dadjosa vuođul mearrida Bargo- ja searvadahttin
departemeanta njuolggadusčoahki Sámedikki eko
nomiijahálddašeami várás. Mearrádusat lasihuv
vojedje sámeláhkii nuppástuhttima oktavuođas 
nettobušehttemii Sámedikki várás, sihkkarstin dih
tii ahte Sámedikki ekonomiijahálddašeapmi 
čađahuvvo buriid rámmaid siskkobealde. 

Dasa mii guoská Sámedikki doibmii kulturmui
tosuorggis, lea Riikaantikvára ásahan rutiinnaid 
daid dáhpáhusaid várás main Sámediggi ii buvtte 
vuosteákkaid go riikkaárvosaš kulturmuittut ja 
kulturbirrasat áitojuvvojit. Dakkár dáhpáhusaid 
galgá dieđihit Riikaantikvárii, vai Riikaantikvára 
sáhttá árvvoštallat ovddida go vuosteákkaid. 

Finnmárkkulága § 4 vuođul sáhttá Sámediggi 
addit njuolggadusaid das mo galgá árvvoštallat 
Finnmárrku mehciid rievdan geavaheami váikku
husaid sámi kultuvrii, boazodollui, meahccegea
vaheapmái, ealáhuaide ja servodateallimii. Depar
temeanta galgá dohkkehit njuolggadusaid. Depar
temeanta geahččala leat go njuolggadusat lága 
rámmaid siskkobealde, ja leat go dat hábmejuvvon 
dohkálaččat. 

Sámediggi lea ásahan bearráigeahččanortne
giid mat sihke fuolahit parlamentáralaš bearrái
geahču Sámedikki hálddšeamis ja siskkáldas háld
dahuslaš bearráigeahču. Sámedikki bearrái
geahččanlávdegoddi galgá fuolahit 

parlamentáralaš bearráigeahču dan doaimmas mii 
ruhtaduvvo Sámedikki bušeahta bokte. Lávde
goddi galgá viidáseappot bearráigeahččat Sáme
dikki ja dan vuollásaš orgánaid jahkerehketdoalu ja 
Riikarevišuvnna vejolaš mearkkašumiid daidda. 

Sámedikki jahkedieđáhus, maid dievasčoahk
kin dohkkeha, sáddejuvvo Gonagassii, gč. 
sámelága § 1–3. Dát lea daid njuolggadusaid ovddi
deapmi, mat ovdal guske Norgga Sámeráđđái. Go 
Stuorradiggi gieđahalai sámelága, de dahkkojuv
vui mearrádus ávžžuhit dan ahte «Ráđđehus 
ovddida doaisttážii Stuorradiggái jahkásaččat stuor
radiggedieđáhusa Sámedikki doaimma birra. 
Oktii juohke stuorradiggeáigodagas ovddiduvvo 
dieđáhus daid doaibmabijuid birra mat čađahuv
vojit sihkkarastin dihtii ja ovddidan dihtii sámiid 
giela, kultuvrra ja servodateallima». § 1–3 
guovddáš motiiva lea «ahte eiseválddiid sámepolitih
ka berre Stuorradiggi jeavddalaččat árvvoštallat». 
(Od.prp. nr. 33 (1986–87) s. 102) Sámepolitihkalaš 
áššit ge digáštallojuvvojit juohke jagi Stuorradikkis 
bušeahttagieđahallama áiggi. Sámedikki doaimma 
dárkkista sihke Sámedikki dievasčoahkkin, 
ráđđehus, Riikarevišuvdna ja Stuorradiggi. 

7.4.5 Áššečuoččaldahtttingelbbolašvuohta 

Gažaldat lea go Sámedikkis áššečuoččaldahttin
gelbbolašvuohta lea dán rádjai leamaš eahpečielg
gas, ii ge dat leat geahččaluvvon riekteapparáhtas. 
Sámedikki doaibma álbmotválljen orgánan ja 
hálddašanorgánan lea máŋggalágan. Hálddašanei
seváldi, nu mo kulturmuitolága láhkaásahusa 
vuođul go Sámediggi doaibmá dego vuollástuvvon 
hálddašanorgánan, lea ovdamearka dasa ahte 
Sámedikkis lea unnit iehčanasvuohta stáhta eise
válddiin. Sámedikki politihkalaš doaibma lea 
nuppe dáfus áibbas sorjjasmeahttun stáhtas. 
Danne lea áššečuoččaldahttingelbbolašvuođa okta
vuođas lunddoleamos earuhit Sámedikki sierranas 
doaimmaid. 

Vuođđoeavttut čuoččaldahttit ášši Norgga 
duopmostuoluin lea ahte áššečuoččaldahtti oaiv
vilda ahte lea riektegáibádus, ja ahte lea duohta 
dárbu mearridit gáibádusa áššáskuhttojuvvoma 
ektui, gč. veardnelága § 1–3. Organisašuvnnaid ja 
almmolaš orgánaid várás ollista § 1–4 dán mearrá
dusa. Dan lassin ferte áššáskuhttis leat áššebeali 
nákca. Geas áššebeali nákca lea, mudde vear
dnelága § 2–1. 

Láhka soabaheami ja lágasteami birra siviila 
riidduin (veardneláhka), mii bođii fápmui 
01.01.2008, válddahallá organisašuvnnaid jd. 

áššečuoččaldahttinvejolašvuođa. Veardnelága § 1– 
4 nuppi lađđasis daddjojuvvo ahte «Almmolaš orgá
nat maid bargamuš lea ovddidit sierra beroštusaid 
sáhttá seamma láhkai čuoččaldahttit ášši daid fuo
lahan dihtii». 

Dan birra daddjojuvvo golggománu 30. beaivvi 
2007-mannosaš Láhkaossodaga dulkoncealkámušas 
oktavuođa birra ođđa veardneláhkii § 1–4 nuppi 
lađđasis ahte Sámediggi lea «almmolaš orgána 
man doaibma lea ovddidit sierra beroštumiid», ja 
sáhttá čuoččaldahttit ášši diliid birra maid lea bid
djojuvvon fuolahit, jus konkrehta ášši guoská 
dilálašvuođaide mat gullet olggobeallái Sámedikki 
«ulbmiliid ja lunddolaš doaibmasuorggi» ja fuolahit 
«sierra beroštumiid» maid Sámediggi galgá ovddi
dit. Dan lassin fertejit eará áššečuoččaldahttin
eavttut leat ollašuhttojuvvon, gč. veardnelága § 1–3. 

Eanet konkrehta govvideapmi Sámedikki 
áššečuoččaldahttingelbbolašvuođa viidodagas 
veardnelága § 1–4 vuođul boahtá ovdan golggot
mánu 30. beaivvi 2007-mannosaš Láhkaossodaga 
dulkoncealkámušas. 

7.4.6 Bargiid sajádat 

Sámedikki ásaheami rájes lea eaktuduvvon ahte 
Sámedikki bargit leat stáhtavirgehasat ja danin 
sidjiide gustojit virgehasláhka, virgeriidoláhka, 
láhka almmolaš virgehasaid ahkerájá birra ja láhka 
Stáhta penšuvdnakássa birra. Dattetge lea spieh
kastat virgehaslága § 5:s dannego virgádanváldi 
sámelága § 2–12 nuppi lađđasa vuođul lea biddjo
juvvon Sámediggái. Od.prp. nr. 33 (1986–87) dadjá 
ahte dán virgádanvuoigatvuođa ággan lea ahte 
«Dás lea sáhka dakkár suorggis mas stáhtalaš stiv
ren departemeantta mielas ii leat nu dehálaš go 
sámi iešmearridanvuoigatvuođa vuhtiiváldin». Go 
nuppástuhttin nettobušehttemii čađahuvvui jagi 
1999 rájes, de árvvoštallojuvvui ášši nu ahte ii mai
dege bušeahttavuogádagas sáhte áddet nu ahte 
dakkár doaimmahussii mii lea nettobušehttejuv
von, eai galgga gustot njuolggadusat mat leat 
dušše stáhtavirgehasaid várás. Bargojoavku mii 
čielggadii dán ášši, rávvii dattetge garvima dihttii 
eahpečielggasvuođaid Sámedikki bargiid sajádaga 
birra boahtteáiggi ahte lasihuvvo mearrádus 
sámeláhkii mii dadjá ahte Sámedikki bargiide 
gustojit seamma lágat go stáhtavirgehasaide. 
Sámedikki diretevra bálkáhuvvo mearreáigái ja 
Sámedikki dievasčoahkkin virgáda su. Bálká
dilálašvuođaid muddejit stáhta váldotariffasuorgi ja 
sierrašiehtadusat. 

7.4.7	 Hálddahusláhka ja 
almmolašvuođaláhka 

Hálddahusláhka ja almmolašvuođaláhka gustojit 
Sámedikki doibmii. 

Jagi 1997 – maŋŋágo Sámediggi lei ásahan gea
vada guovtteceahkkásaš váiddagieđahallama 
sámediggevuogádaga siskkobeallái – lasihuvvui 
oppalaš mearrádus sámeláhkii mii mearrida ahte 
Sámediggi dahje dan mearridan orgána galgá leat 
daid áššesurggiid váiddaorgána maid Sámediggi 
ieš lea mearridan fápmudit iežas vuollásaš orgá
naide. Dain áššin mat gusket sámi kulturmuittuid 
hálddašeapmái, sáhttet mearrádusat mat leat dahk
kojuvvon kulturmuitolága vuođul, váidaluvvot Rii
kaantikvárii, gč. kap. 7.7. 

2006 ođđa almmolašláhka galgá boahtit jagi 
1970-mannosaš almmolašvuođalága sadjái. Ođđa 
láhka gusto maiddái Sámediggái. Lága láhkaása
husas nannejuvvo ahte Sámediggeráđđi lea váidda
orgána dain dáhpáhusain go Sámedikki hálddahus 
biehttala čájeheames dokumeanttaid. Ovddeš lága 
erohussan rahpá ođđa láhka vejolašvuođa doallat 
čiegusin dokumeanttaid mat lonohallojuvvojit 
gaskal stáhtalaš orgánaid ja Sámedikki ja sámi 
organisašuvnnaid go dat leat konsultašuvnnaid 
oassin nu mo ILO-konvenšuvnna nr. 169 6. artihkal 
cealká. Mearrádus doaibmagoahtá čakčat 2008. 

7.4.8	 Vuođđolágalaš 
ovddasvástádusdilálašvuođat 

Sámediggi ii leat dábálaš etáhta dahje ráđđehusa 
vuollásaš orgána, ja danne ráđđehusas ii leat 
ovddasvástádus Sámedikki politihkalaš doaimmas 
dahje politihkalaš mearrádusain maid Sámediggi 
dahká iešguđet surggiin. Juolludusaid hárrái 
stáhtabušeahtas lea ministaris dattetge ovddas
vástádus fuolahit ahte Stuorradikki mearrádusaid 
eavttut čuovvoluvvojit. Dan birra dadjá Justiisade
partemeantta láhkaossodat reivvestis beaiváduv
von ođđajagimánu 26. beaivvi 1995 Gielda- ja bar
godepartementii ahte: «Sámedikki sorjjasmeahttun 
sajádagas lea mearkkašupmi stáhtaráđi konstituti
onála ovddasvástádussii. Go stáhtaráđis álgoálggus 
ii leat bagadan- ja bearráigeahččanváldi Sámedikki 
ektui, de ii leat álgoálggus vuođđu konstitutionála 
ovddasvástádussii Sámedikki mearrádusaid dahje 
eará doamma hárrái ge. Muhto lea vejolaš jurddašit 
ahte Sámediggi (a) lága vuođul, (b) stuorradigge
mearrádusa vuođul dahje (c) eará vuođul geavaha 
válddi dahje doaimma mii gullá stáhtaráđi baga
dan- dahje bearráigeahččanválddi vuollái. Jus leš 
nu, de lea maiddái vuođđolágalaš ovddasvástádus 
das mii guoská dán váldegeavaheapmái (daimma

hussii). Lea go stáhtaráđis suorggis dakkár bagadan
dahje bearráigeahččanváldi – ja vejolaččat man 
guhkás dat ollá – ferte leat gitta jearaldatvuloš 
láhkavuođu dulkomis.» 

7.4.9	 Sámedikki formála sajádaga viidáset 
ovdáneapmi 

Sámediggi meannudii raportta «Sámedikki for
mála sajádat ja bušeahttaprosedyrat» dievasčoahk
kimisttis čakčamánus 2007 (áššin 35/07). 
Sámediggi oaivvilda ahte áššis lea stuorra prinsih
palaš ja symbolalaš mearkkašupmi ja nanne ovtta
jienalaččat ahte ovdáneapmi sámelága mearrideami 
rájes «dahká dárbbašlažžan formálalaččat ja lága 
hámis čielggadit Sámedikki iehčanasvuođa ja sorj
jasmeahttunvuođa ráđđehusa ektui. Sámedikki 
mearrideami sierra riektesubjeaktan lága bokte lea 
áidna duohta molssaeaktu dan juksat». Viidáseap
pot daddjojuvvo mearrádusas ahte «Sámediggi 
bivdá ahte ráđđehus, konsutašuvnnaiguin Sámedik
kiin, johtilit álggaha rievdadit sámelága vai sáhttá 
formaliseret Sámedikki iehčanasvuođa ja sorjjas
meahttunvuođa ráđđehusa ektui». 

Sámedikkis lea dat prinsihpalaš oaidnu ahte 
Sámedikki válddis ferte leat vuođđu njuolgga 
lágas. Dát fuolaha sihke Sámedikki sorjjasmeaht
tun sajádaga departemeanttaid ja direktoráhtaid 
ektui ja sihkkarastá ahte Stuorradiggi dat for
málalaččat árvvoštallá dan válddi maid Sámediggi 
geavaha. Mo váldi fápmuduvvo Sámediggái váik
kuha maiddái dan rievttálaš sajádahkii maid 
Sámediggi oažžu. Geahča muđui Sámedikki 2007 
jahkedieđáhusa čuoggá 3.3. 

Ráđđehus lea árvvoštallan bargojoavkku evtto
husa, ja atná vuođđun dan mearkkašahtti ovdá
neami mii lea leamaš rámmaeavttuin ja 
hálddašangeavadis dan rájes go sámeláhka mearri
duvvui ja Sámediggi ásahuvvui, čájeha ahte 
sámeláhka berre rievdaduvvot čielggasmahttin 
dihtii Sámedikki sierra ja friddja sajádaga. 

Ráđđehusa árvvoštallama mielde eai leat mahk
kige formála hehttehusaid mat cakkašedje ásahea
mes Sámedikki sierra riektesubjeaktan. 
Ráđđehusa árvvoštallama mielde čatnasa eahpesi
hkkarvuohta dasa makkár čoavddus livččii buore
mus Sámediggái guhkes áigái. 

Ráđđehus atná dattetge Sámedikki oainnu hui 
dehálažžan ja danne áigu ge álggahit láhkabarggu 
man ulbmil lea evttohit dárbbašlaš láhkarievdadu
said vai sáhttá ásahit Sámedikki sierra riektesu
bjeaktan, ja muđui heivehit lága dálá geavadii. 
Vejolaš stáhtus riektesubjeaktan dagaha ráddje
miid Sámedikki rievttálaš doaibmannákcii, ovda
mearkka dihtii Sámedikki vejolašvuhtii váldit bad

jelasas geatnegasvuođaid soahpamušaiguin, 
vejolašvuhtii váldit loanaid, vejolašvuhtii oassálastit 
iešguđetlágan ekonomalaš doaimmaide. 
Dárbbašuvvojit maiddái sierranjuolggadusat 
vealgečuovvoleapmái. Láhkabarggus čielggaduv
vojit hálddahuslaš ja vuoigatvuođalaš 
čuolbmačilgehusat fágadepartemeanttaid surggiin 
vuđolaččat. Ráđđehus mearrida loahpalaččat 
gažaldaga galgá go Sámediggi šaddat sierra riekte
subjeaktan go láhkabarggu evttohus lea gárvvis. 

7.5	 Sámedikki ja ráđđehusa gaskasaš 
ođđa bušeahttabargovuogit 

Go Sámediggi jagi 1999 organiserejuvvui dakkár 
doaimmahussan mas leat sierra fápmudusat (net
tobušehttejuvvon), ásahuvvojedje ođđa bušeahtta
bargovuogit sámi áššiid bargui bušeahttaokta
vuođas, earret eará lea jagi 1999 rájes sáddejuvvon 
jahkásaš johtočálus sámi stáhtabušeahttaáššiid 
gieđahallama ja oktiiordnema birra. Okta áigumuš 
ođđa bušeahttarutiinnaid ásahemiin lei čalmmustit 
sámi áššiid buorebut go ovdal ja oaččohit sámi 
áššiid ollislaš meannudeami bušeahttaproseassas. 
Eará guovddáš ulbmil lei maiddái ahte sámi áššit 
válddahallojuvvojit čoahkis ráđđehusa bušeahtta
konferánssaide. 

Sámediggi ráhkada juohke jagi iežas bušeahtta
evttohusa ja dovddaha das iežas oainnu makkár 
ođđa doaibmabijut dárbbašuvvojit ovddidit sámi 
giela, kultuvrra ja servodateallima. Sámedikki 
bušeahttadárbbut leat vuođđodokumeanta 
ráđđehusa bargui áŋgiruššanevttohusaiguin sáme
politihkalaš suorggis. 

Šiehtadus dárkilet bargovugiid birra stáhtalaš 
eiseválddiid ja Sámedikki gaskasaš konsultašuvn
naid várás vuolláičállojuvvui miessemánus 2005, 
gč. kap. 7.2. Konsultašuvdnašiehtadusa barggus lei 
ovttamielalašvuohta das ahte lea dárbu geahčadit 
makkár bargovuogit leat Sámedikki bušeahta 
ráhkadeamis sierra áššin, dannego jahkásaš 
stáhtabušeahtaid ráhkadeamis čuožžilit sierra 
gažaldagat ja čuolbmačilgehusat. 

Bargojoavkoraporttas «Sámedikki formála sajá
dat ja bušeahttabargovuogit» leat golbma sierralá
gan ođđa bušeahttabargovugiid málle árvvoštallo
juvvon. Málle 1 vuođđun leat dálá bušeahttabargo
vuogit ja konsultašuvdnavuogit. Málle sisttisdoallá 
ahte ásahuvvojit dárkilet njuolggadusat das mo 
galgá čađahit konsultašuvnnaid sámi ulbmiliid 
bušeahta birra. Málle 2 vuođđun lea ahte dihto pro
seantaoassi stáhtabušeahtas sámi ulbmiliidda 
addojuvvo Sámediggái. Málle 3 vuođđun lea gaska
vuohta gielddaide ja fylkkagielddaide bušeahta 

olis, ja vuođđun leat maiddái stáhta ja eanadoalu ja 
boazodoalu ealáhusorganisašuvnnaid oahpes 
váldošiehtadallamat. Málle mielddisbuktá ahte 
seamma láhkai go ovdamearkka dihtii gielddavu
giin ja boazodoallošiehatdusain ovddiduvvo stuor
radiggeproposišuvdna giđđat, ja láhčá dan láhkai 
diliid nu ahte bušeahttarámmat sámi ulbmiliidda 
leat čielgan buoril ovdalgo ođđa bušeahttajahki 
álgá. Málliid ollislaš árvvoštallama vuođul oaivvil
dii bargojoavku ahte málle 3 buoremusat fuolaha 
earret eará daid álbmotrievttálaš geatnegas
vuođaid mat stáhtas leat álgoálbmoga ektui. 

Bargojoavku anii árvvoštallamisttis vuođđun 
ahte stáhta konsultašuvdnageatnegasvuohta maid
dái gullá daid jahkásaš stáhtabušeahta osiide mat 
gusket sámi ulbmiliidda. Bargojoavkku mielas 
čuovvu dát ILO-konvenšuvnna nr. 169 6.1.a, mii 
nanne ahte stáhta lea geatnegas konsulteret 
álgoálbmoga go árvvoštallet čađahit «lágaid dahje 
hálddahuslaš doaibmabijuid» mat sáhttet sidjiide 
njuolgga váikkuhit. Bargojoavku dulkui ášši ILO 
manuála5 vuođul, mas čuožžu ahte doaba sáhttá 
guoskat ollu iešguđetlágan doaibmabijuide. Lága ja 
vuođđolágaevttohusa lassin namahuvvojit njuolg
gadusat, prográmmat, bálvalusat dahje politihkalaš 
mearrádusat. Bargojoavku čujuhii maiddái ILO
konvenšuvnna 169 artihkkalii 7.1, mii nanne ahte 
álgoálbmogat «nu bures go jo vejolaš galget beas
sat hálddašit iežaets ekonomalaš, sosiála ja kultuvr
ralaš ovdáneami». 

Go Sámediggi meannudii ášši 35/07 Sámedikki 
formála sajádat celkii Sámedikki plána- ja 
finánsalávdegoddi ahte «Sámedikki dálá bušeahtta
bargovuogit eai ollašuhte sámi álbmoga vuoigat
vuođa mearridit iežas ekonomalaš, sosiála ja kul
tuvrralaš ovdáneami. Lea dárbu bargat eanet 
stáhtain ásahan dihtii dakkár bargovugiid mat 
attášedje Sámediggái duohta šiehtadallansajádaga 
Sámedikki ekonomalaš rámmaeavttuid birra». 
Viidáseappot daddjojuvvui ahte «málle mas ovddi
duvvo stuorradiggedieđáhus mii čielggada 
bušeahttarámmaid, láhčá diliid buoret áššemean
nudeapmái Sámedikkis, ja dat lea vuosttaš lávki 
rivttes guvlui iešmearrideami hárrái. Sámediggi 
sáhttá dalle čađahit buriid proseassaid vuoruhe
miid birra addojuvvon ekonomalaš rámmaid sisk
kobealde, daid ásahusaid ektui main mis lea 
ovddasvástádus ja muđui sámi servodaga ektui. 
Dát čalmmustahtášii eanet sámi servodaga ovdá
neami ja boahtteáiggi dárbbuid ja attášii Stuorradig
gái vejolašvuođa árvvoštallat sámi servodaga 

5 ILO Convention on indigenous peoples, 1989 (No. 169): A 
manual. http://www.ilo.org/public/english/standards/ 
norm/egalite/itpp/convention/manual.pdf 

http://www.ilo.org/public/english/standards/

ovdáneami. Dárbbašuvvo Sámedikki ja 
guovddášeiseválddiid gaskasaš ortnet mii buore
but dahká Sámediggái vejolažžan leat Norgga 
sámepolitihka eaktudeaddji». 

Dehálaš lea ahte Sámediggi eanet go odne 
beassá mielde ráhkadit sámi ulbmiliid bušeahta ja 
Sámedikki bušeahta. Ráđđehus áigu láhčit diliid nu 
ahte ásahuvvo ortnet bistevaš kon
sultašuvdnačoahkkimiiguin maidda oassálastet 
finánsaministtar, sámi áššiid stáhtaráđđi ja 
Sámediggi, ovdal ráđđehusa vuosttaš bušeahtta
konferánssa. Ráđđehus áigu bovdet Sámedikki 
konsultašuvnnaide dakkár bušeahttaprosedyraid 
ráhkadeami birra. Jus leš vejolaš de berrejit prose
dyrat leat 2010 stáhtabušeahta barggu vuođđun. 

7.6	 Plána- ja huksenlága ođđa 
plánaoassi – Sámedikki 
vuoigatvuohta ákkastit vuostá 

Ráđđehus ovddidii guovvamánus 2008 ođđa plána
ja huksenlága evttohusa (Od.prp. nr. 32 (2007– 
2008)), gč. kap. 20.2.1. Plána- ja huksenlága njuolg
gadusat ja mo láhka geavahuvvo, leat hui 
dehálaččat dasa mo sámi beroštusat vuhtiiváldojuv
vojit. 

Dehálaš lea sihkkarastit ahte sámi beroštusat 
ge fuolahuvvojit vuosteákkastemiin. Vuosteákkas
tanortnet lea dárbbašlaš olles plánavuogádahkii 
sihkkarastin dihtii ahte bajimus beroštumit vuhtii
váldojuvvojit ja čuovvoluvvojit doarvái bures gield
daplánain, ja ahte plánaáššit loktejuvvojit guovddáš 
mearrideapmái go lea sierramielalašvuohta eise
válddiid gaskkas dehálaš áššiid birra. 

Plánaláhkalávdegotti evttohusa mielde galgá 
Sámedikkis leat seamma rolla go stáhta eiseváld
diin plánema oktavuođas. Lága § 5–4 nanne 
Sámedikki vuoigatvuođa ovddidit vuosteákkaid 
gielddaplánaide. Dát guoská álgoálggus guovlluide 
Finnmárkkus, Romssas, Nordlánddas ja Davvi-
Trøndelágas, ja vel gielddain Osen, Roan, Åfjord, 
Bjugn, Rissa, Selbu, Meldal, Rennebu, Oppdal, 
Midtre Gauldal, Tydal, Holtålen ja Røros Lulli-
Trøndelágas, Engerdal ja Rendalen, Os, Tolga, 
Tynset ja Folldal gielddain Hedmárkku fylkkas ja 
Surnadal ja Rindal gielddain Møre og Romsdal 
fylkkas. 

Mii lea «mearkkašahtti dehálaš sámi kultuvrii 
dahje ealáhusdoaimmaheapmái», ferte Sámediggi 
ieš árvvu mielde árvvoštallat. Álot ii leat čielggas 
mo plána váikkuha sámi beroštumiide. Sámi ál
bmogis sáhttet leat iešguđetlágan oaivilat dasa mo 
plána váikkuha sidjiide, ja sáhttet leat sierralágan 
beroštumit sámiid gaskkas ge go muđui álbmogis. 

Dákkár diliin lea Sámedikki ovddasvástádus 
ollislaččat vihkkedallat ja árvvoštallat leat go 
ollašuhttojuvvon eavttut ákkastallat vuostá, ja lea 
go ášši nu dehálaš ahte vuosteákkat galget ovddi
duvvot. Dilli ferte leat hui dehálaš sámi álbmogii, 
gč. sámelága § 2–1, ovdalgo Sámedikkis lea 
vuosteákkastallanvuoigatvuohta. 

Aiddostahttojuvvo ahte Sámedikkis ii leat 
vuosteákkastallanvuoigatvuohta dakkár diliid okta
vuođas mat leat seamma dehálaččat álbmogii 
muđui ja gusket seamma láhkai álbmogii oppa
lacččat. Dakkár gažaldagaid hárrái leat eará orgá
nat rivttes vuosteággaeiseválddit. 

Boazodoallofágalaš gažaldagaid dáfus leat 
guovllustivrrat mat Eanadoallo- ja biebmodeparte
meantta instuksa vuođul galget leat vuosteággaei
seválddit plána- ja huksenlága áššiin. Sámedikkis 
sámi álbmotválljen orgánan sáhttet leat eará 
ollislaš sámi deastagat ja vihkkedallamat vuhtiivál
dit go boazodoalu Guovllustivrras leat. Iešguđetlá
gan deastagiid vihkkedallá go boazodoalu 
dilálašvuođaid geažil leat vuosteákkat, galgá atnit 
vuođđun ahte Guovllustivra buktá ealáhussii guos
ki árvvoštallamiid ja Sámediggi fas dovddaha eanet 
oppalaš politihkalaš árvvoštallamiid. Jus 
Sámediggi ja guovllustivrrat árvvoštallet vuosteág
gagažaldaga goappatge láhkai, de dat ii mearkkaš 
ahte ii sáhte ovddidit vuosteákkaid, muhto dat 
šaddaet dan vihkkedallama oassin maid departe
meanta ferte dahkat go departemeanta mearrida 
ášši. 

Sámediggi mearrrida ieš ovddida go vuosteák
kaid dan geažil go plána dagaha «mearkkašahtti 
váikkuhusa sámi kultuvrii dahje ealáhusdoaim
maheapmái» ja mo vuosteákkastallama hábme. Go 
Sámediggi ovddida vuosteákkastallama plánaide 
Finnmárkkus, sáhttá dalle leat lunddolaš geavahit 
njuolggadusaid maid Sámediggi ieš mearrida Finn
márkolága § 4 vuođul. Njuolggadusat geatnegaht
tet muđui almmolaš eiseválddiid go árvvoštallet 
sámi deastagiid. Guovdil lea maiddái ráhkadit 
stáhtalaš plánanjuolggadusaid sámi kultuvrra 
luondduvuođu sihkkarastimii, gč. NOU 2003:14, 
kapihttala 7.24.2. Stáhtalaš plánanjuolggadusat dán 
ulbmilii sáhttet addojuvvot konsultašuvnnaid 
vuođul Sámedikkiin ja boazodoaluin. 

Sámediggi lea odne eiseváldi kulturmuitolága 
vuođul ja dat fuolaha sámi kulturmuitoberoštumiid 
plána- ja huksenlága vuođul. Jagi 2006 oaččui dán 
oktavuođas sullii 650 plánaášši cealkámuššii, ja jagi 
2005 ledje eanebuš go 500 ášši. Ođđa láhkamearrá
dusat mat earret eará nannejit Sámedikki 
vuosteákkastallanvuoigatvuođa, sáhttet mielddiset 
buktit Sámediggái lasi bargonoađi dannego 
áššesuorgi maiddái viidána nu ahte guoská 

gažaldagaide mat leat mearkkašahtti dehálaččat 
sámi kultuvrii ja ealáhusaide. 

7.7	 Sámi kulturmuitohálddašeami 
organiseren 

Kulturmuitohálddašeami strategalaš ulbmil lea: 
«Kulturmuittuid ja kulturbirrasiid šláddjiivuohta 
galgá hálddašuvvot ja seailluhuvvot geavahanre
sursan, ja dieđu, muosáhusa ja árvoháhkama 
vuođđun. Válljejuvvon ovddasteaddji kulturmuittut 
ja kulturbirrasat galget seailluhuvvot guhkilmas 
perspektiivii» (gč. Birasgáhttendepartemeantta 
Sd.prp.nr.1 (2007–2008)). 

Sámi kulturmuittut leat sámi historjjá ja ovda
historjjá dehálaš duođaštanávdnasat. Go sámi kul
turmuittuide lea ásahuvvon sierra kulturmuito
hálddašeapmi, de leat maiddái dohkkehan ahte lea 
sámi vássánáigi. 

Ráđđhus atná vuođđun ahte lea viiddis ovttamie
lalašvuohta ahte sámiin lea duohta dadjamuš sámi 
kulturmuitopolitihkas ja -hálddašeamis. Nu galgá 
leat beroškeahttá hálddašanválddi juohkima for
mála vuođu válljemis go čuovvola ráđđehusa mear
rádusa rievdadit Sámedikki formála sajádaga. 

7.7.1	 Sámi kulturmuitohálddašeami dálá 
organiseren 

Jagi 1994 biddjojuvvui sámi kulturmuittuid 
hálddašeapmi Sámi kulturmuitoráđđái, mii lei sámi 
kulturmuittuid regionála hálddašaneiseváldi ja 
dasa fápmuduvvui seamma hálddašanváldi go dat 
mii lei fylkkagielddas. Dát ortnet bisttii 
geahččalanáigodaga. Sámediggi ásahii Sámi kul
turmuitoráđi man gaskavuohta Sámediggái lei ahte 
Sámi kulturmuitoráđđi sáddii jahkedieđáhusaid, 
doaibmaplánaid Sámediggái mii fas doaimmai bar
goaddin ja bušeahttaovddasvástideaddjin, muhto 
Sámi kulturmuitoráđđi gulai Birasgáhttendeparte
meantta bagadanvejolašvuođa vuollái kulturmui
tolága hálddašeamis. Ráđđi lei organiserejuvvon 
nu ahte dan guovddášhálddahus lei Vuonnabađas 
Finnmárkkus mii doaimmai čanastahkan gaskal 
ráđi ja regionála hálddašankontuvrraid Romssa 
fylkkas (Romssa gávpogis), Nordlándda fylkkas 
(Áiluovttas) ja Trøndelágas (Snoasas). 

Sámediggi mearridii ahte Sámi kulturmui
toráđđi galgá heaitit doaibmamis jagi 2001 rájes. 
Sámi kulturmuitoráđi hálddahus ovttastuvvui 
Sámedikki hálddahusain. Regionála juohku bisui 
nu mo dat lei ovdal. Romssa gávpoga kontuvra fár
rehuvvui maŋŋil Gáivutnii. 

Birasgáhttendepartemeanta mearridii 
geahččalit dán ortnega, vuos eanemusat golbma 
jagi, dan boddii go vurde Sámedikki rolla prinsih
palaš čielggademiid. Dárbu lei árvvoštallat málle ja 
vásáhusaid politihkalaš, juridihkalaš ja vuođđolá
galaš čuolbmačilgemiid ektui. Norsk institutt for 
by- og regionforskning árvvoštalai ortnega jagi 
2003. Hálddašeapmi lea juovlamánu 20. beaivvi 
2004-mannosaš reivves fápmuduvvon Sámediggái 
gaskaboddasaččat ain ovddosguvlui, dasságo ođđa 
hálddašanortnet lea čielggaduvvon. 

Kulturmuitolága § 28 vuođul, gč. guovvamánu 
9. b. 1097-mannosaš gonagaslaš resolušuvnna § 19, 
lea Birasgáhttendepartemeanta ožžon válddi mear
ridit gii lea rivttes váldi ja addit dárkilet njuolggadu
said lága čađaheami birra. Departemeanta lea 
láhkaásahusain addán válddi kulturmuitolága 
vuođul Riikaantikvárii, Sámediggái, fylkkagildii ja 
riikaoassedávvirvuorkkáide/NIKUi. Sámedikki 
váldi kulturmuitolága vuođul čuovvu Fágalaš 
ovddasvástádusjuogu jd. láhkaásahusas, maid 
Birasgáhttendepartemeanta mearridii 29.5.2000. 

Sámediggi lea fágalaččat biddjojuvvon Biras
gáhttendepartemeantta ja Riikaantikvára vuol
lásažžan. Mearrádusaid maid Sámediggi dahká, 
sáhttá guoddalit Riikaantikvárii. Brasgáhttende
partemeanta sáhttá addit oppalaš njuolggadusaid 
fápmuduvvon válddi geavaheapmái. 

Formála mearrádusgelbbolašvuođa maid lea 
ožžon kulturmuitolága vuođul, lea Sámedikki 
ovddasvástádus fuolahit sámi kulturmuittuid vuh
tiiváldima plána- ja huksenlága áššiin plána- ja huk
senlága vuođul. Sámediggi sáhttá ovddidit 
vuosteákkaid go plána gártá vuostálagaid riikkalaš 
ja dehálaš regionála kulturmuitoberoštumiiguin. 
Nu mo fylkkagielddas ge lea de lea Sámedikkis 
oktiiordnenovddasvástádus ja galgá mieldásahttit 
hálddašandávvirvuorkkáid ja Riikaantikvára bar
gui dárbbu mielde. Riikaantikvára lea ásahan barg
ovugiid dakkár dáhpáhusaid várás main Sámediggi 
ii ovddit vuosteákkastallama vaikke vel riikkaár
vosaš kulturmuittut ja kulturbirrasat leat áitojuv
von. Dakkár dáhpáhusainn galgá dieđihit Riikaanti
kvárii nu ahte direktoráhta sáhttá árvvoštallat vál
dit badjelasas plána ja vejolaččat ovddidit 
vuosteákkaid. 

Sámi hálddašanguovlu kulturmuitolága vuođul 
lea oppa riika, muhto lea ráddjejuvvon gustot sámi 
kulturmuittuide. Dát mielddisbuktá ahte leat 
guokte bálddalas hálddašanvuogádaga sámi guovl
luin, ja dat mearkkaša ahte doaibmaálggaheaddji 
ferte vuhtiiváldit guokte eiseválddi seamma válde
guovllus. Dát mielddisbuktá maiddái sierra 
hástalusa hálddašaneiseváldái ja gáibida viiddis 
ovttasdoaibmama ja buori ovttasbarggu. Sihke jagi 

1998 ja jagi 20036 árvvoštallamat čájehit ahte dat 
lea bures doaibman. 

Sámediggi lea vuolláičállán ovttasbargosoah
pamuša guđain fylkkagielddain (gč. kap. 7.3.1). 
Kulturmmuitohálddašeapmi lea okta dain čuog
gáin mat váldojuvvojit ovdan, ja dilálašvuođat 
láhččojuvvojit dakkár ovttasbargui gaskal Sáme
dikki ja fylkkagielddaid mii lea viiddit go dat mii lea 
mearriduvvon kulturmuitolága láhkaásahusain. 
Áigumuš lea oaččohit fágalaš lonohallama ja buori 
gulahallama. Finnmárkkus leat bealit ovttaoaivilis 
ovttasráđiid ovddidit oktasaš plána das mo buore
musat suodjalit ja hálddašit fylkka kulturmuittuid 
ja kulturbirrasiid. Romssa fylkkas leat bealit ovtta
mielas nannet ja ovddidit hálddašanmáhtu ja kul
turhistorjjálaš dieđu oktasaš prošeaktabargguin. 
Oarjelsámi guovllus leat bealit soahpan ovttas 
bargat areálahálddašanáššiiguin areálaplánafor
uma bokte. 

Geahča maiddái Sámedikki 2007 jahke
dieđáhusa čuoggá 4.9. 

7.7.2	 Sámi kulturmuitohálddašeami 
boahtteáigásaš organiseren 

I Sd.dieđ. nr. 16 (2004–2005) Eallit kulturmuittui
guin daddjojuvvo ná: Gažaldaga sámi kulturmuito
hálddašeami boahtteáigásaš organiserema birra 
galgá dakkár bargojoavku čielggadit mas leat mielde 
Birasgáhttedepartemeanta, Gielda- ja guovlodepar
temeanta, Riikaantikvára ja Sámediggi. Bargu 
galgá leat gárvvis jagi 2005 vuosttaš jahkebeali. 
Geahččalanortnet mas váldi lea biddjojuvvon 
njuolgga Sámediggái, jotkojuvvo dasságo loahpalaš 
organiseren lea mearriduvvon. 

Bargojoavkku bargomearrádusa ráhkadedje 
departemeanttat ja Sámediggi ovttasráđiid. Bargo
mearrádus lei čielggadit boahtteáigásaš bistevaš 
hálddašanortnega man váldi biddjojuvvui njuolgga 
Sámediggái, ja čielggadit válddi ja bargamušaid 
vejolaš juogadeami nu ahte váldi ja bargamušat 
biddjojuvvojit njuolgga Sámediggái ja ahte váldi ja 
bargamušat biddjojuvvojit eará kulturmuito
hálddašeapmái. Bargojoavku galggai maiddái 
geahčadit eará organiseren- ja váldejuohkinmálliid 
mat sihkkarastet sámi dadjamuša sámi kulturmu
ittuid hálddašeamis. Bargojoavkku raporta gárvá
nii borgemánus 2007. 

Bargojoavku lea árvvoštallan makkár málliid 
mielde sáhtášii organiseret sámi kulturmuito
hálddašeami. Bargojoavku lea geahčadan sámi kul

6 NIRB/Forut Finnmark rapport 2003: Evaluering av samisk 
kulturminneforvaltning (Sámi lulturmuitohálddašeami 
árvvoštallan) 

turmuitohálddašeami lágalaš vuođu, ja čujuhan 
diliide maid lea vuođđu čuovvolit viidáseappot, ja 
vel árvvoštallan oktavuođa bajimus sámepoliti
hkalaš gažaldagaide. Guovddáš čuolbmačilgehusat 
čatnasit earret eará bagadanvejolašvuhtii ja váidda
meannudeapmái, ja vel dasa ahte ođđa 
hálddašanortnet galgá ollašuhttit álbmotrievttálaš 
geatnegasvuođaid ja leat daid rámmaid siskko
bealde mat čuvvot hálddašeapmái ja váldegea
vaheami gustojeaddji njuolggadusaid. 

Sámediggi meannudii bargojoavkku raportta 
čakčamánus 2007 (áššin 37/07). Sámediggi atná 
vuođđun iežas mearrádusas ahte sámit ieža fertejit 
hálddašit iežaset kulturárbbi. Sámediggi deattasta 
dehálaš vuođđojurddan ahte dan válddi maid 
Sámediggi geavaha, lea dat ožžon Stuorradikkis, 
dat mearkkaša lága bokte. Sámediggi oaivvilda 
viidáseappot ahte váidalusa galget gieđahallat 
sámediggevuogádagas. Sámediggi atná viidáseap
pot vuođđun ahte Birasgáhttendepartemeanta ain 
lea dat fágadepartemeanta mas lea ovddasvástádus 
kulturmuitolágas, ja dan láhkai dat váikkuha sakka 
lága dulkomii ja hálddašangeavada ovddideapmái. 
Sámediggi lea mielas dasa ahte láhkaásahusa ja lái
destusaid mearrideamis sáhttá addit dárkilet 
njuolggadusaid kulturmuittuid guovtti 
hálddašaneiseválddi ovttasbarggu birra ja ášše
meannudeami birra. 

Sámediggi oaivvilda ahte Sámedikki váldi 
hálddašit sámi kulturmuittuid berre mearriduvvot 
kulturmuitoláhkii nu fargga go vejolaš. Dasto 
cealká Sámediggi mearrádusastis ahte Sámediggi 
berre oažžut dárbbašlaš bušeahttalasáhusa nu ahte 
sáhttá čađahit boahtteáigásaš ja dohkálaš sámi kul
turmuitohálddašeami. Sámediggi nanne iežas 
mearrádusas ahte Sámedikkis ii leat vuođđu 
čađahit sámi kulturmuitohálddašeami jus dát 
vuordámušat eai čuovvoluvvo dorvvolaš vuogi 
mielde. 

Ráđđehus atná vuođđun ahte go hábme boaht
teáigásaš sámi kulturmuitopolitihka, de galgá 
geahččalit sihkkarastit sámi váikkuhanve
jolašvuođaid álbmotrievttálaš geatnegasvuođaid 
mielde, hálddašeami váldegeavaheapmái gusto
jeaddji njuolggadusaid mielde ja bajimus kulturmui
to- ja sámepolitihka mielde. Sámediggi ii leat man 
ge vuollásaš orgána ii ge dan sáhte dábálaččat 
gohččut čađahit hálddašanbargamušaid eara 
láhkai go lága bokte, gč. kap. 7.4.2. 

Ráđđehus lea evttohan rievdadusa kulturmui
tolága § 28:i mas láhkavuođđu fápmudit Sámedig
gái aiddostahttojuvvo, gč. Od.prp. nr. 23 (2007– 
2008). 

Ráđđehus atná muđui vuođđun ahte gažaldagat 
váiddaortnegiid birra, bagadeami birra, vejolaš 

lágalašvuođabearráigeahču birra jna. sámi kultur
muitohálddašeami boahtteáigásaš organiseremis 
galget árvvoštallojuvvot láhkabarggus Sámedikki 
rievttálaš sajádaga oktavuođas (gč. kap. 7.4.9). 

Dat mii guoská Sámedikki kulturmuitobarggu 
ekonomalaš vuđđui, juolluduvvo Birasgáhttende
partemeantta bušeahta bokte doarjja sámi kultur
muittuid bargui (kap.1429 Riikaantikvára, poasta 
50). Ruđat galget vuosttažettiin geavahuvvot stuo
rát ortnegisdoallan- ja ovddeštanbargguide. Jahkái 
2008 lea juolludus lassánan 1 milj. ruvnnuin gitta 3 
mij. ruvnno rádjai. Birasgáhttendepartemeanta 
sirddii áigodagas 1993–1999 ruđaid 12 virggi 
ovddas Gieldadepartemeantta bušehttii. Háldda
huslaš resurssat Sámedikki kulturmuitobargui 
juolluduvvojit odne Sámediggái Bargo- ja searva
dahttindepartemeantta bušeahtas. 

7.8 Sámediggeválga 

Od.proposišuvnnas nr. 43 (2007–2008) evttohii 
ráđđehus rievdadit sámelága mearrádusaid 
Sámedikki válgaortnega birra. Láhkarievdadus
evttohusat galget váikkuhit dasa ahte eanebut ser
vet sámediggeválgii ja sihkkarastá sámediggái stuo
rát lobálašvuohta ja stáhtusa. Evttohuvvon rievda
dusat dagahit ahte Sámedikki mandáhtajuohku 
oktiivástida jienastagaiguin. 

Rievdadusevttohusat gusket earret eará válga
biirejuhkui ja mandáhtajuhkui. Sámediggeválgga 
válgabiirriid logu evttohedje geahpedit dálá gol
bmanuppelogis čižii. Rievdadus dagaha ahte dan 
ortnegii mas leat njeallje dássenmandáhta, ii leat 
šat dárbu, ja dat ortnet evttohuvvo heaittihuvvot. 
Sámediggái báhcet dalle 39 mandáhta. Evttohuv
von lea ahte rievdadanevttohusat mearriduvvojit 
jagi 2008 giđđasešuvnnas ja vurdojuvvojit čađahuv
vot jagi 2009 sámediggeválggas. 

Sámedikki iežas válgaortnega rievdadeapmi lea 
dakkár ášši mas lea lunddolaš ja ulbmillaš ahte 
Sámedikkis lea mearkkašahtti dadjamuš, ja danne 
válljii ge ráđđehus deattuhit Sámedikki oainnu 
láhkarievdadanbarggus. Láhkaevttohusaid 
dehálaš vuođđu lei raporta fágalaš áššedovdijuhko
sis maid Sámediggi lei nammadan, ráđđádaladet
tiin departemeanttain. 

Go Sámediggi meannudii válgaortnetášši 
čakčat 2007, evttohii Sámediggi ahte váldi mearri
dit lagat mearrádusaid sámediggeválgga birra 
galggai addojuvvot Sámediggái alcces, sámelága 
§ 2–7 goalmmát lađđasa vuođul, §:s 2–11 vuođul ja 
evttohuvvon ođđa § 2–4 goalmmát lađđasa vuođul. 
Dát váldi lea dál biddjojuvvon Gonagassii. 
Sámediggi ovddidii evttohusa maŋŋágo fágalaš 

Govus 7.3  Sámedikki jienastuslohku 
Gáldu: Statistihkalaš guovddášdoaimmahat 

áššedovdijuhkosa raporta lei leamaš gulaskudda
mis. Departemeantta árvvoštallama mielde ii leat 
guovdil ovddidit dákkár evttohusa almmá lagat 
čielggadeami ja gulaskuddama haga. Sámediggi 
bealistis anii dehálažžan oažžut čađahuvvot eará 
láhkarievdadusaid nu ahte dat leat fámus 2009 
sámediggeválggas. Dán vuođul sohpe departe
meanta ja Sámediggi konsultašuvnnain das ahte 
evttohus Sámedikki láhkaásahusgelbbolašvuođa 
birra ii galgga árvvoštallojuvvot dás ovdalis nama
huvvon proposišuvnnas. Departemeanta áigu 
árvvoštallat ášši lagabut nu ahte vejolaš láhkaevtto
husa galgá sáhttit meannudit buoril ovdal 2013 
válgga. Áigumuš lea árvvoštallat gažaldaga lagabui 
láhkabarggu oktavuođas mii galgá álggahuvvot 
Sámedikki rievttálaš ja formála sajádaga birra, gč. 
kap. 7.4.9. 

7.9 Strategiijat ja doaibmabijut 

Ráđđehus áigu álggahit láhkabarggu man ulbmil 
lea evttohit dárbbašlaš láhkarievdadusaid vai 
sáhttá ásahit Sámedikki sierra riektesubjeaktan, ja 
muđui heivehit lága dálá geavadii. Vejolaš stáhtus 
riektesubjeaktan dagaha ráddjemiid Sámedikki 
rievttálaš doaibmannákcii, ovdamearkka dihtii 

Sámedikki vejolašvuhtii váldit badjelasas geatne
gasvuođaid soahpamušaiguin, vejolašvuhtii váldit 
loanaid, ja vejolašvuhtii oassálastit iešguđetlágan 
ekonomalaš doaimmaide. Dárbbašuvvojit maiddái 
sierranjuolggadusat vealgečuovvoleapmái. Láhka
barggus čielggaduvvojit hálddahuslaš ja vuoigat
vuođalaš čuolbmačilgehusat fágadepartemeant
taid surggiin vuđolaččat. Ráđđehus mearrida iežas 
oaivila áššis go evttohus lea gárvvis. 

Ráđđehus oaivvilda ahte lea dehálaš ahte 
Sámediggi eanet go odne beassá mielde ráhkadit 
Sámedikki bušeahta. Ráđđehus áigu láhčit diliid nu 
ahte ásahuvvo ortnet bistevaš kon
sultašuvdnačoahkkimiiguin maidda oassálastet 
finánsaministtar, sámi áššiid stáhtaráđđi ja 
Sámediggi, ovdal ráđđehusa vuosttaš bušeahtta
konferánssa. Dárkilet bargovugiid dasa mo dáid 
bušeahttakonsultašuvnnaid galgá čađahit ja maid 
dat galget sisttiset doallat, fertejit ráhkaduvvot 
ovttasráđiid Sámedikkiin. Ráđđehusa áigumuš lea 
ahte prosedyrat galget leat 2010 stáhtabušeahta 
barggu vuođđun. 

Ráđđehus lea evttohan rievdadusa kulturmui
tolága §:i 28 mas láhkavuođđu fápmudit válddi 

Sámediggái aiddostahttojuvvo, gč. Od.prp. nr. 23 
(2007–2008). Ráđđehus atná muđui vuođđun ahte 
gažaldagat váiddaortnegiid birra, bagadeami birra, 
vejolaš lágalašvuođabearráigeahču birra jna. sámi 
kulturmuitohálddašeami boahtteáigásaš organise
remis galget árvvoštallojuvvot láhkabarggus 
Sámedikki rievttálaš sajádaga oktavuođas. 

Ráđđehus ovddidii guovvamánus 2008 ođđa 
plána- ja huksenlága evttohusa (Od.prp. nr. 32 
(2007–2008)), mas Sámediggi oažžu vuosteákkas
tallanvuoigatvuođa ja das galgá leat seamma rolla 
plánemis go stáhta orgánain. Dán láhkai háliida 
ráđđehus sihkkarastit ahte sámi beroštumit fuola
huvvojit plánabarggus. 

Sámediggi oaivvilda ahte váldi mearridit 
sámediggeválgii guoski mearrádusaid berre addo
juvvot Sámediggái. Bargo- ja searvadahttindepar
temeantta áigumuš lea árvvoštallat dán gažaldaga 
dan láhkabarggu oktavuođas mii galgá álggahuv
vot Sámedikki rievttálaš ja formála sajádaga birra. 

Sámediggeválgga ii leat vel oktage válgadutki 
dutkan. Bargo- ja searvadahttindepartemeanta 
háliida ovttasráđiid Sámedikkiin álggahit dakkár 
barggu boahtteáiggi válggaid oktavuođas. 



Viđát oassi. 

Sámepolitihkka sierranas servodatsurggiin

8 Dearvvašvuođaáššit


8.1	 Sámi álbmoga vástesaš 
dearvvašvuođapolitihkalaš 
doaimmaid vuođđu 

Ráđđehusa ulbmil lea ahte álbmogis galget leat 
ovttadássásaš dearvvašvuođa- ja sosialbálvalusfála
dagat guđe gielalaš ja kultuvrralaš duogáš dal 
leažžá. Ráđđehus áigu ovttasbargovugiid bokte 
gaskal Dearvvašvuođa- ja fuolahusdepartemeantta 
ja Sámedikki sihkkarastit ahte sámi perspektiiva 
lea fárus go ovdánahttet dearvvašvuođa- ja sosial
bálvalusaid sámi álbmogii. 

Go lea sáhka suohkansuorggis, de áigu 
Dearvvašvuođa- ja fuolahusdepartemeanta deattu
hit dutkama ja máhttoovddideami, pedagogalaš 
gaskaomiid geavaheami, ekonomalaš doarjaga 
vuoruhuvvon ovdánahttindoaimmaide ja bearrái
geahččometodihka ovddideami. erenoamášde
arvvašvuođabálvalusas áigu Dearvvašvuođa- ja 
fuolahusdepartemeanta vuhtiiváldit sámi álbmoga 
bálvalusfálaldagaid eaiggátstivrema bokte. Guovllu 
dearvvašvuođaásahusat galget ohcat ja oainnusin 
dahkat sámi buhcciid vuoigatvuođaid ja dárbbuid 
go lea sáhka heivehuvvon bálvalusain plánemis, 
čielggadeamis ja go mearrádusat dahkkojuvvojit. 

Ovttadássásaš dearvvašvuođa- ja fuolahusbál
valusat eaktudit ahte sámi álbmogiin deaivvadit 
dakkár bargit geain lea gelbbolašvuohta sihke 
sámegielas ja sámekultuvrras. Sámi guovddáš 
guovlluin dáidet diet vejolašvuođat leat buorit. Jus 
galgá leat buorre kvalitehta bálvalusain, de fertejit 
gávdnot bargit geain lea gelbbolašvuohta sámegie
las ja sámi kultuvrras. Jus sámi geavaheaddjit gal-
get beassat vásihit bálvalusain leat kvalitehta, de 
lea buot eanemus dadjamuš das ahte nagodit go 
háhkat doarvái bargiid geain lea sámi giella- ja kul
turduogáš, ja lea maid deaŧalaš addit joatkkaoahpu 
eará bargiide. Sámegiella ja oppalaš kultuvrralaš ja 
historjjálaš perspektiivvas ferte leat ollu eambbo 
sadji riikkaguovllu dearvvašvuođafágalaš vuođđoo
ahpuin. Dearvvašvuođa- ja fuolahusdepartemeanta 
lohká galgat joatkit dálá kvohtaortnegiiguin go vál
det sisa studeanttaid skuvllaide. 

Suohkanat, fylkkagielddat ja dearvvašvuođafit
nodagat galget fuolahit dárbbašlaš dulkaveahki jus 
bargiin ii lea doarvái giella- ja kulturgelbbolašvu
ohta. Dulkonbálvalusat eai leat álo gávdnamis 

suohkandearvvašvuođabálvalusas, ovdamearkka 
dihte fásta doaktáriin. Geavaheddjiid iskkadeapmi 
maid Sámi dearvvašvuođadutkanguovddáš lea 
dahkan čájeha olbmuid leat duhtameahttumin 
dulkonbálvalusaiguin, ja bohtosat deattuhit vel 
ahte dulkon lea heahtečoavddus. Jus dearv
vašvuođabargiin ii leat doarvái giellaipmárdus, de 
sáhttet šaddat boasttu dikšumat eai ge várálaš 
dávddat soaitte áiggemunis fuomášuvvot. 

Guovllu dearvvašvuođaásahusaid bargodoku
meanttas 2008 hárrái lea Dearvvašvuođa- ja fuola
husdepartemeanta deattuhan ahte sápmelaš buhc
ciid riekti ja dárbbut oažžut heivehuvvot bálvalu
said čohkkejuvvojit ja oainnusin dahkkojuvvojit 
plánemis, čielggademiin ja go mearrádusat mearri
duvvojit. Go galgá váldit vuhtii sámi álbmoga bálva
lusdárbbuid, de lea deaŧalaš ahte dearvvašvuođafit
nodagat leat mielde das ahte bargiin lea dárbbašlaš 
ipmárdus sámi gielas ja kultuvrras. Davvi Dear
vvašvuohta RHF muitala iežas juohke jahkásaš 
dieđáhusas 2007 hárrái Dearvvašvuođa ja fuola
husdepartementii ahte sámi dulkonbálvalus gáv
dno ja ahte dan sáhttá atnit go lea ain dárbu. 
Deaŧaleamos hástalussan orrot leame dat ahte 
ráhkadit buoret rutiinnaid mat sihkkarastet fága
olbmuid dovdat daid ortnegiid mat leat ja ahte fer
tejit leat buorit rutiinnat dulkonbálvalusaid geava
hettiin. Čuovvolan dihte dulkonbálvalusaid sámi 
álbmogii, lea Davvi Dearvvašvuohta RHF bivdán 
erenoamáš raporterema dan birra dan bargodoku
meanttas mii lea dearvvašvuođaásahusaide 2008 
hárrái. Departemeanta áigu guorahallat movt dien 
dili sáhttá buoridit. 

Ollu buhcciidáittardeaddjit davimus fylkkain 
eai leat systemáhtalaččat bidjan daid jearaldagaid 
sierra mat sámi álbmogis leat leamaš boahtán. 
Dalle go sámi olbmot leat váldán oktavuođa, de lea 
ovddemustá leamaš danne go lea váilon dulkonbál
valus dearvvašvuođabálvalusas. 

Fágabirrasat ja eiseválddit leat Sámi dearv
vašvuođadutkanguovddáža bokte, mii lea Romssa 
universitehtas, ožžon eambbo dieđuid sámi álb
moga dearvvašvuođa- ja eallindili birra. Dutkan
bohtosat čájehit dán rádjái eanemustá ahte eai leat 
namuhan veara erohusat dearvvašvuođadilis 
gaskal sápmelaččaid ja muđui dan álbmogis mii 
orru sámi guovlluin. Sámi álbmot ii leat nu duhta

Govus 8.1  Ovttadássásaš dearvvašvuođa- ja 
fuolahusbálvalusat eaktudit ahte sámi álbmogiin 
deaivvadit dakkár bargit geain lea gelbbolaš
vuohta sihke sámegielas ja sámekultuvrras. 
Govvideaddji: John-Marcus Kuhmunen 

vaš dearvvašvuođabálvalusain go muđui álbmot. 
Jus leažžá nu ahte dearvvašvuođa- ja fuolahusbál
valusa ja sámi geavaheddjiid gaskkas lea heajos 
gielalaš ja kultuvrralaš gulahallan, de eai ane sámit 
nu ollu ávkki dain bálvalusain. Gielalaš boasttuip
márdusat sáhttet dagahit stuora váttisvuođaid 
dikšumis. 

Departemeantta juolludeamit dearvvašvuođa
ja sosialbálvalusaide sámi álbmogii juolluduvvojit 
kapihttal 724 bokte. Jahkái 2008 lea biddjojuvvon 
13 milj. ruvnno dasa ahte ain doalahit doaibmabi
juid doaibmaplána vuođul man namma lea » 
Máŋggabealatvuohta ja ovttadássásašvuohta». 
Dearvvašvuođadirektoráhtta hálddaša daid ruđaid 
mat leat doarjjaruhtan earret eará Sámediggái 
ja Sámi dearvvašvuođadutkanguovddážii. Daidda 
ruđaide gullá maid rádjesuohkaniid ovttasbargu 
dain suohkaniin mat leat Davvi-Suomas, Finnmárk
kus ja Davvi-Romssas. Kapihttal 743 bokte lea juol
luduvvon 27,5 milj. ruvnno jahkái 2008 Sámi nati
onála gelbbolašvuođaguovddážii psyhkalaš dearv
vašvuođagáhttema várás vai besset bargat eambbo 
psyhkalaš dearvvašvuođain. 

8.1.1	 Láhkavuođđu ja ovddasvástádusa 
juogadeapmi 
dearvvašvuođabálvalusas 

Dearvvašvuođalágat ráddjejit movt oktavuohta 
galgá leat dearvvašvuođadoaimmaid, bargiid ja 
dearvvašvuođageavaheddjiid gaskkas. Buhcciid 
vuoigatvuođaid ráddje ovddemustá buhcciidvuoi
gatvuođaláhka. Lágas leat njuolggadusat movt 
oktavuohta galgá leat buhcciid ja dearv
vašvuođabálvalusa/dearvvašvuođabargiid gask
kas ja dat čalmmustahttá buohcci ja buohcci dárb
buid. Lága ferte geahččat ovttas eará lágaiguin mat 

gusket dearvvašvuođabálvalussii, nu go dearv
vašvuođabargiid lága, spesialista dearv
vašvuođabálvaluslága, suohkan dearvvašvuođabál
valus lága, bátnedikšunbálvalus- lága ja psyhkalaš 
dearvvašvuođagáhtten lága. Sámelágas leat dasa 
lassin njuolggadusat mat addet Norgga sámi ál
bmogii viiddiduvvon vuoigatvuođa atnit sámegiela 
vai besset fuolahit iežaset beroštumiid báikkálaš ja 
guovllu dearvvašvuođa- ja sosialásahusaid ektui. 

Ovddasvástádusa juohkin dearvvašvuođa- ja 
sosialsuorggis čilge geas lea ovddasvástádus deav
dit geavaheddjjiid vuoigatvuođaid dan suorggis. 
2002 rájes lea ovddasvástádusa juohkin Norgga 
álbmoga dearvvašvuođabálvalusas na: 
–	 Stáhtas lea ovddasvástádus oaju máksimis, 

buohcciviesuin ja eará spesialistadearvvaš
vuođabálvalusas (maiddái psyhkalaš dearvvaš
vuođagáhttemis ja spesialiserejuvvon gárren
vuođafuolahusas) ja spesialiserejuvvon mánáid
suodjalusa bálvalusain, ja maid stáhtalaš bearrái
geahččandoaimmas. 

–	 Fylkkasuohkanis lea ovddasvástádus bátne
dikšunbálvalusas ja bearašsuodjalusas. 

–	 Suohkaniin lea ovddasvástádus dábálašdoavttir
bálvalusas, fysioterapiijabálvalusas, jortamovra
bálvalusas, dearvvašvuođastašuvnna- ja skuv
ladearvvašvuođabálvalusas. Dikšun- ja fuola
husbálvalusat lea vuosttaš dikšundássi psy
hkalaš dearvvašvuođabarggus, gárrenvuođa
suodjalusas ja mánáidsuodjalusas, ja das lea 
maid ovddasvástádus eará sosialbálvalusain. 
Suohkansuorggis lea iešheanalaš ovddasvástá
dus ovddidit iežaset dearvvašvuođa- ja fuollabál
valusa plánaid mielde vai dat livččii heivehuv
von guovllu sámi álbmogii. 

8.1.2	 Sámedikki rolla 
dearvvašvuođapolitihka hábmemis 

Sámediggi lea stáhta eiseválddiid guovddáš 
ságastallanbealli go lea sáhka politihkkahábmemis 
ja sin hárrái geain lea ovddasvástádus bálvalusaid 
fállat sámi álbmogii. Ráđđádallanšiehtadus gaskal 
stáhta eiseválddiid ja Sámedikki guoská maid 
dearvvašvuođapolitihkalaš suorgái. 

Sámediggi evttoha sámi birrasiin evttohasaid 
dearvvašvuođaásahusaid stivrraide. Sámediggi 
iežas rolla bokte dán suorggis sáhttá dagahit ahte 
guovllu dearvvašvuođaásahusat fuolahit ovttasdás
sásaš ja olámuttot spesialistadearvvašvuođabálva
lusaid sámi álbmogii. Leat ásahan ovttasbargoor
gána gaskal Sámedikki ja guovllu dearv
vašvuođaásahusaid. Davvi Dearvvašvuohta Finn
márkku Dearvvašvuođa ja Sámedikki bokte lea 
eanemus konkrehta ovttasbargu. 

Iešguđetlágan fága organisašuvnnat/ásahusat 
bivdet maid Sámedikki nammadit áirasiid 
fágaráđiide, stivrraide ja stivrajoavkkuid miellaht
tun mat galget ovddastit ja vuhtii váldit sámi 
beroštumiid. Nu leat dat áirasat deaŧalaš eavttui
daddit ráđđehusa dearvvašvuođa- ja sosialpolitih
kas. 

Daid doarjjaruđaid bokte maid juhket báikkálaš 
prošeavttaide fylkkagielddain ja gielddain lea maid 
Sámedikkis váikkuhanvejolašvuohta dearvvašvuođa
ja fuollabálvalusas sámi álbmogii. 

Sámediggi lea maŋimus jagiid ožžon measta 6 
milj. ruvnno juohke jagi iežaset dearvvašvuođa- ja 
fuollasuorggi bargui. Daidda prošeaktaruđaide 
maid Sámediggi lea juolludan heivehit 
dearvvašvuođa- ja sosialbálvalusaid sámi álbmogii 
lea duogážin NOUs 1995:6 Plan for helse- og sosi
altjenester for den samiske befolkning. NOU dagai 
oainnusin ahte sámi dearvvašvuođa vuostáiváldiin 
ja Norgga dearvvašvuođabálvalusas ledje stuora 
hástalusat go galge guđetguimmiideaset ipmirdit. 
Dan barggu čuovvoledje Stoltenberg I-ráđđehusa 
doaibmaplánas. Máŋggabealatvuohta ja ovttadás
sásašvuohta. Dan doaibmaplána mielde čuvvo 
prošeaktaruđat maiguin sáhtte bidjat johtui muhtin 
doaibmabijuid plánas. Sámediggi lea mearridan 
njuolggadusaid prošeaktaruđaid ektui ja daid 
njuolggadusaid mielde, de mearrida Sámedig
geráđđi juohke jagi makkár nannensurggiide 
bidjet ruđaid. Go meannudit ohcamušaid, de 
deattuhit nannet doaimmaid viidát geográfalaččat 
ja ahte galget doarjut iešguđet fágasurggiid 
dearvvašvuođa- ja sosialsuorggis. Juolluduvvon 
prošeaktaruđat maŋemus jagiid leat čadnojuvvon 
dakkár surggiide go: 
–	 Áhpehisvuohta, riegádahttin ja mánnaoažžun

fuolla. 
–	 Nuorat ja gárrenvuohta. 
–	 Dearvvašvuođabálvalusaid heiveheapmi sámi 

álbmogii. 
–	 Dulkonbálvalusaid ráhkadeapmi sámi álbmogii 

mas deattuhuvvo dearvvašvuođabálvalus. 
–	 Boarásnuvvan ja boarisvuođafuolla mas ereno

amážit gehččet demeansafuola. 

Geahča maiddái Sámedikki 2007 jahkedieđáhusa 
11. čuoggá. 

8.2	 Psyhkalaš 
dearvvašvuođasuodjalus 

Psyhkalaš dearvvašvuođa buoridanplána galgá 
ođastuvvot ja dalle leat ásahuvvon nationála gelb

bolašvuođadoaimmat sámi álbmoga psyhkalaš 
dearvvašvuođasuodjalussii. Gelbbolašvuođadoaim
mat mánáid- ja nuoraidpsykiatriijii lea ásahuvvon 
Kárášjohkii ja Leavnnja rávisolbmopsykiatriijii. Dat 
leat organisatuvrralaččat čohkkejuvvon Sámi nati
onála psyhkalaš dearvvašvuođasuddjema gelb
bolašvuođaguovddážii (SANKS). SANKS guovddážis 
lea našuvnnalaš ovddasvástádus leat fárus 
olaheame ovttadássásaš psyhkalaš dearvvašvuođa
suddjen fálaldaga olles Norgga sámi álbmogii. 

Sierra várrejuvvun juolludemiin ođastanplánas 
lea leamaš stuora váikkuhus, ja SANKS lea čatnan 
alcces nana sámi fágabargoveaga. SANKS dutkan, 
bagadallan ja klinihkalaš doaimmat leat ovdánaht
tojuvvome. SANKS lea Leavnnjas ja dat lea rávis
olbmuid psykiátralaš jándorfálaldaga bokte ásahan 
ovttasbarggu suohkaniiguin. Das galget bargat ovt
tas bagadallama ektui ja doallat ovttasbargo-čoahk
kimiid mat dagahit suohkana dearvvaš-vuođabál
valusa gearggusin váldit vuostá daid buhcciid geat 
leat beassan ruoktot. Ain lea hástalussan oainnusin 
dahkat dan doaimma mii lea SANKS:s regiunála 
dearvvašvuođafitnodaga siskkobealde ja maid 
iežaset suohkaniid ektui ja eará guovlluid ektui, vai 
gelbbolašvuohta boađášii eambbo geavaheddjiide 
ávkin. 

8.2.1	 Doaibmabijut maiguin eastadit mánáid 
ja nuoraid seksuála illásteami 

Sámi servodat lea maŋimus jagiid vásihan ahte 
veagalváldináššit leat ožžon ollu beroštumi preas
sas. Seksuála veagalváldin mánáid vuostá 
dáhpáhuvvá máŋgga báikkis, ii ge dat leat erenoa
máš sámi iđa. Go barget mánáid seksuála vea
galváldima vuosttaldemiin sámi gilážiin, de dalle 
ferte leat gelbbolašvuohta sámi kultuvrras lassin 
dasa ahte lea gelbbolašvuohta oppalaččat seksuála 
veagalváldima birra. 

SANK ásahii 2007:s fágajoavkku Guovdageain
nu suohkanii ja mas leat guokte psykologa. Dat 
guovttos leaba olles 2007:s fállan klinihkalaš bálva
lusaid mat leat jurddašuvvon daid suohkana 
mánáide ja nuoraide geat leat vásihan seksuála vea
galváldima. Das leat deattuhan oahpahusa skuvl
las, joavkočoahkkimiid nuoraiguin ja čoahkkimiid 
váhnemiiguin. Suohkanii leat ásahan telefonbálva
lusa. Ja veagalváldiide maid leat fállan veahki. Sul
lasaš doaibmabijuid leat dál ásaheame Divttas
vuona suohkanii daid vásáhusaid vuođul maid 
Guovdageainnus leat vásihan. 

8.3 Somáhtalaš 
spesialistadearvvašvuođabálvalus 

Spesialistadoavtterguovddáš Kárášjogas lea ása
huvvon danne vai bálvala sámi álbmoga dainna 
gelbbolašvuođain mii sis lea sámegielas ja kultuvr
ras. Guovddážis lea álggu rájes leamaš fálaldat sis
medisiinnas, beallje-njunne-čotta dálkkodeamis ja 
revmatologiijas. Guovddážis lea maid fálaldat orto
pediijas ja kirurgiijas ja liikkeváttuin. Guovddážis 
lea suojusgovvaossodat, varralaboratoria ja gullan
guovddáš. 

8.4 Habiliteren ja rehabiliteren 

Soria Moria-julggaštusas lea celkojuvvon ahte 
rehabiliteren ja lášmmohallan galgá sihkkarasto
juvvot buohkaide geat dan dárbbašit maŋŋil buo
zalmasvuođa dahje roasmmohuvvama. Ráđđehus 
áigu maid bargat dan ala ahte mánát geat leat 
doaibmaváillagat dahje geain lea bistevaš dávda, 
galget oažžut buori ja fágaidgaskasaš habiliteren
fálaldaga. Dearvvašvuođa- ja fuolahusdeparteme
anta bijai ovdan Nationála strategiija habiliteremii 
ja rehabiliteremii oktanaga Sd.prp. nr. 1 (2007– 
2008). Strategiijas lea čállojuvvon fálaldagaid birra 
mat leat sámi álbmogii. 

Ovttaskas olbmo riekti rehabiliteremii lea dál 
sihkkarastojuvvon lágaid bokte, sihke suohkan
dearvvašvuođabálvalusálága bokte ja erenoamáš
dearvvašvuođabálvaluslága bokte. Sámi álbmogii 
galget fállojuvvot habiliteren- ja rehabiliterenbálva
lusat dábálaš bálvalusfáladaga siskkobealde. 
Hástalus lea hukset sámi giellamáhtu ja kulturip
márdusa doppe gos lea dárbu. Diekkár ipmárdusa 
nannendoaimmat leat ain dárbbašlaččat. Dakkár 
olbmot geain lea kognitiiva váili buozalmasvuođa 
dahje roasmmohuvvama dihte, dárbbašit erenoa
mážit dakkár rehabiliterenbálvalusa gos giella- ja 
kulturipmárdus lea vuođđun ovttasdoaibmamii. 
Dearvvašvuođaguovddáš Sonjatun Ráissas lea ear-
ret eará stáhtalaš erenoamášpedagogalaš rehabili
terenbáiki dakkár buhcciide geain lea afasiija dahje 
geain leat jietnaváttut. Dat guovddáš lea maid oas
sin Davvi- Norgga Universitehtabuohcciviesu HF 
erenoamášdearvvašvuođa bálvalusas. Dearvvaš
vuođadirektoráhtta ruhtada ovtta sámegielat logo
peda virggi dan guovddážis prošeaktaruđaid bokte 
juohke jagi vai sihkkarastet ahte sámegielat ol
bmuiguin deaivvadit dakkárat geain lea giella- ja 
kulturipmárdus. Dearvvašvuođadirektoráhtta 
bargá maid nationála fágalaš eastadan-, dikšun- ja 
vuoiŋŋaščaskkástaga rehabiliteren njuolggadusai
guin. Dan barggus árvvoštallet ahte lea go dárbu 

Boksa 8.1  Sámi máilmmiipmárdus ja 
kulturipmárdus dikšun- ja 

fuolahusbálvalusas 

Govus 8.2 Omasvuona suohkan Romssa fylk
kas 

Omasvuona suohkanis čađahuvvui áigodagas 
2003–2006 Sámedikki vehkiin prošeakta mas 
lei ulbmil implementeret mearrasámi ja kve
ana eallinipmárdusa ja árbevieru dábálaš 
dikšun- ja fuolahusbálvalussii. Deaŧálaš oasit 
dan barggus leat ásahit dakkár barggu mas 
lea systemáhtalaš máhttoovdánahttin, doku
mentašuvdna ja johtui bidjan dan eallinmáh
tus mii lea geavaheddjiin, lagaš olbmuin ja 
bargiin. Ja lea maid deaŧálaš ahte báikkálaš 
birrasa árvvut ja árbevierut čalmmustahtto
juvvojit. 

Diet bargu lea dagahan ahte bargiin, gea
vaheddjin ja lagaš olbmuin lea mokta ja 
beroštupmi. Kulturipmárdus ja doaibmabijut 
leat dál čállojuvvon buot ossodaga jahkerap
porttaide ja doaibmaplánaide. Muđui de lea 
dat dakkár fáddá masa bargit áinnas válljejit 
iežaset čiekŋudit lasse- ja joatkkaoahpus. 
Buot individuálaplánaid bálvalusas lea sierra 
kulturoassi. 

Bálvalussii gullet buohcciviesut, ruovt
tubálvalus, psyhkalaš dearvvašvuohta, doai
bmavádjit ja bargohárjehus buot joavkkuide ja 
dat fátmmasta juohke agi olbmuid. 

erenoamáš doaimmaide go galgá implementeret 
njuolggadusaid dakkár álbmogii mas kultuvra ja 
giella sáhttet dagahit heđuštemiid. 

Dearvvašvuođa- ja fuolahusdepartemeanta 
bijai ovdan 2007:s oasseplána Fuolahusplánii 2015; 
Demeansaplána 2015 – Buorre beaivi. Plána ráhka
dedje Raportta IS-1486 vuođul «Muittoheapmi, 
muhto ii vajálduvvon» Dearvvašvuođadirek
toráhtas, ja mas bohtet ovdan hástalusat, dárbbut ja 
ávžžuhuvvon nannensuorggit ee. sámi álbmogii». 
Go olbmui boahtá demeansa, de sáhttá son massit 
iežas nuppi giela, ja sápmelaččaide sáhttá dat daga
hit ahte dárogielmáhttu jávká ja de sáhttet gulahal
lanváttisvuođat šaddat. Departemeanta oaidná 
dárbbu ásahit sámi demeansaguovddáža mii sáhttá 
leat veahkkin čielggadanbargguin ja demeanssa 
fuomášeamis ja mii sáhttá leat veahkkin johtti ráv
vagiiguin ja bagadallamiin. 

8.5	 Diehtojuohkin 
borasdávdabuhcciide 

Dál fállá Norgga borasdávdasearvi sámi buhcciide 
váldit oktavuođa «Kreftlinjen» nammasaš linnjái 
mas sámegielat borasdávdabuohccidivššár lea olá
muttos elektruvnnalaš poastta bokte ja maid tele
fuvnna bokte oktii vahkkui. Giđđat 2007 almmu
huvvui gihpa borasdávdda birra sámegillii. Lea 
dárbu nannet diekkár diehtojuohkima ain eambbo. 

8.6	 Gárrendilli 

«Nuorra davvin» iskkadeami oktavuođas čájehii 
raporta ahte «Nuorra Sámis» (2003) iešdieđihuv
von alkohol- ja narkotihkkaatnin sámi nuoraid 
gaskkas lea unnit go muđui álbmogis, ja buot unni
mus Sis-Finnmárkkus. Dat leat miellagiddevaš 
dieđut mat sáhttet leat fárus jávkadeame daid 
gáttuid mat dáidet leat ja mat leat juste nuppe ládje. 
Raportta bohtosiid gánnáha atnit muittus, ja 
fertešii maid guorahallat daid dárkileappot go 
viidáseappot galget bargat eastadanbargguin. 

Eastadandoaimmat fertejit leat eambbo ulbmi
liid guvlui ja váldit vuhtii ahte dain olbmuin geain 
lea sámi duogáš soitet leat eará dárbbut go dáčča 
álbmogis, ovdamearkka dihte jorgaleami dahje dul
koma dáfus. Oppalaš vásáhusat orrot leame dat 
ahte sámi buohccit gárrenmirkoinstitušuvnnain 
orrot jávohaga ja okto sajis danne go leat vásihan 
fápmooktavuođaid ja eaidadeami. Vai buorránivčče 
daid sámi buhcciid dikšunbohtosat geat lea 
institušuvnnain, de áigu departemeanta 
ovttasráđiid Sámedikkiin ja sámi dearvvašvuođa- ja 
sosialfágalaš birrasiiguin ásahit dakkár fálaldaga 
mas lea mielde sámi kultuvrralaš vásáhus, gos 

árbevirolaš ealáhusaide čadnon fysalaš bargu ja 
duodji sáhttá leat guovddážis. 

8.7	 Nationála strategiija čuovvoleapmi 
dássen dihte sosiála 
dearvvašvuođaerohusaid 

Sámi dearvvašvuođadutkanguovddážis lea sihke 
epidemiologalaš ja servodatdieđalaš gelb
bolašvuohta, ja dat sáhttá leat mielde fuomášuht
time sosiála erohusaid dearvvašvuođas ja 
dearvvašvuođameannudeamis, jus dat gávnojit, 
gaskal dáčča ja sámi álbmoga ja maid siskkobealde 
sámi álbmoga. Doaibmabijuid johtui bidjan vai 
šattašii eambbo giellagelbbolašvuohta ja kulturip
márdus lea mearrideaddjin jus galget leat eambbo 
ovttalágan bohtosat dearvvašvuođabálvalusas. Eal
lindillesuorggis leat muđui stuora hástalusat danne 
go máŋggas heitet skuvllas ja leat barggu haga 
bistevaččat. Olbmo oppalaš eallindilli mearkkaša 
ollu jus galgá leat dearvvaš ja nagodit eallima ja 
maid atnit daid ortnegiid mat leat ásahuvvon servo
dahkii. Lea mearrideaddjin ahte ovttastuhttin 
gaskal iešguđet NAV-etáhta osiid lihkostuvvá, ja 
ahte go barget sámi geavaheddjiiguin de váldet 
vuhtii sin kultuvrralaš vásáhusaid. Soaitá leat 
dárbu bidjat johtui eará doaimmaid ja kursafálalda
gaid go daid mat leat unnit eanet ovttaiduhttojuv
von riikkadásis. Jus dien galgá olahit, de fertejit 
geavaheaddjit leat mielde das. 

8.8	 Sámi dearvvašvuođadutkama 
guovddáš 

Dan rájes go guovddáš ásahuvvui 2001:s, de lea dat 
čađahan muhtin ráje iskkademiid mat gullet sámi 
álbmoga dearvvašvuhtii ja eallindillái. Deaŧalea
mos iskkadeamit leat: 
–	 Dearvvašvuođa- ja eallindiliiskkadeapmi SAMI

NOR 
–	 Álgoálbmotdutkan polára guovlluin 
–	 Nuorat ja dearvvašvuohta davvin 
–	 Kárten Davvi- Norgga dearvvašvuođa- ja sosi

albargiid gaskkas – gelbbolašvuohta ja bálva
lusfáladat 

Guovddážis lea buorre dilli bestema dáfus danne 
go máŋggas geat leat čađahan doavttergráda háli
dit joatkit dutkin. Deavvašvuođa- ja fuolahusdepar
temeanta áigu ain doalahit ruhtadeami guovddážii 
guhkitáiggi perspektiivvas. Dat lea sihkkarastin 
dihte guhkitáiggi máhttoloktema ja dutkanaktivi
tehta guovddážis. 

Ovddosguvlui de galget leat čuvvovaš dutkan
suorggit leat guovddážis: 
– Rastáčuohpahatguorahallan dain bohtosiin mat 

ledje dearvvašvuođa- ja eallindilleiskkadeamis 
SAMINORas ja maid čuovvolahttiniskkadeapmi 
mii sáhttá čájehit rievdademiid mat áiggi mielde 
šaddet eallinvuogis, eallindilis ja dearvvašvuođas. 

–	 Ráhkadit ovttasbarggu riikkaidgaskasaš dutka
mis ee. álgoálbmotdutkama polára guovlluin. 
Hálidit oassálastit «Survey of living conditions 
in the Artic» – SliCA nammasaš doibmii. Diek
kár ovttasbargu dagahivččii eambbo viiddis 
riikkaidgaskasaš beroštumi. 

–	 Biraslaš váttisvuođat mat gusket dearvvašvuh
tii ja eallindillái. Álggus lea vuos sáhka birasnu
oskkidemiin sámi árbevirolaš biepmus; 
bohccobierggus ja guolis. Hálidit čađahit viidát 
medisiinnalaš ja kultuvrralaš iskkadeami das 
movt Tsjernobyl lihkohisvuohta váikkuhii 
oarjelsámiide dan ovdalaš ovdaprošeavtta 
vuođul mii čađahuvvui 2006:s. 

–	 Eambbo bargagoahtit ovttas Statistihkalaš 
Guovddášdoaimmahagain, Sámedikkiin ja Sámi 
allaskuvllain Guovdageainnus. 

–	 Joatkit dutkama mii gullá iešsoardimii, gárren
dillái ja psyhkalaš dearvvašvuhtii. 

Bohtosat diein iskkademiin galget dađistaga alm
muhuvvot. 

8.9 Bátnedearvvašvuohta 

Sd.dieđ. nr. 35 (2006–2007) Tilgjengelighet, kompe
tanse og sosial utjevning – Framtidas tannhelsetje
nester dieđáhusas lea sámi álbmoga bátnedearv
vašvuođabálvalusaid birra čállojuvvon. Finnmárkku 
fylkkagielddalaš bátnedearvvašvuođabálvalus mui
tala ahte bátnedearvvašvuođadilli sámi guovlluin 
lea váttis, sihke mánáid ja nuoraid gaskkas ja maid
dái rávesolbmuid gaskkas. Dearvvašvuođa- ja fuo
lahusdepartemeanta áigu čohkket ain eambbo 
dieđuid sámi álbmoga bátnedearvvašvuođa birra. 

Okta ágga lei váttisvuohta háhkat bátnedoak
táriid almmolaš virggiide Davvi-Norgii ja dat daga
hii ge ahte Stuoradiggi 2002s čuovvoli evttohusa 
lasihit návcca oahpahit bátnedoaktáriid. Dat lasi
heapmi galggai leat dainna lágiin ahte ásahit ođđa 
oahpu Romsii. 2004s ásahuvvojedje vuosttaš 12 
lohkansaji. Romssa bátnedoavttiroahppu lea deat
tuhan ohppiin galgat leat viiddis hárjehallanáigi 
almmolaš bátnedikšunbálvalusas oahpu vuolde. 

Sisaváldinkapasitehta lea dađistaga lassánan, 
40 oahppi rádjái juohke jagi 2007 čavčča rájes. Go 
ođđa bátnedoavttiroahppit váldojuvvojit skuvllaide, 

de galgá 60 proseantta studeanttain leat eret 
Norgga golmma davimus fylkkas, dan seammás go 
okta sadji lea dollojuvvon sámegielat studentii. 
Gaskaoapmin sihkkarastit spesialista bátne
doavttirbálvalusaid leahkima olles Davvi-Norggas, 
de leat ásahan regiunála odontologiija gelb
bolašvuođaguovddáža Davvi-Norgga várás. Bátne
doavttiroahppu, bátnedikšunoahppu ja gelb
bolašvuođaguovddáš lea biddjojuvvon ođđa klinihk
kavistái maid Romssa fylkkasuohkan lea huksen. 
Dan vistti atnigohte geasset 2007s. Vurdojuvvo 
ahte ođđa oahppu ja gelbbolašvuođaguovddáš 
galgá dagahit sihke buoret rekruterema ja dásse
dis dili Davvi-Nogga bátnedikšunbargiid dáfus, 
eambbo dutkama ja fágaovdánahttima, ja buoret 
kvalitehta bálvalusaide. 

8.10	 Sierra hástalusat julevsámi ja 
oarjelsámi guovlluin 

Julevsámi ja oarjelsámi guovlluin lea sámi álbmot 
unnitlogus. Leat dušše moadde sámi bearraša juohke 
suohkanis, dušše muhtin sajiin leat eambbo. 
Bearrašat leat čadnojuvvon oktii suohkanrájiid 
badjel oktasaš kultuvrra ja fierpmádaga bokte. 
Dain guovlluin leat erenoamáš hástalusat go galgá 
fuolahit ovttadássásaš fálaldaga sámi álbmogii. 
Diet guoská sihke suohkanlaš dearvvašvuođa- ja 
sosiálabálvalusaide, bátnedearvvašvuođabálvalu
saide ja erenoamášdearvvašvuođabálvalusaide. 
Departemeanta áigu ovttasráđiid Sámedikkiin ja 
suohkaniiguin maidda dat guoská guorahallat áige
guovdilis doaibmabijuid mat sáhttet leat mielde 
sihkkarastimis ovttadássásašvuođa go lea sáhka 
oažžumis dearvvašvuođa- ja sosialbálvalusaid. 
Snoasa suohkan šattai oassin sámi giella
hálddašanguvlui 2008:s. Galgá láhčojuvvot dilli nu 
ahte Snoasa suohkanis sáhttet leat ráđđeaddi 
doaimmat dearvvašvuođabálvalusaid dáfus maid
dái guovllu eará suohkaniidda. 

8.11	 Strategiijat ja doaibmabijut 

Bajimus stáhtalaš strategiija lea jávkadit erohusaid 
dearvvašvuođabálvalusas ja ahte olles álbmogis 
galget leat dearvvašvuođa- ja sosialbálvalusain 
seammadássásaš fálaldagat. Jus dien galgá olahit 
sámi álbmogii, de áigu Stáhta, dutkama bokte ja 
dan bokte ahte háhká buoret máhttovuođu suoh
kanlaš bálvalusa bargiide, ja dan bokte go eaiggá
din stivre spesialista dearvvašvuođabálvalusaid 
leat fárus das ahte sámi álbmot livččii eambbo 
duhtavaš dearvvašvuođa- ja sosialbálvalusaide. 

Čuvvovaš doaibmabijut leat konkrehta gaskaoamit 
diekkár strategiijas: 

Suohkanat ja fylkkasuohkanat 

–	 Dearvvašvuođa- ja fuolahusdepartemeanta áigu 
ovttasráđiid Dearvvašvuođadirektoráhtain ja 
fylkkamánniiguin nannet neavva- ja bagadalla
noasi suohkana ja fylkkasuohkana bálvalusaide 
go lea sáhka fálaldagas sámi álbmogii. 

– Dearvvašvuođa- ja fuolahusdepartemeanta áigu 
ovttas Sámedikkiin árvvoštallat movt sámi álb
moga várás dulkonbálvalus sáhttá šaddat buo
ret dearvvašvuođabálvalusas. 

–	 Oassin oasseplánas fuolahusplánii 2015 – De
meansaplána 2015 – «Buorre beaivi», de áigu 
Dearvvašvuođadirektoráhtta álggahit dutkan
ja ovdánahttinprošeavttaid iešguđet geava
headdjijoavkkuide, ja das leat oassin sii geain 
lea demeansa ja geain lea sámi duogáš. 

–	 Buoridan dihte dikšunbohtosiid sámi buhcciide 
gárrendilleinstitušuvnnain, de áigu Dearvvaš
vuođa- ja fuolahusdepartemeanta ovttas Sáme
dikkiin ja sámi dearvvašvuođa- ja sosialfágalaš 
birrasiiguin ásahit dakkár fálaldaga mas sámi 
kultuvrralaš vásáhus lea fárus. 

–	 Dearvvašvuođadirektoráhtta áigu ráhkadit 
materiealla maid dearvvašvuođastašuvnnat ja 
skuvlla dearvvašvuođabálvalusat sáhttet atnit 
oassin buoridit bátnedearvvašvuođa sámi álb
mogis. 

–	 Dearvvašvuođa- ja fuolahusdepartemeanta 
áigu ovttasráđiid Sámedikkiin čielggadit laga
bui movt sáhttá ovttadássásaš dearvvašvuođa
bálvalusaid olahit julevsámi ja oarjelsámi guovl
luin. 

–	 Dearvvašvuođa- ja fuolahusdepartemeanta 
áigu leat mielde ruhtadeame ovdánahttindo
aimmaid ja maid ruhtadeame ásahusaid main 
lea sámi gelbbolašvuohta dearvvašvuođabálva
lussuorggis. erenoamážit dakkár guovlluin gos 
sápmelaččat leat unnitlogus soaitá leat áige
guovdil čatnat doaimmaid sámi kultur
guovddážiidda nu go ovdamearkka dihte 
Várdobáikái Evenáššái. 

Stáhta doaimmat 

–	 Dearvvašvuođa- ja fuolahusdepartemeanta áigu 
nannet sámi geavaheddjiid mieldedoaibmama 
stáhtalaš bálvalusain. Ovdamearkan dasa lea 
oassálastin dearvvašvuođafitnodagaid geava
headdjiráđiide. 

–	 Dearvvašvuođa- ja fuolahusdepartemeanta áigu 
movttidahttit Sámi dearvvašvuođadutkama 
guovddáža ain eambbo dutkat áššiid mat gus
ket sápmelaččaid dearvvašvuhtii ja eallindillái. 

–	 Dearvvašvuođa- ja fuolahusdepartemeanta áigu 
ovttasráđiid Stáhta dearvvašvuođabearráige
ahčuin guorahallat man muddui bearráige
ahčču váldá vuhtii sámi álbmoga dearv
vašvuođaveahkkerievtti ja maid movt vuoigat
vuohta dárbbašlaš dearvvašvuođa veahkkái 
doahttaluvvo. 

–	 Dearvvašvuođa- ja fuolahusdepartemeanta áigu 
oainnusin dahkat regiunála dearvvašvuođaása
husaid bargodokumeanttain dan ahte sámi 
buhcciid vuoigatvuođat ja dárbbut oažžut hei
vehuvvon bálvalusaid fertejit čohkkejuvvot ja 
oainnusin dahkkojuvvot plánemis, čielggade
miin ja go mearrádusat dahkkojuvvojit. 

9 Sámi mánáid ja nuoraid bajásšaddandilli


Olbmot leat servodaga deaŧaleamos resurssat. 
Ruovttu ja lagaš birrasa dilli lea deaŧalaš vai mánát 
ja nuorat bures loktet áiggi ja vai sii leat oadjebasat 
ja besset ovdánit. Sosiála oahpaheami bokte, oah
pahusa ja mieldedoaibmama bokte galget mánát 
oahppat oažžut ovddasvástádusa, čájehit fuola, 
ovddidit kritihkalaš návccaid ja iešdovddu. 
Ráđđehus áigu ollu deattuhit ráhkadit buriid ja oadje
bas bajásšaddan- ja oahpahuseavttuid mánáide, ja 
dat áigu maid nannet Norgga máhttonašuvdnan. 
Ráđđehus áigu sihkkarastit ja nannet mánáid vuoi
gatvuođaid, ja áigu aktiivvalaččat čuovvolit daid 
ávžžuhusaid mat bohtet ONa áššedovdijoavkkus 
mánáide, mii galgá gozihit ahte mánáidkon
venšuvdna čuovvoluvvo. Ráđđehus galgá láhčit dili 
nu ahte eambbo guldalit mánáid ja nuoraid dakkár 
áššiin mat sidjiide gusket. 

Go lea sáhka giela ja kultuvrra válljemis, de leat 
ollu sámi mánát ja nuorat dakkár dilis maid eanet
lohkoálbmoga mánát eai vásit. Sámi mánáid ja 
nuoraid bajasšaddan lea gaskal árbevirolaš ja 
ođđaáigásaš eallima. Nuppi bealde lea sámi servo
daga dihtomielat oktavuohta iežas árbevirrui, ja 
nuppi bealde lea stuoraservodaga báidnin ja nup
pástuhttingáibádusat juohke suorgái eallimis. 

Máŋggas leat iežaset heivehan stuoraservo
daga gáibádusaide ja vuordámušaide, muhto sis 

Govus 9.1  Sámi mánát ja nuorat galget beassat 
šaddat bajás oadjebasvuođain iežaset kultuvrii, 
gillii ja identitehtii. 
Gáldu: Márkomeannu 

lea maid aktiiva ja dihtomielalaš oktavuohta iežaset 
kultuvrralaš duogážii. Sámi mánát ja nuorat válljejit 
iešguđetlágan vugiid deaivvadit ovdagáttuiguin ja 
diehtemeahttunvuođain sámi árvvuid ja árbevie
ruid birra. Muhtimat válljejit muhtin muddui čiega
dit iežaset sámi gullevašvuođa vai garvet unohas
vuođaid. Muhtimat gis válljejit čájehit sámivuođa, 
dahkat dan nanusvuohtan iežaset eallimis ja bargat 
dan ala ahte rievdadit ovdagáttuid. Dán áigge leat 
oallut sámi mánát ja nuorat máŋggakultuvrralaččat 
soga dáfus. Oallugat eai sáhte eai ge oba hálit ge 
gohčoduvvot dušše sápmelažžan dahje dušše 
dáččan. 

Ráđđehusa mihttomearri lea ahte sámi mánát 
ja nuorat galget beassat šaddat bajás oadjebas
vuođain iežaset kultuvrii, gillii ja identitehtii. 

9.1	 ONa konvenšuvdna mánáid 
vuoigatvuođaid birra 

ONa konvenšuvdna mánáid vuoigatvuođaid birra 
lea huksejuvvon dan ipmárdussii ahte mánáin lea 
dárbu erenoamáš suddjejupmái ja dat lea siviila, 
politihkalaš, ekonomalaš, sosiála ja kultuvrralaš 
vuoigatvuođaid birra. Ráđđehus bargá aktiiv
valaččat ovddidit mánáid vuoigatvuođaid kon
venšuvnna mielde. 

Konvenšuvdna váldá ee. vuhtii ahte juohke álb
moga árbevierut ja kultuvrralaš árvvut mearkkašit 
ollu máná suddjemii ja harmonalaš ovdáneapmái. 
Mánáidkonvenšuvnnas leat guokte mearrádusa 
mat erenoamážit namuhit álgoálbmotmánáid vuoi
gatvuođaid, art. 17 (d) ja 30. Art. 17 (d) cealká 
stáhtas leat geatnagasvuohtan «movttidahttit» 
mediat váldit erenoamážit vuhtii unnitlohkoál
bmoga mánáid ja álgoálbmotmánáid gielalaš dárb
buid. Artihkal 30 addá čuvvovaš oppalaš prinsihpa: 
«Riikkain gos leat čearddalaš, oskku dahje gielalaš 
minoritehtat dahje álgoálbmogat, ii galgga muhtin 
mánná gii gullá dakkár minoritehtii dahje álgoál
bmogii biehttaluvvot ovttas iežas joavkku eará 
miellahtuiguin eallit iežas kultuvrras, dovddastit ja 
bálvalit iežas oskku ja geavahit iežas giela.» 

ONa mánáidlávdegotti cealkámušat stáhtaide 
mat leat álgoálbmotmánáid vuoigatvuođaid birra 
sisttisetdollet máŋga ávžžuhusa. Stáhta galgá atnit 

gutnis álgoálbmotmánáid rievtti doalahit iežaset 
identitehta. Olbmonamat oktan gielain ja kultuvr
rain leat deaŧaleamos identitehtaoasit juohke 
olbmui. Lávdegoddi bivdá ge maid stáhtaid álgga
hit dárbbašlaš doaibmabijuid vai sihkkarasttáše 
álgoálbmotmánáid beassat buorrin atnit iežaset 
kultuvrra ja maid atnit iežaset giela. 

Riikkaidgaskasaš geatnegasvuođat mearkkašit 
Norgga eiseválddiid politihka máŋgga suorggis 
mat gusket sámi mánáid ja nuoraid vuoigat
vuođaide ja bajásšaddandillái. Almmolaš eiseváld
diin lea ovddasvástádus deaŧalaš surggiin nu movt 
dearvvašvuođa- ja sosiálfálaldagain, mánáidsuodja
lusas, mánáidgárddiin, vuođđoskuvllas, joatkka
skuvllas, kultur- ja astoáigefálaldagain, mediain ja 
eará surggiin. Muhto stáhtas lea maid ovddasvástá
dus gozihit ahte earát čuovvolit daid vuoigat
vuođaid. Suohkaniin lea erenoamáš ovddasvástá
dus sihkkarastit dakkár bajásšaddama mas sámi 
mánát ja nuorat besset nannet iežaset identitehta ja 
gullevašvuođa sámi servodahkii. 

Norga raportere juohke 5. jagi ONii mánáid
konvenšuvnna čuovvoleami. 30. artihkkalis čilge
juvvojit doaibmabijut sámi mánáide ja nuoraide. 
Norgga 3. raporttas (2003) čilgejuvvui ee. oahpa
huslága 1999 čuovvoleapmi, mii ee. sisttisdoallá 
ohppiid vuoigatvuođa oažžut oahpahusa sámegie
las ja sámegillii. Muđui čilgejuvvui sierra mánáid
gárdedoarjaga birra daid mánáidgárddiid hárrái 
main lea mearrádus ahte dat huksejit doaimmaset 
sámi gillii ja kultuvrii. (Gč. Norgga 3. raportta, č. 
587–589.) ONa mánáidlávdegottis eai lean mak
kárge mearkkašumit Norgga 3. raportii go lea 
sáhka sámi mánáin ja nuorain. 

2006:s ráhkaduvvui ođđa plakáhta masa 
oanehaččat lea čállojuvvon mánáidkonvenšuvdna. 
Plakáhta čállojuvvui girjedárogillii, ođđadárogillii 
ja davvisámegillii ja dat juhkkojuvvui buot riikka 
suohkaniidda, skuvllaide, mánáidgárddiide jna. 
Muđui jorgaluvvui ođđa veršuvdna mánáidkon
venšuvnnas oktan lassibeavdegirjjiiguin ođđadáro
gillii ja sámegillii. Sihke plakáhta ja konvenšuvdna
teavstta sáhttá lohkat Mánáid- ja dásseárvodepar
temeantta neahttasiidduin. 

Norgga 4. raporta geigejuvvui guovvamánus 
2008:s. Artihkkala 30 vuolde čilgejuvvojit ođđa láh
kamearrádusat ja doaibmabijut mat leat sámi 
mánáide mánáidgárddiin ja sámi ohppiide 
vuođđoskuvllas, oktan doaibmabijuiguin mat leat 
Máhttoloktemis. Prošeakta «Sámi ofelaččat», ere
noamáš juolludeamit falástallamii, sámi nuoraid
konferánsii ja doaibmadoarjja sámi mánáid- ja 
nuoraidorganisašuvnnaide maid čilgejuvvojit. Ere
noamáš doaibmabijut mánáidsuodjalusas sámi 
mánáide maid čilgejuvvojit. 

Suohkaniin lea deaŧalaš rolla čuovvolit mánáid
konvenšuvnna, ja dan vuollái gullá maid dat ahte 
mánáin lea riekti dadjat oainnuset ja sin galgá gul
dalit. Danne bovdii Mánáid- ja dásseárvodeparte
meanta 8 suohkana, ee. Álttá ja Guovdageainnu 
čohkket mánáid ja nuoraid oainnuid dan birra movt 
Norggas lea bajásšaddat. Mihttomearrin lea 
leamaš oččodit mánáid ja nuoraid mielde ONii 
raporteret, ja maid dat ahte buoridit suohkaniid 
gelbbolašvuođa mánáid ja nuoraid oainnuid čohk
kemis ja čuovvoleamis. NOVA lea oktiičohkken 
suohkaniid raporttaid, ja čohkkejuvvon raporta lea 
mielddusin Norgga 4. raporttas ONa mánáidlávde
goddái. 

Norgga 4. raportta álgočálus addojuvvui 2007 
čavčča Sámediggái. Sámedikki bivde erenoamážit 
geahččat dan mii lea sámi mánáid ja nuoraid birra, 
ja muđui buktit lasáhusaid. Čoahkkin maid dollo
juvvui Sámedikkiin. Sámediggi lea buktán ceal
kámušaid raportii ja muhtin oassi dain lea biddjo
juvvon dasa mielde, ee. oppalaš čálus dain hástalu
sain mat Norggas leat go lea dárbu ovddidit 
mánáid ja nuoraid sámi identitehta ja gullevaš
vuođa, sámi mánáid ja nuoraid bajásšaddandili dut
kat, ja go lea dárbu sámi giella- ja kulturgelb
bolašvuhtii almmolaš bálvalusapparáhta bargiin. 

9.2 Mánáidáittardeaddji 

Mánáidáittardeaddji lea buot Norgga mánáid áit
tardeaddji, maiddái sámi mánáid. Áittardeaddji 
oppalaš bargodoaimmat lea sihkkarastit buot 
mánáide Norggas buori bajásšaddama ja sihkka
rastit vuoigatvuođaid mat sis leat ONa mánáidkon
venšuvnna bokte. Diet bargu dahkkojuvvo earret 
eará nu ahte gozihuvvo dan sihkkarvuođafierpmá
daga doaibman mii galgá váldit vára mánáin servo
dagas. Mánáidáittardeaddji bargu buoridit mánáid 
vuoigatvuođaid oppalaččat boahtá maid ávkin sámi 
mánáide ja nuoraide. Go mánáidáittardeaddji čalm
mustahttá daid surggiin main mánáid vuoigat
vuođat eai leat doarvái vuhtiiváldojuvvon, de dat 
bargu lea maid sámi mánáid várás. Váldobargu lea 
olahit duohta ovttadássásaš meannudeami ja heht
tet vealaheami. 

Mánáidáittardeaddjis lea Mánáidkonvenšuvnna 
artihkkala 30 bokte ovddasvástádus čuovvolit sámi 
mánáid ja nuoraid vejolašvuođa bealuštit iežaset 
kultuvrra. Áittardeaddjis lea dasto sihke oppalaš 
ovddasvástádus ja erenoamáš ovddasvástádus 
sámi mánáin ja nuorain. 1994:s bijai Mánáidáittar
deaddji virgái sierra sámi konsuleantta geas lei bar
gobáiki Sámedikkis. Konsuleantta bargu lei vuhtii
váldit sámi mánáid ja nuoraid vuoigatvuođaid. 

Barggu čoahkkáigesse ja loahpahedje guovtti 
raporttas 1995:s. «Ovttaláganat dego muohtačalm
mit», mii govvii Norgga sámi mánáid ja nuoraid 
dili. 

Maŋŋil daid raporttaid leat Mánáidáittardead
djis leamaš fásta jahkásaš čoahkkimat Sámedikkiin 
digaštallat iešguđetlágan áššiid mat gusket sámi 
mánáide ja nuoraide. Mánáidáittardeaddji lea maid 
finadan iešguđet guovlluin gos sámit orrot ja 
ságastallan mánáidsuodjalusa, psyhkalaš dearv
vašvuođasuodjalusa ja skuvlasuorggi fágaolbmui
guin, ja maid finadan máŋgga sámi mánáidgárddis. 
Áittardeaddji lea maid juohke jagi oassálastán 
bajásšaddan- ja mánáidgárdekonferánssain sámi 
mánáid birra. 

Áittardeaddji lea ovttasbarggus Sámedikkiin ja 
fágalbmuiguin háhkan ollu máhtu áigeguovdilis 
čuolmmaid birra sámi mánáid bajásšaddamis. Áit
tardeaddji lea maŋimus jagiid bargan ee. čuvvovaš 
fáttáiguin: 
–	 sámi mánáid vejolašvuođat váldit vára iežaset 

kultuvrras go fárrehuvvojit fuollaruktui 
–	 sámi giellaoahpahusa kvalitehta 
–	 sámi mánáide psyhkalaš dearvvašvuođasuodja

lus 
–	 boazodoalu- ja njuovvanráddjemat mat hehtte

jit mánáid beassamis vásihit ja oahppat 
hálddašit deaŧalaš oasi sámi kultuvrras, earret 
eará danne go mánáidgárdemánát eai beasa 
leat mielde njuovadettiin 

–	 nannet ja ovddidit sámi identitehta dain guovl
luin gos leat vátnásat sápmelaččat 

–	 defineret sámi identitehta olggobeale árbevi
rolaš sámi ealáhusaid 

2007:s álggahii Mánáidáittardeaddji muhtin 
prošeavtta maid gohčodit «sámi mánáid ja nuoraid 
mieldedoaibman vuoigatvuohta» Prošeakta lea 
ovttasbargu gaskal Ruoŧa, Norgga ja Suoma 
mánáidáittardeddjiid. Dan prošeavtta mihttomearri 
lea ahte sámi mánát galget oažžut vejolašvuođa 
iežaset vásáhusaid gaskkustit go lea sáhka mánáid 
vuoigatvuođain mat leat čállojuvvon mánáidkon
venšuvnna 30. artihkkalii. Mánáidáittardeaddji 
hálida oahppat dán golmma riikka sámi mánáid dili 
dovdat ja dovdáhit váttisvuođaid nu movt mánát 
daid oidnet. Mánáidáittardeaddji hálida muitalit 
mánáid vásáhusaid ja evttohusaid Davviguovlluid 
politihkkáriidda, bálvalusolbmuide ja mearrided
djiide vai sámi mánáid sadji buorránivččii servoda
gas. Sámedikki nuoraidpolitihkalaš lávdegoddi lea 
Mánáidáittardeaddji evttohusa mielde ožžon ovtta 
miellahtu prošeavtta stivrenjovkui. Prošeaktara
porta lea gárvánan 2008 cuoŋománu. 

Mánáid- ja dásseárvodepartemeanta nannii 
2007:s Mánáidáittardeaddji bušeahta sihkkarastin 
dihte buoret gelbbolašvuođa sámi áššiin. Áittar
deaddjis lea 2008 rájes iežas ráđđeaddi geas lea 
fágalaš ovddasvástádus sámi mánáin ja nuorain, 
nationála unnitlohkoálbmogiin ja dain mánáin 
geain lea máŋggakultuvrrat duogáš. Ráđđeaddi 
rolla sámi mánáid ektui lea vuhtii váldit sámi per
spektiivva daid čuolmmaid oktavuođas maiguin 
Mánáidáittardeaddji bargá. Mánáidáittardeaddji 
hálida nannet iežas barggu sámi mánáid ja nuoraid 
ektui. Mánáidáittardeaddjis ii leat sámegielat bargi 
kántuvrras, muhto son lea ásahan oktavuođa jorga
leddjiiguin geat adnojuvvojit go Áittardeaddjái 
bohtet reivvet sámegillii. 

Mánáid- ja dásseárvodepartemeanta áigu sihk
karastit ja nannet sámi mánáid vuoigatvuođaid ja 
danne áigu ain leat fárus nanneme Mánáidáittar
deaddji gelbbolašvuođa sámi áššiin. 

9.3	 Suohkanlaš ja fylkkasuohkanlaš 
mánáid- ja nuoraidpolitihkkka 

Sámi mánáid ja nuoraid mánáid- ja nuoraidpolitihka 
hábmemis ja čuovvoleamis ferte leat mihttomear
rin ásahit dakkár bajásšaddanbirrasiid mánáide 
gos sámi ja dáčča kultuvrras lea eanemus lági 
mielde seamma stáhtus ja gos dat adnojuvvojit 
ovttadássásažžan. Sámi guovlluid sámi mánát ja 
nuorat galget sáhttit vuordit ahte dat suohkanat ja 
fylkkasuohkanat gos sii orrot, váldet vuhtii sin 
dárbbuid iežaset ovddasvástádussurggiin. Ráđđe
hus áigu movttidahttit dasa ahte mánát ja nuorat 
galget leat guovddážis suohkaniid ja fylkkaid 
áššelisttuin. 

Sámi mánát ja nuorat eai leat ovttalágánat juohke 
sajis, go sii orrot iešguđet báikkiin ja sis leat 
iešguđetlágan vásáhusat. Kultuvrra ovdanbuktimis 
leat hui iešguđetlágan eavttut ja dat lea dan duoh
ken gos mánát orrot. Muhtin báikkiin leat sámit 
eanetlogus ja nu leat sii oidnosis servodagas, 
muhto muhtin báikkiin leat sámit unnitlogus ja ain 
unnán oidnosis almmolaš oktavuođain. 

Dilli lea iešguđetlágan suohkaniin ja dalle leat 
maid iešguđetlágan gáibádusat das maid lea dárbu 
dahkat vai sámi mánáid ja nuoraid identitehta ja 
gullevašvuohta nannejuvvošii sámi servodagas. 
Muhtin suohkaniin lea oahpahusfálaldat sámegillii 
ja vejolašvuohta bisuhit sámi kulturárbevieruid dat 
mii lea deaŧaleamos. Muhtin suohkaniin gis fertešii 
álggahit sámi mánáidgárddi ja sámi skuvlafálal
daga. Dain suohkaniin maid atnet árbevirolaš sámi 
suohkanin soaitá leat deaŧaleamos nannensuorgi 
bargat nuoraid boahtteáiggi vejolašvuođaiguin, 

oahpahusain ja boahttevaš bargovejolašvuođai
guin. 

Muhtin suohkaniin leat dihtomielalaččat maid 
sámi mánáid ja nuoraid dárbbuid ja beroštumiid 
ektui, ja muhtin suohkaniin eai leat daidda gis nu 
ollu dihtomielalaččat. Dat vuhtto das movt vuoigat
vuođat ja fálaldagat vuhtii váldojuvvojit. Go gea
vatlaččat galgá čađahit mánáid- ja nuoraidpolitihka, 
de fertejit suohkanat ja guovllu eiseválddit leat 
guovddážis. Mánáid ja nuoraid bajásšaddaneavttut 
mearriduvvojit obamuddui suohkanlaš mearrádu
sain ja suohkanlaš bálvalusaid oktavuođas. Go 
mánáid ja nuoraid bidjá guovddážii, de ferte orga
nisatuvrralaš čovdosiid hábmet dan mielde mii sid
jiide lea buoremus. Surggiidgaskasaš ovttasbargu 
ja dat ahte buorebut atnit resurssaid ferte leat 
guovddážis go galgat viidáseappot ovddidit suoh
kaniid ja fylkkaid mánáid- ja nuoraidpolitihkalaš 
barggu. Báikkálaš eiseválddit fertejit bargat plá
naid ektui vai bajásšaddanbiras nannejuvvošii. Dás 
ferte maid máhttit oaidnit oktavuođa gaskal alm
molaš doaibmabijuid ja barggu ja dan barggu maid 
eaktodáhtolaš organisašuvnnat barget. 

Mánáid- ja nuoraidpolitihka ferte heivehit nu 
ahte mánát ja nuorat ožžot vejolašvuođa ovdánit 
ovttas seammaahkáhaččaiguin, ja sis ferte maid 
leat áigi ja sadji buđaldit doaimmaiguin iežaset 
eavttuid vuođul. Deaivvadanbáikkit fertejit gáv
dnot ja hábmejuvvot lagaš birrasiidda ja báikkálaš 
servodahkii danne go dat váikkuhit dasa movt 
mánát ja nuorat galget beassat deaivvadit ja dasa 
maid sii galget beassat bargat. Sihke mánáidgárdi, 
skuvllat, astoáigekluppat, kulturskuvllat, eaktodáh
tolaš organisašuvnnat ja eará almmolaš ja priváhta 
arenat, nu go sámi giella- ja kulturguovddážat leat 
deaŧalaččat. Danne ferte dili láhčit vai báikkálaš 
eaktodáhtolašvuohta lassánivččii buriid rámma
eavttuiguin, earret eará fáladettiin luoikat nuvttá 
skuvlalanjaid dahje eará heivvolaš lanjaid. 

Mánáid ja nuoraid ferte oččodit aktiivvalaččat 
fárrui hábmet báikkálaš, guovllu ja nationála 
mánáid- ja nuoraidpolitihka. Mánáid- ja dásseárvo
departemeanta lea máŋga jagi juo movttidahttán ja 
dorjon báikkálaš mánáid ja nuoraid mieldedoaib
manbarggu. Dat lea maid láhčán dili nu ahte besset 
lonohallat vásáhusaid ja lea maid nannen metoda
geavaheami gelbbolašvuođa. Mánáid- ja nuoraidor
ganisašuvnnat leat guovddážis báikkálaš mánáid- ja 
nuoraidpolitihkas. Suohkanat ja fylkkasuohkanat 
ferteše doaimmahit dili nu ahte sámi organisašuvn
nat beasaše searvat ovdamearkka dihte báikkálaš 
ja guvllolaš mánáid- ja nuoraidráđđái jna. 

Ráđđehus lea rahčan bargat givssideami vuostá 
mánáid ja nuoraid gaskkas ja dat lea leamaš oassin 
ráhkadeamis fátmmasteaddji servodaga. Givssi

deami vuostá lea ráhkaduvvon Julggaštus 2006– 
2008 ja dakko bokte lea Mánáid- ja dásseárvode
partemeanttas ovddasvástádus áŋgiruššat bargat 
givssideami vuostá astoáigebáikkiin sihke mánáid 
ja nuoraid gaskkas. Dán barggus lea áibbas lund
dolaš ja dárbbašlaš olahit mánáid ja nuoraid astoái
gekluppain ja nuoraidviesuin, ja maid daid mánáid 
ja nuoraid geat leat mielde servviin, kluppain ja 
eaktodáhtolaš mánáid- ja nuoraidorganisašuvn
nain. Lea deaŧalaš ahte mánát ja nuorat ožžot buriid 
vejolašvuođaid aktiivvalaččat searvat dan bargui, 
dakko bokte ahte sin váldet fárrui ráđiide ja dainna 
lágiin ožžot sii doarjaga iežaset evttohusaide ja stra
tegiijaide. 

Sámediggi lea ásahan ovttasbargošiehtadusa 
Romssa, Finnmárkku, Nordlándda, Davvi-Trøn
delága, Lulli-Trøndelága ja Hedmárkku fylkkasuoh
kaniiguin man oktavuođas galget earret eará 
ráhkadit doaibmabijuid ja prošeavttaid main leat 
doaimmat maid mánát ja nuorat leat hutkan iežaset 
várás. Doaibmabijut galget leat dan várás ahte 
oainnusin dahkat ja ovddidit sámi giela ja kul
tuvrra. 

9.4	 Sámedikki bargu sámi mánáid 
várás 

Sámediggi bargá ráhkadit buriid ja dássidis 
bajásšaddaneavttuid sámi mánáide ja nuoraide. Go 
juhket doarjagiid de vuoruhit mánáid ja nuoraid. 
Dat sámi festiválat main leat sámi mánát ja nuorat 
geat ovdanbuktet lávlagiid jna, dahje gos leat 
ovdanbuktimat sin várás, sii ožžot doarjaga, nu 
maiddái teáhterdoaimmat. Sámediggi doarju dieh
tojuohkinkántuvrra mii lea sámi nuoraide Info
nuorra, gč. boksa 9.1. 

Sámediggi hálddaša sierra doarjjaortnega 
mánáid bajásšaddandiliide. 2008:s vuoruha 
Sámediggi dakkár prošeavttaid mat leat fárus 
ásaheame ođđa arenaid, deaivvadanbáikkiid ja 
gaskkustanvugiid mánáide ja nuoraide. Dat vuo
ruha maid dakkár prošeavttaid mat leat fárus viidá
seappot fievrrideame árbevirolaš máhtu ja nan
neme sámegiela buolvvaid ja arenaid gaskkas ja 
mat ovdánahttet mánáid bajásšaddanbirrasa báik
kálaččat sámi guovlluin (gč. ášši 60/07). 2008:s juo
hká Sámediggi 1,9 milj. ruvnno doarjjan mánáid 
bajásšaddandiliide. 

Sámediggi lea addán doarjaga Divttasvuona 
suohkanii nuoraiddeaivvadeapmái gos barget 
nákkuid eastademiin ja dat lei Notvatn báikkis 
Divttasvuonas 2007 borgemánu. Mihttomearrin 
dainna prošeavttain lei dagahit sin gulahallat geat 
leat leamaš mielde riiddus Divttasvuona suohkana 



116	 Sd.dieđ. nr. 28 2007– 2008 
Sámepolitihkka 

smávit báikkiid gaskkas. Prošeakta lei fárus njeai
dime ovdagáttuid gaskal sámiid ja dáččabeale 
álbmoga, ja dat ovdánahtii maid sámi kultuvrra ja 
ásahii buriid oktavuođaid gaskal suohkana 
iešguđet báikkiid nuoraid. Lágideaddjit ja nuorat 
dadje prošeavtta leat lihkostuvvan hui bures. 

Sámediggi addá juohke jagi doarjaga Š nuoraid
bláđđái, juohká Sámedikki falástallanbálkkašumi 
nuoraide ja doallá Sámedikki nuoraidkonferánssa 
maid Sámedikki nuoraidpolitihkalaš lávdegoddi 
(SNPL) lágida. SNPL lea válljejuvvon leat nuoraid 
jietnan Sámedikkis ja Sámediggeráđđi lea dan 
nammadan ain guovtti jagi áigodahkii. SNPLas leat 
fásta čoahkkimat juohke jagi Sámediggeráđiin ja 
dat oassálastá maid juohke jahkásaš čoahkkimis 
mii Sámedikkis lea Mánáidáittardeddjiin. Dasa las
sin bargá SNPLa maid earáid ektui, ja dat lea mielde 
iešguđetlágan lávdegottiin, ráđiin, referánsajoavk
kuin nu go Barents guovllu nuoraidráđis (BRYC), 
Eurohparáđi nuoraidáŋgiruššamis, sámi ofelaččaid 
referánsajoavkkus jna. 

Sámedikki nuoraidkonferánsa galgá leat deaiv
vadanbáiki ja forum sámi nuoraide gos sii besset 
deaivvadit, digaštallat áigeguovdilis nuoraid váttis
vuođaid ja lonohallat vásáhusaid ja ideaid. Dasa las
sin leat SNPL miellahtut fárus iešguđetlágan kon
feránssain ja seminárain, sihke dábálaš oasseváldin 
ja logaldallin. 

Geahča maiddái Sámedikki 2006 jahke
dieđáhusa čuoggá 7 ja 2007 jahkedieđáhusa 
čuoggá 11.1. 

9.5	 Sámi mánáid- ja 
nuoraidorganisašuvnnat 

Mánáid- ja nuoraidorganisašuvnnat leat 
deaŧalaččat go galgá ráhkadit dynámalaš ja demo
kráhtalaš servodaga. Organisašuvnnaid bargu lea 
maid deaŧalaš vai mánát ja nuorat searvvaše mielde 
hábmet servodaga iežaset eavttuid vuođul ja 
iešguđetlágan ideologalaš vuođu mielde. Danne 
áigu ráđđehus viidáseappot ovddidit ja áigeguovdi
lin dahkat dakkár doarjjaortnegiid mat dorjot eak
todáhtolaš mánáid- ja nuoraidorganisašuvnnaid 
doaimma. Sámi servodagas ii dáidde leat álo 
vuođđu ráhkadit spesialiserejuvvon organisašuvn
naid. Eai leat galle čielga sámi mánáid- ja nuoraid
organisašuvnna, erenoamážit dain guovlluin gos 
sámit leat unnitlogus. Sámi mánáid ja nuoraid 
beroštumit leat dávjá oassin báikkálaš sámi 
servviid doaimmas. Lea deaŧalaš dan atnit muittus 
go galgá hábmet doarjjaortnegiid, maiddái báik
kálaš ja guovllu dásis. 

Boksa 9.1  www.infonuorra.no 

lea diehtojuohkinbálvalus sámi nuoraide 
miehtá Sámi man Nordlándda fylkkasuohkan 
doaimmaha. Bálvalusa ulbmil lea veahkehit 
nuoraid gávdnat vástádusaid daidda jearalda
gaide mat sis ain ležžet ja dat deattuha fáttáid 
nu go oahpu, barggu, kultuvrra & astoáiggi, 
vuoigatvuođat ja máilbmái vuolgin. Mánáid- ja 
bearašdepartemeanta lea juohke jagi dorjon 
Infonuora dan rájes go dat álggahuvvui 2004s. 

Sámi nuoraidorganisašuvnnat leat ožžon doaib
maruđa Mánáid- ja dásseárvodepartemeantta juol
ludanortnegis vuođđodoarjjan eaktodáhtolaš 
mánáid- ja nuoraidorganisašuvnnaide. Dan doarjja
ortnegis leat gáibádusat organisašuvnna ja viido
daga hárrái. Liikká leat váldán vuhtii daid diliid ja 
vejolašvuođaid mat leat dakkár organisašuvnnain 
main eai leat nu ollu miellahtut, ja dasa gullet maid 
sámi organisašuvnnat. Norgga Sámiid Riikka
searvi oaččui 2007:s 225 000 ruvnno iežas mánáid
ja nuoraidbargui. 

Sámi nuoraidorganisašuvnnat dáidet leat 
guovddážis go Barentsguovllus galgá ásahuvvot 
nuoraidovttasbargu. Barents Regional Youth Foru
mis (BRYF) leat álgoálbmotnuoraid áirasat. For
uma galgá oažžut stuorát rolla ovddajođiheaddjin ja 
álggaheaddjin go ain galgá ovdánahttojuvvot 
ovttasbargu dán guovllus. 

9.6	 Mánáidsuodjalus 

Ráđđehusa ulbmil lea viidáseappot ovddidit 
fágalaččat buori mánáidsuodjalusa gos lea buorre 
máŋggakultuvrralaš gelbbolašvuohta ja buorre 
máhttu sámi mánáidsuodjalusas dain guovlluin gos 
sámit orrot. Go galgá leat mánáidsuodjalus mii lea 
mánnái buoremussan, de ferte leat dakkár 
mánáidsuodjalus gos sámi giella ja kultuvra adno
juvvo deaŧalažžan ja seammadássásažžan earái
guin. Buot buoremus livččii jus dakkár suohkana 
mánáidsuodjalusain gos leat sápmelaččat lea 
máhttu go galget váldit vuhtii sámi oaidninvuogi 
ovttasdoaimmadettiin geavaheddjiin go leat mear
ridanproseassain ja go mearridit/bidjet doaibmabi
juid johtui. Ráđđehus maid bidjá vuođđun iežas 
mánáidsuodjalanpolitihkkii ahte váhnemat leat 
mánáid deaŧaleamos fuollaolbmot, ja ahte nu guh
kas go leažžá vejolaš galgá fállojuvvot veahkki 
bearraša siskkobealde ja/dahje lagaš birrasis. 

Dakko gokko váhnemat eai nagot doaibmat, dakko 
galgá servodat sihkkarastit mánáide ja nuoraide 
buriid fuollabálvalusaid ja bajasšaddaneavttuid. 

Mánáidsuodjalussii galgá gilvojuvvot gelbbo
lašvuohta kulturperspektiivvas go barget mánáids
uodjalusain sámi guovlluin. Veahkkin dan bargui 
juolluduvvo Mánáid- ja dásseárvodepartemeantta 
bušeahtas doaibmadoarjja Davvi Norgga Mánáids
uodjalusa ovdánahttinguovddážii. Guovddážii lea 
deatalaš bargu leat mielde ovddidit dieđu das go 
mánáidsuodjalus deaivvada máŋggakultuvrralaš 
servodagain, mas deattuhuvvo sámi mánáidsuodja
lus. Davvi Norgga Mánáidsuodjalusa ovdánahttin
guovddáš almmuhii 2006:s máŋga oahpahusgir
jjáža mánáidsuodjalusa kulturperspektiivva birra, 
main ledje vuođđun mánáidsuodjalanbarggut sámi 
guovlluin. Girjjit leat dan birra makkár teorehtalaš 
ja praktihkalaš vuođđu mánáidsuodjalusa kultur
perspektiivvas galgá leat. Daid fáddágirjjážiid 
sáhttá atnit vuođđooahpu ja joatkkaoahpu stu
deanttaide ja mánáidsuodjalusa bargiide. Mánáid
ja dásseárvodepartemeanta lágidii 2007 geas
semánu nationála konferánssa sámi kultuvrra ja 
bajásšaddama birra ja fáddá kultuvra ja mánáid
suodjalusbargu buktojuvvui ovdan dan konferáns
sas. 

Mánáid-, nuoraid- ja bearašetáhta ásahuvvui 
jagi 2004, ja das leat mielde Mánáid-, nuoraid-, ja 
bearašdirektoráhtta ja vihtta regiuvnna. Etáhtas lea 
ee. ovddasvástádus bearašsuodjalussii ja ovttaseal
lindoaimmaide, mánáidsuodjalanásahusaide, bieb
moruoktobálvalussii, bearaš- ja lagaš birrasii 
vuođđuduvvon bálvalusaide ja dat galgá maid addit 
fágalaš veahki suohkaniidda mánáidsuodja
lanáššiin, adopšuvnnain jna. Mánáid-, nuoraid- ja 
bearašetáhtas leat 26 fágajoavkku mat barget lahka 
ovttas suohkanlaš mánáidsuodjalusain vai buore
mus doaibma válljejuvvošii ovttaskas mánáidsuodja
lanáššiin. Mánáid-, nuoraid- ja bearašetáhta bargu 
lea addit mánáide, nuoraide ja bearrašiidda mat 
dárbbašit veahki ja doarjaga dakkár doaibmabijuid 
main lea alla ja buorre kvalitehta gos dal de ain 
orožit Norggas. Etáhta bargun lea maid leat veahk
kin ovddidit máhttui vuođđuduvvon mánáidsuodja
lusa mii váldá vuhtii kultuvrra. 

Mánáid-, nuoraid- ja bearašetáhtas, davvi regi
uvnnas (Álttás), lea erenoamáš ovddasvástádus 
addit sámi álbmogii buori mánáidsuodjalanbálva
lusa. Doaimmas lea mihttomearri ahte mánáidsu
odjalus galgá áimmahuššat sámi perspektiivva go 
bargá sámi mánáiguin ja bearrašiiguin. Mánáid- ja 
dásseárvodepartemeanta lea juolludanreivve 
bokte deattuhan ahte stáhta mánáidsuodjalus 
galgá vuhtiiváldit sámi perspektiivva ja das galgá 

leat máhttu mánáidsuodjalusa birra sámi okta
vuođas. 

Mánáid-, nuoraid- ja bearašetáhta, davvi regiuv
dna galgá geahččat bearrái go háhká fágaolbmuid 
ahte guovllukantuvrras, fágajoavkkuin ja eará vál
ljejuvvon ossodagain leat bargit geain lea sámi 
duogáš, geat leat sámegielagat ja geain maid lea 
buorre kulturmáhttu. Mánáid-, nuoraid- ja 
bearašetáhta galgá maid fuolahit ahte etáhta sáhttá 
addit sámi váhnemiidda heivehuvvon eastadeaddji 
bálvalusaid. Etáhta galgá doaimmahit differensier
ejuvvon fáladaga suohkaniid mánáidsuodjalussii 
go lea nu ahte muhtin máná ferte bidjat earásadjái 
go ruoktot, ja das galget biebmoruoktočovdosat 
deattuhuvvon. Sámi mánáid áššiin galgá deattu
huvvot dat oppalaš gáibádus ahte álggus iskat 
leago vejolaš bidjat máná bearraša fulkkiid lusa ja 
máná fierpmádahkii. Mánáid-, nuoraid- ja 
bearašetáhta, davvi regiuvdna, galgá maid leat 
mielde háhkame eambbo máhtu ja leat veahkkin 
metodaid ovdánahttimis. 

Guovllukantuvra, fágajoavku Áltá ja etáhta 
Finnmárkku biebmoruoktobálvalus dadjet alddii
neaset leat ollu davvisámegielagiid geain maid lea 
kulturmáhttu. Fágajoavku Áltá doaibmá resursa
joavkun guovllu eará fágajoavkkuide. Davvi regi
uvnnas leat golbma institušuvnna, guokte Finn
márkkus ja okta Romssas, main lea erenoamáš 
ovddasvástádus heivehit orrundili daidda nuoraide 
geain lea sámi duogáš. Finnmárkku biebmoruok
tobálvalus lea háhkan ollu biebmoruovttuid ja ovtta 
vuostáiváldinruovttu. Dat sáhttet vuhtiiváldit sámi 
mánáid identitehta ja giellaovdáneami. 

Mánáid-, nuoraid- ja bearašetáhta lea addán 
Davvi Norgga Mánáidsuodjalan ovdánahttinguovd
dážii bargun ráhkadit «Kunnskapsstatus og kunn
skapsbehov for barnevernet i samiske områder av 
Norge» ( Norgga sámiid guovlluid mánáidsuodja
lusa máhttostáhtus ja máhttodárbu). Loahpparap
porta lea gárvvis 2008 njukčamánu. Ulbmil máhtto
stáhtusiin lea háhkat ollislaš gova ee. dain meto
dain ja doaibmabijuin mat galget doaibmat bures 
sámi mánáide, nuoraide ja bearrašiidda. Boaht
tevaš metodaovdánahttin galgá huksejuvvot dán 
prošeavtta bohtosiidda ja raporta galgá adnojuvvot 
oassin máhttovuođus vai sáhtášii dakkár metodaid 
buorebut dasa implementeret mat váldet vuhtii kul
tuvrra. 

9.6.1 Hástalusat 

Ovdalaš stáhta dokumeanttat leat čájehan mánáid
suodjalusas dakkár gova mii sáhttá buorebut heive
huvvot sámi geavaheddjiide vai sáhtášii addit rievt
tes veahki rievttes áigái sámi mánáide ja nuoraide 

buorrin. Dat guoská ee. gillii, báikkálaš kultuvrii ja 
jurddašanvuohkái, sámi árbevieruide ja bajásgeas
sinvugiide jna. (gč. NOU 1995: 6 Plan for helse- og 
sosialtjenester for den samiske befolkning i Norge 
(Dearvvasvuođa- ja sosiálabálvalusaid plána Norgga 
sámi veahkadahkii), Sd.dieđ. nr. 55 (2000–2001) 
Sámepolitihka birra ja Sd.dieđ. nr. 40 (2001–2002) 
Om barne- og ungdomsvernet). Maŋimus jagi lea 
boahtán ovdan jearaldat ahte váldojit go sámi 
mánáid vuoigatvuođat doarvái bures vuhtii otná 
mánáidsuodjalanbálvaluslágas ja ahte váldá go 
mánáidsuodjalus doarvái bures vuhtii mánáid giel
alaš ja kultuvrralaš gullevašvuođa. Mediat leat ee. 
váldán ovdan áššiid main sámi mánát leat sirdojuv
von dakkár biebmoruovttuide mat eai leat sámi 
ruovttut. 

Vuođđolága § 110 a mielde lea stáhta geatne
gahttojuvvon láhčit dili dainna lágiin ahte sámi 
álbmot beassá sihkkarastit ja ovddidit iežas giela, 
kultuvrra ja servodateallima. ONa mánáidkon
venšuvnna artihkkal 30 mielde ii galgga dakkár 
mánná, gii gullá dakkár minoritehtii dahje álgoál
bmogii biehttaluvvot ovttas iežas joavkku eará miel
lahtuiguin eallit iežas kultuvrras, dovddastit ja 
doaimmahit iežas oskku ja geavahit iežas giela. 
Mánáidsuodjaluslágas leat dárkilet njuolggadusat 
das maid galgá váldit vuhtii go muhtin mánná bid
djojuvvo biebmoruktui, institušuvdnii dahje oahpa
hus-/dikšuninstitušuvdnii. Dat báiki gosa mánná 
galgá sirdojuvvot galgá § 4–15 vuođul válljejuvvot 
dainna lágiin ahte máná iešvuohta váldojuvvo vuh
tii ja gos su fuolla ja oahpahusdárbu váldojuvvo 
vuhtii stáđis birrasis. Ja galgá maid váldojuvvot 
doarvái bures vuhtii dat sávaldat ahte galgá leat 
kontinuitehta máná bajásgeassimis máná čeard
dalaš, oskkoldatlaš, kultuvrralaš ja gielalaš 
duogážis. Go bidjá máná biebmoruktui, de galgá 
mánáidsuodjalanbálvalus álo árvvoštallat sáhttá go 
muhtin máná bearrašis dahje lagaš fierpmádagas 
válljejuvvot biebmoruoktun (gč. láhkaásahusa fuol
laruovttuid várás mii mearriduvvui juovlamánu 18. 
b. 2003 ja suoidnemánu 15. b. 2004 mannosaš 
njuolggadusaid main leat lagat njuolggadusat fuol
laruovttuid válljema birra máná várás). 

Ráđđehusa árvvoštallama mielde váldojuvvojit 
mánáid vuoigatvuođat bures vuhtii Vuođđolága, 
mánáidkonvenšuvnna ja dálá mánáidsuodjalanlága 
bokte. Lágaid ja politihkalaš čujuhusaid ferte čuov
volit buriid doaimmaguin vuogádatdásis ja maid 
ovttaskas áššis. Hástalus sáhttá leat dat go 
mánáidsuodjalusbálvalusas váilu gelbbolašvuohta 
árvvoštallat kultuvrralaš, gielalaš ja oskkoldatlaš 
gullevašvuođa mearkkašumi ja das sáhttá váilut 
máhttu iešguđetlágan báikkálaš (ođđaáigásaš ja 
dološ) árbevieruin sámi báikkálaš birrasiin, ja 

sáhttá maid váilut máhttu sámi árvvuid ja guottuid 
birra. Muhtin eará hástalus sáhttá leat dat ahte 
oažžut dakkár bargiid mánáidsuodjalussii geain lea 
kulturgelbbolašvuohta ja geat dasa lassin hupmet 
sámegiela ja ipmirdit sámegiela gielalaš meark
kašumi. erenoamáš hástalus leat dat go Norggas 
leat máŋga sámegiela anus. Hástalus sáhttá maid 
leat gávdnat dakkár doaibmabijuid mat sihke vál
det vuhtii máná gielalaš ja kultuvrralaš čanastumi 
ja mat dan seammás adnojit leat buoremus doaib
mabidjun dan ektui makkár dárbbut mánás muđui 
leat. Ovdamearkka dihte lea álo váttis gávdnat 
biebmoruovttu, ja muhtin áiggiid sáhttá leat ereno
amáš váttis gávdnat biebmoruovttu dakkár 
mánáide geain lea sámi dahje unnitlogučeardda 
duogáš. Davvi regiuvdna lea maŋemus jagi (2007) 
erenoamážit áŋgiruššan gávdnat sámi biebmoru
ovttuid. Sii raporterejit buriid bohtosiid ja dál gáv
dnojit eambbo biebmoruovttut go dan maidda lea 
dárbu. 

9.6.2 Strategiijat ja doaibmabijut 

Ráđđehusas lea oppalaččat luohttámuš dasa ahte 
mánáidsuodjalus rahčá mearridit mearrádusaid 
buori fágalaš ja juridihkalaš vuođu alde, ja ahte 
mánáidsuodjalus ipmirda man mávssolaš lea 
buorre máŋggakultuvrrat gelbbolašvuohta. Muhto 
ain lea dárbu nannet ja integreret máŋggakultuvr
rat gelbbolašvuođa ja sámi perspektiivva sihke 
stáhta ja suohkan mánáidsuodjalussii. Muhto vel 
buoremus diliin nai dáidet leat hástalusat ja váttis 
válljemat ee. danne go mánáidsuodjalusáššit dávjá 
leat máŋggabealagat ja váddásat, ja danne go soitet 
leat iešguđetlágan oaivilat das mii lea buoremus
san mánnái. Dien hástalusa maid lea deaŧalaš bidjat 
dohko gosa dat gullá. 

Mánáid-, nuoraid- ja bearašetáhta galgá ain 
čalmmustahttit oččodit dakkár mánáidsuodjalusa 
mas lea máhttu ja mii váldá vuhtii kultuvrra. Galgá 
maid čalmmustahttit dan ahte addit sámi álbmogii 
buori mánáidsuodjalusfálaldaga ee. lágaid ja politih
kalaš neavvagiid mielde. Olles riikkas ferte 
deaŧalažžan atnit gelbbolašvuođa ovdánahttima go 
sámi álbmot orru miehtá riikka. Go lea dárbu 
ságastallat ja nevvojuvvot sámi mánáid oktavuođas, 
de sáhttá Bufetáhta davvi regiuvdna veahkehit eará 
regiuvnnaid. Áigot maid guorahallat lagabui ahte 
váldojuvvojit go dálá organiseremiin doarvái bures 
vuhtii dat erenoamáš dárbbut mat leat julev- ja lul
lisámiguovlluin. 

Mánáid- ja dásseárvodepartemeanta áigu 
máŋggajagát máhtto- ja gelbbolašvuođapro
grámma bokte, mii álggahuvvui 2007:s, leat mielde 
nanneme suohkaniid gelbbolašvuođa ee. Sámi 

guovlluid mánáidsuodjalusas. Raporta «Norgga 
sámiid guovlluid mánáidsuodjalusa máhttostatus ja 
máhttodárbu», gárvejuvvo 2008 njukčamánu, ja dat 
galgá adnojuvvot oassin máhttovuođus ráhkadit 
implementerema muhtin kulturhearkkes meto
dain. Mánáid-, nuoraid- ja bearašdirektoráhta áigu 
čuovvolit dan. 2008 čavčča álggahuvvo lassioahp
pofálaldat mas lea namman «Mánáidsuodjalus unnit
loguálbmotperspektiivvas» ja lea Mánáid- ja dás
seárvodepartemeanta mii dan lea álggahan. Diet 
fálaldat álggahuvvo Lillehammer, Finnmárkku, 
Oslo ja Telemárkku allaskuvllain, ja lohkama sis
doallu lea huksejuvvon NIBR raportii 2007:10 
«Máŋggakultuvrrat mánáidsuodjalus – máhtto
listu». 

Bearašráđđi lea modealla maid leat viežžan das 
go barge Ođđa Zealándda álgoálbmogiin, maorii

guin. Dan modealla sáhttá atnit máŋggalágan 
áššiin, ja dat álkit heivehuvvo iešguđetlágan kul
tuvrralaš referánsarámmaide. Modealla atná ávkin 
fierpmádaga go mánáidsuodjalusas galget dahkko
juvvot mearrádusat. Modealla lea hui áigeguovdil 
implementeret, ja leat juo leamaš čađahuvvon 
máŋga bearašráđi sámi bearrašiin. Modellii lea 
ráhkaduvvon implementerenmodealla, ja máŋga 
sámi suohkana galget 2008:s oažžut fálaldaga beas
sat oahppat bearašráđi geavahemiin. Modealla 
maid heive go galgá gávdnat biebmoruovttuid 
mánáid fierpmádagas. Gihppagiid leat jorgalahttán 
davvisámegillii. 

Mánáid- ja dásseárvodepartemeanta áigu 
ságastallat Sámedikkiin boahttevaš strategiijaid 
birra nannen várás mánáidsuodjalusa gelb
bolašvuođa sámi mánáidsuodjalusas. 

10 Mánáidgárddit


Norggas lea, álgoálbmotvuoigatvuođaid vuođul, 
erenoamáš geatnegasvuohta váldit vuhtii sámi 
mánáid ja váhnemiid beroštumiid. Mánáidgárdi lea 
okta servodaga deaŧaleamos arenain giella, kul
tuvra ja identitehta ovdánahttimii. Dan seammás 
galgá mánáidgárdi gaskkustit sámi kultuvrra ja eal
linvuogi positiivvalaš vugiin. Go lea oadjebas
vuohta iežas giela ja kultuvrra dáfus, de dat addá 
sámi mánáide buot buoremus eavttuid das ahte 
ovddidit iežaset identitehta – dan seammás go sii 
galget eallit majoritehtaservodagas. Ráđđehusa 
mihttomearri lea nannet sámegiela anu ja láhčit dili 
dakkárin ahte sámi mánát vásihit sámegiela ja 
dárogiela ovttadássásaš giellan. Danne lea deaŧalaš 
ahte sámi mánát ožžot dakkár mánáidgárdefálal
daga mii nanne sin sámegiel ovdáneami. 

Govus 10.1  Norgga gielddat main leat sámi 
mánáidgárddit 

Mánáidgárdelágas deattuhuvvo ahte «Mánáid
gárdi galgá váldit vuhtii máná agi, doaibmadási, 
sohkabeali, sosiála, čearddalaš ja kultuvrralaš 
duogáža ja dasa gullá máná giella ja kultuvra». Dat 
mearkkaša earret eará dan ahte jus sámi mánát leat 
dáčča mánáidgárddis, de galget dat váhnemat gean 
dan hálidit sáhttit vuordit mánáidgárddi bargiin 
dieđuid sámi kultuvrras ja sii galget maid deattuhit 
sámi kultuvrra leat oassin mánáidgárddi sisdoalus. 

Ulbmil dainna erenoamáš doarjagiin sámi 
mánáidgárdefálaldahkii lea dagahit dan ahte sámi 
mánát galget beassat ovddidit sámi giela ja kul
tuvrra mánáidgárddis. Eará doarjagat mat mannet 
dasa ahte movttidahttit eambbo mánáidgárdesajiid 
háhkat ja ruhtadit doaimma, gusket sámi mánáid
gárddiide seamma ollu go dáčča mánáidgárddiide. 

Fylkkamánnis lea bagadallangeatnegasvuohta 
suohkaniid ja mánáidgárdeeaiggádiid ektui ja dat 
galgá gozihit ahte suohkan doaimmaha daid barg
guid maid galgá, ja maid mánáidgárdeláhka 
gohčču, go lea mánáidgárdeeiseváldi. Dat mea
rkkaša earret eará ahte galget aktiivvalaččat addit 
bagadallama dain surggiin maid mánáidgár
deláhka gokčá, sihke suohkanii mii lea mánáidgár
deeiseváldi ja suohkanlaš ja priváhta mánáidgár
deeaiggádiidda. Dan seammás lea Sámedikkis ere
noamáš ráđđeaddi ovddasvástádus suohkanlaš ja 
priváhta mánáidgárddiide go lea sáhka sámi 
mánáidgárddiid ja daid mánáidgárddiid gos leat 
sámi mánát, hábmemis ja sisdoalus. Máhttodepar
temeanta áigu ráđđádallat Sámedikkiin dan movt 
sáhttet ovttasbargat goziheami dáfus mii lea 
jurddašuvvon sámi mánáidgárdesuorggi várás, gč. 
maid kap. 11.2. 

10.1 Mánáidgárddit sámi mánáide 

2007:s ledje 41 sámi mánáidgárddi Norggas main 
ledje sullii 1000 sámi máná. Sámi mánáidgárddit 
leat ásahuvvon Čáhcesullo rájes davvin gitta Osloi 
lulás. Eanaš oassi dain mánáidgárddiin leat Finn
márkkus. Sámi mánáidgárddiid lohku lea leamaš 
oalle dásset maŋemus jagiid, gč. govvosa 0.2. Sámi 
mánát dáčča mánáidgárddiin sáhttet oažžut fálal
daga sámegieloahpahusas. Maŋimus jagiid lea dat 
fálaldat lassánan, gč. govus 10.3. 2007:s ožžo 14 

Sámi mánáid lohku mánáidgárddiin 2002–2007 

Govus 10.2  Mánát sámi mánáidgárddiin 2002–2007 
Gáldu: Sámediggi 

Govus 10.3  Dáčča mánáidgárddit sámi oahpahusain 2002–2007 
Gáldu: Sámediggi 

dáčča mánáidgárddi, main leat sámi mánát, doar
jaga sámi giellaoahpahussii. Mihttomearrin lea 
ahte sámi mánát galget oažžut dakkár mánáidgár
defálaldaga mii lea heivehuvvon sin gillii ja kultur
duogážii. Suohkaniin lea erenoamáš ovddasvástá
dus sihkkarastit ahte sámi mánát ožžot dakkár 
mánáidgárdefálaldaga mii lea huksejuvvon sámi 
gillii ja kultuvrii, gč. mánáidgárdelága § 8. 

Lea erenoamáš deaŧalaš láhčit sámi mánáidgár
defálaldaga dakkár suohkaniidda gos sámi giella ja 

kultuvra lea hearkkes dilis. Suohkanat mat leat 
dakkár muttus ahte leat ealáskahttime sámi giela ja 
kultuvrra berrejit váldit erenoamážit vuhtii dan 
ahte sámi mánát besset deaivvadit sámi gielain ja 
kultuvrrain mánáidgárddis. Sámi giellaovdánahttin 
mánáidgárddis berre dahkkojuvvot mánáidgárddi, 
váhnemiid ja lagaš birrasa aktiiva ovttasdoaibma
miin. 

10.2 Sámedikki rolla dit mánáidgárddi viidáseappot oahpaheaddjiorga
nisašuvdnan mas lea aktiiva gelbbolašvuođaovdá-

Sámediggái juolluduvvojit ruđat Máhttodeparte neapmi. Ulbmiljoavku lea buot suohkanlaš ja ii
meanttas ja dat ruđat galget leat sámi mánáidgárd suohkanlaš mánáidgárddit. Njeallje fágasuorggi 
diide, pedagogalaš materiála ráhkadeapmái, giella leat vuoruhuvvon strategiijas: Giellabiras ja giella
oahpahussii ja sámi mánáidgárddiid diehtojuoh movttidahttin, mánáid oassálastin, ovttasbargu ja 
kin-, ovdánahttin- ja bagadallanbargui ja mánáid oktavuohta gaskal mánáidgárddi ja skuvlla ja peda
gárddiide gos leat sámi mánát. gogalaš jođiheami. 

Sierra doarjja addojuvvo daidda mánáidgárddii- Vestfold allaskuvla kártii 2006:s makkár fálalda
de main lea mearrádus ahte sii barget sámi gielain gat ja dárbbut leat liige- ja viidáset oahpus mánáid
ja kultuvrrain. Ulbmil dainna doarjagiin lea gokčat gárdesuorggis. Máhttodepartemeanta lei sin 
daid liigegoluid maid sámi mánáidgárdefálaldat bivdán dan bargat. Kártema boađus lei earret eará 
mielddisbuktá ja sihkkarastit ahte sámi mánát ahte gelbbolašvuođaplánat galget ovdánahttojuv
mánáidgárddiin ožžot vejolašvuođa ovddidit ja nan vot báikkálaččat ja dan galgá dahkat dan mielde 
net iežaset giela ja kulturduogáža. Sámediggi háld makkár doaibma ja sajádat mánáidgárddis lea ser
daša doarjaga ja lea ráhkadan doarjjajuolludan vodagas. 
njuolggadusaid. Sámediggi ja Máhttodepartemeanta leat dáht-

Sámedikkis ja departemeanttas lea jahkásaš ton Sámi allaskuvlla ráhkadit gelbbolašvuođakár
ovttasbargočoahkkin hálddahuslaš dásis. Sáme tema mánáidgárdebargiid gaskkas sámi mánáid
diggi ovttasbargá maid fylkkamánniiguin mánáid gárddiin ja dain mánáidgárddiin gos leat sámi 
gárdekonferánssaid, gelbbolašvuođadoaimmaid, mánát. Kárten čájeha stuora dárbbu liige- ja viidá
ovdánahttinbargguid ja fierpmádatbargguid ektui. set ohppui jođiheddjiide, pedagogalaš jođiheddji-
Máhttodepartemeanta áigu 2008:s bidjat johtui ide ja veahkkebargiide sámi mánáidgárddiin. Sámi 
guktii jagis ovttasbargočoahkkima Sámedikkiin. mánáidgárddiid bargit čujuhit seamma gelb-

Geahča maiddái Sámedikki 2006 jahke bolašvuođadárbbuide go daid mat bohtet ovdan 
dieđáhusa čuoggá 7.3 ja  2007 jahkedieđáhusa Vestfold allaskuvlla kártemis, earret eará gelb
čuoggá 8. bolašvuohta mánáid oassálastima birra, mánáid

gárddi unnimus mánát, mánáidgárddi-skuvlla oktii
gullan ja pedagogalaš duođašteapmi. Dasa lassin 

10.3 Gelbbolašvuohta ja rekruhtten de dadje ollu dárbbašit gelbbolašvuođa guovttegie
latvuođas, duojis ja luođis. 

Máhttodeparteameanta lea njukčamánu 1. beaivvi Bargit leat mánáidgárddi deaŧaleamos resursa, 
2006 mánáidgárdelága § 2 mielde mearridan ja sin gelbbolašvuohta lea mearrideaddjin das mii 
rámmaplána njuolggadusa mánáidgárddi sisdoalu gaskkustuvvo ja deattuhuvvo mánáidgárddis juo
ja doaimmaid hárrái. Sámi perspektiiva lea hke beaivvi. Sámediggi lea bagadallanbarggus 
sisagođđojuvvon oassin ođđa rámmaplánas. bokte sámi mánáidgárddiide ja daidda mánáigárd-
Mánáidgárddi rámmaplána duođašta ahte »[...] diide gos leat sámi mánát, čujuhan leat stuora 
sámi mánát dárbbašit doarjaga seailluhit ja ovddi dárbbu das ahte bargiin lea gelbbolašvuohta 
dit iežaset giela ja kultuvrra gos dal de orožit iešguđet osiin sámi kultuvrras, eallinvuogis ja ser
riikkas.» vodateallimis. Sámediggi áigu álggahit doaibmabi-

Sámediggi lea ovttasráđiid Máhttodeparte juid vai lassánivččii gelbbolašvuohta diein surg
meanttain ráhkadan bagadallanmateriealla rámma giin. Dasto gártá guovddážii liigeoahppu ja 
plánii. Earret eará lea almmuhuvvon temágihpa geahččalan- ja ovdánahttinbargu. 
sámi kultuvrra birra mánáidgárddis. Dat lea juoga- Ráđđehusa mihttomearri lea sámegiela nannet 
duvvon buot riikka mánáidgárddiide. Muđui de ja sámegiella galggašii šaddat resursan ođđa sámi 
galgá ráhkaduvvon bagadallagihpa sámi mánáid buolvvaide. Giellaovdánahttinbargguin ferte juo 
gárddiid bargiide ja mánáidgárddiide gos leat sámi hui árrat álgit. Giellabargu lea okta dain deaŧa
mánát. leamos bargguin mánáidgárddis. Sámi mánáide lea 

Máhttodepartemeanta álggahii 2007 giđa árra ja buorre giellaoalgguheapmi mearrideaddjin 
Gelbbolašvuohta mánáidgárddis – strategiija go sii galget ovddidit ja seailluhit sámegiela. Ere
gelbbolašvuođaovdáneapmái mánáidgárdesuorggis noamáš deaŧalaš lea čalmmustahttit julev- ja oarjel
2007–2010. Gelbbolašvuođastrategiijas lea eaktun sámiguovlluid gos sámegiella lea hearkkes dilis. 
lagaš ovttasbargu Sámedikkiin go galgá hábmet Mánáidgárdeláhka § 2 deattuha jura juste ahte 
doaibmabijuid sámi mánáidgárdesuorgái. Bajimus mánáidgárdi galgá váldit vuhtii sámi mánáid giela. 
mihttomearri gelbbolašvuođastrategiijas lea ovddi

Sámediggi lea máŋga jagi bargan dihtomie
lalaččat mánáidgárddi giellaovdánahttimiin, earret 
eará konferánssaid, semináraid, suohkaniid ja 
ovttaskas mánáidgárddiid bagadallamiin ja 
iešguđetlágan fierpmádagaiguin. Máŋga suohkana 
leat bidjan bargui sierra giellabargiid geat bagadal
let skuvllaid das movt galgá ráhkadit sámi sisdoalu 
rámmaplánain ja oahppoplánain. Máŋgga mánáid
gárddis ja suohkanis leat maid buorit vásáhusat 
iešguđetlágan giellalávgunprošeavttaiguin. Earát 
gis leat bivdán boarrasit buolvva gaskkustit sámi 
kultuvrra ja giela. 

Juohke mánáidgárdeeaiggádis lea ovddasvástá
dus das ahte sin doaimmas lea doarvái gelb
bolašvuohta doaibmat gustojeaddji lágaid ja njuolg
gadusaid mielde. Mánáidgárdeeaiggádis lea 
ovddasvástádus bargiid gelbbolašvuođaloktemis ja 
dat galgá bidjat dárbbašlaš resurssaid olamuddui 
vai lea vejolaš dan bargat. Máhttodepartemeanta 
lea bidjan ruđaid gelbbolašvuođadoaibmabijuide. 
Mánáidgárdeeaiggát sáhttá ohcat stáhtá gelb
bolašvuođaruđaid suohkaniid bokte. Lea deaŧalaš 
ahte suohkanat ja priváhta mánáidgárdeeaiggádat 
movttidahttet sámi mánáidgárddiid ja daid mánáid
gárddiid gos leat sámi mánát, ohcat gelb
bolašvuođaruđaid. Erenoamáš áigeguovdilat leat 

Boksa 10.1  Badjemánáid beaiveruoktu – 
giellaprošeakta 

Kárášjoga badjemánáid beaiveruovttus lea 
leamaš giellamovttidahttinprošeakta mii bist
tii guokte jagi. Ulbmil prošeavttain lea nannet 
ja ovddidit mánáid giellagealbbu boazodoallo
terminologiijas, báikenamain, báikenamahu
sain ja dálke- ja siivodilálašvuođain. 

Mánáidgárdi lea ožžon prošeaktaruđaid 
Sámedikkis. Váhnemat leat dasto beassan vál
dit mánáideaset mielde meahccái dahje ealu 
lusa, eai ge sii leat dárbbašan máksit saji 
ovddas dan botta. Maŋŋil mátkki galget buot 
váhnemat addit logga ja raportta mánáid
gárdái. Raporttas galget boahtit ovdan doaim
mat, bargu, sánit ja dajaldagat, čađaheapmi, 
árvvoštallan ja govat. Mánáidgárdi hálida oah
pahit mánáide sániid ja dajaldagaid doppe dan 
báikkis gos barggut doaimmahuvvojit ja dak
kár birrasis gos mánáin ja nuorain lea 
seamma ášši man birra hupmet. Áhkut ja 
ádját leat maid deaŧalaš riggodahkan mánáid
gárdái. Árbevirolaš máhttu ferte jođihuvvot 
buolvvas bulvii. 

dat ruđat mat galget nannensurggiide giellabiras ja 
giellamovttidahttin. 

10.3.1 Mánáidgárdebargiid háhkan 

Máhttodepartemeanta bijai 2007 giđa ovdan State
giija ovdaskuvlaoahpaheddjiid háhkat mánáid
gárdái 2007–2011. Mánáidgárdesajit leat hirbma
dit lassánan ja dat dagaha ahte ovdaskuvlaoah
paheddjiid dárbu lea sturron maŋimus jagiid. 
Strategiija galgá dustet nationála rekruteren
hástalusaid. Strategiija ja ođastuvvon máhtu 
vuođul dán suorggi birra, áigu departemeanta 
ráhkadit doaibmaplánaid juohke jagi. 

Ain lea stuora hástalussan háhkat mánáidgár
debargiid geain lea sámegielmáhttu. Sámi mánáid
gárdesuorggis lea duppal hástalus go lea sáhka 
pedagogalaš bargiin: Oppalaččat lea juo váttis 
háhkat ovdaskuvlaoahpaheddjiid ja erenoamážit 
dakkár ovdaskuvlaoahpaheddjiid geain lea sáme
gielmáhttu. Seammás lea deaŧalaš doalahit daid 
bargiid geat juo barget mánáidgárddis. Ere
noamážit lulli- ja julevsámiguovlluin lea dárbu dak
kár oahppan ovdaskuvlaoahpaheddjiide geain lea 
sámegielmáhttu. Lea maid dárbu sámegielat 
bargiide oallut suohkaniin olggobealde Sis-Finn
márkku. 

Sámedikkis lea 2002 rájes leamaš sierra 
stipeandaortnet ovdaskuvlaoahpaheddjiide ja 
dábálaš oahpaheddjiide, earret eará oahpponeav
vopedagogihkas ja gielas. Earret eará de leat juol
ludan stipeanddaid ovdaskuvlaoahpaheddjiide 
geat leat čiekŋudahttán julevsámegillii. Hástalus
san lea dat go leat unnán ohccit, ja ahte dat ohccit 
hárve devdet eavttuid mat leat biddjon juolludeami 
oktavuođas. Sámediggi lea erenoamážit čalmmus
tahttán iežas mánáidgárdeplánas doaibmabijuid 
háhkan dihte mánáidgárdebargiid. 

Sámi allaskuvla Guovdageainnus lea áidna 
allaskuvla mii oahpaha allaskuvlaoahpaheddjiid 
geain lea sámegielat gelbbolašvuohta. Sámi alla
skuvllas eai leat buot jagiid leamaš doarvái ohccit 
bidjat johtui ovdaskuvlaoahpaheaddjeoahpu. Okta 
ágga dasa soaitá leat ahte ohcciin váilu lohkangelb
bolašvuohta, ja dasa lassin árvvoštallojuvvojit 
modeallat gáiddusoahpahuslágideapmái ovdaskuv
laoahpaheddjiid ja liigeoahpaheami várás. 

Čuovvolettiin Doaibmaplána dásseárvvu várás 
mánáidgárddis 2004–2007, leat Sámediggi ja Nord
lándda, Romssa ja Finnmárkku fylkkamánnit ere
noamážit čalmmustahttán dievdo ovdaskuvlaoah
paheddjiid háhkama, earret eará sámi mánáidgárd
diide. Doaibmaplána galgá viidaseappot dolvojuv
vot muhtin strategiijas dásseárvui mánáidgárddiin 
ja vuođđooahpahusas 2007–2012. 

Fertet systemáhtalaččat bargat bagadallamiin 
ja ovdánahttinbargguiguin mánáidgárddiin vai 
sáhttá háhkat olbmuid bargat sámi mánáidgárd
diin ja vai sáhtášii doalahit dássedisvuođa bargiid
joavkkus. Ferte maid oalgguhit fierpmádagaid 
hukset gaskal sámi mánáidgárddiid vai sáhttá 
háhkat dieđuid- ja lonohallat vásáhusaid. Sáme
diggi lea maŋimus jagiid álggahan muhtin ráje 
fierpmádatčoahkkimiid. Váldo mihttomearrin 
fierpmádagaiguin lea hukset gelbbolašvuođa, 
dieđuid juohkit ja gilvit buriid vásáhusaid mánáid
gárdebargiid gaskii. 

Leat ovddimustá suohkan gii lea mánáidgár
deeaiggát ja mánáidgárdeeiseváldi ja priváhta 
mánáidgárdeeaiggádat geain lea ovddasvástádus 
movttidahttit bargat ovdánahttinbargguiguin ja 
fierpmádathuksemiin. Maiddái suohkangaskasaš 
ovttasbargu lea deaŧalaš go galgá gilvit vásáhusaid, 
čatnat oktavuođaid movttidahttima ja inspirašuvn
na dihte. Finnmárkku ja Romssa fylkkamánnit ja 
Sámediggi lágidit juohke jagi nationála konferáns
said sámi mánáidgárdebargiide. 

10.4 Oahpponeavvuid ráhkadeapmi 

Ain váilu sámi mánáide ja sámi mánáidgárddiide 
heivehuvvon pedagogalaš materiála. Maŋimus 
jagiid leat almmuhuvvon oahpponeavvut buot 
golmma sámegillii. Sámedikkis lea oahpponeav
voguovddáš gos lea pedagogalaš materiála mánáid
gárdái ja skuvlii. Dárbbašuvvojit mánáidgirjjit, 
fágagirjjit, filmmat, plakáhtat, sámi inspirerjuvvon 
stohkosat, CDat main lea sámi musihkka/luohti ja 
IKT-oahpponeavvut. Máhttodepartemeanta juol
luda jahkásaččat ruđa Sámediggái vai sáhttá ovddi
dit pedagogalaš materiála mii adnojuvvo sámi 
mánáidgárddiin ja dain mánáidgárddiin gos leat 
sámi mánát. 

10.5 Sirdin mánáidgárddis – skuvlii 

Mánáidgárdi deattuha rámmaplána mánáidgárddi 
sisdollui ja doaimmaide, ovttasráđiid skuvllain ja 
galgá láhčit dili buorrin mánáide go galget sirdit 
mánáidgárddis vuosttaš luohkkái skuvlii dahje 
SAÁOii. Diet galgá dáhpáhuvvat lagaš ovttasbarg
guin máná ruovttuin. Ja lea erenoamáš deaŧalaš 
ahte sámi mánát ja váhnemat vásihit kontinuitehta 
oahpus vai besset ovddidit giela ja kultuvrra. 

Ovttasbargu ja oktavuohta mánáidgárddi ja 
skuvlla gaskkas lea okta nannensurggiin Máhtto
departemeantta strategiijas gelbbolašvuođalokte
mii mánáidgárdesuorggis. Diet dagahivččii 
eambbo báikkálaš rahčamuša ovdamearkka dihte 
ovdánahttinbargguid, oktasaš kurssaid ja 
semináraid bokte mánáidgárddiide ja skuvllaide. 
Dat ruđat mat juolluduvvojit gelbbolašvuođa doai
bmabijuide mánáidgárdesuorggis, galget gehččot 
ovttas daid ruđaiguin mat leat vuođđooahpahusa 
gelbbolašvuođaloktemii. 

Departemeanta áigu ráhkadit bagadallančál
losa mánáidgárddi ja skuvlla ovttasbarggu ja oktav
uođa birra. 

10.6 Strategiijat ja doaibmabijut 

–	 Mánáidgárddi Gelbbolašvuođastrategiija čuov
voleapmin áigu Máhttodepartemeanta bovdet 
Sámedikki ovttasbargat dakkár doaibmabijuid 
ektui mat leat jurddašuvvon sámi mánáidgárde
suorgái, ee. bearráigeahču ektui. 

–	 Máhttodepartemeanta áigu guorahallat dárbbu 
háhkat sámi giella- ja kulturgelbbolaš pedago
galaš mánáidgárdebargiid go juolluda gelb
bolašvuođaruđaid mánáidgárdesuorgái. 

–	 Máhttodepartemeanta áigu 2008 rájes álggahit 
juohke jagi hálddahuslaš ovttasbargočoahkki
miid Sámedikkiin mat dollojuvvojit guovtte 
geardde jagis ja mat leat sámi mánáidgárde
suorggi hástalusaid ja doaibmabijuid birra. 

11 Vuođđooahpahus


Jus sámegiella galgá ovdánit ja ođđasis virkkos
mahttojuvvot ealli hupman- ja čállingiellan, de ferte 
sámi álbmogis leat vuoigatvuohta oažžut oahpa
husa sámegillii. Dasa lassin addá vuođđooahpahus 
sámi álbmogii vejolašvuođaid válljet alit oahpu 
iežas gillii. Danin lea ge bures heivehuvvon oahp
pofálaldat hui guovddážis sámegiela boahtteáiggi 
mearrideaddjin. 

Mii guoská servodahkii minddár, de bidjá 
našuvnnalaš oahppoplánaid sámi sisdoallu vuođu 
man ala hukse eanet dieđuid sámi dilálašvuođaid 
birra Norggas oppalaččat. Buoret diehtu ja máhttu 
sámi álbmoga ja kultuvrra birra váikkuha dasa ahte 
láhččojuvvo buoret dilli buori sámi servodatovdá
neapmái. 

Oahpahuspolitihkka mii lea Norgga sámi ál
bmoga várás, lea hábmejuvvon earet eará ILO-kon
venšuvnna nr. 169 vuođul, mii guoská eamiálbmo
giidda ja čearddalaš joavkkuide sierra stáhtain. 
Das nannejuvvo earet eará eamiálbmogiid vuoigat
vuohta oažžut oahpahusa ja oahpu seamma dásis 
eará olbmuiguin nationálaservodagas. 27, artihk
kalis daddjojuvvo ahte «Ovddasvástideaddji eise
válddit galget dáhkidit dáid álbmogiid lahtuid skuv
lema ja oasálastima skuvlenprográmmaid plánemis 
ja jođiheamis, dainna ulbmiliin ahte dát álbmogat 
dađistaga sáhttit váldit ain stuorit ovddasvástádusa 
dáid prográmmaid jođiheamis». Ulbmilin lea ahte 
oahpahus galgá addit mánáide vejolašvuođa ol
lislaččat searvat sihke iežaset birrasii ja našuvn
nalaš oktavuođaide. 

Soria Moria julggaštusas lea celkojuvvon: 
«Sámepolitihka vuođđun lea dat duohtavuohta ahte 
Norgga stáhta lea vuođđuduvvon guovtti álbmoga 
eatnamiidda, sápmelaččaid ja dáččaid, ja ahte 
goappešagain dáin álbmogiin leat seamma vuoigat
vuođat ja seamma gáibádusat beassat ovddidit 
iežaset kultuvrra ja giela.[…] Mii áigut jođihit dak
kár sámepolitihka mii galgá leat ávkin sámi álbmo
gii nu ahte sámegielas, kultuvrras ja servodatealli
mis galgá leat sihkkaris boahtteáigi Norggas.[…] 
Sámedikkis galgá leat duohta váikkuhanfápmu dain 
surggiin mat leat dehálaččat sámi servodahkii. Mii 
áigut buoridit vejolašvuođaid oažžut oahpu sámegil
lii buot ahkásaččaide.» 

Ovdáneapmi mii guoská ohppiid lohkui geat 
válljejit sámegiel oahpahusa, čájeha mákkár dilli 
sámegielas lea Norggas. Ráđđehusa mihttomearri 
lea oažžut eanebuid válljet sámegiel oahpahusa. 
Jus dien mihttomeari galgat joksat, de fertejit suoh
kanat ja fylkasuohkanat láhčit dili nu ahte sii geat 
hálidit sámegiel oahpahusa, ožžot dohkálaš oahp
pofálaldaga. Buori oahpahusa eaktun lea ahte leat 
gávdnamis buorit oahpponeavvut ja ahte gávdnojit 
doarvái oahpaheaddjit geain lea gelbbolašvuohta 
oahpahit sámegillii. Dat lea hástalus mainná 
ráđđehus áigu áŋgirit bargat. 

Govus 11.1  Gielddat main oahppit oahpahallet 
sámegiela 



126	 Sd.dieđ. nr. 28 2007– 2008 
Sámepolitihkka 

11.1	 Sámedikki rolla, ovddasvástádus 
ja doaibmamušat 
oahpahussuorggis 

Lea vuosttažettiin oahpahuslága § 6–4 mii čilge 
makkár váldi Sámedikkis lea oahpahussuorggis. 
Lea Sámedikki ovddasvástádus ráhkadahttit oahp
poplánaid sámi ohppiide vuođđoskuvllas ja sáme
giel oahpahussii ja erenoamáš sámi fágaide joatk
kaoahpahusas. Sámedikkis lea maid ovddasvástá
dus njuolggadusaid bokte mearridit sámi sisdoalu 
iešguđet fágasurggiide, gč. kap. 11.4. 

Sámediggi galgá maid bagadallat ja juohkit 
dieđuid sámi oahpahusa birra. Sámediggi bargá 
maid sihkkarastit ahte gávdnojit sámi oahppo
neavvut main lea kvalitehta, diggi hálddaša doarja
giid mat gullet oahpponeavvuid ovddideapmái, juo
hká dieđuid oahpponeavvuid birra skuvllaide ja 
mánáidgárddiide, ja sáhttá maid luoikat oahppo
neavvuid skuvllaide ja mánáidgárddiide. 
Sámediggi hálddaša máŋggalágan stipeandaortne
giid oahpahussuorggis. Okta dáin stipeanddain, 
oahppostipeanda sámi nuoraide, sirdojuvvui depar
tementtas Sámediggái 1993:s. Daid eará stipeand
daid lea Sámediggi ieš ásahan. 

Sámi oahpahusráđđi ásahuvvui 1976:s ja lei 
okta dain vuosttaš sámi institušuvnnain mat ása
huvvojedje. Sámi oahpahusráđđi doaimmai njuolga 
departementta vuolde. Ráđi bargun lei árvvoštallat 
oahppofálaldagaid sámi álbmogii, ráhkadit ja heive
hit oahppoplánaid ráđi ovddasvástádussuorggi 
siskkobealde, dohkkehit oahppogirjjiid, bagadallat 
mánáidgárddiid, vuođđoskuvlla, joatkkaoahpa
husa ja rávesolbmuid oahpahusa bargiid, čuovvut 
barggu čálalaš bagadallamiiguin, čuovvut lassioah
pahusa ja doaimmahit fágalaš ráđđeaddima skuvla
eiseválddiide buot golmma hálddašandásis. Oahp
poneavvoguovddáš ásahuvvui oahpahusráđi vuol
lásaš ossodahkan. 

1993:s addojuvvui Sámediggái váldi nammadit 
Sámi oahpahusráđi. Seammás oaččui Sámediggi 
maid válddi nammadit stáhta joatkkaskuvllaide 
stivrra ja Árbordi sami vuođđoskuvlla stivrra. 

Dalle jagis 2000 go Sámi oahpahusráđđi heaitti
huvvui, de sirdojuvvui ráđi čállingoddi (25 virggi) 
Sámedikki hálddahussii. Seammás ásahuvvui 
sierra 50-poasta departementta bušeahtas 
Sámediggái (gč. kap. 7.1.1). Juolludeamit gokčet 
hálddahusa goluid ja oahpponeavvuid buvttadan- ja 
ovddidangoluid. 

Dál leat Sámedikkis sullii dat seamma barggut 
oahpposuorggis go Sámi oahpahusráđis ledje. 
Muhto Sámedikki oktavuohta Máhttodepartemen
tii lea earalágan go dat mii Sámi oahpahusráđis lei, 
gč. kap. 7.4 Sámedikki formálalaš sajádaga birra. 

Máhttodepartemeantta oktavuođain Sámedikkiin, 
geavaha departementa vuođđun Sámedikki ja stáh
tii gullevaš eiseválddiid ráđđádallansoahpamuša. 
Muđui čađahuvvojit fásta ságastallančoahkkimat 
hálddahusdásis gaskal Sámedikki ja departe
meantta. 

11.2	 Sámegiella 
vuođđooahpahusas 

Stáhtas lea bajimus ovddasvástádus gozihit ahte 
vuođđoskuvlla oahppit ožžot sámegiel oahpahusa 
maid sis lea vuoigatvuohta oažžut, beroškeahttá 
gos sii orrot. Stáhtas lea maid ovddasvástádus gozi
hit ahte addojuvvo oahppu Sámi Máhttoloktema 
oahppoplánaid mielde. Dát sisttisdoallá dan ahte 
stáhtas lea ovddasvástádus mearridit lágaid ja láh
kanjuolggadusaid mat áimmahuššet dieid geatne
gasvuođaid, Stáhta galgá maid juolludit resurssaid 
iešguđetlágan doaimmaid čađaheapmái ja gozihit 
doaimmaid. Sámi oahppoplánat láhčet dili ohppiide 
oažžut olles 13-jagi vuođđoskuvllas oahpahusa mii 
lea vuođđuduvvon sámegillii, sámi kultuvrii ja sámi 
servodateallimii. 

Departemeanta lea ožžon dihtosii ahte fálalda
gat sámi álbmogii eai leat buot oktavuođain 
dohkálaččat. Dat guoská ovdamearkka dihte dasa 
man muddui ohppiide mieđihuvvo oahpahusvuoi
gatvuohta mii sis lea, makkár kvalitehta ja sisdoallu 
oahpahusas lea, ja movt oahpahus lágiduvvo. 
Departemeanta árvida ahte leat stuora erohusat 
báikkis báikái. Ovdamearkka dihte lohká Finn
márkku fylkamánne ahte doppe gal ožžot buohkat 
dien oahpu geain leat vuoigatvuohta dan oažžut, ja 
eará guovlluin ges dieđihuvvo ahte doppe láhčet 
sámegiel oahpahusa easka maŋŋil go skuvlajahki 
juo lea álgan, eai ge álggat dan dakkaviđe go skuv
lajahki álgá. Departemeantta mielas lea unohas jus 
mánát ja nuorat geat hálidit sámi oahpahusa, ja 
geain lea vuoigatvuohta dan oažžut, eai oaččo dan 
ja/dahje ožžot oahpahusa mii ii leat sin oahppan
dárbbuide heivehuvvon. Vai oahppit (mánát, nuo
rat ja rávesolbmot) sihke vuođđoskuvllas ja joatk
kaoahpahusas ožžot oahpu masa sis leat riekti, de 
fertejit fylkamánnet – go čađahit bearráigeahču, 
earet eará deattuhit suohkaniid ja fylkasuohkaniid 
geatnegasvuođa mii guoská dasa ahte fállat sáme
giel oahpu guoskevaš lágaid ja njuolggadusaid 
mielde, gč. oahpahuslága §§ 6–2 ja 6–3. Mii 
guoská vuođđoskuvlla bearráigeahččamii, de 
beassá Sámediggi leat dárkojeaddji go Finn
márkku fylkamánne čađaha bearráigeahču sámi 
vuođđoskuvllain. Sámediggi hálida maid leat 
mielde go čađahuvvo bearráigeahčču mánáidgárd

diin gos leat sámi mánát. Departemeanta áigu 
geahččat dárkileappot movt buorebut sáhttá láhčit 
dili nu ahte Sámediggi sáhttá leat mielde go 
čađahuvvo bearráigeahčču suohkaniin gos leat 
sámi mánát mánáidgárde- ja vuođđoskuvlaagis. 

Gitta 1997 rádjái ožžo oahpaheaddji geat oah
pahedje sámegillii dahje sámegielas 10,75 pst. dii
bmologus áigeresursan diekkár oahpahussii (kon
verterenresurssa). Oahpaheaddjit sáhtte earet 
eará geavahit dien áiggi dahje oasi diein diimmuin 
oahpponeavvuid ráhkadeapmái. 1997 rájes biddjo
juvvui konverterenresursa erenoamašoahpahussii 
ja oahpahus sámegillii ja sámegielas oktii, ja juoga
duvvui skuvllaide oktan juolludeapmin, mii juoga
duvvui oahpaheaddjiid gaskka báikkálaš skuvlla 
árvvoštallama mielde. 2001 rájes rievdaduvvui kon
verterenresursa lossa oahpahussii veahkkin ja gea
hpeduvvui 15 proseanttain. Movt dát resursa galgá 
geavahuvvot, mearriduvvo skuvllain ovttas vállje
juvvon luohttámušolbmuiguin. Máhttodeparte
meanttas lei ovdal ovddasvástádus šiehtadusain 
nugo oahpaheddjiid lohkangeatnegasvuođas, man 
vuollái gulai konverterenortnet. Dáid ortnegiid 
válddii KS iežas ovddasvástádussan 2004 rájes 
suohkaniid ja fylkasuohkaniid skuvllain. 

Sámi skuvllain lea ain stáhta ovddasvástádus 
láhčit lassiveahki erenoamáš lossa oahpaheapmái. 
Oktasaš doarjja mii addojuvvo skuvllaide, lea hui 
unnán geahpeduvvon mii guoská sámi skuvllaide. 
10,75 pst. diibmologus mii addojuvvo sámegiel ja 
sámegillii oahpaheapmái, mas geassá 15 pst., dan 
hálddašit ain skuvllat ja sáhttet dan geavahit geah
pedit lohkanáiggi oahpaheddjiide geat oahpahit 
sámegillii ja sámegielas. 

Finnmárkku fylkamánne lea ráhkadan diehto
gihppaga mas sámiid vuoigatvuođat oahpahussii 
čilgejuvvojit, movt galgá ohcat diimmuid dan oah
paheapmái, vejolaš oahpahanvuogit ja Sámedikki 
ovddasvástádus ja barggut. Dákkár gihpa juoga
duvvo jahkásaččat eará fylkamánniide. Sáhttá leat 
dárbu juohkit eanet dieđuid váhnemiidda ja 
ohppiide dan birra makkár vuoigatvuohta lea 
oažžut oahpu sámegillii ja sámegielas, ja makkár 
váidinvejolašvuođat gávdnojit. Ja skuvlaoamas
teaddjit, erenoamážit olggobealde sámi guovlluid, 
berrejit maid oažžut dieđuid dan birra makkár 
geatnegasvuođat skuvlaoamasteddjiin leat addit 
oahpahusa sámegillii ja sámegielas, ja makkár 
doarjjaortnegat gávdnojit dán doibmii. Departe
meanta áigu gozihit ahte oahpahusvuoigatvuođa 
jna. dieđut juogaduvvojit buorebut, nu ahte 
vuostáváldit álkit daid gávdnet. 

11.2.1 Sámegiela vuođđooahpahus 

Oahpahuslága 6. kapihttala mielde lea sámi guovl
luid mánáin geat leat vuođđoskuvlaagis juoh
kehaččas vuoigatvuohta oažžut sámigiel oahpa
husa ja oahpahusa sámegillii. Olggobealde sámi 
guovlluid lea ohppiin vuoigatvuohta oažžut diekkár 
oahpaheami jus suohkanis leat unnimusat logi 
máná geat dan gáibidit, ja jus joavkkuide báhcet 
viidáseappot unnimusat guhtta oahppi, gč. oahpa
huslága § 6–2. Departemeanta oaidná ahte go 
sámegiel oahpahus lea geatnegahttojuvvon lága 
bokte, de dat lea váikkuhan dasa ahte sámi mánát 
ja nuorat geavahišgohtet eatnigielaset eanet oadje
basvuođas buot oktavuođain. Dasa lassin addá dák
kár oahpaheapmi sidjiide eanet ipmárdusa ja 
dieđuid iežaset kultuvrra birra, mii fas dagaha ahte 
sii leat atnigoahtán iežaset duogáža miha eanet 
árvvus go ovdal dahke. Sii ožžot maid vejolašvuođa 
fievrredit árbevieruideaset viidáseappot. 

Sámediggi lea dáhtton rievdadit oahpahuslága 
nu ahte maiddái vuođđoskuvlaoahppit geat orrot 
olggobealde sámi guovlluid galget oažžut sierra
nas vuoigatvuođa oažžut oahpahusa sámegillii. 
Departementta mielas lea dien váttis čađahit danin 
go váilot oahppan oahpaheaddjit geat sáhtáše oah
pahit ja go leat unnán sámegielagat geat ohcet oah
paheaddjeohppui, gč. kap. 12.1.1, mas maid 
čujuhuvvo ahte leat miha eanebut geat ohcet ođđa 
lohkanfálaldagaide, muhto oppalohkái leat ain ollu 
hástalusat oažžut eanebuid oahpu váldit. Jus oah
pahuslága rievdadivččii nu movt Sámediggi dáhttu, 
de šattašii váldit atnui gáiddusoahpahusa oalle 
viidát. Diekkár fálaldagat gal sáhttet máŋgga okta
vuođas gokčat oahppodárbbuid jus ii leat vejolaš 
eara ládje láhčit oahpu. Gáiddusoahpahus fálalda
gat leat máŋggaláganat sihke kvalitehta ja viido
daga dáfus ja man muddui leat heivehuvvon buot 
golmma sámegillii. Dat leat máŋggaláganat sihke 
organiserema, teknologiija geavaheami, gelb
bolašvuođa ja ii unnimusat oahpponeavvuid dáfus, 
gč. kap. 11.5. Departemeanta áigu árvvoštallat 
livččii go vejolaš láhčit dili nu ahte eanebut geat 
dan hálidit, oččoše sámegillii oahpu ovdamearkka 
dihte dakko bokte ahte rievdada joavkkuid sturro
datgáibádusaid. Ovdal go diekkár ortnega sáhtášii 
álggahit, de ferte goit departementa kártet movt 
dálá ortnegat doibmet, ja ferte rehkenastit maid 
dat mávssášii addit juohkehažžii sierranas vuoigat
vuođa beroškeahttá ássanbáikkis. Dassážii go diet 
áššit leat čielggaduvvon, de áigu departemeanta 
deattuhit dan ahte sihkkarastit sámi oahpu ja 
ávžžuhit suohkaniid olggobealde sámi guovlluid 
mat dáhttot addit sámegiel oahpahusa, ahte geava
hit gáiddusoahpahusa. 

Tabealla 11.1  Vuođđoskuvlla ohppiid lohku geat lohket sámegiela vuosttaš- dahje nubbigiellan. 

Davvisámegiella Julevsámegiella Lullisámegiella 

2001/2002 
Sámegiella vuosttašgiellan 
Sámegiella nubbigiellan 

989 
667 

34 
21 

1 
74 

Oktiibuot 1653 55 75 

2003/2004 
Sámegiella vuosttašgiellan 
Sámegiella nubbigiellan 

950 
787 

33 
31 

10 
81 

Oktiibuot 1737 64 91 

2005/2006 
Sámegiella vuosttašgiellan 
Sámegiella nubbigiellan 

953 
839 

29 
27 

16 
81 

Oktiibuot 1792 56 97 

2006/2007 
Sámegiella vuosttašgiellan 
Sámegiella nubbigiellan 

971 
1508 

31 
46 

18 
98 

Oktiibuot 2479 77 116 

2007/2008 
Sámegiella vuosttašgiellan 
Sámegiella nubbigiellan 

984 
1370 

25 
54 

16 
89 

Oktiibuot 2354 79 105 

Gáldu: Vuođđoskuvlla diehtojuohkinsystema (GSI) 

1997 Vuođđoskuvlla nuppástusa oktavuođas 
ráhkaduvvojedje vuosttaš geardde sámi skuvllaide 
maid sierra oahppoplánat (L97/L97S). Máhttolok
tema oktavuođas viiddiduvvo dat maid joatkkaoah
pahussii, geahča kap. 11.2.2. Sámi giellafága ja kul
turfága eai leat mielde Máhttoloktemis, danin go 
Sámediggi ii hálidan ahte dat galge leat mielde. 

Nugo tabealla 11.1 čájeha, de lea ohppiidlohku 
geat ožžot davvisámegielas oahpu njiedjan skuvla
jagis 2007/2008. Eanemus lea njiedjan Finnmárk
kus, gos ohppiid lohku geain lea sámegiella nubbi
giellan lea njiedjan 1086 oahppis skuvlajagis 2006/ 
2007 959 oahppái dán skuvlajagis. Romssas lea 
sámegiel ohppiid lohku oalle dásset, ja Nordlánd
das lea lohku lassánan. Finnmárkku fylkamánne ii 
leat čáđahan iskkadeami čielggadit manne lohku 
lea njiedjan, muhto lea čilgen Máhttodepartemen
tii ahte sivvan dasa sáhttá leat oahpu lágideapmi. 
Sámegiel (ja suomagiel) oahppu boahtá lassin eará 
fágaide, ja oahppodiimmut biddjojuvvojit seamma 
áigái go eará fágat dahje 7. diibmun. Gáibiduvvo 

hui ollu ohppiin go galget joksat fágaid gealboul
bmiliid, ja leat ollugat geat heitet oahpahusas. Dasa 
lassin leat dát smávva fágat, ja oahpaheaddjit leat 
hui okto oahpahusa láhčimiin. Ja dasa lassin leat 
vel unnán oahpponeavvut ja oahppan oahpahead
djit vátnasat. Eai ge suohkanat leat buot áiggit nu 
gergosat láhčit oahpahusa nu ahte dat šattašii nu 
buorre go vejolaš. 

Finnmárkku fylkamánne hálida gávnnahit 
manne sámegiel ohppiid lohku lea njiedjan. 
Ovttasráđiid Romssa ja Nordlándda fylkamánnii
guin dáhttu Finnmárkku fylkamánne álggahit dut
kanprošeavtta gávnnahan dihtii makkár erohusat 
dáin golmma fylkkain leat. Leat ávžžuhan Sámi 
allaskuvlla geahččat dán ášši. 

Go bálddastahttá tabeallaid 11.1 ja 11.2, de 
oaidná ahte ohppiid lohku geat válljejit oahpahusa 
juogo davvisámegillii, lullisámegillii dahje julevsá
megillii, lassánii gaskal 1997 ja 2006. Ohppiid 
lohku oktiibuot, geat válljejit muhtun sámegiel oah
pahusa, njiejai veaháš go eat váldán mielde fága 

Tabealla 11.2  Vuođđoskuvlla ohppiid lohku geat 
ožžot sámegielas ja sámekultuvrras oahpu. 

Skuvlajahki 2005/2006 2003/2004 2001/2002 

Finnmárku 704 524 520

Norga – 

oktiibuot 1 110 847 *


* Eai leat logut mat čájehit viidodaga, muhto leat meroštallan 
ahte oktiibuot lei ohppiid lohku sullii 860. 

Gáldu: Finnmárkku fylkamánne bajásšaddan- ja oahpahusosso
dat 

sámegiella ja kultuvra, muhto ohppiid lohku geat 
válljejit sámegiela vuosttaš- dahje nubbigiellan 
lassánii veaháš skuvlajagis 2006/2007. Máhttolok
temis lea dat fága sámegiella ja kulturmáhttu bid
djojuvvon oassin ollu eanet fágaide go ovdal, ja 
dasa lassin galget oahppit miehtá riikka oažžut dák
kár oahpahusa, gč. kap. 11.6.1. Almmatge áigu 
departemeanta čuovvut dán ovdáneami, ja miht
tomearri lea oažžut eanet ohppiid válljet sámegiela 
maiddái olggobealde Finnmárkku ja sámi guovl
luid. 

Ohppiin geat válljejit sámegiela, lea oktiibuot 
190 diimmu (á 60 minuvtta) eanet skuvla go eará 
ohppiin čieža vuosttaš jagiin vuođđoskuvllas. Dát 
lea árvvoštallojuvvon dárbbašlažžan vai lea vejolaš 
oahppat guokte giela, ja ahte dat seammás ii galgga 
čuohcit eará fágaide ja daid mihttomeriid olaheap
mái. Dakkár skuvllain dahje guovlluin gos eatna
siin dahje buohkain lea oahppu sihke dárogillii ja 
sámegillii, leat dát liigediimmut lunddolaš oassin 
diibmoplánas. Departemeanta áigu čohkket eanet 
dieđuid dan birra movt oahppit ieža vásihit iežaset 
oahppodilálašvuođa, earet eará dasa mii guoská 
guhkit skuvlabeaivái. Vuođđoskuvlla diibmologu 
loktema oktavuođas lea departemeanta bidjan 
vuođđun ahte plánejuvvon diimmuid lasiheapmi 
galgá maid guoskat sámi ohppiid fága- ja diibmo
juohkimii. Gulaskuddanreivves leat dáhtton guos
kevaš guláskuddanásahusaid geahččat erenoamážit 
evttohusaid mat gusket sámegiel/dárogiel 
vuosttašgiella diibmologuid lasiheapmái, ahte lea 
go dat buorre, go dain ohppiin leat dál juo oba ollu 
diimmut. Leat maid bivdán guláskuddanásahusaid 
buktit oaiviliid dasa ahte movt de livččii jus juoga
divččii diibmologu beliin vuosttašgillii ja beliin nup
pigillii. Jus diibmolohku mii guoská sámegiillii/ 
dárogiillii vuosttašgiellan ii nannejuvvo vel eanet, 
de sáhttá dálá diibmologu, mii lea 916 sámegiella/ 
dárogiella vuosttašgiella fágas, juohkit nu ahte 
šaddet 604 diimmu 1.-4. luohkáide ja 312 diimmu 
5.-7. luohkáide. 

Máhttodepartemeantta bušeahtas juolluduvvo 
jahkásaččat sierra merkejuvvon doarjja sámi oah
pahussii, nannen dihtii dan ahte dákkár oahppu 
addojuvvo oahpahuslága § 6–2 mielde. Doarjagat 
geavahuvvojit juogo gokčat suohkaniid liigegoluid 
mat bohtet go leat oahppit geat válljejit sámegiela, 
dahje nannet oahpaheddjiid gelbbolašvuođa sáme
gielas ja kultuvrras. Suohkanat leat geatnegahtto
juvvon addit sámi guovlluid ohppiide oahpu sihke 
sámegillii ja sámegielas, jus oahppit dan dáhttot. 
Ollu suohkanat leat dovddahan departementii ahte 
doarjja gokčá dušše oasi goluin. Ráđđehusa ulbmil 
lea ahte buot oahppit galget iežaset vuoigatvuođaid 
mielde oažžut oahpu. Oahpahusdirektoráhtta 
galgá 2008:s árvvoštallat vuođđoskuvlla sámegiel 
oahpahusa doarjjaortnegiid. Dát árvvoštallan galgá 
earet eará oažžut ovdan dan ahte man ollu suohka
niid ruhtadilli váikkuha ohppiid sámegiel oahppo
fálaldagaide. 

Máhttoloktema atnuiváldin mielddisbuvttii 
maid muhtun rievdadusaid sámi oahpahussii. 
Earet eará eai oaččo oahppit dál šat oahpu fágas 
sámegiella ja kultuvra. Dat fága ii gávdno šat, dál 
ožžot oahppit oahpu sámegiella vuosttaš- dahje 
nubbigiella fágain. Lea beare árrat vuos dadjat 
addá go dát rievdan ohppiide buoret vuođu viidásit 
oahpahusas dahje movt oahppit ieža árvvoštallet 
dán nuppástusa. Galgá álggahuvvot iskkadeapmi 
mii guoská sámegiel oahppofálaldagaid kvalitehtii 
ja viidodahkii. Dát bargu galgá kártet dan movt 
sámegiel oahpahus heivehuvvo ja movt dat 
doaibmá. 

11.2.1.1	 Lullisámegiella ja julevsámegiella 
vuođđooahpahusas 

Nugo statistihkka čájeha, de leat unnán oahppit 
geain lea oahpahus julevsámegillii ja lullisámegillii. 
Sullii 2000 olbmo hupmet julevsámegiela, ja eanaš 
oassi sis ássá Ruoŧas. Lullisámegiella lea áitojuvvon 
giella. Guovllut gos lullisámegiela hupmet, leat 
smávvat ja leat hui bieđgguid. Maŋimus áiggiid leat 
ásahuvvon vásetin giellasuodjalandoaimmat. Dan 
oktavuođas lea diehttelas hui dárbu láhčit oahpu 
ođđa buolvvaid mánáide, jus giela galgá lihkostuv
vat seailluhit. Nordlándda fylkamánne lea leamaš 
prošeaktajođiheaddji prošeavttas Lullisámegiel 
oahpahus ruovttuskuvllas. Dan prošektii lea stáhta 
juolludan doarjaga nu ahte leat sáhttán láhčit gáid
dusoahpu ja leat sáhttán hospiteret lullisámi ohp
piid máŋgga guvlui Norggas. Oahppit leat leamaš 
sierra ruovttuskuvllas ja leat ožžon lullisámegiel 
oahpahusa gáiddusoahppun muhtun sámi skuvl
las, omd. Gaska- Norgga sámiskuvllas Árbordis. 
Elgå bajásšaddanguovddáža oahppit leat maid 

leamaš dán prošeavttas mielde, ja doppe sámi 
oahppit leat hospiteren Snoasas. 

Dát prošeakta lea dál ođđa muttos, go lea ovddi
duvvon neahttasiidu veahkkin oahpaheddjiide. 
Neahttasiidu ii leat vuos nu ollu anus, ja leat barga
min buoridit dan. Jurdda lea váldit dan atnui 2008 
mielde. 

Boksa 11.1  Elgå-prošeakta 

Govus 11.2  Engerdála suohkan Hedmárkkus 

Sámedikki giellamovttiidahttinprošeakta (2001– 
2006), mas Sámi allaskuvla leamaš bagadallin 
ovttasráđiid Engerdála suohkaniin, lea čalm
mustahttán lullisámegiela dili. Mihttomearri 
lea ahte mánát galget leat guovttegielagat go 
gerget nuoraidskuvllas, go leat čuvvon oahpa
husa lullisámegillii ja lullisámegielas sihke 
mánáidgárddis ja skuvllas. Go buot váhnemiin 
ii leat nu buorre lullisámegielmáhttu, de leat 
áhkut ja ádját leamaš mielde dehálaš máhtto
olmmožin dán prošeavttas. Prošeavtta bohto
sat čájehit eare eará dan ahte mánát geat 
prošeavttas ledje mielde, geavahit lullisáme
giela beaivválaš gulahallamis, ja sis lea buorre 
dovdu lullisámegillii. Ráđđehusa mielas lea 
dát leamaš hui buorre bargu. Engerdála suoh
kan lea 2007:s ja 2008:s ožžon 500 000 ruvnno 
jahkái čuovvolit dán prošeavtta. Doarjja addo
juvvo Bargo- ja searvadahttindepartementta 
bušeahtas. 

Gáiddusoahpaheapmi lea eaktun jus galgá sihk
karastit lullisámegielat mánáide giellaoahpu. Elgås 
lea su iežas studio gos gáiddusoahppu jođihuvvo, ja 
sii sáhttet ovddidit gáiddusoahppofálaldagaid eará 
skuvllaid ohppiide jus lea dárbu. Liikká leat lul
lisámi giellaservodagain stuora hástalusat, sihke 
danin go váilot oahpaheaddjit geain lea lullisáme
gielas gelbbolašvuohta ja maiddái danin go váilot 
lullisámegiel oahpponeavvut miehtá lullisámiguovl
lu. Oahppodirektoráhtta lea dieđihan ahte lea 
šaddagoahtán stuorát beroštupmi lullisámegillii, ja 
ohppiid lohku geat lohket lullisámegiela joatkka
skuvllas, lassána. 

Nordlándda fylkamánne ovttasbargá Ruoŧain 
dainna jurdagiin ahte álggahit lullisámi prošeavtta 
rastá riikkarájiid. 

Departemeanta árvvoštallá makkár 
vejolašvuođat Nordlándda fylkamánnes livčče 
ovttastahttit julevsámi oahppodoaimmaid seamma 
ládje go fylkamánne dál ovttastahttá doaimmaid 
mat gullet lullisámegiela oahpaheapmái. 

11.2.2 Sámi joatkkaoahpahus 

Sápmelaččain geat leat čađaheamen joatkkaoahpa
husa lea vuoigatvuohta oažžut sámegiela oahpa
husa, gč. oahpahuslága § 6–3. Sihkkarastin dihtii 
ahte sámegielat oahppit/oahpahallit joatkkaoahpa
husas ožžot dan oahpu maid sis lea vuoigatvuohta 
oažžut, addojuvvojit sierra doarjagat dien ohppui. 
2007 giđa ledje 285 oahppi/oahpahalli joatkkaoah
pahusas geaid vuođul addojuvvui sámegiel oahppo
doarjja1. Dat lea hui veaháš njiedjan 2006 rájes, go 
ledje 305 oahppi ja 5 fágaoahppi mat ledje doarjja
juohkimii vuođđun. 

Sámegiel oahpahus addojuvvo čieža joatkka
skuvllas ja golmma priváhta skuvllas. Eanaš oahp
pit/fágaoahppit leat Finnmárkkus (139) ja Roms
sas (92). Oslos ledje 2007:s golmmas ja Akers
husas okta oahppi/fágaoahppi geain lei 
sámegieloahpahus. Nordlánddas ledje oktiibuot 38 
geain lei sámegiel oahpahus. Sin gaskkas ledje 11 
geain lei julevsámegiel oahppu, 23 davvisámegiel ja 
njealjis geain lei lullisámegiel oahpahus. Hedmárk
kus, Lulli-Trøndelágas ja Davvi-Trøndelágas addo
juvvui lullisamegillii oahppu. Namuhuvvon fylk
kain ledje guokte, guokte ja gávcci oahppi. 

Departementii eai leat boahtán dieđut mat mui
talivčče ahte oahppit eai oaččo dan sámegiel oahpu 
joatkkaskuvllain maid sis lea riekti oažžut, muhto 
leat boahtán dieđut mat muitalit ahte muhtun guovl
luin leat stuora hástalusat čadnon dasa movt orga
niseret buori ja heivehuvvon oahppofálaldaga. Siv

1 Gáldu: Oahpahusdirektoráhtta 

Govus 11.3  Joatkkaskuvllaid sámegiela oahpahus 

van dasa leat beare moadde oahppi ja unnán oahp
pan oahpaheaddjit. 

Dilli orru leamen nu ahte šaddá eanet ja eanet 
beroštupmi sámegielohppui, erenoamážit riddo
guovlluin, gos dađistaga eanebut válljejit sámegiela 
nubbigiellan. Lea dehálaš doaimmahit doarvái 
dieđuid ohppiide, váhnemiidda ja skuvlaoamas
teddjiide, vai buohkat ožžot dihtosii makkár vuoi
gatvuođat ja ortnegat leat gávdnamis, ja movt daid 
áimmahuššat. Go šaddagoahtá eanet beroštupmi 

válljet sámegiel oahpahusa, de gáibidišgohtet maid 
dađistaga buoret fálaldagaid. Departemeanta áigu 
ge ain čuovvut ovdáneami ja gozihit ahte addojuv
vojit fálaldagat ohppiid vuoigatvuođaid mielde. 

11.2.2.1 Stáhta sámi joatkkaskuvllat 

Stáhta sámi joatkkaskuvllat, Sámi joatkkaskuvla 
Kárášjogas ja Sámi joatkkaskuvla ja boazodoallo
skuvla Guovdageainnus, ásahuvvojedje ja bohte 
johtui dan áiggi go stáhta rievdadišgođii iežas sáme
politihka. Álbmogii badjánii fuomášupmi ahte lea 
dárbu láhčit oahppofálaldagaid nu ahte dain vuhtii
váldá maid sámegiela ja kultuvrra. Stáhta sámi joatk
kaskuvllain lea ge dehálaš sadji dan barggus ahte 
deavdit álbmotrievttálaš geatnegasvuođaid. 

Golggotmánu 13. beaivvi 2006 ledje 221 oahppi2 

dien guovtti stáhta sámi joatkkaskuvllain, gos ožžot 
oahpu davvisámegillii vuosttaš- ja nubbigiellan ja 
amasgiellan. 

Sámi joatkkaskuvla Kárášjogas fállá maid gáid
dusoahpahusa davvisámegillii. Dasa lassin leat 
skuvllain ollu eará fálaldagat lohkanráhkkanahtti 
oahpahusas ja ámmatfágain. 

Kvalvik-lávdegoddi čielggadii 2002:s dien 
guovtti stáhta sámi joatkkaskuvlla 
hálddašanovddasvástádusa, ja evttohii sirdit 
ovddasvástádusa Sámediggái. Gulaskuddanceal
kámušaid ja goappešüd beliid ođđa ságastallamiid 
vuođul, nammadii departemeanta 2006:s 
bargojoavkku guorahallat ášši viidáseappot. Joavk
kus leamaš mielde ovddasteaddjit Sámedikkis, 
Oahpahusdirektoráhtas ja Máhttodepartemeant
tas. Raporttas daddjo earet eará: «Ollislaš árvvoštal
lama vuođul […] evttoha bargojoavku ahte sámi 
joatkkaskuvllaid hálddašeapmi sirdojuvvo fylkka

2 Gáldu: Bargojoavkku raporta: Stáhta sámi joatkkaskuvllat – 
boahtteáiggi hálddašanovddasvástádusa guorahallan. Geas
semánnu 2007. Raporttas earuhit gaskal ollesáiggi kurssiid 
(195) ja oasseáiggi kurssiid ohppiid (26). 

Tabealla 11.3 Stáhta sámi joatkkaskuvllaid ohppiid lohku 

Fálaldagat skuvlajagis 2007/2008 Sámi jtk.skuvla ja Sámi jtk.skuvla 
boazodoalloskuvla Kárášjogas 

Sámegiella vuosttašgiellan, 68 44 
Sámegiella nubbigiellan, dássi 2 ja 3 7 40 
Sámegiella vuosttašgiellan, R94 mielde 13 12 
Sámegiella vierisgiellan  2 

Oktiibuot 88 

Gáldu: Sámi joatkkaskuvla ja boazodoalloskuvla Guovdageainnus ja Sámi joatkkaskuvla Kárášjogas. Buot oahppit ožžo oahpu dav
visámegillii. 

98 

suohkanii[…].»3 Áššiin galgat viidáseappot bargat 
ovttasráđiid Sámedikkiin. 

Sámedikki mearrádusain oaidná ahte leat 
bivdán Sámediggeráđi čielggadit dakkár 
hálddašanmálle gos Sámediggi lea stáhta sámi 
joatkkaskuvllaid hálddašanorgána, ja ahte ása
huvvošii sierra orgána Sámedikki hálddahussii mii 
galgá bargat sámi skuvla- ja oahpahusgažaldagai
guin. Dassážiigo diet gažaldagat leat čielggaduv
von ja dassážiigo Sámediggi lea gárvvis badjelasas 
váldit skuvllaid hálddašeami, de cealká Sámediggi 
ahte stáhta sámi joatkkaskuvllat ain bissot Oahpa
husdirektoráhta vuolde. Sámediggeráđđi áigu álg
gahit ráđđádallamiid Máhttodepartemeanttain 
dáid gažaldagain. 

Lassin dasa ahte áššis galgá ráđđádallat Sáme
dikkiin, de áigu Máhttodepartemeanta maid oažžut 
mielde Finnmárkku fylkamánne ja Finnmákku fylk
kasuohkana, geahčadit movt stáhta sámi joatkka
skuvllaid hálddašanovddasvástádusa buoremusat 
galggašii áimmahuššat. 

11.2.3	 Sámegiella rávisolbmuide 
vuođđooahpahusas 

Mii guoská rávisolbmuid vuođđooahpahussii (oah
pahuslága kap. 4A), de árvvoštallojuvvo vuoigat
vuohta oažžut sámegiel ja sámegillii oahpahusa 
veaháš eara ládje go mánáid ja nuoraid dáfus. Jus 
rávisolbmot galget oažžut sámegiel oahpahusa, de 
lea vuosttažettiin lunddolaš ahte sii leat sáp
melaččat, ja dábálaččat berrešii vuhtiiváldit go 
rávis sápmelaš gáibida oažžut sámegiel oahpahusa 
vuođđooahppodásis. 

Dat ahte galget go rávis sápmelaččat oažžut 
oahpahusa sámegillii, ferte árvvoštallojuvvot áššis 
áššái dan vuođul ahte lea go diekkár oahppu 
dárbbašlaš dasa ahte oažžut dohkálaš rávisolbmuid 
oahpahusa. 

Mii guoská rávisolbmuid sámegiel oahpahussii 
joatkkaoahpahusas, de dan oktavuođas ferte leat 
seamma dilli go rávisolbmuid vuođđooahpahusas. 
Oahpahuslágas, § 6–3 (mii ii guoskka njuolga 
rávisolbmuide) daddjo ahte buot sápmelaččain 
geat leat dábálaš joatkkaoahpahusa čađaheamen, 
lea vuoigatvuohta oažžut sámegiel oahpahusa. 

Ii leat nannejuvvon riekti oažžut sámegillii oah
pahusa sámi ohppiide dábálaš joatkkaoahpahusas, 
ja seamma ládje lea maid rávis sápmelaččaide geat 
ožžot oahpu oahpahuslága § 4A-3 vuođul. 

3	 Stáhta sámi joatkkaskuvllat – boahtteáiggi hálddašanovddas
vástádusa guorahallan. Raporta bargojoavkkus mas ledje 
mielde lahtut Máhttodepartemeanttas, Sámedikkis ja Oahpa
husdirektoráhtas. Geassemánnu 2007 

Sámelága § 3–8:s čállojuvvo dan birra makkár 
vuoigatvuođat leat oažžut sámi oahpahusa. Muhto 
dás lea sáhka veaháš eará áššiin go dain vuoigat
vuođain mat leat nannejuvvon oahpahuslágas, ja 
dan mearrádusa eavttuin daddjo earet eará ahte 
«Dát vuoigatvuohta sisttisdoallá dan ahte juohke 
sámegielat sáhttá gáibidit beassat čađahit heivvolaš 
rávisolbmuid oahpahusa eatnigillii daid guoskevaš 
njuolggadusaid siskkobealde mat gusket rávisol
bmuid oahpahussii.» 

Eai gávdno sierra doarjjaortnegat sámegiel 
oahpahussii rávisolbmuide. Suohkanat ja fylkasuoh
kanat fertejit iežaset rámmaid siskkobealde gokčat 
diekkár oahpahusa goluid, sihke alfabetiserema ja 
vuođđooahppogoluid, ja maiddái diekkár fálalda
gaid heivehangolut leat suohkaniid ja fylkkasuoh
kaniid ovddasvástádus. Danin lea ge dehálaš ahte 
sii vuoruhit oahppodoarjagiid njuolggadusaid ja 
oahppodárbbuid mielde. 

Guhkes áiggi dáruiduhttin lea dagahan ahte 
máŋgga buolvva sámegielagat eai máhte lohkat ja 
čállit iežaset eatnigiela. Dáid olbmuid dilli lea 
unnán dutkojuvvon, muhto dás lea sáhka váikko 
guđe ahkásaččain iešguđet guovlluin geat leat 
iešguđet dásis eatnigiellamáhtu haga. Ollugat dáin 
geat eai máhte eatnigiela, leat árbevieruid seail
luheaddjit, muhto sis lea unnán dahje ii makkárge 
vejolašvuohta sirdit iežaset máhtu čállojuvvon ser
vodahkii. 

Lea suohkaniid ovddasvástádus láhčit 
vuođđooahpu ja oahpahusa mii nanne vuođđogálg
gaid, muhto máŋggas leat čujuhan ahte ii leat govt
tolaš ahte sámi suohkanat galget máksit vuođđo 
alfabehtiserengoluid rávisolbmuide sámi servoda
gas. Earet eará cealká Romssa fylkasuohkan ahte 
doppe orrot ollu sápmelaččat geat eai máhte sáme
giela, ja alfabehtiserenbargu lea okta ulbmiliin 
ovttasbargošiehtadusas gaskal Sámedikki ja fylk
kasuohkana. 

Buoridan dihte dili, de áigu Máhttodeparte
meanta ovttas Bargo-ja searvadahttindeparte
meanttain bovdet Sámedikki oasálastit sámegiel 
eatnigielanalfabehta prošektii, mas vuosttažettiin 
lea sáhka kártemis dárbbuid ja ráddjemis dákkár 
prošeavtta ulbmiljoavkku. 

Dan oktavuođas go rávisolbmuide addojuvvui 
vuoigatvuohta oažžut vuođđoskuvlaoahpu, ráhkadii 
Vox gihppaga, «Ođđa vejolašvuohta. Rávisolbmuid 
vuoigatvuohta oažžut oahpu», mii maid gávdno 
sámegillii, F-4131SA. Sd.dieđ. nr. 16 (2006–2007) ... 
og ingen sto igjen. Tidlig innsats for livslang læring 
lea maid árvaluvvon ahte departemeanta álggaha 
movttiidahttin- ja diehtojuohkinbarggu rávisolbmuid 
oahppanvuoigatvuođaid birra. Diehtojuohkin sáp
melaččaide berre leat lunddolaš oassi dán barggus. 

Vuođđoskuvlla diehtojuohkinsystema (GSI) ii 
registrere rávisolbmuid logu geat ožžot vuođđoskuv
laoahpu sámegillii dahje sámegielas vuođđoskuvla
dásis, ja eai ge leat čohkkejuvvon dieđut mat muita
livčče man ollu rávisolbmot ožžot sámegiel oah
paheami joatkkaoahpahusas, ja ožžot go sii dan 
oahpahusa maid sis lága bokte lea vuoigatvuohta 
oažžut. Departemeantta mielas lea vuogas kártet 
rávisolbmuid sámegiel oahpu viidodaga ja dárbbuid, 
danin go dat livččii buoret vuođđu man ala sáhtášii 
hukset viidásit doaimmaid maidda lea dárbu. 

11.2.4 Strategiijat ja doaibmabijut 

Máhttodepartemeanta áigu ráđđádallat Sámedik
kiin daid oahppodoaimmaid birra maid leat jurdda 
álggahit. 
–	 Máhttodepartemeanta áigu kártet man muddui 

oahppit eai oaččo vuoigatvuođaideaset mielde 
oppalaš sámegiela oahppofálaldagaid ja movt 
dien dili sáhtášii buoridit. 

–	 Go sámegiella ja kultuvra fága ii leat váldojuv
von mielde Máhttoloktemii, de leat oktiibuot 
veaháš unnit oahppit geat válljejit sámegiel 
oahpaheami. Departemeanta áigu čuovvut dán 
ovdáneami ja geahččat dan ovttas dainna isk
kademiin maid golmma davimus fylkka fyl
kamánnet dáhttot álggahit, man ulbmil lea 
čuovvut man ollu oahppit válljejit sámegiela. 

–	 Departemeanta áigu álggahit ohppiidiskka
deami geahččan dihtii movt sámi oahppit 
vuođđooahpahusas, maiddái olggobealde sámi 
guovlluid, vásihit iežaset oahppodili. Departe
meanta áigu árvvoštallat livččii go vejolaš 
láhčit dili nu ahte eanebut geat hálidivčče oah
pahusa sámegillii, sáhtáše dan oažžut, omd. 
gáidosis oahpaheami bokte. Vuosttažettiin áigu 
departemeanta buoremus lági mielde láhčit 
dili nu ahte buohkain geain lea vuoigatvuohta 
oažžut sámegiel oahpahusa, ožžot dan. 

–	 Go joatkkaoahpaheamis badjána beroštupmi 
sámi oahpaheapmái, de šaddá maid eanet 
fuomášupmi fálaldagaid kvalitehtii. Danin áigu 
departemeanta ain čuovvut ovdáneami ja bear
ráigeahččat ahte fálaldagat leat ohppiid vuoi
gatvuođaid mielde. 

– Evttohusaid 	 vuođul mat leat boahtán bargo
joavkku raporttas mii lea árvvoštallan stáhta 
sámi joatkkaskuvllaid hálddašanovddasvástá
dusa ja Sámedikki mearrádusaid vuođul áššis, 
áigu Máhttodepartemeanta ovttas Sámedikkiin, 
Finnmárkku Fylkamánniin ja Finnmárkku fylka
suohkaniin gávnnahit movt hálddašanovddas
vástádusa buoremus lági mielde sáhttá 
áimmahuššat. 

–	 Departemeanta áigu gozihit ahte čohkkejuvvo 
eanet máhttu dan birra makkár dárbbut rávis
olbmuin lea oažžut sámegieloahpu, ja man ollu 
rávisolbmot ožžot dakkár oahpahusa. 

–	 Máhttodepartemeanta ja Oahpahusdirek
toráhtta áigot, ovttas Bargo- ja searvadahttin
departementtain álggahit prošeavtta mas 
galgat geahččat sápmelaččaid dili geat iežaset 
eatnigielas leat analfabehtat. Sámediggi bovde
juvvo searvat dán prošektii. Prošeakta ferte 
earet eará nannet ja ráddjet geat dárbbašit 
sámegielas eatnigiellaoahpahusa ja kártet gal
lásis livččii beroštupmi geavahit diekkár fálal
daga. Bohtosiid vuođul sáhttá árvvoštallat 
makkár doaimmaide livččii dárbu 
ulbmiljoavkku sápmelaččaide geat iežaset eat
nigielas leat analfabehtat. Berre árvvoštallat 
ovttasbarggu alfabehtiserenkampánnjain maid 
Romssa fylkkasuohkan ja Sámediggi leat 
jurddašan álggahit. 

11.3 Gáiddusoahpahus 

Oahpahusláhka addá vejolašvuođa láhčit sámegiel 
oahpaheami eará vugiid mielde go ii leat vejolaš 
gávdnat oahpaheaddji geas lea sámegiel gelb
bolašvuohta. Diekkár mállet oahpaheapmi sáhttá 
leat gáiddusoahpahus/neahttaoahpaheapmi, hos
piteren/guosseoahppin muhtun sámi skuvllas ja 
ahte lea mátkkošteaddji oahpaheaddji/guossástal
lanoahpaheaddji. 

Gáiddusoahpahus sáhttá leat veahkkin movttii
dahttit ohppiid geat hálidit oahppat sámegiela, ja 
de lea ge hui dárbbašlaš ahte leat gávdnamis oahp
poneavvut main lea alla kvalitehta, vai sáhttá láhčit 
buriid fálaldagaid. 

Ráđđehus áigu bargat viidáseappot dainna 
bargguin ahte buot ohppiide, beroškeahttá gos sii 
orrot ja guđe sámegiela ain geavahežžet, galgá fál
lojuvvot gáiddusoahpahus mas lea buorre kvali
tehta. 

Gáiddusoahpahus lea muhtun muddui lágiduv
von prošeaktan main leamaš giellaealáskahttin 
ulbmilin, ja dáin bargguin leat buorit vásáhusat. 
Galgá ráhkaduvvot oktasaš plána mii guoská sáme
giel gáidosis oahpaheapmái, earet eará danin vai 
láhččojuvvo dilli dábálaš ja guhkit áiggi vuollái 
gáiddusoahpahusa jođiheapmái mii guoská buot 
golmma sámegillii. 

Vai oažžut vejolaš berošteddjiid geavahit fálal
dagaid, ja vai nagodit atnit ávkki stuora doaimmaid 
jođihanortnegiin ja ovttasbarggus, de berre gáv
dnat eanet oppalaš oktasaš ortnegiid maiddái tek
nologiija válljema dáfus. Jus galgá buoremus lági 

mielde oažžut ávkki neahttaoahpaheamis, de gal 
ferte leat vejolaš geavahit govdafierpmi. Danin 
áigu ráđđehus bargat dan badjelii ahte buot báikkit 
davviguovlluin galget oažžut govdafierpmi. 

Vai ollislaččat nákcet geavahit ávkin daid peda
gogalaš vejolašvuođaid mat elektruvnnalaš mediat 
leat, de lea dárbu skáhppot viidát gelbbolašvuođa 
das movt IKT geavaha pedagogalaččat, ja lea dárbu 
láhčit IKT joatkka- ja lassioahpu oahpaheddjiide 
geat galget oahpahit dien suorggis. Skuvlaoamas
teaddjit ja skuvllaid jođiheaddjit berrejit ávžžuhit 
oahpaheddjiid, geain lea gáiddusoahpaheamis 
ovddasvástádus, háhkat alcceseaset gealboovddi
deami mas pedagogalaš IKT geavaheapmi lea 
guovddážis. Berre láhčit dili sidjiide čađahit diek
kár lassioahpu. 

Gáiddusoahppofálaldat Davvin lea erenoamážit 
dakkár olbmuid váste geain ovdalaččas ii leat 
sámegielmáhttu. Sámás lea ráhkaduvvon rávisol
bmuide geain lea davvisámegiella eatnigiellan, 
geat eai máhte lohkat ja čállit sámegiela. Kursago
luid oažžu ruovttoluotta máksojuvvot go lea buot 
vástádusaid sádden, nu ahte dát fálaldat leat nuvttá 
oasseváldiide. 

11.3.1 Strategiijat ja doaibmabijut 

– Ráđđehus áigu bargat viidáseappot áššiin ahte 
buot ohppiide, geat eai sáhte čuovvut dábálaš 
oahpaheami, galgá fállojuvvot gáiddusoahpa
hus ja ahte dan kvalitehta galgá leat buorre, 
beroškeahttá gos oahppi orru ja guđe guovllu 
sámegiela geavaha. 

–	 2008 mielde galgá Oahpahusdirektoráhtta 
ráhkadit sámi gáiddusoahpahussii plána. Plána 
galgá sisttisdoallat oahpponeavvuid geavaheami, 
gelbbolašvuođa nannema ja govdabátti. Lea 
dehálaš ahte dán barggus maid bohtet evttohu
sat dasa makkár oktasaš njuolggadusat sáhtáše 
leat gáiddusoahpaheami lágideapmái, vai oažžut 
eanet seammadássásašvuođa ja buoret ollis
vuođa daid fálaldagaide mat leat gávdnamis, ja 
ahte váldit vuhtii sihke skuvlaoamasteddjiid ja 
skuvllaid mat buktet fálaldagaid. 

– Iešguđetlágan prošeavttaid vásáhusaid vuođul 
áigu departemeanta bargat ovddidit dábálaš ja 
guhkit áiggi vuollái buori gáiddusoahpahusa 
jođiheami buot golmma sámegillii. 

11.4	 Máhttoloktema ja Sámi 
Máhttoloktema (LK06-S) 
oahppoplánaid ovddideapmi ja 
atnuiváldin 

Dalle go oahpahusláhka bođii fápmui 1999, de 
oaččui Sámediggi miha eanet dadjamuša ja ovddas
vástádusa oahppoplánaid ovddideamis. Oahpa
huslága § 6–4 čilge Sámedikki ovddasvástádusa 
mii guoská oahpu sisdollui, mii dál geahččaluvvo 
go Máhttolokten lea doaibmagoahtán. 

Sámi Máhttoloktema oahppoplánaid sisdoallu 
lea, seamma ládje go Máhttoloktema našuvnnalaš 
oahppoplánaid ge, golmma oasis: 

Oassi I: Oppalaš oassi buot ohppiide Norggas, 
mii lea fievrreduvvon viidáseappot ovdalaš oahp
poplánain. Das nannejuvvo ahte «Sámegiella ja kul
tuvra lea okta oassi dan oktasaš árbbis maid Norga 
ja Davviriikkat erenoamážit galget áimmahuššat. 
Dát árbi galgá oažžut ovdánanvejolašvuođaid skuvl
lain gos leat sámi oahppit, nu ahte dat nanne sámi 
iešvuođa ja min oktasaš máhtu sámi kultuvrra 
birra». 

Oassi II: Sámi oahpahusa prinsihpat ja rámmat. 
Sámediggi lea heivehan oahpaheami prinsihpaid ja 
rámmaid sámi oktavuođaide. 

Oassi III: Fágaide oahppoplánat, mat sisttisset
dollet buohtalas seammadássásaš plánaid 
vuođđooahpahussii fágain; biebmu ja 
dearvvašvuohta, musihkka, Risttalašvuohta-religi
uvdna ja eallinoaidnu, luonddufága, servodatfága, 
historjá, geografiija ja religiuvdna ja etihkka. Dát 
plánat leat earaláganat go našuvnnalaš plánat, 
danin go dat leat heivehuvvon sámi dilálašvuođaide 
ja geavahuvvojit sámi hálddašanguovllus sámi 
vuođđoskuvllain, sámi joatkkaskuvllain ja eará 
oahppobáikkiin gos fállet oahpu dáid plánaid 
mielde. Ulbmil sámi heivehemiin lea ahte fágain 
galget vuhtiiváldit sámi viidodaga stuorát servoda
toktavuođas. Dát mearkkaša dan ahte eŋgelas ja 
matematihkka oahppoplánat leat juste seammalá
ganat go našuvnnalaš plánat, ja leat áibbas eará 
sámi oahppoplánat fágaide duodji ja sámegiella. 

Fágaid struktuvra ja váldosuorggit dain buohta
las plánain leat seamma veardásaččat go našuvn
nalaš plánain ja sisttisetdollet sihke našuvnnalaš ja 
erenoamáš sámi gelbbolašvuođamihttomeriid. 
Ulbmil lea ahte sierranas oahppoplána galgá 
dahkat ollisvuođa ja sihkkarastit sámi ohppiide 
gelbbolašvuođa sihke sámi ja našuvnnalaš okta
vuođas, gč. ILO-konvenšuvnna nr.169 artihkkala 
27 ja 29. 

Lea Sámediggi mii lea dohkkehan daid ere
noamáš sámi oahppoplánaid. Máhttoloktemis lea 
sámegiella vuosttašgiellan ja sámegiella nubbigiel

lan mielde buot oahppoplánain vuođđoskuvllas ja 
joatkkaoahpahusas. Sámegiela nubbigiellan oahp
poplánat láhčet dili guovtti goabbatlágan ovdáneap
mái olles vuođđooahpahusa áiggi. Sámedikki 
dáhtu mielde ii leat sámegiella ja kultuvra fága šat 
váldojuvvon mielde L97 oahppoplánain Sámi 
Máhttoloktemii. 

Oahpahuslága § 6–4 mielde galget buot 
Norgga oahppit oažžut «oahpahusa sámi álbmoga 
ja sámegiela birra, ja galget oahppat dán álbmoga 
kultuvrra ja servodateallima birra buot eará fágain. 
Sámediggi ráhkada njuolggadusaid dán oahpahusa 
sisdollui daid rámmaid siskkobealde maid departe
meanta mearrida». Lea vuosttaš geardi go 
Sámediggi lea ožžon ámmátlaš válddi mearridit 
sámi sisdoalu našuvnnalaš oahppoplánaide. Ođđa 
oahppoplánat mat ráhkaduvvojedje Máhttolok
tema oktavuođas, deattuhit miha eanet sámi sis
doalu go ovdal lea dahkkon. 

Sámi sidoallu našuvnnalaš oahppoplánaide 
mearriduvvui ovdal go Sámi Máhttoloktema oahp
poplánat ledje gárvásat. K06-S plánat leat ráhka
duvvon ovttasráđiid oahppoplánajoavkkuiguin 
maid Sámediggi lei nammadan. Evttohusaid leat 
digaštallan ráđđádallančoahkkimiin gaskal Sáme
dikki ja Máhttodepartemeantta, sihke háldda
husaid ja politihkalaš dásis. Dan vuođul lea depar
temeanta mearridan buohtalas seamma veardásaš 
oahppoplánaid vuođđoskuvlii, namalassii K06-S. 

Joatkkaoahpahussii leat mearriduvvon 
erenoamáš sámi oahppoplánat dáid fágaide: sámi 
historjá ja servodat, sámi musihkka ja lávdi, sámi 
visuála kultuvra, hábmen ja duodji joatkkaoahpa
hus 2 ja 3 ja boazodoallu joatkkaoahpahus 2 ja 3. 

Departemeantta mielas lea prinsihpalaččat 
dehálaš ahte dat oahpahus mii addojuvvo Sámi 
Máhttoloktema plánaid mielde lea seamma 
árvosaš go dat mii addojuvvo muđui Máhttolok
teme plánaid mielde, vai sámi oahppit ožžot seam
malágan gelbbolašvuođa go eará oahppit Norggas. 

11.4.1 Rájiidrasttideaddji ovttasbargu 

Sámedikkit Norggas, Ruoŧas ja Suomas leat mear
ridan ráhkadit oktasaš davviriikkalaš oahppoplá
naid earet eará sámegillii ja duodjái. Guovlluin gos 
leat unnán oahppit ja gos lea váttis gávdnat oah
paheddjiid, nugo ovdamearkka dihte lullisámi 
guovlluin, sáhttá leat buorre čoavddus ahte skuvl
lat goabbat bealde ráji lágidit oahpahusa ovttas, 

geahča kap. 12.1.1. Dákkár rájiid badjel ovttas
bargu sáhttá leat maid ábas danin go sámegiel 
oahpponeavvut leat vátnásat. 

Eurohparáđi charter mii guoská regiovnnaid ja 
unnitlohkogielaide (geahča kap. 19.3.1) art. 14 
Rájiidbadjel šiehtadusat geatnegahttet stáhtaid 
láhčit dili ja ovddidit riikkaidgaskasaš ovttas
barggu, earet eará oahpahussuorggis. 

Lullisámi ássan Elgå guovlluin lea maiddái 
ruoŧabealde, ja leamaš ságastallamat Ruoŧa eise
válddiiguin dan birra ahte sáhtášii go álggahit sámi 
oahpaheamis ovttasbarggu rastá riikkarájiid. 
Maŋŋá čoahkkima mii lei ámmátvirgeolbmáid 
dásis njukčamánus 2006, de galge Ruoŧa departe
meantta áirasat guorahallat dien ášši dárkileappot, 
earet eará gávnnahit sierra láhkavuođu 
geahččaladdandoaimmaide. Dan rájes ii leat gullon 
Ruoŧas mihkkege, muhto gažaldat mii guoská 
riikkaidgaskasaš vuođđoskuvlaovttasbargui lea áin 
seamma áigeguovdil, ja departemeanta áigu ain 
čuovvut ášši. 

Ovttasbargu Suomain lea vuosttažettiin leamaš 
dat lagaš skuvlaovttasbargu mii lea Sirpmá ja 
Ohcejoga skuvllaid gaskkas leamaš 1999 rájes. 
Dán ovttasbarggu ákkastallamiin leat deattuhan 
ahte hálidit seailluhit ja ovddidit sámegiela, kul
tuvrra ja iešvuođa. Skuvllain lea oktasaš oahpahus 
guovtte geardde vahkus dárogielas, suomagielas, 
sámegielas, eŋgelasgielas ja matematihkas. Oahp
pit čuvvot iežaset riikka oahppoplánaid ja lea háld
dahuslaččat čadnon iežaset riikka skuvlii. Sirpmá ja 
Ohcejoga skuvllat lonohallet oahpaheddjiid muh
tun diimmuid. Oahpaheaddjit leat virgáibiddjon 
iežaset suohkaniin. Dáid skuvllaid ovttasbargu lea 
dehálaš bargu sámegiela ja kultuvrra nannemis 
dien guovtti gilis. 

Lassin dasa ahte ovttasbargat Ruoŧain ja Suo-
main, de deattuha ráđđehus maid dan man dehálaš 
lea joatkit ja nannet ovttasbarggu mii lea álggahuv
von gaskal Davvi-Ruošša ja Finnmárkku/Romssa 
skuvllaid. Oassi dán ovttasbarggus lea earet eará 
ahte sii lonohallet ohppiid ja oahpaheddjiid. Maid
dái dat ahte oahppat guhtetguoimmiset giela lea 
dehálaš oassi dán ovttasbarggus, ja maiddái dat 
ahte Ruoššas ja Norggas lea goabbatlágan čehppo
dat ja goabbatlágan árbevierut iešguđet fágasurg
giin. Máhtu ja vásáhusaid lonohallan mielddis
buktá ahte ožžot eanet dieđuid goappešiid riikkaid 
birra, geahča ráđđehusa davviguovlluid nannen
strategiija. 

Boksa 11.2 Sámeskuvla Romssas 

Govus 11.4  Málatvuomi suohkan Romssa fylk
kas 

Sámeskuvla Romssas lea internáhttaskuvla mii 
ásahuvvui 1983:s Málatvuomi suohkanis. Váhne
mat boazodoalus álge bargat dan ala ahte ásahit 
skuvlla. Skuvlajagi 2007–2008 leat 25 oahppi 
čadnojuvvon skuvlii. 12 sis leat ollesáiggi oahppit 
geat orrot ruovttus dahje internáhtas. Oahppit 
geain lea sámegiella eatnigiellan oahpahuvvojit 
sámegillii. Oahppit geain ii leat sámegiella eatni
giellan, muhto geat galget šaddat ollislaččat 
guovttegielagin, ožžot giellalávguma dahje 
immersionoahpu. 9 oahppi – Nordlánddas, 
Davvi-Trøndelágas ja Rogalánddas – ožžot gáid
dusoahpu. 3 oahppi Nordlánddas ja Romssas 
hospiterejit skuvllas – ovtta vahku ain mánus 
dahje juohke nuppi mánu. Skuvllas, internáhtas 
ja gievkkanis leat sullii 14 jahkedoaimma, ja 
eatnašiin lea sámegiella eatnigiellan. 

Skuvla lea 2005:s ráhkadan Boazoprošeavtta 
vai árbevirolaš sámi máhttu livččii oassin skuv
laárgabeaivvis. Juohke oahppi oažžu miesi maid 
galgá dápmat dálvvis. Oahppit oassálastet earret 
eará gárddiid dahkamis (mihtidit, gávppašit ja 
ceggejit), sii ráhkadit leaŋggaid ja eará ávdna
siid bohccui. Sii bibmet ja dápmet ja vudjet maid 
reagain. 

Romssa sámeskuvllas lea riikkaidgaskasaš 
profiila. Skuvlajagi 2006–2007 hospiterii muhtin 
Ruošša dutki ja guokte oahppi dán skuvllas 
(LENA prošeakta). Ulbmilin dainna lei 
geahčadit vejolašvuođaid ráhkadit seammalágan 
skuvlla Jakutskii Sibiirii, vai gáhttešedje 
evenálbmoga giela ja kultuvrra. Eambbo 
álgoálbmogat sirkumpolára guovlluin leat čáje
han beroštumi dasa ahte čatnat oktii 
«oarjemáilmmi» skuvlla ja árbevirolaš álgoál
bmotmáhtu, ja sii leat finadan dán skuvllas. Leat 
ráhkaduvvon oktasaš oahpponeavvut nu go 
temágihppagat vai ovttasbargu álkiduvvošii. 

Boahtteáiggi hástalusaid ektui čujuhu skuvla 
ieš dasa ahte sámegielat ohppiid lohku dáidá 
njiedjat, muhto ahte skuvllas sáhttet leat 15–20 
ollesáiggioahppi boahttevuođas, ja eaktun dasa 
lea ahte skuvla ain sáhttá doaimmahit 
giellalávgunoahpahusa. Skuvllas leat buorit rust
tegat gáiddusoahpahussii, muhto sii hálidit 
guhkitáiggi šiehtadusaid vai besset sihkkarastit 
oahpaheaddjeresurssaid. Nu movt earáide ge, 
de lea oahpponeavvodilli hástalus, ja skuvla 
ráhkada ieš temágihppagiid. 

11.4.2	 Eksámen ja našuvnnalaš 
geahččaleamit 

2006 čavčča ásahuvvojedje fágalávdegottit mat 
galge evttohit makkár bargobihtáid sáhtášii ráhka
dit mat heivejit Sámi Máhttoloktemii. Dat galget 
sihkkarastit ahte bargobihtát heivejit daid sámi 
oahppoplánaide maid Sámedikkis leat ráhkadan. 
Fágalávdegottiin lea máhttu buot golmma sáme
gielas ja sii galget ovttasbargat dárogiel ja dáro
giella ohppiide geain lea sámegiella ja suomagiella 
nubbigiellan fágalávdegottiiguin. 

2007 čavčča leat čađahuvvon našuvnnalaš 
geahččaleamit lohkamis dárogielas ja eŋgelasgie
las ja rehkenastimis 5. ja 8. luohkáin. Departe
meanta bidjá vuođđun iežas bargui dan ahte oahp
pit geain lea sámegiella vuosttaš- dahje nubbigiel
lan, galget čađahit seamma ollu našuvnnalaš 
geahččalemiid go eará oahppit. Oahpahusdirek
toráhtta lea ožžon bargun ovddidit našuvnnalaš 
geahččalemiid sámegiela lohkamis ohppiide geain 
lea sámegiella vuosttašgiellan. Jurdda lea 
geahččalit dáid našuvnnalaš lohkangeahččalemiid 
sámegielas 2008 čavčča ja dat čađahuvvojit 
vuosttaš geardde 2009 čavčča. Departemeanta ja 

Sámediggi leat ovttaoaivilis das ahte fertejit ráhka
duvvot sierra rámmaeavttut našuvnnalaš lohkan
geahččalemiide sámegielas. Rámmaeavttuin gal-
get čilget našuvnnalaš geahččalemiid ulbmila ja 
ráddjet vuođđogálggaid sámegiela lohkamis. 

Leat bargamin ovddidit ođđa kártengeahččale
miid lohkamis ja rehkenastimis vuođđoskuvlla 2. 
luohkáide. Dát geahččaleamit leat geatnegahtto
juvvon dán skuvlajagi rájes. Geahččaleamit galget 
jorgaluvvot buot golmma sámegillii. 

11.4.3	 Sámi Máhttoloktema 
árvvoštallan 

Nordlánddadutkan/Nordlandsforskning lea, ovt
tas Norut Samfunn, Norut NIBR ja Finnmárkku 
Allaskuvllain, ožžon bargun árvvoštallat Sámi 
Máhttoloktema. 

Váldobargun dán árvvoštallamis galgá leat 
guorahallat dan ahte váikkuha go Sámi Máhttolok
ten dasa ahte joksat ulbmila mii lea seammaár
vosaš oahpahus sámi giellajoavkkuide Norggas, 
man lági mielde leat oahppoplánat váldojuvvon 
atnui ja movt dat leat váikkuhan skuvllaid bargovu
giide. Árvvoštallan galgá sisttisdoallat golbma oas
seprošeavtta: 
–	 Makkár ovdabargguid leat bargan Sámi 

Máhttoloktema atnuiváldima oktavuođas. 
–	 Man muddui leat LK06-S váikkuhangaskaoa

mit stivrejeaddjin skuvllaid doaimmain. 
–	 Movt oahppoplánat doibmet skuvllaid doaim

maid stivrejeaddjin. 

Váldoprošeavtta jođiheaddji ja ovttastahtti lea 
Nordlandsforskning, ja visot raporttat bohtet oktan 
váldoprošeavtta mielde. Árvvoštallamis bohtet oas
seraporttat cuoŋománus 2009 ja 2010, ja loahppara
porta galgá leat gárvvis cuoŋománus 2011. 

11.4.4	 Strategiijat ja doaibmabijut 

– Ráđđehus áigu joatkit rájiidbadjel skuvlaovttas
bargguin sámi guovlluin. 

–	 Ovttasráđiid Sámedikkiin ráhkaduvvojit sierra 
rámmaeavttut mat gusket našuvnnalaš lohkan
geahččalemiide sámegielas. 

11.5 Sámi oahpponeavvut 

Sámi oahpponeavvut galget váikkuhit nannet sámi 
kultuvrra ja iešdovddu dakko bokte ahte addit ohp
piide vejolašvuođa oahppat sámegiela ja oažžut 
oahpahusa sámegillii. Eaktun dasa ahte skuvla 
galgá nagodit addit ollislaš oahppofálaldaga sámi 

ohppiide, lea ahte gávdnojit sámi oahpponeavvut. 
Sámi Máhttoloktema atnuiváldin, man čuvvo ođđa 
oahppoplánat, lea dagahan ahte lea šaddan stuorát 
dárbu sámi oahpponeavvuide eanaš fágain. Dál lea 
nu ahte gávdnojit beare unnán sámi oahppo
neavvut mat heiveše Sámi Máhttoloktemii. 

Sámedikkis lea, dan rájes go Sámi oahpa
husráđđi biddjojuvvi Sámedikki vuollái jagi 2000, 
leamaš ovddasvástádus doaimmahit iešguđetlágan 
doarjjaortnegiid sámi oahpponeavvuid ráhkadeap
mái. Sámi oahpponeavvuid ovddideapmi – Strate
galaš plána 2001–2005 rámma siskkobealde leat 
ráhkaduvvon oahpponeavvut vuođđooahpahussii, 
eanemusat vuođđoskuvlii. Joatkkaoahpahusa váste 
leat ráhkaduvvon oahpponeavvut dušše muhtun 
vuoruhuvvon fágaide. Sámediggi lea maŋimus 
golmma jagi juolludan sullii 14 mill. ruvnno 
jahkásaččat iešguđetlágan sámi oahpponeavvuide. 
Dasa lassin oaččui Sámediggi 2006 juovlamánus 2 
milj. ruvnno digitála oahpponeavvuid ovddideap
mái. 2008 lea biddjojuvvon 14 milj. ruvdno oahppo
neavvuide. 

Sámediggi lea čađahan olggobealde árvvoštal
lama mii guoská doarjjaortnegiidda ja sámi oahp
poneavvuid stragegiijaplánii. Árvvoštallan čájeha 
ahte Sámedikki doarjjaortnegat eai leat doaibman 
dohkálaččat ja das čujuhit ollu sivaide mat leat 
dagahan ahte ii leamaš vejolaš ráhkadit doarvái 
sámi oahpponeavvuid mat heivejit Sámi Mahttolok
temii. Árvvoštallamis čállet ahte stuorámus sivvan 
dasa ahte ráhkaduvvojit nu unnán sámegiel oahp
poneavvut, lea ahte gávdnojit beare unnán olbmot 
geain lea ovddidangelbbolašvuohta, leat smávva 
fágabirrasat ja ahte oahpponeavvuid ovddideapmi 
lea unnán gánnahahtti. 

Go ii gávdno čohkkejuvvon listu mas oainnášii 
buot sámi oahpponeavvuid mat dál leat gávdnamis, 
de lea skuvllaide ja oahpaheddjiide váttis váldit 
atnui sámi oahpponeavvuid. Danin lea dárbu kártet 
makkár prentejuvvon ja digitála oahpponeavvut 
leat gávdnamis, ja ahte diet dieđut doaimmahuv
vojit daid gulahallanoktavuođain mat leat gávdna
mis. Sámediggi áigu meannudit ođđa strategalaš 
oahpponeavvoplána evttohusa 2008 giđa mielde. 
Dán plána vuolggabáiki galgá leat árvvoštallama 
bohtosat. 

Maŋŋá go Sámediggi lea meannudan iežas stra
tegalaš plána, de áigu departemeanta ráđđádallat ja 
ovttasbargat Sámedikkiin movt viidáseappot 
bargat sámi oahpponeavvoovddidemiin. Departe
meanta oaivvilda ahte Oahpahusdirektoráhta sadji 
ja ovddasvástádus sámi oahpponeavvuid ovddidan
barggus berre árvvoštallojuvvot. Jus galggašii sir-
dit sámi oahpponeavvuid ovddidan- ja buvtta
danovddasvástdusa, de dasa lea eaktun ahte lea 

ovttasbargu gaskal Oahpahusdirektoráhta ja 
Sámedikki, sihke de go galgá kártet ja heivehit 
oahpponeavvuid maid galgá ovddidit. 

Ja go sámi oahpponeavvuid dárbu lea stuoris, 
de berre árvvoštallat vejolaš eará buvttadančovdo
siid, vai gokčat dán dárbbu jođáneamos lági 
mielde. Earet eará sáhtášii garraseappot nannet 
digitála oahpponeavvuid maid sáhttá jođáneappot 
ođasmahttit ja juohkit. Dat sáhtášii leat veahkkin 
gokčat oahpponeavvodárbbu. Sáhttá maid jorgalit 
eanet dáru oahpponeavvuid sámegillii, vai oččošii 
eanet válljenvári oahpponeavvuid sámi ohppiide. 

Gelbbolašvuođanannen ja ovttasbargu gaskal 
fágabirrasiid sáhttá leat veahkkin oččodit buvttadit 
eanet oahpponeavvuid. Dán oktavuođas berrešii 
hástalit universitehtaid ja allaskuvllaid fágabirra
siid. 

Sámi allaskuvla lea máŋga jagi juo fállan viidásit 
oahpu oahpponeavvopedagogihkas, ja sis leamaš 
IKT-oahpponeavvuid ovddidankursset. Oažžun 
dihte eanebuid ohcat dien lohkansuorgái, de ásahii 
Sámediggi stipeandaortnega studeanddaide geat 
čađahedje dien oahpu áigodagas 2002–2005. Allas
kuvla lea maid bidjan áiggi fágaoahpaheddjiide vai 
besset searvat oahpponeavvuid ovddidanbarg
guide. 

Davviriikkalaš ovttasbargu oahpponeavvuid 
ovddideamis berre álggahuvvot lagamus áiggi. 
Ruoŧa universiehtain ja allaskuvllain lea ovda
mearkka dihte erenoamáš gelbbolašvuohta lullisá
megielas. 

11.5.1 Strategiijat ja doaibmabijut 

–	 Departemeanta áigu 2008 giđa mielde, ovttas 
Sámedikkiin, nammadit bargojoavkku mas 
galget leat mielde oalle viidát ovddasteaddjit. 
Bargojoavku galgá ráhkadit sámi oahpponeav
vuid ovddidanplána vuođđooahpahussii. 
Bargojoavku galgá maid geahčadit ahte 
sáhtášii go eanet jorgalit dáru skuvllaid oahpp
oneavvuid ja heiveit daid Sámi Máhttoloktema 
ulbmiliidda Bargojoavku galgá maid árvvoštal
lat ruđalaš arvvosmahttimiid mat sáhtáše 
iešguđet fágabirrasiid movttáskahttet searvat 
buvttadit lasi oahpponeavvuid sámegillii. Dát 
plána galgá gieđahallojuvvot Sámedikki oahpp
oneavvuid strategalaš plána oktavuođas. 

–	 Departemeanta áigu ovttas Sámedikkiin 
geahččat árvvoštallama ja dárkileappot guora
hallat movt oahpponeavvuid ráhkadandoarja
gat leat doaibman, ja movt ovdáneami ja 
doarjjaortnegiid sáhtášii buoridit. 

–	 Departemeanta áigu, ovttas Oahpahuspor
tálain www.utdanning.no álgit kártet ja čohk

ket ovtta sadjái dieđuid main oaidná makkár 
prentejuvvon ja digitála sámi oahpponeavvut 
leat gávdnamis. www.utdanning.no siidduide 
galgá ásahuvvot sierra neahttabáiki sámi 
oahpponeavvuide. 

11.6 Gelbbolašvuođanannen 

Máhttoloktema atnuiváldima oktavuođas sirddii 
ráđđehus 2 milj. ruvnno Sámediggái, oahpahed
djiid gelbbolašvuođanannemii geat oahpahit sáme
gillii ja sámegielas. Dasa lassin sáhttet oah
paheaddjit geat oahpahit sámegillii ja sámegielas 
maid geavahit ruđaid mat leat juolluduvvon «Ovdá
neami gelbbolašvuohta – vuođđooahpahusa gelb
bolašvuođanannen» doaimmas. 

11.6.1 Gávnos 

Go galge implementeret oahppoplánaid Máhtto
loktemii de leat hui ollu ohcalan nationála oahp
poplánain resursamaterieallaid mat muitalit sámi 
sisdoalu birra. Sámi allaskuvla lea ráhkadan baga
dallama sámi sisdoalus nationála oahppoplánain go 
riikka oahppoeiseválddit sin dáhtto dan bargat. 
Bagadallan galgá leat oassin muhtin diehto- ja 
movttidahttinpáhkas sámi sisdollui mii lea čadno
juvvon liigeohppui ja fágabargiid oahpaheapmái. 
Gávnos lea ovddimustá daidda oahpaheddjiide 
geat oahpahit riikka oahppoplánaid mielde, muhto 
dat veadjá maid leat ávkkálaš veahkkeneavvun 
daidda oahpaheddjiide geat oahpahit Máhttolokten 
– Sámi oahppoplánaid mielde. 

Resursamaterieallan lea resursagirji Gávnos mii 
galgá doaibmat fágalaš resursan oahpaheddjiide go 
sii galget bargat sámi sisdoaluin riikka oahppoplá
nain ovttas nehttii vuođđuduvvon oahpporesurssai
guin. Gávnos deaddiluvvui ja sáddejuvvui buot 
skuvlaeaiggádiidda ja skuvllaide skuvlaálgimii bor
gemánu 2007:s. Resursagirjjis leat duogáš dieđut, 
duohtadili teavsttat ja jurdagat čađaheapmái. Ii dat 
leat metodalaš bagadallan, muhto «vuosttašveahk
ki» mas leat ovdamearkkat maidda oahpaheaddji 
sáhttá lasihit dan maid hálida. Dat ásahusat mat 
leat ráhkadan bagadallama áigot ovttas «Skuvlane
ahtain» ráhkadit nehttii vuođđuduvvon oahppore
surssaid mat leat čadnon Gávnos girjái ja dat galgá 
leat «resursabáŋku» báikkis www.skolenettet.no/ 
gavnos. 

11.6.2 Lassioahppofálaldagaid ráhkadeapmi 

Sámi sisdoallu boahtá čielgaseappot ovdan riikka 
plánain ja dat bidjá ođđa gáibadusaid gealbolokte

Boksa 11.3  Ovddamearkkat 
Máhttoloktema oahppoplánaide gullevaš 

sámi fáttáin, mat leat 
gelbbolašvuođaulbmiliin 

Dárogiella 

–	 dovdat ja dadjat sámi alfabehta bustávaid 
–	 čilget daid vuoigatvuođaid mat leat sáme

gielas ja gos gávdnojit iešguđet sámegielat 
Norggas, Ruoŧas, Suomas ja Ruoššas 

Luonddufága 

–	 addit ovdamearkkaid das movt sámit atnet 
luondduriggodagaid 

–	 addit ovdamearkkaid álbmotdálkasiin, ear-
ret eará sámi dálkasiin, ja ságastallat ero
husa gaskal alternatiiva dálkasiin ja 
skuvladálkasiin 

Servodatfága 

–	 muitalit sámiid, Norgga álgoálbmoga 
birra, ja kultuvrra guovddáš osiid birra ja 
sámiid eallindili birra vikiŋgaáiggi rádjái 

–	 muitalit kultuvrra guovddáš osiid birra ja 
sámiid dili birra vikiŋgaáiggi rájes gitta 
dánskaáiggi loahpageahčái ja sámiid okta
vuođa birra Davvikalohta stáhtaide dien 
áigodagas 

Kristtalašvuođa-, oskkoldaga- ja 
eallinoainnumáhttu 

–	 čilget váldoosiid sámi ovdal-kristtalaš 
oskku religiuvnnas ja rievdama krist
talašvuhtii 

–	 guorahallat árvoáššiid main sámit beroštit 
dán áiggi 

Historjá 

–	 čilget guovddáš osiid sámi historjjás ja 
digaštallat sámiid oktavuođa daiguin 
stáhtaiguin gos sámit ásse gitta sullii 1850 
rádjái 

mii. Dál jáhkket ahte bohtet dárbbut oažžut 
eambbo rievddadeaddji ja guvlui heivehuvvon lii
geoahppofálaldagaid, ja gártá maid hástalussan 
oainnusin dahkat sámi perspektiivvaid váldo 
rámmaplánain ja ásahusaid iežaset fágaplánain 
sihke ovdaskuvllaoahpu ja oahpaheaddjeoahpu 
várás. Dasa lassin lea deatalaš láhčit dili nu ahte 
oahpaheaddjeoahppoásahusat maid ráhkadit gelb

bolašvuođa mii lea mielde das ahte sámi perspek
tiiva boahtá mielde vuođđooahpu fágain. 

Oahpahusdirektoráhtta lea atnán vuođđun Gáv
nos girjji vai šattašii gelbbolašvuođalokten riikkas 
ja lea bidjan Sámi allaskuvlii bargun ráhkadit liige
oahpahusa oahpaheddjiide vai besset oahppat 
Máhttoloktema sámi sisdoalu. Leat bivdán alla
skuvlla čalmmustahttit muhtin guovddáš sisdoal
loosiid vai movttidahtáše oahpaheddjiid bargat 
sámi gelbbolašvuođa mihttomeriiguin ja vai livčče 
mielde buori máhttoovdánahttimis. Fálaldat váldo
juvvo atnui 2007 čavčča. 

Sámi allaskuvla lágidii Oslo allaskuvllain muh
tin seminára bargiide universitehta- ja allaskuvllas
suorggis, fylkkamánniid oahppoossodagain ja eará 
berošteddjiide ee. movttidahttin dihte liigeoah
pahusfálaldagaid ráhkadit. Romssa ja Nordlándda 
fylkkamánnit maid leat doallan semináraid sámi 
sisdoalu birra 2007 giđa. 

Lea skuvlaeaiggádiid duohken árvvoštallat lea 
go dárbu liigeohppui mii livččii dan bargui čadnojuv
von mii dahkkojuvvo sámi gebbolašvuođa mihttome
riid ektui. Jus leat gelbbolašvuođa ovdánahttindárb
but, de besset skuvlaeaiggádat váldit oktavuođa 
allaskuvllaiguin vai besset álggahit ovttasbarggu 
dien suorggis. Diekkár ovttasbarggu sáhttá ovda
mearkka dihte regiunála dásis organiseret. 

11.6.3 Sámi lohkanguovddáš 

Sámi allaskuvla ásahii 2007 giđa Sámi lohkan
guovddáža sierra doaibman. Sámi allaskuvla lea 
árvalan ahte lohkanguovddáš ásahuvvošii fásta 
birasin sámi lohkanoahpahussii, ja ahte doppe 
galgá čađahuvvot sámegiel lohkamis dutkan- ja 
ovddidanbargu, ja dat galgá maid doaibmat 
fágalaččat veahkkin sámegiela ja skuvlla okta
vuođas, ja leahkit sámi fágabiras mii guoská sáme
giel lohkanoahpahussii. Departemeanta oaivvilda 
ahte Sámi lohkanguovddáš berre árvvoštallat ása
hit ovttasbarggu fágabirrasiiguin mat juo gávdno
jit, gos earet eará barget lohkanoahpahemiin ja dut
kamiin, vai sáhttá viiddidit ja atnit ávkki goabbat
guoimmis gelbbolašvuođa ja vásáhusaid. 

11.6.4 Strategiijat ja doaibmabijut 

– Láhčin dihtii dili našuvnnalaš gelb
bolašvuođanannemii, de lea Oahpahusdirek
toráhtta addán Sámi allaskuvlii bargun ovddidit 
vuogi movt galggašii fállat lassioahpu oah
paheddjiide Mahttoloktema sámi sisdoalu 
birra. Vuolggabáikin dán bargui lea Gávnos. 

–	 Departementta mielas lea dehálaš nannet 
sámegiel lohkanoahpahusa ja áigu ovttasráđiid 

Sámi allaskuvllain árvvoštallat movt dien 
buoremusat sáhttá áimmahuššat. 

11.7	 Oahppolihtut ja fálaldagat 
rávisolbmuide 

Gávdnojit guokte sámi oahppolihtu, Sámi oahppo
lihttu (SOL)4 ja Mearrasámiid oahppolihttu (SSF) 
maid váldoulbmil lea oahpahit sámegiela ja kul
turárbbi. 2006:s oasálaste 484 oasseváldi SOL kurs
siide, ja 88 oasseváldi ledje mielde kurssiin maid 
SFF lágidii. Eanaš kurssiid sisdoallu lea sámi kul
tuvra ja servodateallin, ja leat maid sámegielkurs
set. 

Muhtumat dain eará oahppolihtuin, nugo omd. 
Folkeuniversitetet, fállá maid oahpahusa sámegil
lii, dávjá gáiddusoahpaheapmin. Sámi giella
guovddážat (gč. kap. 19.7.3) leat maid ásahusat 
mat lágidit iešguđetlágan kurssiid rávisolbmuide. 

SSF lea gulaskuddancealkámušastis NOU 
2007: 11 Oahppolihtut – eallináigái oahppan čuju
han dan ahte Sámediggi ruhtaváni dihte vuoruha 
mánáid ja nuoraid oahpaheamis ja oahpponeavvuid 
ráhkadeamis. Dálá oahpponeavvut eai leat heive
huvvon rávisolbmuide geain ii leat sámegiel
máhttu, ja lea stuora dárbu oahpponeavvuide omd. 
duojis ja árbevirolaš máhtus. Norgga Sámiid 
Riikkasearvi čállá guláskuddancealkámušastis 
ahte oahppolihtut lea dehálaš ásahusat mat veah
kehit sirdit árbevirolaš máhtu buolvvaid gaskka ja 

4 SOL lea Norgga Sámiid Riikkasearvvi oahppolihttu. 

doaimmahit sámegiela ovddideami sámi servoda
gas. Daddjo viidáseappot: «Lea oba miha stuora vát
tisvuohta jođihit rávisolbmuid oahpaheami sámiide, 
danin go leat ollu našuvnnalaš nuppástusat ja nan
nensuorggit main dađibahábut ii gávdno sámi pro
fiila. Dat mearkkaša ahte vuođđooahpu nannen 
rávisolbmuid gaskkas bargoeallimis […] lea hui 
unnán leamaš sápmelaččaide ávkin. Sivvan sáhttá 
leat ahte dieđut ortnegiid birra eai gávdno sámegil
lii, ahte doarjjaortnegat leat vásetin stuorát fitnoda
gaide ja bargoaddiide ja ahte sápmelaččat leat oaid
nán ahte sis leat unnán vejolašvuođat oažžut mak
kárge doarjagiid diekkár nannensurggiin. Lea maid 
nu ahte […] rávisolbmot, geat leat riegádan ovdal 
1978, ja geain lea vuoigatvuohta oažžut heivehuv
von oahpaheami joatkkaskuvladásis, eai leat ožžon 
erenoamáš diehtojuohkima doaimmaid birra mat 
gusket sápmelaččaide. Jáhkkimis leat oalle ollu rávis 
sápmelačča geat livčče jur juste gullan dieid nannen
surggiide. Lea NSR mielas oalle duođalaš ahte sáp
melaččaid hástalusat diekkár oktavuođain eai oaččo 
fuomášumi, ja sivvan sáhttá leat juste dat ahte ort
negat leat čadnon almmolaš systemaide. Sámediggi 
berre leat mielde hábmemin rávisolbmuid 
vejolašvuođaid beassat oažžut vuođđooahpahusa 
mas lea árbevieruid oahpaheapmi, giellaoahpahe
apmi jna.» 

Bargoeallima Basisgelbbolašvuođa progámma 
(BKA) bokte leat addon doarjagat vuođđooahpa
heapmái matematihkas, lohkamis ja čállimis sáme
gillii ja dárogillii ja IKT, maid maiddái sámi 
searvvit/bargit leat jođihan. 

12 Alit oahppu og dutkan


Ollu ásahusaide lea biddjon ovddasvástádus addit 
alit oahpu ja doaimmahit dutkandoaimmaid sámi 
servodaga várás. Tromss universitehtas lea viidá
mus ja fágalaččat govddimus doaibma, ja Sámi 
allaskuvllas lea áidna sámegielat ásahussan eare
noamáš ovddasvástádus ovdánahttit sámegiela. 
Maiddái Finnmárkku, Budeaju, ja Davvi-Trøn
delága allaskuvllain leat oahppofálaldagat mat leat 
rehkenaston sámi álbmogii. 

Oassin alit oahpu kvalitehtaoiđastusa čuov
voleamis biddjui jagi 2002 ovdan sierra stuorradig
gedieđáhus sámi alit oahpu ja dutkama birra, 
Sd.dieđ. nr. 34 (2001–2002). Dieđáhusas muitaluv
vui dárkilit sámi alit oahpu ja dutkama birra. Ollu 
doaimmat evttohuvvojedje nannen dihte sámi 
oahpu ja dutkama oppalaččat. Sámegiela nannen 
deattuhuvvui earenoamážit. Stuorradiggi doahtta
lii evttohuvvon doaimmaid, gč. Árv. S. nr. 12 (2002– 
2003). 

Álgoálbmogiin ferte alddiineaset leat 
vejolašvuohta hukset návcca ja gelbbolašvuođa jus 
galget duođas sáhttit váikkuhit ja leat fárus oppalaš 
servodatovdáneamis, ja earenoamážit ovdáneamis 
davvin. Davviguovlostrategiija čuovvoleami oassin 
áigu ráđđehus leat veahkkin hukseme sámi ásahu
said eamiálbmogiidda guoski dutkannávcca. 

Ovddasvástádus samisk dutkamis lea sektor
rasttideaddji, ja dutkama ruhtadit iešguđet depar
temeanttat. Dutkan sámiide guoski fáttáid birra 
oažžu muhtun ráje doarjaga Máhttodeparteme
antta juolludemiin universitehtaide ja allaskuv
llaide ja muhtun ráje juolludemiin Norgga dut
kanráđis. 

Geahča maiddái Sámedikki 2006 jahke
dieđáhusa čuoggá 8.3. 

12.1 Sámi allaskuvla 

Sámi allaskuvla lea ásahuvvon áimmahuššat ja nan-
net sámi servodaga ovdáneami ja dárbbu hukset 
gelbbolašvuođa. Allaskuvllas lea našunála ovddas
vástádus áimma- huššat ja ovdánahttit boazodoalu, 
duoji ja sámegiela dieđafágan. Oktiiorganiseren 
Sámi instituhtain ja instituhta fágabirrasiin sáme
gielas vurdojuvvo addit synergiijaváikkuhusaid nu 
ahte fága sámegiella sáhttá ásahuvvot alit dássái. 

Allaskuvla lea sámi guovddášguovllus ja lea áidna 
alit oahppoásahus Norggas mii lea áibbas sámegie
lat. Oahpahus dáhpáhuvvá eanaš sámegillii, ja 
sámegiella lea maiddái ásahusa hálddahuslaš 
giella. Ásahusa oahpus lea buotsámi- ja álgoálbmot
perspektiiva. 

Allaskuvllas lea ásaheami rájes leamaš váldoov
ddasvástádus sámi oahpaheaddjeoahpus. Dasa las
sin lea allaskuvllas sámi earenoamášpedagogalaš 
doarjjaguovddáš. Journalistoahppu ásahuvvui jagi 
2000. Dasa lassin leat allaskuvllas oahppofálaldagat 
earret eará sámegielas, pedagogihkas, servodatfá
gas, boazodoalus, biebmokultuvrras ja sámi giehta
dáidagis/duojis. Nugo eará stáhta allaskuvllain lea 
Sámi allaskuvllas váldi ieš ásahit ja heaittihit vuolit 
gráda dási oahppofálaldagaid ja lea ásahan ollu 
lassi-/joatkkaoahppofálaladagaid, earret eará 
eamiálbmotjournalistihka ja álgoálbmotmediaid, 
sámi dulkaoahpu, oahpponeavvopedagogihka, 
sámi oahppojođiheami ja guovttegielat/ máŋgga
kultuvrras pedagogihka. Alit dási oahppofálalda
gaid ferte ásahus ohcat lobi ásahit njuolggadusaid 
mielde mat gustojit. 

Sámi allaskuvllas lea deaŧalaš rolla gaskkustit 
sámi giela ja kultuvrra. Ráđđehus atná deaŧalažžan 
ahte Sámi allaskuvla sáhttá oassálastit árjjaleappot 
gelbbolašvuođahuksemis almmolaš suorggi 
iešguđet osiin; dearvvašvuođas, skuvlalágádusas, 
polkitiijas/giddagaslágádusas jna. Ráđđehus atná 
dárbbašlažžan ahte earenoamážit fuolahus- ja 
dearvvašvuođabargiin lea doarvái máhttu sámi 
diliid ja kultuvrra birra vai sáhttet deaivvadit sámi 
geavaheddjiiguin, buhcciiguin ja oapmahaččaiguin 
buori vuogi mielde. Lea dárbu ahte sosiala- ja 
dearvvašvuođafágalaš oahppu šaddeŧ árjjaleappot 
addit studeanttaide doarvái máhtu sámi diliid ja 
kultuvrra birra. Geačha muđui kapihttala 8.1 Sámi 
álbmoga vástesaš dearvvašvuođapolitihkalaš 
doaimmaid vuođđu ja kapihttala 5.2 Sámegiel
máhttu ja sámi kulturmáhttu almmolaš suorggis. 

12.1.1 Studeantaháhkan 

Allaskuvla geahččala oažžut studeanttaid oppa 
sámis, eará davviriikkain ja Ruoššas ge. Sisaváldin 
dábálaš- ja ovdaskuvlaoahpaheaddjeohppui 
dahkko dabálaččat juohke nuppi jagi, muhto lea 

spiehkastanvejolašvuohta ohciidlogu geažil. Allas
kuvllas lea leamaš negatiivva ovdáneapmi das mii 
guoská ohcciidlohkui dáidda oahpuide. 

Ođđa oahppofálaldagaide mat ásahuvvojit, lea 
leamaš veahá buoret ohcan, ea.ea. joatkkaoahpp
ofálaldagaide mat gusket báikkálaš ealáhusaide 
nugo servodatfágii boazodoaluin. Sámi biebmokul
tuvra lea ásahuvvon ođđa oahppofálaldahkan. 
Allaskuvllas lea maiddái dakkár oahppofálaldat 
mas oahppit ohppet iskkadallat daid váikkuhusaid 
maid sisabahkkemat álgoálbmoteatnamiidda daga
hit, mas Ruošša iešguđet regiovnnaid eamiálbmot
nuorat leat leamaš fárus. Allaskuvllas leat alm
matge ain stuorra hástalusat das mii guoská 
eambbo studeanttaid háhkamii. Plánejuvvo dál 
oahppofálaldat mii guoská eamiálbmogiidda ja 
dálkkádatrievdamiidda. 

Sámi allaskuvlla ohcciidlogu ovdáneapmi lea 
oppaččat leamaš negatiivva maŋimus jagiid. Jagi 
2003 ledje allaskuvllas 354 ohcci, ja jagi 2007 lohku 
lei fas 281. Oahppiidháhkan orru ovdáneame 
rivttes guvlui go mihtida dán buot registarastojuv
von studeanttaid logu ovdánemiin. Allaskuvlla stu
deantalohku lea lassánan birrasiid 30 proseanttain 
jagi 2003 rájesjagi 2007 rádjái, ja jagi 2007 ledje 187 
registarastojuvvon studeantta1. 

Allaskuvlla budšeahttarámma lasihuvvui 0,4 
milj. ruvnnuin jagi 2004 studeantaháhkanbarggu 
várás, Sd.dieđ. nr. 34 (2001–2002) čuovvoleapmin. 
Allaskuvla geahččala áŋgirit háhkat studeanttaid 
buot sámi guovlluin, ja jagi 2007 lei earenoamážit 
háhkan oahpaheaddjeohppui guovddážis. Allas
kuvla lea dieđihan ahte beroštupmi oahpaheaddje
ohppui orru leame positiivva. 

Máhttodepartemeanta áigu hástalit Sámi allas
kuvlla fállat eanet lávdaduvvon oahpuid, eareno
amážit daidda oahpuide maidda eai nagat hahkát 
lasi studeanttaid. 

12.1.2 Oahpaheaddjeoahppu 

Allaskuvllas lea našunála ovddasvástádus sámi 
dábálašoahpaheaddje- ja ovdaskuvlaoapheaddjeoa
hpus. Ođđa, molssaevttolaš modealla oahpaheadd
jeoahpu várás lea ovdánahtton ja váldui atnui sis
aváldimis jagi 2005 čavčča. Modealla lea ráhkaduv
von našunála rámmaplánaid vuođul, muhto sierra 
profiillain sihkkarastin dihte guoskevašvuođa sámi 
servodahkii. Lea deattuhuvvon ahte juohke oahp
pojagis galgá leat sierra fágalaš profiila mas leat 
iešguđelágán fáttát guovddážis. Vuosttaš oahppoja

1 Gáldu buot studeantaloguide lea Alit oahpu diehtovuođđu 
(DBH). Studeanttat dás eai leat olbmot, muhto leat visot reh
kenaston ollesáiggeekvivaleantan. 

hki lea oktasaš sihke dábálaš ja ovdaskuvlaoah
paheaddjestudeanttaide, ja lea maiddái 
vejolašvuohta oktiiorganiseret fágaid goalmmát 
oahppojagi. Ođđa modealla lasiha studeanttaid 
vejolašvuođaid čiekŋudit iežaset oassái mii lea váll
jenfriddja oahpus ja seammás dahkat ásahusa 
resursageavaheami beaktileabbon. 

Allaskuvllas lea sisaváldin dábálašoahpaheadd
jeohppui ja ovdaskuvlaoahpaheaddjeohppui juo
hke nuppi jagi. Jagi 2007 ledje registarastojuvvon 
14 studeantta dábálašoahpaheaddjeoahpus. Regis
trerejuvvon studeanttaid lohku lea niedjan áigoda
gas 2003–2007, seamma guoská ohcciidlohkui. 
Jagi 2007 ledje 18 ohcci sámi dábálašoahpaheadd
jeohppui, ja jagi 2005 ledje fas 23 ohcci. Ovdaskuv
laoahpaheaddjeoahpus ledje jagi 2007 registrere
juvvon 7 studeantta. Registrerejuvvon studeanttaid 
lohku čájehuvvo maiddái dás leame niedjan. Sámi 
ovdaskuvlaoahpaheaddjeohppui ledje 2007 21 
ohcci, ja 2006 ledje fas 10 ohcci. Maiddái ovdaskuv
laoahpaheaddjeoahpu ohcciid lohku lea niedjan. 

Sámediggi mearrida sámegielfága rámmaplána 
oahpaheaddjeoahpus. Oahppu lea dohkálaš virggi
ide maiddái dárogielat mánáidgárddiin ja 
vuođđoskuvllain. Sámi allaskuvla oahpaheaddjeoa
hppu addá maiddái oahpahangelbbolašvuođa oah
paheaddjin Ruoŧas ja Suomas. Ásahusa našunála 
ovddasvástádus sisttisdoallá maiddái oktiiordne
novddasvástádusa lullisámegiela ja julevsámegiela 
hárrái Davvi-Trøndelága ja Budeaju allaskuvllain. 

Sámi allaskuvla lea ollu jagiid ovddidan ođđa, 
molssaevttolaš oahppanvugiid ja -metodaid mat 
leat vuođđuduvvon fievrridahtti studeanta-PCaide 
ja árppohis kommunikašuvdnii. Teknihkalaš ja 
pedagogalaš IKT-geaveaheapmi ovttasbargguin 
praktihkalaš surggiin lea okta deaŧaleamos gelb
bolašvuođasurggiin allaskuvllas oahpaheaddjeoa
hpu siskkobealde. Oinnolaš boađusin dán ovdá
neamis oaččui Sámi allaskuvla Oahpahus- ja dut
kandepartemeantta oahppokvalitehtabálkkašumi 
jagi 2005. 

Allaskuvla lea áŋgiruššan ovdánahttit joatkkao
ahppofálaldagaid sihke dábálaš oahppofálaldahkan 
ja gáiddusoahpahussan vuođđoskuvlla ja 
mánáigárddiid oahpahed- djiide sámi guovlluin. 
Sámi allaskuvlii lea maiddái addon ovddasvástádus 
ja resurssat oktiiordnet sámi fágaid fierpmádaga 
Máhttoloktemis. Sámi allaskuvlla oahppofálaldagat 
leat danne guovddáš váikkuhangaskaoamit sihkka
rastin dihte bures oahppan bargiid mánáidgárddi
ide ja skuvladoibmii sámi guovlluin. Sámi allaskuv
llas lea maiddái gelbbolašvuohta ja vejolašvuohta 
fállat joatkkaoahppokurssaid sámi kultuvrra ja 
sámi diliid birra skuvlaeaiggádiidda olggobealde 
sámi guovllu. 

Dan oktavuođas go dalá dábálašoahpaheadd
jeoahppu galgá geahčaduvvot, áigu Máhttodepar
temeanta árvvoštallat guđe ládje sáhttá nannet 
sámi historjá- ja kultur- ipmárdusa oahpu ođđa 
rámmaplánas. 

Ráđđehus áigu árvvoštallat man ávkkálaččat 
stipeandaortnegat leat váikkuhan- gaskaoapmin 
oaččohit eanebuid álgit sámi oahpaheaddjeohppui. 

12.1.3 Sámegiella 

Lea stuora dárbu bargiide main lea nanu sámegiel
máhttu. Danne váilot ain sámegielalaš ovdaskuvla
oahpaheaddjit ja oahpaheaddjit mánáidgárddiin ja 
vuođđoskuvllain, ja alit oahpu ásasahusain lea vát
tisvuohta oažžut olbmuid virggiide maidda gáibi
duvvo dieđalaš gelbbolašvuohta. Iešguđet servo
datsurggiin lea maiddái dárbu bargiide geat máht
tet sihke sámegiela ja dárogiela. 

Sámi allaskuvlii lea biddjon našunála ovddas
vástádus áimmahuššat, nannet ja ovdánahttit sáme
giela dieđafágan, gč. Sd.dieđ. nr. 34 (2001–2002). 
Dát ovddas- vástádus fátmmasta buot giellajoav
kkuid, sihke davvisámegiela, lullisámegiela ja 
julevsámegiela ja eaktuda lagaš ovttasbarggu fága
birrasiiguin alit oahpu eará áigeguovdilis ásahusai
guin. Allaskuvla lea bidjan ollu barggu fágatermi
nologiija ovdánahttimii iešguđet fágasurggiin. 
Sámegiela ovdánahttin dieđagiellan lea almmatge 
guhkes áiggi bargu mii gáibida bisánkeahtes 
áŋgiruššama. 

Sámi allaskuvla lea leamaš fárus Sámedikki 
prošeavttas ealáskahttime lullisámegiela Elgås 
Engerdála gielddas, prošeakta mii lea bistán badjel 
5 jagi, 2001 rájes 2006 rádjái (gč. boksa 11.1). Allas
kuvlla fágabargit leat searvan sihke prošeavtta stiv
renjovkui ja fágalaš bagadallamii prošeaktaáigoda
gas. 

Sámegiella lea odne ásahuvvon vuolit gráda 
dásis ja oassin Sámi allaskuvlla oahpaheaddjeoah
pus. Namuhuvvon stuorradiggedieđáhusas doaht
talii ráđđehus ahte allaskuvla galgá nannejuvvot 
dainna áigumušain ahte sámegiella galgá ásahuv
vot alit dásis. Eaktun ásahit oahpu alit dásis lea 
ahte Našunála oahppokvalitehta orgána (NOKUT) 
dohkkeha oaphuid. Guovvamánus 2008 oaččui 
Sámi allaskuvla dohkkehuvvot masteroahpu sáme
gielas. Nannen dihte sámegiela lea allaskuvla 
ožžon juolluduvvot stipendiáhtavirggi. 

Allaskuvlla budšeahtta lasihuvvui jagi 2005 
500 000 ruvnnuin nannen dihte oahppo- girjjiid 
almmustahttima sámegillii. 

Lea hástalus háhkat studeanttaid sámegielohp
pui ja sámi oahpaheaddje- ja ovda- skuvlaoah
paheaddjeohppui. Sivvan lea muhtun muddui ahte 

heittot sámegielmáhttu sámi guovlluin ráddje stu
deantaháhkama. Ovdakursa studeanttaide geain 
lea heittot dahje váilevaš máhttu sámegielas, sáhttá 
leat doaibma mii sáhttá leat veahkkin lassánaht
time háhkama. Ráđđehus áigu árvvoštallat juollu
dit lassiruđa ovdakursii sámegielas. 

12.1.4 Duodji 

Sámi allaskuvllas lea guhkes árbevierru addit 
oahpu sámi dáiddaduojis/duojis. Allaskuvllas lea 
sierragelbbolašvuohta dán fágasuorggis ja oaččui 
Sd.dieđ. nr. 34:s (2001–2002) našunála ovddas
vástádusa ovdánahttit fága viidáseappot. Allaskuvla 
pláne ohcat dohkkeheami masterohppui duojis. 

12.1.5	 Sámi allaskuvlla ja Sámi Instituhta 
oktiiorganiseren 

Sámi instituhtta ásahuvvui jagi 1973 ásahussan 
Dávviriikkalaš ministtarráđi vuollai. 1.1.2005 rájes 
lea instituhta fágalaš doaibma organiserejuvvon 
Sámi allaskuvlla ovttadahkan. Leat mearriduvvon 
ođđa njuolggadusat instituhttii main instituhta 
fágalaš iehčanasvuohta deattuhuvvo. Sámi allas
kuvla nammada golbmasa stivrra viđa miellahtus 
Suoma, Norgga ja Ruoŧa sámedikkiid evttohusaid 
vuođul. Instituhta jođiheaddji lea seammás Sámi 
allaskuvla dutkandirektevra. Instituhta vuođđojuol
ludus maid Davviriikkalaš ministtarráđđi addá lea 
dađistaga unniduvvon dassážii go dat jagi 2007 
gokčá 25 proseantta. Vuođđoruhtadeami muđui 
gokčá Norga 50 proseanttain, Ruoŧŧa 15 proseant
tain ja Suopma 10 proseanttain. Juolludusat addojit 
Sámi allaskuvlii merkejuvvon instituhta doibmii. 
Instituhtas leat dasa lassin viehka stuorra oassi 
doaibmasisaboađut. 

Instituhta ulbmil lea dutkamiin nannet ja ovdá
nahttit sámi giela, kultuvrra ja servodateallima 
gehččojuvvon buotsámi perspektiivvas. Instituhtta 
vuoruha golbma fágalaš áŋgiruššansuorggi: Servo
datdutkama, sámegieldutkama ja riektehistorjjálaš 
dutkama. Leat sullii 20 dutki biddjon virgái mear
reáigái geain lea gelbbolašvuohta dáid iešguđet 
fágasurggiin. 

12.1.6 Fágalaš dási ovdánahttin 

Sd.dieđ. nr. 34:s (2001–2002) sámi alit oahpu ja dut
kama birra deattuhuvvui nannet sámi oahpahus- ja 
dutkansuorggi dainna lágiin ahte Sámi allaskuvla 
áiggi vuollái sáhttá dohkkehuvvot dieđalaš allas
kuvlan. Guovddáš áššit dán oktavuođas ledje sáme
giela ja duoji nannen dainna áigumušain ahte fágat 
galge sáhttit ásahuvvot alit dásis. Allaskuvllas leat 

Boksa 12.1 Sámi dieđavisti 
Guovdageidnui 

Govus 12.1  Guovdageainnu suohkan 
Finnmárkkus 

Vurdojuvvo ahte máŋga sámi ásahusa Guovda
geainnus bargagohtet fágalaččat lagabut go 
oktasaš dieđavisti mii dál lea huksejuvvomin, 
gárvána. Sámi allaskuvla ja Sámi Instituhtta 
galget guovdduštuvvot seamma vistái nu mo 
earret eará Sámedikki oahpahusa, giela ja kul
tuvrra ossodat, Sámi arkiiva, Sia-Finnmárkku 
sámi erenoamášpedagogalaš doarjalus, Gáldu 
– álgoálbmotvuoigatvuođaid gelbbolašvuođa
guovddáš, Boazodoalu riikkaidgaskasaš fága
ja gaskkustanguovddáš ja Sis-Finnmárkku Stu
deanttaid Ovttastus. Dáid ásahusaid ja doaim
maid čohkken láhčet dilálašvuođaid šattolaš 
ovttasbargui ja das vulget dehálaš synergii
javáikkuhusat sámi gillii, kultuvrii, dutkamii ja 
oahpahussii. Sámi arkiivva, diehtojuohkin- ja 
duođaštanguovddáža oktiiordnen dagaha 
maiddái dieđuid eambbo olahahttin dutkamii ja 
oahppamii ja buoret ovttastuvvon fálaldaga gea
vaheaddjiide. Visti galgá plána mielde leat 
gárvvis jagi 2009. 

odne vihtta doavttergrádavirggi mat ruhtaduvvojit 
vuođđobušeahtas. 

Dán guokte sámi ásahusa, Sámi allaskuvlla ja 
Sámi instituhta oktiiorganiseren, nanne sámi aka
demalaš birrasa hirpmosit. Dan guovtti ásahusas 
lea viehka muddui ollisteaddji fágačoakkáldat, ja 
vurdojuvvo ahte oktiiorganiseren buvttiha fágalaš 
synergiijaváikkuhusaid. Lea mearriduvvon oktasaš 
strategalaš plána mii guoská jagiide 2006–2011. 

Plánas deattuhuvvo ovdánahttit ja nannet Sámi 
allaskuvlla ja Sámi instituhta oktasaš doaimmaid 
ovttasdoaibmi ásahussan. Okta váldoulbmil strate
giijaplánas lea ahte dakkár oktasaš ásahus dohkke
huvvo dieđalaš allaskuvlan dán áigodagas. 
Ráđđehus lea dorjon ulbmila ahte dieđalaš gelb
bolaš- vuohta galgá huksejuvvot nu ahte allaskuvla 
deavdá gáibádusaid dohkkehuvvot dieđalaš allas
kuvlan. Dán barggu oassin lea Sámi allaskuvla bar
gan oažžut ásahuvvot masteroahpu sámegielas. 
Našunála oahppokvalitehta orgána dohkkehii 
oahpu guovvamánus 2008. 

12.2 Romssa universitehta 

Romssa universitehtas lea našunála ovddasvástá
dus eamiálbmogiidda guoski dutkamis, oahpa
husas ja gaskkusteamis. Sámi dutkan ja máhtto
huksen, oahpahus ja gaskkusteapmi sámi diliid 
birra lea Romssa universitehtii leamaš guovdil dan 
ásaheami rájes, ja universitehtas lea váldoovddas
vástádus oahpahusas ja dutkamis sámi álbmoga 
várás ollu fágaid siskkobealde. Universitehtas lea 
ovddasvástádus addit oahpu vuođđogitta bajit dás
sái eanas fágasurggiid siskkobealde nugo realfá
gain, humanisttalaš fágain, servodatfágain ja ollu 
profešuvdnaoahpuin. Eanaw fágasuorggit sisttiset
dollet maiddái oahppofáttaid main leat eareno
amážit álgoálbmot- ja sámi váttisvuođat 
guovddážis. Universitehta dutkanbiras lea 
našunála, ja muhtun fágasurggiin riikkaidgaskasaš 
nákcan sámi ja álgoálbmotoahpu dáfus. Sámi dut
kamiid guovddážis, mii ásahuvvui jagi 1990, lea 
bajimus ulbmil ovddidit oahpahusa ja dutkama 
sámi diliid birra universitehtas, oktiiordnet 
doaimma, movttidahttit fágaidgaskasaš doaimma 
ja geasuhit eanebuid sámi dutkamii. Leat plánat 
ovddosguvlui dahkat Sámi dutkamiid guovddáža 
dábálaš álgoálbmotdutkama guovddážin. 

Sámi oahpahus ja dutkan leat universitehta 
áŋgiruššansuorggit. Universitehta 2000–2010 
áigodaga strategiijaplánas leat ollu doaimmat nan-
net sámiide ja álgoálbmogiidda guoski dutkama ja 
oahpu. Earret eará ásahuvvui álgoálbmotoahpu 
masterprográmma mas leat eamiálbmotfáttát his
torjjá, jussa, sosialantropologiija ja humaniora sisk
kobealde. Lea maiddái ásahuvvon prográmma boa
zodollui guoski dutkamii ja mátkedoarjjaortnet 
sámi master- ja doavttergrádastudeantattaide. 

Sámi dearvvašvuođadutkama guovddáš ása
huvvui jagi 2001 dalá Sosiala- ja dearvvašvuođade
partemeantta ruhtademiin. Guovddáš lea čadnon 
Romssa universitehta servodatmedisiinna insti

tuhttii ja doaimmaha dearvvašvuođa- ja eallindili 
dutkamiid guovlluin main leat sápmelaččat. 

Universitehta lea ain áidna ásahus mii addá 
oahpu sámegielas buot dásiin. Universitehtas lea 
dainna duogážiin earenoamáš ovddasvástádus 
sámegielas dutkiid oahpaheamis. Sámegiela viidá
set ovdánahttin ja seailluheapmi, oktan lullisáme
gielain ja julevsámegielain main leat hui unna fága
birrasaččat, ferte leat guovddážis ja dáhpá- huvvat 
lagaš ovttasbargguin Sámi allaskuvllain, Budeaju 
allaskuvllain ja Davvi-Trøndelága allaskuvllain. 
Bargiid háhkan alit virggiide sámegielas lea 
leamaš váttis. Universitehta lea dál bidjan profes
sor II:ža sámi gielladiehtaga virgái, geas lea váldo
virgi Upmi universitehtas. 

Oalle stuora oassi sámi álbmogis odne ii máhte 
hupmat sámegiela. Dan dihte lea stuorra jearru 
sámegielkursii álggahalliid várás. Romssa universi
tehta lea ovdal fállan dakkár oahpu, muhto lea dál 
pláneme bachelorfálaldaga sámegielas vierisgiel
lan. Universitehta lea maiddái mearridan ásahit 
sámi leksikografiija ja giellateknologiija guovddáža 
(Senter for samisk språkteknologi). Dát lea dakkár 
prošeavtta bistevažžan dahkan maid Norgga dut
kanráđđi ruhtadii ja mii álggahuvvui jagi 2001. 

Universitehta lea ožžon guokte stipendiahtavir
ggi áimmahuššat sámi oahpahusovddasvástádusa. 

12.3 Eará ásahusaid oahput 

12.3.1 Budeaju allaskuvla 

Budeaju allaskuvla addá oahppofálaldaga julevsá
megielas oassin dábálašoahpaheaddje- ja ovdas
kuvlaoahpaheaddjeoahpus dahje viidásetoahpp
ofálaldahkan ohcciide geain lea iešguđetlágán 
duogáš. Fálaldagat addojit juohke nuppi jagi ja dat 
lea dan duohkin galle ohcci leat ja leat go oah
paheaddjit fidnemis jagi. Fáttát main leat julevsámi 
čuolbmačilgehusat, sáhttet muđui leat fárus ollu 
oahpuin. Huksen dihte gelbbolašvuođa lea allas
kuvla ožžon doavttergrádastipeandda ja dál lea 
okta stipendiáhtavirgi julevsámegielas. Allaskuvla 
lea dán jagi dahkan ovttasbargošiehtadusa Árran 
julevsámi guovddážiin dainna ulbmiliin ásahit guh
kesáiggi dutkan- ja oahppoovttasbarggu sámegie
las ja álgoálbmotoahpus. 

Sd.dieđ. nr. 34:s (2001–2002) oaččui Budeaju 
allaskuvla našunála ovddasvástádusa julevsáme
gielas oahpaheaddjeoahpu oassin. Lea biddjon 
ruhta allaskuvlla bušehttii fuolahit dán ovddas
vástádusa. 

Jagi 2005 ledje julevsámegielas 10 registrere
juvvon studeantta ja 11 ohcci. Oahput eai fállojuv

von oahppojagi 2006/2007, muhto allaskuvla pláne 
fállat oahpu fas oahppojagi 2008/2009. 

Ráđđehus árvvoštalla juolludit liigeruđa ovda
kursii julevsámegielas, gč. mii muitalluvvo kap. 
12.1.3 vuolde. Ráđđehus áigu maiddái árvvoštallat 
man ávkkálaččat stipeandaortnegat leat váikku
hangaskaoapmin háhkat studeanttaid sámi oah
paheaddjeohppui. 

12.3.2 Davvi-Trøndelága allaskuvla 

Lullisámi giella lea leamaš earenoamážit dulbmo
juvvon danne go eai gávdno makkárge lullisáme
giela váldoguovllut. Danne lea leamaš earenoamáš 
deaŧalaš addit oahpu mánáidgárddiid, vuođđoskuv
llaid ja joatkkaskuvllaid sámegieloahpaheddjiide. 
Oassin seailluhit ja ovdánahttit lullisámegiella lea 
Davvi-Trøndelága allaskuvla ožžon našunála 
ovddasvástádusa lullisámegielas oahpaheaddjeoa
hppokonteavsttas, gč. Sd.dieđ. nr. 34 (2001–2002). 
Allaskuvla lea ásahan jahkebeallásaš oahppofálal
daga lullisámegielas. Oahppu sisttisdoallá giella-, 
girjjálašvuođa- ja kulturmáhtu ja fágadidaktihka ja 
sáhttá leat oassi oahpaheaddjeoahpus dahje 
bacheloroahpus dahje váldot joatkkaoahppun. 
Allaskuvla addá maiddái lassioahpposkurssa sámi 
árbevirolaš máhtus mii lea rehkenaston skuvlla 
bargiide, almmolaš ja priváhta doaimmaide. Leat 
biddjon liige resurssat allaskuvlla bušeahttarám
maide fuolahit allaskuvlla ovddasvástádusa lullisá
megielas. Jagi 2007 ledje julevsámegieloahpus 
ovcci registrerejuvvon studeantta, ja 2006 lei lohku 
fas guhtta studeantta. Lullisámegielas ledje 2007 14 
ohcci, ja 2006 lei lohku fas 7 ohcci. 

Ráđđehus áigu árvvoštallat juolludit liigeruđa 
ovdakursii lullisámegielas, gč. Mii muitaluvvo kap. 
12.1.3 vuolde. Ráđđehus áigu maiddái árvvoštallat 
man ávkkálaččat stipeandaortnegat leat váikku
hangaskaoapmin háhkat studeanttaid sámi oah
paheaddjeohppui. 

12.3.3 Finnmárkku allaskuvla 

Allaskuvllas leat ollu oahppofálaldagat main sámi 
kultuvra, historjá ja servodateallin leat integrere
juvvon oasit. Dát guoská sihke profešuvdnaoah
puide nugo oahpeaddje- ohppui iešguđet sosiala- ja 
dearvvašvuođafágaoahpuide, muhto maiddái dak
kár fágain go mátkkoštanealáhusas, mea
hcásteamis ja luondduvalljodathálddašeamis leat 
fáttát main leat sámi čuolbmačilgehusat. Allaskuv
lii ii leat biddjon earenoamáš ovddas- vástádus 
sámegillii guoski fágain, muhto lea ovdánahtton 
fágalaš profiila mii áimmahuššá sámi váttis
vuođaid. 

12.3.4 Ásahusaid gaskasaš ovttasbargu 

Sámi akademalaš birrasat leat smávvát ja Sd.meld. 
nr. 34:s (2001–2002) deattuhuvvui danne hirpmosit 
ahte ovttasbargu gaskal ásahusaid ferte nannejuv
vot. Oassin stuorradiggedieđáhusa čuovvoleamis 
lea čielggadeapmi fágalaš ovttasbarggu birra 
gaskal Romssa universitehta, Sámi allaskuvla, 
Sámi allaskuvla/Sámi instituhta ja Finnmárkku 
allaskuvlla. Ovttasbargošiehtadusat mat gávdnojit 
ja ovttasbarggu viiddiduvvon rámmat buktojit 
ovdan. Evttohuvvo ovttasbargu oahpuid siskkobe
alde nugo sámegielas (álgooahpus), luondddu
hálddašeamis, ja dárbu hukset gelbbolašvuođa 
našunála ulbmiliid geažil searvadahttit sámiide 
guoski fáttáid sihke mánáidgárddiin ja 
vuođđoskuvllas. Dutkama siskkobealde evtto
huvvo earret eará ovttasbargu dutkioahpu hárrái 
mii guoská sámiid ja álgoálbmogiid fáttáide ja joat
kit ja lasihit doarjaga álgoálbmotfierpmádahkii. 
Árbevirolaš máhttu evttohuvvo konkrehta fáddán 
dutkanovttasbarggus. Lea guovddáš doaibma ása
husaide čuovvolit áigeguovdilis árvalusaid čielgga
deamis. 

12.4 Álgoálbmotfierpmádat 

Dutkanráđđi ásahuvvui 1997 álgoálbmodutkama 
fierpmádaprošeaktan mii lea ovttasbargoprošeakta 
gaskal Sámi allaskuvla, Sámi allaskuvla ja Sámi 
instituhta. Ulbmil prošeavttain lei ovddidit sámi 
dutkama ja álgoálbmotdutkama šiehtadusaiguin 
gaskal iešguđet birrasiid ja riikkaid dutkiid ja ná 
váikkuhit dutkiid háhkamii ja ođđa dutkan
prošeavttaide. Go prošeaktaáigodat nogai lea Sámi 
allaskuvla ožžon máksot 600 0000 ruvnno joatkit 
fierpmádaga. Iešguđetge dutkanprošeavttaide mat 
leat čadnon fierpmádahkii ferte nugo ovdal leat 
olggobeale ruhtadeapmi lassin. 

12.4.1 Árktalaš universitehta 

Árktalaš universitehta (University of the Arctic) lea 
fierpmádatovttasbargu gaskal universitehtaid ja 
allaskuvllaid árktalaš guovlluin. Alit oahpu ásahu
sat dan gávcci miellahttoriikkas mat leat Árktalaš 
ráđis leat mielde fierpmádagas. Norgga bealde ser
vet golmma davimus fylkka alit oahpu ásahusat. 
Ovttasbargu lea earenoamážit guovdilaston stu
deanta- ja oahpaheaddjelonohallamii. Fierpmádat 
ovttasstahttá earretr eará mobilitehtaprogrammá 
north2north, oahppoprográmma Bachelor of Cir
cumpolar studies ja fáddáfierpmádagaid jagiedde
kurssaid. Oassi dán ovttasbarggus doaimmaha 

Sámi allaskuvla prošeavttaid boazodoallo
hálddašeami birra Ruošša eamiálbmogiid várás ja 
ovdánahttá riikkaidgaskaš kurssaid dálkkádathei
veheamis álgoálbmotservodagain Davviguovlluin. 

Romssa universitehta ovttastahttá Norgga 
ovttasbarggu fierpmádaga siskkobealde. Lea 2008 
juolluduvvon 5,3 milj. ruvnno doibmii Romssa uni
versitehta bušeahta badjel. Ráđđehus áigu oassin 
davviguovlostrategiijas nannet ovttasbarggu 
gaskal máhttoásahusaid sirkumpolára guovlluin 
davvin oahpaheaddjelonohallama lasihemiin ja 
masterprográmma ásahemiin. 

12.5 Norgga dutkansráđi sámi dutkan 

Sd.dieđ. nr. 34:s (2001–2002) Kvalitetsreformen 
(kvalitehtaođastus), Sámi alit oahpu ja dutkama 
birra evttohuvvui earret eará nannet Dutkansráđi 
prográmma sámi dutkama várás. Dieđáhusas 
evttohuvvui ahte dutkiid háhkan sámi dutkamii 
galgá nannejuvvot, muhtun muddui stipean
daruđain Dutkanráđis ja muhtun muiddui háhkan
virggiid juolludemiin áigeguovdilis ásahusaid 
bušeahtaid badjel. Dieđáhus evttohii maiddái ahte 
ráđđehus galgá vuolggahit digáštallama lávgadet 
davviriikkalaš ovttasbarggu sámi dutkama organi
serema birra. 

Stuorradiggi doahttalii ahte galgá bargojuvvot 
viidáseappot nannet sámi alit oahpu ja dutkama go 
gieđahalai Árv.S. nr. 12 (2002–2003) ja Sd.dieđ. nr. 
34. Sámi dutkama prográmma oaččui eambbo 
resurssaid nugo lei evttohuvvon dieđáhusas. 
Sd.dieđ. nr. 20 (2004–2005) Dutkandáhttu mieđai 
joatkit sámi dutkama ja sámi dutkkiid háhkama, ja 
evttohii dán oktavuođas ahte Dutkanráđi sámi dut
kama prográmma galgá guhkiduvvot ja nannejuv
vot. 

12.5.1 Sámi dutkama prográmma 

Dutkanráđi sámi dutkama prográmma álggahuv
vui 2001 ja loahpahuvvui 2006. Prográmmas, mii 
fátmmasta humanisttalaš ja servodatdieđalaš dut
kama, lea leamaš badjelaš 43 milj. ruvnno maid 
hálddašii prográmmaáigodagas. Bures badjel 
golbma njealjádasa ruđas leat boahtán Máhttode
partemeanttas, ja loahppa Bargo- ja searva- dahttin
departemeanttas. Ulbmil prográmmain lea leamaš 
gelbbolašvuođa huksen, dutkiid háhkan ja ollu 
fágáid ja ásahusaid rastásaw ovttasbargu. Eareno
amažit lea leamaš guovddážis ovdánahttit sáme
giela dieđagiellan. Prográmmaáigodaga maŋimus 
oasis lea dutkama gaskkusteapmi deattuhuvvon 
eambbo. Oppalaččat lea prográmma deattuhan nis

soniid háhkama dutkamii. Lassin davvisámi 
prošeavttaide, lea addon ruhta lullisámi ja julev
sámi prošeavttaide. 

Dollui loahpahankonferánsa 2006. Čoahkkáige
assu čájehii ahte prográmma lea leamaš hui mávs
solaš sihke dutkiid geasuheapmái sámi dutkamii ja 
dutkama gaskkusteapmái. Prográmma lea eareno
amážit lihkostuvvan háhkat nissoniid dutkamii. 
Ollu prošeavttat leat leamaš ávkkálaččat ovdánaht
tit sámegiela dieđagiellan. Dát lei deaŧalaš ulbmil 
prográmmain. Ollu fágaidgaskasaš prošeavttat leat 
buvttihan dutkama mii sáhttá leat veahkkin buk
time ođđa perspektiivvaid sámi servodateallimii ja 
leat vuođđun politihka hábmemii boahtte áiggi. 
Prográmmain lea addon doarjja 51 iešguđetlágán 
prošektii, maid searvvis leat 15 gaskkustando
aimma. 

Ođđa prográmma lea álggahuvvon 2007, man 
vuođđun lea ovddit prográmma heaitán prográm
mastivrra ieševalueren, ja maid Sámediggi ja sámi 
dutkama birrasat leat dadjan/árvalan. Ođđa pro
grámmastivrras leat Ruoŧa ja Suoma lahtut. Sámed
ikkis lea dárkojeaddji stivrras. 

Sámi dutkanprográmma II:ža ulbmil lea ovddi
dit guhkesáiggi dutkama mas lea alla dássi sámi 
diliid birra, ja leat veahkkin dutkiid háhkame ja 
viidáseappot ovdánahttime sámegiela dieđagiellan. 
Dasa lassin deattuhuvvo riikkaidgaskasaš dutka
novttasbargu, fierpmádathuksen ja dutkama gask
kusteapmi. Mii guoská dutkiid háhkamii lea poas
tadoavtterstipeanda deaŧalaš váikkuhangaskao
apmi. Árbevirolaš máhttu lea okta vuoruhansuorgi 
ođđa sámi dutkama prográmmas, gč. kap. 13. Pro
grámmaáigodat lea viiddiduvvon 5 jagis 10 jáhkái. 
Leat Máhttosdepartemeanta ja Bargo- ja searva
dahttindepartemeanta mat ruhtadit prográmma. 

12.5.2	 Eará prográmmadoaimmaid sámi 
perspektiiva 

Lea deaŧalaš hukset fágalaš viidodaga sámi dutka
mis. Okta veahkki dása lea Dutkanráđi bargu inte
greret sámi elemeanttaid eará osiide prográmma
doaimmastis. Sámi perspektiiva lea fárus ovdame
arkka dihte ollu prográmmain mat gusket 
dálkkádahkii ja birrasii. 

Prográmmas Eanadat earáhuvvame – kultur
birrasiid ja luondduvalljodagaid geavaheapmi ja 
hálddašeapmi, leat leamaš sámi elemeanttat siste 
álggu rájes. Oasit pro-grámmain NORKLIMA, 
Biras 2015 ja Areála ja lunduivuođustuvvon 
ealáhusovdá- nahttin (AREAL) sáhttet leat áigegu
ovdilat álgoálbmot- ja boazodoallováttisvuođaide. 

Dearvvašvuođadutkanprográmmat Psyhkalaš 
dearvvašvuođa dutkan, Álbmotdearvvašvuođapro-

Boksa 12.2  EALÁT ja riikkaidgaskasaš 
polárajahki 

Dutkanprošeakta EALÁT lea Árktalaš ráđi 
dálkkádatraportta (ACIA) čuovvoleapmi ja 
prošeakta riikkaidgaskasaš polárajagi (2007– 
2008) vuolde. Prošeakta galgá geahččat 
mainna lágiin dálkkádatrievdamat váikkuhit 
bohccuid guohtumiidda. Dát galgá dáhpáhuv
vat lagaš ovttasbargguin gaskal boazodolliid 
ja dutkkiid. Okta deaŧalaš ulbmil lea ovttai
duhttit árbevirolaš máhtu dieđalaš dieđuiguin 
iešguđetge regiovnnain Árktisis. Norgga dut
kanráđđi lea juolludan 9 milj. ruvnno prošektii 
2006 maid Sámi allaskuvla/Sámi Instituhtta 
jođihit. Bargu dahkko ovttas dutkiiguin, boa
zodolliiguin ja gaskkusteddjiiguin geat ovttas
barget dutkansásahusaiguin Norggas ja eará 
riikkain, earret eará USAs ja Ruoššas. Ulbmil 
prošeavttain lea ráhkkanahttit boazoeaiggá
diid ja eiseválddiid rievdamiidda mat sáhttet 
boahtit boazoguohtumiidda globála liegga
neami ja Árktisa geavaheami rievdama geažil. 
Prošeakta galgá veahkehit boazodolliid ieža 
unnidit ealáhusa raššivuođa ja defineret várra
faktoriid mat gusket boahttevaš dálkkádatrie
vdamiidda. EALÁT- prošeakta buvttiha máhtu 
sihke boazodolliide ja eiseválddiide ovdánaht
tit sihke ođđa positiivva hálddašanstrategiijaid 
mat sáhttet leat ávkin lassánahttime boazodo
alu gierdilvuođa rievdamiidda ja seailluheame 
guohtunareálaid boahtte áigái. 

Dutkanráđđi ruhtada maiddái eará 
eamiálbmogiidda guoski prošeavttaid, polára
jahke-áŋgiruššama siskkobealde. Dát guoská 
prošeavttaide Community Adaption and Vul
nerability in the Arctic Regions, The Impacts 
of Oil and Gas Activity on Peoples in the Arc
tic, The Linguistic and Cultural Heritage Elec
tronic Network ja Monitoring of Development 
in Traditional Indigenous Lands of the Nenets 
Autonomous Okrug. 

grámma, Biras, genat ja dearvvašvuohta, 
deavvašvuođa- ja fuolahusbálvalusaid, mat buohkat 
álggahuvvojedje 2006 ja galget bistit njeallje jagi, 
sáhttet maiddái sisttisetdoallat sámiide guoski dut
kama surggiideaset siskkobealde. 

Ođđa juolludemiiguin 2007, ožžo earret eará 
sámi dutkanprográmmat AREAL, Polárajahki ja 
eará áigeguovdilis prográmmat ruđa. 

Sámiide guoski prošeavttat ožžot danne doar
jaga iešguđetge prográmmaid siskkobealde mat 
ruhtaduvvojit ollu departemeanttaid bušeahtaid 
badjel. Addo maiddái ruhta sámi dutkamii luovos 
prošeavttaid siskkobealde, ja 2007 addui doarjja 
sámiide guoski instituhttaprošektii riektediehta
gis. 

Ráđđehusa davviguovlostrategiija buktui ovdan 
juovlamánu 1. beaivvi 2006. Strategiija deattuhii 
earret eará eamiálbmotdimenšuvnna máhttoovdá
neamis davvin leame deaŧalaš. Strategiija mielde 
áigu ráđđehus láhčit dili nannet davviguovlluide 
guoski dutkama Norgga dutkanráđi bokte. Geahčá 
kap. 5.2 mas muitaluvvo davviguovlostrategiija 
birra. 

12.5.3 Organiseren 

Maŋimus dutkandieđáhus, Sd.dieđ. nr. 20 (2004– 
2005), deeattuha dárbbu geahččat sámi dutkama 
ovttas eará dutkamiin. Dieđáhus dadjá danne ahte 
ruhta sámi dutkamii, nugo dutkanruhta muđui, ain 
kanaliserejuvvo muhtun ráje njuolga universitehta
ja allaskuvlasuorgái, muhtun muddui Norgga dut
kanráđi bokte. 

Bargojuvvo olahit viidát davviriikkalaš ovttas
barggu sámi dutkamis. Sámi fága- ja dutkanbirra
sat deattuhit dárbbu ráhkadit oktasaš strategiijaid 
ja standárddaid dutkamii sámi ja álgoálbmoguov
lluin, gč. semináraraportta Future challenges for 
reindeer husbandry societies, Upmi, njukčamánu 
2007. Sd.dieđ. nr. 20:s (2004–2005) bivdojuvvo 
Dutkanráđđi álggahit oktasaš davviriikkalaš čielg
gadeami mii galgá árvvoštallat sámi dutkanlávde
gotti ásaheami Norgga, Ruoŧa ja Suoma várás. 
Jurdda lea ahte dakkár lávdegoddi galgá bidjat 
strategiijaid sámi dutkamii ja leat veahkkin buori
deame valljodatávkkástallama davviriikkaid dut
kama ovttastahttimiin. Dieđáhusas bivdojuvvo ahte 
dárbu ásahit sámi etihkkalávdegotti árvvoštallo 
seammás. Dutkanráđđi lea bargame álggahit 
barggu daid áigeguovdilis davviriikkaid ektui. 

12.6 Strategiijat ja doaibmabijut 

–	 Romssa universitehtas lea ain našunála ovddas
vástádus álgoálbmogiida guoski dutkamis, oah
pus ja gaskkusteamis, oktan sámegielain. Dut
kanoahppu sámi ja álgoálbmogiidda guoski 
fágasurggiin lea universitehta guovddáš bargu. 
Go juolluduvvojit rekruterenvirggit, eaktu
duvvo ahte universitehta vuoruha maiddái dáid 
fágasurggiid. Buot daid doaimmaid dáfus lea 
Sámi dutkamiid guovddážis guovddáš rolla. 

–	 Sámi allaskuvllas lea ain našunála ovddasvástá
dus áimmahuššat ja ovdánahttit boazodoalu, 
duoji ja sámegiela dieđafágan. Ovttasorganise
ren Sámi instituhtain ja instituhta fágabirrasiin 
sámegielas vurdojuvvo addit synergiijaváikku
husaid nu ahte fága sámegiella sáhttá ásahuv
vot alit dásis. 

–	 Lea hástalus rekruteret studeanttaid sámegie
lohppui ja sámi oahpaheaddje- ja ovdaskuvlaoa
hpaheaddjeohppui. Sivvan lea muhtun muddui 
ahte heajos sámegielmáhttu sámi guovlluin 
ráddje ohcciidlogu. Ovdakursa studeanttaide 
geain lea heajos dahje váilevaš máhttu sáme
gielas ovddalgihtii sáhttá leat doaibma mii lea 
veahkkin lassánahttime rekruterema. 
Ráđđehus áigu árvvoštallat juolludit liigeruđa 
ovdakursii davvisámegielas, julevsámegielas ja 
lullisámegielas. 

– Ráđđehus áigu árvvoštallat man ávkkálaš sti
peandaortnet lea váikkuhan- gaskaoapmin las
sánahttit rekruterema sámi 
oahpaheaddjeohppui. 

– Ráđđehus oaidná deaŧalažžan ahte Sámi allas
kuvla sáhttá leat eambbo aktiivvalaččat veahk
kin gelbbolašvuođahuksemis iešguđetge osiin 
almmolaš sektoris; dearvvašvuohta, skuvlado
aibma, politiija/giddasgasdoaibma jna. Dán 
sáhttá maiddái čađahit lávdaoahppun. 

–	 Dan oktavuođas go dálá dábálašoahpaheadd
jeoahppu geahčaduvvo áigu Máhttosdeparte
meanta árvvoštallat mainna lágiin sámi 
historjá- ja kultur- ipmárdus sáhttá nannejuvvot 
oahpu ođđa rámmaplánas. 

–	 Lea ulbmil ahte Sámi allaskuvlla/Sámi insti
tuhta oktiisorganiseremiin sáhttá dohkkehuv
vot dieđalaš allaskuvlan. Eaktuduvvo ahte 
dohkkeheamis buhtaduvvo ahte mearriduvvon 
eavttut leat devdon. 

–	 Budeaju allaskuvllas ja Davvi-Trøndelága allas
kuvllas galgá ain leat našunála ovddasvástádus 
julevsámegielas ja lullisámegielas oassin oah
paheaddjeoahpus. 

– Ráđđehus áigu árvvoštallat ásahit lávdegotti 
geahčadan dihte lagáibuidda daid hástalusaid 
dain surggiin alit oahpus ja dutkamis mat leat 
govviduvvon Sd.dieđ. nr 34:s (2001–2002). 
Evttohusat mat bohtet ovdan čielggadeamis 
«Sámi alit oahpu ja dutkama ovttasbargu» 
(Sámi allaskuvla/SI). Earenoamážit lea gaskal 
Sámi Allaskuvlla/Sámi instituhta ja Sámi allas
kuvla dainna áigumušain sihkkarastit gelb
bolašvuođahuksema sámi diliid hárrái lea 
beroštahtti dán oktavuođas. Sámi allaskuvlla 
ovdánahttima vuođu ulbmil berre viidáseappot 
leat sámegiella hálddahuslaš ja fágalaš váldogi

ellan ja fálaldat álbmogii Ruoššas, Suomas, – Ráđđehus láhčá dili lagat ovttasbargui gaskal 
Ruoŧas ja Norggas. ollu sámi ásahusaid go duohtandahká oktasaš 

– Ráđđehus áigu oassin davviriikastrategiijas dieđavistti Guovdageidnui. 
leat veahkkin hukseme sámi ásahusaid návcca – Ráđđehus áigu bargat ain nannet sámi dut
álgoálbmogiidda guoski dutkama siskko- kama ja sámi dutkkiid rekruterema. 
bealde. 

13 Sámi kultuvra, árbediehtu ja dahkkivuoigatvuohta


Go Norga vuoláičálii ON-konvenšuvnna biologalaš 
šláddjiivuođa birra suoidnemánuu 9. b. 1993, de 
geatnegahtii Norga iežas seailluhit sámiid ja báike
gottiid báikkálaš árbedieđuid mat čatnasit biologa
laš šláddjiivuhtii. Dát lea válddahallojuvvon čielg
gadeamis NOU 2004:28 Láhka luonddu, eanadaga 
ja biologalaš šláddjiivuođa birra (luond
dušláddjiivuođaláhka). UNESCO konvenšuvnnain 
vuoiŋŋalaš kulturárbbi birra ja kulturdovdda
hemiid šláddjiivuođa birra lea maiddái meark
kašupmi árbedihtui. Bargu WIPOs (World Intellec
tual Property Organization) ge lea dehálaš dán ok
tavuođas. 

13.1	 Sámi árbediehtu ja biologalaš 
šláddjiivuohta 

13.1.1	 Bargu riikkaidgaskasaš ja 
davviriikkalaš dásis 

ON-konvenšuvdna biologalaš šláddjiivuođa birra 
(CBD) mii mearriduvvui jagi 1992, válddahallá (i) 
biologalaš šláddjiivuođa bisuheami, (ii) šláddjii
vuođa osiid ceavzilis geavaheami ja (iii) daid 
ovdamuniid mat čuvvot genehtalaš resurssaid gea
vaheamis, govttolaš ja ovttadássásaš juogadeami. 
Konvenšuvnna gohčodit dávjá rámmakonvenšuv
dnan. Dat mearkkaša ahte konkrehta geatnegas
vuođaid sisdoalu stuorra oassi aiddostahttojuvvo 
oasehasaid čoahkkimiid mearrádusain. 

Álgoálbmot- ja báikkálaš servodagaid dieđut, 
hutkosat ja geavadat seailluhit biologalaš šláddjii
vuođa leat válddahallojuvvon artihkkaliin 8 (j) ja 10 
(c). Dás daddjojuvvo ahte juohke šiehtadalli bealli 
galgá nu bures go lea vejolaš ja ulbmillaš 
–	 vuhtiiválddidettiin iežas nationála lágaid, 

árvvus atnit, bisuhit ja doalahit daid álgoál
bmot- ja báikegottiid dieđuid, ođđahutkagiid ja 
geavadiid mat ovddastit dakkár árbevirolaš eal
linvugiid mat leat dehálaččt biologalaš šláddjii
vuođa bisuheapmái ja ceavzilis geavaheapmái, 
ja ovddidit dáid viidáset geavaheami dan láhkai 
ahte dat geain leat dát dieđut, ođđahutkagat ja 
geavadat, galget miehtat ja leat mielde váik
kuheamen dasa, ja vel ávžžuhit govttolaččat 
juogadit daid ovdamuniid mat čuvvot dakkár 

dieđuid, hutkagiid ja geavadiid geavaheamis 
(8j); 

–	 suodjalit ja movtiidahttit virolaččat geavahit 
biologalaš resurssaid dakkár árbevirolaš kul
tuvrralaš vugiid vuođul, mat sohpet seail
luheami ja ceavzilis geavaheami eavttuide 
(10c). 

Stáhtat mat leat vuolláičállán konvenšuvnna, leat 
geatnegahttán iežaset seailluhit ja doalahit álgoál
bmogiid árbevirolaš dieđuid mat leat soahp
pevaččat suodjaleapmái ja ceavzilis geavaheapmái, 
nu ahte daid dieđuid lea vejolaš sirdit boahttevaš 
buolvvaide. 

Konvešuvnna oktavuođas leat dál šiehtadalla
min dakkár vuogádaga birra mii galgá sihkkarastit 
genaresurssaid fidnema ja daid vuoittu njuolggalaš 
juogadeami. Árbedieđut mat čatnasit genaresurs
saide, árvvoštallojuvvojit maiddái šiehtadallamiin. 
Ráđđehus deattuha ahte álgoálbmogat galget 
oažžut vejolašvuođa searvat šiehtadallamiidda, ja 
ahte daid vuoigatvuođat siskkáldahttojuvvojit dán 
bargui. 

Konvenšuvnnas lea sierra bargoprográmma 
álgoálbmogiidda guoski áššiid várás mii čatnasa 
artihkkala 8(j) čuovvoleapmái. Álgoálbmotáššiid 
bargoprográmma mearriduvvui viđat oase
hasčoahkkimis Nairobis jagi 2000 (COP5). Sierra 
rabas bargojoavku lea ásahuvvon árvvoštallan dih
tii bargoprográmma ovdáneami, ráhkkanahttin 
dihtii oasehasčoahkkimiid mearrádusaid. Dát lea 
dakkár arena mii lea nu organiserejuvvon ahte 
álgoálbmotovttastusat «bálddastahttojuvvojit» kon
venšuvnna oasehasaiguin sátnevuoru oažžuma ja 
hállanáiggi dáfus. Dat ii dáhpáhuva konvenšuvnna 
eará forain. Riikkaidgaskasaččat lea álgoálbmot
bargu konvenšuvnna olis konkretiserejuvvon go: 
–	 Ovddidit sierra prográmma 8(j) birra ja sul

lasaš áššiid birra. 
–	 Ásahit sierra bargojoavkku mii galgá čuovvolit 

dán barggu. 
–	 Ovttastit álgoálbmotdeastagiid buot áššáigulli 

bargoprográmmaide konvenšuvnna olis. 
–	 Ovttas doibmet ONa Bistevaš álgoálbmotforu

miin. 

Bargu lea váikkuhan dasa ahte álgoálbmotdeasta
gat leat čalmmustuvvon konvenšuvnna okta
vuođas. Konkrehta bohtosiin sáhttá namahit 
«Akwé: Kon Guidelines», mat leat eaktodáhtolaš 
njuolggadusat rávvagiiguin das mo váikkuhusat 
álgoálbmogiidda guoski bassi báikkiide, eatnamiid
da ja čáziide berrejit čielggaduvvot, nu ahte 
biraslaš, sosiála ja kultuvrralaš deastagat šaddet 
mielde. 

Artihkkalis 8(j) lea ovddiduvvon raportaráidu 
mii gohčoduvvo «Composite Reports on the Status 
and Trends Regarding the Knowledge, Innova
tions and Practices of Indigenous and Local Com
munities». Dás válddahallojuvvojit sámi 
dilálašvuođat ge. 

Álgoálbmogiid bistevaš forum lea ONa álgoál
bmotáššiid rávvejeaddji ja oktiiordnejeaddji orgá
nan lágidan bargobájit ja áššedovdijoavkkuid 
čoahkkimiid Biologalaš šláddjiivuođa ja árbevi
rolaš álgoálbmotdieđuid gažaldagaid birra. 

Máŋgga fora barget hástalusain ovddidit vuogá
dagaid mat galget kollektiiva struktuvrraid veagal 
sihkkarastit vuoigatvuođaid čohkkejuvvon 
dieđuide ja vásáhusaide. Álgoálbmotjoavkkut ieža 

orrot buorrin atnimin searvadahtti bargovuogi mii 
lea šaddan dán fáttá konvenšuvnabargui. 

Árktalaš Ráđđi lea dohkkehan árbevirolaš 
dieđuid daid doaibmabijuid oktan deháleamos oas
sin, mat galget doarjut ceavzilis ovdáneami. Árbevi
rolaš dieđut leat dehálaš diehtojuohkingáldu go 
olmmoš galgá árvvoštallat mo iešguđetlágan 
doaibmabijut váikkuhit álgoálbmogiid kultuvrii. 
Dákkár dieđut sihke ollistit diehtaga dieđuid, ja 
váikkuhit dagahit daid váikkuhusaid eambbo ein
nostahttin dan maid iešguđetlágan doaibmabijut 
sáhttet mielddisetbuktit. ACIA, Árktalaš Ráđi dálk
kádatraporta, lea dasa buorra ovdamearka. 
Álgoálbmogiid árbedieđut leat duođaštuvvon ávk
kálažžan dálkkádatrievdamiid ja iešguđelágan hei
vehanstrategiijaid bargui. 

Ráđđehusa davviguovlostrategiijaid konkreti
seren (gč. kap. 1.5.2) sáhttá maiddái sisttisdoallat 
árbedieđuid. Dan speadjalastá earret eará ulbmil: 
–	 Álggahit lagaš ovttasbarggu álgoálbmotovdda

steaddjiiguin nationála strategiijaid ja davvi
guovlostrategiijaid ovddideami hárrái. 

–	 Ovttasbargguin ovddidit diehto- ja gelbbo
lašvuođaovddideami davviguovlluin. 

Boksa 13.1  Bargu artihkkaliin 8 (j) Ruoŧas 

Ruoŧŧa lea ovddidan «NAPTEK – báikkálaš ja – sáhttá go sámi árbedieđuid systemáhtalaš 
árbevirolaš dieđuid nationála prográmma mii duođašteapmi ja gilvin bisuhit ja doalahit 
guoská biologalaš šláddjiivuođa seailluheapmái sámi árbevieruid ja nu maiddái daid mávs
ja ceavilis geavaheapmái», 6-jagi prográmma solašvuođa biologalaš šláddjiivuhtii? 
2006 rájes mii lea biddjojuvvon ásahussii Cen- – sáhttá go sámiid árbevirolaš luondduresurs
trum för biologisk mångfald (CBM). Prentejuv- ageavaheapmi mii lea vuođđuduvvon árbe
von leat earret eará girjjit dološ dieđu birra. dieđuide, boahtteáiggi caggat sámeguovl-
Deháleamos evttohusat maiguin Ruoŧŧa lea luid ekovuogádaga ja šlájaid eallinbirrasiid 
bargamin, leat: hedjoneames ja billašuvvamis? 
–	 riikkalaš prográmma šláddjiivuođakon- – sáhttá go sámiid árbevirolaš luondduresurs

venšuvnna artihkkala 8j várás ja dasa guoski ageavaheapmi ovddiduvvot ja dagahit guh
gažaldagaid várás kes áigái ceavzilis ovdáneami, sosiálalaččat, 

–	 árbedieđuid riikkalaš registtar kultuvrralaččat, ekonomalaččat ja ekolo
– árbedieđuide guoski oahpponeavvut galaččat, sápmái? 
– ovttasdoaibmanjoavkkut mat galget 

gieđahallat árbevirolaš báikegottiid gažalda- Dán čielggadeami vuođul almmuha CBM ja 
gaid Ruoŧa Sámediggi 600 000 ruvdnosaš supmi 1–3 

dakkár ovddasmanni prošeavtta čađaheapmái 
Ruoŧa Sámediggi lea ovttas CBMin ráhkadan main galget ovddidit metoda duođaštit báikkálaš 
čielggadeami «Traditionell kunskap och sedvän- sámi árbedieđuid ráddjejuvvon geográfalaš 
jor inom den samiska kulturen – relaterat till guovllu siskkobealde. Áigumuš lea ahte ovddas
bevarande och hållbart nyttjande av biologisk manni prošeakta/-prošeavttat galget biddjojuv
mångfald». Das čujuhovvo earret eará dáidda vot máŋggajahkásaš áŋgiruššama vuođđun man 
hástalusaide: ulbmil lea kártet, duođaštit, bisuhit ja sirddihit 

boahttevaš buolvvaide sámi árbedieđuid. 

–	 Fuolahit ahte árbevirolaš álgoálbmotdieđuid 
suodjaleapmi sáhttá leat ollislaš resursa
hálddašeami oassin. 

–	 Bargat dan ovdii ahte álgoálbmogiid dieđut ja 
áicamat šaddet guovdilin Árktalaš Ráđi dálkká
datraportta, ACIA, čuovvoleamis. 

Ruoŧa, Suoma ja Norgga ráđđehusat áigot viidá
seappot bargat davviriikkalaš sámekonvenšuvn
nain. Dat čađahuvvo riikkalaš bargguin ja gula
skuddančuovvolemiin ja vejolaš váikkuhusisk
kadallamiiguin. Davviriikkalaš sámekonvenšuvnna 
evttohusa artihkal 31 cealká árbedieđuid ja kul
turdovddahemiid birra. Konvenšuvdnaevttohus 
cealká earret eará: «Stáhtat galget árvvus atnit 
sámi álbmoga vuoigatvuođa hálddašit iežas árbevi
rolaš dieđuid ja iežas kulturdovddahemiid, ja vel 
bargat dan ala ahte sámit sáhttet bisuhit, ovddidit ja 
gaskkustit daid boahttevaš buolvvaide.» Kon
venšuvdnaevttohus dadjá ahte dán mearrádusa 
vuođul lea stáhtain ovddasvástádus das ahte sámi 
árbedieđut ja kulturdovddaheamit sáhttet seaillu
huvvot ja ovddiduvvot, ja ahte dakkár geatnegas
vuohta soahpá ON-konvnšuvnnain biologalaš 
šláddjiivuođa birra. Konvenšuvdnaevttohus 
gieđahallá maiddái gávppálaš geavaheami 
gažaldaga ja dan vuoittu juogadeami mii boahtá 
sámi kultuvrra gávppálaš geavaheamis. 

13.1.2 Bargu Norggas 

Sd.dieđ. 34 (2001–2002) Kvalitehtaođastus. Alit 
sámi oahpahusa ja dutkama birra, deattuhii ahte 
árbedieđut doložis jo leat leamaš sámekultuvrra 
vuođu oassi. Dieđáhus deattuhii maiddái ahte sámi 
dutkan mii vuodduduvvá dákkár diehtovuđđui, 
sáhttá mávssolaččat váikkuhit akademalaš dutka
mii dan láhkai ahte olbmot áddešgohtet geavadii 
guoski dieđuid buorebut. Dákkár dieđut sáhttet 
šaddat mearrideaddji eaktun dasa ahte sámi giella, 
kultuvra ja ealáhusheiveheapmi seilot ja ovdánit. 

Máŋgga prošeavttas mat ožžo doarjaga Norgga 
dutkanráđi sámi dutkama loahpalaš prográmmas 
maid Máhttodepartemeanta ja Bargo- ja searva
dahttindepartemeanta dorjo, leat uhcit eanet 
leamaš árbedieđut fáddán. Dan láhkai lea vejolaš 
dadjat ahte prográmma lea máŋgga suorggis váik
kuhan árbedieđu duođašteapmái, earret eará boa
zodoalus ja resursaávkkástallamis. Árbediehtu 
galgá leat áŋgiruššansurggiid gaskkas Norgga 
Dutkanráđi sámi dutkama ođđa prográmmas (2007 
rájes). Dutkanráđđi lea maiddái geahččaleamen 
ovttastit sámi oainnuid iežas prográmmadoaimma 
eará osiide, gč. kap. 12.5.1. 

Dieđáhusa čuovvoleami oasis lea bargojoavku 
golmma ásahusa, Romssa universitehta, Sámi 
allaskuvlla/Davviriikkaid Sámi Istituhta ja Finn
márkku allaskuvlla, ovddasteaddjiiguin čađahan 
čielggadeami sámi alit oahpu ja dutkama ovttas
barggu birra. Bargojoavku lea evttohan árbedieđu 
oktan fáddán máŋgga fáttá searvái main sáhtášedje 
ovttas bargat dutkama oktavuođas (gč. kap. 
12.3.4). 

Ealáhusovddideami ja árvobuvttadeami 
iešguđetlágan ortnegiin eanadoallošiehtadusas 
addet doarjaga earret eará báikkálaš biebmokul
tuvrra ovddideapmái, mii maiddái sáhttá sisttis
doallat álgoálbmotkultuvra. Boazodoallošiehtadu
sas várrejuvvojit jahkásaččat ruđat DjO-doibmii, ja 
dás lea sámi boazodoallodiehtu strategalaš fáddá. 
Maŋimus guokte jagi leat várren 0,5 milj. ruvnnu 
jahkái duođaštit ja ovddidit boazodoallonissoniid 
árbedieđu. Ulbmil lea ovddidit dieđu geavaheami 
fitnodatásaheapmái ja oahpahussii. 

Boazodoalu riikkaidgaskasaš fága- ja gaskkus
tanguovddáš (gč. kap. 1.5.3) lea ovttasráđiid Asso
ciation of World Reindeer Herders vuolggahan ja 
álggahan prográmma «EALAT». Dat galgá riik
kaidgaskasaš polárajagi prográmman geahčadit 
mo dálkkádatrievdamat váikkuhit boazoguohtu
miidda. Prošeavtta dehálaš ulbmil lea ovttaidahttit 
árbedieđuid dieđalaš dieđuiguin (gč. kap. 12.5.2.). 

Árbedieđu lea vejolaš fállat máŋgga oahpu/ 
oahppofáttá oassin ja máŋgga mearrin, ovda
mearkka dihtii: 
–	 Oahppofáddá mii erenoamážit čalmmusta árbe

dieđu – nu mo Sámi allaskuvllas – duodji, sámi 
biebmoárbevierru, váikkuhusiskan álgoál
bmotperspektiivvain (Impact Assessment With 
Indigenous Perspectives), álgoálbmotfilosofii
ja, juoigan ja muitaleapmi. 

–	 Oahppu mas sáhttet leat fáttát mat gusket 
sámi/máŋggakultuvrralaš diliide, ja mas sáht
tet leat dakkár válljenvejolaš fáttát mat erenoa
mážit čalmmustit sámi diliid/máŋggakultuvr
ralaš dieđu, ovdamearkan árbedieđu dakkár fá
gaid oassin go sámegiela, oahpaheaddjioahpu 
ja journalistaoahpu oassin. 

–	 Finnmárkku allaskuvllas lea bachelor- ja mas
teroahppu mátkeealáhusas ja hoteallafágain 
dakkár válljenvejolaš fáttáiguin go kulturárbe
turismmain dahje guossoheadddjiin ja gussiin. 

–	 Oahppit sáhttet ieža ge válljet čuolbmačilgehu
said mat gusket sámi dilálašvuođaide 
oppalaččat dahje árbedihtui erenoamážit 
iežaset master- dahje bachelorbarggus. 

–	 Romssa universitehtas leat buot fakultehtain 
oahppofáttát mat erenoamážit leat sámi diliid 
birra ja máŋggakultuvrralaš diliid birra, ja lea 

vejolaš váldit dutkioahpu sámi/álgoálbmot
gullevašvuođain. Oahppit sáhttet válljet čuol
bmačilgehusaid mat čatnasit árbedihtui. 

13.2	 Kultturdovddahemiid ja 
vuoiŋŋalaš kulturárbbi 
suodjaleapmi 

13.2.1	 Sámi kulturdovddahemiid 
dahkkivuoigatvuođaid 
suodjaleapmi 

Sámi kulturdovddaheamit leat suodjaluvvon 
vuoigŋadaguslága vuođul jus dat leat «vuoigŋadah
kosat», dat mearkkaša jus dat leat dahkkojuvvon 
iehčanas ávdnejeaddji vuoigŋanávccaiguin. 
Vuoigŋadagusláhka addá vuoigŋadahkkái okto
vuoigatvuođa máŋget dahkosa, ja dan almmuhit 
(dainna loaiddastit, bidjat dan internehttii). 
Vuoigŋadaguslágas čuovvu maiddái ahte go dagus 
geavahuvvo, de galgá vuoigŋadahkki namma boah
tit ovdan, ja ahte dahkosa galgá gieđahallat gudne
jahttimiin. 

Sámi dahkosiid ektui fertejit vuoigatvuođat dul
kojuvvot sámi árbevirrui: Lága mielde lea son 
guhte lea vuoigŋadahkki maiddái dahkosa eaiggát. 
Sámi riekteárbevieru mielde lea son gean juiget 
luođis, luođi «eaiggát», ja son dat ferte addit lobi 
dan geavahit eara láhkai go dušše juoigat dan. 
Dalle orru leamen lunddolaš dulkot vuoigŋada
guslága nu ahte dan gean luođis juiget, dego livččii 
ožžon vuoigatvuođaid iežas luohtái. 

Lea sierra sámi vuoigatvuođalašorga
nisašuvdna, Sámikopiija, mas lea kontuvra 
Kárášjogas. 

13.2.2	 Riikkaidgaskasaš bargu 
árbevirolaš kulturdovddahemiid 
ja árbedieđu suodjaleami birra 
WIPOs 

Árbediehtu ja kulturdovddaheamit leat sámi kul
tuvrra ja identitehta dehálaš oasit. Árbevirolaš kul
turdovddaheamit sáhttet leat juoigan, mui
talančehppodat ja duodji. Muhtun árbevirolaš kul
turdovddahemiid suodjala vuoigŋadagusláhka (mii 
gusto 70 jagi maŋŋágo vuoigŋadahkki lea jápmán), 
eará kulturdovddaheamit fas leat suodjalusa haga, 
ja dat gullet sámi kultuvrra oktasašárbái. Gealddut 
ja riiddut sáhttet bohciidit go iešguđetlágan fámut 
háliidit sámi kulturárbbi osiid ja sámi árbedieđu 
jorahit gávpin. 

Jagi 2000 ásahii organisašuvdna WIPO (World 
Intellectual Property Organization) lávdegotti mii 
galggai čielggadit genehtalaš resurssaide, árbe

dihtui ja folklorii (árbevirolaš kulturdovddahe
miide) guoski gažaldagaid (GRTKF). Lávdegotti 
ásahedje dannego máŋga riiddu čuožžiledje geava
han- ja gávpevuoigatvuođaid geažil genehtalaš 
resurssaide, árbedieđuide ja folklorii/árbevirolaš 
kulturdovddahemiide. 

Sihke Norga ja sámi organisašuvnnat 
(Sámiráđđi ja Sámikopiija) oassálastet árjjalaččat 
lávdegotti bargui. Lávdegotti barggus leat leamaš 
viehka garra vuostálasvuođat gaskal ovddádus
riikkaid ja industriijariikkaid, seammás go álgoál
bmotorganisašuvnnat leat leamaš duhtameahttu
mat ovdáneami njoahcivuođa geažil. Norga lea 
geahččalan doaibmat soabaheaddjin, ja lea earret 
eará lágidan seminára válljejuvvon oassálastiiguin 
jagi 2006 ja lea buktán konkrehta kompromissa
evttohusaid lávdegottis. Ain lea eahpečielggas mii 
šaddá lávdegotti barggu boađusin. Lea ráhkaduv
von teakstaevttohus sihke árbedieđu ja árbevirolaš 
kulturdovddahemiid/folklora rievttálaš suodja
leapmái, muhto miessemánus 2008 lea ain sierra
mielalašvuohta das galget go ollenge addit riikk
aidgaskasaš geatnegahtti njuolggadusaid dahje 
rávvemiid. 

Dattetge lea bargu leamaš ávkkálaš váttis
vuođaid kártema ja čielggadeami oktavuođas. Láv
degoddi váikkuha maiddái eanet riikkaidgaskasaš 
diđolašvuhtii ja diehtojuohkimii stáhtaid ja regi
uvnnaid sierranas čovdosiid birra das mo galggašii 
suodjalit árbedieđu ja kulturdovddahemiid. 

13.2.3	 UNESCO-konvenšuvdna 
vuoiŋŋalaš kulturárbbi 
suodjaleami birra ja UNESCO
konvenšuvdna 
šláddjiivuođa ja 
kulturdovddahemiid suodjaleami ja 
ovddideami várás 

Stuorradiggi mearridii juovlamánus 2006 ahte 
Norga galgá vuolláičállit guokte UNESCO-kon
venšuvnna – Konvenšuvnna vuoiŋŋalaš kulturárbbi 
suodjaleami birra (Sd.prp. 73 (2005–2006)) ja Kon
venšuvnna šláddjiivuođa ja kulturdovddahemiid 
suodjaleami ja ovddideami várás (Sd.prp. nr. 76 
(2005–2006)) mat leat dehálaččat árbedieđu hár
rái. Guktot konvenšuvnnat doaibmagohte Norggas 
cuoŋománu 17. beaivvi 2007. 

Konvenšuvnnaid vuolláičállima oktavuođas lea 
guktuid konvenšuvnnaid dáfus leamaš erenoamáš 
dehálaš čalmmustit Norgga álgoálbmogiid ja nati
onála unnitloguid árvvoštaladettiin ollašuhttá go 
Norga konvenšuvnna gáibádusaid. Goappašiid 
konvenšuvnnain válddahallojuvvojit álgoálbmogiid 
kulturdilit nu ahte dat addá buori vuođu ovddidit 

kulturpolitihkalaš doaibmabijuid erenoamážit sámi 
álbmoga dárbbuid ektui. 

Konvenšuvnnas vuoiŋŋalaš kulturárbbi hárrái 
lei oktavuohta álgoálbmogiidda ja nationála unnit
loguide guovddážis máŋgga gulaskuddancealkis. 
Earret eará čujuhuvvui ahte lea stuorát dárbu 
suodjalit sámiid ja nationála unnitloguid vuoiŋŋalaš 
kulturárbbi go earáid vuoiŋŋalaš kulturárbbi. Mii 
guoská sámi diliide, namahuvvojedje Sámi arkiiva 
ja sámi dávvirvuorkkát sámi njálmmálaš árbeáv
dnasiid vejolaš diehtočohkkejeaddjin ja diehto
vurkkodeaddjin. Daddjojuvvui dat ge ahte sáme
giella galgá eambbo geavahuvvošgoahtit dán barg
gus. Dan lassin deattuhuvvui ahte eambbo galg
gašii vuhtiiváldit iešguđetlágan joavkkuid vuoigat
vuođa hálddašit iežaset kultuvrra. Buot dát 
cealkámušat váldojuvvojit mielde Kultur- ja girko
departemeantta viidáset bargui go dat čuovvola 
vuoiŋŋalaš kulturárbbi konvenšuvnna vuolláičálli
ma. 

Konvenšuvdna kultuvrralaš šláddjiivuođa birra 
čalmmustahttá garrasit ahte kulturdovddahemiid 
suodjaleapmi ja ovddideapmi sisttisdoallá buot kul
tuvrraid ovttadássasašvuođa dohkkeheami ja buot 
kultuvrraid árvvus atnima, ja dát guoská earret 
eará álgoálbmogiid kultuvrraide. Konvenšuvnna 
vuolláičállimiin dovddastit oasehasat árbedieđuid 
mávssolašvuođa vuoiŋŋalaš ja ávnnaslaš riggodat
gáldun, ja ahte dát diehtu váikkuha positiivvalaččat 
ceavzilis ovdáneapmái, ja vel dasa ahte lea dárbu 
dán suodjalit ja ovddidit soahppevaš vugiid mielde. 
Konvenšuvdna čalmmusta maiddái man dehálaš 
kultuvrraid eallinvuoibmi lea buohkaide, ja 
álgoálbmogiidda ge, nu go dat dovddahuvvo sin 
friddjavuođas ávdnet, gaskkustit ja gilvit sin árbevi
rolaš kulturdovddahemiid ja go dan besset dahkat 
de váikkuhit iežaset ovdáneapmái ge. 

13.3	 Hástalusat sámi árbedihtui guoski 
barggus 

Árbediehtu čájeha ovdamearkkaid sámi kollektiiva 
dieđus ja muittus. Bargu CBDa čohkkenraporttaid 
ráiddus árbedieđu birra – «Composite Report», 
ONa Bistevaš forum ja Sámediggi aiddostahttet 
ahte dát diehtu lea maŋás mannamin nu ahte lea 
hoahppu dan duođaštit, ceavzzihit ja geavahit. Ear-
ret eará rievdan birasdilit ja eallinvierut váikkuhit 
dasa ahte dieđut jávket. Dát lea maiddái dakkár 
diehtu mii dáidá leat mávssolaš daid dálkkádatnup
pástusaid ektui, maid mii dál dárkot. 

Leat máŋga čoavddekeahtes hástalusa ja 
gažaldaga mat čatnasit sámi árbedihtui. Ja de leat 
máŋga riikkaidgaskasaš bargoneavvu maid ferte 

árvvoštallat geavahišgoahtit go árbedieđuid gea
vatlaš bargu galgá čađahuvvot. Ráđđehus háliida 
ahte dáid hástalusaid galget Sámediggi, 
áššáigullevaš departemeanttat ja guovdilis fágaei
seválddit digaštallat. 

Dárbu lea árvvoštallat earret eará árbedieđuid 
registrerenvuogi ja -vuogádaga, vurkkodeami ja 
geavaheami, daid duođaštandoaibmabijuid strate
giijaid maid báikkálaš ásahusat čađahit, eaiggát
dilálašvuođaid prisihpaid čielggadeami, gea
vaheami ja vuoigatvuođaid mat čatnasit sámi árbe
dihtui jna. Ferte maiddái árvvoštallat galgá go 
gulaskuddat eará riikkaiguin makkár vásáhusat sis 
leat árbedieđuid barggus, ja galgá go geavahit eará 
vejolašvuođaid mat leat riikkarastásaš ovttasbarg
gus. 

Dákkár hástalusaid dusten gáibida barggu 
maid ferte konkretiseret máŋga jagi, ja dat gáibida 
ásahusaid ja organisašuvnnaid gaskasaš ovttas
barggu báikkálaččat, guvllolaččat, riikkalaččat ja 
riikkaidgaskasaččat. 

13.4	 Strategiijat ja doaibmabijut 

Go Norga vuolláičállá riikkaidgaskasaš kon
venšuvnnaid, de mearkkaša dat ahte Norga geatne
gahttá iežas riikkalaččat ja riikkaidgaskasaččat 
ollašuhttit konvenšuvnnaid ulbmiliid. Erenoamážit 
konvenšuvdna biologalaš šláddjiivuođa birra ja 
UNESCO konvenšuvdna vuoiŋŋalaš kulturárbbi 
birra cealká juoidá Norgga geatnegasvuođaid birra 
árbedieđuid hárrái. Oktavuođalaččat sáhttet dák
kár konvenšuvnnat leat árbediehtobarggu ollislaš 
vuođđun, ja dagahit referánsačuoggáid viidáset 
politihkkaovddideapmái. Dan lassin addet kon
venšuvnnat vuolggasaji vejolaš riikkaidgaskasaš 
ovttasbargui. 

Árbedihtui guoski davviriikkalaš ovttasbargu 
lea dehálaš sihkkarastin dihtii sámi kultuvrra dav
viriikkalaš perspektiivvas. Dat optimaliserešii ge 
resursageavaheami metodalaš ja geavatlaš árbe
diehtobarggu ektui. Dán ferte árvvoštallat dan kul
tuvrralaš ovttasbarggu ektui mii muđui lea Davvi
riikkain ja ovttasráđiid Ruoššain, nannen dihtii 
sámi giela, kultuvrra, ealáhusaid ja servodateal
lima. 

Biologalaš šláddjiivuođa konvenšuvnna okta
vuođas digaštallojuvvo árbedieđuid registarastin 
oktan doaibmabidjun máŋgga doaibmabiju gask
kas árbedieđuid seailluheamis. Dárbu lea čielgga
dit gažaldagaid mat gusket sámi árbedieđuid regis
tarii Norggas ovttasbargun gaskal Sámedikki, 
áššáigullevaš departemeanttaid ja ásahusaid. 
Gažaldat lea mo registarastin sáhttá váikkuhit 

árbedieđuid čalmmusteapmái, legitimeremii ja 
viidáset ovddideapmái, ja nu nannet sámi báikegot
tiid. Čielggadeapmi berre leat dan mearrideami 
vuođđun galgá go dakkár registtar ásahuvvot Nor
gii. 

Ráđđehus háliida čađahit bajumus prinsihppan 
dan ahte árbedieđut mat čohkkejuvvojit báik
kálaččat, galget leat báikkálaš servodahkii ávkin, ja 
dan láhkai leat dehálaš fáktorin báikkálaš doaim
maid ja ovddideami ektui. Čohkkejuvvon dieđut 
ovdamearkka dihtii registariidda berrejit nu orga
niserejuvvot ahte báikegottit mat leat addán dáid 
dieđuid, galget álkit beassat geavahit registariid 
sisdoalu. Nu lea ge ulbmil nannet báikkálaš doaim
maid mat čatnasit sámi árbedieđuid áim
mahuššamii. Dákkár bargu sáhttá maiddái leat 
dehálaš lotnolasealáhusaid plánejuvvon árvoháh
kanprográmmii mii álggahuvvo 2008 rájes (gč. kap. 
20.5.5). Ráđđehus oaivvilda ahte sámi báikegottit 
dakkár guvllolaš ja báikkálaš sámi ásahusaid bokte 
go giella- ja kulturguovddážiid, dávvirvuorkkáid 
jed.bokte berrejit oažžut dehálaš oassálastirolla 
árbedieđuid kárten-, geavahan- ja vurkkodanpro
sessii. Ráđđehus háliida ovttasráđiid Sámedikkiin, 
áššáiguoskevaš departemeanttaiguin ja ásahusai
guin 
–	 álggahit barggu mas geahčadit daid riikkaid

gaskasaš iešguđetlágan bargoneavvuid okta
vuođa main lea váikkuhus go Norggas galgat 
čađahit geavatlaš barggu árbedieđuiguin 

–	 gávdnat vejolašvuođaid ovttas bargat árbe
dieđuiguin davviriikkalaš dásis 

–	 čielggadit gažaldagaid mat čatnasit sámi árbe
dieđuid registarii Norggas nu ahte vuoigat
vuođalaš, metodalaš ja etihkalaš gažaldagat 
árbedieđuid čohkkema, vurkkodeami ja gea
vaheami oktavuođas sáhttet čielggaduvvot 

Ráđđehus lea jagi 2008 várren 1,3 milj. ruvnnu 
Bargo- ja searvadahttindepartemeantta bušehttii 
dakkár doaimmaide mat galggašedje nannet sámi 
árbedieđuid čohkken-, vuogádahttin- ja geavahan
barggu. Ráđđehus áigu čavgadit bargat 

ovttasráđiid Sámedikkiin dáid ruđaid geavaheami 
oktavuođas. Sámediggi lea maiddái várren ruđaid 
sullasaš ulbmiliidda iežas jagi 2008 bušeahtaide. 
Ráđđehus háliida ovttasráđiid Sámedikkiin ja sámi 
organisašuvnnaiguin čađahit: 
–	 konferánssa mii čuvge gažaldagaid árbe

dieđuid čohkkema viidáset barggu ektui 
– bođu ovddasmanni prošeavttaid mat addet 

vásáhusaid bargat árbedieđuiguin sámiid 
ássanguovllu iešguđet osiin 

–	 ovdaprošeavtta mii addá čohkkejuvvon dieđuid 
visogova, dálá ja plánejuvvon doaimmaid viso
gova, ja mii čilge daid dárbbuid mat leat sámi 
árbedieđuid ektui. 

Boksa 13.2 Luossanamahusat 

Deanuleagis


Deanuleagi luossanamahusat čájehit árbe
dieđuid luosa ahkejuoguid ja johtalemiid 
birra: 

Diddi: Unna luosaš, 2,5 kilo rádjai, goargŋu 
Detnui mihcamáráiggi 

Linddor: Unna luosaš, stuorát go diddi 
Luosjuolgi: Sullii 3–5 kilosaš luossa 
Luossa: Luossa, áinnas go lea ollesšattot 
Duovvi: Njiŋŋálas luossa, meađđinluossa 
Goadjin: Stuorra varris luossa 

Čuonžá: Buoiddes luossa mas ii leat meađđin 
ii ge guoksa, goargŋu johkii čakčat 

Vuorru: Luossa mii lea orron jogas dálvvi 
Šoaran: /vuorru: Luossa mii manná merrii 

giđđat ja boahtá fas johkii čakčat 
Guvžá: Mearradápmot 
Gudjor: Mearradápmot mii lea orron jogas 

dálvvi 
Valas: Mearrarávdu 

Gáldu: Den elvesamiske kulturen/Čáhcegáttesámiid kul
tuvra; Varanger Samiske Museums skrifter/Čálliidlágá
dus 2007 



156 Sd.dieđ. nr. 28 2007– 2008 
Sámepolitihkka 

14 Sámi kulturpolitihkka


Ráđđehus áigu Kulturloktemiin nannet kultursu
orggi vai bajida kulturdoaimmaid árvvu servodat
ja politihkkasuorgin. Ulbmil lea ahte 2014 rádjái 
galgá stádabušeahtas mannat okta proseanta kul
turdoaimmaide. Ráđđehusas lea višuvdna ahte 
Norga galgá leat njunuš kulturnašuvdna mii 
deattuha kulturdimenšuvnna buot servodaga 
osiin. Iešalddis lea juo dáidagis ja kultuvrras stuora 
árvu. Seammás mearkkaša kultuvrra vuoruheapmi 
hui ollu eará servodatsurggiide nugo ealáhusovdá
neapmái ja bargosajiide, ovttaiduhttimii ja fátm
masteapmái, dearvvašvuhtii, oahpahussii ja hutkái
vuhtii. 

Soria Moria-cealkámušastis áigu ráđđehus buo
ridit Sámedikki vejolašvuođaid doaimmahit aktiiva 
kulturpolitihka ja buoridit sámi dáiddáriid ja kultur
bargiid rámmaeavttuid. Ráđđehus deattuha ahte 
sámi kulturpolitihkkii leat juste seammá váldoprin
sihpat go muđuige kulturpolitihkkii. Sámi kultur
politihkas lea juo iešalddis árvu ja dat addá vásáhu
said mat sáhttet leat dehálažžan dasa ahte ovddidit 
ovttaskasolbmo iešvuođa ja eallinkvalitehta. 
Dáidda, kultuvra ja kulturárbi huksejit identitehta 
ja dahket min dihtomielalažžan dasa geat mii leat ja 
gosa mii gullat. Das lea árvu ovttaskasolbmui, ja 
das lea fápmu hábmet servodatovdáneami. 

Ráđđehus bargá guovtti váldolinnjá vuođul vai 
stáda ovddasvástádus sámi kulturbargguide váldo
juvvo vuhtii. Nuppe bealis sámi kulturpolitihkka 
mielddisbuktá ahte eiseválddit, álgoálbmogiid 
vuoigatvuođaid riikkaidgaskasaš geatnegas
vuođaid vuođul, geahččalit nannet Sámedikki 
bokte sámi identitehta ja sámi kultuvrra máŋgga
bealatvuođa. Nuppe bealis ferte eiseválddiid bajit
dási kulturpolitihkas leat dihtomielalašvuođa 
oaidnu dasa mot sámi kultuvra ja sámi kultuvrralaš 
máŋggabealatvuohta váldojuvvo vuhtii nationála 
kulturpolitihkas. 

Lea dehálaš geahččat sámi kultuvrra hástalu
said Norgga kultureallima seamma sullasaš 
hástalusaid oktavuođas, ja erenoamážit kultuvr
ralaš máŋggabealatvuođa ja globaliserema okta
vuođas. Earret eará deattuhuvvo Sd.dieđ. nr. 17:s 
(2005–2006) kultuvrra máŋggabealatvuođa ávvu
danjahki 2008 ahte sámegielas ja sámi kultuvrras 
lea erenoamáš sadji kultuvrralaš máŋggabealat
vuođa barggu nannemis. Dakkár perspektiiva lea 

dehálaš go galgá ipmirdit sámi kultuvrra saji ja 
mearkkašumi Norgga kultureallimii, sihke historj
jálaččat ja boahtteáiggis. 

Sámediggi eanaš muddui hálddaša juollude
miid sámi kulturdoaimmaide, gč. kap.14.4. Lea 
Sámedikki ovddasvástádus fuolahit ahte ruđat gea
vahuvvojit buoremusat nu ahte nannejit ja áim
mahuššet sámi kultuvrra. Norgga eiseválddit gal-
get gozihit ahte rámmaeavttut leat sajis vai sámi 
kulturdoaimmaid sáhttá buoremus lágiid ain eanet 
ovddidit. Eiseválddiin lea maid ovddasvástádus 
dasa ahte álbmot beassá oahpásnuvvat sámi kultur
fálaldagaide ja daid geavahit, ja dakko bokte oažžut 
ipmárdusa sámi kultuvrra dilálašvuhtii Norggas. 

Sd.dieđ. nr. 48:s (2002–2003) Kulturpolitihkka 
2014 rádjái čuožžu ahte Norgga eiseválddiin lea 
erenoamáš ovddasvástádus veahkehit bisuhit ja 
ovddidit sámi kultuvrra, sihke gulahallama bokte 
ja ovttasráđiid Sámedikkiin. Deattuhuvvui maid 
ahte lea vearrivuohta gaskal sámi kultuvrra dála 
dárbbuid ja olámuttos resurssaid, ja ahte lea 
dehálaš ahte sámi kulturásahusat ja prošeavttat 
ožžot dohkálaš ekonomalaš eavttuid. 

Stuoradikki kulturdieđáhusa meannudeamis, 
ledje hui ovttaoaivilis ahte sámi kultuvrra áim
mahuššan ja viidáset ovdánahttin lea našuvnnalaš 
ovddasvástádus, gč. Árv. S. nr. 155 (2005–2004). 
Ovddasvástádusa berre doaimmahit lagaš gulahal
lamis Sámedikkiin, ja Sámedikki politihka láides
teamit berrejit biddjojuvvot vuođđun. Lávdegotti 
eanetlohku oaivvildii ahte berre jođihuvvot dakkár 
politihkka mii áiggi mielde geahččala eanaš mud
dui mearrádusaid ja ekonomalaš vuoruhemiid 
bidjat Sámediggái dahje daidda orgánaide maid 
Sámediggi nammada. Nu oažžu buoremus vuođu 
ovddidit viiddis sámi kulturpolitihka. Eanetlohku 
deattuha ahte hálddašanovddasvástádusa sirdin 
Sámediggái ii mearkkaš ahte Norgga eiseválddit 
eai váldde ovddasvástádusa. 

Kulturloktema ulbmiliid ja Soria Moria-ceal
kámuša čuovvoleapmin lea ráđđehus lasihan juol
ludemiid Sámediggái Kultur- ja girkodeparte
meantta bušeahtas 21 milj. ruvnnuin golmma jagi 
badjel, gč. kap.14.4. Sámi aviissaid doarjja lea lassá
nan 5 milj. ruvnnuin jagi 2008. Dasa lassin leat juol
luduvvon ruđat Nuortalaš musea, Ája sámi 
guovddáža- ja Sámi arkiivva huksenprošeavttaide. 

14.1 Eambbo kulturdoahpaga birra 

Kultuvra lea rabas doaba, man oaivilsisdoallu his
torjjálaččat lea rievddadan. Sd.dieđ. nr. 48 (2002– 
2003) sirre gaskal viiddis ja gáržžes kulturdoah
paga definišuvnna. Goappeš definišuvnnat leat 
dehálaččat kulturpolitihkalaš oktavuođas. 

Viiddis ipmárdusas fátmmasta doaba árvvuid, 
norpmaid, máhtuid, symbolaid ja dadjanmálliid 
mat leat seammaláganat dihto servodaga dihto 
joavkkus. Diekkár ipmárdusain fátmmasta sámi 
kultuvra visot mii lea boazodoalu, guolásteami ja 
luondduriggodagaid hálddašeami – materiálalaš 
kulturvuođu rájes – gitta gelbbolašvuođasirdima ja 
biktasiid rádjái. 

Gáržžit doaba geavahuvvo iešguđetge doaim
maid birra mat leat kultureallimis ja kulturpolitih
kas go daid ipmirda ráddjejuvvon servodatsuorgin. 
Dán dieđáhusa kapihttalis lea kulturdoahpaga 
ipmárdus guovddážis. Liikká ii leat álot nu álki sir-
ret dan guovtti doabaipmárdusa. 

Ovdal lei dábálaš geahččat Norgga servodaga 
kultuvrralaččat oktan, ja kulturpolitihkalaččat lea 
deattuhuvvon ahte galgá gávdnot okta našuvnnalaš 
oktasaškultuvra. Máilmmemiehtádeapmi ja indivi
dualiseren lea dagahan ahte ovttaláganvuođa ja 
našuvnnalaš ovttaiduhttima ideálaid dál hástalit 
ođđamállet iešguđetláganvuođat. Kulturpolitihka 
lea guođđán dan perspektiivva ahte ráhkadit dušše 
ovttalágan oktasaškultuvrra ja sirdásan dan guvlui 
ahte láhčigoahtán dili ovddidit kultuvrra masa lea 
vuođđun girjáivuohta ja máŋggabealatvuohta mii 
lea mihtilmasat dálá kulturdilálašvuhtii. Kultuvra 
lea rabas proseassa, ja čuožžila, stuorru ja rievdá 
go deaivvada eará kultuvrraiguin. 

Dál suddet kultursuorggit dávjá oktii šáŋgáriid 
ja našuvnnalaš identitehtaid rastá. Earret eará gáv
dnojit ovdamearkkat buriid ovttasbargo
prošeavttaide gaskal sámi, dáčča ja kveanalaš dáid
dáriid. Prošeavttaid sáhttá maiddái hábmet árbe
vieruid rastá, ja gávdnojit prošeakta ovdamearkkat 
main árbevirolaš kulturovdanbuktimat biddjojuv
vojit ođđa oktavuođaide mat eai leat čielgasat 
etnalaš árbevierus, ja mas dakkár kategoriseren ii 
oba leatge áigumuššan. 

Dat lea váikkuhan eiseválddiid bajitdási politih
kalaš láidestemiide. Sd.dieđ. nr. 17 (2005–2006) 
kultuvrra máŋggabealatvuođa ávvudanjahki 2008 
lea ovdamearkka dihte ulbmil ovddidit duohta 
máŋggakultuvrrat servodaga mas kulturolggos
buktimat deaivvadit ja ovdánit, ja mas ođđa kul
turolggosbuktimat ráhkaduvvojit. 

Dihtomielalašvuohta ahte sámi álbmogis lea 
iežaset kultuvra, lea lassánan maŋimus logi jagis, ja 
mii sáhttit hupmat ahte sámiin lea ovdánan sierra 

sámi kulturpolitihkka 1980- logu gaskamuttu rájes. 
Lea erenoamážit deattuhuvvon ahte sámiin alddii
neaset galgá leat ovddasvástádus ja váldi hálddašit 
ja ain ovddidit sámi kultuvrra, ja Norgga eiseváld
dit leatge dan dihte bidjan muhtun bargguid ja 
ovddasvástádussurggiid Sámediggái. 

14.2	 Sámi kultuvra Kultur- ja 
girkodepartemeantta ortnegiid 
vuolde 

Stáhta galgá áimmahuššat iešheanalaš ovddas
vástádusa sámi kultuvrii, bajitdási našuvnnalaš kul
turpolitihka bokte mii maid fátmmasta sámi kul
tuvrra. Dasa gullet juolludeamit stáhtalaš doaim
maide, doarjagat dáidda- ja kulturásahusaide ja 
ovttaskas dáiddáriidda, ja doarjagat investeremiid
da. Dán dieđáhusas addojuvvojit ovdamearkkat 
mot sámi kultuvra čalmmustahttojuvvo daid ortne
giid bokte. 

Nationála ortnegat fátmmastit earret eará 
Norgga kulturfoandda ruhtajuolludemiid, dáiddár
stipeanddaid, Kultuvrralaš skuvlalávkka ja kultur
viesuid. Eiseválddiin lea maid erenoamáš ovddas
vástádus sámegillii sámegiela giellanjuolggadusaid 
ovddasvástádusa bokte. 

Earret mottiin spiehkastagain leat ásahusat ja 
ortnegat main lea čielga sámi sisdoallu biddjon 
Sámedikki hálddašeami vuollái. Dáiddárat ja kul
turbargit geat ohcet doarjaga Sámedikki 
hálddašanortnegiin, sáhttet maid ohcat doarjaga 
nationála ortnegiin. erenoamážit lea dat dehálaš vai 
sihkkarastá ahte hálddašanovddasvástádusa sirdin 
Sámediggái ii dagat ahte sámi kultuvra marginali
serejuvvo. 

Norgga kulturpolitihkas lea eaktun ahte kvali
tehta lea buorre, muhto ii ovttabeallásaš. Kvali
tehtaárvvoštallan sáhttá váikkuhit iešguđet ládje, 
muhto muhtun ortnegat eaktudit kvalifiserejuv
von, fágalaš árvvoštallama dáiddalaš dahje kultuvr
ralaš kvalitehtas. Eanaš nationála kulturortnegat, 
nugo ovdamearkka dihte Norgga kulturfoandda 
juolludeamit, dáiddárstipeanddat dahje ABM-ovdá
neami prošeaktaruđaid juolludeamit, juhket ruđaid 
dáiddalaš kvalitehta vuođul. Muhtun ortnegiin, 
nugo ovdamearkka dihte Kultuvrralaš skuvlalávk
ka, das juhkkojuvvojit ruđat eará hálddašandásiide 
mat fas juhket daid viidáset. Kultur- ja girkodepar
temeanta čuovvu giehtaguhkkosaš gaskka prin
sihpa, iige dárkkis dáiddalaš árvvoštallamiid. 

Dábálaš prinsihppan eai várrejuvvo sierra earit 
erenoamáš joavkkuide mat leat dáid ortnegiid 
vuolde. Lea goitge dehálaš ahte kulturásahusat 

sihke sámi váldoguovlluin ja olggobealde daid 
gaskkustit sámi kultuvrra. Sámi dáiddáriid 
prošeavttat dahje prošeavttain main lea sámi kul
tuvra fáddán, leat maŋimus jagiid juolluduvvon 
ruđat, ja lea viiddis kulturlonohallan gaskal Norgga 
ja sámi ásahusaid. 

Fylkkagielddat ja suohkanat galget fuolahit 
ekonomalaš, organisatuvrralaš, rávvejeaddji ja 
eará dehálaš gaskaomiid ja doaibmabijuid mat 
ovddidit ja láhčet dili viiddis kulturdoaimmaide 
sihke báikkálaččat ja regionálalaččat, gč. lága alm
molaš eiseválddiid ovddasvástádusa birra kulturd
oaimmaide (gč. kap. 14.3) Dán bargui gullá maid
dái báikkálaš ja regiuvnnalaš dásis čuovvolit dan 
ovddasvástádusa mii stádas lea váldit vára ja láhčit 
dilálašvuođa sámi kulturovdáneapmái. 

Ovttasbargošiehtadus gaskal Sámedikki ja fylk
kagielddaid lea dehálaš buvttus mii sihkkarastá ja 
ovddida sámegiela, sámi kultuvrra ja ealáhusaid. 
Sámediggi lea ráhkadan šiehtadusaid Finnmárkku, 
Romssa ja Nordlándda fylkkasuohkaniiguin, ja 
sierra šiehtadusa lullisámi guvlui Nordlándda, 
Davvi- ja Lulli-Trøndelága ja Hedmárkku fylkka
gielddaiguin. Šiehtadusas čuožžu čielgasit ahte vál
doulbmila oassin lea nannet ja čalmmustahttit sámi 
kultuvrra ja sámegiela, ja das leat sierra mearrádu
sat kultursurggiide, earret eará museaide, musihk
kii, govvadáidagii ja teáhterii. Romssa fylkkasuoh
kaniin šiehtadusas deattuhuvvo erenoamážit sáme
giella ja dat sisttisdoallá earret eará dábálaš 
mearrádusa das ahte goappeš bealit leat miehte
mielalaččat sámegiela hálddašanguovllu vejolaš 
viiddideapmái. 

14.3	 Sámi kulturpolitihka 
rievttálaš vuođđu 

Kulturpolitihka čađaheapmi soaitá ovddimusat 
dáhpáhuvvat ekonomalaš gaskaomiid geavaheami 
bokte, ja lea dábálaš ipmárdus ahte kultursuorggis 
lágat eai báljo geavahuvvo stivrenreaidun. Gávdno
jit liikká lágat mat muddejit kultursuorggi 
iešguđetlágan osiid, ja ráđđehus áigu go válddii 
atnui Lága suoidnemánu 29. b. 2007 nr.89 alm
molaš eiseválddiid ovddasvástádusa birra kultur
doaimmaide (kulturlága) addit kultursuorgái 
ollislaččat vel eanet árvvu ja stáhtusa almmolaš 
ovddasvástádussuorgin. Kulturlágain lea dehálaš 
čuokkis Soria Moria-cealkámušas čađahuvvon, 
mas lea deattuhuvvon ahte ráđđehus háliida váldit 
atnui álkis, dábálaš kulturlága mas boahtá ovdan 
ahte almmolaš eiseválddiin lea kultursuorgái 
ovddasvástádus. 

Kulturláhka nanne ahte eiseválddiin lea 
ovddasvástádus ovddidit ja láhčit dilálašvuođa ollu 
kulturdoaimmaide, vai buohkat ožžot vejolašvuođa 
oassálastit kulturdoaimmaide, sihkkarastet ahte 
buohkain lea olámuttos ámmátlaš dáidda- ja kultur
fálaldat ja ahte sii besset vásihit ollu kulturolggos
buktimiid. 

Kulturláhka lea dábálaš, das eai leat bienalaš 
láidesteamit juolludandássái, vuoruhemiide dahje 
stáhta, fylkkagieldda ja suohkaniid kultursuorggi 
organiseremii. Lágas lea stuora munni báikkálaš 
iešstivrejupmái. Dat liikká deattuha ahte fylkka
gielddat ja suohkanat galget fuolahit ekonomalaš, 
organisatuvrralaš gaskaomiid ja doaibmabijuid 
mat ovddidit ja láhčet dili viiddis kulturdoaim
maide sihke báikkálaččat ja regiuvnnalaččat. Kul
turláhka galgá maiddái veahkehit sihkkarastime 
doaibmanmuni nationála kulturpolitihkkii mađi 
eanet globaliserejuvvon máilmmis. 

Sámediggi doarju dakkár lága evttohusa kultur
lága evttohusa gulaskuddanvástádusas. Sámediggi 
deattuhii seammás stáda erenoamáš ovddasvástá
dusa sámi kultuvrii, ja oaivvildii ahte fylkkagielddat 
ja suohkanat fertejit váldit eanet ovddasvástádusa 
kulturdoibmii. Sámediggi čujuhii earret eará 
Sámedikki ja fylkkagielddaid ovttasbargošiehtadu
saide, mat čalmmustahttet fylkkagielddaid ovddas
vástádusa regiuvnnain ovddidit sámi kultuvrra. 

14.3.1	 Lágat mat erenoamážit gusket 
sámi kultuvrii 

Sámegielas ja sámi kultuvrras lea erenoamáš sud
djen Vuođđolága § 110 a bokte. Norgga stádas lea 
geatnegasvuohta aktiivvalaččat mieldeváikkuhit 
dasa ahte sámi kultuvra fievrreduvvo viidáset 
Norggas. Dát mielddisbuktá maiddái geatnegas
vuođa ekonomalaš ja eará gaskaomiiguin láhčit 
dilálašvuođaid vai duođai leat muttágit seammalá
gan bohtosat sámiid ja stuoraservodaga kultur
doaimmaheamis. 

Kultur- ja girkodepartemeanttas lea háld
dašanovddasvástádus 3. kapihttalii sámegiela 
birra, lágas geassemánu 12. b. 1987 nr. 56 Sáme
dikki ja eará sámi riektedilálašvuođaid birra. Sáme
giela mearrádusat leat sihke prinsihpalaččat ja gea
vatlaččat dehálaččat vai sihkkarastá joatkima sámi 
kultuvrras. Lagabut čilgehus gávdno kap. 19.4.1. 

Lága geassemánu 9. b. 1978 nr. 50 mielde kul
turmuittuid birra, de ii leat lohpi doalvut sámi kul
turmuittuid riikkas olggos jus ii gávdno dohkálaš 
olgoriikii doalvunlohpi, gč § 23 bustávva c. Riddo-
DuottarMuseat Kárášjogas lea ožžon válddi 

meannudit ohcamiid ja dahkat mearrádusaid sámi 
kulturmuittuid birra mat dolvojuvvojit olgoriikii, 
beroškeahttá man boarrásat leat. Olgoriikii doal
vunlobi galgá dábálaččat addit jus kulturmuitodáv
vir ii leat dehálaš dutkamiid dahje Norgga kul
turárbbi bisuheapmái ja gaskkusteapmái, gč. 
láhkaásahusa olgoriikii doalvut ja riikii buktit kul
turdávviriid § 6 mielde. Sámediggi lea láhkaása
husa § 7 mielde váidinásahus áššiin mat gullet gil
dosiidda olgoriikii doalvut kulturdávviriid. 

Lea leamašan dárbu § 23 definišuvnna veaháš 
muddet. Kultur- ja girkodepartemeanta lea danin 
ovddidan proposišuvnna mas evttoha rievdadusaid 
dahkat kulturmuitolágas, gč. Od. Prp. nr. 49 (2007– 
2008)) Láhka rievdadusaid birra geassemánu 9. b. 
1978 nr. 50 lágas kulturmuittuid birra. Evttohuvvo 
bidjat oppalaš čállosa kulturmuitolága § 23:i ahte 
lobi haga ii galgga olgoriikii fievrredit dáidagiid 
dahje kulturdávviriid mat leat dehálaččat Norgga 
kulturárbbi, dáidaga ja historjjá seailluheapmái, 
dutkamii ja gaskkusteapmái. Oppalaš láhkačállo
siin, de láhkaásahus lagabui muddešii mat meroš
tallojuvvojit leat kulturávnnasin. 

Lea mearriduvvon sierra láhka dasa mot 
Norgga báikenamaid galgá čállit, gč. lága mies
semánu 18. b. 1990:s nr. 11 báikenamaid je. Lágas 
leat earret eará njuolggadusat dan birra mot sámi 
báikenamaid galgá čállit, gii galgá geavahit mearri
duvvon čállinvuogi ja makkár guovlluin galgá gea
vahit sámi báikenamaid. 

Kultursuorggis muhtin eará lágat gusket sámi 
dilálašvuođaide eambbo eahpenjuolgut. Ovda
mearkka dihte muddejuvvo sámi girjerádjobuhta
dus (geahča kap. 14.8.2) lága bokte miessemánu 
29. b. 1987, nr. 23 girjerájusbuhtadusaid birra, ja 
sámegielat čállosiid birra mat leat addojuvvon lága 
mielde geassemánu 9. b. 1989 nr. 32 addingeatne
gasvuođa birra dábálaš olámutto dokumeanttain 
mas gaskkustuvvo viidáset okta gáhppálat Sámi 
erenomášgirjerádjui. 

14.3.2 Riikkaidgaskasaš šiehtadusat 

Váldoprinsihppa ILO-konvenšuvdna nr.169:s (gč. 
kap. 1.3.4) lea álgoálbmogiid vuoigatvuohta bisuhit 
ja ain ovddidit iežaset kultuvrra, ja eiseválddiid 
geatnegasvuohta álggahit doaibmabijuid mat dor
jot dan barggu. Konvenšuvdna referere kultuvrii 
viiddis ipmárdusas, muhto bidjá maiddái dehálaš 
láidestemiid dasa ahte nationála dásis hábmet sámi 
kulturpolitihka. Konvenšuvnnas leat mearrádusat 
álgoálbmogiid vuoigatvuođa birra ieža mearridit 
iežaset kultuvrralaš ovdáneami ja oahppat geavahit 
iežaset giela. Lassin dasa konvenšuvdna dohkkeha 
álgoálbmogiid dáhtu ja dárbbu hálddašit iežaset 

ásahusaid, iežaset eallinmálle ja iežaset eko
nomalaš ovdáneami. Dát mielddisbuktá dohkkehit 
dan ahte álgoálbmogat háliidit bisuhit ja eanet 
ovddidit iežaset identitehta, giela ja oskku. 

Lagabut čilgehusa Eurohpálaš šiehtadusas regi
ovdna- dahje minoritehtagielaid birra (minoritehta
gielaidšiehtadus) gávdná kap. 19.3.1:s. 

Mii guoská riikkaidgaskasaš bargguide, WIPO 
bargu suddjet árbevirolaš kulturolggosbuktimiid ja 
árbevirolaš máhtuid ja UNESCO-konvenšuvdna 
vuoiŋŋalaš kulturárbbi suddjema birra ja 
UNESCO-konvenšuvdna suddjet ja ovddidit ollu 
kulturolggosbuktimiid, geahča kap. 13:ái. 

14.4	 Sámi iešmearrideapmi 
kultursuorggis 

Sámi kultuvrras lea positiiva ovdáneapmi visot kul
tursuorggis. Erenoamážit lea dehálaš mearkkašit 
ahte eanet sámi dáiddárat ja prošeavttat leat 
oainnusin dahkan iežaset erenoamážit doaim
maheami dáiddasuorggis, earret eará musihkas. 

Ráđđehus lea mearkkašan ahte Sámediggi 
vuoruha bajás kulturáigumušaid, ja árvvoštallá 
Sámediggi leat ásahussan masa buoremusat heive 
leat váldoovddasvástádus hálddašit sámi kultuvrra. 
Ráđđehus lea čuovvolan dan go Sámediggái lea 
kultursuorggis lasihan ruhtajuolludeami badjel 21 
miljovnna ruvnnuin, dahje badjel 60 proseanttain 
2006–2008:s. Ruhtajuolludeapmi lea 53,5 milj. 
ruvnno 2008:s. 

Bajitdási ulbmil lea ahte sámiin galgá leat oalle 
muttu iešmearridanriekti iežaset guoskevaš 
gažaldagain. Dát mielddisbuktá earret eará ahte 
lea hálddašanovddasvástádus iežaset áššiide ja ieža 
sáhttit vuoruhit ovdamearkka dihte kultursuorg
gis. Eiseválddiid bealis lea deháleamos gaska
oapmi čuovvolit ovddasvástádusa sámi kultuvrii 
leamašan addit Sámediggái válddi stáhtalaš ruhta
duvvon sámi kulturdoaibmabijuide. Sámediggi lea 
dat mii eanaš muddui hálddaša ruđaid sámi doai
bmabijuide mat leat Kultur- ja girkodeparteme
antta bušeahtas. 

Bargo- ja searvadahttindepartemeantta juollu
deapmi Sámediggái bušeahttakapihttalis 680, 50
poasttas, dasa gullet maid ruđat ovddeš Sámi kul
turfondii, guovttegielalašvuođaruđat sámegiela 
hálddašanguovllu suohkaniidda ja fylkkagield
daide, ja eará gielladoaibmabijuide. 

1993 rájes leat eanet doarjjaortnegat maid 
departemeanttat ovdal hálddašedje, čohkkejuvvon 
Gieldda- ja bargodepartemeantta bušehttii ja sirdo
juvvon Sámediggái. Kulturdepartemeantta ovddas
vástádussuorggis gulai dat Norgga kulturráđi vár

rejupmi sámi kultuvrii, doarjja sámi lágádusdoi
bmii, doarjja sámi dáiddárorganisašuvnnaide, 
doarjja Sámi dáiddaguovddážii Kárášjogas ja Sámi 
kulturguovddážii Árbordis. Dasa lassin Sámi sier
rabibliotehka stivrra ja sámiradio prográmmaráđi 
nammadeapmi sirdojuvvui Sámediggái. Gielddade
partemeanta fápmudii seammás Sámediggái válddi 
juohkit guovttegielalašvuođadoarjagiid suohkaniid
da ja fylkkagielddaide. 

Sámedikki válddi lassáneami mielde ásahii 
Girko- ja kulturdepartemeanta 2002:s ođđa 
bušeahttakapihttala 320 Dábálaš kulturulbmilat, 
poasta 53 Sámi kulturulbmilat. Seammás ruhtajuol
ludeamit sámi musihkkafestiválaide, sámi dáiddár
stipeanddaide ja stipeandalávdegottebuhtadusat, 
čájáhusbuhtadusat sámi dáiddaásahusaide, Beaiv
váš Sámi Teáhter, báikenammanevvohat, Sámi 
sierrabibliotehka, johtti girjerájusbálvalus ja sámi 
museat biddjojuvvojedje dán postii. Eaktuduvvo 
ahte Sámediggi juohká ruđaid dáid doaibmabi
juide, ja muđui hálddaša ruđaid iežas vuoruheami 
mielde. 

14.4.1	 Sámediggi kulturpolitihkalaš 
oassálastin 

Sámediggái ovddasvástádusa sirdin lea leamašan 
dehálažžan vai ovdánahttá sámi kultuvrra. Seam
más lea dehálaš váldit fárrui ahte dat doaibmabijut 
ja ortnegat mat leat sirdojuvvon, leat ovdánahtto
juvvon Norgga nationála oktavuođas. Háldda
huslaš ráddjejupmi das mii gullá kulturpolitihkalaš 
ovddasvástádussuorgái, historjjálaččat ii leat nu 
čielggas ja rievddada. Danin lea dárbbašlaš ahte 
Sámediggi jođiha iešheanalis kulturpolitihka vai 
áimmahuššá ealli sámi kultuvrra. 

Sámediggeráđi politihkalaš prográmma mielde 
áigodahkii 2006–2009, maid dievasčoahkkin 
doarjjui 2007 guovvamánus (ášši 10/07), lea 
Sámedikki politihka váldoulbmil kultursuorggis 
ovddidit girjás dáidda- ja kultureallima ja sihkka
rastit iežas váikkuheami sámi kulturovdáneapmái. 
Sámediggi deattuha ahte sámi dáidda ja kultureal
lin lea girjái, ja Ráđđi áigu láhčit dilálašvuođaid 
dasa ahte áimmahuššat ja ain ovddidit girjáivuođa. 
Seammás deattuhuvvo ahte sámi kultuvrra čađa
heapmi ja viidáset ovdáneapmi lea nationála 
ovddasvástádus, ja ahte stáhta ferte hálddašit dan 
ovddasvástádusa gulahaladettiin Sámedikkiin. 
Sámediggeráđđi deattuha maiddái dan dehálaš 
doaimma mii ovttasbargošiehtadusain fylkkagield
daiguin lea kultursuorgái, erenoamážit dan dáfus 
ahte ovddidit oktasaš ipmárdusa gaskal dábálaš 
Norgga ásahusaid ja Sámedikki das ahte makkár 
dárbbut sámi servodagas leat kultursuorggis. 

Sámediggi gieđahalai 2005 miessemánus 
Sámediggeráđi dieđáhusa sámi dáidaga birra (ášši 
33/05). Dieđáhusa ulbmil lea čájehit dáiddapolitih
kalaš hástalusaid váldolinnjáid sihke našuvn
nalaččat, regiuvnnalaččat ja báikkálaččat. Dieđá
husa mielde váilot Sd.dieđ. nr. 48:s (2002–2003) 
Kulturpolitihkka 2014 rádjái višuvnnat sámi dáida
gii ja kultuvrii. Sámediggeráđi mielas lea dárbu 
čalmmustahttit sámi dáiddapolitihka dárbbuid ja 
fuolahit ahte sámi perspektiivvat ja višuvnnat maid 
birra muitaluvvo, biddjojit seammaárvosažžan daid 
dáčča go dáidda- ja kulturpolitihka galgá ovddidit 
ovddasguvlui. Dieđáhus addá bajilgova visot sámi 
dáiddasuorggis ja čilge suorggi gaskaomiid birra ja 
lagamus jagiid hástalusaid. 

Sámediggeráđđi bijai 2004 suoidnemánus 
ovdan dieđáhusa sámi museaid birra. Dieđáhus 
bidjá vuođu sámi museaovttastahttimii njeljiin sámi 
museasiiddain – davvinuorta, davvioarjesámi, gas
kasámi ja lullisámi museasiiddain. Oasseguorahal
lan Romssa ja Davit Nordlándda museaid birra 
gieđahallojuvvui Sámedikkis njukčamánu 1. b. 
2007:s (ášši 06/07). Sámediggi mearridii heivehuv
von guovddášmodealla sámi museadoaimma ovdá
nahttimii guorahallansuorggis mas lea munni 
ráhkadit sierra sámi museasiidda (geahča kap. 
14.8.3). 

Sámediggi áigu čađahit árvvoštallama doarjja
eavttuin sámi ásahusaide ja organisašuvnnaide kul
tursuorggis, gč. ášši 46/06, čuoggáid 1.2 ja 18.2. 
Árvvoštallamis galgá earret eará geahčadit dálá 
ásahusaid ja organisašuvnnaid mat leat Sámedikki 
bušeahta vuolde ja hábmet eavttuid go galgá beas
sat bušehttii mielde. Sámediggi ii áiggo váldit fár
rui ođđa organisašuvnnaid ja ásahusaid iežas 
njuolggo doaibmadoarjja bušehttii ovdal go 
dieđáhus sámi ásahusaid birra lea Sámedikki die-
vasčoahkkima ovdii biddjojuvvon. Dát dieđáhus 
ovddiduvvo dievasčoahkkinii jagi 2008, gč. mearrá
dusa áššis 60/07 Sámedikki jagi 2008 bušeahtta. 

Geahča maiddái Sámedikki 2006 jahke
dieđáhusa (5. čuoggá) ja 2007 jahkedieđáhusa (6. 
čuoggá). 

14.4.2	 Sámedikki ekonomalaš 
váikkuhangaskaoamit 

Jagi 2008 bušeahttamearrádusasttis (ášši 60/07) 
jugii Sámediggi sullii 127 milj. ruvnno giella- ja kul
turdoaibmabijuide, gč. tabealla 14.1. Dát gokčá 
sihke ulbmiliid mat eaktuduvvojit gokčojuvvot Kul
tur- ja girkodepartemeantta ruhtajuolludemiin, ja 
earret eará giella ja kulturovdáneami doaibmabijut 
mat eaktuduvvojit gokčojuvvot Bargo- ja searva
dahttindepartemeantta ruhtasirdimiiguin. Jus áig

Tabealla 14.1  Sámedikki ruhtajuolludeamit kulturdoaibmabijuide 2006–2008 (1000 ruvnnuin) 

Ulbmil	 2006 2007 2008 

Kulturovdáneapmi (ovddeš Sámi kulturfoanda) 9 428 10 467 11 616 
Sámi lágádusat 2 273 2 473 2 579 
Sámi kulturviesut 6 235 6 434 7 206 
Sámi kulturorganisašuvnnat 296 306 350 
Sámi festiválat – vuođđodoarjja 1 680 1 730 1 806 
Sámi falástallan 1 025 1 375 2 078 
Sámi teáhter 13 900 14 318 15 883 
Sámi dáidda (dáiddašiehtadus je.) 4 325 4 685 4 685 
Sámi čállosat (geahča kap. 19.7.4) 1 950 1 503 1 568 
Sámi girjerájusbálvalus (oktan girjebussiiguin) 8 093 8 607 9 107 
Sámi museat 12 483 12 887 15 719 
Gielladoaibmabijut (geahča kap. 19.7) 45 129 50 379 54 060 

Submi	 106 817 115 164 126 657 

gut gielladoaibmabijuin bienalaš bajilgova, de 
geahča kap. 19.7. 

14.5	 Kultursuorggi stáhtus ja 
váldohástalusat 

Ráđđehus bargá, nugo namuhuvvon, guokte vál
dolinnjá mielde áimmahuššat stáhtalaš ovddas
vástádusa sámi kultuvrii. Okta bealli lea ahte stáhta 
galgá fuolahit ahte Sámediggi nákce jođihit aktiiva, 
iešheanalis kulturpolitihka. Nubbi bealli lea ahte 
stáhta galgá áimmahuššat iešheanalis ovddasvástá
dusa sámi kultuvrii bajitdási, nationála kulturpoli
tihkain, mii maid fátmmasta sámi kultuvrra. 

Vuolábealde muitaluvvo muhtin Sámedikki 
hálddašeami vuolde ásahusaid ja eará ásahusaid 
sámi kulturdoaibmabijuid ja -prošeavttaid birra. 
Muitaluvvo maiddái muhtin ovttaskas ovttasbargo
prošeavttaid birra gaskal Sámedikki hálddašeami 
vuollásaš ásahusaid ja eará ásahusaid. Čilgehusat 
eai leat dievaslaččat, muhto čájehit guđe ládje sámi 
kultuvra oainnusin dahkkojuvvo kultursuorggi 
iešguđet osiin. 

14.6	 Sámi kulturviesuid investemat 

Sámi kulturviesuide gullet visttit ja lanjat sámi kul
turdoaibmabijuide nugo teáhterii, musihkkii, gov
vadáidagii, museaide, sámi girjerádjosiidda ja 
arkiivvaide. Dál eai gávdno makkárge erenoamáš 
stádalaš doarjjaortnegat sámi kulturviesuid inves
teremiidda. Kulturdoaibmabijuide maidda Sáme

dikkis lea ovddasvástádus, de lanjaid jođiheapmi 
ruhtaduvvo jahkásaš doarjagiiguin mat juolluduv
vojit Sámediggái. Sámi arkiivva jođiheapmi 
gokčojuvvo jahkásaš ruhtajuolludemiiguin Arkiiva
doaimmahahkii. 

Kultur- ja girkodepartemeanta hálddaša osiid 
stáhtalaš spealuid badjebáhcagis regionála deaiv
vadanbáikkiid ja kultuvrra gaskkustanbáikkiid 
doarjjaortnegii. Dán ortnegis leat addojuvvon doar
jagat kulturviesuide ja kulturguovddážiidda. Sáhttá 
addojuvvot gitta goalmmádas oasi ruhtadandoarjja 
dákkár viesuid investerengoluide. Reasta šaddá 
ruhtadit iežasosiin, priváhta ruđaiguin dahje báik
kálaš ja regionála doarjagiiguin. Ii leat ohccojuvvon 
dán doarjjaortnegis doarjja ruhtadit sámi kultur
viesuid. 

Stáhtabušeahta kap. 320 poasttas 73:s Nati
onála kulturviesut, juolluduvvo doarjja ásahusaid 
viesuide ja lanjaide ja doaibmabijuide main lea nati
onála bargu, riikaviidosaš doaibma dahje dehálaš 
riikaoassedoaibma. Váldonjuolggadus lea ahte 
stáhtalaš ruhtadanoassi ii galgga leat eanet go 60 
proseantta almmolaš doarjagis. 1990-logus addo
juvvui doarjja kap. 320 poasttas 73:s dáid sámi kul
turviesuide: 
– Árran julevsáme guovdásj: 9,9 milj. ruvnno 
– Várjjat Sámi Musea: 12,2 milj. ruvnno. 

Dasa lassin addojuvvui plánendoarjja Ája sámi 
guovddáža viiddideapmái. 

Departemeanta bidjá Sámedikki vuoruhemiid 
vuođđun go meannuda doarjjaohcamiid sámi kul
turviesuide kap. 320 poasttas 73:s. Huksen
prošeavttaid plánejit ovttas guoskevaš sámi ása

hus, Sámediggi, Statsbygg, Kultur- ja girkodepar
temeanta ja vejolaš báikkálaš ja regionála 
ruhtadanbealálaččat. Departemeanta ovdanbidjá 
Stuoradiggái juohke čavčča kulturviesuid investe
renplána. Plána sisttisdoallá prošeavttaid main lea 
doarjja boahtte bušeahttajagis; vuoruhuvvon 
prošeavttat lagamus jagiin; ja eará prošeavttat mat 
eai erenoamážit vuoruhuvvo. 

14.6.1	 Ođđa sámi kulturviesuid 
prošeavttaid ja plánaid stáhtus 

Sámi arkiiva: Vuođđogeađgi Sámi Arkiivva ođđa 
lanjaide biddjojuvvui eatnamii 2007:s, ja huksemat 
leat álggahuvvon. Lanjat šaddet oassin Sámi 
dieđavisttis Guovdageainnus. Statsbygg čađaha 
prošeavtta. Investeremat vistái ruhtaduvvojit Stats
bygga ruhtajuolludemiin Ođastan- ja háldda
husbušeahta vuolde. Plána mielde galgá visti 
gárvvistuvvot 2009:s. Arkiivadoaimmahat galgá lái
gohit lanjaid Stáhtabyggas, ja máksá viessoláiggu 
mii gokčá goluid dan rájes go fárrejit ođđa lanjaide. 

Nuortalaš musea Njávdámis Mátta-Várjjagis: 
Lea ođđa doaibmabidju ja danin das eai leat dál 
heivvolaš lanjat. Musea huksen álggahuvvui 2007:s 
ja galgá plána mielde gárvvistuvvot 2008:s. Visti 
šaddá nuortalaš kultuvrra ja historjjá gaskkustan
báikin. Doppe šaddet earret eará čájáhusat, bádji ja 
hálddahuslanjat. 37 miljovnna ruvdnosaš gol
lorámma oažžu ruhtadoarjaga Kultur- ja girkode
partemeantta kap. 320 poasttas 73 ovdáneami ja 
máksinnákcadárbbu mielde. Čujuhuvvo Sd.prp. nr. 
59:i (2007–2008) Lassejuolludeamit ja ođđasisvuo
ruheamit mas evttohuvvo ahte gollorámma lasi
huvvo 42 milj. ruvdnui. Eaktuduvvo ahte Mátta-
Várjjaga gielda addá doarjaga musea jođiheapmái. 
Stáhtalaš doarjja jođiheapmái ruhtaduvvo kap.320 
poastta 53 siskkobealde, Sámi kulturulbmilat. 

Riikalávdi nationála ja riikkaidgaskasaš ál
bmotmusihkkii, luohtái ja álbmotdánsumii Oslos: 
Riikalávdi lea vuođđudus man juoigiid Searvi, 
Landslaget for Spelemenn, Norsk Folkemusikk- og 
Danselag, Noregs Ungdomslag ja Samspill Inter
national Music Network álggahedje 2007:s. KLP 
Eiendom AS hukse lanjaid, ruhtada ja eaiggáduššá 
daid. Kultur- ja girkodepartemeanta lea dahkan 
láigošiehtadusa lanjaide mat earret eará galget 
geavahuvvot juoigamii. Plána mielde galget lanjat 
leat gárvásat 2009:s. 

Ája sámi guovddáš Gáivuonas: Guovddážis leat 
eanet suohkanlaš doaimmat ja lanjat earret eará 
NRK Sámirádioi ja Sámediggái. Dat leat huksejuv
von máŋgga vuorus. Maŋimus huksen gárvvistuv
vui 2005:s Romssa fylkkasuohkana ja Sámedikki 
doarjagiin. Dál plánejuvvojit ođđa lanjat museai ja 

sámi girjerádjui. 22 milj. ruvdnosaš gollorámma 
ruhtaduvvo doarjagiin kap. 320 poasttas 73. Kultur
ja girkodepartemeanta lea addán Statsbyggii 
bargun plánet ja čađahit prošeavtta. Áigeplána ii 
leat mearriduvvon, muhto Statsbygg jáhkká ahte 
viiddideapmi sáhttá gárvvistuvvot 2010:s. 

Saemien Sijtes Snoasas lea museii gullevaš 
ovddasvástádus lullisámi kultuvrii. Dán okta
vuođas dárbbaša ásahus stuoridit viesu earret eará 
ođđa bistevaš čájáhuslanjain ja auditoriain. Dasa 
lassin plánejuvvo ođasmahttit dálá lanjaid dahje 
hukset ođđa lanjaid maid eará sámi ásahusat sáht
tet láigohit. Davvi -Trøndelága fylkkasuohkan lea 
mearridan addit 10 miljovnna ruvdnosaš ruhtajuol
ludeami investerendoarjagii ja Snoasa suohkan lea 
mearridan addit 1,5–2,5 miljovnna ruvdnosaš doar
jaga ođđa geidnui ja lanjaide eará vuođđostruk
tuvrra. Kultur- ja girkodepartemeanta lea 
njukčamánus 2008 bivdán Statsbygga čielggadit 
ovdaprošeavtta. 

Sámi dáiddamusea Kárášjogas: Davveoarji 
museasiida lea ráhkadan sámi dáiddamuseai latnja
ja funkšuvdnaprográmma. Plánaide gullet čájáhu
sat, kafea, auditoria, kantuvrrat ja magasiinnat. 
Davveoarji museasiida lea ohcan, muhto ii leat 
ožžon doarjaga kap. 320 poasttas 73. Sd.prp. nr. 1:s 
(2007–2008) daddjojuvvo prošeavtta birra ahte dat 
gullá «lagamus jagiid vuoruhuvvon prošeavttaide» 
vuolde. 

Departemeanta lea ožžon doarjjaohcamiid plá
net ođđa vistti Várdobáikki sámi guovddážii 
Evenáššis ja ođđa teáhtervistti Guovdageidnui 
Beaivváš Sámi Teáhterii. Sd.prp. nr. 1:s (2007– 
2008) muitaluvvo dáid prošeavttaid birra «eará 
prošeavttaid vuolde» 

14.6.2	 Viessoláigoruhtadeami viiddiduvvon 
geavaheapmi 

Sámi arkiivva ođđa lanjat ruhtaduvvojit stáhta 
viessoláigoortnega siskkobealde, mas Arkiiva
doaimmahat galgá máksit viessoláiggu Statsbyggii 
go lanjat váldojuvvojit atnui. Departemeanta áigu 
dán váldit vuhtii jahkásaš doaibmajuolludemiin 
Arkiivadoaimmahahkii. Riikalávddi lanjaid ruhtada 
priváhta huksejeaddji ja departemeanta áigu 
jahkásaš doaibmadoarjagiin Riikalávdái gokčat 
viessoláiggu dan rájes go lanjat váldojuvvojit atnui. 

Ráđđehus evttoha ahte váldonjuolggadussan 
váldojuvvojit atnui dakkár viessoláigoortnegat 
ođđa kulturviesuid stáhtalaš ruhtadeapmái maid 
Sámediggi vuoruha, ja ahte Sámediggi oažžu 
ovddasvástádusa vuoruhit guovdilis huksen
prošeavttaid gaskkas. Evttohus guoská buot ođđa 
huksenprošeavttaide maid Sámediggi mearrida. 

Boksa 14.1  Stáda viessoláigoortnet 

Stáda viessoláigoortnet mielddisbuktá ahte 
stáhtalaš doaimmat main leat lanjat stáhtalaš vist
tiin, maid Statsbygg eaiggáduššá, galget máksit 
viessoláiggu. Iešguđet departemeanta lea ožžon 
válddi ráhkadit láigošiehtadusaid, muhto sáhttá 
maid fápmudit dán válddi viidáseappot vuollásaš 
doaimmaide. Ortnet váldojuvvui atnui dađistaga 
ođđajagimánu 1. b. 1992 rájes. Váldooassi láigo
dilálašvuođain bođii fápmui ođđajagimánu 1. b. 
1993:s. Ortnet lea maŋŋil viiddiduvvon máŋgii go 
ođđa visttit leat váldojuvvon fárrui. 

Viessoláigui gullet hálddašeami, jođiheami ja 
ortnegisdoallama golut ja kapitálagolut. Kapitála
elemeanta atná vuođđun opmodagaid balánsačáli
huvvon árvvu. 

Láigu dain opmodagain maid Statsbygg 
hálddaša galget gokčat iežaset goluid. Dehálaš 
elemeanta ođđa vistti viessoláiggu mearrideap
mái leat prošeavtta loahppagolut. 

Statsbygg geavaha láigošiehtadusaid mat 
čuvvot daid prinsihpaid mat opmodatsuorggis 
dábálaččat leat. Geavaheddjiid hálddus doaibma

golut (oktasašgolut) leat sirrejuvvon viessoláig
gus ja láigoheaddji šaddá daid máksit duohta 
geavaheami mielde. Geavaheaddji hálddus 
goluide gullet earret eará suohkanlaš divadat. 

Viessoláigoortnega investeremat biddjojuv
vojit brutton stáhtabušeahtas ja árvun čállojuv
vojit Statsbygga balánsii/kapitálarehketdollui. 
Investerejuvvon kapitálas gáibiduvvo vuoitu. 
Juohke dábálaš huksenprošeakta biddjojuvvo 
Stuoradikki ovdii oktan gollorámmaevttohu
sain ja ruhtajuolludemiin vai sáhttá álggahit 
huksenprošeavtta. 

Go láigoheaddji nagoda gokčat viessoláigo
goluid rievdatkeahttá bušeahttarámma siskko
bealde, de Statsbyggas lea fápmudus álggahit 
nu gohčoduvvon dábálaš prošeavttaid. 
Prošeavttat ruhtaduvvojit viessoláigoortnega 
iežas investerenpoasttaid siskkobealde ja ear-
ret dán jagi ruhtajuolludeami galget ođđa juol
ludeamit ja boares ovddasvástádusat bissut 1,5 
miljárdda ruvnno rámma siskkobealde. Stuora
diggi ii meannut juohke prošeavtta sierra. 

Jus Sámediggi iežas ođđa vuoruheamis ii sáhte 
ruhtadit ollásit viessoláiggu ja doaibmagoluid riev
datkeahtes bušeahttarámmaid siskkobealde, ferte 
Sámediggi váldit ovdan gažaldaga Kultur- ja girko
departemeanttain lassedoarjaga birra viessoláiggu 
ja lassánan doaibmagoluid oasseruhtadeapmái. 
Ovdalgo Sámediggi álggaha ođđa prošeavttaid mat 
gáibidit lasi stáhtadoarjaga, fertejit juohke 
prošeavtta sisdoalu, viidodaga ja ekonomiija rám
mat ja boahtteáiggi viessoláigu ja doaibma čielgga
duvvot Kultur- ja girkodepartemeanttain. Vejolaš 
lassánan doarjja ferte juolluduvvot jahkásaš doai
bmajuolludemiid siskkobealde mat bohtet 
stáhtabušeahta kapihttalis 320 poasttas 53 Sámi 
kulturulbmilat. Kultur- ja girkodepartemeanta áigi 
bovdet Sámedikki konsultašuvnnaide ovdalgo 
viessoláigoortnet vejolaččat biddjojuvvo doibmii. 

Dán ortnega ovdamunni lea ahte ásahuvvo dak
kár ortnet mii fuolaha daid goluid ruhtadeami maid 
viesuid hálddašeapmi, doaibma ja ortnegisdoallan 
dagahit. Almmolaš hálddašeami máŋgga suorggis 
oaidná olmmoš dan ahte doaimmahusat mat eaig
gáduššet iežaset viesuid ja main lea eará váldoul
bmil, illá vuoruhit ulmmálaš árvoseailluheaddji 
ortnegisdoallama ja baicce geavahit resurssaid 
doaimmahusaid váldoulbmilii. Stáhtahálddašeami 
siskkobealde lea dábálaš ahte lea organisatuvr

ralaš erohus viesuid eaiggádiid, hálddašeddjiid ja 
geavaheddjiid gaskkas. Geavaheaddjit mákset 
viessoláiggu opmodathálddaseaddjiide, geain lea 
ovddasvástádus geavahit dáid ruđaid earret eará 
árvobisuheaddji ortnegisdoallamii. Dát veahkeha 
čielggasmahttit bargamušaid, ovddasvástádusa ja 
eará rámmaeavttuid opmodathálddašeaddjiide. 

14.7 Sámi guovddážat 

Sámi guovddážiin ja viesuin lea dehálaš doaibma 
sámi kultuvrra báikin viiddis ipmárdusas. 
Guovddážiid doaimmaide gullet kulturfálaldagat 
nugo museat, dáiddačájáhusat ja girjerájut, ja eará 
fálaldagat nugo giellaoahpaheapmi mánáide ja ol
lesolbmuide. Sámi guovddážat doibmet sihke kul
tuvrralaš guovddážin, sámi álbmogii sosiála čoahk
kananbáikin ja deaivvadanbáikin ealáhusdoaim
maide ja báikegottiin oainnusin dahket sámi 
identitehta ja kultuvrra. Guovddážiin lea erenoa
máš dehálaš doaibma guovlluin gos orrot unnán 
sápmelaččat. 

Doaibmadoarjja sámi guovddážiidda ollislaččat 
addojuvvo Sámediggái, ja Sámediggi lea 2008 rájes 
várren 7,2 milj. ruvnno ulbmilii. 

Boksa 14.2  Lásságámmi – árbi Áillohačča 
maŋis 

Govus 14.1 Lásságámmi Omasvuona suohka
nis. 
Govvideaddji: Tore Figenschou 

Maŋŋil go multidáiddár Nils-Aslak Valkeapää 
jámii skábmamánu 26. b. 2001:s, de čuožžilii 
gažaldat mot buoremusat sáhttá hálddašit su 
bargguid ja viesu Ivgubađas. Romssa fylkka
suohkan, Sámediggi, Omasvuona suohkan ja 
Romssa Universitehta ásahedje Lásságámmi 
vuođđudusa ođđajagimánu 29. b. 2004:s. Kul
tur- ja girkodepartemeanta juolludii 1 milj. 
ruvnno opmodaga badjelasas váldimii. Lás
ságámmi vuođđudusa ulbmil lea váldit vára ja 
ovddidit Nils-Aslak Valkeapää maŋis kultuvr
ralaš ja vuoiŋŋalaš árbbi. 

Vuođđudus áigu nu mot Valkeapää ieš hálii
dii, čohkket buot su bargguid ja su buktosiid 
vuoigatvuođaid Lásságámmái. Lásságámmi 
vuođđudus bargá ovddidit Valkeapää dáidaga, 
musihka ja girječálli bargguid, bagadit ol
bmuid geat háliidit oahpásnuvvat dahje 
čiekŋudahttit iežaset Valkeapää dáiddalašvuh
tii, ja sii veahkehit sámi dáiddáriid. 

Árran julevsámi guovddáš lea nationála sámi 
ásahus mii galgá sihkkarastit, ovddidit ja doalvut 
viidáseappot julevsámi kultuvrra, giela ja servo
dateallima. Árranis lea mánáidgárdi, giellagu
ovddáš ja museaoassi, earret eará lea okta bistevaš 
čájáhus gullevaččat julevsámi identitehta fáddái. 
Dasa lassin láigoha NRK Sámi Rádio, Sámediggi ja 
Bådådjo allaskuvla lanjaid Árranis. Geahča maid
dái čilgehusa kap. 14.8.3:s Museat. 

Ája sámi guovddáš lea sámegiela, sámi historjjá 
ja kultuvrra gelbbolašvuođaguovddáš, ja lea 
dehálaš fágapolitihkalaš ovttadat mearrasámi 

gažaldagain. Ája sámi guovddážis lea maiddái 
museaovddasvástádus Davvi-Romsii ja davit 
Gaska-Romsii, ja bargá ovdánahttin- ja nan
nenčovdosiiguin sámi museadoaimmaid várás dán 
guovllus. 

Várdobáikkis Evenáššis lea museaoassi lassin 
giellaguovddážii, kulturguovddáš ja sámi mánáid
gárdi. Dasa lassi láigoha Sámi dearvvašvuođadut
kama guovddáš lanjaid Várdobáikkis. Várdobáik
kis lea sámi museaovddasvástádus Davit Nord
lándda, lulimus Gaska-Romssa ja Lofuohta ja 
Viestterállasa márkosámi guovlluide. 

Sijti Jarnge Árborddis lea lullisámi álbmoga 
čoahkkananbáiki. Guovddáš lágida earret eará 
čájáhusaid geassejahkebealis. 

Muđui ožžot Mearrasámi gelbbolašvuođa
guovddáš Billávuonas, Lásságámmi Omasvuonas, 
Sámi viessu Sáččás, Gamtofta Ráissavuonas, Vil
gesvárri Evenáššis, Bihtánsámi viessu Báidáris, 
Saemien Sijte Snoasas ja Sámi viessu Oslos doai
bmadoarjaga Sámedikkis. 

14.8	 Arkiiva, girjerádju ja 
dávvirvuorká 

Dán kultursuorggi váldoprošeaktan lea daid 
maŋimus jagiid leamaš dat ahte čuovvut daid oallut 
doaimmaid mat namuhuvvojedje Sd.dieđ. nr. 22 
(1999–2000) Kjelder til kunnskap og oppleving. Dan 
dieđáhusas meannuduvvojedje arkiiva, girjerádju 
ja musea vuosttaš geardde seamma oaidninguovl
lus, ja das deattuhuvvojedje oktasaš hástalusat ja 
erenoamáš rievdamat iešguđet surggiin. 
Dieđáhusa čuovvoleapmin de čađahuvvui stuorát 
ođastus Norgga museain (geahča kap. 14.8.3). 
Ásahedje maid ođđa oktasašorgána arkiivva, gir
jeráju ja musea várás, AGM-ovdáneami. 

Sámediggi hálddaša girjerádjosiid ja museaid 
váldoásahusaid, ja sámi arkiivabálvalus lea 
Sámediggi dáhtu vuođul biddjojuvvon Arkiiva
doaimmahaga vuollái. Stáhta lea ruhtadan Sámi 
erenoamáš girjerádjosa 1983 rájes, ja dat sirdojuv
vui Sámediggái jagi 2000 rájes. Dasa lassin 
hálddaša Sámediggi sihke doaibma- ja investeren
doarjagiid sámi girjebussiide ja addá doarjagiid 
sámi girjerájusneavvuide. Sámediggái lea sirdojuv
von ovddasvástádus sámi museaide jagi 2002 rájes, 
ja Sámediggi addá lagabui 16 milj. ruvnno doarjaga 
gávcci dávvirvuorkái 2008:s. 

AGM-ovdáneapmi galgá bargat departemeant
taid gaskasaččat ja eará hálddahuslaš osiiguin, ja 
váldobargun lea doaimmahit aktiiva, strategalaš 
ovdánahttinbarggu ovttastahttit, beavttálmahttit ja 
nannet arkiivva-, girjerádjo- ja museamsuorggi. 

2007 rájes doallá Sámediggi ja AGM-ovdáneapmi 
jeavddalaččat oktavuođačoahkkimiid vai besset 
lonohallat dieđuid ja digaštallat oktasaš hástalusaid. 

AGM-ovdáneapmi addá prošeaktadoarjaga 
muhtin prošeavttaide olles AGM-suorggis mat leat 
áiggi dáfus ráddjejuvvon. Dat ásahusat mat leat 
Sámedikki hálddašeami vuolde ohcet doarjagiid 
seamma dásis go eará ásahusat. Kultur- ja girko
departemeanta áigu geahččat ahte AGM-ovdánaht
tima ovddasvástádus sámi kultuvrii čielgasit oidno 
juolludanláidestemiin mat leat ásahusaide. 

Sámi bibliografiija ja Sámi arkiivii lea hui ávk
kálaš ovttastahttojuvvot stuorát fágabirrasiiguin. 
Kultur- ja girkodepartemeantta evttohusa vuođul ja 
ovttas Sámedikkiin ožžot ain dát doaibmabijuid 
juolluduvvot Kultur- ja girkodepartemeantta 
bušeahtas Nationálabibliotehka ja Arkiivadoaim
mahaga bokte. 

14.8.1 Sámi arkiiva 

Sámi arkiiva álggahii jagi 1988 ovttasbargo
prošeavtta masa serve máŋga ásahusa, omd. Sámi 
Instituhta ja Arkivdoaimmahat. Ulbmilin lei sihkka
rastit sámi historjjá čálalaš gálduid. 2002:s sirdojuv
vui Sámi arkiiva Sámedikki hálddašeami vuollái. 
Sámedikki mearrádusa mielde biddjojuvvui Sámi 
arkiiva Riikkaarkivárii 2005:s ja lea okta ossodat 
Arkivdoaimmahagas, ja dat ruhtaduvvo juollude
miiguin stáhtabušeahta bokte ja Guovdageainnus 
suohkana ruhtadoarjagiin. 

Sámi arkiiva fuolaha arkivsuorggi beroštumiid 
sámi servodaga ja sámi kultuvrra ovddas. Arkiiv
vas lea erenoamáš ovddasvástádus sámi priváhta
arkiivvain, ja depohtaovddasvástádus Guovda
geainnu suohkana historjjálaš arkiivvas. Sámi pri
váhta arkiivii gullet earret eará arkiivvat priváhta 
olbmuin, organisašuvnnain, ásahusain ja fitnoda
gain. Sámi arkiivva doaibma lea erenoamážit 
leamaš sámi dutkan- ja oahppoásahusaid ektui. 
Sámi arkiivva doaimma leat pláneme stuoridit, ja 
dat dagaha earret eará ahte doaibma gártá leat 
olles riikka ektui. 

Sámi arkiivva bargu ii leat dušše fal arkiiva nu 
movt dat dábálaččat ipmirduvvo, muhto dasa gullá 
maid njálmmálaš árbevierru, muittuid čohkken, ja 
dan árgabeaivvi ja bargoproseassaid duođašteapmi 
mat dál leat jávkame. Arkiiva bargá maid sániid ja 
dadjanvugiid báddemiin vai daiguin sáhttá maŋŋil 
bargat. 

14.8.2 Girjerájut 

Norgga álbmotgirjerájusdoaibma lea muddejuvvon 
lágas juovlamánu 20. b. 1985 nr. 108:s álbmotgir

jerádjosiid birra. Almmolaš girjerájusdoibmii gul
let suohkan álbmotgirjerádjosat ja fylkkagirjerádjo
sat. Juohke suohkanis galgá leat álbmotgirjerájus 
nu movt lea mearriduvvon juovlamánu 20. beaivvi 
1985 nr. 108 lágas álbmotgirjerádjosiid birra § 4. 
Friddja luoikkahanriekti ja dat ahte dat galgá leat 
nuvttá lea vuođđun álbmotgirjerájussuorggis ja dat 
galgá sihkkarastit ahte buohkat besset atnit gir
jerádjosa resurssaid seamma dásis ja friddja vugiin. 
Dat mearkkaša ahte buohkat besset friddja luoik
kahit girjjiid ja eará materiealla vaikko guđe gir
jerádjosis. Dat mearrádusat mat leat girjerádjo
lága § 1 mii lea dan birra ahte álbmotgirjerádjosat 
leat oassin nationála girjerájusvuogádagas, leat 
vuođđun dasa ahte čohkkejuvvon resurssat leat 
olámuttos buohkaide eai ge dušše ovttaskas suoh
kana ássiide. 

Kultur- ja girkodepartemeanta lea ovttas Máht
todepartemeanttain, mas lea ovddasvástádus fága
ja dutkangirjerádjosiidda, álggahan guorahallat 
Norgga girjerájussuorggi. AGM-ovdáneapmi lea 
gárvvistan stuorát guorahallama mii galgá čuovvo
luvvot stuoradiggedieđáhusain girjerádjosiid birra. 
Guorahallan deattuha earret eará ahte váilu 
vuođđostatistihkka vai sáhttá dadjat maidege gir
jerájusbálvalusaid birra álbmoga sámi oassái. 
Ráđđehus váldá dáid signálaid duođalaččat ja áigu 
máhccat gažaldahkii stuoradiggedieđáhusas gir
jerádjosiid birra. 

14.8.2.1 Girjerádjočielggadeapmi 

Oahppo ja dutkandepartemeanta (dál Máhttode
partemeanta) ja Kultur- ja girkodepartemeanta 
mearridii 2004:s mandáhta mii galgá čielggadit 
ollislaš girjerájussuorggi. Čielggadeami mandáhtta 
hábmejuvvui daid eavttuid mielde mat leat čállojuv
von Sd.dieđ. nr. 48 (2002–2003) Kulturpolitihkka 
2014 rádjái. AGM-ovdáneapmi ráhkadii čielgga
deami go dat guokte departemeantta bivde daid 
dan dahkat, ja Girjerádjoođastus 2014 buktojuvvui 
ovdan čakčamánu 2006. 

Golbma deaŧaleamos oasi evttohuvvon gir
jerájusođastusas leat oktasaš nationála digitála bál
valusat, Norgga girjerájusstruktuvrra ođastus vai 
sáhttá addit buoret fálaldagaid nana girjerádjosa, 
gelbbolašvuođabirrasiid ja bargiid gelbbolaš
vuođaovdánahttima bokte. 

Sámi girjerájusbálvalusa birra lea ollu čállojuv
von čielggadusa II oasis Norggagirjerájus – fier
pmádat máhttui ja kultuvrii. Čállosii leat váldán 
vuođu sierra oassečielggadusas sámi girjerájusbál
valusa birra. Girjerájusođastusas 2014 II oasis 
deattuhuvvo ahte sihke Norgga eiseválddiid ja 
Sámedikki mihttomearrin lea buoret girjerájus

fálaldat sámi álbmogii. Čielggadeamis čujuhuvvo 
girjerádjoláhkii mii ii geatnegahte girjerádjosiid 
váldit erenoamáš ovddasvástádusa sámi álbmoga 
ektui, muhto gohčoda geavaheddjiid «buohkat 
geat orrot riikkas». 

Čielggadeamis deattuhuvvo váttisin árvvoštal
lat daid girjerájusbálvalusaid mat leat sámi álbmo
gii danne go nationála girjerájusstatistihkka ii bija 
dan materiealla mii lea sámegillii sierra kategorii
jan. Skuvlagirjerádjosiid ovddasvástádus lea fuola
hit ahte lea álkit gávdnamis dakkár viiddis fálaldat 
mas leat sámegillii oahpporesurssat ja girj
jálašvuohta sihke skuvlabargguide ja astoáigge
lohkamii. Álbmotgirjerádjosat fertejit kártet sáme
gielat girjerájusbálvalusa dárbbu iežaset suohka
niin, erenoamážit jus leat doppe leat mánát geat leat 
skuvllain ja mánáidgárddiin. Girjerádjosat berrejit 
maid iskat gos materiealla sámegillii lea gávdnamis 
dahje vaikko ráhkadit sierra čoakkáldagaid main 
lea sámegillii materiealla báikkálaš dárbbuid ektui. 

Čielggadeamis čujuhuvvo maid ahte lea ere
noamáš hástalus gaskkustit sámi girjjálašvuođa 
nuorra lohkkiide danne go eai ráhkaduvvo nu ollu 
ođđa girjjit. Danne ávžžuha čielggadeapmi ahte 
Norgga bealde álggahuvvo fas davviriikkalaš sisa
oastinortnet vai beassá oastit sámi girjjiid. Čielgga
deami mielde berre Norga, go lea dat riika gos 
orrot eanemus sámegielagat, vuolggahit barggu 
ahte oččodit dakkár ortnega. Davviriikkaid minist
tarráđđi lea áigeguovdilis hálddašeaddji dakkár 
ortnegii. Kultur- ja girkodepartemeanta áigu 
árvvoštallat mot guorahallamis sáhttá dán 
ávžžuhusa čuovvolit. 

Gulaskuddancealkámušas mii bođii 2014 Gir
jerájusođastussii šálloša Sámediggi ahte sáme
giella ja kultuvra dušše leat duokkot dákko namu
huvvon čielggadeami I. oasis. Sámediggi oaivvilda 
sierra sámi gelbbolašvuođaovdánahttin pro
grámma dárbbašuvvot. Sámediggi oaivvilda maid 
ahte girjerájusláhka berre rievdaduvvot vai das 
livčče čielga láidesteamit dan girjerádjosiid ovddas
vástádussii mii lea sámi álbmoga ektui. 

Kultur- ja girkodepartemeanta áigu máhccat 
Girjerájusođastus 2014 čuovvoleapmái sierra stuo
radiggedieđáhusas. 

14.8.2.2 Sámi sierrabibliotehka 

Sámi sierrabibliotehka huksejupmi álggahuvvui 
1950-logus Kárášjoga álbmotgirječoakkáldagas. 
Jagi 1983 ossodat šattai sierra stáhtaruhtaduvvon 
girjerájusin, ja 2000:s girjerájus šattai oassin 
Sámedikki hálddahusas Kárášjogas. Čoakkáldagas 
leat badjel 35 000 girjji lassin áigečállagiidda, aviis
saide ja jietna- ja govvamediaide. Sámi erenoa

mášgirjerájus lea fálaldat sámiide árbevirolaš sámi 
orrunguovllu siste ja olggobealde, ja muđui álbmo
gii ja luoikkaheddjiide olgoriikkas. Bálvalus lea 
ovddemusat eará girjerádjosiid váste. Girjerájus 
galgá leat sámi girjjálašvuođa ja sámi girjerájusbál
valusa gelbbolašvuođaguovddáš, ja doaibma galgá 
fátmmastit buot sámegielaid ja daid suopmaniid. 

14.8.2.3 Sámi girjebusset 

Dál leat guhtta sámi girjebusse mat vuostáiváldet 
Sámedikkis doaibmadoarjaga, Kárášjogas, 
Porsáŋggus, Guovdageainnus, Deanus/Unjárg
gas, Gáivuonas, julevsámi guovllus ja lullisámi 
guovllus. Girjebusset leat lassin girjerádjosiid bál
valusaide guovlluin gos lea bieđggus sámi ássan, ja 
lea dehálaš oassi barggus dahkat girjerájusbálva
lusa buohkaide olámuddui. Sámediggi hálddaša 
sihke doaibmadoarjaga ja investerendoarjaga girje
bussii. 2008:s lea ruhtajuolludeapmi 5,9 miljovnna 
ruvnno. 

14.8.2.4 Doarjja sámi girjerádjoávdnasiidda 

Sámediggi lea 2008:s várren 200 000 ruvnno Sámi 
girjerájusávdnasiid doarjagiidda. Ulbmiljoavkun 
leat álbmot- ja skuvlagirjerádjosat mat háliidit huk
set sámi girjerájusávdnasiid čoakkáldagaid. Or
tnega ulbmil lea nannet girjerájusbálvalusaid sámi 
álbmogii doppe gos sii orrot, ja movttiidahttit báik
kálaš girjerádjosiid váldit ovddasvástádusa iežaset 
sámi geavaheddjiide. 2008:s vuoruha Sámediggi 
álbmot- ja skuvlagirjerádjosiid lullisámi guovllus ja 
Deichmanske váldogirjerádjosa Oslos. 

14.8.2.5 Fylkkagirjerájut 

Finnmárkku fylkkagirjerájus lea oppalaš ovttas
bargošiehtadus Sámi sierrabibliotehkain. Finn
márkku fylkkagirjerájus oastá sisa dakkár materi
ealla mii lea sihke sámegillii ja maid sámi dili birra. 

Romssa fylkkagirjerájus lea 2006 juovlamánu 
rájes leamaš okta ráđđeaddi/prošeaktajođiheaddji 
Romssa Sámi girjerájusbálvalussii 50 pst. virggis 
Ája sámi guovddážis Gáivuona suohkanis. 
Prošeaktajođiheaddji galgá bargat eará Romssa 
girjerádjosiid ektui vai sámi girjjálašvuohta ja kul
tuvra šattašii eambbo oainnusin. Dan bálvalussii 
galgá ráhkaduvvot maid neahttasiidu ja Romssa 
fylkkagirjerádjosa sámi gáldobagadeaddji galgá 
doalahuvvot ortnegis ja maid ovdánahttojuvvot. 
Galget maid ráhkadit čoakkáldaga sámegillii ja 
sámi dili birra, erenoamážit mearrasámi dili birra. 
Romssa fylkkasuohkan maiddái ruhtada fylkka gir
jebussiid. 

Nordlándda fylkkagirjerájus lea doaimmahan 
mearrasámi girjebussedoaimma 1995 rájes. Mear
rasámi girje- ja kulturbusse Gærjah gaskkusta 
mearrasámi kultuvrra ja girjjálašvuođa logi suoh
kanis Nordlánddas ja Davvi- Trøndelágas . Fylkka
girjerádjosat barget ovttas Villhelmina suohkaniin 
ja Västerbotten fylkkain Ruoŧas oččodit eambbo 
kulturprošeavttaid girjebusses. 

Davvi-Trøndelága fylkkagirjerádju bargá fier
pmádagas aktiivvalaččat ovttas singuin Trøndelá
gas geat hálidit álkibut olahit dieđuid oarjelsámi 
kultuvrra ja servodateallima birra. 

Lulli-Trøndelága fylkkagirjerájus lea iežaset 
doaibmaplánas lagabui čilgen dan girjerájusbálva
lusaid ulbmila mii galgá leat oarjelsámi giellaguv
lui. Fylkkagirjerájus galgá čuovvolit dan barggu 
mii lea ráhkadit plána dan girjerájusbálvalussii mii 
lea oarjelsámiid várás ja maid ráhkadit govvosa 
ođđa prošektii mas lea johtti girjerádjofálaldat. Das 
lea nu ahte gávdno sámegilli oasseprográmma EO
prográmma Interreg 2007–2013 vuolde. Girjerájus 
pláne ráhkadit oarjelsámi portála Kulturneahtta 
Trøndelag nehttii. 

14.8.2.6 Eará girjerájut 

Muhtin girjerádjosat barget aktiivvalaččat sámi 
kultuvrrain, ovdamearkka dihte čájáhusaid, lohka
miid ja čalmmustemiid bokte, erenoamážit Sámi 
álbmotbeaivvi oktavuođas, mii lea guovvamánu 6. 
beaivvi. Ovdamearkka dihte atná Romssa girjerájus 
ja gávpotarkiiva deaŧalažžan oastit sisa eanaš oasi 
dain sámi girjjiin, filmmain ja musihkain mat alm
muhuvvojit vai sáhtášii ásahit buori sámi čoakkál
daga. Hápmira girjerádjosis lea sierra sámi 
girječoakkáldat ja dat oastá nu guhkás go leažžá 
vejolaš buot girjjálašvuođa mii almmuhuvvo julev
sámegillii. 

14.8.2.7 Sámi bibliografiija 

NAČ:s 1987:34 Sámi kultuvra ja oahppu čállosis 
celkojuvvo iešguđetsurggid biira čállosis ahte lea 
stuora dárbu dakkár bibliografiijii mas leat čohkke
juvvon dieđut ja mas lea listu ođđa ja boares sámi 
dokumeanttaid badjel. Sámi girjjálašvuohta lei 
dassažii registarastojuvvon váilevaččat ja dat regis
treren lei háddjejuvvon iešguđet ohcanbáikkiide, 
áigečálaindeaksaide ja našunalbibliografiijaide. 
Sámi bibliografiija lea deaŧalaš duođaštus sámi kul
tuvrras ja sámi kulturárbbis Norggas. Sámi biblio
grafiija lea maid oassi sámi girjerájusdoaimma 
ovdánahttimis ja dan diehtojuohkindoaimma ovdá
nahttimis mii lea sámi álbmogii. 

Troandima universitehtagirjerájus fuolahii 
Sámi bibliografiija barggu 1979 rájes 1992 rádjái. 
1993:s gohččojuvvui Nationálabibliotehka viidá
seappot bargat dainna bargguin Nationálabiblio
tehka rámmaid siskkobealde. 

Sámi bibliografiijas boahtá ovdan makkár girj
jálašvuohta gávdno sámegilli, ja dáro- ja eará gie
laide go fáddá lea sámirelevánta. Sámirelevánta girj
jálašvuohta lea dakkár girjjálašvuohta mii njuolga 
guoskkaha sámi dili. Sámegielalaš girjjálašvuhtii 
gullet buot sámegielat. 

Bibliografiijas bohtet ovdan dat almmuheamit 
mat leat leamaš Norgga áigodagas 1945–1987 ja 
1993 rájes gitta otnážii. 1993:s huksejuvvo biblio
grafiija viidodat dan ala mii mearriduvvui geas
semánu 9. beaivvi 1989 lágas, mii lea háhkangeat
negasvuođa birra go lea sáhka dakkár dokumeant
tain maid olles álbmot galggašii olahit (geatnegas
vuođaháhkanláhka). 

Sámi bibliografiijas váilot registarastimat jagiin 
1988–1992. Dalle lei bibilografiija ovddasvástádus 
eahpečielggas. Diet leat hui deaŧalaš jagit sámiid 
historjjás Norggas, earret eará de ásahuvvui 
Sámediggi 1989:s. Kultur- ja girkodepartemeanta 
áigu bivdit našunalgirjerádjosa ráhkadit ovtta plána 

Govus 14.2 Sámi kulturásahusat 

vai sáhtášii dievasmáhttit Sámi bibliografiija dien 
áigodagas. 

Našunalgirjerádjosis leat konkrehta plánat buo
ridit registrerenveahkkeneavvuid bibliografiijaide. 
Dat beavttálmahtášii barggu ja dagahivččii ahte 
Sámi bibliografiija sisdoalu dieđuid sáhtášii jođá
neappot olahit. Dasa lassin de livččii dieinna lágiin 
álkit ovddidit viidáseappot dan ovttasbarggu mii 
lea ráhkadit oktasaš sámi bibliografiija olles Sáp
mái. 

Sámi bibligrafiija bargá ovttas Sámi erenoa
mášgirjerádjosiin mas nubbi sáhtášii nuppi 
fágalaččat veahkehit ja maid neavvut. 

14.8.3 Museat 

14.8.3.1 Museaođastus – konsolideren 

Maŋimus jagiid lea dat mii gohčoduvvo musea
ođastussan leamaš guovddážin museasuorggis. 
Sd.dieđ. nr. 22 (1999–2000) Gáldu máhttui ja 
vásáhusaide dieđáhusas ja daid čuovvovaš 
stáhtabušeahtain de govviduvvo proseassa guovllu 
museaid konsolideren ja nationála fierpmádaga 
ásaheapmi. Mihttomearri lea ráhkadit dakkár 
institušunstruktuvrra mas leat mihá unnit ja dainna 
lágiin fágalaččat ja hálddahuslaččat nannoseappot 
ovttadagat go dál. Museaođastus lea vuođđuduv
von dasa ahte galgá bisuhit ja nannet báikkálaš 
beroštumi ja oassálastima go lea sáhka kulturgáht
temis ja ahte galgá nannet fágalaš gelbbolašvuođa 
regiunála dásis ja ovddidit nationála fierpmáda
gaid. 

Sámediggi lea máŋgga geardde ohcalan sámi 
perspektiivva museumođastusas. Sámediggi 
hálida earret eará stuorát oasi daid ekonomalaš 
gaskaomiin mat leat konsoliderenprosessii čadno
juvvon, gč. Sámedikki jagi 2007 jahkedieđáhusa 
(čuoggá 6.5). 

Sámediggi lea friddja vuoruhit ruđaid sámi 
museaođastussii sámi kulturulbmiliid ruhtajuollu
deamis kap. 320, 53. poasttas, mii lea ollu lassánan 
maŋimus jagiid. Ráđđehus áigu dattetge unnimus 
lágiid bidjat láidestemiid sámi kulturdoaibmabijuid 
ruđaide mat sirdojuvvojit Sámediggái, ja danin eai 
biddjojuvvo erenoamáš láidesteamit sámi 
museaođastussii Kultur- ja girkodepartemeantta 
ruhtajuolludeamis. Kultur- ja girkodepartemeanta 
áigu seammás deattuhit ahte departemeanta 
diehtá daid stuora fágalaš ja organisatuvrralaš 
hástalusaid birra sámi museaođastusas, ja dovdda
sta ahte lea dárbu oppalaččat nannet sámi museaid. 
Lea Sámedikki duohken sámi kultursuorggis vuo
ruhit gaskal dáid ja eará dárbbuid daid ruđaiguin 
mat biddojuvvojit háldui. 

14.8.3.2 Museat maid Sámediggii hálddaša 

Museain lea sierra dilli oassin barggus sámi kul
tuvrra duođaštit ja bisuhit. Sámediggi lea viidát 
bargan gárvvistit sámi museaid ovttasteami. Pro
seassa čađahuvvo Norgga museasuorggi 
museaođastusa láidestemiid mielde, gč Sd.dieđ. nr. 
22 (1999–2000). Sámi museaođastusa bokte 
museat ovttastuvvojit stuorát museasiiddaide main 
lea oktasaš doaibmastivra, beaivválaš jođiheaddji ja 
okta bargoaddi bargiide. Ođastusa ulbmil lea baji
dit fágalaš kvalitehta ja hálddahuslaččat oažžut 
nannosit ovttadagaid. Sámi museaid viidásit ovdá
neapmái leat buorit rámmaeavttut dehálaččat. 

Lullisámi museasiida (Saemien Sijte Snoasas) 
ja Davveoarjesámi museasiida lea čađahan 
ovttasteami 2006:s, ja juohkehaš lea ožžon 0,5 milj. 
ruvnno lassáneami Sámedikkis 2007:s. Davve
oarjesámi museasiidii gullet Guovdageainnu 
gilišillju, Sámiid Vuorká-Dávvirat, Jáhkovuona 
mearrasámi musea ja Porsáŋggu musea. 

Museat Várjjat Sámi Musea, Deanu Musea, 
Savio-musea ja Nuortalaš musea Njávdámis, maid 
leat hukseme, galgá gullat Deanu ja Várjjat musea
siidii. 

Ája sámi guovddáš oažžu sámi museaovddas
vástádusa Davvi-Romsii ja davit Gaska-Romsii, Vár
dobáikki sámi guovddáš oažžu sámi museaovddas
vástádusa Davit Nordlándda, lulit Gaska- Romssa 
ja Lofuohta ja Viestterállasa márkosámi guovlluide 
ja Árran julevsámi guovddáš oažžu museaovddas
vástádusa julevsámi ja bihtánsámi guvlui. 

14.8.3.3 Sámi museasearvi ja Sámi museafora 

Sámi museasearvi ásahuvvui 1989:s searvin sámi 
museaide ja eará museaide main leat sámi čoakkál
dagat. Sihke museat Sámedikki hálddašeami 
vuolde ja eará museat leat miellahtut searvvis. 
2006:s mearridii Sámi museasearvi searvat 
Norgga musealihttui. Searvi bargá fágalaš gažalda
gaiguin, earret eará lágida jahkásaččat fágase
minára, ja bargá muđui buoridit sámi museaid bar
godilálašvuođaid, earret eará oččodit eanet ruhta
juolludemiid sámi museaulbmiliidda. 

Sámi museasearvi gal lea leamašan friddja 
organisašuvdna, de Sámediggi lassin lea ásahan 
Sámi museaforuma, mii lea Sámedikki vuollásaš 
ovttasbargoorgána. Dáppe leat dušše museat miel
lahttun mat leat Sámedikki hálddašanovddasvástá
dusa vuolde. 

14.8.3.4	 Museat main leat sámi 
čoakkáldagat ja čájáhusat 

Muhtin museain, earret sámi museasiiddaid, lea 
sierra sámi čoakkáldat dahje sámi dávvirat oassin 
iežaset čoakkáldagain. Erenoamáš guovddážis leat 
sámi vuorkádávvirat Norgga Álbmotmuseas, 
Romssa museas ja Olgomuseas Sverresborgas. 
Eará museumat maid mielas lea erenoamáš 
deaŧalaš duođaštit sámi dávviriid, leat earret eará 
Rørosmusam ja Álttá musea. 

Ollu museaid mielas lea sámi historjjá 
duođašteapmi deaŧalaš oassin das ahte duođaštit 
regiuvnna máŋggabealat doaimma. Porsáŋggu 
musea, mii sirjojuvvui Sámedikki hálddašeami 
vuollái 2004:s, gaskkusta golmmakultuvrrat historj
já mii lea čadnojuvvon sámi, kveana ja dáčča ássan
báikkiide dan guovllus. Mátta-Várjjat musea 
doaibma maid čájeha guovllu golmmakultuvrrat 
historjjá. 

Museaid fierpmádat 

Sihke dat museat mat leat Sámedikki vuolde ja eará 
museat mat barget sámi kultuvrrain oassálastet 
Nationála museafierpmádat minoritehtaide ja kul
tuvrralaš máŋggatbealatvuhtii, mii ásahuvvui 
2007:s. Dan fierpmádagas leat mielde museat mat 
barget nationála minoritehtaiguin ja ođđaset mino
ritehtajoavkkuiguin. Sámi museaid fierpmádat 
maid lea ásahuvvon. Dat fierpmádat galgá leat 
Sámedikki hálddašeami vuolde ja lea rabas buot 
museaide mat barget sámi kultuvrrain. 

Norgga álbmotmusea sámi čoakkáldagat 

Norgga álbmotmusea lea okta dain ásahusain main 
lea sámi kultuvra deaŧalaš oassin iežaset barggus, 
muhto dat ii leat sis váldosuorgi ii ge dat leat 
Sámedikki vuolde. 

Museain lea 1958 rájes leamaš bistevaš gask
kustanfálaldat go sis lea sámi basisčájáhus. Dálá 
čájáhus rahppojuvvui 1990:s ja galgá 2007:s 
ođastuvvot. 2007:s oaččui čájáhus áibbas ođđa oasi 
mii čájeha dálá áiggi, Sámi dálá áigi, mii lokte 
čájáhusa gitta otnážii go lea sáhka gaskkustit poli
tihka, kultuvrra ja servodateallima. Musea skuvla
bálvalusas lea bistevaš oahpahuslágidus sámi 
čájáhussii, ja dat okta dain musea skuvlafálaldagain 
maid buot eanemus jearahit ja bohtet geahččat. 
Museas lea maid sámi sadji Olgomuseas. Lassin 

bistevaš čájáhusfálaldagaide leat museas dadjat juo 
juohke jagi okta sámi fáddá- dahje johtočájáhus. 

Museas lea buorre ovttasbargu sámi ásahusai
guin. Norgga álbmotmusea oassálasttii Sámi 
museasearvvi ásaheapmái 1989:s ja lea aktiiv
valaččat oassálastán dan ovttasbargodoaimmaide. 

Sverresborg Trøndelag Folkemuseum 

Oarjelsámi kultuvra lea leamaš oassin Sverresborg 
Trøndelága Álbmotmusea doaimmas 1930-logu 
rájes. Sverresborgas lea okta oarjelsámi sabetčájá
hus ja čájáhus das movt sámit atnet sabehiid 
«Troandilaš sábehiiguin – Sverresborga sabetmu
sea». Vuođđočájáhusas «Eallingovat» leat mielde 
dávvirat ja muitalusat mat leat čadnojuvvon sámi 
kultuvrii. Sverresborg váldá maid sisa gaskabod
dosaš čájáhusaid sámi kultuvrra birra. Sverresbor
gas lea 2000 rájes leamaš bistevaš fálaldat skuvl
laide sámi kultuvrra ovdanbuktimis. Skuvlafálaldat 
lea oassi Kultuvrralaš skuvlaseahkas. 

Sverresborg deattuha ovttasbarggu mii lea 
oarjelsámi organisašuvnnaiguin ja resursaolbmui
guin go lea sáhka dakkár doaimmain mat leat 
čadnojuvvon oarjelsámi kultuvrii. Musea bargá 
maid ovttas Saemien Sijte museain, Plassje muse
ain, Jämtlandda fylkka museain ja Härjedalena 
meahccemuseain, mat buohkat barget oarjelsámi 
kultuvrrain. 

Romssa musea sámi čoakkáldagat 

Romssa museumas lea sierra fágaossodat sámi 
etnografiijii. Fágaossodagas leat sihke dávvirat, 
govat, jietna, girjjálašvuohta, njálmmálaš ja čálalaš 
dieđut ja muhtin ráje iešguđetlágan arkiivvat. 
Arkiivvat ja vuorkádávvirat heivehuvvojit dutkamii, 
oahpuide ja dábálaš atnui. Ulbmiljoavkkut leat 
sihke sámi álbmot ja muđui olles álbmot. 

Čájáhus «Sámi kultuvra» lea vuosttaš čohkke
juvvon čilgehus sámi kulturhistorjjás ja lei dalle go 
ráhkaduvvui láidesteaddjin sámi historjjá ja kul
turárbevieru ovdanbuktimis. Čájáhus galgá dahkat 
oainnusin sámi kulturovdáneami boares gálduid 
rájes gitta dan dillái mii lea 20. jahkečuođis. 

Čájáhus «Sápmi – našuvdna riegáda» čilge 
sámiid politihkalaš čoahkkaneami álbmogin, ja dat 
čoahkkaneapmi lea leamaš ovddit čuohtejagi gask
kamuttu rájes. Čájáhus lea ráhkadan neahttabáikki 
mii lea erenoamážit skuvlla atnui jurddašuvvon 
(http://sapmi.uit.no). 

(http://sapmi.uit.no)

Boksa 14.3 Sámi fanasduodji ja fanasgeavaheapmi 

Govus 14.3  Rivttága suohkan Romssa fylkkas 

Sámit leat čuohtenárjagiid atnán mearrariggoda
gaid. Sámi fanasdahkan ja giehtaduodji leat 
leamaš deaŧalaš ealáhusheiveheamit, erenoa
mážit daid áigodagaid go dakkár vuotnaguovl
luin gos meahcceriggodagat ledje, orro eanaš 
sámit. Sámit leat geavaheami bokte leamaš 
mielde fanasteknologiija ovdánahttimis seamma 
dásis go dáččat ja kveanat. 

Girjjálašvuohta: 

Davvi-Norgga fanasgáhttenguovddáš Rivttá
gis Romssa fylkkas lea bargan dainna fáttáin 
2005 rájes. Dássážii leat gávnnahan ahte lea vát
tis gávdnat dakkár fanasmálle maid sáhttá 
lohkat čielga sámi mállen. Mariidnaarkeologa 
Christer Westerdahl čilgii 1987:s sámi fatnasa 
leat dakkár «fanasin mas lea olles sávdnji, ja mii 
lea gehppes ja guottehahtti fievru maŋit áiggis 
gaskal 1600 ja 1800-logu, ja mii lea gávdnon 
dovddus sámi ássanguovlluin» (Westerdahl 
1987:7–8). Fanasfiellut ledje gorrojuvvon oktii 
vettiin dahje bohccosuonain. Dien sáhttá oaidnit 
boarrasit johkafatnasiin ja árbevirolaš báskkain, 
ja goappaš fanasmállet leat leamaš inkluderejuv
von sámi kultuvrii. Muhto ovdalašáiggi dáidet 
leamaš eanet giehtaduodjeteknihkat. Orrot leat 
leamaš ollu kulturlonuhusat, ja danne berre 
maid áhpefievrruid inkluderet deaŧalaš fievrun 
sámi historjjás. Sihke vikiŋgaáiggi fanasmállet, 
fievrridanfatnasat nugo smávit borjjasfatnasat ja 
guollefatnasat dego gárbbis ja šárka leat 
deaŧalaččat go galgá dutkat ja duođaštit sámi 
konteavsttas. 

Mathisen, Mariann/NNFB: Logaldallan «Fievrogáhtten ja sámi fanasárbevierru, ii seamma fanas?», semináras «Sámi fanas- ja 

fanashuksenárbevierut» maid Davvi-Norgga fievrogáhttenguovddáš Rivttágis lágidii 14.-16. 3. 2007.

Westerdahl, Christer: «Et sätt som liknar them uti theras öfriga lefnadsart, om äldre samiskt båtbygge och samisk båthante

ring» Johan Nordlander-sällskapet, Ubmi 1987.


Muhtin eará museat 

Plassje museas leat leamaš sámi dávvirat iežaset 
čoakkáldagas dakka maŋŋil soađi áigodaga rájes ja 
das lea dál oalle stuora čoakkáldat mas leat dávvirat 
ja govat mat duođaštit sámi historjjá ja doaimma 
guovllus. Lulli-Trøndelága fylkkasuohkana fylk
kaplána bokte lea Plassje museas erenoamáš 
ovddasvástádus lullisámi kulturhistorjjás ja 2002 
rájes lea Plassje museas leamaš okta fágavirgi lul
lisámi kultuvrras ja historjjás. Dasa lassin lea Plas
sje museas dál okta gaskaboddosaš fágakonsu
leanta lullisámi kultuvrii ja historjái. 

Perspektiiva Musea atná vuođđun Romssa, go 
dat lea girjás guovlu kultuvrralaččat, čeard
dalaččat, gielalaččat ja oskkoldaga dáfus. Dat 
mearkkaša ahte sámivuohta lea unnit eanet lund

dolaččat fárus máŋgga čájáhusas ja prošeavttas 
mat museumas leat. Perspektiiva Musea bargá ovt
tas earret eará Várjjat sámi museain, Árppain 
Romssas ja Sámi giellaguovddážiin Moskavuonas. 

Davvi-Romssa museii lea guovddáš bargun 
bargat mearrasámi ja kveana kultuvrrain ja deaiv
vadeapmi daiguin ja eará kultuvrraiguin lea maid 
deaŧalaš. Davvi-Romssa Musea lea bidjan johtui 
máŋga prošeavtta mat fátmmastit sámi kultuvrra ja 
historjjá. Musea bargá ovttas Romssa Museain 
muhtin máŋggajagát dutkanprošeavttain vai besset 
čájehit Davvi- Norgga riddoguovlluid čeard
dalašvuođa ruovdeáiggis ja árra gaskaáiggis ja das 
čalmmustahttojuvvo oktavuohta gaskal sámiid ja 
norrøna olbmuid. 

Mátta-Várjjat museas lea sámi historjá ja kul
tuvra deaŧalaš oassin iežaset bargosuorggis. Mátta

Várjjat musea bajimus mihttomearri lea gaskkustit 
máhtu ja duddjot ipmárdusa rádjeriikka erenoamáš 
luonddu ja kulturhistorjjá birra. Erenoamážit 
deattuhuvvojit guovllu čearddalaš ja kultuvrralaš 
girjáivuohta, regiunála, nationála ja riikkaidgas
kasaš oktavuođas. 

Báktedáidaga máilmmiárbeguovddáš – Álttá 
Musea IKS bargá báktedáidagiin/ovdahistorjjáin ja 
báikkálaš historjjáin/ođđaset historjjáin. Vuođđo
čájáhusas ovdanbuktojuvvojit sámi osku ja dat 
osku mii lea čadnon bivdinmeanuide, meavrres
gárrái ja oaffarbáikkiide. Museas lea maid báiki 
gos čájehit Álttaášši. 

14.9	 Girjjálašvuohta ja 
lágádusdoaibma 

Sámediggi addá doarjaga sámegiel girjjálašvuhtii. 
Lassin girjjálašvuhtii várrejumiin (3,6 milj. ruvnno 
2008:s) sámi girjjálašvuođa ovdáneami doarjjaor
tnega bokte, hálddaša Sámediggi sierra doarjjaor
tnega lágádusaide mat ovddimusat almmuhit 
sámegiel girjjiid. 2008:s lea dása várrejuvvon 2,6 
milj. ruvnno. 

Ortnega váldoulbmil lea sihkkarastit ahte 
buvttaduvvo ja geavahuvvo eanet sámi girj
jálašvuohta, dasa maid gullet sámi oahpponeavvut, 
nugo prentejuvvon ja elektrovnnalaš oahppo
neavvut, ja bisuhit ja ovddidit dássedis sámi lágá
dussuorggi. Ulbmil lea maiddái suorggis bajidit 
gelbbolašvuođa ja nannet sámegiel almmuhemiid 
ja oahpponeavvuid márkanfievrredeami ja juoh
kima. 

Doarjja juhkkojuvvo ohcama vuođul sámi lágá
dusain mat ovddimusat almmuhit girjjiid sámegil
lii. Doarjja juhkkojuvvo vuođđodoarjjan, gelb
bolašvuođabajidandoarjjan ja márkanfievrredeami 
ja juohkima doarjjan. Lágádusat mat devdet sámi 
lágádusdoarjaga eavttuid leat lassánan golmma 
lágádusas jagi 2001 čieža lágádussii jagi 2006. 

14.10 Festiválat ja musihkka 

Sámediggi válddii badjelasas doarjagiid ovddas
vástádusa sámi musihkkafestiválaide 2002:s. 
Sámediggi lea ásahan ortnega mas doarjja addo
juvvo sajáiduvvan festiválaide. 2008:s lea 
Sámediggi várren 1,8 milj. ruvnno dása. Doarjja 
addojuvvo maiddái eará mállet festiválaide go 
musihkkafestiválaide. Dattetge sáhttá dadjat ahte 
Sámedikki doarjjaortnet festiválaide lea Sámedikki 
deháleamos doarjjaortnet sámi musihkkii. Sámi 

musihkkafestiválat sáhttet ohcat ja oažžut doarjaga 
Norgga kulturfoandda festiváladoarjjaortnegis, 
seamma eavttuid mielde go eará festiválat. 

14.10.1	 Doarjja musihkkafestiválaide ja eará 
festiválaide 

Festiválat leat oppalaččat máŋgga dáfus deavdán 
muhtin dáidda- ja kulturpolitihkalaš ulbmiliid. Dat 
gaskkustit alla dását dáidaga hálbái, dat geasuhit 
stuora ja ođđa olmmošjoavkkuid iešguđet dáidda
olggosbuktimiidda, ja dat ráhkadit regionála kul
turovdáneami ja ásahit identitehta. Festiválat leat 
ovddimusat ásahuvvon báikkálaš ja regionála álga
giid vuođul, ja báikkálaš gelbbolašvuohta lea 
vuođđun oassálastiin geain leat riikkaidgaskasaš 
fierpmádagat. Dát lea regionála oassálastiide 
addán eanet vejolašvuođaid váikkuhit dáiddaháb
mema dáiddafágalaš ja árvvolaš eavttuide. 

Riddu Riđđu-festivála Gáivuona suohkanis ása
huvvui 1991:s Festiválas lea báikkálaš mearrasámi 
kultuvra hui guovddážis. Dat lea dehálaš báiki sámi 
artisttaide ja lávdedáiddáriidda, váldolávdi 
máilmmi davviguovlluid álgoálbmot- ja minori
tehtamusihkkii, ja dehálaš deaivvadanbáiki Davvi
kalohta sámiide. Festivála ulbmil lea čájehit sámiid 
ja álgoálbmogiid kulturolggosbuktimiid viidodaga 
ja kvalitehta. 

Guovdageainnu Musihkkafestivála lágiduvvo 
jahkásaččat beassážiid. Festivála álggahuvvui 
1972:s, ja lea sturron nu ahte das leat ollu 
iešguđetlágan doaimmat, nugo sámi musihkka ja 
luohti, teáhterčájálmasat ja konsearttat. Lágiduvvo 
maiddái Sámi Grand Prix gos gilvohallet luđiiguin 
ja ođđasit sámi musihkain. 

Márkomeannu-festivála Evenášši suohkanis 
galgá ovddidit márkosámi kultuvrra, seammás 
maid leat kulturoassálasti olles Sápmái. Festivála 
galgá leat identitehtahuksejeaddji buot agi ol
bmuide, muhto liikká das galgá leat vásedin 
nuoraidprofiila. Davvi Norgga kulturráđđi lea ollu 
jagiid ekonomalaččat dorjon Márkomeannu-festi
vála, ja Norgga kulturráđđi doarjjui festivála 
2005:s. 

Kárášjoga beassášfestivála lea jahkásaš lági
deapmi mas leat guhkes historjjálaš árbevierut. 
Lassin heargegilvovuodjimiidda lágiduvvojit maid 
konsearttat, čájáhusat ja teáhterčájálmasat. 

Sámi filbmafestivála Guovdageainnus lea lági
duvvon oktanuppelot geardde, ja lea Sámi filbma
festivála vuođđudus mii dan lágida. Sámi filbma
lihttu ja Guovdageainnu suohkan eaiggáduššet 
vuođđudusa. Sámediggi lea addán prošeaktadoar
jaga festiválii. 

14.10.2	 Riikkakonsearttat 

Sámi musihkka lea integrerejuvvon oassi Riikka
konsearttaid doaimmas. Riikkakonsearttat sihke 
gaskkustit sámi álbmogii ja ovttasbarget sámi dáid
dáriiguin. 

Skuvlakonseartaortnega bokte buktá Riikka
konsearttaid doaibma olles Norgga sámi álbmogii 
buot musihkkaovdanbuktimiid, maiddai sámi 
ovdanbuktimiid. Skuvlakonsearttat leat fálaldat 
buot Norgga vuođđoskuvllaide, ja buot suohkanat 
gos sámit orrot, leat mielde dan ortnegis. Buot 
mánát vuođđoskuvlaagis besset vásihit guokte 
konseartta jagis. Skuvlakonsearttat sámi musih
kain gilvojuvvojit olles riikii, ja muhtin konsearttat 
váldet ovdan ovdamearkka dihte juoiganárbevieru. 

Dasa lassin ožžot lágideaddjit sámi guovlluin 
bovdehusa jahkásaš lágideaddjekonferánsii ja sidjii
de addjojuvvo čađat vejolašvuohta váldit vuostá eah
ketkonsearttaid Riikkakonsearttain. Ovdamearka 
dakkár lágideddjiin lea Sámi musihkkafestivála 
(Guovdageaidnu), Sapmusihkka (Kárášjohka), 
Riddu Riđđu festivála ja Sámi joatkkaskuvla. 

14.10.3	 Riikkalávdi nationála ja 
riikkaidgaskasaš 
álbmotmusihkkii, 
luohtái ja álbmotdánsumii 

2005:s mearridii Stuoradiggi doarjut ráđđehusa 
evttohusa ja ásahit Osloi nationála lávddi álbmot
musihka ja álbmotdánsuma várás. Álbmotmusihk
kabiras álggahii dien jurdaga, muhto sihke sámi ja 
máŋggakultuvrrat birrasat leat integrerejuvvon 
dien doibmii. 2007 giđa ásahuvvui vuođđudus 
riikkalávdi nationála ja riikkaidgaskasaš álbmot
musihkkii, luohtái ja álbmotdánsumii. Sámiid orga
nisašuvdna Juoigiid Searvi lea okta vuođđudusor
ganisašuvnnain (ovttas servviiguin Landslaget for 
spelemenn, Norsk folkemusikk- og danselag, 
Noregs ungdomslag ja Samspill International 
Music Network) Ásahusa doaibma galgá fátm
mastit árbevirolaš ja geahččaleaddji dáčča ja sámi 
álbmotmusihka ja álbmotdánsuma, ja álbmotmusih
ka ja álbmotdánsuma mas lea olgoriikka duogáš. 

Riikkalávdi galgá leat ámmatlávdi, aktiiva gask
kusteaddji ja gelbbolaš buvttadanbáiki. Dat galgá 
maid leat sosiála čoahkkananbáikin ovdanbuktiide 
ja gehččiide, ja doaibmat oktiičadnin gaskal ovdan
buktiid ja birrasa. Riikkalávdi fárre 2009 bor
gemánu ođđa, heivehuvvon vistái Schous kultur
bryggeriijii Grünerløkkai Oslos. Riikkalávdi lea 
organiserejuvvon ja das lea sierra stivra ja 
ráđđeaddi orgána, Riikkalávderáđđi. 

14.10.4	 Orkeastarat 

Symfoniorkeastariin leat eanaš doaimmat 
oarjemáilmmi dáiddamusihkas, ja eanaš orkeasta
riin lea leamaš unnán earálágan musihkka, earret 
oarjemáilmmi musihka, muhto gávdnojit gal muh
timat geain lea leamaš earálágan musihkka. Máŋga 
orkeastara sáhttet aŋkke čujuhit «cross over» 
buvttadusaide main lea seaguhuvvon klassihkalaš 
symfonimusihkka ja eará šlájat ja dat sáhttá dagahit 
eambbo girjáivuođa buvttademiide. Ovdamearkka 
dihte leat Romssa symfoniorkeastaris leamaš dak
kár ovttasbargobuvttadeamit main lea veahá luohti 
ja sámi musihkka, sihke ođđa ja árbevirolaš, earret 
eará Guovssahasfestiválas Nordlysfestivalen. 

14.11 Lávdedáidda 

Sámi lávdedáidaga hárrái lea erenoamáš hástalus
san go sámi guovlluin ii leat nana teáhterárbe
vierru. Sámediggi addá doarjaga guovtti sámi 
teáhterii, Beaivváš Sámi Teáhterii, gos čájáhallet 
davvisámegillii, ja Åarjelhsaemien teatere, go 
čájáhallet oarjelsámegillii ja dárogillii. Dát evttohus 
válddahallojuvvo legabut sierra stuorradigge
dieđáhusas lávdedáidaga birra maid Kultur- ja gir
kodepartemeanta buktá ovdan. 

14.11.1	 Beaivváš Sámi Teáhter 

Beaivváš Sámi Teáhter ásahuvvui friddja lávdejoav
kun 1981:s ja dat lea ožžon doarjaga 
stáhtabušeahta bokte 1987 rájes. Beaivváš Sámi 
Teáhter galgá ovddidit teáhterdoaimma sámegillii 
ja dainna vugiin gaskkustit sámi kultuvrra. Teáhter 
galgá fitnat Norgga sámi guovlluin, muhto dat 
bargá maid muhtin muddui ránnjáriikkaid sámi 
guovlluin. Beaivváža teáhterárbevirrui gullet ere
noamážit sámi giella, sámi muitalanárbevierru ja 
luođi iešguđetlágan hápmi. 

2005:s guorahalai teáhter iežas dili ja dalle 
gávnnahii Beaivváš Sámi Teáhter ahte áigot bargat 
golmmain áššiin vai Beaivváža erenoamáš vejolaš
vuođat váldojuvvoše vuhtii: Ođđa teáhtervistti huk
set, oččodit eambbo olbmuid bargui ja oahpahit 
sámegielat neavttáriid ja maid lassánahttit bušeahta. 

Bušeahttajagi 2002 sirdojuvvui hálddahuslaš 
ovddasvástádus Beaivváš Sámi Teáhtera badjel 
Sámediggái. Stáhta Kultur- ja girkodepartemeantta 
bokte eaiggáduššá ain 40 pst. teáhtera ossosiin. 
Eará ossosat leat juogaduvvon; Guovdageainnu 
suohkanis leat 40 pst. Sámi Eatnansearvvis ja 
Norgga Sámiid Riikkasearvvis gis 10 pst. 
goappásge. 

Dál lea Sámedikkis ovddasvástádus ruhtadit 
teáhtera doaimma ja hálddahusa. Kultur- ja girko
departemeanta lea árvvoštallan ahte Sámedikkis 
berre leat stáhtalaš eaiggátvuohta teáhtera ektui. 
Danne Kultur- ja girkodepartemeanta ávžžuha ahte 
departemeantta oasuspoasta Beaivváš Sámi 
Teáhteris sirdojuvvo Sámediggái mávssu haga. 

14.11.2	 Åarjelhsaemien Teatere 

Åarjelhsaemien teatere ásahedje Norgga ja Ruoŧa 
sámit 1985:s. Teáhter lea lávdedáiddafálaldat 
oarjelsámiiide ja das lea deatalaš doaibma go lea 
sáhka oarjelsámi gielas ja identitehta nannemis. 
Teáhter lea Muoffis ja Deartnás. Oarjelsámi 
teáhter lea prošeaktateáhter, muhto lea 2006 rájes 
ožžon bistevaš doaibmadoarjaga Sámedikkis. 

14.11.3	 Riikkateáhter 

Riikkateáhtera doaibma lea viiddis ja Riikkateáhter 
deattuha alddiineaset galgat leat dakkár čájálma
said mat gusket buohkaide. Sámi lávdeovdanbukti
mat galget leat oassin Riikkateáhtera doaimmas ja 
danne lea plánejuvvon ráhkadit ovttasbargobuvtta
deami Riikkateáhteriin ja Beaivváš Sámi Teáhteriin 
2009:s gos galget čájehit William Shakespeare 
bihtá «Stoarbma». Dalle galget joavkkus leat 
mielde Beaivváš Sámi Teáhtera ja Riikkateáhtera 
neavttárat. 

14.11.4	 Eará teáhterat 

Hålogallándda teáhter lea Romssa ja Finnmárkku 
guovloteáhter ja dat lea Romssas gávpogis. 
Teáhter lea jeavddalaččat mátkkiin ja teáhtera 
čájálmasain boahtá ovdan sámi kultuvra ja dat maid 
sámi kultuvra mearkkaša dán guovllus. Hålogaland 
teáhteris leat jeavddalaččat guossečájálmasat main 
leat mielde sámi dáiddárat ja Beaivváš Sámi 
Teáhter čájeha bihtáidis Hålogalándda teáhtera 
lávddiin go lea Romssas. 

Nordlándda teáhteris ja Åarjelhsaemien teáhte
ris lea leamaš bistevaš ovttasbargu geavatlaččat ja 
dáiddalaččat 1999 rájes. Goappaš teáhterat leat 
Muoffis. Åarjelhsaemien teáhteris lea kantursadji 
Nordlándda teáhtera ođđa visttis. Goappaš 
teáhtera atnet Nordlándda teáhtera turneaorga
nisašuvnna, rusttegiid ja fievrruid. Goappaš teáhte
riin nannejuvvo erenoamáš gelbbolašvuohta 
fágalaš lonohallama bokte. Ovttasbargu lea maid 
fylkkas oktavuođadahkkin gaskal sámi ja dáčča 
kultuvrra. 

Hedmárkku teáhteris lea maid bistevaš ovttas
bargu Åarjelhsaemien teáhteriin. Earret eará de 

luoikkai Hedmárkku teáhter 2007:s teknihka ovtta 
prošektii maid Åarjelhsaemien teáhter čađahii 
Elgås Engerdála suohkanis. 

14.12	 Govvadáidda, dáiddaduodji ja 
albmohat 

14.12.1	 Ásahusat maid Sámediggi 
hálddaša 

Sámi dáidagis váldet vára vuorkkáid bokte maid, ja 
erenoamážit go lea sáhka dán áiggi dáidaga birra 
de leat dat kulturviesuin. Guovtti vuorkkás Sáme
dikki hálddašeami vuolde lea ovddasvástádus ere
noamážit sámi dáidagis. Dat leat Riddoduottarmu
seat/Sámi dáiddamusea Kárášjogas ja Savio
musea. 

Davvioarjesámi dávvirvuorkásiida lea bidjan 
Riddoduottarmuseat/Sámi dáiddamuseii Kárá
šjohkii lagabui 800 dáidaga. Eanaš oassi dain leat 
sámi dálááiggi dáidagat. Sámediggi mearridii 
1996s ahte Sámiid vuorkádávvirat Kárášjogas ja 
Sámi Dáiddamusea galge leat ovtta sajis, muhto 
ahte fágalaš ovddasvástádus ja fágalaš doaimmat 
ain galge dollojuvvot sierra muđui musea doaim
mas (geahča huksenáššiid birra čállosa kap. 14.6). 

Saviomuseas, mii lea oassin Mátta-Várjjat 
museas Girkonjárggas, lea 355 sturrosaš čoahkkál
dat John Savio dáidagis. 

Dasa lassin háhká Sámediggi sámi dálááiggi 
dáidagiid dakko bokte ahte juolluda doarjagiid 
sámi dáiddáriidda, gč. kap. 14.13. 

Sámediggi juolluda maid doarjaga Sámi dáid
daguovddážii. Sámi dáiddaguovddáš lea vuođ 
đudus maid Sámi dáiddačehpiid searvi eaig
gáduššá. Alimus mihttomearrin Sámi dáidda
guovddážii lea gaskkustit sámi dáidaga ja buoridit 
sámi dáiddáriid dili lasihettiin dáidaga vuovdima. 
Dáiddaguovddážis leat juohke jagi sullii oktanup
pelot stuorát sierračájáhusa. Sullii 70 sámi dáid
dára miehtá riikka leat čadnojuvvon Sámi dáidda
guovddážii. 

14.12.2	 Dáidaga, arkitektuvrra ja 
desáidnema nationálamusea 

Dáidda, vistehábmen ja design našunalmuseas eai 
leat sierra viggamušat mat gusket sámi kultuvrii, 
muhto sámi dáiddárat ovddastuvvojit čájáhusain 
seamma ládje go eará dáiddárat. Ovdamearkka 
dihte lea Iver Jåksa dáidagis hui guovddáš sadji 
dan ođđa, bistevaš čájáhusas man namma lea 
«Kunst 4». 

Sámi dáiddáriin Iver Jåksas ja John Savios leat 
oktiibuot 87 dáidaga maid sáhttá oaidnit musea 

Boksa 14.4 Dáiddár Iver Jåks 

Iver Jåks (1932–2007) barggai sárgun, njuoht
tin, dáiddaduojárin ja bázzedahkkin ja deattu
hii váldit vára sámi duogážis ja árbevieruin. 

Jåksas ledje ollu govvahábmen- ja čiŋahan
barggut. Son hábmii silbbaid Finnmárkku 
bunádii, hábmii girkotekstiillaid, ráhkadii 
betoŋgarelieffa ja monumentála bácci muoras 
ja son hábmii maid govaid moanat girjjiide. 
Son barggai muorain, čorvviin, dávttiin, 
náhkiin, akvareallain, grafihkain, koalla- ja 
tuššasárgumiiguin, ja sus lei máŋggabealát 
buvttadeapmi, ja son doalai eambbo go 30 
sierra čájáhusa olles Davvi guovllus. Nasjonal
galleriijii maid lea oastán Jåksa dáidaga. 

Iver Jåks oaččui Kulturdepartemeantta 
govvadahkanbálkkašumi 1977:s ja lei 
stáhtastipeandiáhta 1988 rájes. 1992:s oaččui 
son Norgga kulturráđi gudnebálkkašumi. 
2002:s son nammaduvvui 1. luohká Riddarin 
St. Olav Ortnegis. Son oaččui maid gudne
bálkkašumi Polarsirkelfestiválas, Norgga 
Sámiid Riikkasearvvis ja Sámeráđis. 

čoakkáldagas. Dain čoakkáldagain leat maid muh
tin ráje dáidagat sámi kultuvrras maid dáiddárat 
Kaare Espolin Johnson, Frederik Collett, Rolf 
Nesch, Thor Erdahl, Kåre Kivijärvi ja Per Kleiva 
leat ráhkadan. 

14.12.3 Davvi-Norgga dáiddamusea 

Davvi-Norgga dáiddamuseas Romssas lea ovddas
vástádus duddjot olles Davvi-Norgga guovllu 
olbmuide eambbo beroštumi ja máhtu govvadáida
gis ja dáiddaduojis. Museas leat maid sámi dáid
dárat iežaset čokkáldagas ja dat lágida sihke sierra 
ja kollektiivva čájáhusaid sámi dáiddáriiguin. 

14.12.4 Árbevirolaš giehtaduodji 

Lea ráhkaduvvon čielggadeapmi maid Kultur- ja 
girkodepartemeanta lea bivdán ráhkadit ja dat lea 
árbevirolaš giehtaduoji birra gehččojuvvon kultur
politihkalaččat, oahpahuspolitihkalaččat, biraspoli
tihkalaččat ja ealáhuspolitihkalaččat. Čielgga
deapmi geigejuvvui departementii 2007 skáb
mamánu. Dan oasis raporttas mas čuožžu dán 
suorggi hástalusaid birra ja mas ávžžuhit álggahit 
doaibmabijuid, leat fárus sámi giehtaduodjeárbe-

Govus 14.4  Lullisámi  liehppa (boenge-skuvmie) 
Govvideaddji: Kenneth Hætta 

vierut seamma ládje go dat hástalusat mat leat 
Norgga eará giehtaduodjeárbevieruin maid. 

14.12.5 Albmohaga čiŋaheapmi 

Oassin dan dábálaš doaimmas mii lea hábmet alm
molaš visttiid ja lanjaid, de bargá Kunst i offentlige 
rom nammasaš searvi, KORO (ovdalaš Čiŋahan
foanda), maid dakkár visttiiguin mat galget gask
kustit sámi kultuvrra, historjjá ja identitehta. Eane
mus dovddus ovdamearka lea Sámediggevistti 
čiŋa-heapmi, gos leat muhtin ráje dáidagat maid 
sihke sámi ja dáčča dáiddárat leat ráhkadan. Muđui 
de Sámediggi oaččui Davvi Norgga arkitektuvra
bálkkašumi 2002:s. Visti addá beroštahtti ođđasis 
dulkoma das mas oktavuohta lea lundui, ja árbevi
rolaš hámit ja ávnnasatnin maid ovdanbuktojuvvo. 

KORO bargá maid ovttain čiŋahanprošeavttain 
Nuortalaš museas Njávdámis. Ođđa dieđavisttis 
Guovdageainnus maid váldojuvvo vuhtii čiŋaheap
mi (geahča bovssa 12.1). 

14.13 Sámi dáiddárat 

Nu movt namuhuvvon kap. 14.2, de sáhttet dat 
sámi dáiddárat ja kulturbargit geat ohcet doarjaga 
Sámedikki hálddahusa ortnegiin, maid ohcat doar
jaga nationála ortnegiin. Diet guoská earret eará 
sámi dáiddastipendii, ja dat guoská daidda ohcciide 
geat ohcet dan stipeandda mii juhkkojuvvo daid 
máksoortnegiid bokte maid sámi dáiddárorga
nisašuvnnat hálddašit muhtin muddui. 

14.13.1 Sámi dáiddastipeanddat 

Sámi dáiddárat sáhttet ohcat ja maid oažžut juoh
kelágan stipeanddaid ja dáhkidandietnasiid mat 
juolluduvvojit Kultur- ja girkodepartemeantta 

bušeahttakapihttal 321 bokte. Dasa lassin rehke
nastojuvvo ahte sámi dáiddastipeanddat ja stipean
dalávdegoddemávssut gokčojuvvojit dan juohke 
jagi juolludeami bokte maid Sámediggi oažžu Kul
tur- ja girkodepartemeanttas. 

Norgga dáiddapolitihka oppalaš prinsihpat leat 
vuođđun go Sámediggi hálddaša ruđaid dáiddasti
peanddaide mat juolluduvvojit Kultur- ja girkode
partemeantta bušeahta bokte. Dáiddaorga
nisašuvnnaid šiehtadallanrievtti fievrrida 
Sámediggi dahje Sámedikki vuollásaš orgána viidá
seappot, ja stipenadajuolludan orgánas galget leat 
dáiddáriid ovddasteaddjit. Stipeanda galgá juollu
duvvot daid evttohusaid mielde mat bohtet 
áššečeahppelávdegottiin maid dáiddaorga
nisašuvnnat leat nammadan. 

2004:s álggahii Sámediggi gávccijagát ovttas
bargošiehtadusa sámi dáiddaorganisašuvnnaiguin 
Sámi dáiddaráđi bokte. Šiehtadusas lea 
váldošiehtadus mas leat oppalaš mearrádusat ja 
okta sámi dáiddašiehtadus. Das leat mielde mear
rádusat juohke jahkásaš šiehtadusaid birra mas 
čuožžu earret eará organisašundoarjaga birra sámi 
dáiddaorganisašuvnnaide, ja stipeanda, máksoor
tnegiid ja dáiddárfoandda birra. 

Sámedikkit juolludit sámi dáiddáriidda doar
jaga ovddimustá sámi dáiddáršiehtadusa bokte. 
Šiehtadusa ulbmilin lea ásahit buori ja máŋggabea
lat sámi kultureallima ja láhčit dili nu ahte sáhttá 
ráhkadit ja gaskkustit sámi girjjiid, musihka, dán
suma, teáhtera, filmmaid, govvadáidaga ja dáidda
duoji. Sámi dáiddaráđđi lea arvegoavdeorga
nisašuvdna viđa sámi dáiddársearvái – Sámi 
girječálliid searvái, Sámi dáiddačehpiid searvái, 
Juoigiid searvái, Sámi teáhtersearvái ja Sámi kom
ponisttaid searvái. 

Sámi dáiddaráđđi juohká doarjagiid dáidda
servviide ja hálddaša dáiddastipeanddaid ja mák
soortnegiid. 

Oassin dáiddašiehtadusas biddjojuvvojit ruđat 
sámi dáiddafondii. Ruđat galget adnojuvvot dáidda
ealáhusa ovdánahttimii. Ulbmil dainna ruhtabidja
miin lea doarjut sin geat álggahit juoidá vai árvoháh
kan lassánivččii sámi dáiddaealáhusas. Sámedig
geráđđi ságastallá Sámi dáiddaráđiin ja Sámedikkiin 
ja dohkkeha dasto dáiddafoandda ruhtageavahan
njuolggadusaid. Go njuolggadusat leat dohkkehuv
von, de sirdjojuvvojit ruđat Sámi dáiddaráđđái. 

Sámediggi bidjá juohke jagi ruđa sisaoastinor
tnegii vai lea vejolaš oastit sámi govvadáidaga. Dan 
ortnegis leat sierra sisaoastinkonsuleanttat. 

14.13.2	 Dáiddára dietnasa ja bargodili 
guorahallan 

Sámi dáiddárat leat váldojuvvon mielde iskka
deamis gos isket dáiddára dienas- ja bargodili maid 
Telemarksforskning-Bø čađaha Kultur- ja girko
departemeantta gohččuma mielde. Iskkadeapmi 
galgá kártet, čilget ja guorahallat dáiddáriid bargo
ja dienasdili ja erenoamážit buvttahit dieđuid ero
husain gaskal dáiddárjoavkkuid ja maid joavkkuid 
siskkobealde. Dat galgá maid buktit dieđuid daid 
joavkkuid birra mat unnán dinejit ja dieđuid 
oadjoortnega ja penšunortnega geavaheamis. Isk
kadeamis leat ovddemustá mielde dáiddáorga
nisašuvnnaid miellahtut, muhto lea maid áigumuš 
gávdnat dáiddáriid geat eai leat organiserejuvvon. 

Dáiddáriskkadeapmi addá dieđuid sin bargo- ja 
dienasdili birra geat leat sámi girječállit, neavttárat, 
musihkkárat, šuokŋadahkkit, govvadáiddárat ja 
filbmabargit guđet leat miellahtut dain orga
nisašuvnnain mat leat Sámi dáiddáráđi vuolde. Isk
kadeami bohtosat galget leat válbmasat ovdal jagi 
2008 geasi. 

14.13.3	 Girjerádjomáksu 

Sámi girječálliid searvi, Sámi dáiddáriid searvi ja 
Sámi fágagirjjálaš čálliid- ja jorgaleaddjiidsearvi 
leat daid dáiddárorganisašuvnnaid gaskkas mat 
šiehtadallet ja ožžot girjerádjomávssu go alm
molaččat luiket olggos daid buktagiid maid 
ásaheaddji lea buvttahan. Máksu máksojuvvo fon
dii maid searvvit hálddašit ja dat juohká viidáseap
pot ruđaid maid vuoigatvuođalaččat ožžot go ohcet 
daid stipeandan. 

14.13.4	 Čájehanmáksu 

Stáhta máksá olbmuide ruđa juolludemiid bokte 
juohke jagi ja dat boahtá stáhtabušeahta olis go 
almmolaččat čájehit daid buktagiid maid alm
molašvuohta oamasta, mat leat nu go govvadáidda, 
giehtaduodji ja govat. Seamma ládje lea go alm
molaččat čájehit daid buktagiid maid dakkár ásahu
sat oamastit mat ožžot almmolaš doarjagiid. 

Sámi dáiddáráđđi lea daid dáiddárorga
nisašuvnnaid gaskkas mat šiehtadallet ja ožžot 
čájehanmávssu. Máksu juogaduvvo viidáseappot 
dainna vugiin ahte addet doarjaga dáiddáriidda. 

14.14 Prošeaktadoarjja 

Jus galggaš leat ođđasa gulvui jurddašeaddji ja 
máŋggabealát kultureallin, de lea eaktun ahte eise

válddit fuolahit máŋggaid ovttaskas prošeavttaid, 
friddjajoavkkuid ja eará doaimmaid mat eai leat 
institušunaliserejuvvon. Prošeaktadoarjaga juollu
deapmi dasa maid gohčodit friddja suorgin juollu
duvvo eanemustá Norgga kulturfoandda ja eará 
Norgga kulturráđi ortnegiid bokte. Maiddái Kul
tur- ja girkodepartemeanta, eará vuollásaš instáns
sat ja dakkár doaimmat ja organisašuvnnat mat eai 
leat stáhtalaččat, juolludit dakkár doarjagiid. 

14.14.1	 Norgga kulturfoanda 

Norgga kulturfoandda ulbmil lea movttidahttit 
duddjojeaddji doaimmaide olbmuid, girj
jálašvuođas ja dáidagis, suodjalit kulturárbbi ja 
gaskkustit kulturburiid nu máŋgasiidda go vejolaš. 
2008:s galgá juolluduvvot oktiibuot sullii 340 milj. 
ruvnno dan foandda bokte. Norgga kulturfoandda 
hálddašanbarggus deattuhuvvo dat ahte doarjut 
ođđasa gulvui jurddašeaddji dáidaga ja movttidaht
tit olbmuid atnit ođđa dáiddalaš ovdanbuktinvu
giid, ođđa gaskkustanvugiid ja kultuvrralaš 
máŋggabealatvuođa. 

1992 lei maŋimus jahki go Norgga kulturráđis 
lei sierra biddjojuvvon ruhta sámi kultuvrii ja go lei 
sierra fágalávdegoddi sámi kultuvrii. 1993s sirdo
juvvui Sámediggái sihke foanda- ja doaibmaruhta 
hálddašeami ovddasvástádus. Dat ruhta lei lagabui 
5 milj, ruvnno. Sámediggi ásahii Sámi kulturráđi 1 

ja Sámi kulturfoandda (gč. kap. 14.14.2). Álgoáiggi 
maŋŋil dan sirdima lei Kulturráđi oaidnu dat ahte 
ohcamušat maid ovdal livčče mearridan daid 
ruđaid ektui mat ledje biddjojuvvon sámi kultuvrii, 
galge sáddejuvvot Sámediggái/Sámi kulturráđđái. 
Duohta dilis lea baicca leamaš nu ahte olbmot ain 
ohcet doarjaga sámi dáidagii kultuvrii/kulturgáht
temii ja ohcamušat árvvoštallojuvvojit ja Kultur
foanda juolluda daidda ruđa. 

Ohcamušaid Norgga kulturráđđái sámi dáida
gii ja kultuvrii/kulturgáhttemii árvvoštallet daid 
eavttuid ektui mat leat jus galgá oažžut doarjaga 
Norgga kulturfoanddas, ja dain erenoamáš ortne
giin maid ráđđi hálddaša. Buot prošeaktaoh
camušain árvvoštallet ovddimustá sisdoalu, fáttá ja 
fágalaš čanastumi ektui. Leažžá go prošeakta 
ožžon doarjaga Sámedikkis dahje ii, ii deattuhuvvo 
duođi eambbo go Kulturráđđi árvvoštallá 
ohcamušaid. Sisaboahtán ohcamušaid sámi dáid
dabirrasiin dáiddasuorgái árvvoštallojuvvojit 
seamma dáiddafágalaš eavttuid vuođul go muđui 
ge eará ohcamušat. 

Norgga kulturráđđi juolluda doarjaga olles kul
tursuorggi prošeavttaide. Maŋimus jagiid lea Kul

1 Sámi kulturráđđi heaittihuvvui 2000, geahča kap. 7.1.3. 

Tabealla 14.2  Sámedikki juolludeapmi 
kulturovdáneapmái (ovdalaš Sámi kulturfoanda) 
(1000 ruvnnuiguin) 

Ulbmil 2006 2007 2008 

Girjjálašvuohta 3 008 3 386 3 586 
Musihkka 1 416 1 550 1 900 
Govvadáidda/duodji 589 670 670 
Teáhterbarggut 298 500 600 
Mánáid 
bajásšaddandilli 2 024 1 900 1 900 
Sámegiel govvaráiddut 0 460 460 
Eará doaibmabijut 2 093 2 001 2 500 

Submi 9 428 10 467 11 616 

turráđđi addán doarjaga sámi musihkka-, girj
jálašvuođa-, govvadáidda-, lávdedáidda- ja kultur
suodjalansuorggi prošeavttaide. 

14.14.2	 Sámedikki kulturovddideaddji 
doarjagat mat leat ohcamassii 

Go Sámi kulturráđđi ásahuvvui 1993:s de sirdojuv
vui Norgga kulturráđi sámi kultuvrii várrejuvvon 
ruhta Sámediggái. Dál lea Sámi kulturráđđi heaitti
huvvon. Sámediggi juolluda doarjaga ohcciide 
čieža doarjjaortnega bokte mat leat jurddašuvvon 
girjjálašvuhtii, musihkkii, govvadáidagii/duodjái, 
teáhterbargguide, mánáid bajásšaddandillái, eará 
kulturdoaimmaide ja sámegiel govvaráidduide. 
Sámedikki doarjjastivra hálddaša daid ortnegiid, ja 
dat lea addán fápmudusa Sámedikki hálddahussii 
muhtin ovttaskas áššiid meannudit. Sámedikki 
iešguđet fágajoavkkut árvvoštallet fágalaččat daid 
prošeavttaid mat doarjjastivrras meannuduvvojit. 
Sámediggeráđđi lea váidalanorgána. 

14.15	 Suorgerájiid rasttideaddji 
doaibmabijut 

14.15.1	 Kultuvrralaš skuvlalávka 

Kultuvrralaš skuvlaseahkka lea kultur- ja skuvlapo
litihkalaš bargu mii galgá dagahit buot Norgga 
vuođđoskuvlla ohppiid beassat oaidnit ollu 
iešguđetlágan ámmátdáidaga ja kultuvrra skuv
laárgabeaivvis. Barggus lea eaktun dat ahte lea 
lagaš ovttasbargu gaskal kulturossodaga ja skuvla
ossodaga. Fálalat galgá speadjalastit servodaga 
kultuvrralaš girjáivuođa dan seammás go dat or
tnet eanemus lági mielde galgá leat vuođđuduvvon 
báikkálaš dábiide. Dat prisihppa mii lea vuođđun 
dán ortnegii lea namuhuvvon Sd.dieđ. nr. 38 

(2002–2003) Den kulturelle skolesekken (Kultuvr
ralaš skuvlaseahkka) ja Árv. S. nr. 50 (2003–2004), 
ja Sd.dieđ. nr. 8 (2007–2008) Kulturell skolesekk for 
framtida (Kultuvrralaš skuvlaseahkka boaht
teáigái). 

Máŋga doaibmabiju kultuvrralaš skuvlaseah
kas ovddastit sámi dáidaga ja kultuvrra. Earret 
eará leat Rikskonsertene skuvlakonsearttat johtán 
bihtáin «Luohti vuođđun». Nordlándda fylkkagir
jerájus gis lea bargan ovttas Skuvlaseahkain girj
jálašvuođagaskkustanprošeavttain ja sámi teáhtera 
gaskkustemiin oarjelsámi girjebusse vehkiin ja 
Sverresborg Trøndelága Álbmotmuseas lea 
skuvlaluohkáide fásta lágideapmi mas lea oassin 
sámi kultuvra. 

Kultuvrralaš skuvlaseahka árvvoštalle dutkan
instituhtas NIFU-STEP 2006:s. Muhtin gulaskud
danvástádusas dan árvvoštallama ektui de 
dovddaha Sámediggi ahte sámi dimenšuvdna ii leat 
doarvái bures váldojuvvon vuhtii Kultuvrralaš skuv
laseahka stivrendokumeanttain ii ge árvvoštallanra
porttas. Sámediggi čujuha geatnegas-vuođaide mat 
stáhtas leat Vuođđolága § 110 a mielde ja ohcala 
bargguid mat sihkkarastet ahte sámi dáidda- ja kul
turovdanbuktimat gártet bistevaš ja integrerejuv
von oassin Kultuvrralaš skuvlaseahkas. Sámediggi 
hálida juolluduvvot sierra ruđa seamma ládje go 
fylkkasuohkaniidda juolluduvvo ja ohcala maid 
váldo prošeaktaruđaid sámi kulturásahusaide. 

Sámi sisdoalu Kultuvrralaš skuvlaseahkas leat 
guorahallan lagabui Sd.dieđ. nr. 8 (2007–2008) 
Kulturell skolesekk for framtida (Kultuvrralaš skuv
laseahkka boahtteáigái). Das deattuhuvvo ahte 
sámi dáidda- ja kulturovdanbuktimat galget leat 
integrerejuvvon oassin Kultuvrralaš skuvlaseah
kas, ja ahte mihttomearrin lea eambbo oččodit 
sámi dáidaga ja kultuvrra dan ortnegii. Kultur- ja 
girkodepartemeanta áigu fuolahit ahte fylkkasuoh
kaniid ovddasvástádus sámi kultuvrras čielgaseap
pot boahtá ovdan dain láidesteaddji čállosiin mat 
leat fylkkasuohkaniid juolludemiid hárrái. Muđui 
de oaivvilda departemeanta ahte ovddasvástádus 
oažžut eambbo sámi dáidaga ja kulturra Kultuvr
ralaš skuvlasehkkii buoremusat sihkkarastojuvvo 
go lea ovttasbargu gaskal Sámedikki ja fylkkasuoh
kaniid ja go Kultur- ja girkodepartemeanttas leat 
čielga láidesteaddjičállosat fylkkasuohkaniid juol
ludemiid hárrái. Departemeanta deattuha vel ahte 
fertejit čadnojuvvot oktavuođat gaskal sámi kultur
bargiid ja eará bargiid guovllu ja riikka dásis, ovda
mearkka dihte Rikskonsertene ja Norsk scene
kunstbruk. 

14.15.2	 Kultuvrralaš girjáivuođa 
čalmmustanjahki 

2008 galgá leat markerenjahki kultuvrralaš girjái
vuhtii, geahča. Sd.dieđ. nr. 17 (2005–2006). Girjái
vuođajahki 2008 galgá ovddastit álggu guhkes ja 
hutkás prosessii mas ráđđehus áigu čalmmustaht
tit máŋggakultuvrralaš perspektiivva buot surggiin 
kultureallimis ja dat galgá maid leat mielde ráhka
deame buoret deaivvadanbáikkiid majoritehta ja 
minoritehtakultuvrii. Girjáivuođajagi servodat
mihttomearrin lea daddjon galgat leat dat ahte 
movttidahttit olbmuid háhkat dieđu ja maid árvvus 
atnit kultuvrralaš girjáivuođa. Viidáseappot de lea 
ulbmilin ahte buot relevánta oassálastit kultur
suorggis galget eambbo jurddašišgoahtit daid 
ovdánanvejolašvuođaid mat kultuvrralaš girjái
vuođas leat. 

Girjáivuođajahkái 2008 lea nammaduvvon 
referánsajoavku. Referánsajoavkkus leat hui 
máŋggalágan olbmot go lea sáhka kultuvrralaš 
duogážis, sohkabealis, agis ja geografiijas ja maid 
miellahtuid gelbbolašvuođas iešguđet fágasurg
giin. Referánsajoavku galgá doaibmat ráđđeaddior
gánan Girjáivuođajahkái 2008. Joavku galgá 
digaštallat, árvvoštallat ja addit evttohusaid das 
movt doahpagat adnojuvvojit ja dat galgá maid 
digaštallat prinsihpaid makkár sániiguin čilge stra
tegiija- ja mihttomeriid, ja vel digaštallat konkrehta 
prográmmadoaimmaid mat leat čadnojuvvon Gir
jáivuođajahkái. Referánsajoavkkus lea okta sámi 
ovddasteaddji. 

14.16	 Davviriikkalaš ovttasbargu 
kultursuorggis 

14.16.1	 Davviriikkaid ministtarráđđi 

Davviriikkaid ministtarráđđi addá juohke jagi kul
turministara bušeahta bokte 4,2 milj. DKK stur
rosaš juolludeami Sámeráđđái mii lea Suoma, 
Norgga, Ruoŧa ja Ruošša organisašuvnnaid arve
goavdeorganisašuvdna. Ulbmil dainna juollude
miin lea nannet sámi ovttasbarggu kultursuorggis. 
Sámeráđđi lea kulturpolitihkalaš ovttasbargoor
gána mii galgá bargat dan ala ahte ovddidit sámi 
álbmoga kultuvrralaš, sosiála ja ekonomalaš sajá
daga. Sámi dáiddáorganisasšuvnnat Davvin ja 
Sámeráđđi leat nammadan kulturlávdegotti mii 
hálddaša juolludemiid kulturovttasbargui. 

Ođđajagimánu 2007 álggii ođđa struktuvra 
doaibmat Davviriikkaid ministtarráđi kulturovttas
bargui. Váldooasit ođđa struktuvrras leat golbma 
áigáičadnojuvvon prográmma. Davviriikkalaš dih
torspealloprográmma (mii galgá doarjjan leat dak

kár dihtorspealuid ráhkadeapmái mánáide ja 
nuoraide main lea davviriikkalaš sisdoallu), dáidda
ja kulturprográmma ja mobilitehta- ja resideansa
prográmma. Prográmmat leat ráhkaduvvon 
rámmaprográmman ja leat prinsihpas guokte fak
tora/proseassa mat dan ráddjejit: kulturministara 
mearrádusat das maid galgá vuoruhit, ja johtui
bidjamat ja ohcamušat kultursuorggis. Prográm
mat galget leat jurddašuvvon ovdánahttima, gelb
bolašvuođaloktema, máhttojuohkima ja fierpmá
dathuksema várás. Rámmaprográmmain ožžot 
oassálastit čielgá doaibmanliibba ráhkadit iežaset 
prošeavttaid maid vuođđun leat prográmma vuor
uheamit ja ekonomalaš rámmat. Prográmmat eai 
ane fáddán dáiddasurggiid eai ge dain leat kvohtat 
ja danne sáhttet olbmot miehtá Davviriikkaid buk
tit jurdagiid juoga maid álggahit, ja aktevrraid barg
gut dat leat mat hábmejit prográmma konkrehta 
sisdoalu. 

14.16.2 Barentsovttasbargu 

Barentsčállingoddi galgá Barentsovttasbarggus 
earret eará heivehit nationála mihttomeriid regi
unála poltihkalaš vuoruhemiid ektui. Čállingoddi 
áigu 2008 rájes bidjat johtui Barents-kulturpro
grámma mii maid lea veahkkin oččodit lagat ovttas
barggu guovllu álgoálbmogiiguin. Prográmma 
mihttomeari vuođđun leat álgoálbmotkultuvrrat 
mat leat rájiid rasttideaddji ja go duohtan dahká 
stuorát ámmát kulturprošeavttaid main lea álgoál
bmotprofiila maidda vel oassálastet ruoššabeale 
olbmot, de sáhttá leat fárus buorideame Barents
guovllus daid álbmogiid dili mat orrot ruoššabeale. 

Barentsráđđi (The Barents Euro-Arctic Coun
cil) lea stáhtaidgaskasaš ovttasbargofora Barents
guovllus. Ráđđi lea 2007:s buktán ođđa mandáhta 
sin kulturbargojovkui. Dás lea maid vejolaš ovddi
dit oktasaš kulturprošeavttaid main lea dat álgoál
bmotdimenšuvdna vuođđun mii gávdno Barents
guovllus. 

14.17 Strategiijat ja doaibmabijut 

Eiseváldit áigot joatkit bargat guvttiin váldovugiin 
vai váldojuvvošii vuhtii stáhtalaš ovddasvástádus 
sámi kultuvrras. Álggus vuos áigu ráđđehus láhčit 
dili nu ahte Sámediggi beassá jođihit iešheanalaš 
kulturpolitihka dainna lágiin ahte hálddaša 
máŋggaid sámi ásahusaid ja ortnegiid kultursuorg
gis. Ja de áigu ráđđehus fuolahit iešheanalaš 
stáhtalaš ovddasvástádusa sámi kultuvrra hárrái 
bajit nationála kulturpolitihkain mii maid fátm
masta sámi kultuvrra. 

Ráđđehus áigu nu unnán go vejolaš bidjat láide
steaddji čállosiid daid juolludemiid ektui mat sirdo
juvvojit Sámediggái ja maid dat galgá hálddašit. 
Lea Sámedikki duohken vuoruhit makkár sámi 
kultursuorggi dárbbuide galgá juolluduvvot dat 
ruhta mii lea. Earret eará ii várrejuvvo Kultur- ja 
girkodepartemeantta bušeahtas, mii lea oassin 
nationála museaođastusas, sierra ruhta daidda 
museaide mat leat Sámedikki hálddašeami vuolde. 
Kultur- ja girkodepartemeanta čujuha dan okta
vuođas dasa ahte Sámediggi maŋimus jagiid lea 
ožžon mealgat eambbo ruđa kulturdoaimmaide. 

Ráđđehus lea duhtavaš go máŋggat ásahusat 
atnet sámi dáidda- ja kulturovdanbuktimiid lund
dolaš oassi iežaset doaimmas. Stáhtas lea ovddas
vástádus leat fárus das ahte sámi kultuvra galgá 
leat deaŧalaš oassi nationála kulturpolitihkas. Ii 
biddjojuvvo sierra ruhta sámi kulturdoaimmaide 
nationála ortnegiid siskkobealde mat juolluduv
vojit ohcamušaid vuođul. Dakkár ortnegat, nu go 
omd. juolludeamit Norgga kulturfoandda ruđain, 
galget maid boahtteáiggis juolluduvvot dáiddalaš 
kvalitehta vuođul. 

Kultur- ja girkodepartemeanta áigu fuolahit 
ahte AGM-ovdánahttin ovddasvástádus sámi kul
tuvrra dáfus bohtet čielgasit ovdan movt ruđat gal-
get juolluduvvot ásahusaide. 

Kultur- ja girkodepartemeanta áigu máhccat 
Girjerádjoođastus 2014 čuovvoleapmái sierra stuo
radiggedieđáhusas. 

Galgá árvvoštallojuvvot movt dat evttohus ahte 
álggahit davviriikkalaš sisoastinortnega sámi girj
jálašvuođa várás galgá čuovvoluvvot. 

Kultur- ja girkodepartemeanta áigu bivdit 
Našunálgirjerádjosa ovdanbuktit plána das movt 
Sámi bibliografiija galgá ollisin dahkat jagiid 1988– 
1992. 

Departemeanta áigu boahttevaš jagiid čuovvut 
dárkilit mielde movt manná sámi dáidaga ja kul
tuvrra gaskkustemiin Kultuvrralaš skuvlaseahka 
oktavuođas. Sámi sisdoalu birra Kultuvrralaš skuv
laseahkas leat čállán Sd.dieđ. nr. 8:i (2007–2008) 
Kulturell skolesekk for framtida (Kultuvrralaš skuv
laseahkka boahtteáigái). 

Ráđđehus evttoha ahte Sámediggi oažžu olles 
ovddasvástádusa vuoruhit guovdilis kulturviesso
prošeavttaid, ja ahte váldonjudggadussan gea
vahišgoahtá viessoláigoortnega daid ođđa kultur
viesuid stáhtalaš ruktadeamis maid Sámediggi 
vuoruha. Kultur- ja girkodepartemeanta áigu bov
det Sámedikki konsultašuvnnaide ovdalgo 
viessoláigoortnet vejolaččat váldojuvvo atnui. 

Kultur- ja girkodepartemeanta ávžžuha ahte 
stáhta sirdá Sámediggái mávssu haga daid ossosiid 
mat das leat Beaivváš Sámi Teáhteris. 

15 Eaktodáhtolašvuohta


Ráđđehus atná eaktodáhtolaš suorggi vuođđo
geađgin demokratiijas ja buresbirgenservodagas, 
ja okta váldoulbmil lea movttidahttit olbmuid 
eambbo oassálastit ja áŋgiruššat, erenoamážit daid 
joavkkuid mat dál leat olggobealde eaktodáhtolaš 
organisašuneallima. Eaktodáhtolaš suorggi bargu 
das ahte olahit máŋggabealatvuođa, eallinkvali
tehta, kultuvrra, politihka ja demokráhtalaš guot
tuid lea hui mávssolaš servodatlaš bargu. 

Eaktodáhtolaš organisašuvnnat leat guovddáš 
aktevrrat máŋgga deaŧalaš servodatsuorggis dan 
barggu dihte maid dat doaimmahit. Organisašuvn
nat leat huksejuvvon iešguđetlágan ulbmiliid várás 
ja dan seammás dat duddjojit berošteaddjiokta
vuođa go oktavuođa deaŧalaš oassin leat oassálas
tin ja ovttastallan. 

Ráđđehus dáhttu láhčit buori dili eaktodáhtolaš 
bargguide. Eaktodáhtolaš organisašuvnnat leat 
čoavddan sosiála oktavuhtii ja aktiiva oassálastimii, 
ja das lea oktiičadnii váikkuhus servodagas. 
Ráđđehussii lea deaŧalaš doalahit girjáivuođa ja 
eaktodáhtolaš organisašuvnnaid ja joavkkuid vai 
oallut olbmot sáhttet oassálastit eaktodáhtolaš 
organisašuneallimis. 

15.1 Sámi organisašuvnnat 

Sámi birrasiidda lea deaŧalaš nana organisašuneal
lin mii sáhttá čatnat olbmuid oktii ja mii sáhttá leat 
fárus doalaheame oktasaš árvvuid ja kultuvrralaš 
identitehta. Sámi organisašuvnnat leat álo ovttas
bargan riikkarájiid rastá. 

Sámi organisašuvnnaid stuorrun lea eanaš 
dáhpáhuvvan maŋŋil nuppi máilmmesoađi, gč. kap. 
3. Sámi organisašuneallin lea maŋimus logenárja
giid šaddan hui girjái. Leat ásahuvvon dáidda- ja 
kulturorganisašuvnnat, nissonorganisašuvnnat, 
faláštallanorganisašuvnnat ja ollu eambbo. 
Maŋimus jagiid leat maid ásahuvvon máŋga sámi 
ealáhusorganisašuvnna, mat barget dan ala ahte 
vuhtii váldit guolásteddjiid ja meahcásteddjiid 
beroštumiid. Duojárat maid leat organiseren 
iežaset vai besset vára váldit boares duodjevieruin 
ja olahit buoret ealáhusvuođu. 

Sámi organisašuneallin lea álo doaibman riik
karájiid rastá, gč. kap. 1.5. 

Go Sámediggi ásahuvvui 1989:s, de Gielda
departemeanta bijai sámi organisašundoarjaga 
hálddašeami Sámedikki vuollái (1990:s 2,35 milj. 
ruvnno). Norgga Sámeráđđi hálddašii dien ortnega 
ovdal. Dál juolluda Sámediggi doaibmaruđaid kul
turorganisašuvnnaide, ealáhusorganisašuvnnaide 
ja nu gohčoduvvon váldoorganisašuvnnaide, 
2007:s oktiibuot sullii 8,5 milj. ruvnno. 

15.2 Eaktodáhttoguovddážat 

Eaktodáhtolaš guovddážiid ulbmilin lea nannet 
oassálastima ja dan ahte galget leat oallut olbmot 
mielde báikkálaš doaimmain, ja dat leat maid gávn
nadanbáikkit eaktodáhtolaš bargguide, oassálasti
mii ja gullevašvuhtii lagaš birrasis. 

Eaktodáhtolašguovddážat leat eambbogiidda 
dagahan álkibun oassálastit eaktodáhtolaš bargui, 
ja guovddážat leat atnán ođđa vugiid movttidahttit 
olbmuid bargat báikkálaš eaktodáhtolaš bargguid. 
Guovddážat barget ovttas iešguđetlágan servvii
guin, searvegottiiguin, almmolaš eiseválddiiguin ja 
ovttaskas olbmuiguin. Eaktodáhtolašguovddážat 
leat gávdnan dakkár málle man lea deatalaš 
doarjut, danne go dat háhket ođđa joavkkuid ja 
ođđa olbmuid ávkkálaš eaktodáhtolaš bargguide 
ávkin ovttaskas olbmuide ja olles oktavuhtii. 

Dál leat sullii 300 eaktodáhtolašguovddáža 
miehtá riikka. Finnmárkkus leat ásahuvvon guhtta 
ja Romssas 11 eaktodáhtolašguovddáža, muhto 
dušše ovttas lea sámi namma: Eisevárluhppu 
Kárášjoga gielddas. Dasto leat Skánit lagaš biras
guovddáš ja Gáivuona lagaš birasguovddáš ásahuv
von dakkár suohkaniidda gos stuora oassi álbmo
gis leat sápmelaččat. 

Eaktodáhtolašguovddážat raporterejit movt sii 
atnet stáhtaruđaid jahkeraporttaid ja rehketdoalu 
bokte. Ii guhte ge eaktodáhtolaš guovddáš Roms
sas ii ge Finnmárkkus raportere erenoamáš doaim
maid, earálágan eaktodáhtolaš vugiid dahje 
hástalusaid sámi kultuvrra ektui. Kultur- ja girko
departemeanta ii dieđe mearkkaša go dat ahte 
guovddážiin eai leat erenoamáš hástalusat sámi 
álbmoga hárrái vai lea go nu ahte raportagáibádu
sat leat hábmejuvvon nu ahte dakkár dieđut eai 
fuomášuvvo. 

15.3 Strategüjat ja doaibmabijut 

Dál lea unnán systemáhtalaš diehtu das makkár 
erohusat leat eaktodáhtolaš suorggis go lea sáhka 
sámi álbmogis ja muđui álbmogis. Diet guoská 
sihke statusdieđuide ja ovdamearkka dieđuide 
iešguđetlágan fáktoriin mat hehttehjit dahje ovdá
nahttet eaktodáhtolaš doaimmaid sámi álbmogis. 
Danne áigu Kultur- ja girkodepartemeanta 
árvvoštallat álggahit muhtin prošeavtta vai ola

hivčče eambbo dieđuid das makkár erohusat leat 
sámi eaktodáhtolašbarggus ja dan eaktodáh
tolašbarggus mii muđui lea álbmogis. 

Muđui daid árvvoštallet álggahit geahččalan
prošeavttaid ovtta dahje máŋgga eaktodáh
tolašguovddážis, main lea ulbmilin dagahit 
eambbo dihtomielalašvuođa kulturerohusaid birra 
mat soitet leat ja mat vedjet mearkkašit juoidá sámi 
álbmoga eaktodáhtolaš bargguide. 

16 Falástallan


Speallanruđain mat addjojuvvojit falástallandoaim
maide leat 2005 rájes juolluduvvon doarjagat sámi 
falástallamii. Ulbmil doarjagiin lea bisuhit ja ovddi
dit erenoamáš sámi falástallandoaimmaid mat leat 
oassin árbevirolaš sámi kultuvrras. Mihttomearrin 
lea maid dat ahte doarjja galgá lassánahttit ál
bmoga falástallama ja fysalaš doaimmaid. Doarjja 
galgá ovddimustá adnojuvvot mánáid (6–12 jagi) ja 
nuoraiddoaimmaide (13–19 jagi). 

Go juolludedje speallanjagi 2007 Norsk Tipping 
AS dietnasa falástallandoaimmaide jahkái 2008, mii 
lea mearriduvvon stáhtaráđis cuoŋománu 25. 
beaivvi 2008, de lea biddjojuvvon 600 000 ruvnno 
sámi falástallamii. Dát lea 100 000 rudnosaš lassá
neapmi ovddit jagi ektui. 

Doarjja addojuvvo Sámediggái mas lea ovddas
vástádus viidáseappot juolludit ruđaid doarjaga 
ulbmila mielde. Geahča maiddái Sámedikki jagi 
2007 jahkedieđáhusa čuoggá 6.3. 

Sámi falástallan oažžu Sámedikkis maid 
ruđalaš doarjaga. Dasa lassin de lea sámi falástalla
mis vejolašvuohta oažžut doarjaga speallanruđain 
dárbbašlaš infrastruktuvrii dálá doarjjaortnegiid 
bokte mat leat jurddašuvvon falástallanrusttegiid
da. Sámi falástallanjoavkkut sáhttet maid oažžut 
doarjaga dan doarjjaortnega bokte mii lea báik
kálaš servviide. 

Earret dábálaš falástallandoaimmaid, de orga
nisere Sámi Valáštallan Lihttu árbevirolaš falástal
landoaimmaid mat leat sierralágan sámi falástallan
doaimmat ja mat gullet sámi kultuvrii. Jus galgá 
oažžut sierra doarjaga sámi falástallamii speal

lanruđain mat galget falástallandoaimmaide, de lea 
eaktun ahte áigu seailluhit ja ovddidit sierralágan 
sámi falástallandoaimmaid. Danne doarjja ii leat 
jurddašuvvon galgat adnojuvvot doarjut dábálaš 
falástallandoaimmaid maid sámi falástallanorga
nisašuvnnat lágidit. 

Boksa 16.1 Sámedikki 
valáštallanbálkkašupmi nuoraide 

Nuoraide lea valáštallan deaŧalaš gávnnadan
báiki. Valáštallan lea kulturgaskkusteaddji mii 
mearkkaša ollu identitehta huksejeaddjin 
sámi birrasiin ja riikkarájiid rastá. 2008:s lea 
Sámediggi várren 2,1 milj. ruvnno Sámi 
Valaštallan Lihttu-Norgii, Arctic Winter Games 
doaluide ja nissonspábbačiekčamii Sámi 
spábbačiekčanlihtus. 

Sámediggi hálida nuoraid movttidahttit 
duođas bargagoahtit valáštallamiin ja jugii 
2007:s vuosttaš geardde valáštallan
bálkkašumi nuorra sámi valáštalliide. Valáštal
libálkkašupmi sáhttá addojuvvot ovttaskas 
olbmuide gaskal 16 ja 25 jagi dahje muhtin 
jovkui dahje klubbii. 2007:s addojuvvui dat 
bálkkašupmi 17 jahkásaš Oda Utsi Onstadii 
(friddjavaláštallan) ja 18 jahkásaš Siv Anja 
Miennai (taekwondo). Goappašagat oaččuiga 
25 000 ruvnno ja diploma sámi duojáris Divt
tasvuotnalaččas Aline Mikkelsenis. 

17 Sámi kultuvra Norgga Girkus


Norgga girku sajádat majoritehtagirkun dagaha gir
kui erenoamáš gáibádusaid das movt vuhtiiváldet 
minoritehtaid. Dáidá álo leat hástalussan meannu
dit ovttas daiguin minoritehtaiguin mat servodagas 
leat eallinoainnu dáfus, ja go juo stuora eanetlohku 
lea miellahttun Norgga Girkus, de lea erenoamáš 
hástalussan váldit vuhtii ja doarjut daid identi
tehtaid ja árbevieruid mat girku siskkobealde leat, 
danne go doppe leat iešguđetlágan kultuvrii 
gullevaš minoritehtat. Sámi árbevierut ja ovdanbuk
tinvuogit leat hui girját ja olbmuin sáhttá sámi iden
titehta leat iešguđetládje. Go gávdnojit nu ollu 
iešguđetlágan árbevierut ja identitehtat, de dat 
hástala girku leat relevántan iežas sártnis ja hámis, 
muhto ovddimustá de dagaha ahte gávdno riggodat 
ovdanbuktinvugiid dáfus ja dat sáhttá riggudahttit 
ja duddjot ođđa vugiid girkolaš kultureallimii. 

Girkoráđi kulturdieđáhus Dáidda leat girkun 
2005:s deattuha sámi kultuvrra Norgga Girkus. 
Dieđáhus dadjá earret eará čuovvovaččaid sámi 
árbevieruid ja ovdanbuktimiid birra girkus: 

«Norgga girku berre láhčit dili dakkárin ahte 
sámi álbmot friddja beassá vuhtii váldit ja viidá
seappot ovddidit iežaset giela, iežaset symbo
laid ja ovdanbuktinvugiid, ja dat berre addit 
buriid rámmaeavttuid vai šattašii ealli ja nana 
sámi girko- ja kultureallin. 

Sámi álbmogis galgá leat riekti váldit atnui 
iežaset ovdanbuktinvugiid ja symbolaid girkus. 
Dat lea deaŧalaš vuođđun vai álbmot beasašii 
dovdat movtta ja oadjebasvuođa iežas iešvuođa 
dihte. Sámi dáiddárat sáhttet čoagganit lonohal
lat vásáhusaid, metodaid ja sii sáhttet movtti
dahttit guđetguimmiideaset viidáseappot 
ovddidit sámi ovdanbuktimiid. Ipmilbálvalusaid 
ja čoakkámiid oktavuođas sáhttá lágidit 
álbmotčoahkkimiid gos olbmot besset digaštal
lat makkár sámi symbolaid ja kulturovdanbuk
timiid girkus heivešii atnit. 

Girku hástaluvvo gávdnat symbolaid ja mea
nuid main lea vuođđun sámi árbevierru. Dat 
gáibida aktiiva liturgalaš barggu mas lea 
guovddážis máhttu sámi historjjás, oskku 
doaimmaheamis ja sámi kulturovdanbuktimat. 
Sámi teologaid hástala joatkit dainna deaŧalaš 
bargguin ja teologalaš oahpahusásahusat ber
rejit láhčit dili nu ahte diekkár máhtu sáhttá 
gaskkustit.» 

17.1 Sámi girkoeallin 

Dat maid buot ovddimus ferte váldit vuhtii sámi 
girkoeallimis Norgga Girku siskkobealde lea ahte 
dan ferte ovddidit ovttas sámiid iešipmárdusain ja 
sámi árbevieruiguin. Ovddimustá de galget sámi 
girkomiellahtut muosáhit dan ahte girku doaibma 
ja sárdni speadjalastá sin eallima ja dagaha ahte sin 
eallimis lea oaivil. Nubbi ulbmil lea ahte sámi gir
koeallin ja kulturoasit galget riggudahttit Norgga 
Girku oppalaččat. Jus sámi girkoeallin galgá leat 
integrerejuvvon oassi ja dakkár mii lea seamma 
dásis go girkoeallin muđui, de lea earret eará 
deaŧalaš viidáseappot bargat dainna ahte heivehit 
girku liturgiija sámi gillii ja musihkkii, ja fertejit 
maid ráhkadit eambbo materiealla sámegillii – ere
noamážit julev- ja oarjelsámi guovlluin. Go galgat 
lasihit sálmmaid logu ja ođastit liturgiija, de hir
bmadit deattuhit ge sámi ipmilbálvalusárbevieru, 
sámegiela, musihkkaárbevieru ja kultuvrra. 

Sámi girkoráđđi dajai čuovvovaččaid dan 
ráđđečoahkkimis maid dolle Romssas 2006 
čakčamánu: 

«Norgga girku čájeha eambbo duohta ja ollislaš 
girku go sámi girkoeallin beassá doaibmat 
iežaset eavttuid vuođul. Sámi kultuvra ja girko
eallin sáhttá buktit girkui ođđa jurdagiid das 
movt sáhttá ipmiridit oskku ja identitehta ja 
maid das movt luonddu ja eallima áiccalmas
vuohta gullet oktii. 

Girkočoahkkin diehtá Norgga Girkus leat 
erenoamáš geatnegasvuohta sámiid ektui go sii 
leat álgoálbmot girkus. Dat mielddisbuktá ear-
ret eará dan ovddasvástádusa ahte lágidit ipmil
bálvalusa- ja girkoeallima sámi eavttuid vuođul. 
Dáruiduhttima ja daid boasttuvuođaid dihte 
maid leat bargan sámiid vuostá lea Girkočoahk
kin váldán badjelasas erenoamáš ovddasvástá
dusa vai sámegiella, sámi árbevierut ja girkoeal
lin dohkkehuvvoše ja vai dat oččosii ovdánanve
jolašvuođaid. Dušše fal dakko bokte sáhttá 
soabadit ja buoridit daid háviid maid vuoigat
meahttunvuohta lea dagahan.» 

Girkočoahkkin bivddii 2006 (ášši 07/06) ahte 
Sámi girkoráđđi ovttasráđiid Davvi-Hålogalándda, 
Lulli-Hålogalándda, Nidarosa ja Oslo bismágottii
guin ráhkada plána das movt ovddidit sámi girko

Govus 17.1  Kárášjoga boares girku – 200 jagi 
2007:s 
Gáldu: Davvi-Hålogalándda bismagoddekontuvra 

eallima gos davvisámegiella, julevsámegiella ja 
oarjelsámegiella ja maid girjás sámi kultuvra váldo
juvvo vuhtii. Ulbmil dainna plánain lea addit sear
vegottiide, girkolaš mielbargiide ja girkui 
oppalaččat konkrehta bagadallama ja veahki nan-
net sámi girkoeallima báikkálaččat. Girkočoahkkin 
bivdá plána ráhkadettiin ee. deattuhit sámi giella- ja 
kulturgelbbolašvuođa nannema golmma davimus 
bismagottiin, ja doaibmabijuid ráhkadeami sihkka
rastin dihte sámi nuoraid háhkat girkolaš ohppui, 
ja buot áigeguovdilis oahpuin máhtu nannema 
girku mišunhistorjjás sámi guovlluin, sámi osk
kolašvuođas, kultuvrras ja servodateallimis. 
Muđui deattuhuvvo bargagoahtit eambbo biibbal
jorgalemiin, sálmmaiguin ja liturgiijain. Plánas 
galgá erenoamážit jurddašuvvot Sis-Finnmárkku 
proavássuohkana rekruterendilli. Girkočoahkkin 
bivdá plána galgat biddjojuvvot áššin 2008 
Girkočoahkkimis. 

17.1.1 Sámi girkoráđđi 

Sámi girkoráđđi Norgga Girkus lea Girkočoahk
kima orgána sámi girkoeallimis. Ráđđi ásahuvvui 
1992:s dainna ulbmiliin ahte sámiin galgá leat 
eambbo dadjamuš iežaset dili badjel girkoeallima 
iešguđet surggiin. Go Sámi girkoráđi leat ásahan, 
de lea Norgga girkus ovddasteaddji orgána mii 
sáhttá ovddidit ja čuovvolit sámi girkoeallima 
doaimmaid. Girkočoahkkin lea mearridan ahte 
sámi girkoeallin galgá leat okta nannensuorgi. Dat 
ruđat mat Girkočoahkkimis leat dan oktavuođas, 
galget fievrriduvvot Sámi girkoráđđái ja Sámi gir
koráđi bokte. Sámi girkoráđi váldobarggut leat: 
– ovddidit, gáhttet ja ovttastahttit sámi girkoeal

lima Norgga girkus. 

–	 buktit oaiviliiddis dakkár áššiide mat ráđi 
ipmárdusa mielde gusket sámi girkoeallimii ja 
álgoálbmogiidda 

–	 bargat dan ala ahte sámi girkoeallin váldo
juvvošii vuhtii dárbbašlaš ja ovttadássásaš oas
sin Norgga girkus 

–	 addit olbmuide dieđu dain erenoamáš árvvuin 
maid sámi girkoeallin ja sámi kristtalaš árbi 
addá girkui ollislaččat, ja bargat áššiiguin mai
guin girku deaivvada sámi kultuvrras, árbevie
rus ja historjjás 

–	 bargat dan ala ahte nannet sámi álbmoga kul
tuvrra ja giela ja ovddidit máhtu ja beroštumi 
sámiid sajádagas Norgga Girku siskkobealde 

–	 doalahit oktavuođaid daiguin girkuiguin gos 
leat sámi searvegottit Davviriikkain ja Guolá
dagas ja ovddidit doaimmaid ja ovttastahttit 
dakkár áššiid mat leat oktasaš sámi-girkolaš 
áššit 

–	 váldit vuhtii álgoálbmotáššiid Norgga Girku 
bealis ja ovttasráđiid Gaskagirkolaš ráđiin. 

17.2 Bismagottit 

Girkolága § 23 mielde lea bismágotteráđiid bargu 
giddet fuomášumi «juohke áššái mii sáhttá boktit ja 
virkkosmahttit kristtalaš eallima searvegottiin». 
Golbma davimus bismágotti (Davvi-Hålogalanda, 
Lulli-Hålogalanda ja Nidaros) ja Oslo bismágoddi 
leat guovllut gos orrot eanemus sápmelaččat. Dain 
bismágottiin lea danne erenoamáš ovddasvástádus 
fuolahit ealli sámi girkoeallima iežaset guovlluin. 
Davvi-Hålogalanda, Lulli-Hålogalanda ja Nidarosa 
bismágodderáđiin lea buohkain okta sámi áirras, 
okta davvisámi, okta julevsámi ja oarjelsámi. 
Golbma davimus bismagodderáđi leat vuođđudan 
juhkosiid mat galget bismagodderáđiid sámi girko
eallima fuolahit. Juhkosat raportejit bismagod
deráđđáset. 

Davvi-Hålogalándda bismágottis lea váldoka
pellána davvisámiide. Nidaros bismágodderáđis 
lea olles virgi oarjelsámi báhppii. Lulli-Håloglándda 
bismágodderáđis eai leat báhppavirggit mat galget 
vuhtiiváldit sámi girkoeallima julevsámi guovllus. 

Sis-Finnmárkku proavássuohkan ásahuvvui 
1990:s. Sis-Finmmárkku proavássuohkanii gullet 
báhpasuohkanat Kárášjohka, Guovdageaidnu, 
Deatnu ja Unjárga ja Porsáŋgu. Dat lea áidna 
guovlu riikkas gos sámi girkoeallima nannen lea 
leamaš okta ákkain organiseret sierra proavássuoh
kana. 

Máŋga jagi lea leamaš bargu ásahit sierra sámi 
searvegotti oarjelsámi guovllus. Oarjelsámi álbmot 
orru bieđgguid dan guovllus masa gullá Nidarosa 

bismágoddi ja oasit Lulli-Hålogalándda ja Hámara 
bismágottit. Bismágodderáđđi lea dál ohcan oažžut 
dohkkehuvvot ovtta geahččaleami mii lea ahte ása
hit sierra sámi searvegotti. Sihke oarjelsámi girko
eallima lávdegoddi, Sámi girkoráđđi ja Girkoráđđi 
leat miehtan ahte ásahuvvošii dakkár searvegoddi. 
Departemeanta áigu dohkkehit dan ohcama. 

Oslo bismágodderáđđi lágida juohke jagi njeal
lje sámi ipmilbálvalusa Oslos, ja Bergenis dollet 
moadde sámi ipmilbálvalusa jagis. 

17.3 Oskkuoahpahus 

Oskkuoahpahusođastus mearriduvvui Stuoradik
kis 2003:s. Ulbmilin das lea sihkkarastit ahte 
Norgga Girkus galgá leat dakkár fálaldat mas buot 
miellahtut gaskal 0 ja 18 jagi ožžot oahpahusa 
iežaset oskkus. Oskkuoahpahus galgá movttidaht
tit olbmuid hukset iežaset identitehta ja movtti
dahttit olbmuid oažžut ipmárdusa iežas kultuvrras 
ja árbevierus dakkár servodagas mas lea girjái
vuohta kultuvrralaččat ja gos eallinoainnut maid 
leat máŋggat. 

Ođastus álggahuvvui 2004:s ja vuosttaš oassi 
lea viđajagát guhkkosaš áigodat gos leat geahčča
leamit mat leat prošeaktahámis. Dat vásáhusat mat 
bohtet prošeaktaáigodagas galget leat vuođđun 
ráhkadit systemáhtalaš oskkuoahpahusa buoh
kaide geat leat gásttašuvvon. Sámi oskkuoahpa
husa viidáset ovdáneapmi lea ođastusa vuoruhuv
von surggiid gaskkas. 

Muhtin searvegottit doaimmahit oskkuoahpa
hus geahččalemiid prošeaktaáigodagas ja dat leat 
Kárášjohka, Guovdageaidnu, Deatnu, Unjárga ja 
Porsáŋgu Sis-Finnmárkku proavásgottis. 
Geahččaleami ulbmilin lea ásahit dakkár oskkuoah
pahusa mii lea vuođđuduvvon sámi kristtalaš árbe
virrui ja mii lea mánáid eatnigillii. Oarjelsámi guov
llus, Davvi-Ránus maid álggahuvvui geahččaleapmi 
oskkuoahpahusas. 

Olavstipeanda, maid Kultur- ja girkodeparte
meanta juohke jagi geige ovtta báhppii Norgga gir
kus, geigejuvvui 2006:s Tore Johnsenii, gii maŋŋil 
maid válljejuvvui Sámi girkoráđi jođiheaddjin. Sti
peandaáigodagas lea son ráhkadan giehtačállosa 
sámi katekismusii Máilmmi mánát, beaivváža 
mánát, biekka mánát. 

Girku nationála dásis lea ovddasmanni
prošeaktan go ásahedje neahttabáikki sámi osk
kuoahpahussii ja das leat stuora ovdánahttinve
jolašvuođat. Materiealla sidjiide geat leat 6–18 jagi 
boarrásat, almmuhuvvojit neahtas oarjelsámegillii, 
julevsámegillii, davvisámegillii ja dárogillii ja dat 
lea ge oskkuoahpahusođastusa áigumuša mielde. 

17.4 Ipmilbálvalusat ja diakoniija 

Norgga Girku láhčá dili nu ahte sámi árbevierut ja 
ovdanbuktimat maid leat ealas oassin ipmilbálvalu
sain, ja dan seammás lea dat mielde nanneme 
sámegiela. Nu movt biibbaljorgaleamit ja sálmmat 
ovdal leat leamaš deaŧalaččat dárogiela ovdánahtti
mis, de besset dál čoagganeamit mat leat sámegillii 
atnit ávkin biibbaljorgalemiid ja ođđa diktema. 
Gávdnojit ollu teavsttat girkolaš atnui ja dat addá 
maid vejolašvuođa ovddidit sámegiela bassigiellan. 
Julev- ja oarjelsámi guovlluin lea erenoamáš dárbu 
nannet sámegiela geavaheami girkus. 

Jagis 1993 addojuvvui Sámi girkoráđđái 
ovddasvástádussan ráhkadit liturgiijaid davvisáme
gillii. Seamma áiggi bijai Nidarosa bismágoddi 
johtui barggu ráhkadit ipmilbálvalus ortnegiid 
sámegillii. Das maid deattuhuvvui oarjelsámi per
spektiiva. 2004:s ja 2005:s juolludii Sámi girkoráđđi 
ekonomalaš doarjaga julevsámegiel liturgiija 
ráhkadanbargui. Sámi girkoráđđi lea nammadan 
lávdegotti 2006–2007 áigodahkii mii bargá ipmil
bálvalusođastemiin sámegillii. Dan lávdegottis leat 
buot golbma sámi giellaguovllu ovddastuvvon. 

Golggotmánu 2005:s almmuhuvvui, davvisáme
gillii sálbmagirji, Sálbmagirji II, Verbum lágádu
sas. Davvisámi geahččalanliturgiija Allameassu 99 
lea leamaš anus 1999 rájes. Sámi girkoráđđi lea dál 
geargame 1978 liturgiija heivehanbargguin dav
visámegiela riektačállimii. 

Ruoŧa-Norgga ovttasbarggu mielddisbuvttii 
sálbmagirjji almmuheami 2005:s. Dat lei Julevsáme 
Sálmmagirjje. Girji lea almmuhuvvon Ruota Ver
bum lágádusas, muhto oasi dan barggus lea Sámi 
girkoráđđi ruhtadan 1994/1995 rájes. 

2006–2007 jahkemolsumis gárvánii vuosttaš 
geardde allameassoliturgiija oarjelsámegillii. Ii dat 
leat jorgaluvvon dárogielas, muhto das leat teavst
tat ja melodiijat mat leat vuođđuduvvon oarjelsámi 
kultuvrii ja árbevieruide. 

Norgga biibbalsearvi bargá jeavddalaččat jor
galit Biibbala sámegillii. Oassi dien barggus lea 
suoma-ruoŧa-Norgga ovttasbargu. Ođđa testa
meanta lea jorgaluvvon davvisámegillii (1998) ja 
oarjelsámegillii (2003). Dál leat bargame jorgalit 
Boares testameantta davvisámegillii ja muhtin vál
ljejuvvon ođđatestameantta teavsttaid oarjelsáme
gillii. 

Nuoraid girkočoahkkin lea Norgga Girku nati
onála orgána nuoraidbargui ja eará áššiide mat gus
ket nuoraide. 2000/2001 rájes leat sámi nuorat 
leamaš mielde Nuoraid girkočoahkkimis. Sámi gir
koráđis lea maid sierra nuoraidlávdegoddi mii 
galgá sihkkarastit ahte sámi nuorat váldojuvvojit 
vuhtii sámi ipmilbálvaluseallinbarggus. 

Sámi diakoniijai lea 2007:s almmuhuvvon 
giehtagirji. 

17.5 Strategiijat ja doaibmabijut 

Nu go maid eará surggiin ge (gč. kap. 5.2) de lea 
hástalussan gávdnat dohkkehuvvon sámegielat 
bargiid girkui. Sámi girkoráđis leat leamaš 
iešguđetlágan doaibmabijut vai sápmelaččat rekru
terejuvvoše girkolaš doaimmaide ja girkolaš oah
puide. Dál leat liikká dakkár báhpat, katekehtat ja 
diakonat geain ii leat sámi giella- ii ge kulturduogáš 
geat biddjojuvvojit girkolaš virggiide sámi guovl
luin. Buoridan dihte dien dili, de lea Davvi-Hålo
galánda maŋimus jagi ásahan giellaoahpahusa báh
paide. Dien hástalusa ferte maid geahččat stuorát 
perspektiivvas. Ovdamearkka dihte lea dárbu nan-
net rekrutterenbarggu sámi nuoraid ektui, maid
dái girkolaš oahpuin. 

Rekruterendili váikkuhus lea maid dat ahte 
maiddái sámegiela hálddašanguovlluin ožžot sáp
melaččat eanaš oasi bálvalusain dárogillii. 
Sámelága § 3–6 mielde lea juohkehaččas riekti 
oažžut individuála girkolaš bálvalusaid sámegillii 
Norgga girku searvegottiin sámegiela 
hálddašanguovlluin, ja dat leat gávcci suohkana – 
Snoasa, Divttasvuotna, Gáivuotna, Guovda
geaidnu, Kárášjohka, Porsáŋgu, Unjárga ja 
Deatnu. Loabát suohkan Romssas lea mearridan 
ahte suohkan galgá ohcat beassat leat oassin sáme
giela hálddašanguovllus. 

Girku bargá sámegiela nannemiin maiddái 
olggobealde hálddašanguovllu. 

Lassin girkofágalaš gelbbolašvuhtii, de lea 
dárbu sámi giella- ja kulturgelbbolašvuhtii eanaš 
girkolaš virggiin sámi guovlluin. Diet guoská buot 

dásiide girkus, ja dás lea sáhka ovdamearkka dihte 
dulkonbálvalusas, IT-čovdosiin, bargiid kurssain, 
ja guovttegielat galbbaid geavaheamis. 

Dakkár suohkaniin gos leat ollu sámegielat 
ássit, lea girkodulkaortnet juo guhká leamaš. Lea 
maid hástalussan gokčat girkodulkadárbbu. 

Golut mat leat guovttegielalašvuođa dihte 
gokčojuvvojit doaimma dálá bušeahttarámmaid 
siskkobealde. Girkolaš oktasašráđis lea ovddas
vástádus fuolahit hálddahuslaš ja ekonomalaš 
bargguid báhpasuohkaniid ovddas, ja ráhkadit 
ubmiliid ja plánaid suohkana girkolaš doaimmaid 
várás, ovddidit barggu searvegotteráđiid gaskkas 
ja fuolahit báhpasuohkana beroštumiid suohkana 
ektui, gč. Girkolága § 14. Girkoláhka § 15 dadjá 
makkár surggiid suohkanis lea ovddasvástádus 
ruhtadit girkolaš oktasašráđi evttohusa mielde. 

Kultur- ja girkodepartemeantta johtočálus V-5/ 
2002 ođđajagimánu 16. beaivvi 2002:s lea bagadus 
suohkana ja girku oktavuođa ektui. Dás čujuhuvvo 
girkolága áigumuššii mii lea ahte ressursadárbu ja 
girkolaš doaimmaid vuoruheapmi, erenoamážit 
diakoniija dáfus, mánáid- ja nuoraidbargu, girko
musihkka jna. galgá dáhpáhuvvat báikkálaččat, ja 
girku ja suohkan galget ovttasbargat dain áššiin. 
Die leat dakkár suorggit mat lunddolaččat gullet 
daidda bušeahttaságastallamiida mat leat girku ja 
suohkana gaskkas. Diesa gullet maid guovttegie
latvuođa golut. Báikkálaš dilli lea vuođđun dasa 
makkár dárbu lea juolludemiide go galgá sihkka
rastit dohkálaš girkolaš hálddahusa. Gáibádus lea 
ahte girku galgá oažžut doarvái hálddahuslaš 
resurssaid vai sáhttá bargat iežas bargguid 
dohkálaš vugiin. 

Dál lea jođus bargu ásahit sámi searvegotti 
oarjelsámi guvlui. Kultur- ja girkodepartemeanta 
doarju dan. 

18 Mediat


Ráđđehus oaivvilda ahte preassafriddjavuohta ja 
bures doaibmi mediat leat mearrideaddji eaktun go 
galgá leat cealkinfriddjavuohta, riektesihkarvuohta 
ja ealli demokratiija. Nu lea maid sámi servodagas. 
Vuođđoláhka § 100 cealká eiseváldiin lea ovddas
vástádus «láhčit dili nu ahte šattašii rabas ja 
bajasčuvgejuvvon almmolaš ságastallan». Dan 
ovddasvástádussii maid gullá ii unnimusat ahte 
láhčit dili dainna lágiin vai iešguđet unnilogu ál
bmogiin lea cealkinfriddjavuohta ja demokráhtalaš 
oassálastin. Dien mielde lea bidjan váldo miht
tomearrin ráđđehusa politihkkii dat ahte oalgguhit 
girjáivuođa ja kvalitehta bisuheami Norgga medi
ain. Ulbmilin das lea doalahit dakkár media infra
stuktuvrra mii sáhttá doaibmat olbmuid cealkin
kanálan ja ulbmilin lea maid fállat máŋggabealát ja 
jáhkehahtti dieđuid buot servodaga joavkkuide. 

18.1 Aviissat 

Sámi aviissat leat ožžon stáhta doaibmadoarjaga 
1978 rájes. 1991 rájes lea doarjja juolluduvvon 
sierra poastta bokte Kultur- ja girkodeparte
meantta bušeahtas. Jagi 2007 doarjjaortnegii gulle 
golbma aviissa, sámegielat aviissat Áššu ja Min 
Áigi ja Ságat aviisa mii eanemustá lea dárogillii. 
Dasa lassin oaččui Nuorttanáste bláđđi merkejuv
von doarjaga seamma bušeahttapoastta bokte. 
2005 rájes lea maid báikkálaš aviisa Nordsalten 
ožžon unnibuš doarjaga buvttadit julevsámegillii 
siidduid. 

Go meannudedje Sd.dieđ. nr. 33 (2001–2002) 
Lassidieđáhusa Sd.dieđ. nr. 55:ii (2000–2001) 
Sámepolitihka birra, de Stuoradiggi dajai ee. ahte 
doarjja galgá eambbo addojuvvot sámegiel aviis
saide dien ortnega vuolde. Suohkanlávdegotti 
eanetlohku deattuhii liikká ahte jus sámegiel aviis
sat galget oažžut eambbo doarjaga, de dat ii galgga 
ruhtaduvvot dainna lágiin ahte unniduvvo doarjja 
daidda sámi aviissaide mat čállet sámegillii. 

Ovdal juolluduvvui 2/3 oassi doarjagis 
vuođđodoarjjan mii lei ovttanáre buot dien ortnega 
aviissaide. Loahppa goalmmádasoassi juhkkojuv
vui rievddadeaddji doarjjan mii rehkenastojuvvui 
dan mielde man ollu leat buvttadan siidduid ja sámi 
teavsttaide lei stuorát doarjjamearri. Stuoradikki 

Sd.dieđ. nr. 33 meannudeami vuođul rievdaduvvui 
doarjjaortnet ja ođđa vuohki doaibmagođii 2005 
rájes. Rievdadus lei nu ahte rievddadeaddji doarjja 
doalahuvvui dušše sámegiel siidduid buvttadeap
mái ja ahte rievddadeaddji doarjja mearri unniduv
vui 1/3 sturrosaš meari rájes gitta 10 pst. rádjái. 

Dasa lassin bođii vejolašvuohta oažžut doarjaga 
buvttadit julevsámegiel siidduid, ja das lea bajemus 
rádji 1 proseanta dan jagá juolludeamis dien postii. 
Ráđđehus áigu árvvoštallat galgá go diekkár 
doarjjaortnega ásahit maid oarjelsámegiel siidduid 
buvttadeapmái. 

Ráđđehus diehtá ahte buot golbma sámi aviissa 
barget dan ala ahte dávjjibut almmuhit aviissaid. 
Guokte sámegiel aviissa, Min Áigi ja Áššu leat sear-
van vai duohtan šattašii jurdda ásahit sámi beaiv
válaš aviissa. Vuosttaš almmuheapmi ođđa aviis
sas, Ávviris, lei vuovdemassii guovvamánu 6. 
beaivvi dán jagi. Álggus almmuhuvvo aviisa 
golmma geardde vahkus, muhto fálaldat viiddi
duvvo dađistaga ja dalle almmuhišgohtet aviissa 
viđa gearddi vahkus. Ságat galgá plána mielde alm
muhuvvot juohke beaivvi (viđa gearddi vahkus) 
dán jagi mielde. 

Ráđđehus oaivvilda eanaš oasi doarjagis ain gal-
gat mannat sámegiel aviisabuvttadeapmái, ja 
deattuha ahte sámegiel aviissaid lea divrasit ráhka
dit go dárogiel aviissaid. Ortnega sturrodat berre 
speadjalastit dieid lassigoluid. Ráđđehus maid 
deattuha hirbmadit ahte sámegiel aviissat leat 
deaŧalaččat sámegielaid seailluheamis ja ovdánaht
timis ee. dego oahpponeavvun skuvllas. Dan seam
más diehtá ráđđehus ahte oalle stuora oassi sámi 
álbmogis ii máhte sámegiela čállingiela, ja oaiv
vilda danne dárbbašlažžan doalahit dan 
vejolašvuođa ahte maiddái dárogiel aviissat 
jurddašuvvon dien oassái álbmogis besset oažžut 
doarjaga dan ortnega bokte. 

Sámi aviisaminstara rievdadusat leat liikká 
dahkat dárbbašlažžan dárkileappot guorahallat 
sámi aviissaid preassadoarjaga hámi. Njuolggadus
rievdan evttohus sáddejuvvui gulaskuddamii guov
vamánu 12. beaivvi, ja das lei vástidanáigemearri 
njukčamánu 26. beaivvi 2008. Kultur- ja girkodepar
temeanta áigu rievdadit njuolggadusa das movt 
galgá juolludit doarjagiid 2008:s. 

18.1.1	 Sámi aviissaid doarjjaortnega 
hálddašeapmi 

Nu movt eará preassadoarjjaortnegiid ge, de 
hálddaša dál Mediabearráigeahčču doarjaga sámi 
aviissaide. Máŋgii lea boahtán ovdan áššin ahte 
galggašii go hálddašanovddasvástádusa sirdit 
Sámediggai, ee. Sd.dieđ. nr. 33 (2001–2002). Lassi
dieđáhus Sd.dieđ. nr. 55:žii (2000–2001) Sámepo
litihka birra. 

Ráđđehus bidjá vuođđun ahte Sámedikkis ferte 
leat duohta váikkuheapmi dakkár surggiin mat leat 
deaŧalaččat sámi servodahkii Soria Moria
julggaštusas mielde. Kultur- ja girkodepartemeanta 
lea váldán oktavuođa Sámedikkiin jearrat lea go ávk
kálaš ahte Sámediggi váldá badjelasas sámi aviis
said doarjjaortnega. Okta eaktun ferte leat dat ahte 
doarjjahálddašeami dihte liikká livččii dárbbašlaš 
gaska ja sorjjasmeahttunvuohta dan oktavuođas mii 
lea sámi politihkalaš eiseválddiid ja sámi preassa 
gaskkas, gč. Árv. S. nr. 110 (2002–2003). 

Kultur- ja girkodepartemeanta dadjá dál ii vuos 
leat vuođđu dadjat maide ge dien áššis, ja ahte 
danne galgá vuos hálddašanovddasvástádus leat 
Mediabearráigeahču vuolde. 

18.2 Filbma 

Norgga filbmapolitihkka galgá veahkkin seailluhit 
ja ovddidit sámi kultuvrra. Stáhta doarjja filmmaid 
buvttadeapmái lea deatalaš gaskaoapmin sihkka
rastit olbmuide buori filbmafálaldagaid iežaset gillii 
mat leat vuođđuduvvon sin iežaset kulturvrii. Diet 
guoská seamma ollu sámi filmmaide go dáčča film
maide. Lassin dasa ahte leat veahkkin ovddidit ja 
buvttadit sámi filmmaid, de leat maid vuoruhuvvon 
suorggit sámi filmmaid gaskkusteapmi ja mánáid 
ja nuoraid áššiid áŋgiruššan. Sd.dieđ. nr. 22:s 
(2006–2007) Ofelaš. Norgga filbmaloktema várás 
leat dárkileappot čielggadan iešguđet sámi filbma
doaimmaid. 

Dál hálddaša Norgga filbmafoanda eanemusat 
stáhta doarjaga filbmabuvttadeapmái. Dasa lassin 
juolluduvvo doarjja regiunála filbmaguovddážis ja 
filbmafoanddas ovddidit ja buvttadit oanehis film-
maid ja dokumentára filmmaid. Davvi Norgga fil
bmaguovddážis lea erenoamáš ovddasvástádus 
sámi filmmaid doarjagiin, ja gáibádussan lea ahte 
galgá juolluduvvot doarjja unnimusat ovtta sámi 
filbmii juohke jagi. Dál leat hutkame ásahit riik
kaidgaskasaš filbmaguovddáža Guovdageidnui. 
Ráđđehus atná positiivvalažžan dakkár filbma
guovddáža ásaheami, mii veadjá leat ain eambbo 
nanneme sámi filmma. 

18.3 Sáttamediat 

Dábálaš áibmomediain NRKas, TV 2:s, Kanal 24:s 
ja P4:s leat prográmmageatnegasvuođat mat daga
hit sin fállat prográmmaid sámi álbmogii, juogo 
sámegillii dahje dakkáriid main lea sámi sisdoallu. 

NRKas lea erenoamáš sajádat buot áibmomedi
aid gaskkas. NRKas lea lágaid bokte vuoigatvuohta 
bargat áibmomedian, gč. áibmomedialága § 2–1, ja 
prográmmaeavttut leat čállojuvvon fitnodaga njuolg
gadusaide (geahča maid kap. 19.4). TV 2, Kanal 24 
ja P4 leat gávpeáibmomediat ja sis lea doaibmalohpi 
áibmomedialága § 2–1 mielde. Daidda leat doai
bmalohpái čallojuvvon prográmmaeavttut. 

Mediabearráigeahčču goziha ahte áibmome
diat čuvvot njuolggadusaid go barget dábálašái
bmomediabargguid. Mediabearráigeahčču ráhka
da jahkásaš dábálašáibmomediaraportta mii árv
voštallá ovttaskas áibmomediaid dábálašáibmome
dia rehketdoalu. Lassin sáttamediaid jahkásaš 
raporttaide Mediabearráigeahčču goziha oktilaččat 
ollašuhttetgo sáttamediat prográmmageatnegas
vuođaideaset mat leat mearriduvvon ee. NRKa 
njuolggadusaide ja konsešuvdnadokumeanttaide. 

Mediabearráigeahčus lea váldi ráŋggáštit 
gávppálaččat doaibmi dábálašáibmomediaid jus eai 
čuovo prográmmageatnegasvuođaid. Departe
meanta lea váidinorgána daid mearrádusaid ektui 
maid Mediabearráigeahčču mearrida áibmomedia
suorggis. NRKa ektui ii leat Mediabearráigeahčus 
formála ráŋggáštanváldi gozihit áibmomediageat
negasvuođaid. Mediabearráigeahčču ráhkada juoh
ke jagi raportta NRKa doaimma birra. 2007 rájes 
lea NRK váldočoahkkima áššelisttus bistevaš čuok
kisin čuovvolit ja duođaštit Mediabearráigeahču 
áibmomediaraportta. Dat mearriduvvui váldo
čoahkkimis geassemánu 15. beaivvi 2006. 

18.4 Strategiijat ja doaibmabijut 

Sámegiel aviissain lea deaŧalaš rolla seailluhit ja 
ovddidit sámi gielaid, ee. oahpponeavvun skuvllas. 
Seammás leat dárogiel aviissat deaŧalaš diehtogáldun 
daidda sápmelaččaide geat eai máhte sámi čállin
giela. Ráđđehus lea lasihan doarjaga sámi aviissaide 
5 milj. ruvnnos 18,9 milj. ruvdnui 2008:s. Ráđđehus 
áigu juolludit vel eambbo jagi 2009 stáhtabušeahtas. 
Bušeahttalasiheapmi ja sámi aviisaminstara rievda
dusat leat dagahan dárbbašlažžan dárkileappot 
guorahallat sámi aviissaid preassadoarjaga hámi. 
Kultur- ja girkodepartemeanta áigu rievdadit njuolg
gadusa sámi aviissaid doarjaga hárrái ja rievdadus 
doaibmagoahtá 2008 doarjagiid juolludeami rájes. 

19 Sámegiella


Sihke dárogiella ja sámegiella rehkenastojit alm
molaš giellan Norggas. Sámegielas galgá leat sihk
karis boahtteáigi Norggas. 

Sámegiela seailluheapmi ja nannen lea hui 
mávssolaš gáhtten ja ovdánahttin dihte sámi giela 
ja eallinvuogi. Sámegiella lea okta caggi sámi kul
tuvrras. Giella lea kultturguoddi ja oaivilguoddi ja 
lea deaŧalaš sámi árvvuid ja máhtu joatkimii. Sáme
giela geavaheapmi lea čadnon juohkehačča riekte
sihkkarvuhtii go deaivida almmolaš ásahusaiguin, 
vai áddehallá ja âddejuvvo. Riekti sáhttit adnit 
sámegiela čoahkkimiin almmolaš eiseválddiiguin 
ja riekti oažžut oahpahusa sámegielas ja sámegillii 
lea earret eará okta dain deaŧaleamos vuoigat
vuođain sápmelaččaide álbmogin. Sihke sámegie
lagiid ja almmolaš ásahusaid dihtomielalašvuohta 
ja máhttu sámegielgeavaheami rievtti hárrái ferte 
lassánit. 

Guhkes áiggi dáruiduhttima maŋŋil lea sáme
giella ealáskeame. Ollu sámi guovlluin bargojuvvo 
issorasat ealáskahttit giela. 

Ráđđehus hálida ahte sámegiella galgá leat ealli 
giella. Jus giella galgá bissut eallin ferte dat leat 
viššalit anus. Sámegiela galgá sáhttit geavahit juoh
ke servodatarenain ja sámegiella almmolaš sajiin 
ferte lassánit. Dát lea buot almmolaš doaimmaid 
ovddasvástádus, gč. kap. 5. Jus sámegiella galgá 
šaddat lunddoleabbo giellan atnit almmolaš okta
vuođain, de lea deaŧalaš ásahit guovttegielat servo
dagaid mas dát lea vejolaš. Guovttegielat gielddaid 
lassigolut galget gokčojuvvot, Soria Moria
julggaštusa mielde. 

Lulli- ja julevsámi guovlluin lea sámegiella áito
juvvon giella. Divttasvuona gieldda ja Snoasa 
gieldda searvan lahttun sámegiela hálddašanguv
lui addá almmatge ođđa vejolašvuođaid. Ráđđehus
sii lea deaŧalaš ahte dáid guovlluid searvan lahttun 
hálddašanguvlui galgá váikkuhit nannet sáme
gieláŋgiruššama dáin guovlluin, sihke Sámedikki, 
gielddaid, fylkkagielddaid ja stáhta bealis. 

Jus sámegiella galgá leat ealli giella, lea áibbas 
mearrideaddji ahte gávdnojit buorit fálaldagat 
mánáidgárddiin (gč. Kap. 10) ja skuvllain (gč. Kap. 
11). Sámegiela ealáskahttin ferte ain eambbo 
movttiidahttot dainna lágiin ahte sámegieloahpa
hus láhččojuvvo buorebut oppa skuvlaáiggis. 
Viidáseappot lea deaŧalaš láhčit dili ráves sáp

melaččaide geat leat massán eatnigielaset, oahppat 
sámegiela, ja addit lohkan- ja čállinoahpahusa 
ráves sápmelaččaide geat hupmet sámegiela, gč. 
kap. 11.2.3. 

Norggas váilot olbmot geain lea sámgielgelb
bolašvuohta buot dásiin. Váilevaš mánáidgárdebar
git, oahpaheaddjit, oahppogirječállit, jorgaleaddjit, 
dulkkat, ja olbmot geain lea sámegielgelb
bolašvuohta dearvvašvuođa- ja sosiallágádusas ja 
ollu eará servodatsurggiin dagaha ahte deaŧalaš 
prinsihpat ja láhkageatnegahtton vuoigatvuođat eai 
ollašuhtto, gč. kap. 5.2.2 ja 19.4.2. Lea stáhta 
ovddasvástádus, ovttas Sámedikkiin, fuolahit ahte 
servodat oažžu dan dárbbašlaš gelbbolašvuođa. 
Hástalus ovddosguvlui lea danne ráhkadit nu buori 
rekruterenvuođu álbmogii go vejolaš ja movtiidaht
tit olbmuid sámegielohppui buot dásiin. 

Jus sámegiella galgá sáhttit ovdánit lunddolaš 
geavahangiellan guovlluin main sámi giellagea
vaheaddjit leat unnitlogus, lea deaŧalaš ráhkadit 
arenaid main sámegiella sáhttá geavahuvvot gula
hallangiellan sihke sosiála ja kultuvrralaš okta
vuođain. Arenat nugo ovdamearkka dihte kultur
viesut ja giellaguovddážat leat deaŧalaččat. Viidá
seappot lea sámi nuoraid arenain nugo 
ovdamearkka dihte, riemuin/ festiválain, valáštal
landoaluin, ja giellaleairrain, deaŧalaš rolla sáme
giela geavahahttit ovttasdoaibman- ja gulahallangi
ellan. 

Ollu boarraset sápmelaččat máhttet sámegiela 
bures njálmmálaččat, ja sis lea ollu kultuvrralaš 
gelbbolašvuohta. Sin sáhttá geavahit árjan giella
ealáskahttinbarggus giellamovttiideaddjin ja giella
ofelažžan, skuvllas ja nuoraidkluppain. 

Sámegiella ferte šaddat oainnusin alm
molaččat. Sámi báikenamaid geavaheapmi ja galb
bat sámegillii ávkkuhit čájehit ahte sámegiella lea 
giella mii lea anus. Sámegielsáddagat NRK Sámi 
Radios ja TV-sáddagat sámi kultuvrra ja sámi diliid 
birra sámegillii leat ávkin dahkame sámegiela 
oainnusin almmolaččat. 

Ráđđehus lea ásahan vejolašvuođa válljet sáme
giela ráđđehusa interneahttasiidduin. Áššit mat 
leat njuolga beroštahttit sámi álbmogii buktojit dás 
ovdan sámegillii – vuosttažettiin davvisámegillii, 
muhton maiddái julevsámegillii ja lullisámegillii. 
Ollu almmolaš doaimmaid neahttasiidduin sáhttá 

válljet sámegiela, ja leat ráhkaduvvon skovit ja alm
molaš dieđut jna. juhkkojuvvojit sámegillii. Bargu 
sihkkarastit ahte sámi álbmot oažžu diehtojuoh
kima iežas gillii, galgá jotkojuvvot. Lea juohke 
doaimmahusa ovddasvástádus áimmahuššat sáme
giela surggiideaset siskkobealde, gč. kap. 5.2. 

Máŋgga gielddas Romssas ja Finnmárkkus leat 
ássit geain lea gullevašvuohta sihke dáru-, sámi- ja 
kveana/suoma kultuvrii. Omasvuona suohkan 
Romssas julggaštii miessemánus 2007 iežas golm
magielat gieldan. Gielda lea álggahan ovddas
manni prošeavtta – Girjáivuohta nanne – man ul
bmil lea oainnusin dahkat ja ovttadássásažžan 
dahkat dássáduhttit dárogiela, sámegiela ja kve
ana/suoma kultuvrra ja giella. Prošeakta galgá ear-
ret eará ovdánahtttit oahpahuspáhka gieldda bargi
ide, ja galgá geahččat vejolašvuođa ásahit giella
guovddáža mii gokčá sihke sámi ja kveana-/ 
suomagiela. Bargo- ja searvadahttindeparte
meanta attii jagi 2007 100 000 ruvdnosaš doarjaga 
ovdaprošektii. 

Sámegiella lea unnitlohkogiella Norggas, 
Ruoŧas, Suomas ja Ruoššas. Sámegiela gielladilli ja 
eavttut leat iešguđetlágánat iešguđetge guovllus. 
Soames guovlluin lea sámegiella eanetlohkogiella, 
muhto fas unnitlohkogiella eanaš guovlluin. 

Boksa 19.1 Gollegiella – Davviriikkalaš 
sámegielbálkkašupmi 

Sámeministarat ja sámediggepresideanttat 
Suomas, Ruoŧas ja Norggas ásahedje 2004:s 
davviriikkalaš sámegielbálkkašumi – Golle
giella – mii máksá «gullspråket» dárogillii. 
Bálkkašupmi lea 100 000 Norgga ruvnno ja 
juolluduvvo áinnahas olbmuide, joavkkude, 
organisašuvnnaide dahje ásahusaide mat leat 
dahkan mávssolaš áŋgiruššama ovddidit 
sámegiela. Giellabálkašupmi galgá leat ávkin 
nannet, ovddidit ja seailluhit sámegiela Norg
gas, Ruoŧas, Suomas ja Ruoššas. Bálkkašupmi 
juhkko juohke nuppi jagi. 

Bálkkašupmi juhkkui vuosttaš geardde 
skábmamánu 17. beaivvi 2004:s Stockholm-
mas. Dat geigejuvvui dalle Ella Holm Bullii, 
Snoasas, ja Anársámegiela searvái Matti 
Morottaja bokte, Anáris Suomas hui buori 
barggu ja árjjaid bidjama ovddas lullisámegil
lii ja Anársámegillii. 2006:s addui bálkkašupmi 
Juoni Moshnikoffii barggus nuortalašgiela 
ovddidanbarggu ovddas, ja Harald Gaskii 
sámegiel- ja girjjálašvuođaáŋgiruššama 
ovddas. 

Daidda smávva sámegielaide nugo nuortalašgillii, 
julevsámegillii ja lullisámegillii gáibiduvvojit 
doaimmat johtilit jus gielat galget seailut. Giella
joavkkut leat unnit Norggas, muhto leat seamma
lágán giellajoavkkut nuppe bealde ráji, Ruoŧas ja 
Suomas/Ruoššas. Jus áŋgiruššamis dáid smávva 
gielaid várás galgá leat ceavzilis váikkuhus lea 
dárbbašlaš bargat badjel rájiid, sihke gieldda, regi
onála ja stáhta dásis, gč. kap. 2 ja 11.4.1. 

Maŋimus logi jagiid leat álggahuvvon ollu 
doaimmat nannet ja ovddidit sámegiela. Ollu 
doaimmat doibmet bures, ja leat dagahan ahte 
sámegiela posišuvdna lea nannejuvvon máŋgga 
dáfus Norggas. Lea dattetge eahpečielggas leat go 
dát doaimmat dagahan ahte sámegiella duođaid 
geavahuvvo eambbo árgabeaivválaš giellan, ovda
mearkka dihte go váldá oktavuođa almmolaš ása
husaiguin. 

Dát iešguđetge doaimmat sámegiela várás leat 
hábmejuvvon iešguđetge sektorsurggiin eaige leat 
báljo oppanasiige gehččojuvvon ovttas. Jus sáme
gielas galgá leat sihkkaris boahtteáigi Norggas lea 
dárbbašlaš geahččat sámegieláŋgiruššama ollis
vuođalaččát. Oppalaš fokus sámegillii sáhttá alm
mustahttit surggiid main áŋgiruššan ii leat doarvái 
bures joksan olahanjoavkku, ja áŋgiruššansurggiid 
vejolaš raššivuođaid. 

Ráđđehus áigu bovdet Sámedikki ovttasbargui 
ovddidit ovttasdoaibmanplána sámegiela várás 
Norggas. Ulbmil ovttasdoaibmanplánain sáme
giela várás lea geahččat barggu mii dahkko sáme
giela várás odne oppalaččat, ja ovttasbargamiin 
Sámedikkiin árvvoštallat mainna lea deaŧaleamos 
áŋgiruššat sihkkarastin dihte sámegiela ealli ja kul
turguoddi giellan boahtteáiggis. 

19.1 Sámegiela leava 

Sámegiella gullá suoma-ugralaš giellajovkui. Sáme
giella hubmojuvvo Norggas, Ruoŧas, Suomas ja 
Ruoššas. Gávdnojit logi iešguđetlágán sámi 
suopmana dahje gielat, ja giellarájit mannet riikk
arájiid rastá. Iskkadeapmi maid Sámi ealáhus- ja 
čielggadanguovddáš lea dahkan 2000:s Sámi giel
laráđi ovddas, árvvoštallá Norggas leame su. 
25 000 giellageavaheaddji. Sullii bealli dáin sihke 
hupmet, lohket ja čállet sámegiela, ja earáide lea 
fas vuosttažettiin hupmangiella. 

Davvisámegiella lea viidámus sámi gielain 
Norge. Dávvisámegiela hupmet eanaš Finnmárkku 
ja Troms fylkkain, ja Dielddanuori ja Evenášši 
gielddain Nordlánddas. 

Julevsámi giellaguovlu Norggas lea Nord
lándda fylkkas ja ollá Sáltovuonas lullin gitta 

Govus 19.1  Svahken Sijte Engerdála suohkanis 
Hedmárkkus 
Gáldu: Engerdála suohkan 

Bálága gildii davvin. Divttasvuotna lea dat gielda 
mas leat eanemus ássit geat hállet julevsámegiela. 
Sáhttá árvvoštallat ahte leat sullii 2000 olbmo geat 
hállet julevsámegiela Norgga bealde ráji, ja ahte 
sullii 600:s sis geavahit giela aktiivvalaččat. 

Lullisámi giellaguovlu Norggas lea Sáltoduod
daris davvin Svahkenii Hedmárkkus lullin. Lea vát
tis addit juste logu man ollu lullisámegielagat orrot 
Norggas. Maŋimus logut leat 1984 rájes (NOU 
1984: 18 Sámiid riektedilli) gos árvvoštallui ahte 
gávdnojit badjelaš 2000 lullisámi Norggas ja 
Ruoŧas, ja ahte sii juohkásit sullii ovttasturrosaš 
joavkun goappáge bealde ráji. Lea maiddái váttis 
addit juste loguid man oallugat hállet lulli- sáme
giela beaivválaččat, muhto várrogas meroštallan 
lea ahte vuollel bealli lullisápmelaččain máhttet 
giela. 

Sámi giellalávdegotti dieđuid mielde leat áibbas 
unnán olbmot Norggas geain lea nuortalašgiella 
eatnigiellan. Eanaš nuortalaččat orrot Suomas ja 
Ruoššas, gos giella ain lea geavahusas. 

Geahčá muđui kapihhttala 2 Máŋggabealat
vuohta sámi servodagas. 

19.2	 Sámegiela ovddideaddji barggu 
organiseren 

Kultur- ja girkodepartemeanttas lea fágalaš 
ovddasvástádus sámilága giellakahpittala hárrái. 
Go giellamearrádusat doaibmagohte ásahuvvui 
maiddái Sámi giellaráđđi. Sámediggi nammadii 
Giellaráđi ja das lei sierra hálddahus. Organise
rennuppástuhttima oktavuođas Sámedikkis heaitti
huvvui Sámi giellaráđđi jagi 2001. Sámi giellaráđi 
hálddahus šattai Sámedikki hálddahusa oassin, gč. 
kap. 7.1. Sámi giellaráđi heaittiheapmi gáibidii 
rievdadusaid sámilágas, gč. Od.prp. nr. 114 (2001– 
2002) ja Árv.O. nr. 13 (2002–2003). 

Sámilága § 3–12 mielde lea Sámedikki bargu 
suodjalit ja viidáseappot ovddidit sámegiela Norg
gas. Sámediggi galgá juohke njealját jagi ráhkadit 
raportta sámegiela dili birra Norggas. Sámediggi 
ráhkadii dakkár raportta maŋimustá jagi 2004. 

Sámediggeráđđi lea nammadan Sámedikki 
giellastivrra mii lea fágaorgána. Mii guoská giel
lafágalaš áššiide, lea Sámi giellalávdegoddi, mas 
leat Suoma, Ruoŧa, Ruošša ja Norgga lahtut mii 
áimmahuššá dán barggu, gč. kap. 19.6. Terminolo
giijaovdánahttin ja kap. 19.7.5 Sámi giellalávde
goddi. 

Sámediggi hálddaša muhtin ruhtadoarjagiid 
gielladoaimmaide, ee. guovttegielalašvuođaruđa 
sámegiela hálddašanguovllu gielddaide ja fylkka
gielddaide, gč. kap. 19.7. 

Sámedikkis lea guovddaš rolla sámegielbarg
gus. Norgga eiseválddit eai sáhte dattetge válddi 
sirddihemiin addit Sámediggái ovddasvástádusa 
sámegiela hárrái. Lea álo stáhta ovddasvástádus 
fuolahit ahte sámegiella gáhttejuvvo ja ovdánahtto 
viidáseappot. Sámedikkis leat gáržžes váikkuhan
gaskaoamit ja resurssat ja iige sáhte okto leat 
ovddasvástideaddjin das láhččojuvvo go dilli ovddi
dit sámegiela, ovdamearkka dihte IKT dáfus. 
Sámegiela ovdánahttin viidáseappot lea sorjavaš 
ollu doaimmaheddjiid árjjas. 

Buot stáhta doaimmahusain lea ovddasvástá
dus vuhtiiváldit sámegiela geavaheddjiid, gč. kap. 
19.4.1 Sámilága giellanjuolggadusat. Oahpahus
suorgi lea mearrida sámegiela ovdánahttima. 
Máhttodepartemeanttas lea danne guovddáš rolla 
barggus sámegiela várás, gč. kap. 11 ja 12. Sáme
giella lea maiddái hui deaŧalaš elemeanta 
dearvvašvuođa- ja sosialsuorggis, gč. kap. 8. 

Bargo- ja searvadahttindepartemeantta ovddas
vástádus lea vuosttažettiin ovttastahttit ráđđehusa 
sámepolitihka. Bargo- ja searvadahttindeparte
meanta lea almmatge álggahan ollu doaimmaid 
sámegiela ovddas, vuosttažettiin čadnon IKT’ii (jf. 
kap. 19.5) ja ásahii 2002 sierra doarjjapoastta sáme
giela ja diehtojuohkima várás. Ruhta lea earret eará 
geavahuvvon IKT-doaimmaide ja terminologiija
prošeavttaide. 

19.3 Riikkaidgaskaš geatnegasvuođat 

Ollu riikkaidgaskasaš konvenšuvnnat unnitloh
koálbmogiid ja eamiálbmogiid birra gáhttejit sámi 
giela ja kultuvrra. 

ILO-konvensuvdna nr. 169 dadjá ee. 28. artihk
kalis ahte «Galget gávnnahuvvot doaimmat seaillu
han ja ovdánahttin dihte guoskevaš álbmogiid álgo
gielaid». Maiddái ONa konvenšuvdna siviila ja poli

tihkalaš vuoigaitvuođaid birra addá láidestusaid 
Norgga sámegiela ovddideaddji barggu várás. 
Dáid konvenšuvnnaid birra muitaluvvo kapihttalis 
1.3. 

Skábmamánu 5. beaivvi 1992 Eurohpa soah
pamuš regiovdna- dahje unnitlohkogielaid soah
pamuša ovddasvástádus lea Kultur- ja girkodepar
temeanttas. Konvenšuvdna gusto lassin sámegillii 
maiddái nationála unnitlohkogielaide go kveanagil
lii/suomagllii, romangillii ja romanesgillii. 

19.3.1	 Eurohpa regiovdna- dahje 
unnitlohkogielaid soahpamuš 

Eurohparáđđi mearridii Eurohpa regiovdna- dahje 
unnilohkogielaid soahpamuša (European Charter 
for regional or minority languages) jagi 1992 gáht
ten dihte unnitlohkogielaid, vai Eurohpa kultuvra 
seailluhuvvo oktan ovttastuvvon ja girjás kultuvran. 
Soahpamuš geatnegahttá našunalstáhtaid čađahit 
konkrehta doaimmaid seailluhan dihte regionála
ja unnilohkogielaid, vai šaddet oainnusin sihke 
politihkas, láhkaaddimis ja geavahusas. 

Norga vuolláičálii soahpamuša skábmamánu 
10. b. 1993:s, muhto dát ii boahtán fápmui ovdal 
njukčamánu 1. b. 1998. Soahpamuša nubbi oassi 
mearrida ollu deaŧalaš ulbmiliid ja prinsihpaid das 
mii guoská stáhtaid geatnegasvuhtii sihkkarastit 
unnitlohkogielaid suodjaleami. Unnitlohkogielaid 
lihtu goalmmát oassi sisttisdoallá viidát ja bienalet 
njuolggadusaid mat addet eiseválddiide konkrehta 
geatnegasvuođaid iešguđetge surggiin, ee. dakkár 
surggiin go oahpahusas, riektelágádusas ja alm
molaš hálddašeamis. Norgga dáfus lea soah
pamuša goalmmát oasi ratifiseren váikkuhan 
dušše davvisámegillii. 

Norga lea váldán badjelasas geatnegasvuođaid 
das mii guoská sámegillii oahpahusvuogádagas 
(artihkal 8), riektevuogádagas (artihkal 9), alm
molaš hálddašeamis (artihkal 10), hivvomediain 
(artihkal 11), kultureallimis (artihkal 12), eko
nomalaš ja sosiala diliin (artihkal 13), ja das mii 
guoská gielladillái riikkarájiid rastá (artihkal 14). 
Maŋimusat namuhuvvon artihkkalis giela dili birra 
riikkarájiid rastá lea Norga dohkkehan geatnegas
vuođa láhčit diliid nu ahte lea vejolaš ovddidit 
ovttasbargama riikkarájiid rastá ovdamunnin 
sámegillii, erenoamážit gaskal regionála ja báik
kálaš eiseválddiid dan golbma davviriikkas. 

Unnitlohkogielaid soahpamuša 15. artihkkalis 
čuovvu ahte oasehasat galget buktit ovdan raportta 
politihka birra mii lea nugo soahpamuša nuppi 
oasis, ja doaimmaid birra mat leat dahkkon 
čađahan dihte goalmmát oasi, maid oasehasat leat 
dohkkehan ratifikašuvnnas. Raporttat galget bid

djot ovdan juohke njealját jagis. Norga buvttii 
ovdan iežas vuosttaš raportta 1999, ja 2002 biddjui 
Norgga nubbi raporta ovdan. Kultur- ja girkodepar
temeanta ovttastahttá raportabarggu mas leat oasit 
guoskkahuvvon departemeanttain sámegiela ja 
eará unnitlohkogielaid doaimmaid birra sin 
ovddasvástádussurggiin. 

19.3.2	 Mo Norgga goalmmát raporta 
Eurohparáđđái galgá čuovvoluvvot 

Norga bijai ovdan golmmát raporttas njukčamánu 
2005. Dás čielggaduvvui bargu mii dahkko ollu 
surggiid siskkobealde gáhtten ja ovdánahttin dihte 
sámegiela, ee. Sis-Finnmárkku diggegotti ásahe
miin (gč. kap. 5.3.2), Divttasvuona gieldda searva
miin sámegiela hálddašanguvlui, ja Elgå
prošeavttain (kap. 11.3.). 

Áššedovdilávdegoddi rámida raporttastis 
barggu maid Norgga eiseválddit dahket joatkin 
dihte soahpamuša čađaheami Norggas ja čujuhit 
ahte Norga lea guorrasan ministtarlávdegotti 
ávžžuhusaide Norgga vuosttaš ja nuppi raportta 
oktavuođas. Áššedovdilávdegoddi oaivvilda 
ollašuhttindási leame čielgasit buorránan. 

Áššedovdilávdegoddi dadjá ahte Divttasvuona 
gieldda searvan lahttun hálddašanguvlui lea lávki 
rievttes guvlui seailluhit ja ovddidit julevsámegiela. 
Giella lea dattetge hearkkes dilis. Áššedovdilávde
goddi oaidná dárbbu dakk viđe čađahit doaimmaid 
seailluhan dihte giela, erenoamážit dakkár surg
giin go oahpahusas, oahpaheddjiid háhkamis ja 
heivehuvvon oahpponeavvuid ovdánahttimis. 

Áššedovdilávdegoddi lea maiddái heađis go lul
lisámegiella lea erenoamáš rašis dilis. Lea dárbu 
čađahit dakká viđe doaimmaid mat sihkkarastet 
ahte lullisámegiella šaddá ealli giellan Norggas, 
erenoamážit oahpposuorggis. Áššedovdilávde
goddi ávžžuha Norgga ja Ruoŧa eiseválddiid bargat 
eambbo veahkkálagaid. 

Boahtá ovdan Áššedovdilávdegotti raporttas 
ahte lea dahkkojuvvon stuorra bargu gáhttet ja 
ovddidit davvisámegiela, erenoamážit Sis-Finn
márkku diggegotti ásahemiin. Norga ollašuhttá 
artihkkaliid mat geatnegahttet eiseválddiid dakkár 
surggiin go oahpus, mediain ja kultuvrralaš doaim
main. Lea velá báhcán muhtun suorggit mainguin 
ferte bargat viidáseappot. Dát guoská erenoamážit 
sámegielat bargiide ja váilevaš dulkkaide 
dearvvašvuođasuorggis. Dasa lassin ii leat vejolaš 
čállit sámi nama riekta nationála registariin, ovda
mearkka dihte Álbmotregistaris. 

Ministtarlávdegotti čoahkkimis miessemánu 
16. beaivvi 2007 gieđahallui Áššedovdilávdegotti 
raporta ja Eurohparáđđeresolušuvdna Norgga 

unnitlohkosoahpamuša čuovvoleami birra mearri
duvvui. Mearrádusas ledje konkrehta ávžžuhusat 
čuovvovaš čuoggain: 
– Norga ferte  leat áŋgireabbot bidjat searaid 

oahpponeavvuid ja oahpahusa fállamii oah
paheddjiide julev- ja lullisámegielas (gč. kap. 
11). 

–	 Norga ferte sihkkarastit ahte sosiála- ja 
dearvvašvuođaásahusat sámi hálddašanguovl
lu siskkobealde fállet bálvalusaid sámegillii 
(gč. kap. 8). 

–	 Norga ferte sihkkarastit ahte álbmotregisttar 
ja eará almmolaš registarat ja ásahusat dorjot 
sámegiela čállinmearkkaid geavaheami (gč. 
kap. 19.5.1). 

Ráđđehusa Eurohparáđi Áššedovdilávdegotti 
ávžžuhusaid čuovvoleapmi boahtá ovdan sektorka
pihttaliin. 

Norgga njealját raporta gárvána geassemánus 
2008. 

19.4 Nationála lágat 

Vuođđolága § 110 a ásaha stáhta eiseválddiid geat
negasvuođa láhčit dili dainna lágiin ahte sámi ál
bmotjoavku sáhttá «sihkkarastit ja ovddidit iežas 
giela, kultuvrra ja servodateallima». Dát lei earret 
eará duogážin go sámiláhka oaččui ođđa kapihttala 
3 giela birra 1990. Njuolggadusat bohte fápmui 
ođđajagimánu 1. beaivvi 1992 ja leat dainna lágiin 
leamaš doaimmas 16 jagi. 

Muđui muitaluvvo sámegiela birra máŋgga 
mearrádusas. Guovdileamos lea oahpahuslága 
kapihtal 6 mii addá sámi máináide vuoigatvuođa 
oažžut oahpahusa sámegielas ja sámegillii (gč. kap. 
11). Mánáidgárdelágas lea gielddaid ovddasvástá
dus láhčit fálaldagaid sámi mánáide dárkkuhuvvon 
(gč. kap. 10). Duopmostuolloláhka čujuha 
sámilága mearrádusaide das mii guoská sámegiela 
geavaheapmái. 

Dearvvašvuođarievttálaš oainnu (gč. kap. 8) 
mielde gusto gáibádus oažžut áddehahtti diehto
juohkima beroškeahttá giellanjuolggadusaid 
gáržžidemiin. Bálvalusfálaldat sámegillii lea maid
dái sávahahtti rivttes ja dárbbašlaš iskama ja dálk
kodeami geažil. 

NRK lea mearrádusaidisguin geatnegahtton 
deattuhit erenoamážit iežas rolla dážža ja sámi dái
daga ja kultuvrra ovddideaddjin ja gaskkustead
djin. Lea maiddái konkrehta prográmmagáibádus 
njuolggadusain ahte NRKa čohkkejuvvon riikkavii
dosaš prográmmafálaldat sihke radios ja tvs unni
musat galgá sisttisdoallat beaivválaš sáddagiid 

sámi álbmogii ja jeavddalaš prográmmaid mánáide 
ja nuoraide sámegillii. Kultur- ja girkodeparte
meanta buvttii skábmamánus 2007 ovdan stuorra
diggedieđáhusa NRK-plakáhta čađameami birra 
mii bajit dásis muitala daid vuordámušaid ja gáibái
dusaid birra mat álbmogis leat NRKii (Sd.dieđ. nr. 
6 (2007–2008)). Dás lea evttohuvvon ahte okta 
momeanta NRK-plakáhtas galgá leat ahte NRK 
galgá leat veahkkin nanneme dáru ja sámi giela, 
identitehta ja kultuvrra. Geahča maiddái kap. 18.3. 
Stuorradiggedieđáhus NRK-plakáhta birra 
gieđahallui Stuorradikkis njukčamánu 14. beaivvi 
2008, gč. Árv.S.nr. 169 (2007–2008). 

19.4.1 Sámelága giellanjuolggadusat 

Sámelága § 1–5 nanne ahte sámegiella ja dáro
giella leat ovttaárvosaš gielat, ja ahte dát galget leat 
ovttaárvosaččat sámelága 3. kapihtala vuođul. 

Muhtun mearrádusat sámelágas leat 
gáržžiduvvon sámegiela hálddašanguovlluide, ja 
earáin eai leat fas dakkár geográfalaš gáržžideamit. 
Muhtun mearrádusat leat oavvilduvvon erenoa
mážit gielddaide, ja earát gusket maiddái stáhta ja 
regionála eiseválddiide. Maiddái stáhta ja regi
onála almmolaš orgánat leat geatnegahtton, ovda
mearkka dihte lea viiddiduvvon riekti geavahit 
sámegiela riektelágádisas, ja lágat ja láhkajuolgga
dusat mat leat erenoamáš beroštahttit olles sámi 
álbmogii dahje dan osiide, galget jorgaluvvot sáme
gillii. 

Sámelága giellanjuolggadusat addet ássiide 
giellavuoigatvuođaid go deaividit iešguđetge alm
molaš orgánaiguin. Dát guoská njuolggadusaid, 
almmuhusaid ja skoviid jorgaleapmái sámegillii, 
riektái oažžut vástádusa sámegillii, viididuvvon 
riektái geavahit sámegiela rievtti ovddas, viiddiduv
von riektái geavahit sámegiela dearvvašvuođa- ja 
sosialsuorggis, individuála girkolaš bálvalusaide 
sámegillii, vuoigatvuhtii oažžut oahppovirgelobi ja 
vuoigatvuhtii oažžut sámegieloahpahusa. 

Jus almmolaš orgána ii čuovo sámelága giella
kapihttala njuolggadusaid, sáhttá son geasa ášši 
guoská, váidit dan dan orgánii mii lea lagamusas 
bajábealde dán orgána masa váidda guoská, gč. 
sámelága § 3–11. Fylkkamánni lea váiddaásahus 
go váidda guoská gieldda dahje fylkkagieldda orgá
naide. Maiddái riikkaviidosaš sámi organisašuvn
nain ja riikkaviidosaš almmolaš orgánain main leat 
barggut mat leat erenoamáš mávssolaččat olles 
sámi álbmogii dahje dan osiide, lea váidinvuoigat
vuohta dakkár áššiin. Seammá guoská maiddái 
áššiide mat eai guoskka erenoamážit ovttage ol
bmui. Kultur- ja girkodepartemeanta ii dovdda ahte 
lea leamaš oktage váiddaášši. 

http:�rv.S.nr

Hálddašanguovllu ráddjen lea rievttálaš vuoli
musrádji ja sámelága giellakapihttala mearrádusat 
leat unnimusgáibádus. Dát siskkilda ahte buot alm
molaš orgánat ávžžuhuvvojit vuhtiiváldit sámegie
lat geavaheddjiid, maiddái viidábut go lága njuolg
gadusat gáibidit. Buorit hálddašanvierut dadjet 
ahte čálalaš oktavuođaváldimat sámegillii vástiduv
vojit sámegillii, maiddái dakkár oktavuođain main 
láhka dan ii gáibit. 

Go sámelága giellanjuolggadusat mearriduv
vojedje jagi 1990, mearriduvvui maiddái lágas 
guđet gielddat leat fárus sámegiela hálddašan
guovllus. Dan oktavuođas go Divttasvuona gielda 
šattai lahttun 2005, rievdaduvvui láhka dainna 
lágiin ahte hálddašanguovllut dál leat mearriduv
von láhkaásahusain. Hálddašanguovllus lea odne 
Kárášjoga, Guovdageainnu, Unjárgga, Porsáŋggu 
ja Deanu gielddat Finnmárkkus, Gáivuona suoh
kan Romssa fylkkas, Divttasvuona suohkan Nord
lánddas ja Snoasa suohkan Davvi-Trøndelágas. Nu 
leat ge sihke davvisámegiela, julevsámegiela ja lul
lisámegiela guovllut oassin hálddašanguovllus. 
Loabága suohkan lea guovvamánus 2008 mear
ridan ahte suohkan áigu ohcat beassat searvat 
sámegiela hálddašanguvlui. 

19.4.2	 Sámelága giellanjuolggadusaid 
árvvoštallan 

Sámi Instituhtta lea 2007 čađahan sámelága giel
lanjuolggadusad evaluerema mii lei bargu Kultur
ja girkodepartemeantta ovddas. Barggu duogážin 
lei ahte Sámediggi ja departemeanta oaivvildedje 
ahte lea ágga geahččat mo sámilága kapihtal 3 
Sámegiella doaibmá lága ulbmila ektui. 

Nugo mandáhta eaktudii de geavahuvvojedje 
dieđut mat leat olámuttus, evaluerema vuođđun, 
erenoamážit Sámedikki giellageavahaniskka
deamit 2000 rájes gitta 2004 rádjái. Dasa lassin leat 
eará evalueremat ja čielggadeamit geavahuvvon ja 
veahá lassimateriála vižžojuvvon. 

19.4.2.1 Raportta čoahkkáigeassu 

Raporta loahppajurdda lea ahte eanaš almmolaš 
orgánat maidda sámelága giellanjuolggadusat gus
ket, eai deavdde lága gáibádusaid ollásit. Dalle ii 
leat álbmogii sámegiela hálddašanguovllu siskko
bealde sihkkaraston riekti geavahit sámegiela go 
olbmot váldet oktavuođa almmolaš orgánaiguin 
dan muddui go giellanjuolggadusain lei 
jurddašuvvon. Váldosivvan orru leame almmolaš 
etáhtaid bargiid váilevaš sámegielgelbbolašvuohta. 
Giellagelbbolašvuohta lea molsašuddi sihke 
hálddašanguovllu gielddaid gaskka ja gielddaid 

siskkáldas etáhtaid gaskka. Danne leat maiddái 
stuorra erohusat das mii guoská giellanjuolgga
dusaid gáibádusaid deaŧaleamos čuovvolaneavttu
ide. Orrot maiddái leame stuorra erohusat 
sámelága giellanjuolggadusaid vuoruhemiid ja 
čuovvolanáŋgiruššama dáfus almmolaš surggiin 
gehččon ovttas. 

Vaikko sámegiella ja dárogiella raportta mielde 
eai velge leat ovttadássásaš gielat hálddašanguovl
lu siskkobealde, ipmirduvvojit dát guokte giela 
eanet ovttadássásažžan go ovdal. Dát lea várra 
hirbmat mávssolaš identitehtii ja iešárvui, ja áin
nasge guovlluin main sámegiella ja identitehta leat 
leamaš erenoamážit fuotnin adnon. Sámelága giel
lanjuolggadusat leat maiddái dagahan ahte lea 
dahkkon viiddis ja viehka muddui ođasmahtti 
bargu vuhtiiváldin dihte guovttegielat ja sámegielat 
bálvalusaid ulbmila. Dát guoská sihke gieldda, 
fylkkagieldda ja stáhta etáhtaide. 

Leat dáhpáhuvvan positiivva rievdamat giella
vuoigatvuođaid ja giela árvvu hárrái, muhto eai 
doarvái. Materiála mii lea dán evaluerema 
vuođđun, čájeha ahte sámegiella ain lea rašis dilis. 
Erenoamážit heađástuhtti lea lulli- og julevsáme
giella dilli, muhto maiddái davvisámegiella čilge
juvvo áitojuvvon giellan. 

Raporta árvvoštallá fuolahit go sámelága giel
lanjuolggadusat riikkaidgaskasaš geatnegas
vuođaid, erenoamážit unnitlohkogiellasoah
pamuša. Sámelága giellanjuolggadusat eai dattetge 
implementere buot mearrádusaid unnitlohkogiel
lasoahpamušas, mii lea hui viiddes ja čielga doku
meanta. Raportta loahppajurdda lea ahte lea dárbu 
heivehit sámelága giellanjuolggadusaid riikkaid
gaskasaš geatnegasvuođaide. 

Raporta evttoha ahte eiseválddit árvvoštallet 
viiddidit giellavuoigatvuođaid doaibmaguovllu ja 
bidjat árjjaid sámegiela ealáskahttimii. Doahpagat 
sámi guovlu, doaimmahusat ja vejolaččat maiddái 
sámi doaimmahusat evttohuvvojit vuođđun dakkár 
digáštallamii. Raporta evttoha ahte ásahuvvo lávde
goddi sámegiela ealáskahttimii. Raporta deattuha 
dárbbu ovttasbargat riikkarájiid rastá sámi ássan
guovlluin. 

Ráđđehus áigu čuovvolit evaluerema ovttas 
Sámedikkiin. Evaluerenraporta lea deaŧalaš 
vuođđu sámegiela doaibmaplánii. 

19.4.3 Báikenammaláhka 

Báikenammaláhka galgá sihkkarastit sámi báike
namaid nugo riikka lágaid ja riikkaidgaskasaš 
šiehtadusaid ja konvenšuvnnaid rávvejit. Láhka 
rievdaduvui jagi 2006. Okta ulbmil lága rievdade
miin lei álkkidit áššemeannudannjuolggadusaid, ja 

Govus 19.2  Galben golmma gillii 
Govvideaddji: Kurt Johnsen 

seammás sihkkarastit vuđolaš ja jierpmálaš 
áššemeannudeami sámi ja kveana báikenamaid 
dáfus. 

Láhkarievdadeapmi lea čuovvoluvvon 
láhkaásahusa rievdademiin jagi 2007. Láhkaása
husa divodanbarggus leat Sámediggi sámi báike
nammakonsuleanta lahkalagaidovttasbargan sihk
karastin dihte ahte sámi báikenamaid vuhtiiváldin 
fuolahuvvo dohkálaččat. Eanaš Sámedikki evtto
husas lea dohkkehuvvon. 

Sihke lágas ja láhkaasahusas leat váldon sisa 
rievdadusat mat siskkildit ahte sámi namaid gea
vaheapmi nannejuvvo. Earret eará gáibiduvvo dál 
riekta čállinvuohki ja rievttes sámgiel bukstávva
geavaheapmi. Nugo lága mearrádusain daddjo 
galgá sámi namma álo čuožžut vuosttažin galbbain 
sámi hálddašanguovllus. Láhkaásahusas lea árva
luvvon rahpat dakkár vejolavuođa ahte gielddat 
sáhttet válljet ahte sámi namma galgá čuožžut 
vuosttažin galbbain maiddái guovlluin mat eai leat 
fárus sámi hálddašanguovllus. 

Sámi namaid geavaheapmi lea dasto vel nanne
juvvon dainna lágiin ahte lága § 9:s lea mearriduv
von ahte sámi báikenamat maid dat olbmot geat 
orrot bissovaččat báikkis dahje leat čadnon báikái 
ealáhusa geažil, geavahit dábálaččat, galget geava
huvvot almmolaččat galbbain, kárttain jna. Eaktun 
lea ahte báikenamma geavahuvvon iešdáhtus. 
Lága § 10:žis lea velá rahppon vejolašvuohta váidit 
jus mearriduvvon báikenamma sámegillii ii geava
huvvo. Váiddalávdegoddi sáhttá addit Sámediggái 
liibba buktit cealkámuša. Lága § 11 addá Sámedig
gái válddi nammadit Sámi báikenammakonsuleant
taid. 

19.5 Sámegiella ja IKT 

Ráđđehusa ulbmil lea ahte buot almmolaš suorggi 
teknologalaš IKT-ovdánahttin galgá leat huksejuv
von universála hábmema prinsihppii. Dat galgá 
addit buot geavaheddjiide lassiárvvu teknologiija 
geavaheamis. Ráđđehusa ulbmil lea sihkkarastit 
ahte buohkain lea vejolašvuohta ja hállu háhkat alc
ceseaset dárbbašlaš gelbbolašvuođa vai sáhttet 
ávkkástallat teknologiija ja ođđa bálvalusaid buore
mus lági mielde. 

Sd.dieđ. nr. 17 (2006–2007) Diehtojuohkinsser
vodat buohkaide mielde fertejit lihkostuvvan 
digitála searvadahttima politihkas leat golbma vál
docakki: 
–	 Neahtta, rusttegat ja sisdoallu fidnemis. 
–	 Universálalaččat hábmejuvvon čovdosat. 
–	 Digitála gelbbolašvuohta. 

Dán vuođul oaidná ráđđehus earret eará dárbbu: 
–	 sihkkarastit olles riikkii fálaldaga čatnasit gov

daoallenehttii (gč. 20.6.4) 
–	 vuoruhit universála hábmejuvvon teknologiija, 
–	 nannet digitála gelbbolašvuođa fállama álbmo

gii, ja 
–	 nannet IKT-áŋgiruššama oahpahusas. 

Ráđđehus ovddidii cuoŋománus 2008 Od.prp. nr. 
44 (2007–2008) ođđa vealahan- ja olámuddolága. 
Lágas leat IKT-gáibádusat ge. Ráđđehus evttoha 
ahte buot ođđa diehtojuohkin- ja gulahallantekno
logiija mii lea álbmoga várás, galgá suoidnemánu 1. 
b. 2011 rájes leat universálalaččat hábmejuvvon, 
dat mearkkaša nu láhččojuvvon ahte nu olus go jo 
vejoilaš galget dan sáhttit geavahit. Dálá IKT
čovdosiida evttohuvvo ođđajgimánu 1. b. 2021 loah
palaš áigemearrin. 

Sámegiela oktavuođas lea dás vuosttažettiin 
sáhka sáhttit geavahit sámegiela buot IKT-okta
vuođain, ahte sámegielat namaid sáhttá čállit riekta 
almmolaš registariidda, ja ahte ovdánahttojit pro
grámmagálvvut mat dorjot sámegiela. Eatnašiidda 
mearkkaša ođđá teknologiija, ovdamearkka dihte 
bálvalusaid automatiseren interneahta geavahet
tiin, ahte sin árgabeaivi šaddá alkibun. Ođđá tekno
logiija geavaheami sihkkarastin sámegielagiidda 
ge lea sidjiide hui mávssolaš dan láhkai ahte sii 
buorebut sáhttet oassálastit servodahkii ja ahte 
sámegiella ovddiduvvo. Almmolaš suorggis lea 
čielga ovddasvástádus fuolahit ahte iešguđetlágan 
IKT- ja neahttačovdosat eai dagat ođđa hehttehu
said. 

19.5.1	 Sámegiela čállinmearkkaid 
geavaheapmi – almmolaš registarat 

Lea leamaš positiivva ovdánahttin maŋimus jagiid 
das mii guoská sámegiela čállinmearkkaide ja 
IKTii. Sámi giellajoavkkuin leat oktiibuot 15 ere
noamáš čállinmearkka earret daid dábálaš čállin
mearkkaid mat leat angloamerihkálaš vuogádagas. 
Sámegiella lea dál implementerejuvvon muhtun 
buvttadeddjiid operatiivavuogádagaide. Euroh
palaš telekomstandárden (ETSI) lea mearridan 
oktasaš standárdda mas sámegiela čállinmearkkat 
sáhttet šaddat fidnemis mobiltelefovdnatastatuvr
ras. Vaikko vel standárda mearriduvvui jagi 2003, 
eai leat odne márkanis gávdnamis dakkár mobilte
lefovnnat mat dorjot visot sámi čállinmearkkaid. 
Leat ain hástalusat báhcán. 

Eurohparáđi geassemánu 2007 resolušuvdna 
Unnitlohkogiellasoahpamuša Norgga geavaheami 
birra ávžžuha ahte Norga sihkkarastá ahte Álbmot
registtar ja eará almmolaš registarat ja ásahusat 
dorjot sámi čállinmearkkaid geavaheami, gč. kap. 
19.3.2. Lea ráđđehusa ulbmil ahte buot almmolaš 
registarat galget sáhttit geavahit sámi čállinmeark
kaid, ja ahte dáhtalonohallan gaskal registariid 
galgá doaibmat sámi čállinmearkkaid geavahe
miin. Sámi namaid, báikenamaid, adreassaid ferte 
sáhttit registarastit riekta, nugo lea daddjon nam
malágas ja báikenammalágas. Vaikko dilli dál leage 
oalle dohkálaš das mii guoská sámi čálinmeark
kaide peršovnnalaš dihtoriin, lea vel báhcán oalle 
ollu bargu ovdalgo dat stuorra, almmolaš regista
rat hálddašit buot sámi čállinmearkkaid ollásit. 

Ođasmahtttin- ja hálddahusdepartemeanta 
árvvoštallá dál galgá go ásahuvvot bákkolaš gáibá
dus etáhtaide ja gielddaide geavahit oktasaš čállin
mearkastandárdda (ISO/IEC-10646 (Unicode)) 
mii earret eará sihkkarastá lassemearkkaid (dia
krihtalaš mearkkaid), ja dás maiddái sámi čállin
mearkkaid riektagieđahallama almmolaš 
neahttasiidduin ja almmolaš registariin. Dát 
guoská earret eará Álbmotregistarii, Ovttadatre
gistarii Brønnøysunddas ja Stáhta kártadoaimma
haga registarii mas leat báikenamat ja adreassat. 

Buot stáhta etáhtat galget árvvoštallat dárbbu 
váldit atnui prográmmagálvvuid/plattforpmaid mat 
dahket vejolažžan geavahit sámegiela čállinmeark
kaid dađistaga go dálá prográmmagálvvut lonuhuv
vojit. Dahkan dihte álkibun almmolaš doaimmaide 
váldit atnui sámegiela čállinmearkkaid, ruhtada 
Bargo- ja searvadahttindepartemeanta gelb
bolašvuođabása ja sierra neahttabáikki sámegiela 
čállinmearkkaide ja ITii – www.samit.no. Áigmuš 
lea ahte almmolaš doaimmahusat galget sáhttit vál
dit oktavuođa dohko oažžun dihte veahki. Lea Stan

dard Norge mii jođiha gelbbolašvuohtabása Bargo
ja searvadahttindepartemeantta ovddas. 

19.5.2 Sámegiela divvunprográmma 

Sámediggi lea 2004 rájes čađahan prošeavtta ovddi
dan dihte sámegiela korrektuvra- prográmma elek
trovnnalaš teakstagieđahallamii. Prošeavtta ruhta
dit Sámediggi ja ollu departemeanttat. Čállinvuoh
kedárkkistus davvisámegillii ja julevsámegillii 
ráhkaduvvui jagi 2007. Dát teknologiija lea hirbmat 
deaŧalaš veahkkeneavvu sámegiela áimahuššamii 
ja ovdánahttimii. Ulbmil lea ahte čállinvuohkedárk
kistus galgá dagahit ahte olbmot geat muđui eai 
leat sihtkkarat máhttet go sii sámegiela 
riektačállima, galget sáhttit geavahit sámegiela 
čálalaččat ollu oktavuođain. Muhtun sámi ollesol
bmot eai beassan oahppat čállit sámegiela go vázze 
skuvlla. Sidjiide lea várra dákkár čállinvuohkedárk
kistus stuorra ávkin. Čállinvuohkedárkkistus lea 
maiddái mávssolaš neavvu skuvllas ja giellaoahpa
husa oktavuođas. 

Jagiid 2008–2010 lea davvisámegiela ja julevsá
megiela čállinvuohkedárkkistus gárvvis, ollislaš 
hámis. Lea almmatge lunddolaš geahččat vuosttaš 
jagiid geahččalanáigodahkan. Lea dárbu prošeak
taorganisašuvdnii mii sáhttá vuostáiváldit boasttu
vuođa dieđihemiid ja divvut prográmmagálvvu 
boasttuvuođaid, bagadit geavaheddjiid geat galget 
implementeret čovdosa, ja heivehit čállinvuoh
kedárkkistusa ođđa prográmmagálvvu ođđa 
veršuvnnaide mat ilbmet. 

Lullisámegiella lea garra deattu vuolde, og das 
leat dušše moadde čuođi geavaheaddji. Lullisáme
giela deaŧalaš nannendoaibmabidju lea addit maid
dái lullisámi giellageavaheddjiide IT-neavvuid mat 
leat veahkkin riektačállimii. 

Bargo- ja searvadahttindepartemeanta, Máht
todepartemeanta ja Sámediggi ruhtadit joatkka
prošeavtta, «Divvun 2», man doaibman lea davvisá
megiela ja julevsámegiela čállinvuohkedárkkistusa 
ortnegisdoallan ja geahččalandoaibma, ja ovddidit 
čállin- vuohkedárkkistusa lullisámegiela várás. 
Prošeakta lea 3 jáhkásaš, ja ulbmil ahte lullisáme
giela čállinvuohkedárkkistus galgá leat válmmas 
ovdal jagi 2010 loahpa. 

19.5.3 Hupmansyntesa 

Eanet ja eanet bálvalusat dahkkojit elektrovn
nalažžan ja ollu diehtojuohkin dahkko fidnen 
láhkái digitála hámis, earret eará girjerájuin. Dah
kan dihte buohkaide olámuddui lea čujuhuvvon 
dárbui eambbo almmolaš áŋgriuššamii, ja ollu 

http:www.samit.no

doaimmaheaddjit leat čujuhan erenoamážit dárbui 
ovddidit hupmansyntesa neavvuid. 

Hállan lea čájehuvvon leat beaktilis vuohki buk
tit diehtojuohkima, juogo geavahuvvon okto, ovttas 
teavsttain, dahje synkroniserejuvvon teavsttain 
dainna lágiin ahte cuiggon čájeha guhte sátni lohk
kojuvvo. Hállanprográmma sáhttá dahkat ol
bmuide geain leat lohkan- ja čállinváttisvuođat 
iešguđetlágán teavsttaid, sihke fágagirjjiid, ja girj
jiid ja aviissaid oláhan láhkái. Olbmuide geat galget 
oahpahallat dárogiela, lea maiddái dakkár 
funkšunalitehta ávkkálaš. Sámediggi lea čielgga
dan leago vejolaš ovddidit hupmansyntesa sáme
giela várás. Hupmansyntesa lea jurddašuvvon gea
vahuvvot lassineavvun lotnolasat dábálaš korrek
tuvraprográmmain. Vásihusat čájehit ahte 
hupmansyntesa geavaheapmi doarju sihke lohkan
ja čállinproseassa. Dasa lassin sáhttá hupmansyn
tesa geavahuvvot vuođđun ovddidit ođđaáigásaš 
bálvalusfálaldagaid ollu surggiin. 

19.6 Terminologiijaid ovddideapmi 

Tearpmaid ráhkadeapmi sámegillii lea dehálaš go 
olmmoš lea áigumin bisuhit ja nannet sámegiela 
geavaheami. Jus sámegiela galggaš sáhttit geava
hit fágalaš oktavuođain, de fertejit leat fágatermi
nologiijat ja fágadoahpagat sámegillii. 

Sámedikkis lea ovddasvástádus norbmet sáme
giela ja dohkkehit sámegiel tearpmaid Norggas. 

Sámi giellalávdegoddi (gč. kap. 19.7.5) dat 
dohkkeha sámegiel tearpmaid. Sámi giellalávde
gotti guhkesáigeplánas áigodahkii 2007–2009 lea 
tearbmabargu okta golmma váldoáŋgiruššan
suorggis. Giellalávdegotti ulbmil lea oktiiordnet 
terminologiijaprošeavttaid, riikkarájáid rastá ge, 
nu ahte unnán resurssat geavahuvvojit jierp
málaččat. Dasto lea sániid oktiiheiveheapmi ja kár
ten dehálaš amas šaddat sátnemoivi. Riikkain sáht
tet leat guđege tearpmat seamma doahpagiidda. 

Sámediggi lea ásahan sátnebáŋkku www.ris
ten.no. Eanet go 14 000 sáni leat dál registarasto
juvvon diehtovuđđui. Diehtovuođus lea vejolaš 
ohcat dárogillii ja sámegillii. Sátnediehtovuođđu 
sisttisdoallá sámegielat tearpmaid oarjelsámegillii, 
julevsámegillii ja davvisámegillii. Diehtovuođu las
sin sisttisdoallá risten.no maiddái grammatihkka
siiddu mas leat dieđut oarjelsámegiela, julevsáme
giela ja davvisámegiela giellaoahpa birra. Norgga 
Sámediggi dat hálddaša risten.no. 

Terminologiijaovddideapmi ja norbmen lea 
dehálaš almmolaš eiseválddiide lágaid, láhkaása
husaid ja skoviid jna. jorgaleamis. Almmolaš háld
dahussii lea hástalus ahte sámegiel tearpmaid 

Boksa 19.2 Oslo børs sámegillii 

Govus 19.3  Oslo børs sámegillii 
Gáldu: Oslo Børs 

Dán diehtojuohkingihppaga sámegielat hámi 
ráhkadeapmi lea geahččaleapmi viiddidit 
sámegiela geavaheami ođđa fágasurggiide. 
Ekonomiijas lea dássážii leamaš hui uhccán 
tearbmaovddideapmi sámegillii. Bargu lea 
leamaš organiserejuvvon Finánsamárkan
foandda vuollásaš prošeaktan, mii ruhtada 
dutkama ja álbmotčuvgehusa finánsamárkan
suorggi siskkobealde. 

Gáldu: www.forskningsradet.no/finansmarkedsfondet/ 

dohkkeheapmi ovdána njozet, erenoamážit lágaid 
jorgaleami oktavuođas. Bargo- ja searvadahttinde
partemeanta áigu árvvoštallat mo buoremusat lea 
vejolaš kvalitehtasihkkarastit sámegiela gea
vaheami láhkajorgalusain ja eará almmolaš doku
meanttain. 

19.6.1 Sámegiela juridihkalaš terminologiija 

Áimmahuššan dihte sápmelaččaid riektesihkkar
vuođa lea deaŧalaš vealtat boasttuáddejumiin giella
vealaid dihte. Sámilága § 3–2 vuosttaš oasi mielde 

http:risten.no

galget lágat ja njuolggadusat mat leat erenoamáš 
beroštahttit olles sámi álbmogii dahje dan osiide 
jorgaluvvot sámegillii. Lea almmatge váttisvuohta 
ahte ollu juridihkalaš tearpmat eai gávdno sámegil
lii. Buhtadan dihte dán serve Justiisadepartea
meanta, Gieldda- ja guovlodepartemeanta, 
Sámediggi, Finnmárkku fylkkagielda ja Deanu 
gielda 2004 ovttas ruhtadit prošeavtta «Sámegiela 
juridihkalaš terminologiija» man ulbmil lei ovddidit 
riekteterminologiija davvisámegillii. SEG (Sám 
ealáhus- ja ovdánahttinguovddáš AS) jođiha 
prošeavtta. 

Ovddidit sámi tearpmaid lea váttis ja áddjás 
bargu. Dát guoská erenoamážit juridihkalaš tear
pmaide danne go dakkár barggus gáibáduvvo ahte 
olmmoš lea hirbmat deaivil. Prošeakta «Sámegiel 
juridihkalaš terminologiija» ovdánahtii ollu tear
pmaid sámegillii earret eará ráŋggaštusrievtti, 
ráŋggaštusproseassa ja siviilaproseassa birra. 
Dasa lassin čilgejuvvui tearpmaid sisdoallu, ja čáje
huvvui mainna lágiin sáhttá geavahit dadjanvugiid 
cealkagiin. Tearpmat biddjojuvvoojit neahttabáikái 
www.risten.no‘s dađistaga go Sámi giellalávde
goddi lea dohkkehan tearpmaid. 

Deanu gieldda prošeakta «Sámi láhkagiella» 
lea guovttejagáš prošeakta. Vuosttaš oassi 
prošeavttas lei gárvvis 2007 ja lea ráhkaduvvon 
listu mas leat 691 sámi juridihkalaš tearpma. Tear
bmaovdánahttinbarggus lea leamaš sihke giellafá
galaš ja juridihkalaš gelbbolašvuohta. Deanu gield
das lea áigumuš ovddosguvlui joatkit prošeavtta 
jagi vel. Go prošeakta lea loahpahuvvon, ovddiduv
vojit tearpmat Sámi giellalávdegoddái dohkkeheap
mái. 

19.7	 Sámedikki váikkuhangaskaoamit 
sámegiela ovddideapmái 

Sámediggi meannudii 2004 dieđáhusa sámegiela 
birra – Sámegiella lea čaffat (ašši 24/04). 

Boksa 19.3  Sámegiella 
alfabehtenprográmma – deaŧalaš 

giellaáŋgiruššan Romssa gávpogis 

Romssa fylkkagielda ja Sámediggi leat ovttas
bargošiehtadusas mii ođastuvvui jagi 2007, 
šaddan ovttaoaivilii álggahit alfabetiserenpro
grámma sámegiela várás. Ulbmil lea oažžut 
stuorát giellaloktema, mas árjjat ovttastahttojit 
hálddašanrájiid rastá (mánáidgárddit, 
vuođđoskuvla, joatkkaskuvla) ja priváhta 
doaimmeheddjiiguin (mánáidgárddit, giella
guovddážat, rávesolbmuid oahpahus). Oase
hasat oidnet dárbbu čavgadet áŋgiruššamii 
unnimusat viđa jagi áigodaga rájes ja várra 
gitta logi jagi áigodahkii. 

Dieđáhusas govviduvvojit ollu sámegiela ovddi
deaddji doaimmat, ee. sámegielgeavaheapmi medi
ain, iešguđetge sámegielaid dilli, sámegiella ja IT, 
ja sámegieloahpahus buot dásiin. Dan oktavuođas 
go dievasčoahkkin gieđahalai jagi 2004 giellaisk
kadeami (ašši 09/05), cuiggodii Sámediggi ollu 
hástalusaid giellabarggus iešguđetge sektoriin. 
Sámediggi mearridii maiddái ea.ea oččodit 
eambbo gielddaid searvat sámegiela hálddašguv
lui, ásahit eanet giellaguovddážiid, váikkuhit gield
daid das mii guoská vuođđooahpahussii, ja lasihit 
oahpponeavvoráhkadeami – erenoamážit lulli- ja 
julevsámegiela várás. Sámediggi deattuha ovttas
barggu rájiid rástá giellabarggus. 

Geahča maiddái Sámedikki 2006 jahke
dieđáhusa (čuoggá 6) ja 2007 jahkedieđáhusa 
(čuoggá 7). 

Ovttasbargošiehtadusain fylkkagielddaiguin 
lea giellabargu guovddážis. Ovttasbargošiehtadu
sat fátmmastit ee. ovttasbargoarenaid, Sámedikki 
sámegieldoarjaga fylkkagielddaide, giellabarggu 

Tabealla 19.1  Sámedikki ruhtajuolludeamit gielladoaimmaide (1000 ru.). 

Ulbmil 2006 2007 2008 

Guovttegielalašvuođaruhta 33 850 38 350 42 750 
Giellaprošeavttat sámegiela hálddašanguovllu siskkobealde 1 057 1 360 1 360 
Giellaprošeavttat sámegiela hálddašanguovllu olggobealde 2 432 2 850 2 850 
Vuođđodoarjagat giellaguovddážiidda 4 050 4 176 4 500 
Sámegiella lea čaffat (kampánnjaide nuoraid joksamii) 1 000 400 0 
Sámegiela korrektuvraprográmma 2 740 3 243 2 600 

Supmi 45 129 50 379 54 060 

ulbmiliid. Finnmárkkus leat ovdamearkka dihte 
oasehasat geatnegahtton movttiidahttit gielddaid 
ja regionála stáhtaetáhtaid vuoruhit sámegiela vel 
čavgadeappot ge og dan maid unnimusgáibádusat 
goččot. Lullisámegiela guovlluin leat oasehasat 
ovttaoaivilis bargat ovddidit giellaovdánahttinpro
grámma mii galgá sihkkarastit ollislaš ja kvalita
tiiva giellafálaldaga. 
Sámediggi juolluda jagi 2008 54 milj. ruvnno 
iešguđetlágán doaimmaide seailluhit, nannet ja 
ovddidit sámegiela (gč. ášši 60/07). Ruhta Sáme
dikki gielladoaimmaide juolluduvvo Bargo- ja sear
vadahttindepartemeantta bušeahtas. 

19.7.1	 Sámiálbmoga foanda – 
Giellaovddidandoaimmat 

Sámediggi juolluda jagi 2008 10 milj. ruvnno 
Sámeálbmoga foandda badjebáhcagi. 5,8 milj. 
ruvnno juolluduvvo ohcamiid mielde. Dás lea 2 
milj. ruvnno várrejuvvon prošeavttaide mat 
oaččuhit eanet aktiiva giellageavaheddjiid ja 0,8 
milj. ruvnno árbevirolaš máhtu duođaštan- ja gask
kustanprošeavttaide. 3 milj. ruvnno galget mannet 
lassánahttit sámegielat girjjálašvuođa almmuhe
miid logu. 4,2 milj. ruvnno lea jagi 2008 várrejuv
von ovdánahttin-, čielggadan- ja duođaštanái
gumušaide, 3 milj. ruvnno ovddidit giellapro
grámma ja 1,2 milj. ruvnno árbevirolaš máhtu 
duođašteapmái ja gaskkusteapmái. 

19.7.2	 Doarjja sámegiela hálddašanguovllu 
gielddaide ja fylkkagielddaide 

Guovttegielalašvuođaruhta lea guovdileamos 
váikkuhangaskaoapmi deavdit sámilága giella
njuolggadusaid. Ruhta galgá leat ávkin sihkka
rastime guovttegielat bálvalusfálaldaga sámegiela 
hálddašanguovllus. Sámedikki dievasčoahkkin 
mearrida guovttegielalašvuođa ruđaid juohkima 
hálddašanguovllu gielddaide ja fylkkagielddaide. 

Ortnega ásahii Gielddadepartemeanta 1985 
doarjjaortnegin sámegiel dulkonbálvalussii masa 
lei juolluduvvon 0,6 milj. ruvnno. Juolludus lasihuv
vui dađistaga ja doarjja viiddiduvvui fátmmastit 
maiddái guovttegielat hálddašeami. Go sámelága 
giellanjuolggadusat biddjojedje johtui 1992 lei 
16,35 milj. ruvnno várrejuvvon doarjjan dulkonbál
valussii ja gielddaid ja fylkkagielddaid guovttegiel
alašvuhtii sámegiela hálddašanguovllu siskko
bealde. Ortnet sirdojuvvui Sámediggái 1993 rájes. 
Doarjja lea lassánan sakka maŋimus jagiid. Go 
hálddašanguovlu viiddiduvvui maiddái fátmmastit 
Divttasvuona 2006, lasihii ráđđehus juolludeami 5 
milj. ruvnnuin. Sullásaš lassáneapmi lea dáhpáhuv

van bušeahtas 2008 rájes go Snoasa gielda dál gullá 
sámegiela hálddašanguvlui. 

Sámedikki iežas mihttomearri guovttegiela
lašvuođadoarjagiin lea ahte galgá leat vejolaš gea
vahit sámegiela buot servodatdásiin ja -surggiin. 
Dát galgá ee. joksat ságastallamiin gielddaiguin ja 
fylkkagielddaiguin dan birra mainna lágiin sáme
giella galgá ovdánahttot ja dahkkot oainnusin. 
Sámediggi čađaha bissovaš čoahkkimiid sáme
giela hálddašanguovllu gielddaiguin ja fylkkagield
daiguin. 

Eaktun Sámedikki doarjaga máksimii lea ahte 
gielddat ja fylkkagielddat ráhkadit giellaovdánaht
tinplána. Gielddat galget maiddái ráhkadit raportta 
mas árvvoštallojuvvo man doaibmilat gieldda 
váikkuhangaskaoamit leat lemaš lassin ráhkaduv
von rehketdollui mii čájeha mo ruhta lea geavahuv
von diibmá. 

19.7.3 Sámi giellaguovddážat 

2008 leat ovcci sámi giellaguovddáža mat ožžot 
doarjaga Sámedikkis. Guovddážat leat bieđgguid 
stuorra geográfalaš guovllus ja gávdnojit 
Porsáŋggus, Gáivuonas, Divttasvuonas, Evenáššis, 
Unjárggas, Deanus, Moskavuonas, Plassjes ja Ált
tás. Ulbmil giellaguovddážiiguin lea ovddidit sáme
giela ja nannet sámegiela geavaheami. Guovddážat 
lágidit giellakurssaid, čađahit iešguđetlágán 
prošeavttaid ja eará doaimmaid main giella lea 
guovddážis. Sámi giellaguovddážat leat deaŧalaš 
giellaarenat, erenoamážit doppe gos sámegiella lea 
rašši. Giellaguovddážiid ásaheami leat báikkálaš 
doaimmaheaddjit vuolggahan, ja jurdda ásaheami 
duogábealde lea leamaš čohkket resurssaid ja ása
hit giellaarenaid. 

Ovttasbargošiehtadusain gaskal Sámedikki ja 
fylkkagielddaid (gč. kap. 7.3.1) lea giellaovdánaht
tinbargu oassi šiehtadusas. Sámi giellaguovddážat 
leat dárbbašlaš arenat ovddidit ja seailluhit sáme
giela. Danne sávvet ovttasbargooasehasat ahte ása
huvvojit eanet doaibmi sámi giellaguovddážat 
iešguđetge guovlluin. 

19.7.4 Eará gielladoaimmat 

Sámediggi addá doarjaga giellaprošeavttaide sihke 
siskkobealde ja olggobealde sámegiela 
hálddašanguovllu. Maŋimus jagiid lea Sámedikkis 
leamaš terminilogiija čohkken, ovdánahttin ja 
registreren, ja sámi báikenamaid čohkken 
guovddážis. Sámediggi lea maiddái atnán 
deaŧalažžan bidjat árjjaid eará giellaarenaide earret 
skuvllaide ja mánáidgárddiide mánáide ja 
nuoraide. Okta strategiija lea ovddidit arenaid 



199 2007– 2008	 Sd.dieđ. nr. 28 
Sámepolitihkka 

mánáide ja nuoraide gos sámegiella gullo, oidno ja 
addá positiivva gaskavuođaid. 

Sámediggi lea ásahan doarjjaortnegiid sámegie
lat almmuhemiide (gč. kap. 14.4.2). Dál leat alm
muheamit mánáide ja nuoraide ja nissoniidda. 
Sámediggi addá maiddái ruđa árbevirolaš oskku 
magasiidnii Nuorttanáste. Sámediggi áigu ain 
bargat nannet fálaldaga, ja ovttasbarggu davviriik
kalaš dásis ovddidan dihte sámi almmustahttimiid. 
Sámegielat almmustahttimat leat deaŧalaččat nan
nen dihte sámegielagiid lohkanvieruid, movttii
dahttin dihte ráhkadeaddji čállindáiddu erenoa
mážit sámi mánáid ja nuoraid gaskkas, ja oainnusin 
dahkan ja movttiidahttin dihte sámi kultuvrra ja 
identitehta girjáivuođa. 

Sámedikki barggu birra sámegiel korrektuvra
prográmmain muitaluvvo kap. 19.5.2. 

19.7.5 Sámi giellalávdegoddi 

Sámi giellalávdegoddi lea Sámegiela parlamen
tárlaš ráđi vullásaš ja lea mearridanorgána oktasaš 
sámi giellagažaldagain. Sámi giellalávdegotti ul
bmil lea áimmahuššat ja ovddidit dan kulturárbbi 
mii lea čadnon sámegillii, ja nuvt doaibmat fága- ja 
áššedovdi orgánan, ovttastahttit ja heivehit sáme
giela geavahan- ja dikšundoaimmaid, doaimmahit 
gaskkusteami nationála sámi giellaorgánaid 
gaskka ja ovttastahttit sámegielbarggu. Okta 
deaŧalaš ulbmil lea ahte sámegiella oažžu seamma 
árvvu Norggas, Ruoŧas, Suomas ja Ruoššas. Sámi 
giellalávdegoddi ovttasbargá davviriikkaid giel
laráđiin ja terminologiijafágalaš ásahusaiguin. 

Giellalávdegottis lea guoktenuplot miellahtu 
maid Sámedikkit ja Ruošša sámesearvvit leat evtto
han. Lávdegotti miellahtuid nammada Sámi parla
mentáralaš ráđđi. Čállingoddi mas dál leat guokte 
bargi, lea ovtta sajis Sámedikki kantuvrraiguin 
Guovdageainnus. 

Sámi giellalávdegotti ruhtadit Suoma, Ruoŧa ja 
Norgga sámedikkit. 

Giellalávdegotti guhkesáiggiplánas 2007–2009 
leat tearbmabargu, sámegiela seailluheapmi ja 
ovdánahttin ja ovttasbargu gaskal Sámi giellalávde
gotti ja Sámedikkiid giellaorgánaid guovddážis. 
Geahčá maiddái kap. 19.6 terminologiijaovdánaht
tima birra. 

19.7.6	 Sámi báikenamaid 
nammakonsuleanta 

Sámedikki nammabálvalusbargu sámi báikenamai
guin fátmmasta vuosttažettiin ráđđeaddima 
namaid čállinvuogi birra. Dađistaga go sámegiella 
lea váldon eanet ja eanet atnui almmolaš okta

vuođain, lea maiddái jearru lassánan. Buot mearri
duvvon báikenamat čállojit diehtovuđđui GBR 
(Guovddáš báikenammaregisttar) maid Stáhta kár
tadoaimmahat doaimmaha. Geahča maiddái kap. 
19.4.3. 

19.8	 Strategiijat ja doaibmabijut 

Norga lea váldán deaŧalaš lávkkiid maŋimus jagiid 
nannet sámegiela, juoga maid maiddái Euroh
paráđi áššedovdilávdegoddi deattuha 
mearkkašumiidisguin goalmmát raportii Norgga 
čuovvoleami birra unnitlohkogiellasoahpamuša 
hárrái. Ráđđehus áigu joatkit barggu ollašuhttit 
unnitlohkogiellašoahpamuša oppalaččat ja daid 
ávžžuhusaid maid Ministtarlávdegoddi lea addán 
erenoamážit. 

Sámegiella lea ain hearkkes dilis. erenoamážit 
leat smávva sámegielat áitojuvvon. Norgga sámi 
giellaguddiid jávkan soaitá leat stuorát go lassá
neapmi. Ealli sámegiella lea deaŧalaš oassi sámi 
kultuvrras. Ráđđehus áigu danne bovdet Sámed
ikki ovttasbargui ráhkadit doaibmaplána sámegiela 
várás. Ráđđehus áigu dán barggu siskkobealde 
deattuhit lullisámegiela ja julevsámegiela nan-
nema. Ulbmil doaibmaplánain lea geahččat barggu 
mii dahkko sámegiela várás odne oppalaččat, ja 
ovttasbargamiin Sámedikkiin veardidit mainna lea 
deaháleamoš áŋgiruššat sihkkarastin dihte sáme
giela ealli ja kulturguoddi giellan boahtteáiggis. 

Ráđđehus áigu leat veahkkin nanneme lullisá
megiela korrektuvraprográmma ruhtademiin lul
lisámegiela várás, ja Bargo- ja searvadahttindepar
temeanta lea várren 1. milj. ruvnno ulbmilii 2008. 
0,5 milj. ruvdnosaš juolludus Bargo- ja searva
dahttindepartemeantta badjel Svahken 
bajásšaddanguovddážii Engerdal gielddas, lea jot
kojuvvon 2008 sihkkarastin dihte lullisámegielfálal
daga guovllus. 

Dat bargu mii dahkko ollu gielddain, skuvllain, 
oahpahus- ja dutkanásahusain ja giellaguovddážiin 
čájeha positiivva ovdáneami. Almmatge čájeha 
sámelága giellajuolggadusaid evalueren ahte 
eanaš almmolaš orgánat maidda njuolggadusat 
gusket, eai deavdde lága gáibádusaid ollásit. Váldo
sivva orru leame almmolaš etáhtaid bargiid vái
levaš sámegielgelbbolašvuohta. Sámelága giellan
juolggadusaid evalueren lea deaŧalaš vuođđu sáme
giela doabmaplánabargui. 

Ráđđehus oaivvilda deaŧalažžan ásahit guovtte
gielat servodagaid gosa dát lea vejolaš, ja lea posi
tiivva viiddidit sámegiela hálddašanguovllu 
eambbo. Ovtta gieldda searvan miellahttun sáme
giela hálddašanguvlui lea deaŧalaš áinnaskas 

olbmo riektái geavahit sámegiela go deaivvida alm
molaš ásahusaiguin. Dasa lassin orru ipmárdus 
ahte sámegiella ja dárogiella leat ovttaárvosaš gie
lat šaddan dábálaš áddehus ja lea dainna lággin hui 
mávssolaš identitehtii ja iešárvui. Loahpas lea sear-
van hálddašanguvlui ávkin lassánahttime gelb
bolašvuođa ja sámegiela nannema ja ovdánahttima. 

Lea deaŧalaš ulbmil ráđđehussii lassánahttit 
sámegiela geavaheami almmolaččat. Sámegiela 
galgá sáhttit atnit buot servodatarenain. Eambbo 
almmolaš diehtojuohkin ferte almmustahttot maid
dái sámegillii. Dahkan dihte hálddahusa eanet dih
tomielalažžan sámegiela geavaheami hárrái, galget 
departemeanttat namuhit dán juolludusreivves 
áigeguovdilis stáhta ásahusaide. 

Lea hástalus almmolaš hálddašeapmái ahte 
bargu dohkkehit sámigieltearpmaid manná njozet, 
erenoamážit lágaid jorgaleapmi. Bargo- ja searva
dahttindepartemeanta áigu árvvoštallat mainna 
lágiin buoremusat sáhttá sihkkarastit sámegiela 
geavaheami láhkajorgalemiin ja eará almmolaš 
dokumeanttain. 

Lea ráđđehusa mihttomearri ahte buot alm
molaš registarat galget sáhttit geavahit sámi čállin
mearkkaid, ja ahte dáhtalonohallan gaskal regista
riid galgá doaibmat sámi bustávaiguin. Ođasmaht
tin- ja hálddahusdepartemeanta árvvoštalla dál 
ásahit bákkolaš gáibádusa etáhtaide ja gielddaide 
geavahit oktasaš čállinmearkaastandárdda. 

20 Resursaávkkástallan ja árvoháhkan sámi guovlluin


Sámi guovlluin ja sámi kultuvrras lea luonddu, 
luondduriggodagaid ja eanadaga geavaheapmi 
guovddážis. Dát lea válddahallon máŋggaid alm
molaš čielggademiin, maŋimuš NOU 2007: 14:s 
Samisk naturbruk og rettsssituasjon fra Hedmark 
til Troms – Bakgrunnsmateriale for Samerettsut
valget. Lahkavuohta eanadahkii ja dan geava
heapmi lea nuppástuhtton áiggiid čađa, muhto diehtu 
ja diehtouniversa lea máŋggaláhkai seailluhuvvon 
ja sirdojuvvon go lea sosiálalaččat ja geavatlaččat 
leamaš dan eanadagas gosa dát diehtu gullá. 
Diehtu eanadaga birra mearkkaša vel ahte fidne 
kultuvrralaš ja gielalaš máhtu, ja sáhttá searvat dan 
identitehtaarenai mii eanadat lea. Vaikke eanadaga 
doaimma mearkkašupmi ii leat máŋggaláhkai nu 
nanus dál go ovdal, de soaitá dan symbolalaš 
mearkkašupmi sámi identitehtii nanosmuhtton. 

Meahcásteapmi – mahkáš guolásteapmi, bivdu, 
murjen – lea dehálaš oassi sámi árbevirolaš 
ealáhusdoaimmaheamis, ja lea dábálaš eanaš sámi 
giliin. Meahcásteapmi lea lasáhus ollislaš dállo
doalloekonomiijai ja lea dehálaš, máŋgga háve áibbas 
mearrideaddjin, dállodoalu ollislaš dietnasii ja 
nuge vejolašvuhtii beassat ássat dáid guovlluin. 
Ealáhusdoaimma ja iešbirgendoalu rádjá soaitá 
leat eahpečielggas. Dát dábálaš áddejupmi 
ealáhusa ja ealáhusdoaimma doahpagis ii leat 
danne álo nu heivvolaš sámi oktavuođas. 

Buresdoaibmi, oadjebas ja identitehtaásahead
dji báikegottit leat mearrideaddjin buori čálgoser
vodahkii. Doaibmi ja ulbmillaš guovllu- ja regi
onálapolitihkka galgá leat veahkkin sihkarastit bar
gosajiid ja čálggu doppe gos olbmot ásset. Norga 
lea guhkes riika,mas lea bieđggus ássan ja stuorra 
erohusat resursavuođus, kultuvrras, historjjás ja 
identitehtas. Girjáivuođa ja searvevuođa lotnolas
vuohta ferte govviduvvot čálgopolitihkas ja regi
onála ovdáneami čielga politihkas. 

Regionála- ja guovllupolitihkka lea vuođđuduv
von golmma strategiijai, gč. Sd.dieđ. nr. 21 (2005– 
2006) Hjarte for heile landet. Guovllu- ja regionála
politihka birra: 
–	 Buoridit ovdánanvuođu juohke regiovnnas dan 

láhkai ahte nanne gealbbu, heiveha hutka
miidda ja ealáhusovdáneapmi, geahpeda gaska
hehttehusaid, ovdánahttá birgejeaddji báike
gottiid ja ovddida luondduriggodagaid ceavzilis 

geavaheami. Regionála- ja guovllupolitihkalaš 
deasttat galget garrasabbot deattuhuvvot 
iešguđet surggiid politihkas. Politihkka galgá 
buorebut heivehuvvot regionála dilálašvuo
đaide ja buorebut oktiiordnejuvvot. 

–	 Vuoruhit ovddidit ealáhusdoaimma dakkár 
surggiin main iešguđet regiovnnain leat ere
nomáš ovdamunit. 

–	 Erenomážit vuoruhit dustet hástalusaid 
rašimus guovlluin. Guovllupolitihkalaš gaska
oamit galget nannejuvvot. 

Ráđđehus áigu 2009 giđa ovdanbidjat ođđa stuorra
diggedieđáhusa guovllu- ja regionálapolitihka 
birra. Dieđáhus galgá sisttisdoallat guovllu- ja regi
onálapolitihka stáhtusa guorahallama ja ambišuvn
naid, ođđa mihtuid ja rámmaid joatkka offensiiva 
bargui politihkas boahtte stuorradiggeáigodahkii. 

Rámmaeavttut mat gusket guovlluide 
oppalaččat, leat mearkkašahttin sámi ássanguovl
luid ealáhusaid árvoháhkamii ja ovdánahttimiige. 
Ráđđehusa mielas lea dehálaš ahte ovdánahttá dak
kár ealáhuspolitihka mii lea heivehuvvon sámi 
ássanguovlluidege. 

Ráđđehus dáhttu ásahit lassiváikkuhusaid 
nannámis oljo- ja gássasuorggi ovdánahttimis 
Davvi-Norggas. Dás deattuhuvvo dárbu ovddidit 
positiivva ovdáneami eará dehálaš ealáhusain nugo 
guolástusas ja áhpedoalus, mátkkošteamis, eana
doalus ja boazodoalus. Dát guoská vel ealáhusaide 
mat leat dehálaččat sámi ássamii ja sámi kultuvrii ja 
vel boazodollui. 

Ráđđehus dáhttu vel deattuhit ahte ealáhusain 
ovddiduvvo innovašuvdna ja hutkan. Soria Moria
julggaštus cealká ahte Ráđđehus áigu sámi guovl
luin álggahit árvoháhkanprográmma lotnolasea
láhusaide ja vuoruhit sámi mátkkoštanovdáneami, 
mii galgá sámi guovlluin sihkarastit ja nannet 
ealáhusaid. 

Ráđđehus dáhttu ahte Sámedikkis galgá leat 
duohta váikkuhus eanadoallo-, boazodoallo- ja 
guolástuspolitihka hábmemis, ja dakkár resurssaid 
hálddašeamis mat leat mearrideaddjin sámi servo
dateallimii. Geahča Sámedikki 2006 jahke
dieđáhusa (čuoggá 9) ja 2007 jahkedieđáhusa 
(čuoggá 10) Sámedikki váikkuhangaskaomiid ja 
barggu birra ealáhusovddidansuorggis. 

Ceavzilvuođaperspektiiva lea maŋimuš jagiid 
váldon mielde ođđa lágaide nugo finnmárkoláhkii 
ja boazodoalloláhkii, ja ođđa plána- ja huksenlága ja 
áhperesursalága evttohusaide. Ceavzilvuođadoaba 
sisttisdoallá sihke ekologalaš, ekonomalaš, sosiála 
ja kultuvrralaš dimenšuvnna, mii bidjá vuođu 
oppalaččabut meannudit geavahusa ja suodjalusa. 

20.1	 Sámi guovlluid 
vuoigatvuođadili bargu 

20.1.1	 Finnmárkokommišuvdna ja 
Finnmárkku Meahcceduopmostuollu 

Finnmárkolága mielde galgá ásahuvvot kom
mišuvdna, Finnmárkokommišuvdna, kárten dihtii 
dálá vuoigatvuođaid daid eatnamiidda maid Finn
márkoopmodat suoidnemánu 1. b. 2006 válddii 
badjelasas Statskog SF:s. Lassin galgá ásahuvvot 
sierraduopmostuollu, Meahcceduopmostuollu Finn
márkui, mii galgá árvvoštallat vertniid mat bohcii
dit dán oktavuođas. Kommišuvdna nammaduvvui 
stáhtaráđis njukčamánu 14. b. 2008. Duopmostuol
lohálddahus mearridii cuoŋománu 4. b. 2008 ahte 
kommišuvnna čállingoddi galgá leat Deanus. Áigu
muššan lea ahte kommišuvdna galgá leat doaim
mas borgemánu/čakčamánu 2008 molsašumis. 

Meahcceduopmostuolu nammadeapmi lea 
veaháš maŋŋonan, go ii sáhte bidjat áššiid ovdan 
duopmostullui ovdal go kommišuvdna lea loahpa
han vuosttaš čielggadanguovllu dálá vuoigat
vuođaid kártenbarggu 

20.1.2	 Sámi vuoigatvuođalávdegoddi II 

Sámi vuoigatvuođalávdegoddi fas nammaduvvui 
geassemánus 2001 ja galggai oppalaččat čielggadit 
«sámi álbmoga rievttálaš dili gažaldagaid eatna
miid ja čáziid vuoigatvuođa ja hálddašeami ja gea
vaheami dáfus sámi geavahanguovlluin olggo
bealde Finnmárkku fylkka» (mandáhta 2.2 oassi). 
Dása gulai ahte lávdegoddi galggai earret eará 
čielggadit historjjálaš diliid ja árvvoštallat 
dárbbašuvvojitgo láhkanuppástusat. 

Lávdegoddi ovdanbijai juovlamánu 2007 NOU 
2007: 13 Ođđa sámivuoigatvuohta, mas leat moanat 
evttohusat ođđa lágaide ja dálá lágaid nuppástu
saide. Seammás biddjui ovdan NOU 2007: 14 
Samisk naturbruk og rettssituasjon fra Hedmark til 
Troms, mas leat máŋggalágan historjjálaš 
duogáščielggadeamit. 

Čoahkis lávdegoddi evttoha ođđa lága mii lea 
vuoigatvuođaid eatnamiidda ja luondduriggoda
gaide árbevirolaš sámi guovlluin Romssa rájes ja 
máttás kártema ja dohkkeheami birra. 

Evttohus lea vuolggahuvvon dan miehtamis 
ahte go sihke sápmelaččat ja earát guhkesáiggi leat 
geavahan eatnamiid ja čáziid, de soitet sii leat 
oamastan alcceseaset vuoigatvuođaid eatnamiidda 
ja luondduriggodagaide mat eai leat leamaš for
mála rievttálaččat dohkkehuvvon. Earret dan 
kommišuvnna mii galgá kártet dákkár vuoigat
vuođaid, evttohuvvo vel cegget sierraduopmo
stuolu mii galgá mearridit vertniid dáid vuoigat
vuođaid hárrái. Evttohus sulastahttá finnmárk
kulága 5. kapihttala, ja lea ovddiduvvon vai devdojit 
stáhta geatnegasvuođat ILO-konvenšuvnna nr. 169 
14 artihkkala mielde. 

Ovcci miellahttosaš eanetlohku evttoha sirdit 
stáhta eatnamiid Nordlánddas ja Romssas, mat leat 
vádjit 30 000 km2, regionála almmolaš oamastan
searvái Hålogalandalmennega bokte. Dan ođđa 
oamastanorgána stivrras galget leat guokte miel
lahtu maid Sámediggi nammada, guokte Nord
lándda fylkkadiggi ja guokte Romssa fylkkadiggi. 
Oamastanráđastallan galgá leat máŋggalágan láh
kanannejuvvon gáržžidemiid duohken, sin ektui 
guđiin leat geavahanvuoigatvuođat Hålogalánddal
mennega eatnamiin. 

Hálddašanvuoigatvuohta oapmeguohtumii, mur
remii, bivdui ja guolástussii evttohuvvo biddjot 
gitta guđa regionála meahccestivrii. Dáin galget 
leat boazdoalu, eanadoalu ja bivdo-, guolástus- ja 
olgunastinberoštumiid áirasat. Dán regiovnna 
gielddat galget nammadit meahccestivrraid, muhto 
dat galget leat luvvosat sihke Hålogalánddaalmen
nega ja gielddaid ektui. Gustojeaddji oppalaš vuoi
gatvuohtamuddemat evttohuvvojit eanaš jotkojuv
vot, muhto evttohuvvo láhkanannet vuoigavuođaid 
mat leat eanadoalloopmodagain. 

Golmma miellahttosaš uhcitlohku evttoha viid
didit Hålogalandaalmennega stáhtaoamastuvvon 
guovlluide Mátta-Norggas, muhto nu ahte omast
anorgána hálddaša meahccevuoigatvuođaidge. 
Evttohusa mielde nammadit Sámediggi ja guos
kevaš fylkkadikkit goabbáge golbma stivralahtu. 

Eará uhcitlohku (guokte miellahtu) evttohit 
joatkit stáhta eanaoamastemiin Nordlánddas ja 
Romssas. Sámi ja báikkálaš váikkuhus nannejuvvo 
regionála meahccestivrraid ceggemiin, main lea 
eanaš áššeráhkkaneaddji orgána doaibma. 

Sámi vuoigatvuođalávdegoddi lea vel evttohan 
ođđa lága áššemeannudeami ja ráđđádallamiid 
birra dakkár doaimmaide, mat soitet dahkat 
mađđása árbevirolaš sámi guovlluid luond
duvuđđui Norggas. Evttohusa lea olles lávdegoddi 
ovddidan. Dat konkretisere gustojeaddji prinsih
paid áššemeannudeapmái ja ráđđádallamiidda, gč. 
earret eará ILO-konvenšuvnna nr. 169 6.7. ja 15. 
artihkkala, go vihkkedallo álggahit doaimmaid mat 

soitet njuolga čuohcat guoski guovlluid geavahus
sii. 

Evttohusa áigga lea sihkarastit sámi oassálas
tima mearridanproseassain dakkár áššiin, mat soi
tet leat mearkkašahttin sámi vuoigatvuođalaččaide 
ja beroštumiide. Bajitdási ulbmilin lea garvit ahte 
álggahuvvojit doaimmat mat soitet leat vuostá 
álbmotrievtti gáibádusa ahte galgá suodjalit sámi 
ávnnaslaš kultuvrra. 

Lávdegoddi evttoha eará lágainge muhtin nup
pástusaid. Earret eará evttohuvvojit dihto mudde
mat várrelágas vai boazodoalu vuoigatvuođat gal-
get čalmmustahttot máttasámi guovlluid stáhtaal
mennegiin. Dás evttohuvvo vel ahte dáid 
almennegiid várrestivrrat viiddiduvvojit viđa miel
lahtus čieža miellahttui, ja nu ahte boazodoallu ja 
eanadoallu goabbáge ožžot guokte miellahtu. 

Boazodoallolága regelat buhtadusovddasvástá
dusa hárrái bohcco dagahan vahágiidda, evttohuv
vojit nu guhkás go vejolaš leat buohtalasat dan mii 
gusto eará guohtonealliid dagahan vahágiidda. 
Dasa evttohuvvojit vel muhtin nuppástusat lága 
eaŋkilmearrádusaide vai čalmmustahtto ahte boa
zodoallovuoigatvuođas lea iehčanas riektevuođđu 
guhkesáiggi geavahusa geažil, doppe gos lea 
leamaš boazodoallu ovddeš áiggi rájes. 

Dihto sierra áššemeannudan- ja ráđđádallanre
gelat leat vel evttohuvvon luonddugáhttenláhkii, 
báktedoaibmaláhkii ja plána- ja huksenláhkii. 

Lávdegoddi ii leat evttohan makkárge njuolga 
nuppástusaid lágaide mearraguolástusa birra, 
muhto evttohuvvon oppalaš áššemeannudan- ja 
ráđđádallanregelat bohtet gal gustojupmái 
guolástusmuddemiin. Muđui leat biddjon ovdan 
sierranas nuppástusat ja doaimmat maid sáhtášii 
álggahit vai nannešii riddo- ja vuotnaguolástusa dili 
mearrasámi guovlluin, ja lávdegoddi rávve ahte 
dáid árvvoštallá Riddoguolástanlávdegotti Finn
márkkus evttohusaid NOU:5 oktavuođas, gč. vulo
bealde. 

NOU 2007: 13 čielggadeapmi sáddejuvvui gula
skuddamii guovvamánu 15. b. 2008. Dan duhko
daga geažil ja go nu ollu láhkaevttohusat leat bid
djon ovdan, lea gulaskuddanáigemearri biddjon 
guovvamánu 15. b. 2009 rádjai. 

20.1.3	 Finnmárkku 
Riddoguolástanlávdegoddi 

Stuorradiggi meannudii finnmárkolága 2005 
giđđabajis. Finnmárkoláhka máinnaša eana ja čázi 
geavaheami Finnmárkkus ja luondduriggodagaid 
vuoigatvuođaid fylkkas. Láhka ii máinnaš mearra
guolástusa. Árv.O. nr. 80:s (2004–2005) mearkkašii 
eanetlohku ahte «mo vuoigatvuohta ja 

hálddašeapmi lea sáltečáhceguolástusas sámi 
ássanguovlluin lea čielggaduvvon viehka ollu, ere
nomážit 1990–2001 áigodagas». Eanetlohku 
čujuhii dasto vel dasa ahte «eanetlogu oaivila 
mielde ii (sáhte šiitit) šiitojuvvo ahte leat duvdosat 
sihke álbmotrievttis ja Norgga rievttis ahte galgá 
liige deastta atnit guolástusas mearrasámi guovl
luin guolástushálddašeami hábmedettiin ja geava
hettiin. Dálá áigeguovdilis dili hárrái ii leat datte 
čielggaduvvon justa mo dáid deasttaid beaktilamo
sit ja ávkkálamosit sáhttá áimmahuššat joatki 
guolástushálddašeamis». 

Finnmárkolága meannudeami oktavuođas 
dagai Stuorradiggi geassemánu 6. b. 2005 dán 
ávžžuhusmearrádusa Justiisalávdegotti eanelogu 
evttohusa mielde: «Stuorradiggi bivdá Ráđđehusa 
farggamusat čielggadit sápmelaččaid ja earáid 
vuoigatvuođa guolástit mearas olggobealde Finn
márkku, dásá gullá vel uhcimusearri vuollel logi 
mehtera fatnasiidda, ja ovddidit Stuorradiggái 
čuovvoleaddji ášši dán birra». 

Ráđđehus gohčui Guolástus- ja riddodeparte
meanta fuolahit ahte Stuorradikki ávžžuhusmear
rádus čuovvoluvvo. Ođđajagimánus geassemánnui 
2006 dollojuvvo golbma ráđđádallančoahkkima 
main buohkain ledje mielde Sámediggi, Finn
márkku fylkkadiggi ja Guolástus- ja riddodeparte
meanta, ja áicin Bargo- ja searvadahttindeparte
meanta. Ráđđádallamat ledje politihkalaš dásis. 
Ráđđádallamiid boađus lei mearridit mandáhta dan 
lávdegoddái mii galgá čielggadit sápmelaččaid ja 
earáid vuoigatvuođa guolástit mearas olggobealde 
Finnmárkku. Lávdegoddi, oktiibuot 9 olbmo maid 
ovddeš alimusriektejustitiarius Carsten Smith 
jođihii, nammaduvvui stáhtaráđis geassemánu 
30.b. 2006. Lávdegoddi gohčoduvvui maŋŋil Rid
doguolástanlávdegoddi Finnmárkui. 

Lávdegotti bargu loahpahuvvui juovlamánu loah
pas 2007 ja árvalus lea almmuhuvvon NOU 
2008: 5:in Retten til fiske i havet utenfor Finnmark. 
Árvalus geigejuvvui guolástus- ja riddoministarii 
álbmotčoahkkimis Deanodagas guovvamánu 18. b. 
2008. Árvalus sáddejuvvo gulaskuddamii viehka 
ollusiidda. 

Mandáhta mielde lei lávdegotti váldobargun 
prinsihpalaš vuođuin čielggadit sápmelaččaid ja 
earáid vuoigatvuođa guolástit mearas olggobealde 
Finnmárkku. Dáinna lei jurddašuvvon erenomážit 
čielggadit sápmelaččaid ja earáid vuoigatvuođa 
sáltečáhceguolástussii riddolagaš mearraguovlluin 
ja vuonain Finnmárkku rittu mielde. Dán barggu 
oassin galggai lávdegoddi ráhkadit ja ovdanbuktit 
historjjálaš guorahallama ja kártet sápmelaččaid ja 
earáid guolástusa Finnmárkkus, ja maiddái 
guolástusealáhusa ekonomalaš ja kultuvrralaš 

Govus 20.1  Riddoguolástanlávdegotti evttohus 
Gáldu: NOU 

mearkkašumi Finnmárkku álbmogii. Dán ovdan
buktimii galggai vel gullat guoskevaš nannán
vuođđuduvvon doaimmaid mearkkašupmi. Lávde
goddi galggai dasto ráhkadit várdosa guoskevaš 
álbmotrievttálaš gálduin ja Norgga rievttis, ovdalis 
čielggademiin, almmolaš dokumeanttain, riekte
geavadis js. mat leat áššái guoskevaččat, ja mud
dendoaimmain jna. mat leat leamaš geavahuvvon 
go galggai áimmahuššat guoskevaš regionálapolitih
kalaš mihttomeriid. 

Lávdegoddi lea barggustis oktavuođas doallan 
rabas gulaskuddančoahkkimiid Finnmárkku visot 
riddogielddain. Gulaskuddančoahkkimiid ulbmilin 
lei dihto muddui beassat diehtit makkár doaibma 
lea guolástusas dál, gullat báikkálaš guolástanvie
ruid birra, ja fidnet ássiid oaiviliid gustojeaddji 
guolástanmuddemiidda. Lávdegoddi áiggui vel 
oažžut maŧolaš evttohusaid dáid muddemiid nup
pástusaide. 

Árvalusastis nanne lávdegoddi Finnmárkku 
ássiide vuoigatvuođa mearraguolástussii olggo
bealde Finnmárkku. Vuoigatvuohta lea vuođđuduv
von historjjálaš atnui ja álbmotrievtti regeliidda 
eamiálbmogiid ja minoritehtaid birra. Lávdegoddi 
rávve ahte vuoigatvuohta galgá gustot buohkaide 
guđet ásset fylkkas, beroškeahttá čearddalaš ja 
kultuvrralaš gullevašvuođas. Vuoigatvuohta lea 
evttohuvvon čállojuvvot láhkii guolástanvuoigat

vuođa birra mearas olggobealde Finnmárkku 
(finnmárkoguolástanláhka). Lávdegoddi evttoha 
dasto sierra guolástanvuoigatvuođa vuonain 
sidjiide guđet ásset dán dihto vuotnagáttis, lágas 
gohčoduvvon vuotnavuoigatvuohta. Olggobealde 
vuonaid galgá vierisguolásteaddjiin, guolástead
djiin guđet eai ása Finnmmárkkus, leat vuoigat
vuohta guolástit seamma láhkai go finnmárkoguo
lásteaddjit. Ođđa regionála orgána, Finnmárkku 
guolástanhálddašeapmi, evttohuvvo ceggejuvvot. 
Das galgá leat váldi mearridit muddemiid fanas
sturrodagaide ja bivddusatnui mearas gitta njeallje 
mearramiilla eanalinjjáin eret. Orgána galgá vel 
hálddašit eriid dahje guolástanlobiid Finnmárkku 
vuotna- ja riddoguolásteami ovddideapmái. Orgá
nas galgá leat guđa miellahttosaš stivra, masa 
Sámediggi ja Finnmárkku fylkkadiggi nammadit 
golbma miellahtu goabbáge. Lávdegotti evttohus 
mearkkaša de sierra riddoguolástanavádaga Finn
márkui, lágas gohčoduvvon Finnmárkoavádat. 

20.2	 Almmolaš muddemat mat 
váikkuhit meahcceávkkástallamii 

Sámi árbevirolaš kultuvrras lea meahcásteapmi 
leamaš oassin ealáhusvuođus. Luondduávkkástal
lan lea danne dál sihke birgema gáldun, ja dehálaš 
oassin sámi kultuvrra doaimmaheamis, seail
luheamis ja joatkimis. Guovllut mat klassihkalaš 
olgunastinperspektiivvas livčče vuođđun olgunasti
mii ja veajuiduhttimii, áddejuvvojit sámi perspek
tiivvas ealáhuseatnamiin. Dat guovllut fas mat olgu
nastinperspektiivvas adnojit almennegin, adnojit 
sámi perspektiivvas árbevirolaš siida-rádján. Árbe
virolaš sámi luonddudoallu ja luondduáddejupmi 
lea danne máŋggaláhkai earálágan go klassihkalaš 
olgunastineallin, nu go dat lea válddahallon ee. 
Sd.dieđ. nr.  39:s (2000–2001) Friluftsliv – Ein veg 
til høgare livskvalitet. 

Riiddut leat gal čuožžilan gaskal árbevirolaš 
sámi ávkkástallama ja gáhttenguovlluid ásaheami 
luonddugáhttenlága olis, ja gaskal árbevirolaš sámi 
ávkkástallama ja areálagáibideaddji ealáhusaid 
nugo čáhcefápmohuksema, báktedoaimma, 
turismma jna. 

Áššemeannudandagaldumiid bokte leat 
máŋggaid jagiid geahččalan ráhkadit mekanism
maid vai geahpedivččii riidduid ja beroštus
vuostálasvuođaid gaskal árbevirolaš sámi ávkkástal
lamiid sihke gáhttendáhtu ja ealáhusovdánandáhtu 
ektui. 

Geahča maiddái Sámedikki jahkedieđáhusaid. 

20.2.1	 Plána- ja huksenlága ođđa 
plánaoassi 

Ráđđehus ovdanbijai guovvamánu 2008 ođđa 
plána- ja huksenlága evttohusa (Od.prp. nr. 32 
(2007–2008) Om lov om planlegging og bygge
saksbehandling (plána- ja huksenláhka) (plána
oassi)). Lágas galgá leat govda servodatlaš per
spektiiva, ja leat gaskaoapmin ceavzilis ovdáneap
mái mii lea buot buoremussan juohkehažžii, 
servodahkii ja boahttevaš buolvvaide. Plánen galgá 
regionála ja gieldda dásis bidjat oktasaš rámmaid 
areálaresurssaid geavaheapmái ja gáhttemii, ja 
sihkarastit ahte priváhta plánen ja huksen geavvá 
dáid rámmaid siskkobealde. Láhkaevttohus galgá 
addit politihkalaš eiseválddiide heivvolaš neavvu 
mearridit mihtuid, láhčit dili árvoháhkamii ja barg
gaheapmái, ja hovdet guhkesáiggi birasdeasttaid, 
álbmotdearvvasvuođa ja eará buohkaidguoski 
beroštumiid. Dás lea stuorra mearkkašupmi ássiid 
gaskkas buriid ja nođiid juogadeamis. Erenomáš 
mearkkašahttin lea mo areálageavaheapmi mearri
duvvo ja mo dasa guoski beroštusriiddut čovdojit. 
Dát bidjá gáibádusaid dasa mo plánavuogádat háb
mejuvvo. Láhkaevttohus galgá láhčit dili vai nanne
juvvo suorgerasttildeaddji, servodatlaš plánen, 
mas galgá oktiiordnet beroštumiid ja deasttaid 
surggiid ja servodatsurggiid gaskka lága vuogá
daga siskkobealde. Dáinna sáhttá buorebut vuoru
hit almmolaš resurssaid ja olaha mihtuid buorebut. 

Sámi kultuvra, ealáhusdoaimmaheapmi ja ser
vodateallin lea máŋggaláhkai Norgga stuorraser
vodaga deattu vuolde, muhto daid sáhttá áim
mahuššat ja ovddidit gielddaid ja fylkkaid beales 
doaibmi ja dihtomielalaš plánema bokte. Plána- ja 
huksenlága regelat, ja mo láhka geavahuvvo, lea 
danne sakka mearkkašahttin das mo sámi 
beroštumit áimmahuššojit. 

Vuođđolága § 110a ja riikkaidgaskasaš regelat 
geatnegahttet sihke gieldda, regionála ja stáhta 
eiseválddiid ereliiggánit meannudit ja árvvoštallat 
sámi kultuvrra, ealáhusdoaimma ja servodateal
lima deastta servodatplánemis oppalaččat, ja 
areálaplánemis erenomážit. Dát guoská daid gield
daide ja regiovnnaide gos leat čielga sámi 
beroštumit, ja muđui plánaáššiin mat gusket sámi 
álbmogii erenomážit. Sámi beroštumiin galgá leat 
vejolašvuohta beassat ovdan plánaproseassas. 
Deasta galgá deattuhuvvot vihkkedallamis nu ahte 
sámi kultuvra, ealáhusdoaibma ja servodateallin 
plánaid bokte seailluhuvvo dahje ovddiduvvo, iige 
uhkiduvvo. 

Gielddain main leat viehka ollu sámi ássit, 
berre gielddaplánemis offensiivva bargat nu ahte 
láhččo dilli sámi kultuvrra, ealáhusdoaimma ja ser

vodateallima gáhttemii ja ovdánahttimii. Vásti
deaddji berre dákkár áššiid meannudit regionála 
plánemis. 

Sámi beroštumiid deastta galgá plánemis sáht
tit áimmahuššat seamma láhkai go eará dehálaš 
nationála ja regionála deasttaid. Sámedikkis lea 
vuosttažettiin autoritehta identifiseret ja dovddahit 
mat sámi beroštumit leat plánaoktavuođas. Dat
tege galggašedje plánaeiseválddit leat geatnegasat 
ráđđádallat eará beroštumiiguin. Dát guoská ere
nomážit daid áššiin mat njuolga gusket sámi 
ealáhusaide, nugo boazodoallu. Boazodoalu hov
den- ja hálddašanorgánain dat lea čehppodat ja 
váldi áimmahuššat boazodoalu beroštumiid plána
oktavuođas. Sámi beroštumiid áirasiidda ferte 
addit buori vejolašvuođa oassálastit plánaproseas
sain fylkkain ja gielddain. 

Plánaláhkalávdegotti evttohusa mielde lea odel
diggeproposišuvnnas evttohuvvon ahte Sámediggi 
šaddá plánaáššiin vuosttušorgánan áimmahuššat 
dehálaš beroštumiid sámi kultuvrra ja ealáhus
doaimmaheami ektui (láhkaevttohusa § 5–4), gč. 
7.6 kap. Lea mearriduvvon ahte Sámediggi sáhttá 
ovddidit vusttuša jus plána lea «sakka meark
kašahttin sámi kultuvrii dahje ealáhusdoaimma
heapmái». 

Norgga riikkaidgaskasaš geatnegasvuođat dán 
suorggis čuvvot erenomážit ON-konvenšuvnna 
siviilla ja politihkalaš vuoigatvuođaid birra 1966, 
art. 27. Dasto lea ILO-konvenšuvdna nr. 169 1989 
eamiálbmogiid birra dehálaš vuođđun dán suorggi 
politihkkii. ON-konvenšuvnnas biologalaš máŋgga
bealatvuođa birra lea mearkkašupmi, erenomážit 
dan artihkal 8 j eamiálbmogiid dieđu ja geavada 
birra seailluhit biologalaš máŋggabealatvuođa. 
Agenda 21 26 kapihtal cealká earret eará ahte 
eamiálbmogiid árbevirolaš ja njuolga sorjjásvuohta 
luondduriggodagaide galgá dohkkehuvvot ja bid
djot vuođđun luondduriggodagaid mearridanpro
seassain, maidda buohkat galget sáhttit searvat. Plá
navuogádat lea guovddáš gaskaoapmin čuovvolit 
dáid geatnegasvuođaid go lea huksema, gáhttema 
ja servodathábmema ektui sámi guovlluin. 

20.2.2	 Sámi deastagiid árvvoštallan go 
meahci geavaheapmi nuppástuvvá 

Finnmárkolága § 4:s lea mearriduvvon ahte 
Sámediggi galgá addit njuolggadusaid dasa mo 
galgá árvvoštallat sámi kultuvrra, boazodoalu, 
meahcásteami, ealáhusdoaimmaheami ja servo
dateallima mađđása, go meahci geavahišgoahtá 
earáláhkai. Sámediggi dohkkehii dákkár njuolgga
dusaid miessemánu 24.b. 2007 (Geahča Sámedikki 
2007 jahkedieđáhusa čuoggá 3.5). Stáhta, fylkka

gieldda ja gieldda eiseválddit galget árvvoštallat 
makkár mearkkašupmi lea meahci earálágan gea
vahus sámi kultuvrii, ja dán árvvoštallamis galget 
Sámedikki njuolggadusat leat vuođđun. Sámedikki 
njuolggadusat leat gáržžiduvvon meahci earálágan 
geavahusáššiide Finnmárkku fylkkas, gč. lága geo
gráfalaš doaibmaduhkodaga. 

Sámi vuoigatvuođalávdegotti II árvalusas, 
NOU 2007:13, lea evttohuvvon ahte Sámedikki 
váldi mearridit njuolggadusaid das mo sámi kul
tuvrra mađis galgá árvvoštallot, galgá gustot 
oppalaččat árbevirolaš sámi guovlluin. Dákkár 
regel lea váldon mielde áššemeannudeami ja 
ráđđádallamiid láhkaevttohusas, go guoská doaim
maide mat soitet dahkat mađđása luondduvuđđui 
árbevirolaš sámi guovlluin (áššemeannudan- ja 
ráđđádallanláhka) § 8. Merrádusa sániin lea eará 
hábmi go finnmárkolága § 4 hámis, go Sámedikki 
njuolggadusat eai leat laktásuvvon «meahci earálá
gan geavahusa» doahpagii, muhto gustojit 
oppalaččat, «dakkár doaimmain mat soitet dahkat 
mađđása luondduvuđđui». Mearkkašumiin lea cel
kon ahte nuppástus ii meakkaš stuorát dakkaero
husa, muhto lávdegoddi áigu fuomášuhttit ahte 
eará doaimmatge go dat mat gáržžibut árvvoštalla
mis sáhttet adnot «meahci earálágan geavahus», 
sáhttet dilálašvuođaid mielde váikkuhit sámi kul
tuvrra luondduvuođu. 

20.2.3	 Gáhttenguovllut 

Lea dehálaš gáhttet Norgga luonddu boahttevuhtii. 
Máŋgga guovllus leat gáhttenberoštumit ja sámi, 
árbevirolaš meahcástanberoštumit bures oktiivás
tiduvvon. Stuorra gáhttenguovlluid ásaheapmi 
sihkarastá dávjá joaktit boazodoaluin. Eará ealáhu
saidege, nugo turismii ja mátkkoštanealáhussii, 
sáhttet gáhttenguovllut leat ovdamunnin. Gáhtten
beroštumit sáhttet datte šaddat servodaga eará 
beroštumiiguin gazzalaga, ja leat maiddái riiddut 
gaskal gáhttema ja sámi luonddudoalu muhtin ávk
kástallanvugiid. Mohtorjohtolat meahcis lea okta 
dákkár ovdamearka. Gáhttenáššiid riiddut sáhttet 
velá čuožžilit go lea áibbas guovttelágan, kultur
eaktudeaddji áddejupmi das mo luondduvuođđu ja 
-árvvut buoremus láhkai galget sihkarastot. 

Areálagáhttenbargu luonddugáhttenlága 
mielde geavvá dan láhkai ahte fylkkaid/fáttáid 
mielde gáhttenplánat (jeaggeplánat, mearralodde
plánat, njuoskaeanaplánat, suhkkes lastavuovde
plánat jna.), álbmotmeahcceplána (Sd.dieđ. nr. 62 
(1991–92), ja marina gáhttenplána čađahuvvojit. 
Dasa lassin bargojuvvo vuovdegáhttemiin, mii dál 
eanaš lea eaktodáhtolaš gáhttema ja stáhtaeatna
miid vuovdeguovlluid gáhttema olis. Dál leat 

máŋga plánabarggu jođus, mat soitet guoskat sámi 
guovlluide. Plánejuvvon fylkkaid mielde gáhtten
plánain lea ođđajagimánu 1.b. 2008 vel báhcán 
gáhttenplánat jekkiide Finnmárkkus ja suhkkes 
lastavuvddiide Romssas. Álbmotmeahcceplánain 
leat vel báhcán 11 gáhttenevttohusa: 
–	 Mátta-Trøndelágas lea evttohuvvon eanadat

gáhtten Hyllingsdalenii ja Sylanii, 
–	 Nordlánddas lea evttohuvvon álbmotmeahcci 

Visten/Lomsdalii, álbmotmeahcci Sjunkan/ 
Mistenii ja luonddureserváhta Sundsfjordfjellii 

–	 Romssas lea evttohuvvon álbmotmeahcci Sør
dalen/Isdalenii ja eanadatgáhttenguovlu Ná
vuonbađas/Navitleagis 

–	 Finnmárkkus lea evttohuvvon álbmotmeahcci 
Goahteluobbalis ja viiddidit Anárjoga álbmot
meahci. 

Lassin soaitá vel evttohuvvot álbmotmeahcci norg
gabeale golmma riikka rájás gaskal Ruoŧa, Suoma 
ja Norgga. Álbmotmeahci evttohus stuorát guovl
lus Divttasvuonas/Moskevuonas Nordlánddas, lea 
máinnašuvvon sierra vulobealde. 

20.2.4	 Suodjalanbarggu sierra 
njuolggadusat luonddugáhttenlága 
vuođul sámi guovlluin 

Luondduriggodagaid hálden sámi guovlluin lea 
dehálaš sámi ássamii, ealáhusaide ja kultuvrii. 
Muhtin oassi daid seamma eatnamiin leat maiddái 
dehálaš allaárvosaš luonddudokumeanttat Norgii 
servodahkan, ja mis lea ovddasvástádus sihkarastit 
dáid dehálaš luondduguovlluid boahttevuhtii. 
Seamma go riikka eará osiin, leat sámi guovlluinge 
beroštusriiddut dákkár áššiid hárrái ja máŋggalá
gan áddejupmi das mo dáid sáhttá čoavdit buore
mus láhkai. 2005–2007 áigodagas leat leamaš 
ráđđádallamat gaskal Sámedikki ja Birasgáhtten
departemeantta dainna ulbmilin ahte oažžu áigái 
njuolggadusaid luonddugáhttenlága mielde gáht
tenbargui sámi guovlluin. Birasgáhttenministtar ja 
Sámediggepresideanta čáliiga vuollái njuolggadu
saide šiehtadusa ođđajagimánu 30. b. 2007. 
Sámediggi dohkkehii njuolggadusaid njukčamánu 
1.b. 2007. Njuolggadusat leat vuođđuduvvon 
–	 luonddugáhttenlága mearrádusaide, 
–	 johttičállosii T-3/99 Birasgáhttendeparte

meanttas áššemeannudanregeliid birra luond
dugáhttenlága mielde, 

– ráđđádallanprosedyraide gaskal stáhta eise
válddiid ja Sámedikki, 

–	 riikkaidgaskasaš šiehtadusaide ja geatnegas
vuođaide, áinnas ILO-konvenšuvdna nr. 169 
eamiálbmogiid ja čearddalaš álbmogiid birra 

iehčanas stáhtain, ON-konvenšuvdna siviilla ja 
politihkalaš vuoigatvuođaid birra, art. 1 ja 27 ja 
ON konvenšuvdna biologalaš máŋggabealat
vuođa birra. 

Njuolggadusat čiekŋudit ja čalmmustahttet čorga
dis ja demokráhtalaš ráđđádallanproseassa, nu 
ahte sámi beroštumit ja oaivilat sáhttet čielgasit 
boahtit ovdan go gáhttenplánaid galgá ráhkadit. 
Lea dehálaš ahte Sámediggi ja stáhta nu árrat go 
vejolaš plánaproseassas sohpet juohke gáhttenášši 
joatkkameannudeami. Njuolggadusat gustojit 
álgoálggus Sámedikki ja stáhta eiseválddiid gas
kasaš gaskavuhtii, muhto šaddet vel mearkkašaht
tin eará sámi beroštusservviide ja sámi vuoigat
vuođalaččaide, mahkáš boazodollui. Šiehtadus ii 
mearkkaš makkárge nuppástusaid earáide guđiide 
gáhttenplánabargu guoská. 

20.2.5	 Divttasvuona/Vuotnabađa 
gáhttenplána 

Divttasvuona/Vuotnabađa gáhttenplánabargu álg
gahuvvui jo 1994:s álbmotmeahcceplána oassin. 
Gáhttenplánabargu bisánii 2001:s go ledje stuorra 
riiddut guovllu julevsámi servodagas. Galgágo 
gáhttenplánabarggu fas álggahit meannuduvvui 
Stuorradikkis 2003 giđa. Stuorradiggi mearridii 
čuovvovaš ávžžuhusa1 njukčamánu 1. b. 2003: 
«Stuorradiggi bivdá Ráđđehusa váikkuhit ahte 
Divttasvuona/Vuotnabađa gáhttenplánabargu šaddá 
nationála proseassan mas lea njuolga oktavuohta 
gaskal Birasgáhttendepartemeantta ja Sámedikki. 
Barggu lágideapmi galgá leat ovttasráđiid Sáme
dikkiin, ja sihkarastit ahte ii mearriduvvo gáhttet 
Divttasvuona/Vuotnabađa-guovllu eará go jus 
julevsámi beroštumit leat čielggaduvvon ja áim
mahuššon.» 

Birasgáhttendepartemeanta ja Sámediggi 
sohpe 2004:s divvut ja viiddidit mandáhta. Man
dáhtas biddjui vuođđun ahte joatkkabargu galggai 
leat nationála proseassan, ja ahte galge leat plánen
prosedyrat mat galge sihkarastit ahte julevsámi 
beroštumit čielggaduvvojit ja leat mielde digaštalla
miin. Bargolávdegoddi nammaduvvui ja dat evtto
hii 2006 giđa mo soahpat bargolágideamis ja vel 
prográmma ovddasguvlui, mii ovttastahttá Divttas
vuona/Vuotnabađa geavaheami ja gáhttema. Evtto
hus geigejuvvui Sámediggái ja Birasgáhttendepar
tementii cuoŋománus 2006. 

1 Duogáš: Mearrádus nr. 367 (2002-2003) Sd.dieđ. nr. 55 
(2000-2001) ja Sd.dieđ. nr. 33 (2001-2002) meannudettiin, gč. 
Árv. S nr. 110 (2002-2003). 

Raporta siskkilda evttohusa čielggadanrádjái, 
láhkageavaheapmái, hálddašanortnegii, čielgga
dandárbui, joatkkalágideapmái, áigeplánii ja 
bušehttii. Earret eará evttoha lávdegoddi ahte 
čielggaduvvo áibbas sierraláhka stuorát ráddjejuv
von guvlui 3 gielddas gaskal Botnisen davvin ja 
Rago álbmotmeahci máddin. Lága ulbmilin galgá 
leat áimmahuššat julevsámi kultuvrra, muhto dálá 
lágat nugo luonddugáhttenláhka ja plána- ja huk
senláhkage leat guoskevaččat. Julevsámi beales 
lea dehálaš ahte ráhkaduvvojit regelat mat ere
nomážit atnet deastta julevsámi beroštumiide dán 
guovllus. Molssaeaktun geažida lávdegoddi ahte 
láhkavuođđu atnit dákkár deasttaid biddjojit dálá 
lágaide. Áigeplána čájeha loahpaheami 2011:s. 
Bušeahtta lea árvvu mielde 11 milj. ruvnno. 

Ráđđehus čujuha dasa ahte raporta ovddimustá 
guoskkaha sámi vuoigatvuođaáššiid eanaš eatna
miidda nuorttabealde E6, Leirfjorden rájes Sørfol
das gitta Efjordenii Ballagis, ja dát lea dalle ovddi
mustá eará áššiid go álbmotmeahcceášši birra. 
Sámi vuoigatvuođaáššiid daid guovlluide mat leat 
olggobealde Finnmárkku lea Sámi vuoigat
vuođalávdegoddi II čielggadan go bijai ovdan ráv
vagiidis 2007:s. 

Ráđđehus áigu 2008:s ja ovttas Sámedikkiin 
cealkit oaivilis mo joatkit Divttasvuona/Vuot
nabađa gáhttenáššiin. 

20.2.6	 Mohtorjohtalus 

Mohtorjohtolatsuorggi politihkka lea guhkit áiggi 
bissun seamman. Ráđđehus áigu, Soria Moria
julggaštusa mielde, doalahit čavga politihka meahc
cemohtorjohtolaga dáfus, ja vel daid doaimmaid 
dáfus mat geahpedit bievlavuodjima. 

Dan vuođul go lea árvvoštallan mo lea mannan 
ođđa hálddašanmálle geahččalemiin meahcce
mohtorjohtolahkii, MoSa-prošeavtta ja dálá rege
liid atnima vásáhusaid, lea Luondduhálddašandi
rektoráhta (DN) ráhkadan evttohusa mohtorjohto
latregeliid divodeapmái. 

Sámediggi lea Sámediggeráđi 127/07 ášši 
mearrádusa dovddahan ahte lága ulbmil ferte gov
vidit ođđaáigásaš biraspolitihka, mii deattuha dak
kár ceavzilis ovdáneami mii áimmahuššá sihke 
ekologalaš, ekonomalaš ja sosiála/kultuvrralaš 
beali meahccemohtorjohtolaga hálddašeamis. 
Sámediggi oaivvilda ee. ahte láhkaevttohus ii ane 
dárbbašlaš deastta sámi báikegottiid árbevirolaš 
atnui ja doaimmaide mat leat báikki vuođul. Ceal
kámusastis čujuha Sámediggi vel Sámi vuoigat
vuođalávdegotti evttohussii mohtorjohtolatlága 
nuppástussii NAČ 1997:4:s Sámi kultuvrra luond
duvuođus. Sámediggi oaivvilda ahte dat evttohus 

mii das lea máinnašuvvon, geahpeda lassáneaddji 
mohtorjohtolaga, sihkarastá riggodathálddašeami 
lagašvuođaprinsihpa, áimmahuššá vejolašvuođa 
joatki ceavzilis ovdáneapmái meahcceriggodagaid 
ávkkástallanovdáneamis ja ná sihkarastá ávnnaslaš 
sámi kulturvuođu. Geahča maiddái Sámedikki 
2007 jahkedieđáhusa čuoggá 4.7. 

Láhkaevttohus lea dál Birasgáhttendeparte
meanta meannudeamen, ja áigu dan hárrái ráđđá
dallat Sámedikkiin. Vejolaš láhkanuppástusaid 
evttohus soaitá biddjot Stuorradikki ovdii 2008:s. 

20.2.7 Boraspirehálddašeapmi 

2004 giđa meannudii Stuorradiggi Sd.dieđ. nr. 15 
(2003–2004) Rovvilt i norsk natur. Dalle álggahuv
vui ođđa hálddašanráđđen hálddanšanregiovnnaid 
ja regionála boraspirelávdegottiid ceggema ektui. 
Juohke nállái mearriduvvojedje dasto nationála nál
lemihtut, mat maŋŋil juhkkojuvvo iešguđet 
hálddašanregiovnnaid gaskka. Mihttun lea vel nu 
bures go vejolaš geahpedit riidduid gaskal boraspi
riid ja oapmedoalu ja boazodoalu. 

Juohke dán gávcci boraspireregiovdnii lea 
ráhkaduvvon sierra hálddašanplána. Regiovnna 
mihtuid galgá juksat go regiovnna siste sirre 
areálaid, namalassii ahte areálat sirrejuvvojit vuoru
huvvon guovlluide boraspiriide ja vuoruhuvvon 
guohtonguovlluide. Go areálaid sirre, de lea 
vejolaš váldit vuhtii sihke bohccuid guotteteatna
miid ja mávssolaččamus oapmeguohtumiid. 
Hálddašanplánat leat nu guhkás go vejolaš 
geahččalan juksat Stuorradikki ulbmila sirrejuv
von hálddašeami dáfus, go lea sirren boraspiriid ja 
guohtonealliid. Boazoguovlluin lea eanaš guottet
eatnamiin vuoruhan bohccuid ovdal boraspiriid. 
Dáid guovlluin lea biddjon vuolibut rádjá goddin
lohpái oppalaččat, go vuoruhuvvon boraspireguovl
luin. 

Maŋimuš jagiid lea geatkenálli máŋgga regi
ovnnas leamaš alit go mearriduvvon nállemihttu, ja 
nu leatge guohtonealliid massimat geatkái lassá
nan. Muhto 2006:s 2007:i njiejai sávzamassin geat
kái. Dábálaš goddinlohpi geatkái lea gáibideaddji, 
ja goddinlobis lea máŋgga regiovnnas dássážii 
leamaš vuolit beaktu go sávahahtti. Getkkiid liige
goddin/biedjogoddin čađahuvvui danne 2006 ja 
2007 giđa. Eastadeaddji ja riidoláivudeaddji doaib
mabijut leat maŋimuš jagiin lasihuvvon, ja 
ráđđehus dáhttu nannet dán barggu. Ráđđehus 
áigu 2009 stáhtabušeahtas evttohit lasihit easta
deaddji doaibmabijuid jahkásaččat 40 milj. ruvnnuin. 

Ráđđehus lea nannen dialoga ja ovttasbarggu 
Sámedikkiin dan láhkai ahte Sámediggi lea ožžon 
njuolga nammadanválddi regionála boraspireláv

degottiide daid guovlluide gos leat sámi 
beroštumit. Sámedikkis ja Norgga Boazosáp
melaččaid Riikasearvvis lea vel fásta áirras Bora
spirehálddašeami oktavuohtalávdegottis. Geahča 
Sámedikki 2007 jahkedieđáhusa čuoggá 4.5. 

20.2.7.1 Boazomassin 

Manne bohccuid massá leat máŋga siva, sáhttet 
leat heajos dálkkit ja guohtumat, dávddat, lihkohis
vuođat ja suoládeapmi. Boraspiret dat datte dolvot 
viehka stuorra oasi ollislaš massimiin. Váldosivvan 
dasa ahte boazodilis massojit erenomáš ollu bora
spiriide, lea ahte boazu lea áidna guohtonealli mii 
guohtu mehciin birra jagi. Dát mearkkaša ahte 
doaibmavuohki iešalddes lasiha massinve
jolašvuođa, ja dan geažil lea boazodoallu erenomáš 
rašši jus boraspirenálli laská. Boazodilis lea eanaš 
massin miesseguoddima oktavuođas ja dálvit. Boa
zodollui eai leat máŋga massineastadeaddji 
doaimma ávkkálaččat. Doaibmabijut mat geava
huvvojit leat ee. miesseguoddin gárddiid siste, 
biebman, liigegeahčču ja johtin guovlluide gos eai 
leat boraspiret. Doaibmabijut leat sihke bargo- ja 
gollogáibideaddjit, ja dat šaddet dávjá vuostálaga 
boazodili árbevirolaš doaibmavugiiguin. Danne lea 
dehálaš ahte boahttevuođa boraspirehálddašeapmi 
maiddái láhčá dili doalahit ceavzilis boazodoalu mii 
lea ealáhusa árbevirolaš doaibmavugiid vuođul. 

Massimat ráfáiduhtton boraspiriid geažil leat 
lassánan olles boazodilis, ja dilli lea muhtin guovl
luin erenomáš váttis. Stuorra massimat boraspirii
de čuohcá ealáhusa buvttadussii. Váikkuhus lea ee. 
ahte njiedjá njuovvan, go ii sáhte systemáhtalaččat 
válljet maid njuovvá ja optimaliseret sohkabealle- ja 
ahkečoakkádusa seammaláhkai go ovdal. Dat stu
orra erohus gaskal ohccojuvvon ja buhtaduvvon 
boraspiremassima lea lasihan vuostálasvuođa 
gaskal eiseválddiid ja ealáhusa. Danne dárbbaša 
giddet fuomášumi massimiid duođaštanrahčamu
saide. Seammás dárbbaša dárkilat čielggadit regi
onála/guovllu mielde erohusaid massinsivaid hár
rái. Dan ektui go muhtin sajiin Finnmárkkus, de ii 
leat Davvi-Trøndelágas, Nordlánddas ja Romssas 
guorbadeapmi váttisvuohtan. Vaikke ná lea, de leat 
sakka massimat mat čuhcet ealáhusa buvttadussii. 
2008 mielde álggahuvvojit viiddis dutkamat 
duođaštit dáid guovlluid buvttadusa ja massimiid. 

20.2.7.2 Strategiijat ja doaibmabijut – boraspiret 

– Ráđđehus áigu láhčit dili dakkár boraspire
hálddašeapmái mii ii heađuš ahte bisuhuvvo 
árbevirolaš boazodoallu. 

–	 Lea álggahuvvon máŋggajagáš dutkan 
duođašit buvttadusa ja massimiid ja lassi bijus 
vai buorebut diehtá nállelogu birra ja mo ráfái
duhtton boraspiret gozihuvvojit. 

– Ráđđehus áigu joatkit dialogain boazoealáhu
sain jahkásaš čoahkkimiiguin gaskal Biras
gáhttendepartemeantta ja Norgga Boazosáp
melaččaid Riikasearvvi. 

– Ráđđehus áigu 2009 stáhtabušeahtas evttohit 
lasihit eastadeaddji doaibmabijuid rahčamuša 
jahkásaččat 40 miljovnna ruvnnuin. 

–	 Norgga gustojeaddji boraspirepolitihka rám
maid siskkobealde áigu ráđđehus láhčit dili nu 
ahte sáhttá goddit getkkiid daid guovlluin gos 
dábálaš goddinlohpi ii leat njeaidán geatkenáli 
nállemihtidemiid ektui. Dasto galgá boraspi
riid, daid guovlluin gos dat soitet vahágahttit 
guohtonealliid dahje gos guohtoneallit leat 
vuoruhuvvon, jođánit sáhttit daid jávkadit ear
rebivdima, goddinlobiin dahje liigedoaibmabi
juid bokte. Eaktun ná beassat goddit lea ahte 
eai leat eará dohkálaš čovdosat, ja ahte jus ná 
goddá, de dat ii vahágahte náli ceavzima. 

20.2.8 Ođđa minerálaláhka 

Oažžut áigái ođđa minerálalága lea oassin 
ráđđehusa doaibmilis ealáhus- ja guovllupolitihk
kii, mas láhčit dili árvoháhkamii mii lea guovllu 
iežas báikkálaš resurssaid vuođul, nu ahte šaddet 
bargosajit doppe gos olbmot ásset. Ođđa láhka lea 
dehálaš láhčit dili nu ahte riikka minerálariggoda
gat dohkálaččat hálddašuvvojit servodaga ektui. 
Ođđa lágat fertejit servodaga ektui doarvái dárk
kistit olles minerálasuorggi ja mineráladoaimmain 
áimmahuššat servodaga dárbbuid ja sámi 
beroštumiid ja maiddái ealáhusaid ja eanaeaiggá
diid beroštumiid. 

Ráđđehus dáhttu ahte ođđa minerálaláhka 
galgá leat veahkkin lasihit mineráladoaimmaid 
davviguovlluinge, ja láhka lea laktásuvvon 
ráđđehusa davviguovllustrategiijii. Lea dehálaš 
ahte eiseválddit lágaid bokte ožžot sadjái rámmaid 
mat áimmahuššet sihke ealáhusberoštumiid ja 
sámi beroštumiid. Dát sáhtášii bidjat vuođu buori 
ealáhusovdánahttimii daid guovlluide gos leat sámi 
beroštumit. 

Lágat galget deavdit Norgga álbmotriektegeat
negasvuođaid. Dát vástida daid nuppástusaide mat 
leat jo čađahuvvon gustojeaddji báktedoai
bmaláhkii Finnmárkui. Mineráladoaimmain sajái
duvvon boazodoalloguovlluin áigu ráđđehus leat 
veahkkin láhčit dili nu ahte boazodoallu ja 
minerálaiskkadeamit sáhttet heivehit doaimmaset 
nubbi nubbái. Ođđa lágas galgá leat dialoga gaskal 

eiseválddiid, ealáhusa ja boazodili hovden- ja 
hálddašanorgánain, sihkarastin dihtii boazodili 
beroštumiid áimmahuššama. Eiseválddit sáhttet 
biehttalit mineráladoaimma jus erenlossa sámi 
beroštumit dan bearihit. 

Sámedikki mielas dárbbašuvvo ođđa 
minerálaláhka. Go láhka sáhttá váikkuhit sámi kul
tuvrra ávnnaslaš kulturvuođu, de berošta 
Sámediggi das mo ođđa láhka hábmejuvvo. Ealá
hus- ja gávpedepartemeanta čađaha ráđđádalla
miid Sámedikkiin ja Norgga Boazosápmelaččaid 
Riikaservviin nu go galgá stáhta eiseválddiid ja 
Sámedikki gaskasaš ráđđádallanšiehtadusa 
mielde. Maŋŋil go ráđđádallamat leat loahpahuv
von, áigu departemeanta ovddidit láhkaevttohusa 
Stuorradiggái. 

20.2.9 Energiijahuksemat 

Ráđđehusas lea ulbmilin láhčit dili lassi bieggafáp
mohuksemiidda Norggas. Ođđa bieggafápmorust
tegat galget huksejuvvot ceavzilis vuogi mielde, ja 
ollislaš perspektiivvas mas maiddái eará biras- ja 
servodatdeasttat áimmahuššojit buoremus lági 
mielde. Máŋga daid plánejuvvon bieggafápmorust
tegiin leat jurddašuvvon ceggejuvvot Trøndelágas 
davásguvlui. Dát mearkkaša ahte rusttegiid cegge
mat soitet šaddat vuostálaga sámi beroštumiid, ere
noamážit dán guovllu boazodoalu. Bieggafápmo
prošeavttat soitet dasto váikkuhit eanet boazooro
hagaid go daidda maidda dát njuolga guoská. Dát 
lea danne go boazodoalus lea johtti doaibmavuoh
ki, sii johtet jahkodagaid mielde daid guohtumiid
da. Datte lea eahpevissis man stuorra negatiivva 
váikkuhusat bieggamillopárkkaid ceggemis lea 
bohccuide ja boazodollui. Dál eai leat vuos nu 
máŋga iskkadeami dán hárrái, ja iskkademiin mat 
leat čađahuvvon leat iešguđetlágan loahppabohto
sat. Danne lea dehálaš ahte juohke áššis iskkaduv
vojit váikkuhusat bures. 

Dusten dihtii muhtin hástalusaid bieggafápmo
rusttegiid ceggemis boazodoalloguovlluin, lea 
Boazodoallohálddahus ovttas NVE:in almmuhan 
raportta. Raportii lea čohkkejuvvon dat dutkan mii 
dássážii lea dahkkon, ja boazodoallu rávvejuvvo mo 
galgá dahkat huksejeaddjiid ja almmolaš proseas
said ektui, ja huksejeaddjit rávvejuvvojit mo sáhttet 
garvit dárbbašmeahttun stuorra vahágiid boazo
dollui. 

Vai bieggafápmorusttegiid hárrái šattašii 
ollislaččabut plánen, lea Oljo- ja energiijadeparte
meanta ja Birasgáhttendepartemeanta ovttas álg
gahan guokte gaskaoami. 2005 rájes lea čađahuv
von fáddálaš riidoárvvoštallan visot dieđihuvvon ja 
ohccojuvvon bieggafápmoprošeavttain, main boa

zodoallu lea okta riidofáttáin. Dán barggus lei vel 
Eanandoallo- ja biebmodepartemeanta ja Bargo- ja 
searvadahttindepartemeanta fárus. 2007 dohkke
huvvojedje nationála njuolggadusat bieggafápmo
rusttegiid plánemii ja báikki válljemii. Njuolggadu
sat máinnašit dehálaš deasttaid maid galgá áim
mahuššat plánedettiin, nugo boazodoalu, eará sámi 
ealáhusberoštumiid ja sámi kulturmuittuid ja -bir
rasiid. Bieggafápmohuksemis berrešii gal cegget 
stuorát rusttegiid, dohko gos leat doarvái ja heiv
volaš biekkat, ávkkálaš infrastruktuvra ja gos 
vuostálasvuohta eará deasttaiguin dohkkehuvvo. 
Njuolggadusaid mildosis máinnašuvvojit meannu
danprosedyrat bieggafápmoáššiide sámi guovlluin. 

Njuolggadusat aiddostahttet ahte galgá 
geahččalit bures mielváikkuhit plána- ja 
konsešunproseassain go galgá čielggadit čuozahu
said, gávnnahan dihtii dakkár huksenguovlluid 
maid dohkkehit earret eará sámi beroštumit. Gos 
leat garra huksenberoštumit rávvejuvvojit fylkka
gielddat ráhkadit regionála bieggafápmoplánaid, 
vai guoskevaš guovllut árvvoštallojit ollislaččat ja 
plána- ja konsešunmeannudeapmi nannejuvvo. 
Lassin lea vel Oljo- ja energiijadepartemeanta ja 
Birasgáhttendepartemeanta ráhkadan oaivadeami 
mii čiekŋuda mo regionála plánabargu sáhttá 
čađahuvvot. Oaivadeamis lea biddjon nu ahte bieg
gafámu regionála plánaid plánavuđđui gullá ahte 
galgá kártet daid guovlluid mat leat dehálaččat boa
zodollui. 

Smávit čáhefápmorusttegiid huksen lea 
maŋimuš jagiid sakka lassánan. Dan oktavuođas 
lea Oljo- ja energiijadepartemeanta ovttasráđiid 
Birasgáhttendepartemeanttain mearridan njuolg
gadusaid smávit čáhcefápmorusttegiidda. Njuolg
gadusain leat oaivadeamit daidda fylkkagielddaide 
mat áigot ráhkadit regionála plánaid smávit čáhce
fápmorusttegiidda, muhto Norgga čázádat- ja ener
gidirektoráhttage galgá daid atnit konsešunmean
nudeamis. Fylkkagielddat ávžžuhuvvojit njuolgga
dusaid bokte vuoruhit ráhkadit plánaid dakkár 
guovlluid várás, gosa máŋggas áiggošedje hukset 
ja dakkár guovlluid várás, gos huksemat dáidet 
šaddat vuostálaga eará deasttaiguin. Boazodoal
loguovlluin ávžžuhuvvo ahte dán ealáhusa deasttat 
leat plánain mielde sierra čielggadanfáddán. Kul
turmuittut ja kulturbiras, maiddái sámi, leat eará 
ávžžuhuvvon čielggadanfáttát. Ovttaskas áššiid 
konsešunmeannudemiin galget árvvoštal
lanvuđđui gullat boazodoallu, sámi kulturmuittut ja 
eará sámi beroštumit. 

Geahča maiddái Sámedikki 2007 jahke
dieđáhusa čuoggá 4.6. 

20.3 Boazodoallu 

Dál doaimmahuvvo sámi boazodoallu várre- ja 
meahcceguovlluin Finnmárkkus, Romssas, Nord
lánddas ja Davvi-Trøndelágas, ja Møre og Roms
dal, Mátta-Trøndelága ja Hedmárkku osiin. 

Boazodoallu doaimmahuvvo oktiibuot riikka 
lagabui 140 gielddas, ja areálas mii buohkanassii 
lea sullii 40 pst. Norgga eananareálas dahje sullii 
140 000 km2. Muđui leat Norgga boazodoallit 
hálddašan guohtumiid Ruoŧas Norgga ja Ruoŧa 
gaskasaš guovvamánu 9. b. 1972 guohtonkon
venšuvnna mielde. Vástideaddji leat ruoŧa boazo
doallit hálddašan guohtumiid Norggas. Dát kon
venšuvdna loahpahuvvui cuoŋománu 30. b. 2005, ja 
dál leat Ruoŧain šiehtadallamat ođđa guohtonkon
venšuvnna hárrái. Čujuhuvvo muđui dáidda 
Od.prp. nr. 75 (2004–2005) ja Árv. O.nr. 98 (2004– 
2005). 

Sámi boazodoallu lea hálddahuslaččat juhkkon 
6 boazoguvlui, mat fas leat juhkkon boazooroha
gaide, oktiibuot 82. Juohke orohagas doaimma
huvvo boazodoallu ovtta dahje máŋgga siiddas. 
Siiddat siskkildit ovtta dahje moadde siidaoasi. 
Juohke siidaoasis leat dávjjimusat máŋga boazoeaig
gáda ja juohkehaččas boazomearka. Ealáhusas 
ledje oktiibuot 556 siidaoasi njukčamánu 31. b. 
2007. Badjelaš 2850 olbmo gullet dáid siidaosiide. 
Sámi boazodoalu eanaš oassi lea Finnmárkkus, gos 
leat 398 siidaoasi ja vádjit 2100 olbmo. Cuoŋománu 
1. b. 2007 lei boazolohku giđđaealus (ovdal miesse
guoddima) sámi boazoguovlluin sullii 229 000. 

Boazodoallu geavvá arktalaš buvttadansyste
mas mas ávkkástallá bohcco heiveheami davvi tai
gai ja tundrai. Boazu lea fysiologalaččat ja luonddus 
heivehuvvon dan luonddubirrasii, sihke go johtilit 
šaddá oanehis ja garra geassejahkodagas, ja geah
peduvvon doaimmas ja energimassimis dálvvi 
mielde. Doaimmaheaddjit ávkkástallet vel bohcco 
heivehemiid go jahkodagaid johtet ealuiguin 
guohtumiid gaskka. Bohcco lunddolaš johtin ja 
dan johtti doaibmavuohki lea dáid guovlluid 
optimála buvttadeami geađgejuolgečorgi ja boazo
doallokultuvrra vuođđu, nu go dan birra dál diehtit. 

Boazodoalus ealáhussan leat máŋga buori 
beali. Dat ovddasta álgoálggus buori ja jierpmálaš 
resursaávkkástallama marginála várre- ja meahc
ceguovlluin. Dat lea oassin ealáhuslaš girjáivuhtii, 
ja dat lea sámi kultuvrra guovddáš guoddin. Boazo
doallu ealáhussan, kultuvran ja eallinvuohkin lea 
máŋggaláhkai áibbas erenomáš sihke nationála ja 
riikkaidgaskasaš oktavuođas. Danne dat ánssáša 
buori fuomášumi ja guovdilastima dahkkár doaim
main mat sáhttet sihkarastit, ovddidit ja nannet 
ealáhusa. Lassin lea vel dehálaš leat dihtomielas 

dan buorrevuhtii mii boazodoalus lea, go bisuha 
ealáhusaid ja almmolaš bálvalusaid boaittobeal 
Norggas. Máŋgga sajis lea boazodoallu ealli giliide 
dat guovddáš váikkuheaddjin. 

20.3.1	 Boazodoallopolitihka bajimus 
ulbmilat ja váikkuhangaskaoamit 

Dat ulbmilat ja rávvagat mat leat vuođđun boazo
doallopolitihkkii leat mielde Sd.dieđ. nr. 28:s (1991– 
1992) Nana bissovaš boazodoallu, ja dat muddemat 
ja ođđa momeanttat mat leat deattuhuvvon Stuorra
dikki meannudettiin jahkásaš boazodoallošiehta
dusproposišuvnnaid ja jahkásaš stáhtabušeahta 
meannudettiin. Váldostrategiija lea ásahit ceavzilat 
boazodoalu. Dáinna oaivvilduvvo dakkár boazo
doalu mas lea ekologalaš, ekonomalaš ja kultuvrralaš 
ceavzilvuohta. Dát golbma mihtu leat gaskaneaset 
oktavuođas: Ekologalaš ceavzilvuohta bidjá vuođu 
ekonomalaš ceavzilvuhtii ja ekologalaš ja eko
nomalaš ceavzilvuohta ovttas dahket vejolažžan 
ovddidit kultuvrralaš ceavzilvuođa. 

Dat guokte guovddáš gaskaoami mainna 
galggašii juksat boazodoallopolitihkalaš mihtuid 
leat boazodoalloláhka ja boazodoallošiehtadus. 
Ođđajagimánus 2007 ovddidii ráđđehus ođđa boa
zodoalloláhkaevttohusa. Stuorradiggi dohkkehii 
lága ja dat bođii fápmui suoidnemánu 1. b. 2007 
rájes. Ođđa lága ferte geahččat ráđđehusa ja Stuor
radikki ceavzilis boazodoalu mihtu oktavuođas. 
Dat ođđa láhka lea dehálaš veahkkin ollislaš boazo
doallopolitihka barggus, mas visot gažaldagat 
árvvoštallojit ovttas. Láhka lea vuođđuduvvon dasa 
ahte boazodoallu lea biologalaš resurssaid duoh
ken, ja ahte dáid atnin ferte leat ceavzil guhkitáiggi 
perspektiivvas. Boazodoallu lea ealáhus, seammás 
go das lea guovddáš mearkkašupmi sámi kultuvrii. 
Dál lea láhččon ahte ealáhusas sáhttá leat eanet 
siskkáldas hovden. Seammás leat hábmejuvvon 
ráŋggáštanregelat mat addet eiseválddiide láhka
vuođu čuovvolit, daid háviid go siskkáldas iešstiv
rejupmi ii doaimma, dahje go dat dárbbášuvvo 
resursavuođu dahje eará servodatberoštumiid dih
tii. 

Dál bargojuvvo diehtojuohkimiin boazodoalu 
ektui, man áigumuššan lea ahte ealáhusas ohppet 
lága mearrádusaid birra, nu ahte dat ođđa gaska
oamit bohtet sadjái nu johtilit ja beaktilit go vejolaš. 
Erenomáš dehálaččat leat geavahanregeliid mear
rádusat, ja boazodoalliide galgá bures čilget mo 
geavahanregelat ráhkaduvvojit. Dohkkehuvvon 
geavahanregelat šaddet resursahálddašeami 
vuođđun ovddasguvlui, ja leat eaktun dasa ahte 
lágas galget máŋga mearrádusa muđui geavahuv
vot, masa gullet mearrádusat oalgeordnejuvvon 

rekrutterenoasi ođđaásaheami ja ásaheami birra. 
Dán diehtojuohkimis leat sihke čálalaš dieđut, 
diehtojuohkinčoahkkimat ja njuolga oaivadeapmi. 

Boazodoallošiehtadus lea boazodoallolága 
bálddas dat dehálamos gaskaoapmi juksat boazo
doallopolitihka mihtuid. 2007/2008 boazo
doallošiehtadusas lea dábálaš rámma 97 milj. 
ruvnno. Dát lea 4,5 milj. ruvnno lasáhus 2006/2007 
boazodoallošiehtadusa ektui. Boazodoallošiehta
dusa dehálamos mihttun lea láhčit dili bohcco
bierggu lassi johtui, ja oalgguhit ealáhusa eanemus 
vejolaš njuovvamii ja árvoháhkamii dihto rámmaid 
siskkobealde. Dat doaimmat mat leat 2007/2008 
boazodoallošiehtadusas, masa maid gullá joatkit 
sierra árvoháhkanprográmmain boazodili várás, 
nannejit dan joraheami mii lea maŋimuš jagiid 
leamaš boazodoallošiehtadusa gaskaomiin, nama
lassii eanet ealáhusguvlui, ja heiveheapmi daid 
boazodoalliide guđiin lea boazodoallu váldo
ealáhussan. Dál lea ođđa boazodoallošiehtadus 
sohppojuvvon 2008–2009 šiehtadusjahkái, mas 
gaskaomiid geavaheapmi jotkojuvvo dáinna hált
tiin. Stuorradiggi eaktuduvvo dábálaš láhkai 
meannudit proposišuvnna ovdal geasi. 

Jahkásaš boazodoallošiehtadallamiid okta
vuođas lea Sámedikkis áicisajádat, ja čuovvu 
šiehtadallamiid. Ovdal šiehtadusšiehtadallamiid 
meannuda Sámediggi iežas árvalusaid boahttevaš 
šiehtadallamiidda. Dán árvalusa vuođul, dollo 
čoahkkin gaskal Sámedikki ja Eanandoallo- ja bieb
modepartemeantta politihkalaš jođihangotti ovdal 
go Stáhta ovddida fálaldagas. Geahča maiddái 
Sámedikki 2007 jahkedieđáhusa čuoggá 10.5. 

20.3.2	 Hástalusat 

Boazodoalu hástalusat leat ollu ja seagážat. Ain lea 
muhtin sajiin Finnmárkkus viehka stuorra hástalus 
gaskavuođas gaskal dan maid guohtumat girdet ja 
resursavuođu. Dasto váilot dán guovddáš boazo
doalloguovllus moanat rámmaeavttut boazodoalu 
hárrái. Stáđis rámmaeavttut boazoealáhussii lea 
dárbbašlaš eaktun jus galggaš sáhttit ásahit oadje
basvuođa ja einnostanvuođa boazodilis, ja juridih
kalaš gaskaomiide beaktilis čuovvoleami. Dán 
oktavuođas gullet rámmaeavttut guovllu-, orohat
ja siidarájáide, guohtonáiggiide ja boazolohkui. 
Romssa boazoguvlui lea váldohástalussan unnán 
dálveguohtun, stuorra massimat boraspiriid geažil 
ja oppalaš heajos ekonomiija. Nordlándda ja Davvi-
Trøndelága boazoguovlluide lea váldohástalussan 
sihkarastit areálaid ja go leat stuorra massimat 
boraspiriid geažil. Mátta-Trøndelága/Hedmárkku 
boazoguvlui lea váldohástalussan sihkarastit buriid 
doaibmalaš diliid, ja doarvái areálaid maŋŋil go 

boazodoallu máŋggaid vuoigatvuođanákkuid čađa 
eanaeaiggádiiguin, lea guovllus massán guohton
eatnamiid. Dasto lea visot guovlluid hástalussan 
ealáhusdoalliide lasihit árvoháhkama ja buoridit 
buvttadan- ja gálvojohtolađđasiid gaskasaš oktii
ordnema. 

Sihkarastit, ovddidit ja nannet boazoealáhusa 
mearkkaša gáibideaddji hástalusaid sihke ealáhus
sii ja hálddašeapmái. Resurssalaš hástalusaid ferte 
johtilit čoavdit. Dán barggus lea iešguđet doaim
maheaddjiid gaskasaš oktasaš duohtavuohtaádde
jupmi ja ovttasdoaibma mearrideaddji eaktun. Dát 
gáibida nana diehtodási politihkkáriid ja eiseváld
diid gaskkas, boazodoalu iešguđet beliid birra ja 
nuppástuhttinproseassaid ja sivvadilálašvuođaid 
ektui. Dušše oktasaš rahčamušaid ja ovttasbarggu 
bokte lea vejolašvuohta juksat daid mihtuid mat 
leat biddjon. 

20.3.3	 Boazodoalu rámmaeavttuid 
mearrideapmi 

Čielga rámmaeavttut boazoealáhussii lea eaktun 
juksat ceavzilis boazodoalu mihtu. Eiseválddiide 

lea danne vuoruhuvvon doaibman mearridit vái
levaš rámmaeavttuid. Dát guoská mearridit rájáid 
gaskal boazoguovlluid, orohagaid, siiddaid, ja 
guohtonáiggiid ja boazologu. 

Ráđđehus lea erenomážit gidden fuomášumi 
mearridit dárbbašlaš rámmaeavttuid ođđa boazo
doallolága implementerema oktavuođas, ja sierra 
doarjagiid bokte lea láhččon nu ahte orohagat joh
tilit ožžot ráhkaduvvot geavahanregeliid, maiddái 
guohtongeavahanregeliid ja siiddaid bajimuš boa
zologu. 

20.3.4	 Boazodoalu areálat 

Boazodoallu lea ealáhus mii lea areálaid duoh
ken, sihke marginála guohtoneatnamiid ja bohcco 
dárbbus máŋggalágan jahkodatguohtoneatna
miidda ja daid gaskasaš johtolagaid geažil. 
Olmmošlaš doaibma boazoguohtumiin boahtá las
sin dan muosehuhttima mii lea luonddus, earret 
eará boraspiriid geažil, mat álo leat leamaš doppe 
gos bohccot leat. 

Visot boazoguovlluide lea oktasaš dat ahte eai 
leat ollu bohccot (boazolohku juohke km2) hui 

Boksa 20.1  Lulli-Trøndelága várreguovlluid oktasaš politihkka 

Sámediggi, Eanandoallo- ja biebmodeparte- dašeami ja molssaevttolaš ealáhusovdánahttima 
meanta, Bargo- ja searvadahttindepartemeanta gáibádusaid hárrái. Dákkár perspektiivvas lea 
ja Birasgáhttendepartemeanta leat mielde fylkkamánni čujuhan ahte dál lea dehálabbo go 
čađaheamen prošeavtta Bedre dialog mellom goassige ovdal ahte sierranas beroštumit 
kommunene og reindriftsnæringen/forvaltingen – ságastallagohtet ja gávdnet oktasaš vuođu mo 
Felles politikk for fjellområdene. Prošeavtta ovttas eallit ja ovttas bargat. Ovttasbargo
jođiha fylkkamánni, ja boazodoallohálddahus ja prošeavttas leat mielde moanat doaimmahead
boazodoalu guovllustivra leat dehálaš oassálas- djit ealáhusain, hálddašeamis ja politihkas. 
tit. Vuolggasadjin lea dáhttu ovddidit oktasaš ádde-

Prošeavtta duogáš lea ahte Mátta-Trøndelága jumi daid riidduide mat leat regiovnnas ja ásahit 
várreguovlluin, mat leat Essand, Riast-Hyllingen oktavuođa ja dialoga iešguđet beroštumiid 
ja Femund boazoorohagaid oassin, leat riiddut gaskka. 
areálageavaheami dáfus, vuosttažettiin barta- Prošeavtta vuosttaš muttus galget boazo
huksema ja meahccejohtolaga oktavuođas. Boa- guovllus daid maŋimuš 30–40 jagiid teknalaš 
zoealáhus dovdá iežas duvdojuvvon eret go lea duohtadeamit kártejuvvot ja guorahallot mo dát 
dađis eanet doaibma boazoguohtoneatnamiin ja leat váikkuhan boazodillái. Guoskevaš dutkan 
daid lahka. Eanaeaiggádat dovdet ahte sin geavahuvvo, ja dan oktasaš deaivvavuođu 
vejolašvuođat ealáhusovdánahttimis meahcis/ vuođul galgá digaštallan jotkojuvvot. Dialoga
várreguovlluin gáržžiduvvojit sámi ealáhus- konferánsa dollojuvvui njukčamánus 2007. 
doaimma geažil. Areálageavahanriiddut leat Máŋga raportta galget čállojuvvot prošeavtta 
belohahkii bistán máŋggaid buolvvaid, muhtin barggadettiin, ja loahpparaporttas galgá gávnna
riiddut leat čovdojuvvon, earát leat fas ihtán áiggi hit ávkkálaš doaimmaid riidduid čoavdimii. 
mielde. Boazodoallu ja eanadoallu leat dán guovl- Prošeavtta galggašii sáhttit geavahit dakkár 
lus guokte lobálaš ealáhusa, main goappašiin guovlluinge riikkas gos leat sullasaš riiddut. 
leat stuorra hástalusat  rašonaliserema,  ođđajurd

stuorra areálain. Vaikke eai leat ollu bohccut orohat
dásis, de sáhttet duohtadeamit boazoguohtumiin 
liikká leat viehka mearkkašahttin boazodollui. Boa
zodoallu geavvá gávcci sierranas jahkodatguohtu
miin. Juohke jahkodagas leat ráddjejuvvon areálat 
maid sáhttá atnit guohtumii, ja sáhttá šaddat nu 
ahte olles eallu ferte čohkkejuvvot uhca guvlložii. 
Dát lea áinnas giđđadálvvi go eanaš guohtun ii leat 
olámuttus go lea muohttaga ja jieŋa vuolde. Dalle 
leat viehka ollu bohccot daid areálain gos lea guoh
tun, ja dát kapasitehta lea mearrideaddjin dasa 
galle bohcco orohagas sáhttet leat guohtumiin jagi 
botta. 

Boazoguohtumiin leat maŋimuš logenearjagi 
sakka lassánan duohtadeamit ja muosehuhttimat. 
Njuolga váikkuhusat duohtademiin ja muosehuht
timiin sáhttet leat ahte massá oalát daid guohtu
miid maidda huksejuvvo dahje gilvojuvvo, ja ahte 
bohtet hehttehusat bohccuid johtolagain. Eahpe
njuolga váikkuhusat sáhttet leat boddosaš massimat 
dahje guohtumiid das birra ii sáhte nu bures geava
hit, ja lassibargi boazodoallái ja hušša bohccuide. 
Máŋga smávit duohtadeami ja muosehuhttima 
ollislaš beaktu lea dávjá stuorát go oktiibuot buot 
duohtadeamit galggašedje bearihit. Dát lea danne 
go guohtumat biđgejuvvojit bihtáide, maid lea vát
tis ovttastahttit bohcco dárbbuide go galget leat 
maŋŋálas «rabas guovllut» ja johtolagat. Boazo
guohtumiid ná fragmenteren lea leamaš, ja veadjá 
ain leat, okta daid duođalamos áitagiid dálá boazo
dollui. 

Stuorra hástalussan lea oažžut áddejumi boazo
dili areáladárbui ja mo iešguđet doaimmat váikku
hit boazodoalu. Buoret áddejupmi šaddá ee. go 
gulahallá guoskevaš beroštumiiguin, ležžet dal 
almmolaš dahje priváhta beroštumit. Boazodilli 
ferte ieš leat doaibmi dán barggus ja searvat daid 
arenain gos areálaatnima eavttut digaštallojit ja 
mearriduvvojit. Dasto lea dehálaš ahte boazodoalu 
areálaatnin boahtá oidnosii buvttadeaddji ja 
doaibmi boazodoalu bokte. 

Sihkarastin dihtii boahttevaš birgennávccalaš 
boazodoalu, dárbbašuvvo buorebut sihkarastit 
boazodoalu areálaid, ja áinnas daid areálaid mat 
dárbbašuvvojit ceavzilis boazodollui. Vai dán oažžu 
áigái, de lea Eanandoallo- ja biebmodepartemeanta 
nugo boazodili ovddasvástideaddji fágadeparte
meantan, oaidnán dárbbašlažžan nannet departe
meanttaidgaskasaš ovttasbarggu, ja dan bokte láhčit 
dili nu ahte sámi boazoguovlluin eanet jurddaša 
ollislašvuođa areálahálddašeami dáfus. Bargu lea 
lágiduvvon prošeaktan. Prošeavtta hovde stivren
joavku mas guoskevaš departemeanttat leat mielde, 
nugo Eanandoallo- ja biebmodepartemeanta, 
Birasgáhttehdepartemeanta, Gielda- ja guovlo

departemeanta, Bargo- ja searvadahttindeparte
meanta, Oljo- ja energiijadepartemeanta, Suodjalus
departemeanta ja Justiisadepartemeanta. Stivren
joavkku jođiha Eanandoallo- ja biebmodeparte
meanta. Joavku ovddasvástida oainnusin oažžut ja 
konkretiseret dárbbuid ja vejolašvuođaid, ja juoh
kit ovddasvástádusa daid doaibmasurggiid čuov
voleami ektui maid stivrenjoavku dáhttu dárkilat 
čielggadit ja árvvoštallat. Dás eaktuduvvo ahte dan 
čuovvolit ovddasvástideaddji departemeanttat, 
dahje jo departemeanttaidgaskasaš bargojoavkkut 
mat addon mandáhta ja áigemeari siste, raportere
jit stivrenjovkui. Dáid raporttaid vuođul sáhttá stiv
renjoavku ovddidit konkrehta doaibmaevttohusaid 
ovddasvástideaddji departementii. Evttohusat 
sáhttet ee. guoskat gustojeaddji regeliid nuppástu
saide, ja evttohusaide mat láhčet dili buoret dialogii 
ja ovttasdoibmii gaskal boazodili ja eará meahcce
geavaheaddjiberoštumiid. Earret dan ahte evttohu
sat sáhttet leat veahkkin juksat prošeavtta mihtuid, 
de galget evttohusat vel leat veahkkin deavdit nati
onála ja riikkaidgaskasaš geatnegasvuođaid sámi 
boazodili ektui. 

20.3.4.1	 Areálahálddašeapmi 
boazoguohtuneatnamiin 

Plána- ja huksenláhka lea guovddáš láhka boazo
guohtoneatnamiid areálahálddašeamis. Boazo
doalu guovllustivrrat leat gulaskuddanásahus ja 
vuosttušeiseváldi gielddaplána areálaoasi ja mud
denplánaid ektui, ja dat sáhttet váidit sierralohpe
mearrádusaid. Guđege boazoguohtonguovlluid 
boazodoallohálddahus lea dáid áššiide fágalaš 
ráđđeaddi orohatstivrraide ja guovllustivrraide, ja 
guovllustivrraid čállingoddi. 

Ráđđehus lea Plánaláhkalávdegotti evttohusa 
vuođul ovddidan Od.prp. mas lea plána- ja huksen
lága ođđa plánaoassái evttohus, gč. 7.6 ja 20.2.1 
kap. Láhkaevttohusas lea ráđđehusa mielas leamaš 
dehálaš láhčit dili nu ahte boazodoalu areáladilli 
sáhttá buoriduvvot, dan bokte ahte plánat garra
sabbot galget oainnusin oažžut boazodili dárbbu ja 
beroštumiid. Seammás láhččo dilli nu ahte boazo
dili beroštumit galget áimmahuššot iešguđet plána
proseassain. Evttohus sisttisdoallá ee. ahte lága 
mielde galget plánat sihkarastit sámi ealáhusaid 
luondduvuođu, ja leat veahkkin čađahit riikkaid
gaskasaš konvenšuvnnaid lága ovddasvástádus
suorggi siskkobealde. Dán oktavuođas čujuhuvvo 
ahte eamiálbmogiid vuoigatvuođaid suodjaleamis 
areála- ja plánaoktavuođas lea ON-konvenšuvdna 
1966 siviila ja politihkalaš vuoigatvuođaid hárrái 27 
artihkal hui guovddážis. Dát guoská vel 1992 kon
venšuvdnii biologalaš máŋggabealátvuođa birra, ja 

ILO-konvenšuvdnii nr. 169 eamiálbmotvuoigat
vuođaid birra. 

Dasto láhččo láhkaevttohusas dilli nu ahte gal-
get leat oktasaš plánenbarggut daid guovlluin main 
stáhta, regionála plánaeiseválddit ja gielddat ovttas 
ovddásvástidit čoavdit dakkár plánabargguid main 
lea regionála dahje nationála mearkkašupmi. Plá
nat mat sihkarastet boazodoalloareálaid sáhttá leat 
dakkár guovlu. Regionála plánaid sáhttá ráhkadit 
dakkár áššiide mat gusket máŋgga gildii. Dákkár 
plána dárbbu galgá fylkkadiggi (regionála plánaei
seváldi) mearridit, ovttasráđiin guoski gielddai
guin ja orgánaiguin, ja mearridettiin regionála plá
nastrategiija. Dákkár plánii sáhttá dohkkehuvvot 
plánamearrádus mii sáhttá gieldit álggahit dárkilat 
čilgejuvvon huksen- ja rusttetdoaimmaid. 
Ráđđehus čujuha ahte boazodoalu ektui dárbbaša 
rasttildit máŋgga gieldda rájáid, go bohccot 
dárbbašit máŋggalágan ealáhaga jagi botta, mii fas 
dávjá mearkkaša ahte rasttilduvvojit gielddaráját ja 
fylkkaráját. 

Boazodoalloberoštumit bohtet vel dasto čielga
sabbot ovdan láhkaevttohusas, go leat evttohuvvon 
ođđa regelat areálaulbmiliid, deastaavádagaid ja 
mearrádusaid hárrái. Namuhuvvon nuppástus
evttohusat oktan sierralohpemearrádusa gáržžide
miin ja go boazodili vuosttušlohpi iešguđet plá
naide joatkkašuvvo, leat Ráđđehusa árvvoštalla
miid mielde dehálaččat go galgá sihkarastit 
boahtteáiggi areálavuođu ceavzilis boazodollui. 
Evttohuvvo vel ahte Sámediggi oažžu vuoigatvu
ohta ovddidit vusttuša plánaide daid áššiin mat leat 
sakka mearkkašahttin sámi kultuvrii ja ealáhus
doaimmaheapmái. Go leat vuostálasvuođat boazo
doalloberoštumiin, de galget guovllustivrrat čilget 
ealáhuslaš árvvoštallamiid, ja Sámediggi galgá fas 
čilget eanet oppalaš politihkalaš árvvoštallamiid. 

20.3.4.2	 Boazodoalloareálaid árvoluohkádeapmi 

Gieldda ja regionála areálahálddašeamis lea 
hástalussan ahte ii leat makkárge árvoklassifiseren 
boazodoalu areálaatnima hárrái. Boazodoalloháld
dahusas lea vuoruhuvvon bargun ráhkadit vuogi 
mo lokaliseret daid areálaid mat leat dehálaččat 
sihkarastit ceavzilis boazodoalu. Vuohki galgá 
vuolggahuvvot dálá areálageavahankárttaid árvo
klassifiseremis. Areálageavahankárttat leat oroha
gaid mielde digitála kárttat, ja gokčet visot boa
zoguohtoneatnamiid Norggas. 

Ráđđehus čujuha leat dehálažžan ahte boazo
doallu oassálastá árvoklassifiserema ráhkadeami 
oktavuođas. Kárttat leat dehálaš veahkkin gieldda 
ja fylkkagieldda plánaproseassaide, go dat čalm
mustahttet boazodoalu areálaatnima, ja soitet sáht

tit stivret dárbbašlaš doaimmaid dakkár guovlluide 
mat eai nu garrasit váikkut boazodoalu. Dát ii 
mearkkaš ahte maŋimuš namuhuvvon guovllut 
adnojit luvvejuvvon boazodoaluss dahje eai leat 
dasa mávssolaččat. 

20.3.4.3	 Váikkuhusčielggademiid 
láhkaásahusat 

Váikkuhusčielggademiid láhkaásahusat leat 
dehálaččat veahkkin kártet iešguđetlágan plánaid 
ja doaibmabijuid vejolaš váikkuhusaid boazodollui. 
Gustojeaddji láhkaásahus váikkuhusčielggademiid 
birra plána- ja huksenlága vuođul, bođii fápmui 
cuoŋománu 1.b. 2005. Dan ektui go ovdalis 
láhkaásahus, dagaha ođđa láhkaásahus ahte dárki
lat definerejuvvon doaibmabijuid ja plánaid geažil, 
soaitá fertet čielggadit váikkuhusaid jus dain soitet 
leat váikkuhusat boazodollui. Dasa lassin deattu
huvvo ahte doaibmabiju dahje plána váikkuhusaid 
árvvoštallamis, de galgá árvvoštallat doaibmabiju 
kumulatiivva mihtilmasvuođa eará čađahuvvon ja 
plánejuvvon doaibmabijuid ektui dan doaibmabiju 
váikkuhanguovllus. Doppe gos boazodoallo
beroštumiide dát čuohcá, galget plánaid ja doai
bmabijuid ollislaš beavttut árvvoštallot juohke boa
zoorohagas. Dasto lea boazoáiddi guhkkodat oani
duvvon 50 km:s 30 km:i go galgá árvvoštallot galgá 
go das čielggadit váikkuhusaid. 

20.3.4.4	 Boazodoalu bággolonistanohcamat 
Lulli-Trøndelágas/Hedmárkkus 

Boazodoallovuoigatvuođa geográfalaš duhkodat 
lea dakkár fáddá mii maŋimuš jagiid lea leamaš 
guovddáš áššin. Fuomášupmi lea sakka leamaš Ali
musrievtti mearrádusa vuođul 1988 Korssjøfjell
áššis. Alimusriekti gávnnahii ahte dihto dárkilat 
čilgejuvvon guovllus boazoguovlluid 
hálddašanrájáid siskkobealde, ii lean ásahuvvon 
boazodoallovuoigatvuohta dološ áiggi rájes gea
vaheami vuođul. Dán duomu rádjai ledje sihke 
ealáhusa ja hálddašeami beales bidjan vuođđun 
ahte boazoguovlluin lei vuoigatvuohta boazodollui. 
Sd.dieđ. nr. 28:i (1991–92) Nana bissovaš boazo
doallu, giddejuvvui dán dilálašvuođas sakka 
fuomášupmi, ja evttohuvvojedje nuppástusat boa
zodoalloláhkii. Vai galggai čoavdit boazodoallo
vuoigatvuođa geográfalaš duhkodatgažaldaga, de 
nuppástuhttui boazodoalloláhka 1996:s nu ahte 
lágas boahtá njuolga ovdan ahte boazosáp
melaččaid vuoigatvuođat ja geatnegasvuođat 
gustojit sámi boazoguovlluid dálá rájáid siskko
bealde, earret jus eará ii čuovo sierra riektediliid. 
Lassin vel nuppástuhttui boazodoallolága bággo



215 2007– 2008 Sd.dieđ. nr. 28 
Sámepolitihkka 

lonistanvuođđu nu, ahte stáhta sáhttá addit lobi 
bággolonistit boazodoallovuoigatvuođa vejolaš 
areálaid sámi boazoguovlluin, ja dalle go duopmo
stuolut leat gávnnahan ahte boazodoallovuoigat
vuohta ii gusto. 

Alimusriekti celkkii duomu 1997:s Aursun
denáššis. Alimusriekti gávnnahii ahte ovtta guovl
lus sámi boazoguovllud hálddašanrájáid siskko
bealde, ii lean ásahuvvon boazodoallovuoigatvuohta. 
1998/1999 šiehtadusa boazodoallošiehtadallamiid 
oktavuođas ovddidii Norgga Boazosápmelaččaid 
Riikasearvi (NBR) gáibádusa ahte eiseválddit gal-
get dárkilat čielggadit mo áigot čuovvolit dan dili 
mii lea čuožžilan máttasámi guovlluin maŋŋil Ali
musrievtti duomu Aursundenáššis. Dalá 
Ráđđehusas bođii čielga dáhttu ahte galgá sihka
rastit máttasámi boazodoalu ealáhusvuođu, ja eak
tuduvvui ahte dát sihkarastin vuosttažettin galggai 
leat láigošiehtadusaid bokte. Čujuhuvvo Sd.prp. nr. 
49:i (1997–98) ja Sd.dieđ. nr. 18:i (1997–98). 1998 
gáibidii Riast-Hylling boazoorohat boazodoallolága 
§ 31 vuođul bággolonistit boazoealáhaga daid 
guovlluin mat siskkilduvvojit Alimusrievtti 1897 ja 
1997 mearrádusaide, sullii 121 njealljadaskilomeh
tera areála. Dasto sáddii Femunden boazoorohat 
1999:s bággolonistangáibádusa boazoealáhahkii 
sullii 260 njealljadaskilomehtera areála Korssjøfjel
letis ja dan birrasiin. 

Bággolonistanohcama vuođul nammadii 
Eanandoallo- ja biebmodepartemeanta šiehtadal
lanlávdegotti man mandáhtan lei ráhkadit guh
kesáiggi guohtonšiehtadusevttohusa Aursunden
guvlui. Stáhta šiehtadallanlávdegoddi lágidii 
šiehtadallamiid ja soabai boazoguohtonšiehtadusa 
nammaduvvon eanaeaiggátlávdegottiin mii ovdda
stii eanaš eanaeaiggádiid. Boazoguohtonšiehtadus 
mearkkašii ee. sullii 40 km maŋŋálas rádjaáiddi 
ceggama. Maŋit áiggis čájehuvvui ahte dušše 
38 pst. eanaeaiggádiin dáhtto guorrasit sohppojuv
von šiehtadussii. Dasto muitalii Riast-Hylling boa
zoorohat ahte eai sáhttán dohkkehit šiehtadusa, ja 
doalahedje bággolonistanohcamušaset. 

Maŋŋil máŋga oktavuođačoahkkima sáddejuv
vui 2003 čavčča ođastuvvon šiehtadus vuolláičálli
mii guoski eanaeaiggádiidda Aursunden davá
bealde. Eanaš eanaeaiggádat guorrasedje dán šiehta
dussii. Sámediggi, boazodoallu, dan stivrenorgánat 
ja luonddugáhttenberoštumit eai datte dorjon 
šiehtadusa sisdoalu. Vaikke nu lei, de sáddii Eanan
doallo- ja biebmodepartemeanta ohcama Plassje 
gildii oažžut lobi cegget áiddi plána- ja huksenlága 
mearrádusaid mielde. Plassje gielddastivra hilggui 
ohcama. Hilgun váidui, ja sáddejuvvui Mátta-Trøn
delága fylkkamánnii loahpalaš mearrideapmái. 
Guovvamánus 2006 meannudii fylkkamánni depar

temeantta váidaga dainna bohtosiin ahte Plassje 
gieldda hilgun doalahuvvui. 

Plassjeguovllus leat guhká leamaš riiddut 
gaskal eanadoalu ja boazodoalu. Riidduid mahto
dat lea molsašuvvan. Vaikke leat leamaš máŋggalá
gan čoavddavuogit daid riidduide mat leat leamaš, 
de leat eanaš riiddut čovdojuvvon go leat soahpan 
dáhtolaš šiehtadusaid. Alimusrievtti mearrádus 
Aursundenáššis ja Korssjøfjelletis ii leat dagahan 
ahte riiddut dán guovllus leat geahpeduvvon. Dása 
lea sivvan ahte bohccot ain bahkkejit dáid guovllui
de ja ahte dat guhtot gittiidge. Eanaeaiggádat 
čujuhit váilevaš guođoheapmái ja čuovvoleapmái 
boazoeaiggádiid beales Alimusriekteduomu dáfus. 
Boazoeaiggádat fas bealisteaset čujuhit dasa ahte 
duopmu lea ásahan lobálaš boazodollui rájá maid 
lea veadjemeahttun doallat, ja ahte eanaeaiggádat 
fertejit sihkarastit gittiideaset áiddiiguin. 

Ráđđehus áiggošii gávdnat čovdosa dán bistilis 
riidui, čovdosa mii sihke sihkarastá máttasámi boa
zodoalu buori vuogi mielde ja dán guovllu doaibmi 
eanadoalliid. Áiggan lea olahit dáhtolaš čovdo
siidda eanaeaiggádiiguin. Dan oktavuođas lea 
Ráđđehus Eanandoallo- ja biebmodepartemeantta 
bokte láhčán dili ođđa boazoguohtonšiehtadusaid 
šiehtadallamiidda Aursundenguvlui. Dáid šiehta
dallamiid mandáhta lea Stáhta beales ahte galgá 
šiehtadallat guhkesáiggi boazoguohtonšiehtadu
said, mat sihkarastet sihke guovllu boazodoalu ja 
doaibmi eanadoalliid ealáhusvuođu. Muhtin guovl
luin eaktuda dát ahte ceggejuvvojit áiddit. Áiddiid 
ággan lea heađuštit bohccuid vahágahttit eanadoal
loareálaid, sihkarastit doarvái guohtuma doaibmi 
oapmedoaluide, ja buoridit doaibmadilálašvuođaid 
sihke eanadoallái ja boazodollui. Muđui galget áid
dit ceggejuvvot nu ahte dat eai leat nu sakka vahá
gin guovllu fuođđuide ja olgunastindoaimmaide. 
Jahkemolsašumis sohpe Stáhta šiehtadallanlávde
goddi ja eanaeaiggádiidlávdegoddi davábeal Aur
sundena ođđa boazoguohtonšiehtadusa. Korsjø
fjelletisge leat maŋimuš áiggiid leamaš šiehtadalla
mat, ja dáppege leat šiehtadallanlávdegottit boahtán 
ovttaide šiehtadusa hárrái. Dan duhkodahkii go 
ovttaskas eanaeaiggádat eai guorras šiehtadusboh
tosii mii lea šiehtadallon, soaitá ráđđehus fertet 
árvvoštallat guohtunvuoigatvuođaid bággolonistit. 

20.3.4.5 Konsultašuvnnat 

Stuorát huksendoaimmain ja gáhttenevttohusain 
(gč. 20.2 kap.) ferte ráđđádallat boazodoaluin. Dák
kár áššiin ii leat doarvái dušše ráđđádallat Sáme
dikkiin. Lea dehálaš ahte lágiduvvo buriid proseas
saide mat čuvvot ráđđádallanortnega ulbmila, ja 
galggašii gal juohke boazoorohagain ráđđádallat. 

20.3.5 Boazodoalu vearut ja divadat 

Jahkásaš boazodoallošiehtadallamiid oktavuođas 
lea Norgga Boazosápmelaččaid Riikasearvi (NBR) 
máŋgii ovddidan gáibádusa vearuide ja divadiid 
hárrái boazodoalus, maŋimuš 2007/2008 boazo
doallošiehtadusa šiehtadallamiin. 2006/2007 boazo
doallošiehtadusa šiehtadallamiin čielggaduvvui 
politihkalaš dásis ahte galgá nammaduvvot bargo
joavku mii galgá árvvoštallat mađđása go 1982:s 
jorai divatluvven nu ahte šattai lassi doarjagin. Dás 
čujuhuvvo Sd.prp. nr. 64 (2005–2006) 2006/2007 
boazodoallošiehtadusa birra 4.8 kapihttala 
máinnašeapmái. 2006 čavčča nammaduvvui bargo
joavku mas ledje Finánsadepartemeantta áirasat ja 
Eanandoallo- ja biebmodepartemeantta golbma 
olbmo. Bargojoavku ovddidii raporttastis skáb
mamánu 2006. 

NBR ovddidii 2007/2008 boazodoallošiehta
dusa šiehtadallamiid oktavuođas dievas buhtadus
/luvvengáibádusa divadiidda dan anu ja oastima 
ovddas mii boazodoalus lea doallofievrruid okta
vuođas. Sámediggi lea dievasčoahkkimisttis, go 
meannudii jagi 2007/2008 boazodoallošiehtadusa 
šiehtadallamiid, ovddidan árvalusa mii vástida 
NBRa gáibádussii oažžut olles buhtadusa/beas
sama divadiin. Maiddái dainge šiehtadallamiin, 
mat leat jagi 2008/2009 boazodoallošiehtadusa 
olis, lea NBR gáibidan olles buhtadusa/beassama 
divadiin. 

Ášši máinnašuvvo boazodoalloproposišuvnnas 
mii ovdanbiddjo 2008 giđa. 

20.3.6 Strategiijat ja doaibmabijut 

– Ráđđehus áigu vuoruhit rámmaeavttuid 
barggu, ja dása giddejuvvo fuomášupmi ođđa 
boazodoallolága implementerema oktavuođas. 
2008 bušeahtas lea juolludeapmi mii láhčá dili 
nu ahte sáhttá dohkkehit dárbbašlaš rámma
eavttuid. 

– Ođđa boazodoallolága implementeremis, lea 
geavahanregeliid hábmen dehálaš. Lága mear
rádusaid mielde geavahanregeliid birra, lea 
boahtán reaidu resursahálddašeapmái mas 
boazodoalus alddes lea guovddáš sajádat, 
muhto mas eiseválddit máŋggaláhkai leat 
láhčán ja áigot láhčit dili dasa ahte dát šaddá 
buorre proseassan. 

– Ráđđehus lea álggahan prošeavtta man ulbmi
lin lea nannet departemeanttaidgaskasaš 
ovttasbarggu vai lasihuvvošii fuomášupmi 
areálahálddašeami ja boazodoalu birra, ja 
láhčit dili vai buorebut sihkarastojuvvojit boazo
doalloareálat. Prošeavtta jođiha Eanandoallo- ja 

biebmodepartemeanta. Visot guoski departe
meanttat oassálastet barggus. 

– Ráđđehus lea Od.prp. plána- ja huksenlága 
ođđa plánaoasi birra ovddidan nuppástusevtto
husa mii buorida lága vai lea buorebut reaidun, 
mii fas nannosabbot oainnusin oažžu boazo
doalu dárbbuid ja beroštumiid, ja seammás 
láhčá dili dasa ahte boazodoalu beroštumit 
áimmahuššojit iešguđet plánaproseassain. 

–	 Barggadettiin oainnusin oažžut boazodoalu 
areálaanu, galgá boazodoalu areálain ráhka
duvvot árvoklassifiseren. Dát árvoklassifiseren 
galgá leat guovddáš reaidun gieldda ja regi
onála plánemis. 

–	 Guoski departemeanttat galget ain doaibmilit 
searvat Mátta-Trøndelága fylkkamánni 
prošeavttas «En felles politikk for fjellområ
dene i Sør-Trøndelag». Go prošeakta gárvána, 
de galgá prošeavtta sáhttit geavahit dakkár 
guovlluinge riikkas gos leat sullasaš riiddut. 

– Ráđđehus áiggošii gávdnat čovdosa daid bisti
lis riidduide Plassjeguovllus, sihkarastin dihtii 
máttasámi boazodoalu buori láhkai. Maŋŋil 
šiehtadallamiid orrot dál šaddamin dáhtolaš 
čovdosat, muhto dan duhkodahkii go ovttaskas 
eanaeaiggádat eai guorras šiehtadusbohtosii 
mii lea šiehtadallon, soaitá ráđđáhus fertet 
árvvoštallat guohtunvuoigatvuođaid bággolo
nistit. 

–	 Go leat stuorát doaibmabijut boazoguovlluin, ja 
maiddái stuorát gáhttenguovlluid ja huksen
doaimmaid evttohusaid oktavuođas, de galgá 
boazodoalu beroštumiiguin ráđđádallat. 
Áigumuššan lea dákkár áššiin hábmet dárkilat 
njuolggadusaid ráđđádallanprosessii. 

20.4 Guolástus- ja áhpedoalloealáhus 

Soria Moria-julggaštus dieđiha ođđa ollislaš riddo
politihka. Soria Moria-julggaštus deattuha dasto 
mearrasuorggi leat ovtta daid viđa vuoruhansurg
giin main Norggas leat erenoamáš ovdamunit. 

Riddo- ja guolástuspolitihkka galgá leat veahk
kin guhkitáigásaš ja birrasa dáfus dohkálaš árvo
háhkamii olles servodahkii, ja seammás dagahit 
vuoiggalaš riggodatjuogadeami. Ráđđehusa 
višuvdnan lea ahte miehtá rittu galgá leat vejolaš 
doalahit nana servodagaid. Dárbu lea ražastit vai 
galgá olahit ođasteami ja ovdánahttima, seammás 
go áimmahuššá báikkálaš servodagaid main leat 
stuorra nuppástuhttinhástalusat. 

Ollislaš riddopolitihkka eaktuda dáhttu ja 
máhttu oaidnit oktavuođaid ja beavttuid iešguđetlá
gan suorgepolitihkalaš doaimmain. Guolástuspoli

Boksa 20.2  Sámi 
guolástusdutkanfierpmádat «Fávllis» 

«Fávllis» lea ovttasbargu máŋggalágan dut
kanásahusa ja gealboguovddáža gaskkas, mat 
iešguđetláhkai barget daid resursa
hálddašemiiguin, vuoigatvuođaáššiiguin ja 
ekonomalaš ja kultuvrralaš diliin, mat mear
rasámi ássanguovlluin leat. Fierpmádat lea 
ásahuvvon Romssa Universitehta sámi dutka
miid guovddáža vuolgagiin. Mihttomearrin 
lea ovdanbuktit ođđa áššáiguoski dieđu dáža 
ja sámi hálddašeapmái, leat mielde máŋggafá
gat ovttasbarggus gaskal áigeguovdilis fága
birrasiiguin Norggas ja eará riikkain, ja leat 
mielde guhkitáiggi dutkiidrekrutteremis sámi 
guolástusdutkama fáttáide. 

Dan barggu jođiha bargojoavku mas lea 
luonddudieđalaš, juridihkalaš ja servodat
dieđalaš gealbu, ja mas Sámediggige lea 
ovddastuvvon guolástusfágalaš gealbbuin. 
Fierpmádat lea ovddemustá vuotnavuogáda
gaid ekologalaš diliid ektui, ja hálddašanguos
ki fáttáid ektui (mas vuoigatvuođaáššit, 
árbevirolaš máhttu ja mielmearrideapmi 
deattuhuvvojit). Máŋga oasseprošeavtta gal-
get ráhkaduvvot, masa gullet case-iskamat 
Ivggu, Porsáŋggu ja Deanu vuonain. Dáid 
vuonaid oktavuođas lea dán plánemis dán 
rádjái ásahuvvon oktavuohta njeallji máhttoin
stitušuvnnain: Várjjat sámi musea, Ája sámi 
guovddáš Gáivuonas, Mearrasámi diehto
guovddáš Porsáŋggus ja Sámi Ealáhus- ja 
Guorahallanguovddáš Deanus. Fierpmádaga 
váldomihttomearrin lea viiddidit diehtovuođu 
guolástusa seailluheamis ja nannemis, nugo 
deahálaš vuođđun sámi guovlluid bargui, 
árvoháhkamii ja ássamii. 

Fávllis sáhttá mearkkašit čiekŋalasas, čázi vuolde dahje 
leat guhkin mearas. 

tihkalaš barggut, eanadoallopolitihkka, gealbolok
tendoaimmat, gaskaoamit ealáhus- ja guovlluovdá
nahttimis, johtolat ja áinnas biras- ja sosial
politihkalaš doaimmat mearkkašit buot eanemusat 
go dat laktásuvvojit stuorát, servodatlaš oktavuhtii. 
Dien ollisvuođa meannudanmearkkašupmi deattu
huvvo ráđđehusa moanaid strategalaš dokumeant
tain, ovdamearkka dihtii stuoradiggedieđáhusas 
guovllu- ja regionálapolitihka birra, Sd.dieđ. nr. 21 
(2005–2006) Hjarte for hele landet. 

Guolástus- ja áhpedoalloealáhusas leat máŋgga 
dáfus ovttaláganvuođat beroškeahttá regionála 
dahje báikkálaš sajiin, seammás go leat regionála 
iešvuođat máŋggalágan potensiálain. Nuppi dáfus 
mearkkaša ealáhus hui ollu máŋgga báikegotti 
ovdánahttimii. Ja nuppi dáfus ferte dat gierdat 
garra riikkaidgaskasaš gilvvu ja máilmmeviidosaš 
ovdánahttinvieruid. Diet dilli sáhttá orrot 
gáržžideaddjin, seammás go das bohtet ođđa 
hástalusat ja vejolašvuođat. Ealáhus ferte nagodit 
dustet nuppástusaid ja leat dynamalaš, ja das ferte 
leat dáhttu duššadit stirdon vieruid ja buvttadan
proseassaid. 

Guolástus- ja áhpedoallohálddašeamis leat nati
onála hábmemat ja bajitdási strategiija vuođđun, 
mas geađgejuolgin leat ceavzilis bivdimat 
guhkitáiggi perspektiivvas. Dien dáfus lea ealáhus 
riikkaidgaskasašge, go Norgga guollebivdu ovdde
mustá lea dain guovlluin gos Norggas lea juoga
duvvon hálddašanovddasvástádus eará našuvnnai
guin. Dat eaktuda riikkaidgaskasaš šiehtadusaid ja 
daid mielde čuvvot sihke geatnegasvuođat ja vuoi
gatvuođat. Ovttasbargu riikkarájáid badjel gártá 
leat dehálažžan dakkár surggiin go hivvodatdut
kan, guolledearvvasvuohta, doaimmat mat váikku
hit vuostá lobihisvuođaid guolástusas ja jođus, 
márkaniidda beassan ja kvalitehtadárkkisteapmi 
sihkarastin dihtii geavaheaddjiide oadjebas ja 
buori mearrabiepmu. 

Govvideaddji ovdamearkan dása lea dat ollu 
lobihis dorskebivdu Davvi-Atlanteris. Dat ovddasta 
stuorra hálddahuslaš hástalusa danne go dat 
hedjonahttá vejolašvuođa ovddidit ceavzilis 
hálddašanpolitihka. Guollenáli ahtanuššamii 
čuohcá go bivdu bistá guhká ja ollu bivdojuvvo, 
mas fas leat sosioekonomalaš váikkuhusat, ere
nomážit davviguovlluin. Ráđđehus lea ovdanbuk
tán oaivilis daidda riikkaidgaskasaš rahčamušaide, 
vai bissehivččii dien lobihis bivddu, sihke 
bivdodárkkistandoaimmaid lasihemiin ja hápman
dárkkisteami šiehtadusaiguin go gáddái buktá 
guliid. Soria Moria-julggaštusa eará doaimmat mat 
leat jurddašuvvon nannet guliid doalvuma daidda 
guovlluide mat eai birge guolástusa haga, lea 
čavget buktingeatnegasvuođavugiid ja fas álggahit 
guovllu earreortnega. 

Guollebivdu mearkkaša hui ollu máŋgga sámi 
báikkis, ja dávjá lotnolasat eará ealáhusaiguin. 
Dien lea gielddalávdegotti eanetlohkuge deattuhan 
(gč. Árv. S. nr. 110 (2002–2003)). Stáhta áigu, 
danne go lea guolleresurssaide hálddašeaddjin, 
váldit vuhtii dan mii leažžá buoremus searvevuhtii 
ja eará geatnegasvuođaid mat stáhtas ležžet, earret 
eará nu ahte váldá vuhtii ahte hálddašandoaimmat 

leat mielde sihkarastimiin sámi kultuvrra ávnnaslaš 
vuođu. 

Sámi guollebivdu lea ovddemustá vuotna- ja rid
dobivdu. Árbevirolaš mearrasámi ássanguovllut 
leat eanaš riddo- ja vuotnaguovlluin Nordlándda 
davviguovlluin, Romssa bokte ja Finnmárkkus 
gitta Ruošša rájá rádjai. 

Go guolástusas lea hirbmat dehálaš 
mearkkašupmi sámi kultuvrra ávnnaslaš vuđđui, 
de gullet moanat guolástusášši Sámedikki ja 
Ráđđehusa gaskasaš ráđđádallanšiehtadussii. 
Geahča maiddái Sámedikki jahkedieđáhusa 
čuoggá 10.4. 

20.4.1	 Guolástanláivadaga vuogádatlaš 
váikkuhangaskaoamit 

Ráđđehus bijai cuoŋománu 16. b. 2007 ovdan struk
turdieđáhusa guollefatnasiidda strukturpolitihka 
birra (Sd.dieđ. nr. 21 (2006–2007)). Dat lea 
vuođđuduvvon Strukturlávdegotti árvalussii (NOU 
2006:16) mii geigejuvvui borgemánu 19. b. 2006 ja 
dan gulaskuddamiid cealkámušaide. Dieđáhusas 
evttohuvvui earret eará ahte strukturearit galget 
juolluduvvot ain 20 jahkái (25 jahkái daid struktur
eriide mat jo leat juolluduvvon). Dasto evttohuvvui 
viiddidit strukturearreortnega nu ahte dat guoská 
vel gaskal 11 ja 15 mehtera fatnasiidda, ja riddo
guolástanfatnasiid eari alimus mearri evttohuvvui 
vuoliduvvot. Ráđđehusa evttohus dohkkehuvvui 
Stuoradikkis geassemánu 5. b. 2007, ja bođii fáp
mui gonagaslaš resolušuvnna bokte geassemánu 
8. b. 2007. 

Finnmárkku riddoguolástanlávdegotti árvalusa 
(gč. 20.1.3 kap.) meannudeapmi veadjá šaddat 
mearkkašahttin strukturgaskaomiid hábmemiid
da. 

20.4.2	 Ođđa áhperesursaláhka 

Ođđa áhperesursalága bargu lea vuođđuduvvon 
Áhperesursaláhkalávdegotti čielggadeapmái (NOU 
2005: 10 Lov om forvaltning av viltlevende marine 
ressurser). Sámediggi lei dán lávdegottis ovdda
stuvvon. Daid áššiid gaskkas maid lávdegoddi 
galggai čielggadit ja árvvoštallat, lei mearrádusaid 
laktin daid álbmotrievttalaš geatnagasvuođaid 
ektui maid Norga lea váldán badjelasas eamiálbmo
giid hárrái. Guolástus- ja riddodepartemeanta lea 
bargan lávdegotti evttohusa čuovvolemiin, ja lea 
bidjan ovdan odeldiggeproposišuvnna ođđa áhpe
resursalága birra (Od.prp. nr. 20 (2007–2008)). 
Dan oktavuođas leat leamaš ráđđádallamat Sáme
dikkiin, sihke politihkalaš ja hálddahuslaš dásis. 

20.4.3	 Stuoradiggedieđáhus 
gonagasreappáid hálddašeamis 

Guolástus- ja riddodepartemeanta lea ovddidan 
stuoradiggedieđáhusa gonagasreabbá hálddašeami 
birra, Sd.dieđ. nr. 40 (2006–2007). Dieđáhusa 
barggu álgu lei rabas čoahkkin Buođggáhis bor
gemánus 2006. Guolástus- ja riddoministtar oas
sálasttii ja son dat bivddii čoahkkima. Čoahkkimis 
beasai departemeanta gullat oaiviliid ja evttohusaid 
mat de leat váldon mielde stuoradiggedieđáhusa 
barggus. Departementii bohte maid eará evttohu
sat maid dat lea geahčadan ja guorahallan. 

Ulbmilin stuorradiggedieđáhusain gonagas
reabbá birra lei čájehit mo gonagasreabbá lea 
boahtán Norgga áhpeguovlluide ja mo gonagas
reabbá lea hálddašuvvon dán rádjái, ja daid bokte 
ráhkadit oktasaš vuođu nationála strategiijai mo 
boahttevuođas hálddašit gonagasreabbá. 

Dat guovllut gos gongagasreabbá lea, ja ná gus
ket gonagasreabbápolitihkkiige, leat maiddái 
guovddáš mearrasámi guovllut. Ráđđehusa prin
sihppa lea ahte sii geaidda gonagasreabbá lea eane
mus vahágin, sis galgá leat vuosttašvuoigatvuohta 
ávkkástallat dainna resurssain. Stuoradigge
dieđáhusas gonagasreabbáhálddašeami birra 
evttohuvvojit čovdosat mat atnet dán deastta 
beroškeahttá čearddalašvuođas. 

Finnmárkku riddoguolástanlávdegotti árvalusa 
meannudeapmi veadjá šaddat mearkkašahttin 
gonagasreabbáhálddašeami hábmemii. 

20.4.4	 Guovloeriid ortnet 

Ráđđehus álggahii 2006 čavčča guovlluearreortne
giin dego geahččalanortnegin Nordlánddas, Roms
sas ja Finnmárkkus. Áiggan lei heivehit dili nu ahte 
sáhttá varas guoli buktit reidenindustriijai dakkár 
guovlluide mat eai birge dan haga, ja dakko bokte 
lea daid guovlluin sihkarastimin doaimma, barg
gaheami ja árvoháhkama. 2006:s biddjui 3 pst. 
dorskejoavkoeriin dorskefeastonuohttefanasjov
kui ja guovlluearreortnegii gis biddjojedje gaskal 
15 ja 21 mehtera ja gaskal 21 ja 28 mehtera kon
venšuvdna ealla riddofatnasat. Ollislaš oassi mii 
biddjui guovlluearrái lei 3 484 tonna oppalaš 
Norgga earis, mii lea 212 700 tonna dorski. 

Guolástusdutkama árvvoštallanraporta mii lea 
geahččalanortnega birra geigejuvvui Guolástus- ja 
riddodepartementii njukčamánus 2007. Raporta 
čájeha earret eará ahte ortnega beaktu lea dan 
duohken ahte guovllueriid geažil šaddá eará guolle
juohku go dábálaš guollebivddus, ja ahte dábálaš 
guollebivddu ovdánahttin mearkkašii ollu guovl
luearreortnegii. Dasto leat raporttas moanat rávva

Govus 20.2 Sállannuorri Finnmárkkus 
Gáldu: Samfoto 

gat mo ortnet galggašii heivehuvvot vai sihkarastá 
ahte politihkalaš mihttomeriid juksá, ja eará gaska
oamit guorahallojit seamma mihttomeriid juksama 
ektui. Dán geažil muddejuvvui guovlluearri ja jot
kojuvvui geahččalanortnegin jahkái 2007, seamma 
guollemeriiguin go 2006:s. 

Ortnet lea leamaš gáibideaddji hálddahušlaččat 
ja 2006 ja 2007 vásáhusat eai leat nu buori 
beavttuin, go mii lei vurdojuvvon. Vejolaš sivvan lea 
ahte dat earri mii lei, lea juhkkojuvvon menddo 
máŋgga báikegoddái, nu ahte ii leat sáhttán ollu 
bivdit iešguđet rusttegiin. 

2008:i lea guovlluearretortnet de heaittuhuv
von ja lea álggahuvvon dakkár molssaeaktu mas 
dorskeeari oassi lea várrejuvvon oalgebivdoortne
gii. Dákkár ortnegis ii šatta njuolga geográfalaš 
vuođđuduvvon hovdenvejolašvuohta, muhto ná 
galggašii oalgguhit ahte earreoasis bivdojuvvo 
eará guolli go dorski (oktan sáiddiin ja divssuin). 
Dát livččii lasihan guollehivvodaga, ja nu maid leat 
buorrin máŋgga báikegoddái. 

Nuppástusat leat ságaškuššon Sámedikkiin 
skábmamánu 26.b. 2007 ráđđádallamiin. 
Sámediggi válddii ášši vuhtii ja máhccá áššái 
maŋŋil go lea ožžon eanet dieđuid ortnega váikku
husaid birra. 

20.4.5	 Akvakultuvra – luossa ja dápmot 

Luosa ja dápmoha biebmanlobit juhkkojuvvojit juoh
kinvuoruid bokte, main dihto lohku almmuhuvvo 
dihto eavttuid mielde. 2002 rájes lea mákson dáid 
lobiid ovddas. Máksu lea leamaš ovdagihtii mearri
duvvon 5 milj. ruvdnui juohke lobi ovddas olles 
riikkas, earret Finnmárkku fylkkas gos máksu lei 
biddjon 4 milj. ruvdnui. Vuolideapmi lei gilvvu 
heajut beliid árvvu mielde árvvostallama vuođul, 

go dáppe leat guhkes gaskkat márkaniidda ja 
guhkit buvttadanáigi go muđui riikkas. 

2006 čavčča almmuhuvvojedje 10 ođđa lobi 
biebmat luosa ja dápmoha Finnmárkkus ja dalle 
giddejuvvon fálaldatvuoru bokte. Lobit leat logi 
jahkái dan gielddas gosa dat leat ásahuvvon ja 
čiežas dain biddjojedje Nuorta-Finnmárkui ja golm
mas fas fylkka oarjeguovlluide. 

Ráđđehussii lea leamaš dehálaš oalgguhit ođđa 
ealáhusdoaimmaide fylkka riddoguovlluin. 
Sámediggi lea dovddahan veahá balu danne go 
oalle ollu guolit besset luovus biebmanealáhusain 
ja lea deattuhan ahte biebman ii galgga šaddat áit
tan luondduguollenállái. Ráđđehus áiggošii geah
pedit lovpema ja áigu čavget gáibádusaid biebman
rusttegiidda. Ortnegiid álggaheapmi mas nationála 
luossavuonat ja luossačázádagat lea dehálaš doai
bmabidju luondduluosa gáhttemii. 

20.4.6	 Luossalobit Moskái Divttasvutnii 

2002 čavčča juhkkojuvvo nuvttá guokte luossa
biebmanlobi, mat galge julevsámi gillái Moskái 
Divttasvuona suohkanis Nordlánddas. Ráđđehusa 
bealis atne dán leat guovllupolitihkalaš doaimma 
oassin, man álgun lei dáhttu ahte galggašedje bisu
hit ássama hui unna ja hearkkes servodagažis. 
Nordlandsforskning lea árvvoštallan juohkima 
beavttu (NF-raporta 10/2005 Fjordfolk på kon
sesjonsjakt). Báikkálaš vuordámušat leat leamaš hui 
stuorrát dáid biebmanlobiid mávssolašvuhtii. Bieb
manrusttegat leat duddjon muhtin bargosajiid, 
muhto dušše dat eai leat nagodan bissehit fárrema 
Moskeservodagas. 

20.4.7	 Guolástusaid davviguvllolaš 
doaibmabijut 

Guolástuspolitihkka lea guovddážis Ráđđehusa 
davviguovllunannemis. Ollislaš resursahálddaš
eapmái gullá gáhttet eamiálbmogiid ealáhusaid 
luondduvuođu, masa gullá vel gáhttet dan birrasa 
mii lea riddoguovlluin ja vel árbevirolaš mearra
bivddu ja luossabivddu. Ráđđehus áigu ovddidit 
dálá ja ođđa ealáhusaid vai lea sámi ássamii ja kul
tuvrii vuođđun. 

Ealli marina resurssaid viežžan davvi áhpe
guovlluin ja vel ovdánahttin áhpedoallodoaimmaid 
ja dáid lassiváikkuhusaide birrasii, leat áibbas 
mearkkašahttin jus davimus fylkkaid báikkálaš ser
vodagat galget ceavzit. Davvi áhpeguovlluid 
mearkkašahttin deattuhuvvo dainna ahte dehála
mos guolešlájat Davvinuortaatlanteris ellet muhtin 
oasi dahje olles áiggi doppe. 

Buhtis ja rikkis áhpi, guhkitáiggi nana ja eko
systemii vuođđuduvvon hálddašeapmi ja sys
temáhtalaš máhttolokten, leat dehálaš eavttut jus 
galggaš ávkki atnit ealli mearraresurssain, ja dán 
láhkai ollašuhttit árvoháhkanpotensiála davviguovl
luin. Go davviguovlluin lea allakvalitehta varas 
guolli lahka, de dagaha dat midjiide ovdamuniid 
gilvvu dáfus, maid ráđđehus deattuha ahte galgá 
geavahit. Ráđđehusa mihttomearrin lea ahte Norg
gaáhpi ja Barentsáhpi galget leat buot buoremus 
hálddašuvvon áhpeguovlluid gaskkas. Ealli mear
raresurssaid hálddašeapmi galgá leat vuođđuduv
von daid geatnagasvuođaide ja vuoigatvuođaide 
mat čuvvot áhpevuoigatvuođa, ja galgá dan bokte 
sáhttit resurssaid ávkkástallat nu ollu go vejolaš 
ceavzilis rámmaid siskkobealde. Ollislaš mearra
birrasa hálddašanplána mii guoská Barentsáhpái ja 
áhpeguovlluide olggobealde Lofuohta, čielggada 
daid bajitdási hálddašanprinsihpaid. 

20.4.8	 Mariidna árvoháhkanprográmma 

Soria Moria-julggaštus cealká ahte min nationála 
guolleresurssat galget boahtit eanemusat ávkin 
daid riddoservodagaide mat eai birge guolástusa 
haga. 

Guolástus- ja riddodepartemeanta ásahii 
Marina árvoháhkanprográmma 2007:s, joatkagin 
dan marina innovašunprográmmii mii bođii 2006:s. 
Prográmma áiggan lea nanosmahttit Norgga mear
rabiebmoealáhusaid návccaid vai sáhttet ávkkástal
lat daid gilvoovdamuniin mat leat Norgga allakvali
tehta varas guolis ja dan oppalaš alla gealbodásis 
mii lea Norggas. Prográmma ulbmiljoavkun leat 
marina fitnodagat mat áigot strategalaččat bargat 
máilmmeviidosaš ja Norgga mearrabiebmomárka
niid ektui, geatnegahtti ja márkanguvlui fierpmá
dagaid bokte. 

Váldodoaibmabidju Marina árvoháhkanpro
grámmas lea fitnodatfierpmádat maid doarju muh
tin gealboprográmma, traineeortnet, ja vel interna
tionáliserendoaibmabijut ja ovdánahttindoaibmabi
jut. Prográmma lasihuvvui 2007:s dainna ulbmiliin 
ahte galgá nannet ovdánahttinbarggu dain nup
pástuhttinguovlluin mat eai birge guolástusa haga. 
Dain guovlluin sáhttet sihke fierpmádagat ja ovttas
kas fitnodagat oažžut doarjaga. Dat oassi prográm
mas galgá ovttastahttojuvvot ráđđehusa oppalaš 
bargguin hearkkes riddoguovlluid ektui ja vel dan 
nannet. 

20.4.9	 Ráđđehusa 
varasguollestrategiija 

Márkan jearrá miehtá jagi buori kvalitehta varas
guollebuktagiid. Datte dahká guollenáli johtin
minsttar mas leat stuorra jahkodatmolsašumit vát
tis bivdominstara, ja dán geažil hástala dat ahte 
eanet lihkostuvvá varasbuvttamárkaniin. Norga lea 
vel divrras riikka, mii gilvala máilmmeviidosaččat 
guoli ja guollebuktagiid gávppašeamis. Hálbbes 
riikkaid gilvaleami geažil, lea galmmihuvvon filea
buktagiid hattit njiedjan varasbuktagiid hattiid 
ektui. Jus ávkkástallat iežamet ovdamuniin, nugo 
fidnet varas guoli ja lagašvuođain márkaniidda, de 
sáhttit lasihit árvoháhkama riddoguovlluin. 

Ráđđehusa varasguollestrategiijas, mii ovdan
biddjui borgemánus 2007, lea mihttun váikkuhit 
ahte: 
–	 galgá eanet ja jámmadit fidnet varas guoli 

miehtá jagi 
–	 ovddiduvvo allakvalitehta varas guolli ja dan 

buktagat mat fállojit márkaniidda 
–	 lasihuvvo ovttasbargu biebmanealáhusain ja 

guolástusain ja daid gaskkas. 

20.4.10 Strategiijat ja doaibmabijut 

– Ráđđehus lea bidjan ovdan odeldiggepro
posišuvnna ođđa áhperesursalága birra. 

– Ráđđehus lea ovddidan stuoradiggedieđáhusa 
gonagasreabbá birra, mii ee. nanne ahte sii 
geaidda gonagasreabbámárran čuohcá, galget 
ovddemustá beassat dan resurssa atnit. 

– Ráđđehus lea jahkái 2008 álggahan oalgebivdo
ortnega guovlluearreortnega sadjái. 

– Ráđđehus lea ožžon Finnmárkku riddo
guolástanlávdegotti árvalusa (NOU 2008:5 Ret-
ten til fiske i havet utenfor Finnmark), 
čielggadeapmi sápmelaččaid ja earáid vuoigat
vuođain guolástit olggobealde Finnmárkku. 
Árvalus galgá leat gulaskuddamii viehka ollu
siidda. 

– Ráđđehus áigu ain joatkit muddejuvvon struk
turortnegiin. 

– Ráđđehus áigu deattuhit guolástuspolitihka ja 
eamiálbmotpolitihka davviguovllubarggustis. 

– Ráđđehus áigu joatkit marina árvoháhkanpro
grámmain. 

– Ráđđehus áigu láhčit dili vai buorebut sáhttá 
ávkkástallat min luondduviđá ovdamuniin – 
lagašvuohta dehálaš resurssaide ja oastingievr
ras, láddan márkanat – dakkár doaibmabijuid 
bokte mat leat čállon ráđđehusa varasguol
lestrategiijas. 

20.5 Eanadoallu, meahcceealáhusat, 
duodji ja mátkeealáhusat 

20.5.1 Eanadoallu 

Ráđđehus áigu Soria Moria-julggaštusa mielde 
sihkarastit eanadoalliide boahtoovdánahttima ja 
sosiála eavttuid, seamma láhkai go eará joavkkuide. 
Dasto lea Soria Moria-julggaštusas deattuhuvvon 
ahte galgá sihkarastit miehtá riikka dakkár eana
doalu mas lea molsašuddi doallostruktuvra. Dán 
dahká go nanne strukturprofiilla ja joatká kanalise
renpolitihkain. 

Jahkásaš eanadoallosálkemiin ee. lea ráđđehus 
deattuhan ahte vuoruha eanadoallodoaimmaid 
boahtobuorideami ja bieđgguid eanadoalu doai
bmabijuid. Dáinna vuoruhemiin bidjá ráđđehus 
sámi eanadolluige buorebut rámmaeavttuid. Sámi 
eanadoalu doaibmabijut čađahuvvojit ollislaš eana
doallopolitihka siskkobealde. Dát ii guoska dušše 
ekonomalaš gaskaomiide, muhto maiddái biras- ja 
resursapolitihka ektui, biebmopolitihkalaš doai
bmabijuid deattuhettiin, ealáhusovdánahttima ja 
opmodat- ja ássanpolitihka vuoruhettiin. 

Eanadoalus Davvi-Norggas leat váttis luond
duviđá dilit ee. go lea bieđggus buvttadeapmi ja 
bijusgálvvuide ja eanadoallobuktagiidda leat guh
kes fievrridangaskkat. Oalgguhan dihtii doaibmi 
eanadoalu dán riikaoasis, ja dákko bokte sámi 
eanadoalu, lea groavvafuođđarvuođđuduvvon 
šibitbuvttadeamit kanaliserejuvvon Davvi-Norgii, 
ja heajos bealit dáid buvttademiin buhtaduvvojit 
máŋggalágan guovllusirrejuvvon gaskaomiid 
bokte. Dát váikkuha ollislaččat dan láhkai ahte 
bušeahttadoarjja juohke dollui lea gaska
mearálaččat sullii 100 000 ruvnno (2007) eanet Finn
márkkus go gaskamearálaččat riikkas. Ovdamear
kan oažžu Vestlandetis šibitdoallu 0,34 ruvnno 
guovlludoarjagiin ovtta lihtera mielkki ovddas, ja 
Finnmárkkus ges lea doarjja 1,70 kr juohke mielke
lihtera ovddas (gč. 2007 hattiid). Iige addo doarjja 
dušše ekonomalaš gaskaomiid bokte, mat njuolga 
dahket mađđása eanadoallodoaimmaide. Eará 
ortnegatge vuoruhuvvojit, nugo fievrridandoarjja 
visot dehálaš buvttademiide eanadoalus, ja dat 
mearkkašit ollu davvi Norgga fylkkaide. Earret 
doarjjaortnegiid, vuoruhuvvo dán riikaoasi eana
doallu vel eará doaibmabijuid bokte. Ovdamearkka 
dihtii mearriduvvui 2006 eanadoallošiehtadalla
miin várret 1 milj. lihtera mielkeeari eará guovlluin 
ja mii galgá juhkkojuvvot Finnmárkui. 

Sámediggi lea jagiin 1995, 2001 ja 2007 ráhka
dan dieđáhusaid sámi eanadoalu birra. Maŋimuš 
dieđáhus dohkkehuvvui skábmamánus 2007, ja 
dan váldomihttun lea sihkarastit ja ovddidit sámi 

eanadoalu. Sámedikki váldomihttun ealáhussii lea 
doalahit dan barggaheami ja doallostruktuvrra mii 
dál lea. Dieđáhusat válddahallet máŋggalágan 
vuoruhansurggiid, ja giddejit fuomášumi doalahit 
eanadoalu ja ođasteami eanadoalu oktavuođas. 

Sámediggi dáhttu váikkuhanfámu Norgga 
ealáhuspolitihka hábmemis, go sámi guovlluid 
ealáhusovdánahttin lea ovddemustá guovddáš 
eiseválddiid politihka hálddus. 

Ráđđehus áigu joatkit daid ásahuvvon proseas
saiguin ahte Sámedikkis lea váikkuhanfápmu eana
doallopolitihka hábmemis, dan láhkai ahte Sáme
dikkis ja Eanandoallo- ja biebmodepartemeanttas 
lea dialoga ovdal daid jahkásaš eanadoallošiehta
dallamiid. Dás vel deattuhuvvo ahte regionála dásis 
lea oktavuohta gaskal Sámedikki, fylkkamánni ja 
Innovašuvdna Norga, erenomážit ealáhusovdánaht
tima doaibmabijuid ektui eanadoalu oktavuođas. 

Ealáhusovdánahttima 2007–2009 nationála 
strategiija eanadoalus ja dan oktavuođas «Ta landet 
i bruk!» guoská sámi guovlluidege. Strategiija vál
dosáhkan lea ahte galgá váldit atnui visot resurs
said mat leat sadjagasas vai šattašii gánnáhahtti 
ealáhusovdánahttin. Strategiija lea bajitdásis ja lea 
biddjon viehka ollu vejolašvuohta regionála háb
memii eanadollui ja dan oktavuođas daid fylkkaid 
mielde ealáhusovdánahttima strategiijaid bokte. 
Fylkkamánnit dat vddasvástidit ovddidit regionála 
strategiijaid ovttas regionála ovttasbargiiguin. 

Oalgguhan dihtii ealáhusovdánahttimii eana
doalus ja dan oktavuođas, biddjojit máŋggalágan 
ekonomalaš gaskaoamit dan doibmii: 

Fylkkaid mielde gilleovdánahttinruhta boahtá 
Eanadoalu ovdánahttinfoanddas (LUF) ja dat galgá 
láhčit dili ealáhusovdánahttimii mii bidjá vuođu 
guhkesáiggi, gánnáhahtti árvoháhkamii ja 
bieđggus ássamii, ja mii lea oppalaččat eanadoalu 
resurssaid ja erenomážit eanadoalloopmodaga 
vuođul. Ruhta sáhttá geavahuvvot doarjut máŋga 
muttu fitnodatásaheamis, gitta mobiliseremis ja 
plánemis, investeremiid ja fitnodatovdánahttima 
rádjai. Ruhta hálddašuvvo regionála dásis. Finn
márkku, Romssa, Nordlándda ja Namdalen guovl
lus ii leat makkárge bajimuš rádjá ohcat investeren
doarjaga. Muđui riikkas lea bajimuš rádjá 600 000,
ru. 

Biebmobuvttadeami árvoháhkanprográmma 
ollašuhttá prošeavttaid mat lasihit árvoháhkama 
vuođđobuvttadeaddjiide, ja nanne gilvogálgga 
smávit ja gaskasturrosaš biebmofitnodagaide. Pro
grámma lea oassin dan ollislaš strategiijas mii 
láhčá dili buvttadan- ja bálvalusbuvttadeapmái mii 
lea eanadoalu ollislaš resursavuođu vuođul. 

Eanandoallo- ja biebmodepartemeanta sirdá 
jahkásaččat Sámediggái ruđa, mii várrejuvvo eana

doallošiehtadallamiid oktavuođas. Ruhta, 2 milj. 
ruvnno 2008:s, galgá geavahuvvot sámi guovlluid 
erenomáš dárbbuid dustemii, ja doarjut sámi eana
doalu ovdánahttindoaibmabijuid. Sámediggái ja 
regionála ja nationála eiseválddiide lea oktasaš 
bargun buoridit dán ovttasdoaimma. 

Ruoná mátkeealáhusa ovdánahttinprográmma 
álggahuvvui 2007 ja galgá ovddidit daid resurssaid 
maid doallu ja gilli hálddaša mátkeealáhusa okta
vuođas. Sáhttá addit doarjaga nationála ovdánaht
tinprošeavttaide ja báikkálaš ja regionála pilot
prošeavttaide maid sáhttá geavahit eará sajis 
riikkas. Doaibmabijut maid sáhttá ruhtadit ovdá
nahttinprográmma bokte, leat buvtta- ja gealboov
dánahttin, ja ovttasbargu, fierpmádat ja lihttoása
heapmi. Ovdánahttinprográmma bokte fállá Inno
vašuvdna Norga gillevuođđuduvvon mátkeealáhus
fitnodagaide nationála ja internationála profilerema 
ja márkanfievrrideami. 

Sáivačáhceguollebivddu ovdánahttinprográmma 
(geahča vulobealde) lea 5-jagáš ovdánahttinpro
grámma sáivačáhceguollebivdui. 

Ealáhusovdánahttin ja lotnolasealáhusat eana
doalu olmmošlaš ja ávnnaslaš resurssaid vuođul, 
lea Departemeanttas vuoruhansuorgin. Eanan
doallo- ja biebmodepartemeanta dáhtošii ahte vejolaš 

ođđa vuoruheamit árvoháhkamis ja/dahje lotnolas
ealáhusain galget gehččot ovttas daid prográmmai
guin ja ekonomalaš gaskaomiiguin mat jo gáv
dnojit. Dát soaitá leat ávkkálamos sámi álbmogii. 
Integrerenperspektiivvas lea dás stuorra meark
kašupmi go jo erenomáš gaskaoamit mat leat 
jurddašuvvon dihto álbmotjoavkkuide, sáhttet 
dagahit ahte dát joavkkut čuldojuvvojit stuorát pro
grámmain main lea sullasaš sisdoallu. 

20.5.2	 Meahcceealáhusat ja 
sáivaguollebivdu 

Sámi guovlluid ealáhusstruktuvra lea dovdomear
kan dasa ahte buvttadeapmi eanadoalus, guolle
bivddus, boazodoalus, meahccedoaimmas, duojis 
ja dáin lotnolasat, lea bidjan vuođu ássamii ja barg
gaheapmái. Máŋggalágan ealáhusat lotnolasat dah
ket vejolažžan sáhttet buorebut ávkkástallat 
resurssaid, dássidis boađu ja vejolašvuođaid lasihit 
boađu. Dát lea dakkár doaibma mii lea sámi kul
tuvrra ja identitehta ávnnaslaš vuođđu. Mo meahc
ceriggodagaid ávkkástallá ja mo vuođđoealáhusat 
atnet báikkálaš riggodagaid leat sámi kultuvrii 
dehálaš elementtat. Meahcásteapmi lea jahkoda-

Boksa 20.3 Doahpagat meahccebirgemis 

Johtit meahcis, meahcásteapmi, lea álo leamaš satbivdoguovllut. Dáppe doaimmahit albmát 
sápmelaččaid eallinvuođu ja birgenlági oassin – iežaset ealáhusdoaimma, ja dáppe leat sii sáht
birgejupmi. tán orrut vahkkoviissaid. Sii orro bivdogođiin. 

Birgejumis leat golbma dimenšuvnna: Nissonatge, áinnas nieiddat ja biiggát, sáhtte 
Ekonomalaš – ahte olmmoš birge eko- leat dáid bargguin mielde. 

nomalaččat árgabeaivvis. Sámegiel doaba «meahcci» jorgaluvvo dávjá 
Máhtu dáfus – olbmos lea dárbbašlaš máhtu synonymalaččat dárogiel sániin «utmark». Dáro

ja áddejupmi bargguid, vieruid, dahkamušaid, giel terminologiijas lea «utmark» doaba «inn
eanadaga, dálkkádaga, dálkki birra ja hálddaša mark» doahpaga ektui. Dát ii guoska sámegiel 
daid, nu ahte birge. doahpagii «meahcci». Meahcásteapmi lei ollu 

Sosiálalaččat – olmmoš sáhttá ovttas doai- ovdal go sámi guovlluin álge eanadoaluin. 
bmat earáiguin sosiála oktavuođain ja juogada Meahcci iige leat «villmark». Meahcci lea juoga 
earáiguin, nugo verddevuođas. masa sápmelaččain lea leamaš gaskavuohta 

Badjosat mearkkaša gili lagaš meahcci. Dás beaivválaš meahcásteamis, ja doppe gos 
sáhttá olles bearaš searvat bargguide beaivemoh- olmmoš ásai lagaš ovttasdoaimmain mehciin. 
kiin. Dát sáhttet leat dehálaš luomejeakkit, Meahcci lei vuođđočorgi olbmo birgejupmái. 
guollejávrrit, muorračuohpahagat ja vuovde- Meahcci lea máŋgasii seamma go ruoktu, dat 
guovllut gos viežžá duodjeávdnasiid, rievssat- govvida dan gosa gulat. Sámi árbevirolaš máhtu 
bivdoguovllut nuoraide ja boarrásiidda, ja gitta dehálaš oassin lea mo galgá meahci riggodagaid 
1960-lohkui vel niittut. ávkkástallat. Meahcásteapmi lea vuođđuduvvon 

Meahcci álgá das gokko badjosat nohká. Dat jurddašit ahte galgá bistit, go meahcci galgá leat 
gokčá guovlluid gos lea eanet rievssatbivdu, stuo- birgejupmin – boahtteáiggisge. 
rát guollejávrrit ja luomejeakkit, ja dehálaš rievs

gaid molsašumiid duohken, ja dat doaimmahuvvo 
dábálaččat lotnolasat eará ealáhusaiguin. 

Sápmelaččat leat áiggiid čađa geavahan meahc
ceriggodagaid, eallinvuogiset oassin. Sápmelaččat 
leat murjen, guolástan, duodjái viežžan ávdnasiid, 
jeagildan, murren, bivdán fuođđuid ja ealggaid. 
Meahcis ledje sis vel heargečorragat. Meahcci attii 
beaivválaš láibbi, ja maŋŋil vel ruđa dállodollui. 
Meahcásteapmi lea sámi árbevieruid ja identitehta 
oassin. Dán birra sii máhttet ollu, ja leat nana oai
vilat dan geavaheapmái ja vuoigatvuođaide. 

Eanaš ealáhusdoalliide lea guhkes gaska árbe
virolaš meahcásteamis, gitta dáid buktagiid ráhka
deapmái, buvttadeapmái ja márkanfievrrideapmái 
vuovdima várás. Dása gáibiduvvo eará čehppodat. 

Smávit fitnodagaide sámi guovlluin leat hástalu
sat iežaskapitála, gealbbu ja ođasteami, árvoháh
kama ja ceavzilis eaŋkilfitnodagaid ja smávit báik
kálaš fitnodagaid ovdánahttima hárrái. Fidno
guolástussii leat hástalusat das mo heivehit 
luonddubuktagiid jna. fievrrideami, vuostáiváldima 
ja vuovdima. 

Sáivačáhceguollebivddus ja dan buvttadeamis 
lea ovdánahttinpotensiála, sihke fidnoguollebivd
dus ja turistaguovllebivddus mii sáhttá leat 
doaibma- ja vásihanturisma fálaldatásaheami okta
vuođas. 

Sámi meahcástanealáhusaide láhčit dili lassi 
árvoháhkamii, mearkkaša dan seamma go ahte 
meahcásteami galgá ovddidit ođđaáigásaš ealáhus
san. Dása gáibiduvvo ovdánahttinbargu buvttadan
hámiid, buvttaovdánahttima, vuovdaleami, infra
struktuvrra jna. ektui. Gealbolokten dárbbašuvvo 
seammás go árbevirolaš máhttu meahcis johtit ja 
dan ávkkástallat doalahuvvo ja ovdánahttojuvvo. 
Dán doaimma ii sáhte bidjat doaimmaheaddjiide 
ovttaskas olmmožin. 

Sámediggi árvvoštallá iežas doarjjageavadis 
dakkár doaibmabijuid mat sáhttet sámi meah
cásteaddjiin lasihit gealbbu, ja dárbbu mielde veah
kehit meahcásteaddjiid gokko dan dárbbašit. 
Sámedikki meahcástanealáhusaid ovdánahttima 
dieđáhus (dievasčoahkkinášši 65/07) válddahallá 
ee. hástalusaid mehciid iešguđet geavaheaddjiid ja 
geavaheaddjiidberoštumiid ektui. Dát čuovvoluvvo 
Lotnolasealáhusaid árvoháhkanprográmma doai
bmabijuiguin, gč. vulobealde. 

2008 rájes álggahuvvo 5-jagáš sáivačáhceguolle
bivddu ovdánahttinprográmma, man áigumuššan 
lea ovddidit bures doaibmi ealáhusaid main leat 
vuovdemassii kvalitehtasihkaraston buktagat 
ealáhusguollebivddus, sáivačáhceguollebiebma
mis ja guolleturismmas. Bargu galgá juogaduvvot 
dakkár prográmmas mas leat oktasaš doaimmat ja 
infrastruktuvra, ja ulbmillaš prošeaktadoarjja. Ul

bmilin galggašii leat dán barggu laktit lotnolas
ealáhusaid árvoháhkanprográmma bargguide. 

20.5.3 Duodji 

Duodji lea dehálaš sámi ealáhus, ja lea sierradilis 
kulturguoddi ealáhussan. 

Sámediggi lea álggu rájes hálddašan doarjagiid 
duodjái. 2008 juohká Sámediggi 2,5 milj. ruvnno 
duodjeásahusaide Duodjeinstituhtta, Almmáivákki 
duodjesearvi, Unjárgga Sámiid Duodje ja Duojáriid 
Dállu OS. 

Sámediggi lea ovttas duodjeservviiguin ráhka
dan váldošiehtadusa duodjeealáhussii. Dás šiehta
dallo jahkásaš ealáhusšiehtadus gaskal duodje
servviid ja Sámedikki. Šiehtadus várre ruđa doai
bmadoarjagii, čálgoortnegiidda, investeremiidda, 
ovdánahttindoaimmaide ja mearkagálvodoibmii 
jna. 2008 šiehtadus gártá oktiibuot 8,22 milj. 
ruvnno. 

Sámediggi lea čállán raportta duodjeealáhusa 
ekonomalaš dili birra, mii ee. galgá leat guorahal
lanvuođđun daid doaimmaide mat šaddet ealá
husšiehtadusa bokte. Sámedikki mielas lea 
dehálaš ahte ealáhusšiehtadusa gaskaoamit bohtet 
doaimmaheaddjiide ávkin, ja ovddidit iežasdud
djon duoji. 

Oktiibuot leat 59 duojára dohkkehuvvon daid 
eavttuid mielde maid šiehtadusbealit leat bidjan. 
Šiehtadusbealit leat ovttaoaivilis ahte ráhkaduvvo 
duodjeregistar. Dál lea proseassa dan muttus ahte 
Datatilsynet lea dan dohkkeheamen. 

Sámediggi lea árvvoštallagoahtán duoji vuov
dinorganisašuvnnaid ja Duojáriid Dálu. Áiggan lea 
ee. árvvoštallat dáid organisašuvnnaid ovdáneami, 
ja oaidnit makkár mearkkašupmi dain leat duojá
riidda ja báikegoddái. 

Boazodoalu ja duoji oahppokantuvra Vuot
nabađas lea ovddasvástidan oahpahalliortnega 
duojis guovtti jagáš prošeaktan 2004 rájes. Dát lea 
leamaš ovttas Romssa ja Finnmárkku fylkkagield
daiguin. Prošeavtta ulbmilin lea leamaš sihkarastit 
ahte ođđa oahppit álget duoji fágaohppui. Dál lea 
fidnen máŋga oahpahallišiehtadusa duojis, ja 
máŋggas sis leat váldán fágareivve. Fágareive eak
tuda ahte čađaha fidnoteoriija. Vásáhusat leat ahte 
fidnoteoriija lea oahppanáiggis buoremus ávkin. 
Sámediggi ruhtada dán ortnega vai dainna sáhttá 
joatkit gitta dassá go visot oahpahallit leat loahpa
han šiehtadusaideaset. 

Sámediggi lea juolludan bargostipeanddaid 
duojáriidda guđet áigot ovddidit doaimmaideaset. 
Lea vel álggahuvvon álggaheaddjioahppu ja mear
kagálvodoaimma bargu. 

Sámediggi lea čállán raportta ahte duojárat eai 
galggašii dárbbašit máksit lassiárvodivada, vai ná 
buoridivččii gánnáheami duojis. 

Geahča maiddái Sámedikki 2006 jahke
dieđáhusa čuoggá 9.1 ja 2007 jahkedieđáhusa 
čuoggá 10.1. 

Lotnolasealáhusaid árvoháhkanprográmmas 
leat doaibmabijut duoji várás. 

Kultur- ja girkodepartemeantta gohččuma 
mielde lea árbevirolaš duodji čielggaduvvon, gč. 
14.12.4 kap. 

20.5.4	 Mátkeealáhusaid ovddideapmi sámi 
guovlluin 

Nationála mátkeealáhusstrategiija «Verdifulle opp
levelser. Regjeringens reiselivsstrategi» nanne ahte 
bargu mátkeealáhusas galgá leat višuvnna guvlui 
«árvvolaš vásáhusat», ja dan bokte láhčit dili nu 
ahte mátkeealáhus galgá leat árvvolaš sihke galle
deaddjiide, báikegottiide, fitnodagaide, bargiide ja 
birrasii. Dasa leat sárgojuvvon golbma váldomihtu: 
–	 Lassi árvoháhkan ja buvttadeapmi mát

keealáhusas 
–	 Birgennávccalaš guovllut go leat eanet birra

jagi bargosajit mátkeealáhusas 
–	 Norga – ceavzilis mátkkoštanrádjá 

Sámi mátkeealáhus lea dávjá jahkodagaid mielde ja 
jođihuvvo dávjá lotnolasat eará doaimmaiguin, áin
nas vuođđoealáhusaiguin. Sámi mátkeealáhusa 
dovdomearkan lea ahte luondu, sámi kultuvra, 
sámi kulturvierut, sámi borramuš ja «sámi vásáhu
sat» gullet muhtin konseptii mii lea vuođđuduvvon 
kultuvrralaš ja ekologalaš ceavzilvuhtii. 

Dađis lea lassánan jearru vásáhusbuktagiidda 
mat leat sámi eallinvuogi oktavuođas, ja masa gullá 
vel vuovdit borramuša ja duoji. Máŋggalágan 
doaimmat leat ásahuvvon dán jearu dihtii, dávjá 
uhcánmeari buvttadeaddji fitnodagat, lotnolasat 
eará doaimmain. Dát guoská sihke riddoguovlluide 
ja siseatnamii. 

Sámi dáidagiid ja sámi ovdanbuktinvugiid 
máŋggalágan ráhkadanvuogit ásahit sámi guovllui
de bargosajiid nu ahte olbmot dohko bisánit. Dák
kár buktagiin leat ain ollu vejolašvuođat. 

Lea hui erenomáš go galgá «vuovdit» mát
keealáhusbuktagiid mat leat boazodoalu, sáiva
guollebivddu ja vuotnabivddu vuođul áibbas ere
nomáš vásáhusbuktagin turisttaide. Dát mát
keealáhusvuohki mearkkaša ahte juohke 
dállodoallu lea fárus, ja ahte árvoháhkan geavvá 
báikkálaččat, eaige luondduriggodagat goariduvvo 
dan bokte. Dát baicce bisuha ja nanne sámi kul

tuvrra ja identitehta. Leat ain ollu vejolašvuođat 
ovddidit dákkár báikkálaš doaibmavuogi. 

Vuotnaguolástanturismmas leat sámi riddo- ja 
vuotnaguovlluin vejolašvuođat turistavásáhusaide 
mat molsašuddet jahkodagaid mielde. Árbevi
rolaččat lea sámi ássanguovlluid guollebivdu 
leamaš dállodoallodásis lotnolasat eará ealáhusai
guin, nugo eanadoaluin, sávzadoaluin jna. Dákkár 
turismavuohki eaktuda ahte doaimmaheaddjit bar-
get lotnolasat guollebivdduin, go jo lea guolle
bivdovásáhusčorggi maid áigot vuovdit. Dan geažil 
lea turistabuvtta áibbas erenomán, muhto dan iige 
sáhte jođihit eará go ráddjejuvvon mahtodagas. 
Vuotnaguolástanturisma lea geahččaluvvon muh
tin báikegottiin. 

Boazodoalloturisma lea vuođđuduvvon dasa 
ahte sámi guovlluin lea Eurohpas dat boazodoallo
kultuvra mii lea eallisamos ja gosa álkimus beassá. 
Sámi boazodoalloturismma potensiála lea dál 
luonddu- ja kulturvuođđuduvvon mátkeealáhus, 
mas turisttaid ulbmilin lea vásihit luonddu ja kul
tuvrra, ja searvat boazodoalu doaimmaide. Vásáhu
sat molsašuddet jahkodagaid mielde, dan mielde 
go bohccot leat dálveorohagas dahje geasseoroha
gas. Dát lea dakkár turismavuohki mii lea 
vuođđuduvvon kultuvrralaš ja ekologalaš ceavzil
vuhtii, ja mas ealli ja olbmo gaskavuohta lea 
guovddážis. 

Sáivaguolástanturismmas lea stuorra poten
siála. Eurohpas lea árvvu mielde 25 miljovnna 
guolásteaddji. Finnmárkku ektui, de sullii 60 000 
uhcit ja stuorát jávrri ja čázádaga leat áidnalunddot 
guolleresursavuođu dán ulbmiljovkui. Dušše oasáš 
dáid guollevalljodagain leat dál geavahuvvon 
vuođđun báikkálaš árvoháhkamii mákteealáhusov
dánahttima oktavuođas. Dás sáhttá oaidnit ahte 
dievas «guolleturismapáhkat» ovdánahttojit, masa 
gullet sáhttu, ofelastin, idjadeapmi ja borramuš 
sámi birrasa vuođul. 

Áinnas bearašturisttaide lea doalloturisma dak
kár doaibma maid sáhttá ráhkadahttit lotnolasat 
guolleturismmain oktan sihke sáivaguollebivd
duin, boazodoaluin, ja veadjá eanemus johkabivd
duin, nugo Deanuleagis. Doalloturisma sáhttá bures 
heivehuvvot borramušvieruid, dáidaga ja kul
tuvrra, ja viidát «turistapáhkaid» gaskkusteapmái. 

Sámi borramušvieruin, mat leat báikkálaččat 
gullevaččat, lea potensiála ovddidit sihke báikkálaš 
ja regionála márkaniin. Sámi birrasiin leat stuorra 
erohusat sihke guoli, bohccobierggu ja sávzza
bierggu ráhkadeamis. Ii buvttaduvvo nu ollu bor
ramuš ain oktanaga, ja leat vel stuorra hástalusat 
daid vuovdalit govttolaš ja beaktilis vuogi mielde. 
Dál leat álgigoahtán vuovdit náláštuhtton lábbá
bierggu ja bohccobierggu. 

Boksa 20.4  Sámi kulturárbi mátkeealáhusovddideami vuođđun Divtasvuona suohkanis 

rávgga ja máttu birra. Dát leat vierut mat dálge 
leat oahppásat sámi guovlluin. Máddu sáhttá 
ihtit jus menddo ollu bivdá, lea vuovdái, dahje 
guoli ii divššo nugo galgá. Čohkket dieđuid 
máŋggalágan guolástanvugiid birra lea dehálaš 
báikemáhttu, ja lea dehálaš dokumenteret 
sániid ja dadjanvugiid mat gullet guolástussii, ja 
guolástanvuohkái. Dát sáhttá mahkáš leat liinna 
atnit, dahje dokumenteret fierpmástallama, dahje 
čohkket daid dieđuid makkár guliid bivde, ja 
goas lei dábálaš daid bivdit. 

Doallu ja várit: Prošeakta sisttisdoallá vel 
čohkket árbedieđuid mat gullet luonddugea
vaheapmái vuovddis ja váris, ráddjejuvvon Vuot
nabahtii. Dát lea máhttu das mo galggai leat 
luonddus, ja maid galggai vuhtii váldit go vánd-

Govus 20.3  Divtasvuona suohkan Nordlánddas dardii vuovddis ja váriin. Prošektii gullá vel 
čohkket árbemáhtu vuoiŋŋalaš eanadagas, ja 

Árran julevsámi guovddáš lea ráhkadan pilot- dokumenteret ja čohkket iešguđet resursasajiid 
prošeavtta, man ulbmilin lea ahte sámi kultuvrra maid sámi álbmot lea geavahan. Dát sáhttet leat 
galgá sáhttit atnit resursan servodatovdánahtti- gámasuoidnejeakkit dahje luomesajit. 
mis. Vuolggasadjin lea čohkket ja duođaštit Dehálaččat leat maiddái kulturmuittut eanadaga 
báikkálaš árbevirolaš máhtu, ja mihttun lea ee. árbevirolaš geavaheami oktavuođas. 
ovddidit máhttovuođđuduvvon mátkeealáhusa Mihttun: Ceavzilis mátkeealáhusa ovdánaht
báikkálaš sámi kultuvrra vuođul. Prošeakta tin: Árran dáhttu ee. ahte prošeakta galgá sáht
vuolgá mearas, ja nannánguovlluin, ja galgá tit láhčit dili dasa ahte árbevirolaš máhtu sáhttá 
duođaštit sámi sániid ja dadjanvugiid, ja árbe- báikkálaččat geavahit, nu ahte sáhttá ovddidit 
vierročorggi ja árbevirolaš daguid čađaheami. máhttovuođđuduvvon mátkeealáhusdoaimmaid 
Julevsámi guovllus galgá registreret, dokumen- báikkálaš sámi kultuvrra vuođul. Ulbmilin lea 
teret, ja publiseret dieđuid sámi árbevirolaš ovddidit ceavzilis mátkeealáhusa, mas eko
máhtus. nomalaš doaimmat ja diehtu mat gullet árbevi-

Mearra: Meara oktavuođas galggašii doku- rolaš máhttui, kulturmuittuide ja -birrasiidda, 
menteret máŋggalágan guollesajiid, nugo sáide- ovdánahttojit sámi árvvuid ja árbevieruid 
sajiid ja háhkasajiid, ja árbeávdnasiid mat gullet mielde, ja nu ahte sámi kultuvra lea vuođđun ja 
guolástussii. Ovdamearkkat lea máhtu čáhce- das leat vejolašvuođat árvoháhkamii. 

Oppalaččat dárbbašuvvo oalgguhit inno
vašuvdnii ja buvttaovdánahttimii sámi kultuvrra 
vuođul. Sámi designa galggašii sáhttit ovddidit, ja 
álggahit mearkagálvobargguin dakkár buktagiidda 
mat leat vuođđoealáhusaid vuođul, nu ahte datge 
sáhttet leat oasit uhcitlágan mátkeealáhusain. Hui 
stuorra hástalusat leat duodjeealáhusa ovdánahtti
mis. Ealáhusas leat stuorra vejolašvuođat buvtta
danovdánahttimis sámi kultuvrra vuođul. 

Sámediggi, Duodjeinstituhtta ja sámi duodje
searvvit barget vai sáhttá ollašuhttit dan potensiála 
mii lea alladását duoji vuovdimis. Stuorra hástalus
san lea gávdnat dujiide daid rivttes márkaniid ja 
rivttes vuovdinbáikkiid. 

Sihke mátkeealáhuspáhkaid ja fierpmádathuk
sema ektui leat hástalusat báikkálaš mátkeealáhus
doaimmaheaddjiid gaskkas. Máŋgga oktavuođas 
lea giddejuvvon fuomášupmi ahte dárbbašuvvo 
ovttasbargu báikkálaš mátkeealáhusdoaim
maheaddjiid gaskkas vai sámi guovlluin sihkarastá 
ollislaš «páhkaid» turisttaide. Lea daddjon ahte dál 
livččii áigi oažžut mielde oahppoásahusaid mat fál
let ofelastinoahpu, vai sihkarastá ahte gaskkus
tuvvo kulturmáhttu ja luondduhálddašeapmi báik
kálaš ja sámi árbevieruid mielde. 

Boahtteáiggis lea dehálaš nannet ovttasbarggu 
ja fierpmádatceggemiid sámi mátkeealáhusdoaim
maheaddjiid gaskkas, ja dáid ja destinašunfitnoda

gaid, hoteallaid, girdibussefitnodagaid ja dámpafa
nasfitnodagaid gaskkas, vai šattašii buorre ovdá
neapmi. Seamma láhkai dárbbašuvvo lasihit gealbbu 
jođiheamis, rehketdoalus, vuovdaleamis, vuovdi
mis jna. mátkeealáhusovdánahttima oktavuođas. 

Etihkas ja sámi kultuvrra gaskkusteamis leat 
hástalusat mátkeealáhusa oktavuođas. Sámediggi 
lea máŋgii aiddostahttán ahte leat hástalusat das 
ahte galgá gaskkustit sámi eallinvuogi ja buktagiid 
albma ja jáhkehahtti láhkai, ja mii sihkarastá 
ehtalaš dási. Dákkár ovdanbuktimat galget leat 
sámi beroštumiid, normmaid ja vieruid mielde. 

Ii leat daddjon mo galgá sihkarastit ahte sámi 
kultuvra gaskkustuvvo dan láhkai ahte dat deavdá 
dáid eavttuid. Eaktun sáhttá ee. leat ahte sámi bái
kegottit dohkkehit dan sisdoalu ja ahte sámi 
beroštumit dat dan gaskkustit. Iešguđetlágan 
vásáhusturismafálaldagain lea báikegoddi dahje 
bearaščorgi dat «vásáhus», mii berrešii sihkarastit 
sierralágan ja áidnalunddot vásáhusa. Dátge lea 
dehálaš, go mátkkošteaddjit ja mátkeealáhus johti
lit fuobmájit dolletgo buktagat dási. 

Sámi mátkeealáhusa joatkkaovdánahttimii lea 
dehálaš ahte dat mii čájehuvvo sámi kultuvrras ja 
sámi butkagiin dollet kvalitehtalaš dási. Sáp
melaččat leat čujuhan dasa ahte buktagat mat eará 
riikkain leat ráhkaduvvon, leat gohčoduvvon sámi 
kultuvrra oassin, ja leat vuvdon sámi buktagin. 
Dása livččii buvttamerken hástalussan. 

Mátkeealáhus lea guhká geavahan sámi kul
tuvrra márkanfievrrideamis ja vuovdimis, áinnas 
Finnmárkku. Vuovdaleamis geardduhuvvojit nugo 
gávttehassápmelaččat, bohccot, sámeheajat ja 
muhtin muddui vel duodji. Lea dehálaš ahte vuov
daluvvo albma ja jáhkehahtti vuogi mielde ja ahte 
sámi servodagat dohkkehit dákkár guovdilastima, 
ja ahte sámi kultuvra ja ealáhusatge ožžot ávkki 
dákkár vuovdaleamis. 

Sápmelaččaid beales lea cuiggoduvvon ahte eai 
leat lágat mat sáhttet gieldit dahje heađuštit sámi 
symbolárvvuid kommersialiserema. Dát guoská 
gávttiide, dujiide main lea sámi ornamentihkka, 
sámi mytologiijai, luohtái ja sullasaččaide. Sámi 
kulturosiid geavaheamis ja gaskkusteamis lea 
dehálaš ahte dan dahket dakkár olbmot ja ásahusat 
main lea kultuvrralaš máhttu ja báikediehtu. 

Sámediggi lea doarjjageavadis bokte veahkkin 
ruhtadan kulturvuođđuduvvon ealáhusaid ja 
máŋga kommersiála mátkeealáhusfitnodaga, main 
vásáhusat leat guovddážis – ja mat sáhttet leat 
safari, sámi borramuš, vuotnabivdu ja idjadeapmi, 
sáivaguollebivdu, johkafanasmátkkit jna. Plánejuv
von Árvoháhkanprográmma lotnolasealáhusai
dege galggašii nannet mátkeealáhusa sámi guovl
luin. 

Ealáhus- ja gávpedepartemeanta lea bivdán 
Innovasjon Norge ovddidit gealboprográmma mii 
earret eará fuolaha vásáhusbuvttadeami, dis
tribušuvnna ja páhkkema, ee. vai gidde fuomášumi 
alladását ollislaš buktagiidda. Dát gealbopro
grámma guoskkašii vel sámi mátkeealáhusbuvtta
deaddjiide. Nationála mátkeealáhusstrategiijas 
nannejuvvo ahte ráđđehus bidjá garrasat gáibá
dusa dasa ahte prošeavttat mat ožžot doarjaga alm
molašvuođas Innovašuvdna Norga bokte, leat 
ovttasbargo- ja/dahje fierpmádatprošeavttat, mii 
fas mearkkaša ahte vuoruhuvvojit prošeavttat main 
lea fierpmádatdimenšuvdna. 

Mátkeealáhusbiras Finnmárkkus lea 2006:s 
álggahan golmmajagáš prošeavtta man 
áigumuššan lea nannet innovašuvnna ja 
gánnáheami luonddu- ja kulturvuođđuduvvon mát
keealáhusas Finnmárkkus. 

ReiselivsArena Finnmark lea ovttasbargo
boađus gaskal fylkka mátkeealáhusa, Finnmárkku 
allaskuvlla, Sámi allaskuvlla ja Norut NIBR Finn-
mark, Origo Nord, Finnmárkku fylkkagieldda ja 
Innovasjon Norge. Prográmmas lea sámi vuoru
hansuorgi. 

Geahča maiddái Sámedikki 2006 jahke
dieđáhusa čuoggá 9.2 ja 2007 jahkedieđáhusa 
čuoggá 10.2. 

20.5.5	 Árvoháhkanprográmma 
lotnolasealáhusaide 

Ráđđehus lea várren 6,5 milj. ruvnno jahkái 2008 
álggahit Árvoháhkanprográmma lotnolasealáhu
saide, Soria Moria-julggaštusa mielde. Prográmma 
galgá vel Soria Moria-julggaštusa mihttomeriid 
dustet dan hárrái ahte vuoruhuvvo sámi mát
keealáhusovdánahttin, nu ahte ealáhusat sámi 
guovlluin sihkarastojit ja nannejuvvojit. Ráđđehusa 
váldomihttomearrin árvoháhkanprográmmain lea 
ovddidit birgejeaddji doaimmaid ja leat veahkkin 
ceavzilis ovdánahttimii sámi servodagain. 

Prográmma sisdoallu ja ordnen lea leamaš fád
dán ráđđádallamiin Sámedikkiin. Sámediggi 
doaimmaha prográmma. Dárkilat prográmmaváld
dahallama hábme Sámediggi ovttas eará ásahusai
guin ja etáhtaiguin. 

Sámediggi meannudii árvoháhkanprográmma 
dievasčoahkkimis guovvamánu 27.b. 2008 (10/08 
áššis). Árvoháhkanprográmma mihttun lea lasihit 
árvoháhkama vuoruhettiin ja ovdánattimiin inno
vatiiva lotnolasealáhusaid ja sámi mátkeealáhu
said. Prográmma sisttisdoallá sihke poasttaid main 
sáhttá ohcat ruđa, ja prošeavttaid maid Sámediggi 
lea vuolggahan, dahje ovttas eará ásahusaiguin ja 
etáhtaiguin. Muhtin vuoruheamit Sámedikki 

dieđáhusas meahcceealáhusaid ovdánahttimii, mii 
meannuduvvui Sámedikki dievasčoahkkimis skáb
mamánus 2007 (65/07 ášši), leat váldon mielde 
árvoháhkanprográmmas. Sámediggi galgá doai
bmat prográmmastivran. Jahkásaččat galgá dollot 
stáhtusčoahkkin Sámediggeráđiin. Dán čoahkki
mii galgá ráhkaduvvot stáhtusraporta dán áige
botta árvvoštallama vuođul, ja mii laktásuvvo 
Sámedikki bušehttii. Dása galgá ceggejuvvot 
Fágalaš Forum masa Innovasjon Norge, fylk
kamánni Eanadoalloossodat, fylkkagielddat, Bio
forsk, Sámi allaskuvla ja Bargo- ja searvadahttin
departemeanta eará guoskevaš departemeanttaiguin 
bovdejuvvojit searvat oktan Sámedikkiin. Forum 
galgá fágalaš árvalusaid ja máhcahemiid ovdan
bidjat prográmma čađaheami ektui. Dehálaš áiggan 
lea ahte forum galgá lonohallat dieđuid almmolaš 
doaimmaid ja prošeavttaid birra, mat soitet leat 
guoskevaččat árvoháhkanprográmmii. Sii galget 
vel beassat oaidnit Sámedikki stáhtusraportta. For
uma šaddá leat dehálaš go dat sihkarastá ahte pro
grámma sáhttá eará doaimmain ávkki atnit ja 
daidda heivehuvvot, ja vel digaštallat man guvlui 
prográmma galgá jođihuvvot. Ovdánahttinforum 
vel ceggejuvvo, masa sámi ealáhussearvvit nugo 
Goahtegerret, Sámi bivdo- ja meahcástansearvi, 
Duojáriid ealáhussearvi, Sámiid Duodji ja Bivdi 
bovdejuvvojit ee. gulahallan dihtii bušeahta ráhka
deamis ja prográmmaválddahallama stuorát nup
pástusain. Dehálaš áigga Ovdánahttinforumain lea 
ovdánahttinbarggus sihkarastit sámi dimenšuvnna 
ja sámi luondduáddejumi. Árvoháhkanprográmma 
ferte vel geahččat ráđđehusa mátkeealáhusstrate
giija oktavuođas, ja áinnas dan barggu oktavuođas 
mii lea ReiselivsArena Finnmark olis. Prográmma 
galgá árvvoštallojuvvot golmma jagi geahčen. 

Sámedikki dievasčoahkkin dohkkeha pro
grámma bušeahta ja vuoruhemiid (gč. 10/08 ášši). 
Sámediggi deattuha laktit prográmma ealáhussii ja 
gaskaomiide. Jahkái 2008 ja ovddasguvlui deattuha 
Sámediggi ee. gealboloktendoaibmabijuid álg
gaheaddjiide ja álggahuvvon doaimmaide, sihke fit
nodatekonomalaš máhtu, uhcánmeari buktagiid 
kvalitehtasihkarastindoaibmabijuid, ja ođđa bukta
giid ovdánahttima sámi kultuvrra vuođul. 
Sámediggi dáhtošii cegget oaivadan- ja buvttadan
bájiid duodjái, mat galget báikkálaččat doaibmat, 
sihkarastit ođđa duojáriid ja veahkehit gealbo- ja 
kvalitehtaloktemis. 

Duoji oahpahalliortnet, ee. ođđa duojáriid 
sihkarastit ealáhussii, lea dakkár doaibmabidju mii 
Sámedikki mielas lea dehálaš. Meahcceealáhusaid 
dáfus áigu Sámediggi buoridit ealáhusa rámma
eavttuid. Gealbolokten meahcceealáhusainge, ee. 
oahppodoaibmabijut, guolástanofelastimis ovdá

nahttin, murjjiid ja guliid náláštuhttin ja buvttaov
dánahttin, leat oasit mat deattuhuvvojit árvoháh
kanprográmmas. Geahča maiddái Sámedikki 2007 
jahkedieđáhusa čuoggá 10.6. 

20.5.6 Strategiijat ja doaibmabijut 

– Ráđđehus lea várren 6,5 milj. ruvnno jahkái 
2008 álggahit Árvoháhkanprográmma lotnolas
ealáhusaide. Váldomihttomearrin lea ovddidit 
birgejeaddji doaimmaid ja leat veahkkin ceavzi
lis ovdánahttimis sámi servodagain. Pro
grámma ferte geahččat moanaid eará prográm
maid ja vuoruhemiid oktavuođas mat leat 
ealáhusovdánahttimis ja mátkeealáhusas. 
Prográmma sisdoallu ja ordnen lea leamaš fád

dán ráđđádallamiidda Sámedikkiin. Sámediggi 
doaimmaha prográmma. Dárkilat prográmmaváld
dahallama hábme Sámediggi ovttas eará ásahusai
guin ja etáhtaiguin. 

Ráđđehus dáhttu dáid áŋgiruššamiid okta
vuođas digaštallat Sámedikkiin guđe strategiijat 
galget leat sámi guovlluid meahcceealáhusaid 
ovdánahttimii ja mo buoridit rámmaeavttuid duodje
ealáhussii, ee. go áigu fidnet ođđa duojáriid. 

Boksa 20.5  Lotnolasealáhusaid 
geavaheaddjiid iskkadeapmi 

Sámi guovlluin leat máŋggas geahččalan 
boahtogáldun ja ealáhusláhkin bargat lotnola
sat gaskal vuođđoealáhusdoaimma ja 
turismma. Moanat hástalusat leat dákkár lot
nolasheivehemiid oktavuođas. Máŋggalágan 
sivat sáhttet leat dasa go buohkat eai lihkos
tuva. Dat sáhttet leat kursema dahje oahpu 
váili, váilevaš čuovvoleapmi dahje fierpmádat, 
giellaváttisvuođat, heajos infrastruktuvra, vát
tis ávdnasiid ja náláštuhttima meannudit, 
heajos márkkanfievrridanstrategiija, heajos 
gulahallamat gaskal doaimmaheaddjiid ja alm
molaš «doarjjaleaddjiid» jna., dahje lea váttis 
heivehit mátkeealáhusa gáibádusa ealáhu
said bargosyklusaide. 

Bargo- ja searvadahttindepartemeanta lea 
2007:s álggahahttán geavaheaddjiiskkadeami 
mainna áiggošii gávnnahit gokko gahkká ja 
gokko lihkostuvvet ealáhusdoallit guđet sámi 
guovlluin lotnolasat doaimmahit 
vuođđoealáhusdoaimma ja turismma. Áiggan 
lea leamaš čohkket oaiviliid ja evttohit doai
bmabijuid dáid lotnolasealáhusaid ovddideap
mái, ja buoridit dán ealáhusdoallejoavkku dili. 

Árbevirolaš duoji čielggadeamis maid Kultur- ja 
girkodepartemeanta lea ožžon, leat doaibmabijut 
maid guhkit áigái berre geahččat daid dárbbuid 
ektui mat duodjeealáhusas leat. Čielggadeapmi lea 
gulaskuddamis geassemánu 2008 rádjai. 

20.6	 Ealáhuspolitihkalaš ja 
guovllupolitihkalaš 
doaimmat 

20.6.1	 Fylkkagielddat ja regionála 
ovddidanbargu 

Fylkkagielddat ovddasvástidit eanaš regionála 
ovdánahttinbarggu ja regionála- ja guovllupolitih
kalaš gaskaomiid Gielda- ja guovlodepartemeantta 
bušeahtas. Fylkkagielddat sáhttet buori muddui 
ieža láhčit dili ja doarjut regionála ja báikkálaš 
ovdánahttima iežaset fylkkain dáid guovllupolitih
kalaš gaskaomiid olis. Gaskaoamit galget áinnas 
doarjut 
–	 Árvoháhkama; šattu, barggaheami ja riikkaid

gaskasaš gilvonávccalaš ealáhusaid ealáhusov
dánahttima, innovašuvnna ja entreprenora
vuođa bokte 

–	 Rámmaeavttuid: buriid báikkálaš ja regionála 
rámmaeavttuid ealáhusaide ja ássiide 

–	 Geasuhusat: ovddidit ássiide ja ealáhusaide 
geasuheaddji regiovnnaid ja guovddážiid. 

Gielda- ja guovlodepartemeanttas leat 
vuordámušat dasa ahte fylkkagielddain lea 
doaibmi geavaheaddjifokus, ja bargá guoibme
vuođa ovdánahttimiin, nu ahte ealáhusa áirasat, 
FoU-, universitehta-, ja allaskuvlabirrasat, gielddat 
ja eaktodáhtolaš searvvit sáhttet ovttasbargat 
gaskaomiid geavaheamis. Sámediggi ja sámi 
ealáhusorganisašuvnnat galget beassat searvái 
dán bargui, dalle go dat lea ávkin. 

20.6.2	 Innovašuvdna Norga 

Innovašuvdna Norga ulbmilin lea miehtá riikka 
ovddidit fitnodat- ja servodatekonomalaš 
gánnáhahtti ealáhusovdánahttima, ja luvvet 
iešguđet regiovnnaid ealáhuslaš vejolašvuođaid 
innovašuvnna, internationáliserema ja profilerema 
bokte. 

Stáhta, Ealáhus- ja gávpedepartemeantta bokte, 
lea Innovašuvdna Norga oamasteaddji. Fitnodat 
hálddaša ruđa mii boahtá Ealáhus- ja gávpedepar
temeanttas, Gielda- ja guovlodepartemeanttas, 
Guolástus- ja riddodepartemeanttsa ja Eanan
doallo- ja biebmodepartemeanttas ja juohke fylkka
gielddas ja fylkkamánnis. Earret váldokantuvrra 

mii lea Oslos, lea Innovašuvdna Norga kantuvrrat 
fylkkain ja badjel 30 riikkas. 

Innovašuvdna Norga lea dehálaš veahkkin 
innovašuvdnii ja ealáhusovdánahttimii miehtá 
riikka. Áinnas Davvi-Norggas lea Innovašuvdna 
Norga dehálaš sajádat. Davvin lea ealáhusvuođđu 
máŋgga sajis leamaš hui ovttabealat. Seammás leat 
ollu vejolašvuođat ja hirbmat buorre potensiála 
ealáhusovdánahttimii. Daid gaskaomiid maid Inn
ovašuvdna Norga sáhttá fállat leat ruhtadeapmi, 
gealbu, profileren, fierpmádat ja ráddeaddin. 

Juovlamánus 2006 almmuhii ráđđehus davvi
guovllustrategiija, gč. 1.4.7 kap. Mátkeealáhus lea 
davviguovlluin dađis eanet barggaheami ja árvo
háhkama gáldun, gč. 20.5.4 kap. Buhtes ja rievddal
mas luondu Davvi-Norggas geasuha ollu turisttaid 
ja lea buorre luondduvuođđuduvvon turismii. Dav
viguovllustrategiijas ovdanboahtá ahte ráđđehus 
áigu láhčit dili dasa ahte kulturvuođđuduvvon mát
keealáhusas leat buorit ovdánahttinvejolašvuođat 
Davvi-Norggas ja ahte riikaoassi galgá ovddiduvvot 
geasuheaddji mátkerádján dálvejahkebealisge, bir
rajagi bargosadjiid vuođul. 2008 stáhtabušeahtas 
várrejuvvo 5 milj. ruvnno čuovvolit davviguovllu
strategiijas dán čuoggá. Ruhta addo Innovašuvdna 
Norga bokte, ja galgá leat veahkkin lasihit máhtu 
Norgga mátkeealáhusbuktagiid birra ja dasa 
beroštumi, ja mátkeealáhusain lasihit doaimma ja 
gánnáheami. Go Norgga mátkeealáhusain nanne 
gealbbu, innovašuvnna, hutkama ja ovttasbarggu, 
de duste dat daid lassi gáibádusaid maid mátk
košteaddjit bidjet kvalitehtii, vásáhusaide ja bukta
gii. 

Dat ollu kantuvrrat sihkarastet ahte Inno
vašuvdna Norga mearrádusaid sáhttá dahkat johti
lit ja geavaheaddjiid lahka. Innovašovdna Norga 
Finnmárkkus leat sierra strategiijat dán bargui 
sámi geavaheaddjiid ektui Finnmárkkus. Go 
čoahkkáigeassá de bargojuvvo ná: 
–	 Ođđa bargosajiid ásaheapmi. Bargguin galgá 

ásahit bistevaš ođđa bargosajiid, ja nuppástuht
tit dálá fitnodagaid. Nuppástuhttin galgá leat 
márkaniid mielde. 

–	 Innovašuvdna ja hutkan. Hutkandoaba galgá 
uhcimustá definerejuvvot regionála diliid 
vuođul. 

–	 Prošeavttat eai galgga doaibmat dárbbašmeaht
tun gilvobotnjilin. Regionála vejolašvuođaid 
ferte garrasit deattuhit báikkálaš dárbbuid 
ektuige. 

–	 Gielddaid mielde juohkin. Daid gielddain main 
leat hárvenaš prošeavttat galgá IN garrasit 
ražastit, iige dát galgga čuohcat daid kvali
tehtagáibádusaide mat gustojit jus galggaš 
bohtosiid olahit. 

–	 Gaskaoamit maid galgá geavahit. Prošeavttat 
ruhtaduvvojit doarjagiid bokte. Dábálaš ruhta 
geavahuvvo daid prošeavttaide mat ruhtaduv
vojit loanaiguin. 

Vai galgá sáhttit oktiiordnet almmolaš bidjosa, ja 
kvalitehtasihkarastit dan barggu politihkalaš 
diŋgojumiid mielde, de ferte leat lagaš ovttasbargu 
Sámedikkiin, allaskuvllaiguin, ealáhusservviiguin 
ja gieldda ealáhusossodagaiguin/eanadoallokan
tuvrraiguin. Doaibmabijuid ovdamearkkat leat: 
–	 Lassi márkangealbu borramuša ektui. Bohcco

biergobuvttadeaddjit servet borramušbuvtta
deaddjiid gealboprográmmii. Mihttun lea 
ovddidit riikkaidgaskasaš gilvonávccalaš nisja
buktagiid. 

–	 Lassi gávpemáhttu easkaálgiide ja smávit fitno
dagaide. 

–	 Gealboprográmma mas ásahuvvon ja smávit 
fitnodagat main lea báikkálaš márkan oalggu
huvvojit gilvalit regionála/riikkaidgaskasaš 
dásis. 

–	 Ovddidit ja kommersialiseret vásáhusfálalda
gaid mat leat vuođđuvuvvon sieiva sámi kultuv
rii. Ovttas mátkeealáhusain ráhkaduvvo 
prográmma mo sámi kultuvrra galgá ovddidit 
ja kommersialiseret vásáhusbuktagin. 

– Ođđaáigásaš fitnodagaid main leat vásáhusat, 
lávvobuvttadeapmi ja KIFT (máhttointensiiva 
gávppálaš bálvalusat) internationáliseret. Inno
vašuvdna Norga fierpmádaga geavahettiin 
olgoriikkas, sáhttá iskat márkaniid ja almmuhit 
buktagiid olgoriikkas daid sámi kundariidda 
guđet leat gergosat gilvalit riikkaidgas
kasaččat. 

Sierra strategiijaid ráhkadanbarggutge lea jođus 
sámi geavaheaddjiide eará fylkkain. IN Finnmárku 
ovddasvástida Sámedikkiin oažžut áigái nationála 
ovttasbargošiehtadusa ealáhusovdánahttimis. Áig
gan lea beavttalmahttit ja buoridit dan barggu mii 
lea sámi guovlluin. Šiehtadus vurdojuvvo boahtit 
fápmui 2008 čavčča. Sámi giella- ja kulturgealbu lea 
dehálaš, go lagaš gulahallan kundariiguin lea 
dehálaš bargovuohkin Innovasjon Norgii. 

20.6.3 SIVA 

SIVA – Selskapet for Industrivekst SF – lea veahk
kin innovašuvnnas ja ealáhusovdánahttimis opmo
datdoaimma ja nana báikkálaš ja regionála inno
vašun- ja árvoháhkanbirrasiid bokte. SIVA lea 
miehtá riikka doaibma, muhto das lea erenomáš 
ovddasvástádus veahkehit ovddidit návccaid 
boaittobeal guovlluin. SIVA innovašundoaimmat 

galget láhčit dili vai ceggejuvvojit nana báikkálaš ja 
regionála árvoháhkanbirrasat miehtá riika. 2007 
ceggejuvvui ealáhusgárdi Deanus, Gáisá nærings
hage. Gáisá næringshage galgá šaddat hutki geal
bobirrasin ja deaivvadanbáikin sidjiide guđet jer
ret, fállet ja gaskkustit gealbbu. Sámi ealáhus- ja 
guorahallanguovddáš, SEG, lea vuolggahan 
ealáhusgárddi Deanus. SEG oaivvilda leat mearri
deaddjin ealáhusaide Deanus ja sámi guovlluide 
ahte oažžu sadjái lassi ja dynamalaččabut ealáhu
said, vai galgá sáhttit oažžut áigái nu ollu go vejolaš 
ráđđehusa strategalaš davviguovllubarggus. 

Gáisá lea ovdánahttinfitnodat mii galgá leat 
duvddan Deanu gieldda ovdánahttimii. Dán 
barggu váimmusfaktorat leat ealáhusovdánahttin 
mas meahcci ja meahccevuođđuduvvon resurssat 
leat guovddážis, fierpmádathuksen miellahtuide ja 
prošeaktaovdánahttin surggiid ja giliid rastá. Gáis
sás lea buorre fierpmádat sámi birrasis ja dan mie
las lea gealbbu sirdin/juohkin dehálaš oassin 
smávva sámi servodagažiid ealáhusovdánahttimis. 

20.6.4 Govdafierbmi ja Høykom 

Høykom lea gitta 1999 rájes leamaš IT-politihka 
strategalaš gaskaoapmin. Váldoguovdilastin lea 
leamaš veahkehit lávdadit govdafierpmi dan láhkai 
ahte doarju ruđalaččat ovdánahttinprošeavttaid 
mat leat almmolaš doaimmaid olis, ja gos govda
fierpmi galgá atnigoahtit. Su. 470 prošeavtta earret 
eará skuvla-, dearvvasvuođa-, teknalaš-, ja kultur
suorggis leat dorjojuvvon badjel 700 milj. ruvnnuin 
1999 rájes. Høykomprošeavttat sisttisdollet nana 
iežasruhtadeami ja prográmma lea ollislaččat veah
kehan oažžut áigái badjel 1,7 miljárdda ruvnno 
árvosaš prošeavttaid. 

Guovlluid dahje joavkkuid vuoruheapmi Norg
gas lea eanaš leamaš nu ahte lea sirren gaskal Høy
kom dábálaš ja Høykom guovlu. Høykom guovlu 
lea gielddat mat leat guovllupolitihkalaš gaskao
miid doaibmaguovllus. Dat guovllut mat leat gaska
oapmebiiriin leat erenomážit vuoruhuvvon 
prošeaktaruđa juolludeamis. Sierra doarjjaortnet 
lea vel leamaš dán oahpposuorgái (Høykom 
skuvla). Ii leat addon eará geográfalaš vuoru
heapmi prošeaktadoarjaga juolludeamis, dahje vuor
uheamis eará eavttuid ektui. Prošeavttat main leat 
čuolmmat sámi diliid ektui, leat árvvoštallon 
seammaláhkai go eará prošeavttat Høykom-pro
šeavttaid oppalaš eavttuid ektui. 

Høykom lea earret eará addán doarjaga 
Kárášjoga gildii ovddidit skuvlaverráha sámegillii 
ja -kultuvrii. Dán prošeavtta bokte lea vuođđoskuv
ladássái ráhkaduvvon gáiddusoahppofálaldat dav
visámegielas, ja dát lea lávkin dasa ahte sáhttá 

deavdit oktagaslaš vuoigatvuođa beassat oahpa
huvvot sámegillii. 

Høykom-prográmma oalgguhii álgojagiid gov
dafierbmelávddu eahpenjuolga, go oalgguhii ohca
lit govdafierpmi. Dát ráđđehus lea fas dál botnjan 
Høykom- prográmma nu ahte dat njuolga doarju 
ásahit govdafierbmeinfrastruktuvrra daid guovllui
de gos ii leat dát fálaldat. Dát lea vai doarju Soria 
Moria-julggaštusa mihtu ahte galgá leat govda
fierbmefálaldat miehtá riikka. 

2007 várrejuvvui Gielda- ja guovlodeparte
meantta ja Ođasmahttin- ja hálddahusdepartemeantta 
bušeahtain oktiibuot 377 milj. ruvnno govdafier
bmehuksemii. Daid 155 milj. ruvnnuin mat juollu
duvvo Gielda- ja guovlodepartemeantta bušeahtas 
govdafierbmehuksemii, oaččui Finnmárku 14,24 
milj. ruvnno. Ruhta juolluduvvui fylkkagildii huk
set fylkkas fievrridanneahta ja beassanneahta. Dál 
vurdojuvvo ahte 99 pst. dállodoaluin Norggas bes
set fásta govdafierbmái, go dát ruhta lea ollásit gea
vahuvvon. 2008 lea ráđđehus várren 188 milj. 
ruvnno govdafierbmegokčama buorideapmái. Dán 
supmis lea 158 milj. ruvnno biddjon fylkkagield
daid háldui. Daid fylkkain gos buohkat besset gov
dafierbmái man nu láhkai, sáhttá dán ruđa atnit 
eará infrastruktuvrii ja ealáhusdoaibmabijuide 
Gielda- ja guovlodepartemeantta šiehtadusa 
mielde. Dát ruhta dahká ahte govdafierbmefálal
daga mihttu miehtá riikii lea olámuttus. 

20.6.5 Interreg 

Interreg lea dat EO prográmma mii galgá ovddidit 
sosiála ja ekonomalaš integrašuvnna riikarájáid 
rastá regionála ovttasbarggu bokte. EO ođđa 
strukturfoandaáigodagas 2007–2013 lea EO terri
toriála ovttasbargu, Interreg, joatkkašuvvon sierra 
mihttoprográmman. 

Regionálapolitihkka lea dakkar suorgi mas 
riikkaidgaskasaš elemeanta lea guovddážis. Eu
rohpas leat máŋgga regiovnnas seammalágan 

hástalusat. Ovttasbargu riikarájáid rastá regionála
politihkalaš hástalusaid dáfus, sáhttá leat ávkkálaš 
oahpaheami, gealboovdánahttima, vásáhuslono
hallama ja fierpmádathuksema dáfus. Norgga 
beale searvan sáhttá leat veahkkin regionála ovdá
nahttimii Norggas ja dássidis ovdánahttimii euroh
palaš kontinentii ja min lagašguovlluide go ovttas
bargá riikarájáid rastá. Ovttasbargu sáhttá vel vea
hkehit ovddidit ollislaččabut, oktiiordnejuvvon ja 
doaibmi norgalaš eurohpapolitihka váikkuhan dih
tii EU politihkkahábmema dakkár surggiin mat 
gusket Norgii nuolga. 

Norga oassálastá njeallje rádjaregionála pro
grámmas (Interreg IVA), golbma transnationála 
prográmmas (Interreg IVB) ja interregionála pro
grámmas (Interreg IVC). Rádjaregionála pro
grámma Ruoššain joatkkašuvvo EU guoibme
vuođaprográmma rámmaid siskkobealde, mii lea 
ovttasbargu ravdarájáin (ENPI). Earret dan oas
sálastá Norga dáin; URBACT II, ESPON ja Ineract. 
Stáhta oassi dán áigodagas šaddá sullii 730 milj. 
ruvnno, dainna eavttuin ahte Stuorradikki daid 
jahkásaččat juolluda. 

Gielda- ja guovlodepartmeanta juohká 
jahkásaččat 2,1 milj. ruvnno čađahit sámi pro
grámma Interregas. Sámi prográmma, Sápmi, lea 
oasseprográmma Interreg IVA Nordas. Pro
grámma rasttildeaddji ulbmil lea lasihit regiovnna 
doaibmavuođa ja nanosvuođa ealáhusaid ja infra
stuktuvrra ovttsbarggu bokte ja ovddidit spesiála
gealbbu ja identitehtaásaheaddji barggu. Sámi oasse
prográmmii Sápmi lea erenomážit giddejuvvon 
fuomášupmi oažžut áigái máŋggalágan servoda
gaid sámi kultuvrra, ealáhusaid, árbevieruid, iden
titehta ja giela vuođul. Ruhta ruhtada rádjaregi
onála prográmmain dan stáhta oasi. Sámediggi lei 
sámi oasseprográmma čállingoddi 2006 rádjai. 
Čállingoddedoaibma juogaduvvo dál gaskal 
Romssa fylkkagieldda ja Davvi-Trøndelága fylkka
gieldda. 

21 Ekonomalaš ja hálddahuslaš váikkuhusat


Bargo- ja searvadahttindepartemeanttas lea stáhta 
sámepolitihka bajimus oktiiordnenovddasvástá
dus. Fágadepartemeanttain lea ovddasvástádus 
čuovvolit sámepolitihka čađaheami iežaset surg
giin, ja dain lea ekonomalaš ja hálddahuslaš 
ovddasvástádus iežaset surggiid sámepolitihkalaš 
doaibmabijuin. 

Dat doaibmabijut mat evttohuvvojit 
dieđáhusas, gusket máŋgga departementii. Dat mii 
lea oktasaš eanaš doaibmabijuin, lea ahte dat 
gieđahallojuvvojit Sámedikki ja stáhtalaš eiseváld
diid gaskasaš konsultašuvdnašiehtadusa vuođul. 
Sámedikki sajádat lea ahte buot doaibmabijut mat 
leat namuhuvvon stuorradiggedieđáhusas, galget 
váldojuvvot ovdan bođu konsultašuvnnain ovdalgo 
dat čađahuvvojit. Dát addá buori vuođu konkrehta 
konsultašuvnnaide juohke doaibmabiju hárrái ja 
mielddisbuktá ollislaš proseassaid juohke doai
bmabiju oktavuođas. 

Válddi ja bargamušaid vejolaš sirdin departe
meanttain Sámediggái mielddisbuktá ahte 
Sámediggi maiddái oažžu resurssaid juohke sirdo
juvvon válddi ja bargamuša hálddahuslaš čuovvo
leapmái. Vaikko vel Sámediggi váldá badjelasas 
doarjjaortnega dahje ásahusa hálddašeami, ja nu 
oažžu mearrideaddji dadjamuša dain, de lea ain 
fágadepartemeanttain bajimus ovddasvástádus 
ortnegiin maid Sámediggi hálddaša. Departe

meanttat galget ásahit vugiid dasa mo konsultašuvn
nat Sámedikkiin galget čađahuvvot, láhčit dillid 
buori ja rabas gulahallamii, ja čuovvolit sirdojuvvon 
ortnegiid sihke fágalaččat ja bušeahta dáfus. 

Evttohusat ja doaibmabijut mat leat válddahal
lojuvvon lagabut iešguđet kapihttaliin, sáhttet 
dagahit sihke dihto ekonomalaš ja dihto háldda
huslaš čuovvumušaid. Eaktuduvvo ahte muhtun 
evttohuvvon doaibmabijut ruhtaduvvojit gusto
jeaddji bušeahttarámmaid siskkobealde. Juohke 
evttohusa eanet konkrehta ekonomalaš ja háldda
huslaš váikkuhusat galget árvvoštallojuvvot laga
but. Dát bargu čađahuvvo evttohusaid konkretise
rema oassin. Ráđđehus áigu árvvoštallat vejolaš 
bušeahtalaš váikkuhusaid jahkásaš bušeahttaevtto
husaid oktavuođas. 

Departemeanttat atnet vuođđun ahte doaibma
bijut eai dagat mearkkašahtti rievdadusaid fylkka
gielddaid ja gielddaid dássái. 

Bargo- ja searvadahttindepartemeanta 

r á v v e :  

Ráva Bargo- ja searvadahttindepartemeanttas 
miessemánu 30. b. 2008 Sámepolitihka birra sád
dejuvvo Stuorradiggái. 

Mildosat 1 

Sámedikki jahkedieđáhus 2006 

1 Sámediggi 

Sámediggi lea sámiid álbmotválljen orgána Norg
gas ja dasa válljejit sámit sámiid. Sámedikkis lea dál 
viđát válgaáigodat. Dán áigodagas leat Sámedikkis 
ovtta mađe nissonolbmot ja almmáiolbmot. Sámi 
parlameantan galgá Sámediggi bargat oktasaš 
sámi identitehta suodjalemiin ja ovddidit ja hukset 
sámi servodaga. 

Sámi álbmogii alccesis galgá addot vuoigat
vuohta ja vejolašvuohta láhčit eavttuid ja meroštal
lat boahtteáiggi dárbbuid. Dát mearkkaša dan ahte 
stáhta Norga ollásit dohkkeha sámiid vuođđo 
iešmearridanvuoigatvuođa álbmogin ja eamiál
bmogin Norggas. 

Norgga stáhta lea vuođđuduvvon guovtti ál
bmoga eatnamiidda, sápmelaččaid ja norgalaččaid. 
Dát bidjá sámi álbmoga erenoamáš dillái Norgga 
eamiálbmogin. Min vuoigatvuođat go leat sáp
melaččat, álbmot ja eamiálbmot mas lea sierra kul
tuvra, leat min bajimuš dási politihka ja min 
višuvnna guoddit sámi servodaga dáfus. 

1.1 Dásseárvu 

Sámediggi lea 2006s bargan aktiivvalaččat dás
seárvvuin. Sámediggeráđđi ovddidii guovvamánus 
2006 dásseárvopolitihkalaš čilgehusa Sámediggái. 
Čilgehusas biddjojedje guovddážii muhtun 
áŋgiruššansuorggit dásseárvvu siskkobealde. Dat 
ledje earret eará suorggit nugo válgaovddastus, 
dárbu dutkat ja ráhkadit statistihkaid, nissonol
bmuid searvadahttin resursahálddašeamis, 
iešmearridanvuoigatvuohta maiddái iežas goruda 
badjel, veahkaválde- ja vearredahkoproblema
tihkka, ealáhusovddideapmi ja sohkabealit. 

Sámediggi lea bargan aktiivvalaččat gulahal
lama buoridemiin sámi organisašuvnnaiguin ja lea 
doallan čoahkkimiid guvttiin nissonorganisašuvn
nain ja dievdoservviin Dievddut. Čoahkkimiid ul
bmilin lea leamaš oažžut árvalusaid organisašuvn

nain hástalusaide mat leat dásseárvvu siskko
bealde ja ovttas gávnnahit prošeavttaid mat 
sáhtášedje ovdánahttit dásseárvvu sámi servoda
gas. 

Sámediggi lea 2006s šiehttan ovttasbarggu 
Sámi NissonForumiin go guoská davviriikkalaš 
sámi dásseárvokonferánssa čađaheapmái. Kon
feránsa dollo cuoŋománus 2007. Stivrenjoavkkus 
leat Sámi NissonForuma, Sáráhká, Dievddut 
searvvi, Sámedikki nuoraidpolitihkalaš lávdegotti 
ja Sámedikki ovddasteaddjit . Sámediggi lea maid 
dán oktavuođas ovttasbargamin Mánáid- ja dás
seárvodepartemeanttain vai ráhkaduvvošii strate
giijadokumeantta konferánsii. Danne vai buorebut 
sihkkarastojuvvošii konferánssa čuovvoleapmi. 

Sámediggi lea 2006s álggahan barggu heivehit 
dásseárvvu áššemeannudeamis. Guokte seminára 
leat dollon fáttá birra. 

2 Ovttasbargu 

Sámedikki guovdilis bargun lea ovddidit eamiál
bmotáššiid sihke nášuvnnalaččat ja riikkaidgas
kasaččat. Aktiivvalaš ovttasbarggu bokte báik
kálaččat, guovllulaččat ja riikkaidgaskasaččat 
sáhttá Sámediggi leat mielde váikkuheamen ahte 
eamiálbmotdimenšuvdna gozihuvvošii. 

Báikkálaš dásis lágida Sámediggi juohke jagi 
gieldakonferánssa. Fáddán 2006 konferánssas 
gielddaiguin ja fylkkagielddaiguin lei dat dieđihuv
von hálddašanođastus. Dán konferánssas ledje 
guovddáš áššin dat vejolaš váikkuhusat mat 
ođastusas sáhttet šaddat Sámediggái ja sámi guovl
luid fylkkagielddaide ja gielddaide. Jos šaddet ođđa 
ja stuorra regiovnnat, de lea das dehálaš oktii
heivehandoaibma gielddaid, stáhta ja ealáhusaid 
dáfus. Dát eaktuda ahte sihke váldi, gelb
bolašvuohta ja váikkuhangaskaoamit addojit gea
vahussii čoavdit daid suorgedoaimmaid mat galget 
sirdojuvvot. 

2.1 Guovllulaš ovttasbargu 

Sámedikki guovllupolitihka bajimuš mihttomearri 
lea doalahit ássanminstara váldodovdomearkkaid 
ja sihkkarastit ovddidanvejolašvuođaid ja dássásaš 
eallineavttuid sámi álbmogii. Go dán mihttomeari 
galgá juksat, de lea dárbu ahte gávdnojit stabiila ja 
einnostahtti rámmaeavttut sámi guovlluin. Ovttas
bargošiehtadusat fylkkagielddaiguin leat gaska
oapmin sihkkarastit eanet stabiila ja einnostahtti 
rámmaeavttuid. 2006s lea Sámediggi bargan daid 
ovttasbargošiehtadusaid čuovvolemiin maid 
Sámediggi lea dahkan ovdal go jahki álggii. Dasto 
lea bargu gárvvistit ovttasbargošiehtadusa Nord
lándda fylkkagielddain leamaš guovddážis. Dát 
šiehtadus mearriduvvui Sámedikkis čakčamánus 
2006 ja Nordlándda fylkkadikkis golggotmánus 
2006. Buot fylkkagielddaiguin leat dollojuvvon 
čuovvolančoahkkimat 2006s ja oktilaččat bargo
juvvo buot šiehtadusaid čuovvolemiin. Ovttas
bargu Sámedikki ja fylkkagielddaid gaskka lea 
dađistaga ovddiduvvon ja Sámedikki oainnu 
mielde lea dát ovttasbargu hui deaŧalaš. Sámediggi 
lei 2006s ráddjen sierra ruđaid daid prošeavttaid 
čuovvoleapmái mat čatnasit ovttasbargošiehtadu
saide. 

Ovddidanprográmma sámiid diliid birra joatk
kaskuvllain, lea okta áŋgiruššansuorgi mas Sáme
dikkis leat buorit vásihusat. Prošeakta «Sámi kul
turmáhtolašvuohta Romssa joatkkaskuvllain» lea 
ovttasbargoprošeakta Sámedikki ja Romssa fylkka
gieldda gaskka. Prošeakta ruhtaduvvui ovttas
bargošiehtadusaid ruđaiguin ja loahpahuvvui 
guovvamánus 2006. Prošeakta lea buvttihan dan 
ahte eanet joatkkaskuvllat Romssas barget máh
tolašvuođa vuođul sámi ávdnasiiguin. Sámediggi 
attii golggotmánus 2006 ruđaid dakkár 
prošeavttaid joatkimii main maiddái fidnofágalaš 
skuvllat leat ulbmiljoavku. 

Ráđđehus lea 2006s bargan stuorradigge
dieđáhusain ođđa regiovnnaid doaimmaid birra, ja 
dat ovddiduvvui juovlamánus 2006. Sámedig
geráđđi lea hálddašanođastusa oktavuođas leamaš 
mielde proseassas ráđđehusain hálddašano
đastusa sisdoalu birra. Sámediggi meannudii prin
sihpalaš vuođuin hálddašanođastusa dievasčoahk
kimis čakčamánus ja dan ovddabealde dollui mini
seminára Sámedikki áirasiidda hálddašanođastusa 
birra. Mearrádus biddjui vuođđun vuosttaš kon
sultašuvnnain gieldaministariin golggotmánus. 

Sámediggi lea ádden nu ahte áššeoasálaččaid 
gaskka lea ovttaoaivilvuohta das ahte Sámedikki 
sajádat ii galgga láivuduvvot. Dat galgá sihkkaras
tojuvvot lága bokte dahje gonagaslaš resolušuvnna 
rievdadusa bokte vai dat váldi mii Sámedikkis dál 

lea konsultašuvdnašiehtadusa bokte guoská maid 
regiovnnaide. Go konkrehta doaibmasirdinevtto
husat leat ovddiduvvon, de galget čađahuvvot 
duohta konsultašuvnnat. Dasto galget sihke regi
ovnnat ja Sámediggi doaibmasirdimiin oažžut 
ollislaš buhtadusa doaimmaid ovddas maid váldet 
badjelasaset. Sámediggi vuordá ahte Stuorradiggi 
barggu čuovvoleamis hálddašanođastusain váldá 
vuhtii daid mearkkašumiid mat ovdanbohtet bajá
bealde. 

Sámediggi oaivvilda ahte konsultašuvdnapro
sedyrat eai leat čuvvojuvvon proseassas nugo lea 
čállon stuorradiggedieđáhusas. Danne go eavttut 
ollislaš diehtojuohkima ja prinsihpaid hárrái ahte 
áššeoasálaččat konsultašuvnnain galget ráhčat dan 
badjelii ahte boahtit ovttaoaivilii, eai leat čuvvojuv
von. Sámediggi ii leat duođas ožžon dieđuid áššiid 
sisdoalus ii ge leat ožžon vástádusa buot daid árva
lusaide maid Sámediggi lea addán stáhtaráđđái. 

2.2 Sámi ovttasbargu 

Sápmelaččaide, njealji riikka álbmogin, lea ovttas
bargu riikkarájiid rastá deaŧalaš. Sámi parlamen
táralaš ráđđi (SPR) lea deaŧalaš gaskaoapmin 
ovddideamis Suoma, Ruoŧa ja Norgga sámedikkiid 
ovttasdoaibmama dakkár áššiin mat gusket sáp
melaččaide máŋgga stáhtas dahje sápmelaččaide 
oktan álbmogin. Ruošša beale sápmelaččat leat 
bistevaš oassálastin. Sámi parlamentáralaš ráđđi 
lea deaŧalaš orgánan davviriikalaš ovttasbarggus, ja 
das lea deaŧalaš doaibma riikkaidgaskasaččat. 
Jagis 2006 lea Suoma beale Sámedikkis leamaš pre
sideantadoaibma, ja nu maiddái čállingodde
doaibma. 2007 guovvamánus váldá Norgga beale 
sámediggepresideanta badjelasas presideanta
doaimma. Norgga beale Sámedikkis lea dalle 
čállingoddedoaibma. 

Sámi parlamentáralaš ráđđi lea jagis 2006 ear-
ret eará bargan Davviriikkalaš sámekonvenšuvn
nain, dásseárvvuin sohkabeliid gaskka, ONa 
eamiálbmotjulggaštusain, ja maiddái nannemin 
ovttasbarggu EUin. 

2.2.1 Davviriikkalaš sámekonvenšuvdna 

Davviriikkalaš sámekonvenšuvnna evttohus geige
juvvui sámeministariidda ja sámediggepresideant
taide golggotmánus 2005. Dan rájes lea evttohus 
seamma áiggis leamaš gulaskuddamis sihke Suo-
mas, Norggas ja Ruoŧas. Gulaskuddanceal
kámušaid čoahkkáigeassu ovddiduvvui Davviriikk
aid ámmátolbmoorgánii čakčamánus 2006. 
Sámediggi lea meannudan ášši ja dohkkehan 
áššedovdijoavkku evttohusa. Sámeministarat ja 

sámediggepresideanttat leat dovddahan ovttamiel
alašvuođa das ahte joatkit Davviriikkalaš sámekon
venšuvnna barggu, álggos vuos gulaskuddančuov
volemiin nášuvnnalaččat ja vejolaš váikkuhussuok
kardemiiguin. Lotnolas raporteren, dieđuid 
lonohallan ja oktiiordnen dáhpáhuvvá sámeáššiid 
davviriikkalaš ovttasbarggu rámmaid siskko
bealde. Ministariid ja presideanttaid áigumuš lea 
ahte riikkat boahtte oktasaš čoahkkimii 2007 
čavčča leat čielggadan oainnuideaset. 

Konvenšuvdna lea vuođđogaskaoapmi mii 
dohkkeha sápmelaččaid oktan álbmogin ja sáp
melaččaid ovttadássásaš vuoigatvuođaid, Davvi
riikkaid rájiid rastá. Danne lea deaŧalaš ahte buot 
golbma stáhta Norga, Ruoŧa ja Suopma ratifiserejit 
konvenšuvnna, ja ahte dat dán láhkai leat mielde 
sihkkarastimin sápmelaččaide positiivva servodat
ovdáneami, mas birgenláhki suodjaluvvo ja mas 
iešmearrideampmi iežas ovdáneamis dohkke
huvvo. 

2.3 Riikkaidgaskasaš ovttasbargu 

Sámedikki prinsihpalaš oaivil ja beroštusat ovddi
duvvojit ja bealuštuvvojit riikkaidgaskasaš arenas. 
Dan dahká Sámediggi okto, oassálastima bokte 
Norgga sáttagottiin ja ovttasbarggu bokte eará 
eamilálbmogiiguin. Norgga ja davviriikkalaš sáme
politihkka hábmejuvvo dakkár šiehtadusaiguin ja 
konvenšuvnnaiguin, mat geatnegahttet ovttaskas 
stáhtaid. Sámediggi galgá ain árjjalaččat váikkuhit 
eamiálbmogiid riikkaidgaskasaš riekteovddi
deami. Sámediggái lea riikkaidgaskasaš ovttas
bargu hui deaŧalaš. Sámedikkis lea deaŧalaš máhttu 
ja gelbbolašvuohta mainna váikkuha sáme- ja 
eamiálbmotpolitihka hábmema nášuvnnalaččat ja 
riikkaidgaskasaččat. Dattetge lea Sámediggái 
stuorra hástalus háhkat ekonomalaš resurssaid 
dán bargui, juoga mii dagaha min barggu einnos
meahttumin. Sámedikki mielaš livččii vuogas jus 
juolludeamit dán áššesuorgái boađášedje stáhta
bušeahta bokte, seamma láhkai go eará juollu
deamit ge. 

2006s lea Sámediggeráđđi čállán dieđáhusa 
riikkaidgaskasaš áŋgiruššansurggiid birra; 
Eamiálbmogiid boahtteáiggi ovddideapmi. Go 
sámedikki riikkaidgaskasaš áŋgiruššansuorggit 
galget hábmejuvvot, de dat dahkko árvvoštaladet
tiin mo dat váikkuhivččii Norgga beale sáp
melaččaide, sápmelaččaide eamiálbmogin, dahje 
eamiálbmogin oppalaččat. Sámediggi áigu uhccán 
resurssaid geažil vuoruhit barggu daid surggiiguin 
main lea buoremus beaktu. Sámedikki rolla 
iehčanas aktevran ovttas earáiguin lea okta dan 
golmma bajimus strategiijas, mat deattuhuvvojit 

riikkaidgaskasaš áŋgiruššansurggiid ektui. Dat 
eará bajimus strategiijat čatnasit doahpagiidda 
gulahallan ja ruhtadeapmi. Sámediggeráđi mielas 
leat vel golbma áibbas deaŧalaš váldoáŋgiruššan
suorggi riikkaidgaskasaš barggustis. Dát leat: 

eamiálbmogiid olmmošvuoigatvuođaid nan
nen, 

dakkár ceavzilis ovddideapmi mii sihkkarastá 
sámi ja eará eamiálbmogiid kultuvrra ávnnaslaš 
vuđđosa, ja 

dakkár davviguovlluid ovddideapmi mii nanne 
sámi ja eará eamiálbmogiid kulturvrra ja servo
daga. 

2.3.1 Davviguovllut 

Politihkalaš beroštupmi davviguovlluide lea lassá
nan mealgadit. Sivvan lea vuosttažettiin Snøhvit
guovllu gássabohkan, oljo- ja gássaohcan davvin, ja 
ahte davi mearraguovllut leat stuorra guollemád
dodagaid gođđo- ja bajásšaddanguovlun. Dattetge 
váikkuhit stuorraválddiid beroštumit ollu dasa mii 
dáhpáhuvvá davvin, ja maiddái ovttaskasstáhtaid ja 
stuorra riikkaidgaskasaš fitnodagaid oktavuođat. 
Dakkár dilis lea váttis Sámediggái ja Árktisa 
eamiálbmogiidda čuoččuhit beroštusaideaset ja 
vuoigatvuođaideaset. Sámediggi oaidná iežas 
bargun ovddastit sámi álbmoga ja ovddidit sámi 
álbmoga beroštusaid ja vuoigatvuođaid, ja maiddái 
váikkuhit dasa ahte Árktisa eamiálbmogiid dárb
but ja beroštusat fuolahuvvojit industriálalaš ovddi
deamis ja davviguovlluid resurssaid bohkama ja 
fievrrideami oktavuođas boahtteáiggis. 

Sámediggi lea 2006s oassálastán máŋgga 
čoahkkimii main davviguovlopolitihkka lea leamaš 
guovddážis; gulahallančoahkkimiidda juohke jah
kebeali Olgoriikadepartemeantta ja Sámedikki 
gaskka, Olgoriikadepartemeantta ja davvinorgalaš 
eiseválddiid gaskasaš gulahallanForumi, Norgga 
sáttágoddái Árktalaš ráđi ministtarčoahkkimiin. 
Deaŧalaš áššin leat leamaš Sámediggeráđi riikkaid
gaskasaš áŋgiruššansuorggit, Barentsovttasbargu, 
Davviriikkalaš Sámekonvenšuvdna, Norgga ovda
goddi Árktalaš ráđis, dálkkádatrievdamat, EU ja 
ONa eamiálbmotjulggaštus. 

Norga lea váldán badjelasaš Árktalaš ráđi ovda
goddedoaimma 2008 rádjai. Gaskaboddasaš čállin
goddi galgá ásahuvvot Romsii Árktalaš ráđi várás 
davviriikkalaš ovdagoddeáigodahkii 2006–2012. 
Sámediggái lea hui deaŧalaš ahte eamiálbmotgelb
bolašvuohta, dás maiddái erenoamáš gelb
bolašvuohta sámi diliid birra, lea nanus ja oidnosis 
čállingottis. Dát guorrasa maiddái St.dieđáhussii 
30(2004–2005) ja Stuorradiggedieđáhusa evtto
hussii. Norgga ovdaolbmosadji Árktalaš ráđis ferte 

geavahuvot gaskaoapmin oažžut eará riikkaid 
guorrasit riikkaidgaskasaš konvenšuvnnaide. 

Árktalaš ovttasbargui gullá maiddái árktalaš 
stáhtaid parlamentáralaš čoahkkanemiid ovttas
bargu. Juohke nuppi jagi lágiduvvo árktalaš parla
mentarihkarkonferánsa, mas maiddái Sámi Parla
mentáralaš Ráđi áirasat oassálastet. 7. Árktalaš par
lamentarihkarkonferánsa lágiduvvui Gironis 2006 
borgemánus. Sámi parlamentáralaš ráđđi ja 
Norgga, Ruoŧa ja Suoma beale sámedikkit raporte
rejedje konferánsii earret eará Davviriikkalaš 
sámekonvešuvdnaevttohusa, ONa eamiálbmot
julggaštusevttohusa, Norgga eiseválddiid ja 
Norgga beale Sámedikki gaskasaš kon
sultašuvdnašiehtadusa, ja maiddái Finnmárk
kulága. Konferánsa mearridii 50 čuoggásaš Confe
rence statement, julggaštus mas eamiálbmotdi
menšuvdna lea oidnosis. Sámi parlamentáralaš 
ráđđi oassálastá bistevaš oassálastin Árktalaš parla
mentáralaš lávdegottis, the Standing Committee of 
Parliamentarians of the Arctic Region (SCPAR), 
mii lea parlamentarihkkariid ovttasbargoorgána 
árktalaš parlamentarihkarkonferánssaid gaskkas. 

Barentsovttasbargu lágiduvvo Barentsráđis 
(ministtardásis), regiovdnaráđis ja regiovdnalávde
gottis (13 regiovnna ja oktasaš eamiálbmotáirras), 
ja Eamiálbmogiid bargojoavkkus mii lea regiov
dnaráđi ja Barentsráđi ráđđeaddi orgána. Barents
guovllu eamiálbmogiid regiovnnalaš bargojoavkku 
lea Regiovdnaráđđi nammadan. Bargojoavkku 
Sámediggelahttu lea eamiálbmogiid bargojoavkku 
jođiheaddji ođđajagimánu 2006 rájes. Jođiheaddji 
oassálastá Barentsráđi čoahkkimiidda. Dollo maid
dái čoahkkin oktii jahkái ámmátolbmolávdegotti 
(CSO) ja Bargojoavkku gaskka. 

Eamiálbmogiid bargojoavku lea ráhkadan 
Eamiálbmogiid doaibmaplána áigodahkii 2005– 
2008. Doaibmaplána doaibmabijut leat vuost
tažettiin njenecalaš, vepsalaš ja sámi guovlluid 
várás Barentsguovllu Ruošša bealde áŋgiruššan
surggiin dearvvašvuohta, biras ja luonddudoallu, 
oahpahus ja gelbbolašvuođaovddideapmi, árbevi
rolaš ealáhusat ja gávppašandoaimmat, kultuvra, 
vuođđostruktuvra ja diehtojuohkin ja mediadoaim
mat. Sámediggi šálloša go eai leat várrejuvvon 
sierra ekonomalaš resurssat doaibmabijuid čuov
voleapmái. 

Barents Youth Conference 2006 lágiduvvui 
Romssas. Bajimus fáddán lei «Youth in the High 
North and identity to the area». Barents Regiovn
nalaš Nuoraidráđđi, mas Sámedikki nuoraidpolitih
kalaš lávdegoddi lei eamiálbmogiid ovddasteaddjin 
2006s, lea leamaš mielde plánemin konferánssa. 

Ođđa regiovnnalaš Barents nuoraidpro
grámma doaibmá áigodahkii 2007–2010. Sáme

dikki nuoraidpolitihkalaš lávdegoddi lea buktán 
evttohusaid ođđa prográmmii. Barents regiov
dnaráđđi dohkkehii prográmma skábmamánus 
2006. 

Sámediggi juolluda jahkásaččat doarjaga 
Barents eamiálbmotkantuvrra doaimmaheapmái 
Murmánskkas. Doarjja juolluduvvo Barentsčállin
goddái, mas ovttas eamiálbmogiid bargojovkkuin 
lea ovddasvástádus kantuvrra doaimmaheamis. 
Sámediggi oaivvilda ahte kantuvra nanne eamiál
bmogiid oassálastima Barentsregiuvdnii. Danne 
lea šállošahtti go Sámediggi Norggas okto ruhtada 
kantuvrra doaimma. Ferte ásahuvvot šiehtadus 
davviriikkaid gaskka ahte dat ovttas ruhtadit 
Barentsguovllu eamiálbmotbarggu. 

Sámediggeráđđi lea dorjon jurdaga ásahit riik
kaidgaskasaš Barentsčállingotti. Ráđđi lea čujuhan 
ahte eamiálbmotdimenšuvdna ferte leat čielgasit 
mearriduvvon dakkár čállingottis, ja ferte sihkka
rastojuvvot viidáset proseassas. 

2.3.2 EU 

Sámedikki bargu eurohpapolitihkalaš gažaldagai
guin dahkko SPRa bokte, ja Sámedikki oktavuođa 
bokte Norgga guovddáš, regiovnnalaš eiseválddii
guin. Sámediggi lea mielde «Guovddáš, regiovn
nalaš ja báikkálaš eiseválddiid eurohpapolitihkalaš 
Forumis». Sámediggi lea maid mielde háldda
huslaš gulahallanjoavkkus. 

Sámediggi lea oassálastán EUa rádjeregiovn
nalaš ovttasbargoprográmmii Interreg III A (2000– 
2006) guovtti prográmmas Interreg Sápmi ja Inter-
reg Åarjelsamien dajve. Oassálastima ulbmil lea 
leamaš rádjeregiovnnaid ealáhusekonomalaš ja 
sosiála ovddideami eavttuid buorideapmi, 
áŋgiruššansurggiid bokte mat čatnasit sámi servo
datovddideapmái, máhttui ja gelbbolašvuođalokte
mii. Prográmmaáigodagas lea Sámediggi oas
sálastán 30 prošeavtta doarjumiin. Prošeavttat leat 
buvttihan mávssolaš oktavuođaid, fierpmádagaid ja 
gelbbolašvuođa. Ollu prošeavttat loahpalaš pro
grámmaáigodagas jotkojuvvojit 2007 lohppii. 

2.3.3 ON 

ONa eamiálbmotáššiid Bistevaš Forum 

ONa eamiálbmotáššiid Bistevaš Forum doalai 
viđát sešuvnnas New Yorkas. Sámediggi oassálasttii 
Norgga sáttagoddái, ja guovddáš beroštus lei 
daidda eamiálbmothástalusaide mat čatnasit ONa 
duhátjagiulbmilii ja Davviriikkalaš sámekon
venšuvdnaevttohussii. Sámedikki mielas lea ONa 
Bistevaš Forum bargu hui deaŧalaš, ja danne lea 

Sámediggi moadde jagi dorjon jođiheaddji eko
nomalaččat. 

Biologalaš šláddjivuođa konvenšuvdna 

2006s lea Sámediggi oassálastán riikkaidgaskasaš 
bargui biologalaš šláddjiivuođa konvenšuvnnnain, 
sihke gávccát osolaščoahkkimis Curitibas, Brasiil
las, ja bargojoavkočoahkkimis mii gieđahalai ar
tihkkala 8 (j) eamiálbmotáššiid. Sámediggi lei 
mielde Norgga sáttagottis dáin čoahkkimiin. 
Sámedikki ja Norgga sáttagotti gaskasaš ovttas
bargu lei buorre. Osolaškonferánssas ledje sáp
melaččat maiddái ovddastuvvon Ruoŧa sáttagottis, 
ja Sámiráđis. Sámi áirasat čuovvoledje erenoamážit 
eamiálbmotáššiid, ovdduid oažžun ja juogadeapmi 
genaresurssaid geavaheami oktavuođas, suodja
languovlluid, vieris sisaboahtán šlájaid, biošláddjii
vuođa ja dálkkádatrievdamiid, ja mariidna- ja rittuid 
biošláddjiivuođa. Sámediggi oassálasttii maiddái 
árjjalaččat nissoniid ja biošláddjiivuođa fierpmá
dahkii, ja bijai ovdan dálkkádatrievdamiid Árktisas. 

ON-julggaštus eamiálbmotvuoigatvuođaid birra 

Sámediggi lea ovddastuvvon Norgga sáttagottis 
Olmmošvuoigatvuođakomišuvnna bargojoavkku 
čoahkkimiin ON-julggaštusa eamiálbmotvuoigat
vuođaid evttohusa oktavuođas. Julggaštusteaksta
evttohus dohkkeha eamiálbmogiid iešmearridan
vuoigatvuođa ja eanavuoigatvuođaid. 

Sámediggi oaidná ja diehtá ahte ollu stáhtat eai 
leat vel dohkkehan eamiálbmogiid vuoigatvuođaid. 
Amerihká Ovttastuvvan Stáhtat, Austrália, Ođđa 
Selánda, Kanada ja Ruošša leat dovddahan vuoste
miela julggaštustekstii. Kanada ja Ruošša jienas
teigga goappašagat vuostá julggaštusresolušuvnna 
ONa olmmošvuoigatvuođaráđis. 

ONa Váldočoahkkima goalmmátlávdegoddi 
mearridii juovlamánus 2006 maŋidit eamiálbmot
julggaštusa meannudeami 2007 čakčii. Mearrádus 
dahkkojuvvui Namibia, Botswána ja Nigeria evtto
husaid vuođul, gos eamiálbmotvuoigatvuođat leat 
garrasit deddojuvvon idustriálalaš ávkkástallamii 
ovdun, erenoamážit minerálaberoštusaid ja turis
maindustriija bealis. Váldočoahkkima mearrádus 
sáhttá vuolggahit ođđa šiehtadallamiid sisdoalu 
dáfus, muhto dán vuoru nu ahte eamiálbmogat eai 
beasa searvat prosessii. Mii ballat ahte boađusin 
sáhttá šaddat ahte eanet eamiálbmogat eai lohkko
juvvo šat eamiálbmogin, ahte bajimus rievttálaš 
prinsihpat nu go iešmearridanvuoigatvuohta ja 
mielváikkuheapmi massojuvvo ja ahte eamiálbmo
giid vuoigatvuođat resurssaide sin árbevirolaš 

guovlluin duoguštuvvojit sahte nášuvnnalaš lágai
guin. 

Sámediggi bargá árjjalaččat dan julggaštus
teavstta bealuštemiin maid Olmmošvuoigat
vuođaráđđi dohkkehii, ja ávžžuha ovttas eará 
eamiálbmotorganisašuvnnaiguin ja -ásahusaiguin 
oažžut doarjaga erenoamážit davviriikkain ja eará 
stáhtain mat buorebut árvvusatnet olmmošvuoi
gatvuođaid ja atnet daid eanet vuoiggalažžan, nu 
ahte máŋgga čuohte jahkásaš ja seavdjadis 
eamiálbmogiid vuđolaš vuoigatvuođaid deaddin ja 
biehttaleapmi oččošii positiivva loahpa. Sámediggi 
lea fuolas go Ovttastuvvon Našuvnnat maŋŋá 20 
jagi barggu máilmmeviidosaš julggaštusain 
eamiálbmotvuoigatvuođaid hárrái ii vel leat soah
pan teavstta mii ilbmadivččii máilmmeviidosaš 
unnimusstandárddaid eamiálbmot vuoigat
vuođaide. 

Sámediggi bivdá Norgga ain bargat árjjalaččat 
dan ala ahte ON-julggaštus eamiálbmotvuoigat
vuođaid birra fargga dohkkehuvvo. 

3 Vuoigatvuođat 

Sámedikki bajimus dási doaimmas lea sáhka vuoi
gatvuođain buot politihkkasurggiin. Sámiin leat 
vuoigatvuođat individan, sierra álbmogin, sierra 
kultuvran ja eamiálbmogin. Sámiin lea vuoigat
vuohta eatnamiidda ja čáziide ja vuoigatvuohta 
daidda resurssaide mat leat vuođđun oktasaš ávn
naslaš kultuvrii. Vuoigatvuođat leat maid čadnon 
ollu eará surggiide nu go ovdamearkka dihtii gillii, 
kultuvrii, ohppui, dearvvašvuhtii ja kulturmuittui
de. Riektevuođđu boahtá ovdan riikkaidgaskasaš 
álbmotrievttálaččat geatnegahtti konvenšuvnnain 
ja nášuvnnalaš rievttis. Sámiid álbmotválljen orgá
nan Norggas lea Sámedikki ulbmil oažžut sámiid 
vuoigatvuođa dohkkehuvvot vuođđun sámi kul
tuvrra, giela ja servodateallima áimmahuššamii ja 
nannemii. Sámediggi áigu vuoruhit barggu ahte 
sámi vuoigatvuođaproseassain mat leat jođus sihk
karastojuvvojit johtilit dakkár konklušuvnnat ja 
čovdosat mat dávistit historjjálaš sámi vuoigat
vuođaide ja álbmotriektái. Loahpalaš konklušuvn
nat ja mearrádusat eai galgga dahkkot ovdalgo 
sámit leat guorrasan daidda. 

3.1 Konsultašuvnnat 

Eamiálbmogin lea sámiin vuoigatvuohta kon
sultašuvnnaide dain áššiin, main sáhttá leat 
njuolgga mearkkašupmi sidjiide. Dát vuoigat
vuohta boahtá ovdan ILO-konvenšuvnnas nr. 169 
eamiálbmogiid ja čearddalaš álbmogiid hárrái 

iešmearrideaddji riikkain, guđát kapihttalis. Geas
semánu 1. b. 2005 dohkkehii Sámediggi prosedy
raid stáhta eiseválddiid ja Sámedikki gaskasaš kon
sultašuvnnaid várás (konsultašuvdnašiehtadus) ja 
stáhtaráđđi mearridii daid suoidnemánu 1. b. 2005. 
Konsultašuvdnašiehtadus lea deaŧalaš lávki čalm
mustuhttimis Sámedikki saji riikka stivrenvuogá
dagas. Konsultašuvdnageatnegasvuohta čalmmus
tuhttá ahte stáhta eiseválddit duođaid galget 
oččodit ovttamielalašvuođa Sámedikkiin. Šiehta
dus lea deaŧalaš reaidu mii lea mielde sihkkarasti
min ahte mearrádusain lea lobálašvuohta sámi ál
bmogis dan álbmotválljen orgána bokte. 

Sámediggi lea 2006 čađahan konsultašuvnnaid 
stáhtaeiseváldiiguin ollu áššiin. Kon
sultašuvdnašiehtadus lea vuođđuduvvon Sáme
dikki ja stáhta eiseválddiid gaskasaš searve
vuođaperspektiivii. Jus Sámediggi duođaid galgá 
doaibmat dássásaš guoibmin konsultašuvnnain, de 
dat ferte oažžut eanet resurssaid. Sámedikki 
resurssat eai leat nannejuvvon kon
sultašuvdnašiehtadusa geažil, juoga mii ferte 
dáhpáhuvvat guhkit áiggi vuollái. 

Sámedikki sajádat lea oppalaččat nannejuvvon 
dakko bokte ahte máŋga departemeantta leat 
šaddan dihtomielaleabbun searvadahttit Sáme
dikki deaŧalaš proseassaide. Sámedikkis leat 
leamaš máŋga buori konsultašuvdnaproseassa ja 
máŋga departemeantta leat maŋŋá kon
sultašuvdnašiehtadusa dovddastan ahte ferte kon
sultašuvnnaid bokte Sámedikkiin juksat ovttamiel
alašvuođa. Dattetge dát ii leat ollásit čađahuvvon ja 
Sámediggi lea mannan jagi vásihan máŋgii ahte 
stáhta eiseválddit leat rihkkon sihke kon
sultašuvdnašiehtadusa ja konsultašuvdnageatne
gasvuođa ILO bokte. Sámediggi mihttii maiddái 
ahte eai dollon konsultašuvnnat earret eará 
nášuvnnalaš dearvvašvuođaplána ja Barentsábi 
hálddašanplána birra. Viidáseappot lea dáhpáhuv
van ahte ráđđehus ovttabeallásaččat lea rievdadan 
juoidá mas lea leamaš ovttamielalašvuohta, ja 
máŋgii leat stáhta bealis gohčodan čielga diehto
juohkinčoahkkimiid konsultašuvdnan. 

Konsultašuvdnaprosedyraide ii gula bušeahtta
mearrideapmi. Ráđđehusas ja Sámedikkis lea dat 
oktasaš áddejupmi ahte bušeahttamearrideapmi 
Sámediggái galgá čielggaduvvot sierra proseassas. 
2006 nammaduvvui departemeanttaid gaskasaš 
bargojoavku máŋggain sámediggelahtuiguin mii 
galgá árvvoštallat Sámedikki formálalaš rolla ja 
buktit bušeahttaprosedyraevttohusa. Bargojoavku 
áigu buktit evttohusas njukčamánus 2007. Kon
sultašuvdnašiehtadus lea Sámedikki mielas lund
dolaš vuođđun Sámedikki ja stáhta eiseválddiid 
gaskasaš bušeahttaprosedyraid ráhkadealpmái. 

3.2 Resursalágat/vuoigatvuođat 

Sámediggi lea 2006 joatkán barggu oččodit ođđa 
lágaid mat sihkkarastet luondduresurssaid. 
Sámediggi oaivvilda ahte resursalágaid bajimus 
prinsihpat galget dávistit daid álbmotrievttálaš 
geatnegasvuođaide, mat Norggas leat sámiide 
eamiálbmogin. Sámedikki oaidnu lea ahte Norga 
ferte ollašuhttit dáid geatnegasvuođaid dakko 
bokte ahte ovttastahttit njuolggadusaid mat sihk
karastet ahte sámit besset ávkkástallat resurssai
guin, njuolggadusaid mat sihkkaraset duohta oas
sálastima ja mielmearrideami resursa
hálddašeamis, ja áššemeannudannjuolggadusaid 
mat sihkkarastet ahte sámi doahttalusat fuolahuv
vojit ja deattuhuvvojit lágaid mearridanproseassas. 
Dan lassin ferte resursahálddašeapmi vuođđuduv
vot lagašvuođa- ja sorjjasvuođaprinsihppii nu ahte 
dat sihkkarastá sámi ávnnaslaš kulturvuđđosa. 

Go vuoigatvuođaid sáhttá oastit ja vuovdit gáv
pemárkanis, de dat buktá váttisvuođaid sámi 
ealáhusaide ja servodateallimii. Dakkár vuoigat
vuođat leat ovdamearkka dihtii mielkeeriid vuov
din, bivdofatnasiid vuovdin oktan eriiguin ja geava
hanvuoigatvuođaid vuovdin guohtuneatnamiin 
ovdamearkka dihtii bieggomillopárkkaide. 
Sámediggi bivdá ahte vuhtiiválddidettiin boaht
teáiggi servodatovddideami, čielggaduvvojit 
vejolašvuođat gáržžidit dán vuoigatvuođamárkana 
nu ahte sihkkarastá ekonomalaččat ja kultuvr
ralaččat dohkálaš ovddideami sámi servodagain. 

3.3 Finnmárkkuláhka 

Finnmárkkulága stuorra oasit bohte fápmui 2006. 
Historjjálaččat dát buvttii stuorra earu Finnmárkku 
eatnamiid ja resurssaid oamastanvuoigatvuođas ja 
hálddašeamis. Finnmárkkulága vuođđooaidnu lea 
ahte Finnmárkku eatnamiid ja resurssaid 
hálddašeapmi galgá erenoamážit sihkkarastit sámi 
kultuvrra, boazodoalu, meahcásteami, ealáhus
doaibmama ja servodateallima. Dát sámi vuoigat
vuođaid vuođđooaidnu ja prinsihpalaš dohkke
heapmi lea Finnmárkkulága geađgejuolgin. 

Ráđđehus lea nammadan lávdegotti mii galgá 
čielggadit sámiid ja earáid guolástanvuoigat
vuođaid mearas Finnmárkku olggobealde. Čielg
gadus galgá leat gárvvis ovdal 2007 loahpa. 
Sámediggi lea hui duhtavaš dainna ahte sámi vuoi
gatvuođat merrii Finnmmárkku olggobealde dál 
galget sihkkarastojuvvot boahtteáigái. Seammás 
lea deaŧalaš deattuhit ahte Sámediggi ii háliit 
hálddašeami mii lea vuođđuduvvon čearddalašvuh
tii, muhto hálddašeami mii lea vuođđuduvvon 
guovlluide ja ássamii. 

Ráđđehusa Finnmárkkukommišuvnna namma
deapmi lea maŋiduvvon 2007 giđđii. Sámediggi 
galgá searvat konsultašuvnnaide komišuvnna 
mandáhta ja čoahkádusa birra. Bargu Meahcce
duopmostuoluin álggahuvvo go Finnmárkku
kommišuvdna álggaha barggus. Sámediggi mear
ridii juovlamánus 2005 evttohit Deanu Finnmárk
kukommišuvnna ja Meahcceduopmostuolu 
hálddahusbáikin. 

Sámedikkis leat leamaš konsutašuvnnat Biras
gáhttendepartemeanttain dan lávdegotti mandáhta 
ja čoahkádusa birra, mii galgá evttohit mo čuovvo
lit Finnmárkkulága 4. kapihttala Deanu- ja Njáv
dánčázádagaid birra. Áššis ii leat ovttamiel
alašvuohta ja dat lea sáddejuvvon gulaskuddamii. 
Konsultašuvnnat jotkojuvvojit go gulaskuddanái
gemearri loahppá. 

Finnmárkkulága 4. paragráfa vuođul lea 
Sámediggi jagis 2006 mearridan gaskaboddasaš 
njuolggadusaid das mo galgá árvvoštallat rievda
duvvon meahccegeavaheami váikkuhusaid sámi 
kultuvrii, boazodollui, meahcásteapmái, ealáhus
doaibmamii ja servodateallimii. Njuolggadusaid 
galget almmolaš eiseválddit ja Finnmárkkuopmo
dat geavahit go sii dahket mearrádusaid. Njuolgga
dusat gustojit dassážiigo loahpalaš njuolggadusat 
mearriduvvojit, dattetge ii fal guhkkelebbui go 
suoidnemánu 1. b. 2007 rádjai. Njuolggadusat leat 
sáddejuvvon gulaskuddamii, ja Sámediggeráđđi 
čađaha viiddes gulaskuddanproseassa. Earret eará 
leat lágiduvvon álbmotčoahkkimat loahpalaš 
njuolggadusaid hábmema oktavuođas. 

3.4 Finnmárkkuopmodat 

Sámediggi nammadii juovlamánus 2005 lahtuid 
Finnmárkkuopmodaga stivrii ja Finnmárkkuopmo
daga bearráigeahččanlávdegoddái. Sámediggi 
evttohii seammás Porsáŋggu Finnmárkkuopmo
daga váldohálddáhusbáikin. 

Sámediggi háliida buori gulahallama Finn
márkkuopmodagain ja jeavddalaš čoahkkimat dol
lojuvvojit Finnmárkkuopmodaga stivrrain. 

3.5 Olju ja gássa 

Oljo- ja gássadoaimmat davvin lei okta váldofáttáin 
Oljo- ja energiijadepartemeantta ja Sámediggeráđi 
gaskasaš čoahkkimis borgemánus. Sámiid 
eamiálbmotvuoigatvuođat fertejit boahtit ovdan go 
Barentsábi oljo- ja gássaresurssaiguin plánejuvvo 
ávkkástallat, go doaimmat čađahuvvojit ja go rig
godagat juogaduvvojit. Dán oktavuođas čujuha 
Sámediggi dasa ahte árbevirolaš riddoássan lea 
deaŧaleamos ággan sorjjasmeahttunvuhtii ja 

mearraresursavuoigatvuođaide – dát gusto 
dieđusge maiddái sámiide sierra álbmogin. Álbmot
rievtti vuođul lea sámiin eamiálbmogin maiddái 
vuoigatvuođat oljui ja gássii iežaset árbevirolaš 
resursaguovlluin. Dás deattuhuvvo ahte 
Sámediggi ii čuoččut ahte dát vuoigatvuođat gullet 
dušše sámiide. Ráđđehus biehttala ahte livčče ál
bmotrievttálaš geatnegasvuođat sámiid ektui oljo
ja gássaresursavuoigatvuođaid oktavuođas. Dáid 
ruovttoluottadieđuid vuođul áigu Sámediggi álgga
hit proseassaid nu ahte dát gažaldagat árvvoštallo
juvvojit sorjjasmeahttumit álbmotrievttálaččat. 
Sámediggi atná petroleumadoaimma lagaš mearra
guovlluin davvin dakkár doaibman mii čađahuvvo 
sámiid historjjálaš mearraguovlluin. Danne 
čuoččuha Sámediggi vuoigatvuođaid dán doaim
mas. Sámediggi áigu bargat dan badjelii ahte ása
huvvošii sierra eamiálbmotfoanda mii ruhtaduvvo 
eamiálbmotguovlluid minearála- ja petroleadoaim
main. 

3.6 Boazodoallolága ođasmahttin 

Sámediggái lea boazodoalloláhka leamaš okta 
deaŧaleamos áššiin jagis 2006 ja dan čuovvoleapmi 
vuoruhuvvo hui bajás. Dan rájes go Boazodoal
lolávdegoddi jagis 2002 geigii evttohusas (NAČ 
2001:35 Boazodoalloláhkalávdegotti evttohus), lea 
Sámediggi máŋgga oktavuođas ávžžuhan Eana
doallo- ja biebmodepartemeantta vuoruhit boazo
doalloláhkabarggu. Sámedikki mielas lea hui 
buorre go Eanadoallo- ja biebmodepartemeanta 
álggaha konsultašuvnnaid boazodoalu birra 2005 
čavčča. 

Sámediggi lea meannudan Eanadoallo- ja bieb
modepartemeantta boazodoalloláhkaevttohusa 
2006 čakčamánu dievasčoahkkimis. Láhkaevtto
husa vuođđun leat eanaš NAČ 2001:35, ja Eana
doallo- ja biebmodepartemeantta, Norgga Boa
zosápmelaččaid Riikkasearvvi ja Sámedikki gas
kasaš konsultašuvnnat. Konsultašuvdnabeliid 
gaskkas lei árrat proseassas ovttamielalašvuohta 
das ahte dán ođasmahttimii ii galgga boazodoalu 
hálddašanmodealla gullat. Sámediggi eaktuda ahte 
álggahuvvo proseassa mii geahčada boazodoallo
hálddašeami organiserema boahtteáiggi ja ahte 
odeldiggeproposišuvnnas geatnegahttojuvvo dak
kár čuovvoleapmi. Ulbmil ferte leat dakkár 
hálddašeapmi mii čielgasit guorrasa álbmotrievtti 
gáibádusaide earret eará ieš- ja mielmearrideami 
hárrái. 

Láhkaevttohusa meannudettiin ii leat 
Sámediggi beassan geahčadit buot mearkkašumiid 
láhkaevttohussii. Go láhkaáddejupmi dávjá lea áib
bas sorjavaš mearkkašumiin, de ii leat vejolaš 

Sámediggái oažžut dohkálaš oppalašgeahčastaga 
Eanadoallo- ja biebmodepartemeantta láhkaevtto
husa váikkuhusain. Sámediggi oaivvilda ahte go ii 
beasa geahčadit buot dokumeanttaid sisdoalu, de 
dat ii dávis ILO-konvenšuvdnii ja kon
sultašuvdnašiehtadussii. Sámediggi lea nuppát 
gearddi bivdán oažžut sáddejuvvot láhkaevttohusa 
mearkkašumiid. 

Mearrádusastis Sámediggi ballá ahte Eana
doallo- ja biebmodepartemeantta láhkaevttohus 
hedjonahttá dan riektesuodjalusa mii boazodoalus 
lea riikkaidgaskasaš lágaid bokte, erenoamážit 
ILO-konvenšuvnna nr. 169 bokte. Danne lea áibbas 
čielga eaktu Sámedikki bealis ahte čuovvovaš 
hámuheapmi ferte váldojuvvot mielde § 1 vuosttaš 
lađđasii vai sihkkarastojuvvo ahte álbmotrievttálaš 
bealli ii hedjonahttojuvvo Finnmárkkulága sis
doalu ektui: 

«Láhka gusto daid ráddjehusaiguin mat čuvvot 
ILO-konvenšuvnnas nr. 169 eamiálbmogiid ja 
čearddaid birra iehčanas stáhtain. Láhka galgá 
adnojuvvot álbmotrievtti njuolggadusaid mielde 
álgoálbmogiid ja veahádagaid birra.» 

Sámediggi vuordá ahte bajábealde eavttut čuov
voluvvojit, ja dat eará eavttut ja mearkkašumit 
Sámedikki mearrádusas boazodoallolága 
ođasmahttima oktavuođas. 

4 Ceavzilis birashálddašeapmi 

Sámi servodagain leat hástalusat mat gáibidit dak
kár máškidis ja sektoriidrasttideaddji politihka ja 
hálddašeami, mii sihkkarastá min kultuvrra luond
duvuđđosa. Dás ferte eamiálbmovuoigatvuođaid, 
kultursuodjaleami ja luondduhálddašeami 
geahčadit oktan. Dát lea deaŧalaš danne go sámi 
kultuvrras lea lagaš oktavuohta lundui, ja biras- ja 
dálkkádatrievdamat čuhcet ovddimuččat eamiál
bmogiidda. 

Danne riikkaidgaskasaš biraskonvenšuvnnaid 
ferte geahčadit oktan eamiálbmotvuoigat
vuođaiguin. Riikkaidgaskasaš birasbargu lea maid 
áidna vuohki mo dustet daid hástalusaid maid dálk
kádatrievdamat ja guhkesgaskkaid nuoskkideapmi 
mielddisbuktá. 

4.1 Areálasuodjaleapmi ja suodjalanplánat 

Sámediggi lea jagis 2006 čađahan konsultašuvn
naid Birasgáhttendepartemeanttain suodjalan
njuolggadusaid birra sámi guovlluin. Buot áššit eai 
leat vel čielgas, gč. Sámedikki jagi 2005 suodjalan
njuolggadusaid evttohusa, muhto konsultašuvdna
beliin lea áigumuš loahpahit ášši maŋŋá ođđajagi 

2007. Bealit leat maid ovttamielalaččat das ahte 
ođđa suodjalanproseassat luonddulága vuođul 
sámi guovlluin eai galgga álggahuvvot ovdalgo 
konsultašuvnnaid njuolggadusat leat válbmejuv
von. 

Sámediggi lea loahpageahčen 2006 álggahan 
konsultašuvnnaid ođđa plána- ja huksenlága birra 
Birasgáhttendepartemeanttain. Sámedikkis lea 
doaivva ahte ođđa láhka galgá sáhttit fuolahit sámi 
beroštusaid sakka buorebut. Dálá plána- ja huksen
láhka ii leat doarvái ahte sihkkarastit sámi 
beroštusaid jus gievrras huksejeaddjit gáibidit ahte 
eará deaŧalaš servodatberoštusaid ferte vuhtiivál
dit. 

Boazodoallolágas, nu mo dat lea dál ja nu mo 
departemeanta lea evttohan ođasmahttojuvvot, 
váilu boazodoalu várás duohta ja sektoriidrastti
deaddji areálasuodjalus. Dása gullá maiddái ahte 
ollu guovlluin eai leat sámi vuoigatvuođat identifi
serejuvvon, mii maiddái ferte čielggaduvvot 
ovdalgo duohtadeamit sáhttet čađahuvvot. Finn
márkku hárrái leat kommišuvdna ja sierraduop
mostuollu mat áigot identifiseret geavahan- ja 
oamastanvuoigatvuođaid. Guovlluid hárrái mátta
bealde Finnmárkku vuordá Sámediggi Sámi vuoi
gatvuođalávdegotti cealkámuša. Danne vuordá ge 
Sámediggi ahte eai čađahuvvo stuorra duohta
deamit dain sámi guovlluin, gos sámi vuoigatvuođat 
leat čielggaduvvomin. 

Leat maid čađahuvvon konsultašuvnnat Sievjju 
ja Várnjárgga álbmotmehciid evttohusaid birra 
Finnmárkku fylkkas. Sámediggi deattuha ahte 
konsultašuvnnat Birasgáhttendepartemeanttain 
leat veahkehan juksat ovttamielalašvuođa. 
Meannudeapmi lea leamaš viehka čorgat ja kon
struktiiva ja beliin lea leamaš dáhttu gávdnat 
čovdosiid buot konsultašuvdnačoahkkimiin, ja 
eará gulahallamiin proseassas. Sámediggi lea 
sihke áššiid proseassa ja sisdoalu vuođul miehtan 
Sievjju ja Várnjárgga álbmotmehciid suodjaleap
mái. Sámediggi eaktuda dattetge ahte galget 
čađahuvvot ođđa proseassat jus, maŋŋá dálá geava
han- ja oamastanvuoigatvuođaid kárten gávnna
huvvo ahte leat earát go Finnmárkkuopmodat geat 
oamastit eanaš oasi dain eatnamiin, gosa suodjalan
guovllut leat ásahuvvon. Viidáseappot eaktuduvvo 
ahte Luondduhálddašandirektoráhta kon
sultašuvnnain Sámedikkiin mearrida gii dat galgá 
leat suodjalanguovlluid hálddašaneiseváldi, ja ahte 
sámi beroštusat sihkkarastojuvvojit dan 
hálddašanortnegis mii ásahuvvo. Sámediggi 
deattuha viidáseappot ahte dat čovdosat, maid kon
sultašuvdnabealit gávnnahit maŋit áiggis, oktiior
dnejuvvojit ja čađahuvvojit Sievjju ja Várnjárgga 

álbmotmehciid viidáset hálddašanmodealla- ja 
hálddašanplánabarggus. 

Sámediggi ja Suodjalusdepartemeanta leat 
jagis 2006 čađahan konsultašuvnnaid Meavkki ja 
Arvenjárgga báhčinšiljuid ovttastahttima okta
vuođas Romssa fylkkas. Oktanaga konsultašuvn
naiguin lea oččoduvvon eaktodáhtolaš šiehtadus 
Meavkki boazoorohaga Oskal Siidda bokte, For
svarsbygg ja Hærens styrker gaskkas ásahit mols
saeaktosaš feaskára mii ovttastahttá Meavkki ja 
Arvenjárgga báhčin- ja hárjehallanšiljuid. Dáid 
beliid gaskasaš šiehtadus dahkkojuvvui 2006 
čavčča. 

Konsultašuvnnat leat buvttihan ovttamie
lalašvuođa Sámedikki ja Suodjalusdepartemeantta 
gaskkas das ahte jus suodjalusa dárbu guvlui 
nohká, de galgá guovlu fas váldojuvvot sámi gea
vaheapmái. Nappo eaktuda ge dát ahte suodjalus ii 
sáhte hálddašit guovllu dakkár vugiin mii dagaha 
geavatlaččat dahje formálalaččat váttisin dahje 
veadjemeahttumin čađahit dakkár ruovttoluotta
fievrrideami. 

Sámediggi diehtá ahte dál leat máŋga bieg
gafápmohuksenplána sámi guovlluin, ja ahte sihke 
eaŋkil huksenáššit ja buot dieđihuvvon duohta
demiid lohku oktiibuot mielddisetbuktet issoras 
stuorra areáladuohtademiid main leat stuorra 
váikkuhusat sámi ealáhusaide ja kultuvrii. 
Sámediggi lea fuolastuvvan dán ovdáneami geažil 
ja ballá ahte sámi beroštusat buohkanassii eai fuo
lahuvvo doarvái bures jus buot plánejuvvon hukse
mat čađahuvvojit. Dát guoská sihke sámi ealáhu
saide ja sámi kulturmuittuide ja kulturbirrasiidda. 
Daid váikkuhusaid maid buot bieggafápmohukse
mat guovllus mielddisetbuktet, ferte ollislaččat 
čielggadit beroškeahttá das galle huksejeaddji dat 
leat seamma guovllus. Regiovnnalaš bieggafáp
moplánaid ráhkadeapmi sáhtášii maiddái leat 
mielde stivremin huksemiid buori ja einnosteaddji 
vugiin. Sámediggi vuordá konsulterejuvvot 
ovdalgo stuorra huksenplánat čađahuvvojit. 
Sámediggi lea jagis 2006 váldá ovdan bieggafápmo
huksemiid čoahkkimiin sihke Oljo- ja energiijade
partemeantta stáhtaráđiin ja Birasgáhttendeparte
meantta stáhtaráđiin. 

Sámediggi dovddaha maiddái ahte lea fuo
lastuvvan daid šiehtadusaid dáfus maid energiijafit
nodagat/doaibmaeaiggádat dahket guoskevaš 
boazodoallojoavkkuiguin. Duogáš manne boazo
doallu dahká dákkár šiehtadusaid lea ahte sis dávjá 
eai leat eará vejolašvuođat. Jus ášši mearriduvvo 
árvvoštallama vuođul, de sáhttá boazodoallu mas-
sit eanet go jus eai dagašii dakkár šiehtadusa, ovda
mearkka dihtii jus áitet bággolonistemiin. Sáhttá 
jearrat sáhttá go boazodoallu šiehtadit eret dakkár 

guohtuneatnamiid, maid sii hálddašit oktasaš sámi 
rievtti vuođul. Dása gullá maiddái boahttevaš 
buolvvaid vuoigatvuohta doaimmahit boazodoalu 
ja dat vieruiduvvan vuoigatvuohta, mii maiddái 
eará orohagain/siidaosiin lea. Dilálašvuođat ferte
jit láhččojuvvot nu ahte boazodoallu ain sáhttá 
šiehtadallat vejolaš doaibmabijuid eavttuid. Seam
más ferte láhčit dilálašvuođaid nu ahte sámiid ál
bmotválljenorgána galgá konsulterejuvvot dakkár 
proseassain. 

4.2 Boraspiret 

Maŋŋá go Stuorradiggi meannudii boraspirepolitih
ka 2004s, de leat boraspirelávdegottit ovttas eará 
hálddašemiin čađahišgoahtán ođđa boraspirepoli
tihka. Dál lea menddo árrat oaidnit movt dat mear
riduvvon nállemihtidanlogut geavahusas doibmet 
guđege regiovnnas. Stuorradikki mihttomearit, 
earret eará unnit vuostálašvuođaid, buoret ein
nostahttivuođa, buoret elliidčálggu, vahágiid 
dagaheaddji elliid váldima jna. hárrái, leat iešalddis 
buorit vuolggasajit boahtteáiggi hálddašeapmái. 
Dattetge čájehit dat gieskat loahpahuvvon mihti
deamit čielgasit ahte massimat ja vahágat eai unno. 
Dat leat seamma ollu go ovdal, dahje stuorábut. 

Guovllulaš hálddašeamis váilot ollu dárbbašlaš 
gaskaoamit maid dárbbašit doaimmaideaset čoav
dimis. Boazodoalus leat stuorra erohusat elliid 
logus maid ovddas lea ohccon buhtadus maid bora
spiret leat goddán ja elliid logus maid ovddas 
duođai mákso buhtadus. Dát boahtá earret eará 
das go fylkkamánni buhtadusmihtideamis 
deattuha duođaštuvvon vahágiid, ja dávjá lea váttis 
duođaštit ahte boraspiret leat goddán elliid. Dat 
guoská erenoamážit boazodollui, go eallit leat 
olgun birra jagi. Finmárkkus lei duođaštuvvon boa
zovahát 0,9 % dieđihuvvon vahágiin, ja dušše 13 % 
dieđihuvvon boazovahágiin buhtaduvvui. Davvi-
Trøndelágas lei duođaštuvvon boazovahát 3,1 % 
ohccon vahágiin, ja 62 % dieđihuvvon boazovahágis 
buhtaduvvui. Hástalussan lea buoridit duođaštan
vuođu ja gávdnat ortnegiid maid lea vejolaš geava
hit almmá diekkáraš erohusaid bohcciideami haga. 

Sámediggi oaivvilda ahte fertejit addot 
dárbbašlaš resurssat, ja guovllulaš bivdoservviide 
láhččojuvvot dilli nu ahte dat šaddet hálddašeami 
gaskaoapmin bivdolobiid čađaheames. Eanaš 
bivdolobiin dál ii leat leamaš ávki. Okta ovda
mearka dasa lea dat go áiggis skábmamánu 20. b. 
2006 rájes guovvamánu 15. b. 2007 rádjai leat oppa 
áiggi leamaš 2–3 lobálaš gumpebivdolobi Guovda
geainnus, Kárášjogas ja Porsáŋggus Finnmárkkus, 
muhto liikká eai leat nagodan goddit ovttage 
gumppe. Berre maid álggahuvvot geahččalan

doaibma dainna lágiin ahte hálddašanovddasvástá
dus earret eará getkkiin ja albasiin biddjo oroha
gaide dahje siiddaide, ja báikkálaš sávza- ja gáica
doalliid servviide. 

Sámediggi konstatere ahte olles hálddašeapmi 
lea vuođđuduvvon čivgamiid duođašteapmái. Jos ii 
leat vejolaš oažžut vuogádaga ollislažžan, mii 
nagoda háhkat dárkilis ollesgova boraspirenáliin, 
de gahččá čoahkkái olles hálddašeapmi, ja mearrá
dusat dahkkojit boasttu vuođu alde. Sámediggi gái
bida ahte Stáhta Luonddubearráigeahčus ja 
Nášuvnnalaš bearráigeahččaprográmmain fertejit 
leat buot dárbbašlaš resurssat čađahit dan barggu 
boahtteáiggis. 

Sámediggi ferte oažžut duohta váikkuhanfámu 
bajimuš dási boraspirepolitihkkii sámi guovlluin. 
Nugo ortnet lea dál, de dat ii dávis stáhta geatne
gasvuođaide ráđđádallat eamiálbmogiiguin áššiin 
mat gusket sidjiide, geahča ILO-konvenšuvnna 169 
eamiálbmogiid ja čearddalaš álbmogiid hárrái 
iešmearrideaddji riikkain, iige dat dávis kon
sultašuvdnašiehtadussii. 

4.3 Kulturmuitosuodjaleapmi 

Sámi kulturmuittut leat sámi historjjá ja ovdahistorj
já deaŧalaš duođaštusávdnasat. Kulturmuittut 
duođaštit movt olbmot leat bargan eatnadaga ja 
luonddu ektui ja movt daid leat geavahan áiggiid 
čađa, ja maid sihke eatnadat ja luondu leat 
mearkkašan ekonomalaš, sosiálalaš ja oskkoldat 
beliide. Dáinna lágiin leat kulturmuittut mielde 
maiddái sámi dálááigeoktavuođas nu ahte dat las
sin dasa go addet hisjorjjálaš máhtolašvuođa maid
dái váikkuhit kultuvrralaš gullevašvuođa ja dihto
mielalašvuođa vásiheami dan ektui movt galgá gea
vahit luonddu ja movt doppe johtit dán áigge. 

Kulturmuittuid ja kulturmuitošlájaid sáhttá 
máŋgga láhkái meroštallat leat go dat sámi. Daid 
sáhttá gohčodit sámi kulturmuitun dalle go ealli 
dahje čállojuvvon sámi árbevierru čatnasa daidda 
ja go báikkálaš sámi máhtolašvuohta čatnasa 
daidda sámi kulturoktavuođas. Sámi kulturmuit
tuid lea maid vejolaš identifiseret jos dutkanboh
tosa vuođul lea vejolaš čájehit ahte dat duođaštit 
sámi historjjá ja ovdahistorjjá. Kulturmuitošlájaid 
sáhttá maid meroštallat ahte dain lea oktavuohta 
sámi ovdahistorjái; jos dat leat proseassaid fysálaš 
manifestašuvnnat mat láidejit historjálaččat dovd
dus sámi kulturdovdomearkkaid ásaheapmái. Dás 
lea maid dat dovddastus ahte kulturmuitošlájat 
ovddit ovdahistorjjás sáhttet áddejuvvot eaktun 
sihke sámi ja ii-sámi kultuvrii. Doppe gos dat leat 
oassin sámi kultureatnadagas, lea dattetge lund

dolaš meannudit daid dego dat gulašedje sámi kul
turárbái. 

Sámediggái lea fápmuduvvon váldi kulturmui
tolága mielde hálddašit sámi kulturmuittuid. 
Sámedikkis lea ovddasvástádus stuorra geográ
falaš guovllus masa gullet guhtta fylkkagieldda ja 
oasit guovlluin Oppland ja Møre og Romsdal. 

Dat váldi mii Sámediggái lea fápmuduvvon kul
turmuitolága mielde, lea gaskaboddosaš ja maid 
Birasgáhttendepartemeanta lea 2004s guhkedan 
doaisttážii. Oažžun dihte sadjái bissovaš 
hálddašanortnega, ásahuvvui 2005s bargojoavku 
mii galgá čielggadit boahtteáiggi organiserema ja 
váldejuohkima sámi kulturmuitohálddašeami sisk
kobealde. Joavkkus leat mielde Sámediggi, Biras
gáhttendepartemeanta (BD), Bargo- ja searva
dahttindepartemeanta (BSD) ja Riikaantikvára. 
Sámediggi háliida dakkár hálddašanmálle man 
bokte hui guhkás sáhttá lojála čuovvolit riikkaid
gaskasaš konvenšuvnnaid, gozihit prinsihpa 
Sámedikki iešheanalisvuođa ja integritehta hárrái, 
sihkkarastit mekanismmaid ollislaš ja čoahkes kul
turmuitopolitihka goziheami váste (mihttomeriid 
ja bušeahtaid bokte), sihkkarastit mekanismmaid 
movt dahkat mearrádusaid go lea sierramiel
alašvuohta ja/dahje eahpečielggasvuohta ovddas
vástádussuorggi oktavuođas ja vai ovttaskas ol
bmuid riektesihkarvuohta gozihuvvošii. Vuordit 
ahte bargojoavkku raporta gárvvistuvvo oanehis 
áiggis. 

Sámediggi lea 2006s ain joatkán bargguin čuov
volit Stuorradiggedieđáhusa nr. 16 (2004–2005) 
Leve med kulturminner. Dieđáhusas meannuduv
vojit earret eará fáttát nugo báktedáidda, sámi huk
sensuodjalus ja árvobuvttadanprográmma kultur
muitosuorggi váste. Vel ge eai leat juogaduvvon dat 
ruđat sámi huksensuodjalussii mat leat lohpiduv
von dieđáhusas, muhto Riikaantikvára vehkiin lea 
Sámedikkis liikká leamaš vejolašvuohta álggahit 
huksensuodjalusprošeavtta Deanu gielddas. 
Guovddáš eiseválddit leat garrasit bargan árvo
buvttadeami láhčimin kulturmuitosuorggis. Sámi 
prošeavttat eai dattetge leat ožžon pilohtta
prošeavttaid juolludusa dán suorggis. Sámedikkis 
lea leamaš ságastallan Riikaantikvárain stuorradig
gedieđáhusa čuovvoleami hárrái ja áigu joatkit 
bargat guovddáš eiseválddiid ektui oažžun dihte 
johtui daid doaibmabijuid mat dieđáhusas leat posi
tiivvalaččat sámi kulturmuitosuodjalussii. 

Cuoŋománu 1. b. 2005 mannosaš ođđa 
láhkaásahus váikkuhančielggadusa hárrái lea 
bidjan muhtun čanastusaid areálaplánemii. Dás 
gáibiduvvo earret eará ahte guovllulaš kulturmui
tohálddašeapmi bargá eanet aktiivvalaččat gield
daid ektui gieldaplánaid areálaoasi reviderema 

oktavuođas. 2006s lea Sámediggi meannudan 
guokte gieldaplána, Evenášši ja Hemnes, láhkaása
husa ektui, mas viiddis guovlluin leat čilgejuvvon 
sámi kulturmuittut. Mihttomearrin go bidjat stuo
rát resurssaid plánaproseassa dán muttus, lea ahte 
šattašii eanet ollislaš hálddašanbargu ja áiggi 
mielde šattašedje unnánot eaŋkiláššit meannu
deapmái. 

Sámediggi lea 2006s buktán árvalusaid sihke 
Romssa musea guhkesáigeplánii mii guoská bák
tedáidaga seailluheapmái ja sihkkarastimii 2006s ja 
jagiin ovddosguvlui, ja dasto Norlándda Bák
tedáiddaplánii. Váldokonklušuvdna lea ahte 
Sámediggi vuosttáš vuorus sávvá lagat formalise
rejuvvon ovttasbarggu sihke Romssa museain ja 
Norlándda fylkkagielddain báktedáidaga láhčima, 
seailluheami ja gaskkusteami hárrái. Dasto lea 
Sámediggi hábmen seailluhanprošeavtta báktesár
gumiidda Aldonis Unjárgga gielddas. Lea hui 
sakka vejolaš ahte dát leat ođđaset áiggi sárgumat 
maid sáhttá čatnat gálduide mat muitalit 
oaffaruššama birra dán várrečohkas. Sáhttá maid 
leat áigeguovdil čađahit eará seailluhandoaibmabi
juid, ja dasto dárkut fealtta ovdáneami. Prošeakta 
geahččaluvvo čađahuvvot 2007s. 

Sámediggi lea evttohan Ceavccageađggi/ 
Mortensnes máilbmeárbeguovlun. Dát evttohus 
lea beassan listui mas leat dat prošeavttat mat gal-
get čielggaduvvot viidáseappot. 

2006s lea álggahuvvon GIS-verktøy (geogra
falaš diehtojuohkinvuogádaga) geavaheapmi 
áššemeannudeami ja gieddebarggu oktavuođas. 
Dáinna bargguin jotkojuvvo ain 2007s. Sámedikki 
bargit kulturmuitosuodjaleamis leat 2006s čađahan 
GIS-kuršša mii addá 10 oahppočuoggá, Finn
márkku fylkagieldda ovttasbargošiehtadusa ektui. 

5 Kultuvra 

Kultuvra lea árvvut, norpmat, kodat ja symbolat 
maid olbmot váldet atnui ja gaskkustit viidáseappot 
buolvvas bulvii. Danne bidjá sámi kultuvra vuođu 
eanaš bargguide maiguin Sámediggi bargá. Kul
tuvra buktojuvvo čielgaseamosit albmosii iešguđet 
dáiddahámiid bokte nugo girjjálašvuođa, lávdedái
daga, govvadáidaga/duoji ja musihka bokte. Kul
tuvra lea maid dat arenat ja deaivvadanbáikkit gos 
dáidda gaskkustuvvo, nugo kulturviesut ja festi
válat. Kultuvra siskkilda dasa lassin viidáset ádde
jumis valáštallama, museaid, mediaid ja girku. 

Sámi kultuvrra johtui bidjan ja ovddideapmi 
viidáset lea nášuvnnalaš ovddasvástádus. Norgga 
stáhta lea iešguđet lágaid, láhkaásahusaid ja kon
venšuvnnaid bokte geatnegahttojuvvon váldit 

ovddasvástádusa sámi gielas, kultuvrras, historjjás 
ja servodateallimis. Dán ovddasvástádusa ferte 
Norgga stáhta hálddašit gulahallama bokte Sáme
dikkiin, ja Sámedikki čanastusat dat fertejit biddjo
juvvot vuođđun barggus. 

Sámediggi addá doarjaga Sámi kulturfoanddas 
hálddahusmearrádusaiguin ja Doarjjastivrra mear
rádusaiguin. Maŋimuš jagiid leat registreren hui 
ollu doarjjaohcamiid Sámi kulturfoanddas, ja 
doarjjaohcamiid earenoamážit girjjálašvuhtii ja 
musihkkii. Stáhta ekonomalaš juolludusaid sámi 
kultuvrii ja otnáš sámi servodaga duohta dárbbuid 
gaskavuohta lea hui skužil. 

5.1 Kulturovdanbuktimat 

Okta doaibmabijuin máŋgga ovttasbargošiehtadu
sas Sámedikki ja guoskevaš fylkkagielddaid 
gaskka lea láhčit sámi musihkkagaskkusteami. 
Finnmárkkus lea Norgga kulturráđđi lea juolludan 
1,5 miljon ruvnno prošektii Musikk i Finnmark, ja 
Sámediggi ja fylkkagielda addet guovllulaš oasi. 
Sámediggeráđi ja guoskevaš sámi dáiddárorga
nisašuvnnaid ovddasteaddjiid gaskka leat dollojuv
von čoahkkimat geahčadan dihte movt sámi dáid
dárorganisašuvnnat buoremus lági mielde sáhttet 
searvat bargui prošeavttain. Sámediggi háliida 
nannet sámi musihka gaskkusteami vel eanet ja 
áigu bargat dan badjelii ahte ásahuvvošii etnomu
sihkkaguovddáš. 

Sámediggi lea registreren ahte sámi filbma
doaimmat leat lassánan oalle ollu maŋimuš jagiid, 
man oktavuođas earenoamážit nuorra sámi filbma
dahkkit leat beaggigoahtán sihke nášuvnnalaš ja 
riikkaidgaskasaš dásis. Lagašvuohta birrasii ja 
sámi giela, kultuvrra ja servodaga dovdan váik
kuha positiivvalaččat filbmaprošeavttaid sisdollui 
ja hápmái. Sámediggi registrere ahte sámi film-
maid lassánan aktivitehta ii leat čuovvoluvvon 
dohkálaččat rámmaeavttuid láhčimiin sámi film-
maid buvttadeami várás. Sámedikkis lea 
beroštupmi buoridit dán dili, ja dien oktavuođas 
áigu Sámediggi geahčadit livččii go vejolašvuohta 
ásahit sierra davviriikkalaš sámi filbmaguovddáža. 

Ollu jagiid lea leamaš nu ahte rámmaeavttut 
sámi čáppagirjjálašvuođa almmuheapmái eai leat 
leamaš nu dohkálaččat. Sámediggi lea duhtavaš go 
2006s lea leamaš vejolaš loktet juolludusaid meal-
gat čáppagirjjálašvuođa buvttadeapmái ja lasihit 
doaibmadoarjaga sámi girjelágádusaide. Liikká lea 
dárbu ain vuoruhit veahkkeváriid dán suorgái 
ovdal go sáhttá dadjat ahte dat leat dohkálaččat. 

Sámi teáhterat leat deaŧalaččat sámi dáiddá- ja 
kulturovdanbuktimiid vásiheapmái ja sámegiela 
geavaheapmái. Sámedikkis lea leamaš mihtto

mearrin sihkkarastit ahte sámi teáhterdoaimmas 
lea dohkálaš ekonomalaš vuođđu doaimma várás, 
maiddái ahte Beaivváš Sámi Teáhterii sihkkarasto
juvvo dohkálaš ekonomalaš vuođđu doibmii sámi 
nášuvnnalašteáhterin. Danne lea Sámediggi 2006s 
vuoruhan lasihit doaibmadoarjaga teáhterii. 
Sámediggi lea maid čoahkkimis Girko- ja kulturde
paremeanttain váldán ovdan ášši ahte hukse
juvvošii ođđa teáhterviessu Beaivváš Sámi Teáhte
rii. 

Åarjelhsaemien Teatere/Lullisámi teáhter lea 
deaŧalaš lullisámi kultuvrra, giela, identitehta ja 
iešdovddu nanosmahttimii. Teáhter lea 2006 rájes 
ožžon fásta doaibmadoarjaga Sámedikki 
bušeahtas. 

Geahččalit maid sihkkarastit teáhtera doibmii 
eanet doarjaga ovttasbargošiehtadusa bokte mii 
Sámedikkis lea lullisámi guovllu fylkkagielddai
guin. 

Teáhteroktavuođas lea Sámediggi deattuhan 
addit doarjaga mánáid ja nuoraid amatorateáhter
doibmii Sámi kulturfoandda bokte. 

5.2 Dáiddáršiehtadus 

Dáiddáršiehtadusa ektui leat Sámediggi ja Sámi 
dáiddárráđđi dahkan šiehtadua jahkái 2007. Čuov
vovaš vihtta sámi dáiddársearvvi leat lahttun Sámi 
Dáiddárrádis (SDR): Sámi Girječálliid Searvi 
(SGS), Sámi Dáiddačehpiid Searvi (SDS), Juoigiid 
Searvi (JS), Sámi Teáhtersearvi (STS), Foreningen 
Samiske Komponister (FSK). 

Sámi dáiddárráđđi juohká ekonomalaš rámma 
ovttaskas organisašuvdnii ja SDRii. Sámi dáid
dárráđđi dat 2007s ollásit administrere dáiddársti
peandda. Sámediggeráđđi dohkkeha njuolggadu
said dáiddafoandda ruđaid geavaheapmái dan 
maŋŋá go bealit leat ráđđádallan gaskaneaset. 

Sámediggi lea miessemánus dán jagi šiehtadal
lan šiehtadusa mii gusto jagi 2007 ja rámma dan 
ulbmilii lea 4 350 000 ruvnno. Dása lea lasihuvvon 
350 000 ruvnno šiehtadusa ektui 2006s. Sámediggi 
áigu dáinna buoridit sámi dáiddáriid bargo
eavttuid, ja dieinna lágiin ovdánahttit sámi dáidaga. 

5.3 Kultuvrralaš arenat ja deaivvadanbáikkit 

5.3.1 Kulturviesut 

Sámi kulturviesut leat sámi servodaga deaŧalaš 
ovddidanarenat. Dat doibmet sámi kulturbarggu 
arenan, ja dat leat deaivvadanbáikkit main lea 
stuorra mearkkašupmi sámi giela ja kultuvrra 
suodjaleapmái ja nannemii. 

Sámediggi juolluda doaibmadoarjaga sámi kul
turviesuide bušeahtas bokte. Eanet sámi kulturvie

suin lea dattetge dárbu maiddái hukset go galget 
sáhttit gozihit doaimmaset. Sámediggi lea 
duhtavaš go Nuortasámi musea ruhtadeapmi dál 
lea sihkkarastojuvvon, ja go leat ožžon signálaid 
ahte Ája sámi guovddáš, Saemien Sijte ja Sámi dáid
damusea leat vuoruhuvvon maiddái Ráđđehusa ja 
Stuorradikki beales. 

Sámediggi deattuha ahte sámi servodagas lea 
dárbu eanet kulturviesuide. Várdobáiki sámi 
guovddáš Evenáššis/Skániin lea bures boahtán 
johtui ođđavistti plánemiin. Dán prošeavtta háliida 
Sámediggi čuovvolit ovddosguvlui. 

5.3.2 Festiválat 

Sámi festiválain lea deaŧalaš rolla sámi identitehta, 
giela ja kultuvrra suodjaleames ja ovddideames. 
Dat leat deaivvadanbáikkit gos sohkabuolvvat 
deaivvadit rastá riikkarájáid, ja dat leat sámi mu
sihka, dáidaga, kultuvrra ja filmmaid gaskkustan
arenat. 

Sámediggi addá bissovaš vuođđodoarjaga 
máŋgga sámi festiválii. Daid gaskkas lea Sámi 
Musihkkafestivála Guovdageainnus, mii lea 
šaddan daid deaŧaleamos kulturásahusaid gaskii. 
Sámediggi lea ovttasráđiid Romssa ja Norlándda 
fylkkagielddaiguin veahkehan ahte Márkomeannu 
dál lea ožžon lávdehuksehusa. 

Sámediggeráđđi lea árvalan Kultur- ja Girkode
partementii ahte Riddu Riđđu festivála Gáivuonas 
šattašii guovddášásahussan. Dát lea Sámedikki 
2005 jahkedieđáhusa čuovvoleapmi. Stáhtus 
guovddášfestiválan mearkkašivččii dan ahte festi
vála oažžugoađášii fásta doaibmadoarjaga 
stáhtabušeahtas. Festivála ii ožžon stáhtusa 
guovddášfestiválan 2007 stáhtabušeahtas. 
Sámediggi šállosa dán ja vuordá ahte dat boahtá 
stáhtabušehttii 2008s. 

5.4 Mediat 

Mediaid rolla servodagas lea buktit dieđuid ja 
čuoččaldahttit oktasaš ipmárdusa. Lassin dasa lea 
mediaid rolla ovddidit ja oidnosii buktit sámegiela 
sihke njálmmálaččat ja čálalaččat, ja dainn lágiin 
doaibmat giellamállen. 

Dárbu lea oažžut beaivválaš ođđasiid sámegillii 
maiddái áviisahámis vai sihkkarastojuvvo govdadet 
ođasgaskkusteapmi ja buoret vuođđu sámi ja 
sámegielat servodatdigáštallamii. Dasto oaidná 
Sámediggi ahte lea stuorra dárbu ovddidit ja ásahit 
sierra fálaladagaid julev- ja máttasámegillii, ja 
oažžut buori ja dohkálaš tv-fálaldaga sámi mánáide 
ja nuoraide. 



244 Sd.dieđ. nr. 28 2007– 2008 
Sámepolitihkka 

Riikkaviidosaš dárogielalaš mediat leat 
konsešuvdnaeavttuideaset geažil geatnegasat 
addit fálaldaga sámi veahkadahkii, sihke sámegiel
alaš prográmmaid ja dahje prográmmaid main lea 
sámi sisdoallu. Sámediggi lea 2006s registreren 
ahte máŋga konsešuvdnaeavttu leat rihkkojuvvon, 
ja oaivvilda ahte dákkár rihkkosiid berre moaitit 
garrasit. 

5.5 Valáštallan 

Sámi valáštallamis lea nana identitehtahábme
jeaddji beaktu ja das lea deaŧalaš atnit fuola ja 
ovddidit viidáseappot. Ferte vuoruhit barggu ahte 
oažžut sadjái rámmaeavttuid vai sámi valáštal
lanjođiheaddjiin ja valáštalliin lea vejolaš bargat 
valáštallamiin sihke amatora- ja njunušvaláštallan
dásis. Dán geažil dárbbašuvvojit mealgat eanet 
speallanruđat sámi valáštallamii. 

Sámiid Valáštallanlihttu/Samenes idrettsfor
bund (SVL) ja Sámi Spábbačiekčanlihttu/Samisk 
fotballforbund (SSL) organiserejit valáštallan
doaimmaid sámi álbmoga váste dain guovlluin gos 
sámit ásset, rájárastá perspektiivvain. Go dát 
searvvit organiserejit sámi meašttirgilvvuid ja sámi 
riikkajoavkkuid, de leat dat mielde nannemin ja 
ovddideamen gullevašvuođa mii lea sámiid gaskka 
riikkarájáid rastá. Dát lea Sámedikki oainnu mielde 
hui mávssolaš sámi álbmogii, ja lea deaŧalaš láhčit 
diliid nu ahte dán doaimma sáhttá bisuhit ja ovddi
dit. Deaŧalaš lea oažžut sámi valáštallamii ein
nostahtti davviriikkalaš ruhtadeami. 

Sápmi searvvai valáštalliiguin ja kulturbargii
guin Arctic Winter Games (AWG) nammasaš 
doaluide mat lágiduvvojedje Alaskas njukčamánus 
dán jagi. AWG lea valáštallandoalut ja kulturdoalut 
árktalaš guovlluid nuoraid váste ja dat lágiduvvojit 
juohke nuppi jagi. Sámediggi ruhtadii mealgat 
Sámi searvama AWGs. Sámi oasseváldit, sihke 
valáštallit ja kulturbargit ovddastedje sámi ál
bmoga dakkár vugiin maid Sámediggi atná árvvus. 
Sámedikki mihttomearrin lea láhčit diliid nu ahte 
sámi nuorat maiddái boahtteáiggis ožžot 
vejolašvuođa leat mielde dáin árktalaš dálve
valaštallamiin. Valáštallandoaimmat leat buorrin 
ovdamearkan ovttasbargui ii dušše sámiid gaskka, 
muhto maiddái eará eamiálbmogiid gaskka, ja dat 
lea geavatlaš davveguovlopolitihkka. 

Sápmi searvvai ja vuittii 2006 VIVA World Cupa, 
mii lágiduvvui Occitanias Frankriikkas. Dát leat 
máilmmemeašttirgilvvut spábbačiekčamis daid 
guovlluid ja našuvnnaid váste mat eai leat ožžon 
lahttovuođa FIFAs. Searvan ruhtaduvvui earret 
eará Bargo- ja searvadahttindepartemeantta, 
Sámedikki ja soames fylkkagieldda doarjagiin. 

Sámedikki mielas dát lea positiivvalaš doaibma
bidju, vaikko meašttirgilvvuide serve ge unnán. 

Sámediggi doarju Romssa ohcama lágidit 
dálve-OG 2018s. Sámediggi oaivvilda ahte dálve-
OG davvin sáhttá mearkkašit ollu sámi servodat- ja 
identitehtahuksemii. Jos Romsa čujuhuvvo ohcan
gávpogin, de áigu Sámediggi searvat riikkaidgas
kasaš kampánjai vai Romsa vuoittášii gilvvu beas
sat lágidit dálve-OG 2018s. Sámediggái lea mearri
deaddji deaŧalaš ahte OG-prošeakta goziha sámi 
beroštumiid. Sámediggi oaivvilda ahte dán sáhttá 
gozihit dainna lágiin go ohccisearvvi hálddahusas 
ja iešguđet mearrádusjoavkkuin lea áššáiguoski 
sámi gelbbolašvuohta, ja ahte dasa vuoruhuvvojit 
siskkáldas resurssat prošeavtta buot muttuin. 

5.6 Girku 

Girkoeallimis lea ja lea leamaš guovddáš sadji ollu 
sámiid gaskkas. Dasa lassin go girku lea oskuser
vodat, de leat dat maiddái kultuvrralaš ja oskkold
atlaš árbevieruid deaŧalaš guoddi, mii lea čohkken 
olbmuid iešguđet eallinmuttuin. Stuorra oassi sámi 
álbmogis gullá Norgga girkui, ja gažaldagat nugo 
stáhtagirkoortnega boahtteáigi ja eará guovddáš 
girkoáššit leat danne deaŧalaččat sámi servodahkii. 
Dalle go Sámediggi meannudii NOU 2006:2 Staten 
og Den norske kirke, de doarjjui stuorra eanet
lohku Sámedikkis dan ahte stáhtagirkoortnet 
galgá bisuhuvvot. 

Beroškeahttá das makkár oktavuohtahápmi 
stáhta ja girku gaskka galgá leat boahtteáiggis, de 
lea Sámedikkis beroštupmi fuolahit ahte sámi 
dimenšuvdna gozihuvvo. Sámi dimenšuvnna 
goziheapmái fertejit ovddiduvvot earret eará gir
kolaš ávdnasat, ovdamearkka dihte sálbmágirjjit ja 
biibbalat, buot golmma sámegillii Norggas, ja fer
tet oažžut eanet sámegielat báhpaid ja earáid geat 
barget girkolaš áššiiguin. 

5.7 Museat 

Sámediggi lea dan rájes go válddii badjelasas sámi 
museaid hálddašanovddasvástádusa ja go 
museaođastus álggahuvvui, álggahan sámi muse-
aid gaskkas stuorát nannenproseassa. 2006 lea dát 
bargu čájehan bohtosiid, earret eará go leat ása
huvvon vuođđudusat Saemien Sijte lullisámi guovl
lus ja Davveoarjesámi museasiida davvesámi 
guovllus. Davveoarjesámi museasiida lea maiddái 
ožžon ovddasvástádusa nášuvnnalaš sámi musea
fierpmádaga fierpmádatoktiiordnejeaddjin. Ođđa
sis organiserema geažil lea Sámediggi nannen 
doaibmadoarjaga dien guovtti museasiidii. 

Romssa ja Davvi-Norlándda sámi musea
doaimma oassečielggadus lea maid musea
ođastusa oassi. Čielggadus galgá maid guorahallat 
beliid čielggadusguovllus ja evttohit strategiijaid 
museadoaimma huksemii ja fierpmádatásaheap
mái. Sámediggi lea bargan dainna 2006s lávga 
ovttasbargguin fágalaš referánsajoavkkuin maid 
Sámediggi, Romssa fylkkasuohkan ja Norlándda 
fylkkasuohkan leat nammadan. Čielggadus galgá 
meannuduvvot Sámedikki dievasčoahkkimis guov
vamánus 2007. 

Boahtteáiggi sámi museapolitihka vuođđun lea 
ahte sámi museaid ekonomalaš dilli nannejuvvo 
mealgat dálá dili ektui, ja ahte sámi museat searva
dahttojuvvojit nášuvnnalaš museaođastussii. 
Sámediggi lea 2006s bargan hui ollu sámi museaid 
organisatuvralaš hástalusaiguin. Fágalaš hástalu
sat leat ollu, muhto lea váttis álggahit doaibmabi
juid mat eaktudit čuovvoleami ekonomalaččat. Dát 
orru leamen hástalussan maiddái 2007s. Sámedik
kis leat leamaš 12 483 000 ruvnno juolludusat sámi 
museaide 2006s. Sámediggi lea ođastusa álg
gaheami rájes cealkán ahte ovdal go ođastus loah
pahuvvo, de berre ollislaš stáhtadoarjja sámi muse-
aide leat unnimusat 20 miljon ruvnno. Nugo 2006 
doarjja čájeha, de lea guhkki dassážii go dát miht
tomearri juksojuvvo. 

2006 stáhtabušeahta bokte juolluduvvui 1 mil
jon ruvnno Sámediggái ásahit rádjaofelaččaid dut
kan- ja duođaštandoaimma Divdasvuonas. Ášši 
meannuduvvui Sámedikki čakčamánu 2006 die-
vasčoahkkimis. Dán oktavuođas lea Árran julevsá
mij guovdásj ožžon ovddasvástádusa ásaheamis, 
mii galgá dáhpáhuvvat Sámedikkiin gulahallamiin. 
Vuolggasadji galgá váldojuvvot rádjaofelaččaid 
barggus Divdasvuonas ja guovlluin dan birra, 
dasto galgá viidáset leat fokusis oppalaš rádjaof
elašbargu eai ge ovttaskas olbmot galgga seagu
huvvot dasa. 

Sámediggi lea bargan Recalling Ancestral Voi
ces – Repatriation of Sámi Cultural Heritage Inter-
reg-prošeavtta ollásit ruhtademiin. Prošeavtta ul
bmilin lea kártet sámi kulturárbbi mii gávdno ása
husain Davviriikkain ja Eurohpas. Dát lea ovttas
bargoprošeakta Várjjaga Sámi museain, Anára 
Siida-museain Suoma bealde ja Ájttein Ruoŧa 
bealde, ja mii álggahuvvui giđđat 2006. Sámediggi 
lea prošeavtta stivrenjoavkkus, go dat lea deaŧalaš 
prošeakta mii guoská gažaldahkii mainna 
Sámediggi lea bargamin. Buot riikkat leat ollásit 
ruhtadan prošeavtta, ja Norgga bealde dan leat dor
jon ABM-utvikling, Norgga kulturráđđi, Sámediggi 
ja EU-ruđat. 

Sámediggi sávvá fásta jahkásaš čoahkkimiid 
ABM-utvikling nammasaš ásahusain, sihke ovttas

barggu, dieđuidlonohallama oktavuođas ja vai 
oččošeimmet buoret áddejumi daid erenoamáš 
dárbbuide mat gávdnojit sámi servodagas. Ovttas
bargu galgá bidjat vuođu dasa ahte sámi museat 
searvadahttojuvvojit eanet nášuvnnalaš 
museaođastusas. Dien oktavuođas dollojuvvui 
čoahkkin hálddahusa dásis Sámedikki ja ABM
utvikling gaskka juovlamánus 2006. ABM-utvikling 
lea maid bovdejuvvon Sámediggái guovvamánu 
2007 dievasčoahkkima oktavuođas. 

6 Giella  

Ealli giella eaktuda ahte dat lea aktiivvalaččat gea
vahusas, sihke priváhta ja almmolaš oktavuođain. 
Maŋimuš jagiin lea sámegiela geavaheapmi alm
molaččat ovdánan eanet positiivvalaččat. Sámegie
las leat viehka nana rámmaeavttut almmolaččat 
lágaid ja láhkaásahusaid bokte. Sámediggái lea 
deaŧalaš ahte sámegiela geavaheapmi siviila sámi 
servodagas nannejuvvo. Deaŧalaš lea ahte sáme
giella gullo, oidno ja geavahuvvo beaivválaš okta
vuođain ja priváhta arenain. 

Sámediggi lea loahpahan viđajagáš giellamovt
tidahttinprošeavtta máttasámegielas Elgå 
bajásšaddanguovddážis. Dán prošeavttas leat 
ožžon buriid bohtosiid ja dat lea mielddisbuktán 
dan ahte sámegiella fas lea ealáskan dien guovllus. 
Prošeavtta joatkima oktavuođas lea deaŧalaš ahte 
Elgå bajásšaddanguovddáš sáhttá joatkit barggui
nis, ja ahte prošeakta ovddiduvvo bissovaš ortne
gin. Sámediggi lea ságastallan Máhttodeparte
meanttain ja Hedmárkku fylkkagielddain dan birra 
ahte doibmii sihkkarastojuvvošii ain ruhtadeapmi. 
Deaŧalaš lea ahte máhtolašvuohta mii boahtá dán 
prošeavttas, fievrriduvvo eará sámi guovlluide. 

Sámediggi lei 2006s várren badjel 3,7 miljon 
ruvnno giellaprošeavttaide giellahálddašanguovllu 
siskkobealde ja olggobealde. Prošeaktaruđaid juol
ludemiid oktavuođas lea Sámediggi vuoruhan dak
kár doaibmabijuid mat váikkuhit tearpmaid čohk
kema, ovddideami ja registrerema lassáneami, 
sámi báikenamaid čohkkema, sámegielat arenaid 
ovddideami mánáide ja nuoraide ja sámegiela gea
vaheami eanet njálmmálaččat. 

6.1 Sámegiela hálddašanguovlu 

Norggas lea Sámelága giellanjuolggadusaid bokte 
sihkkarastojuvvon sámegielagiid vuođđo vuoigat
vuohta geavahit sámegiela. 

2006s laktojuvvui Divdasvuona suohkan ja Nor
lándda fylkkasuohkan sámegiela hálddašanguvlui. 
Dalle gullet ge čieža gieldda ja golbma fylkka

gieldda dán hálddašanguvlui. Divdasvuona suoh
kana laktin hálddašanguvlui lea mielddisbuktán 
ahte julevsámegiela geavaheaddjiide leat sihkka
rastojuvvon vuođđo vuoigatvuođat Sámelága giel
lanjuolggadusaid ektui. Dainna lea Sámediggi 
duhtavaš. Sámediggi oaivvilda ahte gielddat mat 
leat hálddašanguovllus, fertejit leat dihtomie
lalaččat ovddasvástádusaset ektui Sámelága giel
lanjuolggadusaid ulbmila ollašuhttima oktavuođas. 

Sámedikkis lea mihttomearrin oažžut eanet 
gielddaid sámegiela hálddašanguvlui. Sámediggi 
lea doallan čoahkkimiid Storfjord, Álttá ja Snåase 
suohkaniiguin dainna áigumušain ahte laktit daid 
maid áiggi mielde hálddašanguvlui. Boahtteáiggis 
lea erenoamáš deaŧalaš ahte gielddat maid lul
lisámi guovllus laktojuvvojit sámegiela 
hálddašanguvlui. Dát sáhttá leat mielde nannemin 
ja ovddideamen lullisámegiela geavaheami. Danne 
lea hui buorre go Snåase suohkan juovlamánus 
2006 lea mearridan ahte ohcet laktojuvvot 
hálddašanguvlui. Sámedikkis leat leamaš diehto
juohkinčoahkkimat máŋggain gielddain dan birra 
makkár vuoigatvuođat ja geatnegasvuođat álbmo
gis ja gielddain leat dalle go gielda gullá 
hálddašanguvlui. 

Sámediggái lea deaŧalaš doallat lávga okta
vuođa daid gielddaiguin ja fylkkagielddaiguin mat 
gullet sámegiela hálddašanguvlui ja čilget makkár 
oktasaš hástalusat dain leat go guoská sámegiela 
geavaheami ovdánahttimii. Dien oktavuođas dollo
juvvui čoahkkin ođđajagimánus masa Sámediggi 
lei bovden sámegiela hálddašanguovllu gielddaid 
ja fylkkagielddaid. Dasto lei Snåase suohkan ja 
Davvi-Trøndelága fylkkasuohkan bovdejuvvon 
čoahkkimii. Čoahkkimis ovddidedje gielddat ja 
fylkkagielddat plánaideaset ja áigumušaid ja 
hástalusaid mat leat ovddabealde sámegiela gea
vaheami ektui. Sámediggi čilgii čoahkkimis 
guovttegielalašvuođa ruđaid geavaheami raporte
rema, njuolggadusaid evaluerema ja vejolaš 
geahččoortnega ásaheami birra sámegiela váste. 

6.2 Sámi giellaguovddážat 

Sámi giellaguovddážat leat deaŧalaš arenat ja dat 
barget ollu sámegiela ovdánahttimiin ja suodja
lemiin. Sámediggi sávvá ahte ásahuvvoše eanet 
giellaguovddážat, ja ahte ain ovdánahttit dálá giella
guovddážiid. 2006s ásahuvvui sámi giellaguovddáš 
Áltái, ja lea mielde ortnegis mas Sámediggi addá 
bissovaš doarjaga sámi giellaguovddážiidda. Dál 
ožžot ovcci giellaguovddáža bissovaš doarjaga 
Sámedikkis, daid gaskkas leat njeallje giella
guovddáža olggobealde sámegiela hálddašanguovl
lu. 

6.3 Sámedikki giellastivra 

Sámediggi lea 2006s nammadan ođđa giellastivrra. 
Sámediggeráđis lea leamaš čoahkkin giellastivr
rain ja dat lea ságastallan stivrra boahtteáiggi stra
tegiijaid birra. 

6.4 Terminologiijabargu 

Bargu sámegiela terminologiijain lea lassánan 
mealgat danne go eanet ásahusat ja earát leat 
aktiivvalaččat geavahišgoahtán sámegiela. Sáme
dikki sátnevuorkkás Risten.no leat muhtun dihtor
teknihkalaš hástalusat maiguin leat bargamin, 
vuorká lea sámi álbmogii veahkkin go geavahit 
sámegiela. Dan geažil vai oččošeimmet oktasaš ter
minologiija iešguđet sámegielaid váste riikkarájiid 
rastá, lea Sámediggi 2006s searvan oktasaš davvi
riikkalaš tearbmajoavkkuid nammadeapmái. 
Tearbmajoavkkut čoahkkanit dárbbu mielde 
geahčadit tearbmalisttuid maid iešguđet 
oasálaččat mat geavahit sámegiela iežaset doaim
mas ráhkadit. Tearbmalisttut maid joavkkut dohk
kehit almmuhuvvojit ja biddjojuvvojit sátnevuorkái 
Risten.no. 

6.5 Sámi báikenamat 

Bargu sámi báikenamaiguin Sámedikki namma
nevvohagas báikenammalága ektui lea alm
molašvuođa ja earáid várás geat dárbbašit rávva
giid movt čállit báikenamaid. Dát ráđđeaddin las
sána juohke jagi, mii čájeha ahte sámegiella 
dađistaga váldojuvvo eanet ja eanet almmolaš gea
vahussii. Ráđđeaddima várás adnošii maid sámi 
báikenammaarkiiva vuođđun nammahámiid 
duogášdieđuide, čilgehussan movt namat daddjo
juvvojit jna., muhto bargu báikenammaarkiivvain ii 
leat biddjojuvvon johtui resursa váilivuođa geažil. 
2006s lea leamaš hui viiddis bargu báikenamma
lága láhkaásahusaiguin ja dát bargu ii leat vel loah
pahuvvon. 

7 Mánát ja nuorat 

Sámediggi lea geahččaleamen ásahahttit sámi 
mánáide ja nuoraide buriid ja stáđis bajásšaddan
eavttuid. 

Sámi mánát ja nuorat leat deatalaš resurssat 
sámi servodaga ovdánahttimii, ja sii han dovdet 
iežaset árgabeaivvi buoremusat. Jus galgat nagodit 
oažžut nuoraid mielde servodatáŋgiruššamii, de 
fertejit sii oažžut dakkár dovddu ahte sii sáhttet 
váikkuhit ja ahte leat mielde mearrideamen. 

http:Risten.no

Sámediggái lea hui deatalaš ovddidit dáláš ja ođđa 
kanálaid mánáid ja nuoraid gulahallamii. 

Sámediggi vuoruha doarjagiid mánáide ja 
nuoraide. Earret eará ožžo sámi festiválat main 
mánát ja nuorat ledje mielde, dahje main ledje oasit 
oaivvilduvvon mánáide ja nuoraide, doarjaga Sámi 
kulturfoanddas. Maiddái teáhterdoaimmat 
mánáide ja nuoraide ožžo doarjaga kulturfoanddas, 
ja sámi nuoraid diehtojuohkinkantuvra – Info
nuorra. 

Dál eai gávdno makkárge njuolggadusat sámi 
kulturskuvllaide. Sámediggi oaivvilda ahte lea 
dárbu formaliseret dahje struktureret barggu kul
turskuvllaiguin nu ahte dat sáhttet leat kultuvrralaš 
arenan sámi mánáide ja nuoraide. 

Sámediggi lea maiddái juolludan ollu ruđa 
prošeavttaide mat geahččalit eastadit veahkaváld
dálašvuođa ja seksuálalaš vearredaguid. Earret 
eará lea Guovdageainnu Dievdduid searvi ožžon 
doarjaga čađahit prošeavtta guottuidduddjon
barggu birra. Dievddut barget deatalaš barggu go 
oččodit dievdoolbmuid váldit ovddasvástádusa 
vearredaguid eastadanbarggus. 

Sámediggeráđi dásseárvopolitihkalaš čielgga
dusas deattuhuvvo man deatalaččat dievdoovdago
vat leat bártnážiidda. Sámediggi lea geahččalan 
váikkuhit eanet dievdoolbmuid váldit bargguid 
mánáidgárddiin. 

Sámediggi šálloša go ii Sámediggi eaige earáge 
sámi ásahusat lean gulaskuddanásahussan Mánáid 
Viesu ásaheami oktavuođas. Sámediggi vuordá 
ráđđehusa čuovvolit dán viidaset barggus ja gozihit 
sámi mánáid beroštumiid. 

7.1	 Sámedikki nuoraidpolitihkalaš 
lávdegoddi 

Sámediggeráđđi lea nammadan ođđa lahtuid ja vár
relahtuid Sámedikki nuoraidpolitihkalaš lávdegod
dái (SNPL) 2006–2007 áigodahkii. SNPL lea dea
ŧalaš oassi Sámedikki barggus oččodit nuoraid 
sámepolitihkalaš bargui, ja lávdegotti doaibma lea 
deatalaš Sámedikki bargui iešguđetlágan áššiiguin 
mat Sámedikkis leat. Sámediggeráđđi háliida lagáš 
oktavuođa nuoraidpolitihkalaš lávdegottiin ja 
doallá jeavddalaččat čoahkkimiid lávdegottiin. 

Sámedikki viđát nuoraidkonferánsa «Funky 
business. Sámi ealáhusat boares ja ođđa gávttis» 
lágiduvvui Svanhovd birasguovddážis lahka Gir
konjárgga golggotmánus 2006. Konferánsa fáddá 
lei sámi ealáhusat ja fitnodeapmi. Nuoraidkon
feránsa ovddidii guokte cealkámuša, nubbi guosk
kahii dan ahte movt láhčit dili sámi nuoraide geat 
háliidit bargagoahtit sámi árbevirolaš ealáhusas, ja 
nubbi lei fas foandda/doarjagiid birra sámi nuoraid 

váste. Goappašat cealkámušat leat čuovvoluvvon 
Sámedikki 2007 bušeahtas. 

7.2	 Mánáidáittardeaddji 

Sámedikkis lea leamaš jahkásaš čoahkkin 
mánáidáittardeddjiin Reidar Hjermann Guovda
geainnus, masa maiddái Sámedikki nuoraidpolitih
kalaš lávdegoddi (SNPL) searvvai. Fáddán ledje 
sámi mánáid bajásšaddaneavttut. Sámediggi muita
lii ahte buot dásit mánáidsuodjalanbálvalusas 
dárbbašit máhtolašvuođa ja gelbbolašvođa sáme
giela ja kultuvrra birra, ja ahte sámi mánáin ja 
nuorain lea vuoigatvuohta ja dárbu fálaldagaide 
main sin giella ja kultuvra lea vuolggasadjin. Áššit 
maid birra maiddái digáštallojuvvui ledje sámi 
mánáid dilli mánáidgárddis ja skuvllas, oahppo
neavvodilli ja ovttasbargu davviriikkalaš mánáidáit
tardeddjiid gaskkas sámi áššid birra. Sámediggi 
ohcalii maiddái sámi giella- kulturgelbbolašvuođa 
Mánáidáittardeaddjis, ja dainna leat dál ovttaoai
vilis ahte bargat viidáseabbo. SNPL ovddidii maid
dái áššiid sámi nuoraidovddasteaddji birra 
Mánáidáittardeaddji nuoraidráđis, ja Sámedikki 
nuoraidkonferánsa 2005 cealkámušat sámegiela 
birra válljenfágan buot ohppiide Norggas, ja Oah
pahuslága § 6–2, sámegiel oahpahus vuođđoskuvl
las, rievdadeami birra. 

7.3	 Mánáidgárddit 

Ráđđehusa mánáidgárdelokten guoská maid sámi 
mánáide. Reviderejuvvon mánáidgárddiid 
rámmaplána gustogođii 2006s. Sámediggi lea miht
ten ahte ollu mánát dattetge eai oažžo mánáidgár
defálaldaga mii livččii heivehuvvon sin duogážii, 
gillii ja kultuvrii, vaikko ođđa mánáidgárdeláhka 
bidjá čanastusaid dasa. Reviderejuvvon 
rámmaplána ii bija detáljadási čanastusaid bargui 
sámi mánáidgárddiiguin. Danne lea Sámedikkis 
leamaš oktavuohta Máhttodepartemeanttain go 
guoská muhtun prinsihpalaš áššiid dárkilastimii 
rámmaplánas, maid Sámediggi bivdá departe
meantta čilget dárkilet. Sámediggi lea ráhkadan 
guokte dain fáddágihppagiin maid Máhttodeparte
meanta juohká reviderejuvvon rámmaplána okta
vuođas. 

Sámediggi lea almmuhan guokte «Stullán» 
mánáidgárdeáigečállaga dan jagi. Áigečála lea 
fágaáigečála mánáidgárddiid váste gos leat sámi 
mánát, dat lea nuvttá ja dat sáddejuvvo mánáid
gárddiide gos leat sámi mánát, ja eará berošteddjii
de. Sámediggi lea doallan jahkásaš sámi mánáid
gárdekonferánssa ja fierpmádatčoahkkimiid sámi 
mánáidgárddiid bargiide. 2006s leat maid juollu

duvvon sihke prošeaktaruđat ja ruđat sámi 
mánáidgárddiid oahpponeavvoprošeavttaide. 

8 Oahpahus  

Skuvla lea okta dain deataleamos arenain mánáide 
ja nuoraide, ja buorre skuvla lea okta dain deaŧa
leamos arenain go mánát galget oažžut buori 
bajásšaddama ja oadjebas identitehta. Sámediggi 
oaivvilda ahte ieš beassat mearridit oahpahusa sis
doalu ja hámi buot oahppodásiin, lea vuođđun sámi 
servodaga hábmemii. 

Sámediggi lea ovttas skuvlaeaiggádiiguin ja 
skuvlaeiseváldiiguin geahččalan juohkit dieđuid 
sámi oahpahusa birra oahpahuslága mielde, gea
vaheddjiide. Sámediggi lea maiddái máŋgga 
geardde lokten oahpahuslága rievdadanášši eise
váldiide, vai oahppit oččošedje individuála rievtti 
sámegieloahpahussii, vaikko gos orošet. Dat bargu 
ii leat dássážii lihkostuvvan, ja Sámediggi vuordá 
ahte áššii čovdojuvvošii fargga. 

8.1 Máhttolokten – Sámi 

Máhttolokten lea ođđa ođastus olles vuođđooahpa
husa várás. Ođastus mielddisbuktá olu rievdadu
said skuvlla sisdoalus, hámis ja organiseremis 
vuosttaš ceahkis vuođđoskuvllas gitta maŋemus 
ceahkkái joatkkaoahpahusas. Ođastus álggahuv
vui borgemánus 2006 1.-9. ceahki ohppiide 
vuođđoskuvllas, ja vuosttaš ceahki ohppiide joatk
kaoahpahusas. 

Máhttolokten – Sámi lea leamaš hirbmat viiddis 
bargu Sámedikkis. Dát lea stuorámus oahpa
husođastus maid Sámediggi lea hábmen ovttas 
guovddáš eiseváldiiguin nugo Oahpahusdirek
toráhtain ja Máhttodepartemeanttain. Sámedikki 
rolla ja ovddasvástádusa ovddideapmi ja digaštal
lan skuvlaođastusa ovddideami ja johtuibidjama 
oktavuođas, lea leamaš hástaleaddji bargu sihke 
Sámediggái ja guovddáš eiseváldiide. 

2006s barggai Sámediggi ovttas Máhttodepar
temeanttain eanaš gulaskuddamiiguin ja oahp
poplánabuktosa iešguđet osiid gárvvistemiin. 

8.1.1	 Sámi sisdoallu nášuvnnalaš oahppoplánain 
Máhttoloktema Oahppoplánabuktosis 

Oahpahusdirektoráhtta ráhkada nášuvnnalaš 
oahppoplánaid, ja Máhttodepartemeantta dohk
keha daid, muhto oktasaš prográmmafágaid ja vál
ljenprográmmafágaid dohkkeha Oahpahusdirek
toráhtta. Oahpahuslága § 6–4 mielde galget oahp
poplánat geatnegahttit ahte juohke fágasuorggi 

oktavuođas oahpahuvvo sámi álbmoga birra, sin 
giela, kultuvrra ja servodaga birra. Departemeant
tat sáhttet maiddái buktit láhkaásahusaid eará 
earenoamáš oahppoplánaide oahpahusa várás mii 
lea sámi báikkiin ja ohppiide olggobealde sámi 
báikkiid geat ožžot sámegieloahpahusa. Dat oahp
poplánat gohčoduvvojit dasto nášuvnnalaš oahp
poplánan ja paralealla ovttaárvosaš sámi oahp
poplánan. 

Sámediggeráđđi lea dohkkehan nášuvnnalaš 
oahppoplánaid sámi sisdoalu. Sámi sisdoallu lea 
lasihuvvon buot oahppoplánaide ovttasbargguin 
direktoráhtain. 

8.1.2	 Máhttolokten – Sámi ođđa 
Oahppoplánabuktosa ovddideapmi 

Sámedikki bargu Máhttolokten – Sámi Oahppoplá
nabuktosiin lea 2006s guoskkahan buot osiid oahp
poplánabuktosis earret Oppalaš oasi. Oppalaš 
oasis deattuhit árvovuođu ja álbmotoainnu mii lea 
oahpahusa vuođđun. O97S oppalaš oassi fievrri
duvvo viidásit Sámi Máhttoloktemii. 

Oahpahusa prinsihpat 

Sámediggi mearridii áššis 19/06 sámi oahppo
plakáhtta, ahte galgá ráhkaduvvot sierra sámi prin
sihppaoassi. Prinsihppaoassi, Oahpahusa prinsih
pat ja rámmat sámi skuvllas ja oahppofitnodagas 
(Prinsipper og rammer for opplæringen i samisk 
skole og lærebedrift), lea oassi Máhttolokten – 
Sámi Oahppoplánabuktosis. Prinsihpat galget 
čielggadit skuvlaeaiggáda ovddasvástádusa ollislaš 
oahpahussii njuolggadusaid vuođul, ja galget leat 
heivehuvvon báikkálaš ja individuála eavttuide ja 
dárbbuide. 

Oahppoplakáhtta lea oassi prinsihpain ja čoahk
káigeassá skuvlla ja oahppobáikki vuođđogeatne
gasvuođaid. Sámi oahppoplakáhtas leat 12 čuoggá; 
daid gaskkas lea sierra sámi čuokkis mas čuožžu: 
Sámi skuvla ja oahppofitnodat galgá láhčit dili nu 
ahte oahppit ja fidnooahppit ožžot kvalitehtalaš 
buori oahpahusa mas vuođđun lea sámegiella, sámi 
kultuvra ja servodateallin. 

Muđui leat dat eará 11 čuoggá seamma go 
Máhttoloktema Oahppoplánabuktosa nášuvnnalaš 
oahppoplakáhtas. 

Sámediggi álggahii barggu sámi oahpahusa 
prinsihpaiguin Máhttolokten – Sámi Oahppoplána
buktosii čakčat 2006, ja dalle sáddejuvvui maiddái 
gulaskuddamii. Sámedikki dievasčoahkkin galgá 
meannudit prinsihpaid 2007 giđa mielde, ovdalgo 
Máhttodepartemeanta mearrida Sámi oahpahusa 
prinsihpaid. 



249 2007– 2008	 Sd.dieđ. nr. 28 
Sámepolitihkka 

Fága- ja diibmojuohku 

Ohppiide geain lea sámegieloahpahus lea mearri
duvvon sierra fága- ja diibmojuohku, ja dat guoská 
buot ohppiide Norggas geain lea sámegieloahpa
hus juogo vuosttaš- dahje nubbingiellan 
vuođđoskuvllas, dahje joatkkaoahpahusas. Deaŧa
leamos ášši dás lea ahte vuosttašgiela (sámegie
las/dárogielas) ja nuppigiela diibmolohku lea las
sánan O97S ektui. 

Oahppit geain lea sámegielaoahpahus eai 
dárbbaš váldit bákkolaš oahpahusa amasgielas 
dahje gielalaš čiekŋudeami. Dat lea danne go dain 
ohppiin lea juo oahpahus golmma gielas 
vuođđoskuvllas. Muhto sis lea vuoigatvuohta 
oažžut oahpahusa amasgielas/gielalaš 
čiekŋudeamis jus dan háliidit. 

Goalmmát váldoášši lea ahte ohppiin geain lea 
sámegieloahpahus leat eanet diimmut oktiibuot go 
ohppiin geat čuvvot dábálaš fága- ja diibmojuogu. 
Nu leat šaddan dahkat vai vuosttašgiela ja nubbi
giela oahpahus nannejuvvošii, ja vai eará fágaid 
oahpahus ii fuoniduvvošii. Dat lea spiehkastat
mearrádus mii guoská ohppiide geain lea sámegie
loahpahus ja geat orrot olggobealde sámegielguov
llu oahpahuslága mielde. Muhto dat oahppit sáht
tet dattetge beassat eará fága oahpahusas gitta 76 
diibmui mánáidskuvladásis, vai diibmolohku ii 
šatta nu hirbmat olu stuorát go eará ohppiin geain 
ii leat sámegieloahpahus. Lea hirbmat deaŧalaš 
organiseret sámegieloahpahusa nu ahte doarju ja 
nanne oahppi movtta válljet sámegiela. 

Fágaoahppoplánat 

Oassin Máhttoloktema – Sámi Oahppoplánabukto
sis leat mearriduvvon ođđa oahppoplánat eanaš 
fágaide vuođđoskuvllas, ja vuođđoskuvlla ja joatk
kaoahpahusa čađamanni fágaide. 

Sámediggi lea dohkkehan sámegiela 
vuosttašgiela ja nuppigiela oahppoplánaid. Dat leat 
čađamanni oahppoplánat sámegieloahpahusa 
várás vuođđoskuvlii ja joatkkaoahpahussii. Oahp
poplánat leat davvisámegillii ja dárogillii, ja leat dál 
jorgaluvvome julevsámegillii ja lullisámegillii. 
Oahppoplánat addet ollislaš ja čađamanni oahpa
husgearddi sámegielas olles vuođđooahpahussii, 
ja dat nanne sámegiela. Sámegiela nuppigiela oahp
poplánas lea earenoamáš hápmi eará oahppoplá
naid ektui Máhttolokten – Sámis. Plánas leat 
iešguđetlágan dásit, ja das leat guokte ovdánan
vuogi vai lea buorebut heivehuvvon ohppiide geain 
lea, ja geain ii leat ovdamáhttu sámegiela birra, ja 
das lea ulbmil movttiidahttit ohppiid oahppat sáme
giela. 

Máhttodepartemeanta lea dohkkehan 
vuođđoskuvlla paralealla ovttaárvosaš sámi oahp
poplánaid čuovvovaš fágain: biebmu ja 
dearvvašvuohta, musihkka, servodatfága, duodji, 
ja risttalašvuođa-, osku- ja eallinoainnumáhttu. 
Departemeanta lea maiddái dohkkehan 
čađamanni paralealla ovttaárvosaš oahppoplánaid 
vuođđo- ja joatkkaoahpahussii luonddufágas ja 
dárogielas ohppiide geain lea sámegiella 
vuosttašgiellan. Ovdal go dat plánat dohkkehuv
vojedje, de čađahii Sámediggi 2006s gulaskud
dama dain oahppoplánain. 

Sámediggi lea álggahan barggu ráhkadit oahp
poplána sámegiela čiekŋudeamis vuođđoskuvlla 
nuoraidceahki váste. Sámediggi ráhkadii ovttas 
Oahpahusdirektoráhtain evttohusa paralealla sámi 
oahppoplánaide joatkkaoahpahusa čuovvovaš 
oktasašfágaide; servodatfága, historjá, osku ja 
etihkka, ja geografiija. Sámediggi lea dasto ráhka
dan oahppoplánaevttohusaid studerenráhkka
nahtti prográmmafágaid váste čuovvovaš sámi 
fágain: Sámi historjá ja servodat, sámi musihkka ja 
lávdi ja sámi visuála kultuvra. Buot dát leat oassin 
Máhttolokten – Sámi Oahppoplánabuktosis ja gár
vejuvvojit 2007 giđa mielde. 

8.1.3	 Diehtojuohkinbargu Máhttolokten – Sámi 
johtuibidjama oktavuođas 

Sámediggi čađahii 2006:s vuđolaš diehtojuohkin
barggu Máhttoloktema birra, ja deattuhii eare
noamážit Máhttolokten – Sámi Oahppoplánabuk
tosa. 

Sámediggi lea doallan diehtojuohkinčoahkki
miid Máhttolokten – Sámi birra čuovvovaš suohka
niid vuođđoskuvllaide: Guovdageainnu, Divdasvu
ona, Porsáŋggu, Deanu ja Unjárgga. Sámediggi lea 
maiddái searvan máŋgga čoahkkimii ja konferánsii 
ja juohkán dieđuid skuvlaođastusa birra, earret 
eará skuvlakonferánsas Kárášjogas, Finnmárkku 
joatkkaoahpahusa sámegiel- ja suomagielfágaid 
ovttasbargoForumis, 7-suohkana ja ravdasuohka
niid čoahkkimiin ja Oahppolihtuin. Diehtojuohkin 
Máhttolokten – Sámi birra biddjui maiddái Sáme
dikki neahttasiidduide ja Sámi oahpponehttii. 

Lassin lea Sámediggi ovttas Finnmárkku ja 
Romssa fylkamánniiguin ráhkadan diehtojuohkin
gihppaga sámi oahpahusa birra mii lea 
jurddašuvvon váhnemiidda olggobealde sámi 
hálddašanguovllu. 

8.2 Vuođđoskuvla ja joatkkaoahpahus 

Ulbmilin lea ahte galget gávdnot doarvái sámi 
oahpponeavvut vai sámi oahppit besset oažžut oah

pahusa gustovaš lágaid ja plánaid mielde. Máhtto
lokten – Sámi ođđa oahppoplánaid vuođul lea 
Sámediggi juolludan ruđaid sámi dábálaš- ja 
digitála oahpponeavvuid ráhkadeapmái ja buvtta
deapmái, sihke lulli-, julev- ja davvisámegillii. Maid
dái earenoamáš heivehuvvon oahpponeavvuide 
leat juolluduvvon doarjagat, dan dárbbu vuođul 
maid fágabirrasat ieža leat dieđihan. 

Sámediggi lea ollislaččat geahčadeamen sámi 
oahpponeavvuid doarjjaortnega, buvttadeami ja 
Sámedikki ovddasvástádusa, rolla ja válddi. Ulbmil 
dainna lea kártet sámi oahpponeavvoráhkadeami 
beavttu, leat go olahan sámi oahpponeavvobuvtta
deami mihttomeriid strategalaš plánas ja lea go 
dárbu rievdadit doarjjaortnega. Dasto lea 
dárbbašlaš ahte evaluerenraporta ovdanbuktá 
evttohusaid movt viidásit galggašii bargat oahppo
neavvuiguin, ja rávve movt sáhtášii nannet oahppo
neavvobuvttadeami. 

Sámi mánáin geain leat earenoamáš dárbbut, 
galgá buorre earenoamášpedagogalaš fálaldat, dat 
lea mihttomearri. Mánáid, ja doarjjaolbmuid fálal
dat ferte buoriduvvot, earenoamážit lulli- ja julev
sámi guovlluin. Doarjjaolbmot geaiguin váhnemat 
deaivvadit váttis dilálašvuođas, fertejit vuhtiiváldit 
sámi mánáid ja sin duogáža ja dárbbu. Dain ferte 
doarvái ja buorre gelbbolašvuohta go galget deaiv
vadit sámi mánáiguin ja váhnemiiguin. 

Sámediggi hálddaša ruđa dutkan- ja ovddidan
prošeavttaide ja stipendii dan fágasuorggis. 
Prošeavttaid vuoruhuvvon suorggit leat leamaš 
čuolmmat sámi mánáid čállingielalaš váttisvuođaid 
ektui, sámi mánáid giellaovddideapmi ja máŋgga
gielat mánáid giella- ja gulahallanváttisvuođat 
máŋggakultuvrralaš dilálašvuođas. Stipeanddaid 
vuoruhansuorggit leat leamaš audiopedagogihkka, 
oaidnopedagogihkka, logopediija, láhttenváttis
vuođat, giella ja gulahallan. 

Julev- ja lullisámi guovllut, ja lulli-Romsa ja davit 
Nordlánda leat leamaš vuoruhuvvon báikkit, nugo 
čuožžu Sámedikki earenoamášpedogihkalaš gelb
bolašvuođaloktenplánas 2004–2006. 

«Astta lohkat» lea doaibma- ja strategiijaplána 
mii galgá movttiidahttit mánáid ja nuoraid lohkan
movtta ja lohkanmáhtu. Finnmárkku fylkkamánii, 
Sámi allaskuvla ja Sámediggi leat ovttas ráhkadan 
sierra sámi doaibmaplána «Astta lohkat», mii leat 
vuolgán «Gi rom for lesing»doaimmas. Okta 
doaibma mii čađahuvvui 2006:s lei sámi lohkan
leaira nuoraide mii lágiduvvui Badje-Sohpparis 
Ruoŧas. Maiddái ovdánahttinprošektii «Lohkan
hállu ja lohkanmokta» leat almmuhuvvon ja juollu
duvvon ruđat skuvllaide gos leat sámi oahppit. 

Sámediggi ovttasbargá Finnmárkku fylk
kamánniin máŋgga suorggis. «Gutter i Finnmark» 

(Finnmárkku bártnit) lea 3- jagi prošeakta, ja Finn
márkku fylkkamánnis lea bajit prošeaktaovddas
vástádus. Prošeavtta váldoulbmil lea geahččalit 
loktet Finnmárkku bártnážiid skuvlamovtta ja boh
tosiid, ja oččodit systemáhtalaš barggu skuvlii vai 
oahpahus šaddá seammalágan bártnážiidda ja 
nieiddažiidda sin eavttuid vuođul. 

Sámegiela hálddašanguovllu olggobealde váilot 
oahpaheaddjit geat oahpahit sámegillii ja sámegie
las. Danne lea gáiddusoahpahus šaddan molssa
eaktun miehtá riikka. Dakkár oahpahusvuohki lea 
ođas ja gáibida olu resurssaid, ja dasa 
dárbbašuvvojit ođđa oahpahusávdnasat ja buorit 
teknihkalaš čovdosat ja reaiddut. Oahpahusdirek
toráhtta lea addán muhtun bargojovkui barggu 
ráhkadit raporterenplána sámi gáiddusoahpahus
sii bistevaš ortnegin. Sámediggi searvá dan bargo
jovkui. 

Sámi oahpponeahtta lea Sámedikki neahttasii
du skuvllaid ja mánáidgárddiid váste. Dat lea oas
sin Skolenettetis, ja ovttasbargu Oahpahusdirek
toráhtain. Neahttasiidu válddii 2006s atnui ođđa 
almmuhanreaiddu ja oaččui ođđa hámi. 

Sámediggi lea ovttasbargan vuođđoskuvlla ván
henlávdegottiin ja sámi váhnenfierpmádagain. Ear-
ret eará lei Sámediggi mielde lágideame sámi 
váhnenfierpmádatkonferánsa dan jagi. 

8.3 Alit oahppu ja dutkan 

8.3.1 Stipeanda alit ohppui 

Movttiidahttindihte gelbbolašvuođaloktemii dak
kár surggiin gos lea dárbu, lea Sámediggi juollu
dan stipeandda alit ohppui. Vuoruhuvvon suorgi 
lea leamaš sámegiella, earenoamážit lulli- ja julev
sámegiella. 

Alit oahpu kvalitehtaođastus mielddisbuvttii 
ahte alit oahpu ruhtadanvuogádat rievddai eanet 
boađusvuođđudeaddjin. Allaskuvllat ja universi
tehtat ožžot doarjagiid ee. kandidáhttabuvttadeami 
vuođul. Sámediggi ballá ahte allaskuvllat ja univer
sitehtat válljejit eret sámegiel oahppofálaldagaid, 
danne go dain lea dávjá vuollegis rekruteren
vuođđu, dahje gáibidit eanet iešruhtadeami stu
deanttain. Dat lea ovdamearkka dihte dáhpáhuv
van lullisámegiela fálaldagain. Sámediggi deattuha 
ahte Máhttodepartemeanttas lea ovddasvástádus 
sihkkarastit dakkár bargovuogi ja ovddasvástá
dusvuogádaga alit oahpus mii sihkkarastá maiddái 
smávit sámi fágain fálaldaga ja fágalaš ovdáneami. 

Sámediggi lea duhtavaš go Sámi dieđaviesu 
huksen Guovdageainnus dál lea álggahuvvon. 
Dieđavissui galget máŋga máhttoásahusa fárret, ja 
dat galgá čohkket sámi ja sámegielat fágabirrasa. 
Sámediggi sávvá ahte dat fysalaš oktiibidjan šaddá 

doarjjan Sámi allaskuvlla ja Sámi Instituhta 
áigumušaide ovdánahttit dieđalaš allaskuvlla ja 
sámi universitehta. 

8.3.2 Dutkan ja máhttoovdánahttin 

Sámi servodaga máhtolašvuođa dárbu lea stuoris. 
Dasa gullet olu servodatsuorggit, nugo riek
tedilálašvuođat, resursahálddašeapmi ja 
ealáhusovdáneapmi, giella, historjá ja kulturdoaim
mat, dearvvašvuohta, sosiála oktavuođat ja skuvla
oktavuohta/pedagogihkka. Seammás go sámi dut
kan ráhkada mávssolaš máhttovuođu politihkka
ovddideapmái ja hálddašanmearrádusaide, de lea 
dat maid vuolggasadjin dutkanvuođđuduvvon oah
pahussii universietehtain ja allaskuvllain, ja sáme
giela ovdáneapmái dieđagiellan. 

Sámediggeráđđi lea bures gulahallan Norgga 
dutkanráđiin (NFR). Sámediggi ja dutkanráđđi leat 
šiehttan doallat čoahkkimiid juohke jahkebeale 
dahje jagi. Sámediggeráđđi lea duhtavaš go profe
sora Ole Henrik Magga lea nammaduvvon dut
kanráđi váldostivrii, ja vuordá ahte dát čuovvoluvvo 
nu ahte maiddái divišun-ja prográmmastivrii nam
maduvvo sámi ovddasteaddji. 

Sámedikkis lea leamaš áirras ođđa sámi dut
kanprográmma prográmmaplánalávdegottis. Las-
sin deatalaš máhtolašvuođadárbbuide maid dat 
prográmma deattuha, lea dárbu ahte maiddái eará 
Norgga dutkanráđi prográmmat fátmmastit sámi 
váttisvuođaid ja máhtolašvuođahástalusaid. 

Sámediggi jáhkká ahte Norgga dutkanráđi 
birasdutkanprográmma čuovvola Ráđđehusa dav
viguovlostrategiija ja Norgga dutkanráđi davvi
guovlovuoruheami máhtolašvuođamihttomeriid. 
Birashástalusat lea dakkárat go dálkkádatrievda
mat ja dat váikkuhusat maid dat sáhttet dagahit 
eamiálbmogiid resursaávkkástallamii, ođđa 
industriála ovdáneami biras- ja servodatváikkuhu
sat Barentsábi lassánan doaimmaid geažil, boazo
doalloeatnamiid gáržžideapmi, ja mátkkoštus
ealáhusa ovdáneami váikkuhusat luonddubirrasii 
ja kulturmuittuide. 

Sámediggi lea bidjan johtui prošeavtta Sámi 
Instituhtas sámi statistihka birra Norggas. 
Prošeakta čađahuvvo ovttasbargguin gaskal Insti
tuhta ja Statistisk sentralbyrå. Sámi dálá servodat
dilálašvuođa birra váilot ollu lohkodieđut, ja lea 
deatalaš ahte statistihkkaprošeakta ovdánahtto
juvvo ain viidásit ja ahte dasa sihkkarastojuvvo 
ruhtadeapmi. 

Julev- ja lullisámiguovlluin leat sámi dutkanása
husat smávvát. Sámediggi áigu garraseabbo vuo
ruhit julev- ja lullisámi dutkama, ja strategalaš ása
hushuksema dain guovlluin. Lea leamaš okta

vuohta Árran julevsámi guovddážiin julev- ja 
lullisámi dutkanfierpmádaga birra ásahandihte 
ovttasdoaibmabeavttuid, ja ášši lea maiddái ovddi
duvvon Máhttoministarii. 

Sámediggi oaivvilda ahte lea eambbo dárbu 
máhtolašvuhtii dearvvašvuođafálaldagaid ja 
dearvvašvuođaveahki birra. Lea hirbmat deatalaš 
ahte dearvvašvuođabálvalusas lea nu buorre 
máhttovuođđu go vejolaš ovdal go doaimmat bid
djojit johtui. Muhtun gulaskuddancealkámušas 
norgga pasieantaregistara birra lea Sámediggi 
mearkkašan ahte okta váldovuođustus ráhkadit 
dakkár pasieantaregisttara mas sáhttá identifiseret 
olbmuid, lea ahte dat addá nu buriid vejolašvuođaid 
dearvvašvuođapolitihka dutkamii, plánemii ja háb
memii. Sámediggi čatná dán daidda 
vejolašvuođaide maid dat sáhttá mielddisbuktit 
sámi pasieanttaide. 

Dutkanprošeavttaid lassin lea dárbu duođaštus
prošeavttaide, nugo kulturárbbi ja árbevirolaš 
máhtu birra. Sámediggi lea máŋgga oktavuođas 
cuiggodan ahte biologalaš šláddjiivuođa Kon
venšuvnna, Artihkal 8j, geatnegasvuođaid árbevi
rolaš máhtu seailluheami birra, ferte čuovvolit 
duođaštusprošeavttain. 

9 Ealáhusat 

Sámediggi lea 2006s bargan sámi ealáhusaid rám
maeavttuid buoridemiin. Dat ii leat dáhpáhuvvan 
dušše váikkuhangaskaomiid geavaheami bokte, 
muhto maiddái njuolga oktavuođa bokte guovddáš 
eiseválddiiguin main lea ovddasvástádus ealáhus
politihkalaš mearrádusain. Dát maŋimuš guoská 
earenoamážit boazodollui ja vuotnabivdui. Rámma
eavttuid buorideapmi ealáhusovddideapmái lea 
ollu oktavuođain seamma deaŧalaš go doarjaga 
addin ealáhusásahemiide. Dát lea mávssolaš 
boahtteáiggi buvttadanvuođu buorideapmái. 

Sámi ovddidanfoandda ruđaide lea stuorra jea
raldat. Dás ii leat oktavuohta dušše doaibmaguovl
lu viiddideapmái 2004s, muhto maiddái dan beallái 
ahte Sámediggi vuoruha smávvaásahemiid. Dát 
mielddisbuktá ahte Sámediggi ferte meannudit 
maiddái ollu unnibuš áššiid. Bajimuš doarjjamearri 
loktejuvvui 2004s, muhto ii mearriduvvon vuo
limuš doarjjarádji. Vuolimušráji bajidemiin 10 000 
ruvdnui unniduvvošii ohcamiid lohku. 

Sámediggi lea ealáhusovddidan áŋgiruššamiin
nis vuoruhan gelbbolašvuođa bajideami 2006s. 
Dađistaga lea dárbu bajidit gelbbolašvuođa 
ásaheaddjiid gaskkas – dát guoská erenoamážit 
sámi ásaheaddjiide. Deanu joatkkaskuvlla olis lea 
čađahuvvon fitnodatvuođđudanoahppu. Lassin fit

nodatvuođđudanohppui lea stuorra dárbu earret 
eará ekonomiija, rehketdoalu, vuovdima ja márk
anfievrrideami, fierpmádathuksema ja oppalaš 
suorgemáhtolašvuođa siskkobealde. 

Sámediggi lea vuoruhan barggu ahte ásahuv
vojit máhtolašvuhtii vuođđuduvvon fitnodagat. Ear-
ret eará lea Sis-Finnmárkku ovddidansearvi ožžon 
1,5 miljon ruvnno doarjjan ovddidankapitálan 
golmma jagi áigodagas, ja jahki 2006 lei maŋimuš 
jahki goas searvi oaččui dákkár doarjaga. Muđui 
lea Sámediggi addán doarjaga hutkkalaš 
guovddážiid ásaheapmái ja ealáhusgárddiide sámi 
guovlluin. Sámi ovddidanfoandda geográfalaš 
doaibmaguovlu viidduduvvui dalle go SOF njuolg
gadusat maŋimuččat rievdaduvvoje. Danne atná 
Sámediggi dárbun lasihit ruđaid mealgat eanet 
Sámi ovddidanfondii. 

9.1 Duodji 

Sámediggi lea ovttasráđiid duodjeorganisašuvnnai
guin 2005s ráhkadan váldošiehtadusa duodje
ealáhussii. Juohke jagi šiehtadallet duodjeorga
nisašuvnnat ja Sámediggi jahkásaš ealáhusšiehta
dusa. Šiehtadus mearkkaša ahte duojáriin leat 
vejolašvuođat viidáset ovddidit ovttaskas doaimma
set. Šiehtadus sáhttá maid váikkuhit duodjeárbe
vieruid goziheami ja bargosajiid háhkama nuorra 
duodjeásaheaddjiide. Earret eará leat várrejuvvon 
ruđat doaibmadoarjagii, čálgoortnegiidda, investe
remiidda, ovddidandoaibmabijuide ja mearkadáv
virhuksemii. 2006s leat sullii 50 duojára deavdán 
eavttuid ja leat sáhttán ohcat doaibmadoarjaga ja 
vejolaš čálgoortnegiid. Šiehtadusbealit leat ovtta
oaivilis ahte ásahit duodjeregisttara, muhto Data
bearráigeahčču ferte dohkkehit duodjeregisttara 
ásaheami nu guhká go registtar vuođđuduvvo 
etnálašvuhtii. Hástalussan lea ásahit eaŋkalis 
vuogádaga maid lea álki gieđahallat. Sihke sii geat 
leat mielde vejolaš duodjeregisttaris ja sii geat 
áigot ásahit duodjeealáhusas lea vejolašvuohta 
ohcat doarjaga investeremiidda ja eará ovddidan
doaibmabijuide. 

Dál lea álggahuvvon duoji vuovdinorga
nisašuvnnaid ja Duojáriid dálu evalueren. 
Áigumuššan lea earret eará árvvoštallat dáid orga
nisašuvnnaid ovddideami ja makkár 
mearkkašupmi dáin leat duojáriidda ja báikegottii
de. 

Duodjeealáhusa ekonomalaš dili birra lea 
ráhkaduvvon raporta. Go raporta ráhkaduvvo 
vuosttaš jagi, de dasa ii gávdno makkárge 
buohtastahttinvuođđu ovddit jagiid ektui. Analysa
vuođđu lea dahkkojuvvon 34 duojára vuođul. 88 % 
dáin leat Guovdageainnus ja Kárášjogas, ja 71 % 

leat nissonolbmot. Doaibmaboađus (buhtadus bar
gui ja ieškapitálii) čájeha ahte gaskamearri lea 
37 138 ruvnno. Sámedikki mihttomearri ahte láhčit 
nannoseabbot ealáhuslaš duoji ovddideami ferte 
ain bisuhuvvot buoridan dihte doaibmabohtosa ja 
gánnáhahttivuođa duodjeealáhusas. 

Duodjeealáhusas leat ollu stuorra hástalusat 
sihke mii guoská ođđa márkaniid gávdnamii, 
gálvomearkahuksemii ja gelbbolašvuođa bajideap
mái ekonomiijas ja rehketdoalu fievrrideamis. 
Sámediggái lea mearrideaddji deaŧalaš ahte váik
kuhangaskaoamit mat leat biddjojuvvon ealá
husšiehtadussii geavahuvvojit iešbuvttaduvvon 
duoji ovdánahttimii ja ahte ruđat mannet ávkin 
duojáriidda. 

Boazudoalu ja duoji oahpahuskantuvrras Vuon
nabađas lea ovddasvástádus čađahit duoji fidno
oahppiortnega. Guoktejagi prošeakta lea álggahuv
von 2004s ovttas Romssa ja Finnmárkku fylkka
gielddaiguin. Prošeavtta mihttomearrin lea 
sihkkarastit rekrutterema duoji fágaoahpahussii. 
Áigodagas 2004–2006 leat leamaš 15 jeavddalaš 
šiehtadusa duojis, ja golmmas sis leat juo váldán 
fágareivve. 10 oahppis geain lea šiehtadus váilu fid
noteoriija, maid fertejit čađahit ovdal go sáhttet vál
dit fágareivve. Go váilu fidnoteoriija, de manná 
guhkkit áigi ovdal go kandidáhtta sáhttá váldit 
fágareivve. Vásihusat čájehit maiddái ahte sis geain 
lea fidnoteoriija ožžot stuorát ávkki oahppoáiggis 
go sii geain ii leat fidnoteoriija. Mihttomearrin lea 
ahte duodjefidnooahppiortnet galgá boahtit 
dábálaš fidnooahppiortnega vuollásažžan. Duodje
ealáhusa ekonomalaš dilli lea dagahan dan ahte 
Sámediggi lea oaidnán erenoamáš dárbbu doai
bmabijuide maiguin sihkkarastit rekrutterema. 
Heajos gánnáhahttivuohta duojis sáhttá leat okta 
sivva manne nu unnán váldet duoji joatkkaskuvla
dásis. 

Deaŧalaš lea maid buoridit duojáriid rámma
eavttuid. Raporta dan birra ahte luvvet momssa 
duojáriin lea ráhkaduvvon. Raporta deattasta ahte 
momssa luvven lea beaktilis váikkuhangask
aoapmi mainna sáhtášii buoridit ealáhusa gán
náhahttivuođa. Čuolbmačilgehus lea ovddiduvvon 
máŋgga departementii ja momsaluvvenortnet ii 
leat liikká ollašuhttojuvvon. 

9.2 Mátkkoštusealáhus 

Turistaealáhusas leat jearahišgoahtán eanet dak
kár vásihusbuktagiid mat leat vuođđuduvvon sámi 
kultuvrii, dáidágii ja sámi ovdanbuktinvugiide. Ollu 
oasálaččat leat vuođđudan doaimmaset dán lágan 
buktagiidda. Dát ovdáneapmi lea mielddisbuktán 
dan ahte dán lágan doaimmat buktet bargosajiid ja 



253 2007– 2008 Sd.dieđ. nr. 28 
Sámepolitihkka 

seammás sihkkarastet ássama sámi guovlluin. Das 
go mátkkoštusealáhus lea rievdamin idjadanfálal
dagain vásihusaid, doaimmaid ja diehtojuohkima 
buvttadeapmái, lea leamaš ávki sámi servodahkii. 
Ain leat stuorra vejolašvuođat viiddidit doaimmaid 
main sámi kultuvra lea mielde. Deaŧalaš lea ahte 
sámi eallinvuohki ja buktagat gaskkustuvvojit eakti 
ja jáhkehahtti vuogi mielde ja ahte dát áŋgiruššan 
dávista sámi beroštumiide, norpmaide ja dábiide. 

Sámediggi lea 2006s ain vuoruhan gelb
bolašvuođa bajideami ja fierpmádathuksema kul
tur- ja luondduvuođus turismmas. Dálveturismma 
infrastruktuvrra huksen lea nubbi eará vuoruhuv
von suorgi mátkkkoštusealáhusáŋgiruššamis, man 
oktavuođas guovddáš doaibmabidjun leat skohter-, 
čuoigan- ja tuvraláhtuid ja lávgadet ovttasbarggu 
láhčin válljejuvvon duottarstobuid gaskka. Lassin 
dáid doaibmabijuide lea Sámediggi vuoruhan viid
didit dáláš mátkkoštusealáhusdoaimmaid main 
sámi kultuvra ja historjá leat stuorra oasit doaibma
konseaptas. 

9.3 Eanadoallu 

Sámediggi lea fuolastuvvan go ollu oapmedoalut 
heaittihuvvojit, erenoamažit sámi guovlluin. 
Maŋŋá go sámi ovddidanfoandda doaibmaguovlu 
viiddiduvvui leat juolludusat eanadollui lassánan. 
Tendeansa ahte eanet huksejeaddjit álggahit sear
vedoalu joatkašuvvá. Vaikko tendeansa lea ahte 
eambbogat álggahit searvedoaluid, de árvvoštallá 
Sámediggi heivešii go oktodoallu dattege buore
musat sámi guovlluide. Muđui leat boanddat sámi 
guovlluin várrogasat huksenáššiid dáfus. Dát 
boahtá ovdan das go visttiid bajásdoallan 
maŋiduvvo ja go ollugat heaittihit doalu. Dása leat 
máŋga siva earret eará dat go muhtun doaluin lea 
heajos doaibmaboađus ja ahte go buot stuorát 
návethuksemat galget heivehuvvot luovosdoibmii 
ovdal jagi 2024. Muđui lea Sámediggi mearridan 
ahte ráhkaduvvo sierra eanandoallodieđáhus, ja 
áigumuššan lea ahte dat meannuduvvo 2007 die-
vasčoahkkimis. 

Eanadoalu šiehtadusbealit bidje 1 miljon 
ruvnno lihttera liige mielkeeari Finnmárkui 2006s 
maŋŋá go ožžo oktiiortnejuvvon gáibádusa Sáme
dikkis ja fylkkamánni eanadoalloossodagas. 
Sámediggi háliidii vuoruhit stuorát mielkeeriid 
daid doaluide sámi guovlluin mat háliidedje viiddi
dit doaibmavistti ja main earit leat unnit go 100 
tonna. Sámediggi evttohii maiddái rekrutteren
eriid bidjama nuoraide ja nissonolbmuide, geat 
háliidt váldit badjelasaset mielkebuvttadandoalu, 
muhto dasa ii mihttojuvvon. 

Sámediggi lea máŋgga oktavuođas bivdán 
eanadoalloministtara váldit erenoamážit vuhtii 
eanadoalu sámi guovlluin WTO-šiehtadallamiid 
oktavuođas. Riikkaidgaskasaš ja nášuvnnalaš 
šiehtadusat geatnegahttet Norgga stáhta fuolahit 
ahte šiehtadusain eai šatta negatiivvalaš váikkuhu
sat sámi guovlluid eanadollui. Dien oktavuođas lea 
Sámediggi buktán jurdaga ahte ásahuvvošii 
eamiálbmotávádat earret eará sihkkarastit nanno
seabbo báikkálaš luondduresurssaid ráđđenrievtti. 
Sámediggi lea muđui mearridan ráhkadahttit 
sierra eanadoallodieđáhusa, ja dan áigu gieđahallat 
dievasčoahkkimis 2007s. 

9.4 Ealli mearraresurssat 

Sámediggi lea deattastan ahte sámit leat guolástan 
mearas nu guhkes áiggi go gávdnojit historjjálaš 
gáldut. Dasa gullá gáddelagašbivdu, sesoŋgabivdu 
ja mearrabivdu. Sámiid vuoigatvuohta resurssaide 
mearas ja vuoigatvuohta geavahit daid lea mearri
deaddji oassi sámi kultuvrra ávnnaslaš vuođus. 
Sámediggi áigu vuoruhit barggu ahte sihkkarastit 
sámiid vuoigatvuođaid guolástussii, mariidnare
surssaide ja mearraareálaid geavaheapmái. 

Sámediggi lea duhtavaš go ráđđehus lea rád
djen strukturbivdoearreortnegiid. Sámediggi lea 
maiddái registreren ahte jagi 2006 áigge leat 
čađahuvvon ollu viiddis barggut ealli mariidnare
surssaid ektui, maidda sámiid beales leat searvan. 
Das leat mielde earret eará gonagasreappáid 
hálddašeami evalueren, bivdofatnasiid struktur
váikkuhangaskaoamit ja rekrutteren guolástussii. 
Dáin šaddá leat stuorra mearkkašupmi boaht
teáiggi birgenláhkái mearrasámi guovlluin. Dasto 
lea mearrideaddji deaŧalaš ahte riddo- ja guolástus
politihkka váikkuha resurssaid rievttalaš juoh
kima. Danne áigu Sámediggi aktiivvalaččat searvat 
viidáset politihkalaš proseassas dáid áššiid čuov
voleami oktavuođas. 

Sámediggi sávvá ođđa ja ollislaš riddopolitihka 
man oktavuođas Sámediggi lea mielde bidjamin 
eavttuid guolástuspolitihka ovddideapmái Norg
gas. Dát mearkkaša ahte livččii guovllulaš 
hálddašandássi masa Sámediggi searvá ja mas lea 
mielde mearrideamen. Dát guoská maiddái ođđa 
šlájaid hálddašeapmái nugo gonagasreappá 
hálddašeapmái. Dasa lassin berre guollebiebman
konsešuvnnaid juohkima ja ođđasis juohkima bidjat 
guovllulaš dássái. Sámediggi oaidná ahte báikkálaš 
hálddašanmálliid geahččaleapmi guolástusain attášii 
vejolašvuođa sihkkarastit ássama ja ovdáneami 
sámi riddo- ja vuotnaguovlluin. 

Sámedikki mielas lea buorre go distriktabivdo
earreortnet váldojuvvui atnui dorskebivddus 2006, 

mii lea nannen guliid vuovdima ealáhusaid dáfus 
návccahis guovlluin. Distriktabivdoearreortnet 
guolástusain lea okta lávki rivttes guvlui mainna 
positiivvalaččat ovddidit ealáhusaid dáfus návcca
his riddo- ja vuotnaguovlluid. 

Sámediggi lea duhtavaš go Guolástus- ja riddo
departemeanta lea álggahan ortnega evaluerema. 
Distriktabivdoearretortnet ferte leat nu ahte 
guolástusat ja unnit vuostáiváldinrusttegat sáhttet 
ávkkástallat muddemiiguin, nu ahte fatnasiidda 
mat servet ortnegii sihkkarastojuvvo vuovdinve
jolašvuohta. Guolleearri mii juogaduvvo distrikta
bivdoearreortnega bokte ferte stuoriduvvot, ja or
tnet ferte jotkojuvvot 2007s. 

Fertejit dahkkojuvvot geatnegahtti vuov
dinšiehtadusat maiguin dáhkiduvvo dat ahte báik
kálaš guolleresurssat mat bivdojit, buktet dan akti
vitehta maid unnit báikegottit sávvet. 

Sámediggi lea fuolastuvvan go nu ollu guolit 
gárgidit guollebiebmanrusttegiin ja gáibida ahte 
álggahuvvojit viiddis doaibmabijut. Dát ealáhus ii 
galgga uhkidit luonddu guollenáliid ja dain ferte 
leat dakkár doaibmavuohki mii váldá vuhtii bir
rasa. Deaŧalaš lea ahte guollebiebmanealáhus 
doaimmahuvvo dainna lágiin ahte dat ii leat hehtte
hussan árbevirolaš guollebivdui. 

Eiseválddit galget bidjat birasgáibádusa guolle
biebmanealáhussii. Fertejit ásahuvvot dustehus
doaibmabijut movt bivdit guollebiebmanrusttegiin 
gárgidan guliid. 

Lassánan fanastrafihkka ja petroleumadoaibma 
davviguovlluin buktá stuorát áitagiid ekovuogá
daga ja guolástusaid ektui davvin. Danne lea mear
rideaddji deaŧalaš ahte eastadeaddji doaibmabijut 
leat buorit ja ahte gearggusvuohta lea nu buorre go 
vejolaš jos lihkohisvuođat šaddet. 

9.5 Boazodoallu 

Dán jagi boazodoallošiehtadusas (2006/2007 boa
zodoallošiehtadus) šadde oasálaččat ovttaoaivilii 
ahte ásahuvvo stáhtalaš bargojoavku mii galgá 
árvvoštallat makkár váikkuhusat 1982 nuppástusas 
leat dalle go divatluvvema sadjái biddjojuvvui eanet 
doarjja boazodoallošiehtadusas. Dát joavku galgá 
buktit árvvoštallamiiddis buori áiggis ovdal go 
2007/2008 boazodoallošiehtadallamat álget. 

Sámedikkis lea beroštupmi ahte boazodoallu 
oažžu daid seamma eavttuid njeallje- ja guovttejuvl
lat mohtorsyhkkeliid ja skohtera oastima ja bajás
doallama oktavuođas go eanadolliin leat go ostet 
traktora ja eará bargoreaidduid, go gearddi moh
torsyhkkel ja skohter leat boazodoalus deaŧa
leamos bargoreaiddut. Boazodoalus leat viehka 
stuorra doaibmagolut investeremiid, bajásdoal

lama ja dárbbašlaš bargoreaidduid dárbbu geažil 
ealáhusas. Ekonomalaš lávdegoddi lea raporttas 
Reindriften – skatter og avgifter, meroštallan ahte 
jahkásaččat seasttášii boazodoallu oktiibuot 31,5 
miljon ruvnno jos ealáhus ii dárbbašivččii máksit 
geardedivada go investere bargoreaidduid ja jos 
dat luvvejuvvošii bensindivadis. 

Sámediggi oaivvilda ahte boazodollui lea 
stuorámus ávkin individuála divatluvvenortnet, 
iige dat oppalaš buhtadus boazodoallošiehtadusa 
bokte. Boazodoalu vearro- ja divatortnet berre dol
lojuvvot eret boazodoallaošiehtadusa rámmain 
nugo eará vuođđoealáhusaid šiehtadusarámmain 
ge lea geavahus. 

Sámediggi lea dan vuođul mii bajábealde 
daddjo ávžžuhan Finánsadepartemeantta njulget 
skužilvuođaid vearro- ja divatortnegiin ja sihkka
rastit ahte vuođđoealáhusat meannuduvvojit dás
sálága. Sámediggi áigu dán ain čuovvolit. Sáme
dikki eará árvalusat 2007/2008 boazodoallošiehta
dallamiidda čatnasit hástalusaide dásseárvvu ektui 
boazodoalus, rekruttemii ja plánalaš doaibmabi
juide mat gusket árvobuvttadeapmái boazodoalus, 
boazodoalu ovddidanfondii, goluidvuolidan ja 
njuolga doarjagii, roassofondii, areálasuodjaleap
mái ja čálgoortnegiidda. 

9.6 Lotnolasealáhusat 

Sámediggi bijai gaskaboddosaš njuolggadusaid 
meahcceealáhusaid doaibmadoarjagii 2006s, mat 
galget gustot 2006s ja 2007s. Dán ortnega ulmiljov
kui gullet dat doallit geat barget meahcceealáhu
sain. 

Sámediggi lea váldán oktavuođa Ealáhusdepar
temeanttain Soria-Moria julggaštusa signálaid 
ektui ahte galgá álggahuvvot árvobuvttadanpro
grámma lotnolasealáhusaide ja ahte smávit mátk
koštusealáhusat sámi guovlluin vuoruhuvvojit. 
Sámediggi lea háliidan ahte meahcceealáhusat, 
smávit mátkkoštusealáhusat ja duodji vuoruhuv
vojit dákkár prográmmas. Dasto lea dárbu 
geahčadit makkár rámmaeavttut galget leat lotno
lasealáhusaid váste. Hástalussan lea geahčadit dán 
prográmma árvobuvttadanprográmmaid ektui bor
ramuša, boazodoalu ja mariidnašlájaid ja mariidna
vuođus mátkkoštusealáhusaid siskkobealde. 

Sáivačáhceprošeakta Guovdageainnus jotko
juvvui earret eará Sámedikki doarjaga veagas. 
Prošeavtta ulbmilin lea háhkat gánnáhahtti 
ealáhusa ja doalahit guliid kvalitehta jávrriin. 
Deaŧalaš lea maid ahte dain guliin mat mannat bor
ramuššan lea buorre kvalitehta. Sáhttá leat váttis 
háhkat gánnáhahtti ealáhusa dušše sáivačáhce
bivdduin. Birrajagi doaibmavejolašvuođat dás leat 

smávvát, muhto go barggašii lotnolagaid 
sáivačáhcebivdduin ja vásihusturismmain, de dat 
sáhtášii addit birrajagi barggu. Vásihusat dán 
prošeavttas livčče mávssolaččat boahtteáiggi 
ovddidanprográmma ásaheapmái meahcceealáhu
saide. 

10 Dearvvašvuohta ja sosiála 

Sámedikki váldoulbmil dearvvašvuođa- ja sosiála
politihkain lea oččodit ollislaš ja dásseárvosaš 
dearvvašvuođa- ja sosiálabálvalusa sámi álbmogii 
seamma dásis go álbmogii muđui ge. Dát lea 
seamma ulbmil go nášuvnnalaš eiseválddiin ge. 
Sámedikki dearvvašvuođa- ja sosiálapolitihka 
vuođđun lea ahte eamiálbmogin lea sámiin vuoigat
vuođat maid Norgga lágat ja riikkaidgaskasaš kon
venšuvnnat muddejit. Vuoigatvuođat sihkkarastet 
earret eará vuoigatvuođa dárbbašlaš 
dearvvašvuođaveahkkái ja diehtojuohkimii sin 
iežaset gillii. ILO-konvenšuvnna nr 169 artihkal 25 
sihkkarastá sámiide vuoigatvuođa beassat leat 
mielde hábmemin guoskevaš dearvvašvuođafálal
dagaid. Konvenšuvdna nanne maiddái sámi gea
vaheaddjiid vuoigatvuođaid dohkálaš 
dearvvašvuođabálvalusaide. Norgga ođđaseamos 
divššohaslágaid vuođul lea divššohasain buoret 
váikkuhanvejolašvuohta ja vejolašvuohta buorebut 
gulahallat dearvvašvuođalágádusaiguin. 

Sámediggi oaivvilda ahte go galgá ollašuhttit 
dásseárvosaš bálvalusa, de ferte vuođđun leat 
máŋggakultuvrralaš áddejupmi ja gelbbolašvuohta 
sámegielas ja sámi kultuvrras. Leat ain ollu 
dearvvašvuođa- ja sosiálafágalaš bargit buot dásiin 
geat dárbbašit dákkár gelbbolašvuođa. Sámi 
dearvvašvuođa- ja sosiálabálvalusa kvalitehtasihk
karastin sorjá buori muddui ovttaskas olbmuin 
buot dásiin. Sis ferte leat sierragelbbolašvuohta 
sámegielas ja sámi kultuvrras dahje sierra 
beroštupmi dasa. Sámediggi oaivvilda danne ahte 
ferte vuoruhit máŋggakultuvrralaš áddejumi ja 
sámegiel- ja sámi kulturgelbbolašvuođa sihkkaras
tima ja dat ferte vuođđuduvvot vuogátdatdássái. 
Lea hui deaŧalaš loktet ovddasvástádusa ovttaskas 
olbmos bajimuš dássái. 

Sámediggi lea 2006:s dearvvašvuođa- ja sosiála
bálvalusbarggus geahččalan ovddidit áddejumi das 
mo sáhtášii olahit dásseárvosaš bálvalusa sámi ál
bmogii. Mii leat maiddái geahččalan buoridit 
máhtu sámi bálvalusdárbbašeaddjiid vuoigat
vuođaid ja dárbbuid birra. Mii leat maiddái bargan 
dainna ulbmiliin ahte ovddasvástádus sihkkarasti
mis fálaldaga sámi divššohasaide, galgá loktejuv
vot bajit dássái. 

10.1 NAV-ođastus 

NAV-ođastus lea okta dain stuorámus čálgoođastu
sain mii čađahuvvo Norggas. Ođastus mearkkaša 
ahte Aetat, oadjokantuvrrat ja oasit sosiálabálva
lusas ovttastuvvojit čálgostáhtan. Sámediggái lea 
deaŧalaš ahte ođastus fuolaha sámi geavaheaddjiid 
vuoigatvuođaid giela, kultuvrra ja servodateallima 
dáfus. Danne mii leat dan váldán ovdan ovddasvás
tideaddji stáhtaráđiin ja čujuhan sámi geavahead
djiid vuoigatvuođaide ja ohcalan proseassa 
ođastusas mii sihkkarasttášii sámi geavaheaddjiid. 
Sámediggi áigu dán čuovvolit viidáset barggus. 

10.2 Nášuvnnalaš dearvvašvuođaplána 

Ráđđehus dieđihii Soria Moria-julggaštusas ahte 
Stuorradiggi áigu meannudit nášuvnnalaš 
dearvvašvuođaplána juohke njealját jagi. Nášuvn
nalaš dearvvašvuođaplána lea boahttevaš 
dearvvašvuođabarggu vuođđodokumeanta buot 
dásiin. Plánaproseassat ja ođđa bušeahttamearrá
dusat galget čuovvut plána. Sámediggi lea máŋgga 
čoahkkimis ovddasvástideaddji departemeanttain 
čujuhan man deaŧálaš lea oččodit dakkár nášuvn
nalaš dearvvašvuođaplána, mas dárbbut fuolahuv
vojit ja mii lea mielde ovddideamen ja sihkkarasti
min kvalitehta dain dearvvašvuođa- ja sosiálabálva
lusain, mat fállojuvvojit sámi álbmogii. 

Nášuvnnalaš dearvvašvuođaplána 2007 – 2010 
biddjojuvvui ovdan oktanaga 2007 
Stáhtabušeahtain. Sámi perspektiiva ii boađe 
ovdan, eai ge plánas leat čielga láidestusat das mo 
dearvvašvuođafálaldat sámi álbmogii galgá sihkka
rastojuvvot. Plánas váilu stáhtusa ja hástalusaid 
árvvoštallan. Das váilot maiddái strategiijat ja vuo
ruheamit das mo dearvvašvuođabálvalusa galgá 
fuolahit sámi divššohasaid demokráhtalaš vuoigat
vuođa dásseárvosaš fálaldahkii. 

Norgga lágat ja riikkaidgaskasaš soahpamušat 
muddejit sámi bálvalusdárbbašeaddjiid vuoigat
vuođaid. ILO-soahpamuša nr 169 artihkkalis 25 
čuovvu ahte eamiálbmogiidda dearvvašvuođabál
valusaid hábmen galgá leat eamiálbmogiid iežaset 
ovddasvástádus ja daid čađaheami galget sii beas
sat stivret. Danne ii sáhte Sámediggi dohkkehit 
ahte sámi perspektiiva ii leat mielde guovddáš stiv
rendokumeanttain. Danne lea Sámediggi čoahkki
mis ovddasvástideaddji stáhtaráđiin bivdán ahte 
čađahuvvojit vuđolaš proseassat dan oktavuođas 
ahte sámi divššohasaid vuoigatvuođat ja dárbbut 
fuolahuvvojit Nášuvnnalaš dearvvašvuođaplána 
čuovvoleamis. 

10.3 Spesialistadearvvašvuođabálvalus 

Sámediggi lea máŋgga oktavuođas čujuhan ahte go 
galgá fuoahit sámi divššohasaid vuoigatvuođaid, 
de lea deaŧalaš ahte sámi ovddastus 
dearvvašvuođalágádusain sihkkarastojuvvo. Mii 
leat maid oaivvildan ahte Sámediggi álbmotválljen 
orgánan galgá nammadit sámi áirasiid stivrraide. 
Dán vuođul lea Sámediggi evttohan stivralahtuid 
daidda regiovnnalaš dearvvašvuođalágádusaide 
mat fuolahit bálvalusfálaldaga eanaš sámi bálvalus
dárbbašeaddjiide. Helse Nord RHF lea ožžon 
ovddastusa Sámedikki evttohusa vuođul. 
Sámediggi lea maid evttohan lahtuid Helse Nord 
RHF vuollásaš dearvvašvuođalágadusaid stivr
raide. Golbma nammadeami leat dahkkojuvvon 
Sámedikki evttohusa vuođul. Sámi áirasat leat 
dearvvašvuođalágádusaid stivrraid gelb
bolašvuođa deaŧalaš nannen. Muhto seammás 
šálloša Sámediggi go min evttohasat eai leat ožžon 
saji dearvvašvuođálágusaide Helse Midt-Norge 
RHF ja Helse Øst RHF. Goappašiin 
dearvvašvuođalágádusain lea viehka stuorra sámi 
álbmot dain doaibmaguovlluin ja sii dárbbašit dan 
gelbbolašvuođa mii Sámedikki evttohasain lea. 
Sámediggi lea maid bivdán departemeantta čilget 
lagabui mo sii árvvoštallet dán ášši. 

Sámediggi lea 2006 joatkán barggus Sámedikki 
ja regiovnnalaš dearvvašvuođalágádusaid, Sáme
dikki ja Dearvvašvuođa- ja fuolahusdeparte
meantta ja Sámedikki ja Bargo- ja searvadahttin
departemeantta gaskasaš ovttasbargoorgánain. Dán 
barggu guovddážis lea sámi divššohasaid vuoigat
vuođaid ja dárbbuid fuolaheapmi stivren- ja plána
dokumeanttain ja spesialistadearvvašvuođabálva
lusa «sørge for ansvar»-dokumeanttas. 

10.4 Dieđiheapmi ja gearggusvuohta 

Heahtedieđiheapmi ja dieđiheapmi sámi gea
vaheaddjiide ii doaimma dohkálaččat dál. Sámedik
kis lea beroštupmi ahte mis lea nášuvnnalaš gearg
gusvuohta mii váldá maiddái dán vuhtii. Danne lea 
Sámediggi juolludan prošeaktaruđaid Finnmárkku 
110-guovddážii álggahit sierra dulkabálvalusa 
geahččalanortnega. Prošeakta lea buktán álbmosii 
máŋga hástalusa heahtedieđiheamis sámi álbmo
gii. Dát hástalusat leat eanet go dušše dulkabálva
lus. Earret eará rievddada áddejupmi das ahte sámi 
geavaheaddjiin lea vuoigatvuohta beassat vuostái
váldit ja sáddet heahtedieđáhusaid sin iežaset gillii, 
ja regiovnnalaš ja báikkálaš eiseválddit fertejit 
movttiidahttojuvvot searvat prosessii. 

Sámediggi lea ovdal ságaškuššan dán ášši birra 
guovddáš eiseválddiiguin, muhto oaidná ahte lea 

dárbu dan fas čalmmustahttit. Sámediggi lea danne 
čoahkkimis nášuvnnalaš eiseválddiiguin jearahan 
mo gearggusvuohta ja dieđiheapmi galgá áim
mahuššat maiddái sámi servodagaid. Dát gusto 
buot dieđiheami ja gearggusvuođa vuogádagaid 
beliide. 

10.5 Mánáidsuodjalus 

Sámediggi lea máŋgii čujuhan dasa ahte mánáid
suodjalusas dárbbašuvvo dohkálaš sámegiel gelb
bolašvuohta. Sámi mánáin leat vuoigatvuođat 
Norgga lágaid ja riikkaidgaskasaš konvenšuvnnaid 
vuođul. Dát guoská earret eará mánáidkon
venšuvnna 30. artihkkalii mii dál lea dahkkojuvvon 
oassin Norga lágain ja mii manná Norgga lágaid 
ovddabeallái. Sámelága § 3–5 addá sámegiela 
hálddašanguovlllu mánáide vuoigatvuođa bálvaluv
vot sámegillii dearvvašvuođa- ja sosiálaásahusain. 

Fálaldat sámi mánáide ii leat dohkálaš. Sámi 
mánát deaivvadit dakkár mánáidsuodjalusain, mas 
lea uhccán gelbbolašvuohta sámi gielas ja kultuvr
ras. Sámi sadjásašruovttut váilot. Maiddái váilu 
gielddaid, regiovnnalaš ja stáhta máináidsuodja
lusas giella- ja kulturgelbbolašvuohta. Danne oaiv
vilda Sámediggi ahte dán barggu ferte vuoruhit. 
Sámediggi lea čoahkkimis ovddasvástideaddji 
stáhtaráđiin čujuhan dasa ahte dásseárvosaš 
mánáidsuodjalusfálaldat sámi mánáide gáibida 
ahte guovddáš dásis biddjojuvvojit čielga rámmat 
dasa mo dán ulbmila galgá juksat. Sámediggi lea 
maiddái bivdán oažžut ruovttoluottadieđu das mo 
ovddasvástideaddji eiseválddit galget fuolahit sámi 
mánáid dárbbuid ja vuoigatvuođaid máináidsuodja
lusas. 

Buoret fálaldatovddideamis sámi mánáide lea 
fágalaš metodaovddideapi sámi servodatdiliid 
vuođul guovddážis. Sámediggi lea 2006 juolludan 
prošeaktaruđaid máŋga prošektii maid váldoul
bmil lea kvalitehtasihkkarastit fálaldagaid sámi 
mánáide. 

10.6 Dearvvašvuođa- ja sosiálaprošeavttat 

Sámediggi hálddaša ruđaid čuovvolit ráđđehusa 
dearvvašvuođa- ja sosiálabálvalusaid doaibmaplána 
«Máŋggabealátvuohta ja ovttadássášavuohta» sámi 
álbmoga várás. Ruđat juolluduvvojit vuosttažettiin 
dearvvašvuođa- ja sosiálaprošeavttaide ohcama 
vuođul. Dat ruđat mat Sámediggái lea fievrriduv
von dán ulbmilii, leat bisson sullii seamma dásis 
1999 rájes. Prošeaktaruđat leat deaŧalaš veahkkin 
dan barggus ahte addit dakkár veahkkefálaldaga 
sámi divššohasaide, mii lea buorebut heivehuvvon 
sámi gillii ja kultuvrii. 

Máŋga gieldda leat prošeaktaruđaid olis bar
gan dakkár prošeavttaiguin, maid ulbmil lea addit 
sámi gárrenmirkogeavaheaddjiide dakkár veahk
kefálaldaga, mii bidjá sámi giela ja kultuvrra 
vuođđun. Máŋga prošeavtta leat maid čađahuvvon 
main fokus lea biddjojuvvon dasa mo máináid
suodjalusbálvalusa metodat leat heivehuvvon sámi 
mánáide. Earret eará addá Sámediggi ruđaid dak
kár prošektii, mii ovddida modeallaid mo 
bearrašiivuođđuduvvon sadjásašruovttuid sáhttá 
geavahit sámi guovlluin. 

Sámediggi oaidná dárbbu juolludit eanet ruđaid 
dásseárvosaš dearvvašvuođa- ja sosiálabálvalusaid 

ovddideapmái sámi álbmoga várás. Máttasámi 
ássanguovlluin leat erenoamáš stuorra hástalusat. 
Máttasámi álbmot ássá hui bieđgguid máŋgga fylk
kas ja gielddas. Viidáseappot lea Sámedikki ulbmil 
háhkat eanet fágaolbmuid, ja Sámediggi juohká 
dan oktavuođas stipeanddaid sidjiide geat lohket 
veajuiduhttinfágaid. Jagis 2006 lea Sámediggi vál
ljen joatkit áŋgiruššansuorgin gárrendili easta
deami ja daid divššohasaid veahkeheami, geat leat 
leamaš gárrendivššus. 

Sámediggi áigu 2007s evalueret 
dearvvašvuođa- ja sosiála prošeaktaruđaid. 

Mildosat 2 

Sámedikki jahkedieđáhus 2007 

1 Sámediggi 

Sámediggi atná vuođđun ahte Norgga stáhta lea 
vuođđuduvvon guovtti álbmoga eatnamiid ala: sáp
melaččaid ja norgalaččaid. Goappašiin álbmogiin 
leat seamma vuoigatvuođat ovddidit iežaset kul
tuvrra ja giela. Sámiin go lea álgoálbmot lea álbmot
rievttálaš vuoigatvuohta oažžut erenoamáš kultur
suodjalusa ja iešmearrideami. Sámediggi bargá 
sámi giela, kultuvrra, ealáhusaid- ja servodateal
lima ealáskuhttimiin. 

Sámedikki doaibman lea go lea sámiid parla
meanta, ovddidit dakkár politihka mas lea ávki 
sámi servodahkii. Seammás galgá Sámediggi 
oažžut duohta váikkuhanfámu politihka johtui 
bidjamii dain surggiin mat leat deaŧalaččat sámi servo
dahkii. Sámedikkis galgá leat duohta váikkuhan
fápmu politihkalaš ja ekonomalaš rámmaeavttuid 
mearrideamis. 

1.1 Ođđa válgaortnet 

Sámediggi lea ovddidan láhkaevttohusa ođđa vál
gaortnegii mii lea sáddejuvvon Bargo- ja searva
dahttindepartementii. Láhkaásahus váldá vuolgga
saji válgaortnega fágalávdegotti árvalusas mii 
ovddiduvvui cuoŋománus 2007. Ođđa válgaortne
gis evttohuvvo earret eará ahte válgabiirriid lohku 
unniduvvo nu ahte 13 válgabiirre sadjái bohtet 7 ja 
áirasiid lohku unniduvvo nu ahte 43 áirasa sadjái 
bohtet 39. Nuppástusa ulbmilin lea váldoáššis 
oažžut eanet gorrelašvuođa jienastagaid ja dan 
gaskka geat válljejuvvojit Sámediggái, ja dasto 
sihkkarastit ahte válgaloahpparehkenastin manašii 
johtileabbot. Dasto oaivvilda Sámediggi ahte ođđa 
válgabiirriid namat berrejit čuožžut sámelágas. 
Danne leat ge válgabiirriid namat evttohuvvon 
sáme- ja dárogillii. 

Sámediggi lea evttohan Ráđđehussii ahte addit 
Sámediggái válddi mearridit láhkaásahusaid 
sámediggeválgga čađaheami oktavuođas. Eaktun 
ferte leat ahte Sámediggi oažžu nu stuorra válddi 

go vejolaš mearridit válggaidis čađaheami. Depar
temeanta oaivvilda ahte ođđa válgaortnega galgá 
sáhttit váldit atnui áiggil ovdal 2009 válgga. 

1.2 Dásseárvu 

Dásseárvu lea heivehuvvon oassi Sámedikki poli
tihkas. Sámedikkis lea ulbmilin heivehit dás
seárvoperspektiivva buot bargguide Sámedikkis. 

Sámediggi lea ságastallama bokte iešguđet 
organisašuvnnaiguin gávnnahan prošeavttaid mai
guin sáhttá ovddidit dásseárvvu sámi servodagas. 
Sámedikki dásseárvoruđaiguin leat muhtun mud
dui ruhtaduvvon iešguđet prošeavttat ja konferáns
sat. Sámediggi čujuha erenoamážit konferánsii 
man fáddán lei nuorat ja seksuála miellaguottut 
Sámis. Sámediggi lea maiddái leamaš mielde 
ruhtadeamen seminára veahkaválddi birra mii 
dáhpáhuvvá lagas birrasis sámi báikegottiin, ja 
maid Norgga Sáráhkká lágidii. Dasto lea 
Sámediggi addán doarjaga dievdduidsearvái 
Dievddut Guovdageainnus. 

Ovttas máŋggain sámi organisašuvnnain lea 
Sámediggi lágidan davviriikkalaš sámi dásseárvo
konferánssa, Sámis. Konferánssa ulbmilin lei 
ovttastahttit sámi dásseárvobarggu ásahuvvon 
davviriikkalaš ovttasbargui. Guovddážis lei sohka
bealdásseárvu sámi servodagas erenoamážit, ja 
álgoálbmotservodagas oppalaččat. Konferánssas 
ledje oasseváldit Norggas, Ruoŧas ja Suomas, ja 
dasto álgoálbmotovddasteaddjit Ruonáeatnamis ja 
Davveoarje Ruoššas. Konferánsaraportta jurdda
boađus lea ahte sámi dásseárvobarggu ferte 
institušonaliseret, ja ahte sámi dásseárvobarggu 
ferte oktiiortnet njeallji riikkas. 

Dásseárvokonferánssa čuovvoleapmin lágiduv
vui miessemánus miniseminára dásseárvvu birra 
Sámedikki áirasiidda. Dan oktavuođas ovddidii 
Sámediggeráđđi dásseárvopolitihkalaš čilgehusas 
Sámedikki dievasčoahkkimii. Sámedikki dás
seárvopolitihkalaš doaibmaplána ovddiduvvo 
2008:s. 

1.3 Sámi statistihkka 

Buriid politihkalaš mearrádusaid dahkamii atno 
máhtolašvuohta das movt servodat ovdána. Dasa 
dárbbašuvvo loguide ja máhtolašvuhtii vuođđuduv
von mearrádusvuođđu man bokte sáhttá oaidnit 
gos mii leat. Statistihkka ja dutkan leat dakkár 
gaskaoamit maid bokte sáhttá oaidnit man muttus 
mii leat, ja maiguin sáhttá mihtidit politihkalaš 
doaibmabijuid beaktilvuođa. Dál lea unnán stati
stihkka sámi servodatdiliid birra. 

Rámmašiehtadus Sámedikki ja Statistihkalaš 
guovddášbyråa gaskka sámiguoski statistihka 
buvttadeamis lea fas jotkojuvvon 2007:s. Sámi sta
tistihka nubbi jahkegirji almmuhuvvo guovvamá
nus 2008. Statistihka lávdegoddi lea čohkkejuvvon 
geografiija vuođul ja lea meroštallojuvvon guoskat 
Sámedikkis ohcanvejolaš ealáhusovddidan doarja
giid geografalaš doaibmaguvlui (davábealde Sálto
duoddara). Statistihkalaš guovddášbyråa bargá 
ovttas Sámi allaskuvllain/Sámi instituhtain stati
stihkaid ráhkadeami oktavuođas. 

2007:s biddjojuvvui fágalaš analysajoavku mii 
galgá jahkásaččat buktit raportta sámi servodaga 
dili ja ovdánandovdomearkkaid birra. Dát dahkkui 
konsultašuvdnašiehtadusa ektui mii lea stáhta eise
válddiid ja Sámedikki gaskka. 

2 Ovttasbargu  

2.1 Guovllulaš ovttasbargu 

2.1.1 Ovttasbargošiehtadusat 

Sámediggi lea dahkan ovttasbargošiehtadusaid 
buot fylkkagielddaiguin sámi guovlluin. Ovttas
bargošiehtadusat leat gaskaoapmin sihkkarastit 
eanet dássedis ja einnostahtti rámmaeavttuid. 
Ovttasbargošiehtadusaid ulbmilin lea nannet ja 
oidnosii buktit sámi kultuvrra, giela ja servodateal
lima. Jahkásaččat dollojuvvojit čoahkkimat poli
tihkalaš dásis guoskevaš fylkkagielddaiguin. 
Jahkásaččat dieđihuvvo fylkkadikkiide ja Sámedig
gái doaimmaid, ovdáneami ja ruđaid birra mat leat 
geavahuvvon. Goappašat bealit fertejit čuovvolit 
šiehtadusaid. Jahkásaš stáhtus lea deaŧalaš ulbmi
liid juksanbarggus. 

Ovttasbargošiehtadusat ođasmahttojuvvojit ja 
áigeguovdilastojuvvojit jeavddalaččat. Ođasmaht
tojuvvon ovttasbargošiehtadus Romssa fylkka
gieldda ja Sámedikki gaskka mearriduvvui skáb
mamánu dievasčoahkkimis. Ođasmahttojuvvon 
šiehtadusas Romssain lea eanet biddjojuvvon 
deaddu ealáhusovddideapmái, areálaáššiide ja 
buktá ođđa áŋggirdemiid mánáid ja nuoraid ektui. 

Dasto viidáset ovddiduvvo dat viiddis áŋggir
deapmi sámi kultuvra siskkobealde, man okta
vuođas maiddái sámi kulturguovddážiidda addo
juvvojit ođđa ovddidanvejolašvuođat. Bealit leat 
vuolláičállán ođasmahttojuvvon ovttasbargošiehta
dusa Finnmárkku fylkkagieldda ja Sámedikki 
gaskka ja dat meannuduvvo 2008:s. Šiehtadusas 
leat earret eará ođđa artihkkalat ceavzilis ovdá
neami, Finnmárkkuopmodaga, areálahálddašeami 
ja álbmotdearvvašvuođa birra. Dasto lea das 
láhččojuvvon eanet áŋgiruššan kultuvrrain, 
ealáhusovddidemiin ja davviguovlobargguin. 

Jahkásaš čoahkkin politihkalaš dásis Sáme
dikki ja fylkkagielddaid gaskka máttasámi guovllus 
dollojuvvui miessemánus. Čoahkkima ulbmilin lei 
geahčadit man muttos dat doaibmabijut leat mat 
šiehtaduvvojedje 2005 ovttasbargošiehtadusas. 
Suorggit mat vuoruhuvvojit 2008:s leat giellaovddi
danprográmma, sámi sisdoallu joatkkaskuvllain ja 
skuvlafierpmádagas. Dasa lassin lea sáváldahkan 
oažžut ovttasbarggu boraspiriid ektui. 

Sámediggi áigu viidáset ovddidit ovttas
bargošiehtadusa sisdoalu ja geografalaš doaibma
guovllu. Vuosttaš vuorus lea lunddolaš ovddidit 
ovttasbarggu Oslo gielddain. 

2.1.2 Hálddašanođastus 

Jagi 2010 rájes galgá hálddašeapmi ođasmahttojuv
vot. Ođđa álbmotválljen guovllut galget boahtit 
dáláš fylkkagielddaid sadjai, ovddasvástádus ja 
doaimmaid juohkáseapmi hálddašandásiid gaskka 
galgá čilgejuvvot ja guovllulaš stáhta hálddašeapmi 
galgá geahčaduvvot. 

Sámediggái lea leamaš deaŧalaš fuolahit ahte 
doaimmaid sirdimat eai fuonidivčče dan váikku
hanfámu mii Sámedikkis lea áššesurggiin. Mii 
mearkkaša dan ahte Sámedikkis ain galgá leat vás
tesaš váikkuhanfápmu go mii das lea kon
sultašuvdnašiehtadusa bokte maŋŋá go doaimmat 
sirdojuvvojit guovlluide. 

Sámediggi lea konsultašuvnnain ráđđehusain 
dovddahan ahte háliida gievrrat regiovnnaid nu 
ahte stuorát doaimmat sirdojuvvojit guovlluide. 
Dán geažil livččii álkit plánet ollislaš perspektiivva 
vuođul. Guovllut sáhttet stivret resurssaid seamma 
sektuvrrain ovtta guvlui ja háhkat vejolašvuođaid 
oktasaš guovllulaš plánemii. Deaŧalaš lea sihkka
rastit guovlluide resurssaid ja gelbbolašvuođa vai 
sáhttet čuovvolit stáhta sámepolitihka. Deaŧalaš lea 
ahte Sámedikkis lea duohta sajádat daid stivre
jeaddji orgánain mat hálddašit resurssaid dakkár 
guovlluin gos lea sámi árbevirolaš ávkkástallan ja 
ássanguovllut, ILO-konvenšuvnna 169 ektui. Dát 

prinsihppa ferte geavahuvvot resurssaid guovllulaš 
hálddašeami oktavuođas. 

2.2 Sámi ovttasbargu 

Sámi parlamentáralaš ráđđi (SPR) lea institušuvn
nalaš ovttasbargu Suoma, Ruoŧa ja Norgga sáme
dikkiid gaskka áššiin mat gusket sámiide máŋgga 
riikkas dahje sámiide go lea sierra álbmot. Ruošša 
beale sámit leat bissovaš searvit. SPR lea sámi 
jietna riikkaidgaskasaččat. 

Norgga beale Sámediggi lea 2007:s váldán 
badjelasas SPR presideantaámmáha. SPR lea bar
gan ON álgoálbmotjulggaštusain ja davviriikkalaš 
sámekonvenšuvnnain. 

Bissovaš foruma sešuvnnas miessemánus 2007 
lágidii SPR sierra doaluid mas bargu davviriikkalaš 
sámekonvenšuvnnain váldojuvvui ovdan. Ovdal 
sešuvnna válddii SPR álgaga lágidit árktalaš 
workshop mas ledje mielde stáhta eiseválddiid, 
sámedikkiid, álgoálbmotorganisašuvnnaid ja 
áššedovdiid ovddasteaddjit. Bissovaš foruma 
workshopas ráhkaduvvui raporta. 

SPR atná dásseárvobarggu hui deaŧalažžan 
sámi servodahkii ja lea danne vuosttaš gearddi 
addán davviriikkalaš dásseárvobálkkašumi 
njukčamánus 2007. Bálkkašupmi addojuvvui Ris
tenrauna Maggai go son lea bargan sámi giela, 
sámi dearvvašvuođabálvalusaid ja gárrenávdnasiid 
boastutgeavaheaddjiid ektui. 

Davviriikkaid ráđi rahpansešuvnnas Oslos 
golggotmánus deattuhii SPR presideanta ahte 
giella, biras ja árbevirolaš máhtolašvuođat leat 
deaŧalaš fáttát sámi álbmogii. Dasto ávžžuhuv
vojedje davviriikkaid stáhtat sihkkarastit dan ahte 
boahtteáiggi davviriikkalaš sámekonvenšuvdna 
šaddá duohtan. 

2.2.1	 Jahkásaš čoahkkimat sámeministariid ja 
sámedikkiid presideanttaid gaskka 

Davviriikkaid ministariin geain lea ovddasvástádus 
sámi áššiin ja sámedikkiid presideanttain lea 
leamaš čoahkkin Stockholmmas skábmamánus. 
Dán čoahkkimis almmai ahte Sámi parlamen
táralaš ráđi ruhtadeapmi dál orru ortnašuvvan, go 
bušeahttaruđat leat addojuvvon geavahussii buot 
golmma riikkas. Dasto mearriduvvui ahte sámi 
giellabálkkašumi «Gollegiella» árvvoštallanlávde
gotti lahttolohku unniduvvo nu ahte čieža lahtu 
sajis leat dál vihtta lahtu. Lahtut geahpeduvvojit 
dainna lágiin ahte dušše dan ráđđehusas mas lea 
ovdagoddi lea ovddasteaddji árvvoštallanlávdegot
tis. 

Ministarat ja sámedikkiid presideanttat leat 
duhtavaččat go ON váldočoahkkin lea mearridan 
álgoálbmotjulggaštusa. Álgoálbmotjulggaštus lea 
deaŧalaš sámepolitihka hábmemii Suomas, Norg
gas ja Ruoŧas. Ruoŧŧa lea lohpidan jorgalahttit 
julggaštusa davvisámegillii ja ruoŧagillii. Mearrá
dus lea historjálaččat deaŧalaš álgoálbmogiid 
olmmošvuoigatvuođaid ja friijavuođaid dohkke
hanbarggus. Julggaštusain nannejuvvo ahte 
álgoálbmogiin lea seamma árvu ja sis leat seamma 
vuoigatvuođat «álbmogin» go muđui eará álbmo
giin. 

2.2.2	 Interreg IV A Davvi ja oasseprográmma 
Interreg IV A Sápmi 

Dan ođđa Interregprográmma prográmmaáigoda
gas 2007–2013, áigu Sámediggi ain searvat sámi 
prográmmii. Interreg IV A Sápmi galgá guoskat 
olles sámi ássanguvlui. Sámediggi Sámi parlamen
táralaš ráđi norgga delegašuvnna bokte galgá ain 
evttohit ovddasteaddjiid sámi mearridanjovkui ja 
bearráigeahččanlávdegoddái. 

2.3 Riikkaidgaskasaš ovttasbargu 

2.3.1	 Davviguovloovddideapmi 

Sámediggái lea hui deaŧalaš ahte davviguovlluid 
álgoálbmogiin lea nana posišuvdna ja doaibma 
iežaset dili ovddideami oktavuođas. Danne lea 
deaŧalaš jeavddalaččat gulahallat ja ságastallat dav
viguovloáššiid birra Sámedikki ja stáhta eiseváld
diid gaskka. Jahkebeallásaš oktavuohtačoahkki
miin Sámedikki ja Olgoriikkadepartemeantta 
gaskka lea leamaš sáhka čuovvovaš fáttáid birra; 
Davviguovlostrategiijat, álgoálbmotbargu Árktalaš 
ráđi rámma siskkobealde, Barentsovttasbargu, ON 
álgoálbmotjulggaštus, sámi prográmmat EU guovl
lulaš ovttasbarggus, boazoguođohankon
venšuvdna Norgga ja Ruoŧa gaskka, bargu davvi
riikkalaš sámekonvenšuvnnain, sámiid árbevirolaš 
máhtolašvuođat ja dálkkádatrievdamat, diehtojuoh
kin- ja gulahallanprošeakta ealáhusovddidan 
vejolašvuođaid ja rámmaid birra sámi guovlluin ja 
kulturdimenšuvdna davviguovlluin ja dasto vel 
sámedikki riikkaidgaskasaš áŋgiruššamiid ruhta
deapmi. Maŋimuš čoahkkin dollojuvvui juovlamá
nus 2007. 

Sámedikki mielas lea hui buorre go álgoál
bmotvuoigatvuođat leat mielde dan barggus mii 
Olgoriikkadepartemeanttas lea olmmošvuoigat
vuođaid ektui Ruoššas. Dán bargui buvttii 
Sámediggi rávvagiid Norgga ja Ruošša olgoriikka
ministtariid gaskasaš čoahkkimis cuoŋománus 
2007. Daláš presideanta lei mielde Norgga 

delegašuvnnas go stáhtaministtarat ledje guossin 
Ruoššas geassemánus 2007. Ságastallamiin lei 
eanaš sáhka energiijaovttasbarggu, dálkkádaga ja 
davviguovloáŋgiruššamiid birra. Sámediggi 
bivddii stáhtaministtara čoahkkimis Murmánskka 
guvernørain erenoamážit váldit ovdan daid hástalu
said mat gusket Guoládaga Sámi Radioi. 

Álgoálbmogiid riikkaidgaskasaš polárajagi 
oktavuođas lea Sámediggi ollu gerddiid deattuhan 
ahte álgoálbmotvuoigatvuođaid sihkkarastin mii 
váikkuha árbevirolaš máhtolašvuođaid ja luonddu
riggodagaid goziheapmái váikkuha positiivvalaččat 
maiddái dálkkádathástalusaid ektui. 

Sámediggi lea 2007:s juolludan ruđaid máŋgga 
doaibmabidjui davviguovloáŋgiruššama okta
vuođas. SEG – Sámi ealáhus- ja guorahallan
guovddáš Deanus lea ožžon doarjaga prošektii «Re
etablaring av familiebasert reindrift på Kola». 
Sámediggi lea juolludan ruđaid Árranii Divttasvuo
nas studieplána ovddideapmái álgoálbmogiid hár
rái davviguovloperspektiivvas. Diesa leat maid 
Norlándda fylkkagielda, ja ovttasbargobealit Árran 
ja Bodåddjo allaskuvla juolludan ruđaid. 
Sámediggi lea maid addán doarjaga Riddu Riđđu 
davviálbmogiid guovddážii. 

Sámediggi oaidná ahte lea dárbu johtilit 
duohtan dahkat pilohttaprošeavtta sámiid árbe
máhtu birra Sámi ásahusaid davviguovlofierpmá
daga olis. Sámediggi oaidná dárbbašlažžan ahte 
davviguovlostrategiijat konkreteriserejuvvojit 
dainna lágiin ahte ásahuvvo prošeakta árbemáhtu 
vuogádatlaččat kártemis, duođašteamis ja 
bisuheamis. 

2.3.2 Árktalaš ovttasbargu 

Sámediggi lea čuovvolan Árktalaš ráđi Norgga 
beale ovdagotti dan bokte go lea searvan Norgga 
delegašuvdnii Senior Arctic Officials (SAO) čoahk
kimiin 2007:s. SAO-čoahkkimat čađahuvvojit vir
geolbmuid dásis, ja áššit čuovvoluvvojit dađistaga 
ministtarčoahkkimiid gaskka. Dálkkádatrievdamat 
ja heivehanstrategiijat, ollislaš resursa
hálddašeapmi, nannejuvvon máhtolašvuohtadieh
tovuođđu ja beaktileabbo ovttasbargu ceavzilis 
ovdáneami siskkobealde, leat áššiid gaskkas mai
guin bargojuvvo. Prošeavttat lea jođus fáttáid ektui 
nugo dálkkádat, energiija, mearra, dearvvašvuohta 
ja bearráigeahččan. Sámediggi bargá lávga ovttas 
Sámiráđiin, mii lea okta guđa álgoálbmotorga
nisašuvnnas main lea stáhtus bissovaš oassálastin 
Árktalaš ráđis. Sámedikki dievasčoahkkin lea 
evttohan ahte ministtarčoahkkin cuoŋo-/mies
semánus dollojuvvo Guovdageainnus. Dát váldo

juvvui ovdan čoahkkimis Olgoriikadepartemeant
tain juovlamánus. 

Árktalaš ovttasbargu siskkilda maiddái ovttas
barggu parlamentáralaš čoahkkimiid gaskka árk
talaš riikkain. Árktalaš parlamentarihkarkon
feránssat lágiduvvojit juohke nuppi jagi. Áigoda
gain konferánssaid gaskka gozihuvvo ovttasbargu 
komitea bokte mii čoahkkana moddii jagis. Sámi 
parlamentáralaš ráđđi (SPR) dat čuovvu čoahkki
miid Standing Committee of Parliamentarians of 
the Arctic Region (SCPAR). Čoahkkimiid áššelist
tus leat earret eará leamaš davvi dimenšuvdna, EU 
maritiima politihkka, dálkkádatrievdamat ja 
dearvvašvuođa váttisvuođat. Dasa lassin lea maid
dái plánejuvvomin dat gávccát parlamentarihkar
konferánsa mii dollojuvvo Alaskas borgemánus 
2008. 

2.3.3 Barentsovttasbargu 

Sámediggi atná deaŧalažžan nannet ja viidá
setovddidit Barentsovttasbarggu mii lea okta 
áŋgiruššansuorgi davviguovloáŋgiruššama siskko
bealde. Danne lea ge Sámediggi dat áidna mii juol
luda jahkásaš doarjaga álgoálbmotkantuvrra doi
bmii Murmánskkas. Álgoálbmotkantuvra lea hui 
deaŧalaš Ruošša beale álgoálbmotovttasbarggu 
buorideami oktavuođas. 

Álgoálbmotbargojoavku lea ráhkadan doaibma
plána álgoálbmogiid váste jagiide 2005 – 2008. Okta 
váldohástalusain doaibmabijuid duohtan dahkamis 
lea ruhtadeapmi. Sámediggeráđđi lea váldán ovdan 
Olgoriikkadepartemeanttain váilevaš ruhtadeami. 

Barents Youth Seminar 2007 lágiduvvui Roav
venjárggas Suomas. Seminára váldofáddán lei 
aktiivvalaš borgárvuohta ja šláddjivuohta. Doppe 
ráhkaduvvui julggaštus mii ovddiduvvui olgoriik
kaministtariidda ministtarčoahkkimis Roavve
njárggas skábmamánus. Julggaštusas deattuhuvvui 
ahte stáhtat fertejit sihkkarastit álgoálbmotvuoi
gatvuođaid Barentsguovllus dainna lágiin ahte 
dohkkehit ILO-konvenšuvnna nr 169, ja geavahit 
dan gieskat mearriduvvon ON-julggaštusa álgoál
bmogiid vuoigatvuođaid hárrái barggusteaset. 

Barents guovllulaš nuoraidráđi (BRYC) ja 
Barents guovllulaš álgoálbmotáššiid bargojoavkku 
(RWGYI) gaskka dollojuvvui oktasaš čoahkkin 
seminárabeivviin. SNPL lea ovddastuvvon álgoál
bmogiid ovddasteaddjin BRYC:s, ja Sámediggi 
hálddahusa bokte lea ovddastuvvon álgoálbmogiid 
ovddasteaddjin RWGYI:s. 

Sámedikki ja Romssa ja Finnmárkku fylkka
gielddaid gaskasaš ovttasbargošiehtadusa 
ođasmahttima oktavuođas leat bealit formalalaččat 
ovttaoaivilis erenoamážit bargat viidáset álgoál



262 Sd.dieđ. nr. 28 2007– 2008 
Sámepolitihkka 

bmotovddastusa ektui Barentsráđis ja Barents 
guovlluráđis, ja ahte várrejuvvojit ruđat álgoálbmo
giid doaibmaplána čuovvoleapmái Barentsovttas
barggus. 

Sámediggi deattuha ahte álgoálbmotperspek
tiiva deattuhuvvo go ovttasbargostruktuvrrat 
Barentsovttasbarggus geahčaduvvojit. Álgoálbmo
gat fertejit leat dássásaš bealit institušuvnnalaš 
ovttasbarggus. 

2.3.4 Eurohpapolitihkalaš forum 

Sámediggi láve searvat Eurohpapolitihkalaš foru
mii. Eurohpapolitihkalaš foruma čoahkkimis 
njukčamánus lei okta fáttáin «Álgoálbmotdi
menšuvdna Eurohpas – hástalusat ja 
vejolašvuođat». Sámediggi veahkehii maiddái 
ovdal čoahkkima ja buvttii evttohusa sisdollui. 
Sámediggi searvvai maiddái čoahkkimii skáb
mamánus man fáddán ledje energiija ja dálkkádat. 

2.3.5 ON 

Ovttastuvvan našuvnnaid bissovaš álgoálbmotfo
rum (PFII) doalai 6. sešuvnnas miessemánus 2007. 
Dán sešuvnna váldofáddán ledje álgoálbmogiid eat
namat, guovllut ja luondduresurssat. Sámedikkit, 
Sámiráđđi, Ruonáeatnama ruovttustivra ja ICC leat 
ráhkadan semináraraportta mii ovddiduvvui ON 
bissovaš forumii Arctic Regional Workshop vuođul 
mii dollojuvvui Københámmanis njukčamánus. 
Sámediggi oaidná ahte leat stuorra hástalusat 
dieđáhusa vuoruhuvvon doaibmabijuid čuov
voleami oktavuođas riikkaidgaskasaš 
áŋgiruššansurggiid hárrái, erenoamážit dieđáhusa 
bajimuš strategiijaid ektui. Sámediggi vuordá ahte 
fargga ásahuvvošii fásta rámmajuolludus Sáme
dikki riikkaidgaskasaš barggu váste Olgoriikkade
partemeantta bušeahta bokte. 

3 Vuoigatvuođat 

Bajimuš dásis guoskkaha Sámedikki doaibma 
juohkelágan vuoigatvuođagažaldagaid buot servo
datsurggiid siskkobealde. Sámiin leat iešguđetlá
gan vuoigatvuođat; individadásis, sierra álbmogin 
ja álgoálbmogin. Sámiin leat árbejuvvon vuoigat
vuođat sin árbevirolaš eana- ja čáhceguovlluide ja 
vuoigatvuohta dáid guovlluid resurssaide mat leat 
vuođđun oktasaš ávnnaslaš kulturvuđđosii. Vuoi
gatvuođain lea oktavuohta maiddái surggiide nugo 
gillii, oahpahussii, dearvvašvuhtii ja kulturmuittui
de. Riektevuođđu vuolgá riikkaidgaskasaš álbmot
rievttálaččat geatnegahtti konvenšuvnnain, norgga 

siskkáldas rievttis ja sámiid boares vieruin ja riek
teáddejumiin. 

Sámiid álbmotválljen orgánan Norggas lea 
Sámedikki ulbmilin bargat dan ala ahte sámiid 
vuođđovuoigatvuođaid dohkkeheapmi, lágaid 
implementeren ja geavatlaš hálddašeapmi leat 
vuođđun sámi kultuvrra, giela ja servodateallima ja 
iešguđet sámi árbevieruid eksisteanssa 
goziheamis ja nannemis. 

Sámediggi áigu vuoruhit barggu ahte sámi 
vuoigatvuođaproseassaide mat leat jođus sihkka
rastojuvvojit johtilit konklušuvnnat ja gávdnojit 
dakkár čovdosat mat dávistit sámi historjjálaš vuoi
gatvuođaide ja álbmotriektái. Loahpalaš kon
klušuvnnat ja mearrádusat eai galgga dahkkojuv
vot ovdalgo Sámediggi lea daidda guorrasan. 

Sámedigggi lea fuolastuvvan go skuvllat ollu 
sámi báikegottiin heaittihuvvojit gielddaid heajos 
ekonomiija geažil. Sámediggi bivdá eiseválddiid 
farggamusat álggahit doaibmabijuid vai skuvllat 
bisuhuvvojit, mii mearkkaša buot gillii, kultuvrii ja 
ássamii Sámi iešguđet sámi servodagain. 

3.1 Iešmearrideapmi 

Čakčamánus 2007 mearridii ON váldočoahkkin 
julggaštusa álgoálbmotvuoigatvuođain. Mearrádus 
lea historjjálaččat deaŧalaš álgoálbmogiid 
olmmošvuoigatvuođaid ja vuođđo friijavuođaid 
dohkkehanbarggus. Julggaštus dohkkeha čielga
sit álgoálbmogiid iešmearridanvuoigatvuođa, 
maiddái sámi álbmoga vuoigatvuođa friija mearri
dit sin ekonomalaš, sosiálalaš ja kultuvrralaš ovddi
deami ja sin luondduriggodagaid, ja dasto vuoigat
vuođa friija mearridit iežaset politihkalaš dili. 
Julggaštusas deattuhuvvo maiddái ahte sámiin lea 
vuoigatvuohta nannet sin politihkalaš, rievttálaš ja 
ekonomalaš ásahusaid, maiddái álbmotválljen 
Sámedikki. 

ON olmmošvuoigatvuođalávdegoddi lea 
gažaldagain Supmii, Norgii ja Ruŧŧii 1999:s eaktu
dan ahte sámiin lea stáhtus dakkár álbmogin mas 
lea vuoigatvuohta iešmearrideapmái Siviila ja poli
tihkalaš vuoigatvuođaid konvenšuvnnna ja 1966 
mannosaš Ekonomalaš, sosiálalaš ja kultuvrralaš 
vuoigatvuođaid konvenšuvnna 1. artihkkala 
vuođul. Dan eaktuda maiddái áššedovdi lávde
goddi mii lea čielggadan ja evttohan davviriikkalaš 
sámekonvenšuvnna. Ráđđehus lea go lea dohkke
han ON álgoálbmotjulggaštusa maiddái dovdda
han ahte sámiin lea iešmearridanvuoigatvuohta. 
Dan go stáhtat leat dohkkehan julggaštusa, lea 
lunddolaš dulkot ja fertege dulkot dan láhkai ahte 
sii maiddái čielgasit dovddahit ahte sámit lea dak
kár álbmot mas lea iešmearridanvuoigatvuohta 

dan mearkkašumis mii čuovvu ON konvenšuvn
naid 1. artihkkala, nugo Ruoŧŧa lea dadjan raport
tastis ON olmmošvuoigatvuođalávdegoddái 
2006:s. 

ON konvenšuvnnaid 1. artihkkala dulkon dat 
bidjá rievttálaš vuolggasaji ja rámma iešmearridan
vuoigatvuođa ávnnaslaš sisdollui nugo dat lea háb
mejuvvon álgoálbmotjulggaštusas ja davviriikkalaš 
sámekonvenšuvdnaevttohusas. Ávnnaslaš sis
doallu iešmearridanvuoigatvuođas ferte geava
husas hábmejuvvot dego boađusin das movt dát 
álbmotrievttálaš instrumeanttat leat dulkojuvvon 
dađistaga ja dynámalaččat riikkaidgaskasaččat. 
Sámediggi ii sáhte oaidnit ahte livččii makkárge 
álbmotrievttálaš vuođđu čuoččuhit ahte sámiid 
iešmearridanvuoigatvuohta galgá dulkojuvvot eará 
láhkai go dat iešmearridanvuoigatvuohta mii buot 
álbmogiin lea álbmotrievtti mielde dáid álbmot
riekteprinsihpaid vuođul. Sámediggi oaidná prinsih
palaččat ahte ávnnaslaš sisdoallu iešmearridan
vuoigatvuođas boahtá ovdan máŋgga láhkai ja sorjá 
das makkár dilis guoskevaš álbmot dahje álgoál
bmot lea. Ovttaskas riikkat eai sáhte friija dulkot, 
ráddjet ja meroštallat álgoálbmogiid iešmearridan
rievtti nu ahte dat lea vuostá dan oainnu maid ON 
lahttostáhtat leat dovddahan ON álgoálbmotvuoi
gatvuođaid julggaštusas. Dalle dat daninassii 
heađuštivččii ieš oaivila mii lea sihke iešmearridan
vuoigatvuođas ja álbmotrievttis. 

Konkrehta sisdoallu iešmearridanvuoigatvuhtii 
ferte biddjojuvvot ja konkretiserejuvvot earret eará 
nationála lágaid bokte. Láhkabargoproseassa 
biras-, resursa- ja eanavuoigatvuođain lea dás 
deaŧalaš, dasto lea láhkaaddin Sámedikki forma
lalaš saji ja konsultašuvdnarolla ektui stáhtalaš 
eiseválddiid beales deaŧalaš iešmearridanvuoigat
vuođa čađaheamis. Sámediggi oaidná váttisin dan 
go ráđđehus vuos dovddaha ahte sámiin lea 
iešmearridanvuoigatvuohta, muhto nuppe dáfus 
fas lea jearggalaččat garván konkretiseremis dán 
vuoigatvuođa láhkaproseassain main leat leamaš 
konsultašuvnnat 2007:s, nugo plána- ja huksenlága, 
mearraresursalága, minerálalága, luondduriggo
datlága ja sámelága oktavuođas. Deaŧalaš bealli 
iešmearrideami oktavuođas lea dat ahte ii galgga 
addojuvvot lohpi makkárge stuorra ja viiddis 
duohtademiide sámi guovlluin sámiid dasa 
mieđakeahttá. Sámediggi oaivvilda ahte prinsihpas 
eaktodáhtolaš miehtama ektui dieđiheami vuođul 
lossa duohtadanáššiin lea deaŧalaš mearkkašupmi 
ja dasa lea doarjja álbmotrievttis. Prinsihppa lea 
deaŧalaš sámiid ávnnaslaš kulturvuđđosa sihkka
rastima rahčamušaid oktavuođas. 

Sámediggi oaivvilda ahte lunddolaš vuolgga
sadji ja eanemus konstruktiivvalaš ságastallamii 

iešmearrideami ektui lea dat ahte eanet bidjat 
guovddážii iešmearridanvuoigatvuođa váldosisdoa
lu, namalassii ahte sámit friija galget sáhttit mear
ridit sin ekonomalaš, sosiálalaš ja kultuvrralaš 
ovddideami, ja sin iežaset ulbmiliidda friija geava
hit iežaset luondduresursaid. Sámediggi lea oai
dnán ahte ráđđehus ollu oktavuođain lea gávnna
han dárbbašlažžan dadjat ahte eamiálbmogiid 
iešmearridanvuoigatvuohta lea ráddjejuvvon 
dainna lágiin ahte ii leat vejolaš ásahit sierra stáhta. 
Sámiid beales ii leat áigumuš ja maid eai goassige 
leat čuoččuhan ahte háliidit luvvejuvvot stáhtas. 
Danne bahkke dát caggat ságastallama álgoálbmo
giid iešmearrideami birra oppalaččat dan sadjái go 
viidáset ovddida áddejumi ja ovddideami. 

3.2 Konsultašuvnnat 

Stáhta eiseválddiid ja Sámedikki gaskka leat 
leamaš máŋga konsultašuvdnačoahkkima daid 
prosedyraid ektui maid Sámediggi dohkkehii geas
semánu 1. b. 2005 ja mat mearriduvvojedje gona
gaslaš resolušuvnna bokte suoidnemánu 1. b. 2005. 
2007:s čađahuvvojedje 13 konsultašuvdnačoahk
kima departemeanttaiguin. Áššin ledje: plána- ja 
huksenláhka, mearrariggodatláhka, Norgga 
posišuvnnat álgoálbmotjulggaštusbarggus, doai
bmabijut stuorradiggedieđáhusas guolástusaid 
struktuvrapolitihka hárrái, doaibmabijut stuorra
diggedieđáhusas gonagasreabbá hálddašeami 
birra, láhkaásahus Finnmárkku komišuvnna ja 
Meahcceduopmostuolu váste, Finnmárkku komi
šuvnna čoahkádus, Deanučázádaga guolástanlávde
gotti mandáhta ja čoahkádus, sámi guovlluid 
suodjalanbarggu njuolggadusat, sámi lotnolasealá
husaid árvoháhkanprográmma, lastavuvddiid suodja
lanplána Finmmárkkus, guovllulaš dearvvašvuo
đadoaimmaid doaibmadokumeanta ja oahppoplánat 
9 iešguđet fágaide vuođđo- ja joatkkaskuvllain. 
Ođđa boazodoalloláhkaevttohusa ja stuorradigge
dieđáhusa guolástusaid struktuvrapolitihka doai
bmabijuid hárrái eai ollásit čađahuvvon kon
sultašuvnnat ovdalgo láhkaevttohus ja dieđáhus 
ovddiduvvojedje ja maid ii lean šaddan ovttaoaivil
vuohta Sámedikkiin evttohusaid ektui. Sámediggi 
ii leat vuostálastan Mearrariggodatlága dál ovddi
deamis, muhto ahte proposišuvnnas galgá boahtit 
ovdan movt Ráđđehus johtilit geatnegahtto čuovvo
lit álgoálbmotdimenšuvnna nu ahte láhka 
ollislaččat lea čielga álbmotrievttálaš rámmaid sisk
kobealde. Daid eará konsultašuvdnaáššiid ektui 
mat leat loahpahuvvon 2007:s lea unnit dahje eanet 
leamaš ovttaoaivilvuohta. 

Dál leat jođus oktiibuot 9 konsultašuvnna 
departemeanttaiguin. Áššin leat: minerálaláhka, 

luonddušláddjivuođaláhka, rievdadusat sámelága 
válganjuolggadusain, hálddašanođastus, boahtte 
áiggi sámi kulturmuitohálddašeapmi, čáhcefápmo
huksen Forsanvatnet guovllus Norlánddas, doai
bmabijut stuorradiggedieđáhusas sámepolitihka 
birra ja Sámedikki formalalaš sajádat ja bušeahtta
prosedyrat. Dasa lassin leat jođus máŋga kon
sultašuvnna suodjalanplánaid ektui mat gusket 
sámi guovlluid suodjalanbarggu njuolggadusaide. 

Konsultašuvdnašiehtadusa olis lea Sámediggi 
ožžon čielgaset posišuvnna stáhta eiseválddiid 
ektui go guoská lágaide ja hálddahuslaš doaibma
bijuide main lea mearkkašupmi sámi servodahkii. 
Mearrádusain leat eanet gozihuvvon sámi 
beroštumit ja vuoigatvuođat ja legitimitehta lea 
šaddan viidát. Sámediggái lea deaŧalaš ahte álbmot
rievttálaš konsultašuvdnageatnegasvuođat, mat 
leat konkretiserejuvvon konsultašuvdnašiehtadu
sas, čuovvoluvvojit. Danne maiddái go ILO 
áššedovdikomitea norgga áigodatraporttas 
skábma-/juovlamánus 2003 celkkii ahte: «Pro
seassa ja sisdoallu čoavddekeahttá leat čadnojuv
von oktii konvenšuvnna gáibádusas». 

Konsultašuvdnaortnet addá Sámediggái 
vejolašvuođa aktiivvalaččat searvat láhkaproseas
saide ja eará áššiide main lea stuorra 
mearkkašupmi sámiide. Vásihus dán rádjai lea 
čájehan ahte Sámedikkis máŋgga konsultašuvnnas 
lea leamaš gáržžes vejolašvuohta ovddidit oainnus 
láhkaevttohusa ráhkadettiin. Dat lea dagahan dan 
ahte guovddáš sámepolitihkalaš prinsihpat eai leat 
váldojuvvon mielde viidáset proseassas. Ollu okta
vuođain leat departemeanttat boahtán kon
sultašuvnnaide dárbbašlaš fápmudusaid haga. Dát 
lea váttásmahttán vejolašvuođa gávdnat oktasaš 
čovdosiid. Konsultašuvdnaproseassas lea maid 
leamaš váilevaš diehtojuohkin departemeanttaid 
beales ja dokumeanttat leat váilon, ja ahte 
čuolbmačilgehusat mat čatnasit eamiálbmot
rievttálaš áššiide duvdiluvvojit boahtteáiggi ja báld
dalis proseassaide mii lea dagahan dan ahte áššit 
eai šatta ollislaččat árvvoštallojuvvot ja meannu
duvvot. 

Konsultašuvdnaprosedyraid ráhkadeami okta
vuođas stáhta eiseválddiid ja Sámedikki gaskka lei 
ovttaoaivilvuohta departemeantta ja Sámedikki 
gaskka ahte čađahit sierra proseassa man bokte 
gávnnahit prosedyraid Sámedikki bušeahttabar
gui, danne go dan oktavuođas čuožžilit sierralágan 
gažaldagat ja čuolbmačilgehusat. 

Juovlamánu 2005 konsultašuvdnačoahkkimis 
Sámedikki presideantta ja bargo- ja searvadahttin
departemeantta gaskka lei ovttaoaivilvuohta das 
ahte biddjojuvvo hálddahuslaš bargojoavku čielg
gadit ja ovddidit evttohusa Sámedikki formalalaš 

sajádagas stáhta ođđa bušeahttaprosedyraid ektui 
ráđđehusa ja Sámedikki gaskka. Bargojoavku gei
gii raporttas cuoŋománus 2007. Bargojoavku evtto
hii sierra bušeahttaprosedyraid maid bokte ovddi
duvvojit earret eará gáibádusat ja fálaldagat maid 
hárrái konsulterejuvvo, ja mat bidjet láidestusaid 
sierra bušeahtta stuorradiggeproposišuvdnii 
bajimuš ekonomalaš rámmaid ektui Sámedikki 
doibmii ja sámi ulbmiliidda muđui. Ovttajienalaš 
Sámediggi lea dorjon evttohuvvon bušeahttaprose
dyraid. Sámediggi konstatere ahte Ráđđehus dán 
rádjai lea signaliseren ahte ii hálit čuovvolit bargo
joavkku evttohusa, muhto háliida baicce ovddidit 
čoahkkindagaldumiid ovddabeallái ráđđehusa 
bušeahttakonferánssaid. Sámediggi lea movtta go 
konsultašuvnnat bušeahttakonsultašuvnnaid pro
sedyrain álggahuvvojit. Sámedikki mielas lea dat
tetge hui váttis gozihit geatnegasvuođaid mat 
čuvvot ILO 169 artihkkaliid 6 ja 7 ahte galget 
šaddat duohta bušeahttakonsultašuvnnat buriin 
jáhkuin, dainna ulbmiliin ahte šaddat ovttaoaivilii ja 
oažžut ollislaš dieđuid buot dásiin go ráđđehus 
geahččala hábmet prosedyraid mat galget doai
bmat ráđđehusa dábálaš bušeahttaproseassas. 

3.3 Sámedikki formalalaš sajádat 

Hálddahuslaš bargojoavku mas ledje lahtut Bargo
ja searvadahttindepartemeanttas, Justiisadeparte
meanttas ja Sámedikkis geigii raporttas cuoŋomá
nus Sámedikki formalalaš sajádaga ja bušeahtta
prosedyraid birra. Raportta jurddaboađus lea ahte 
berrejit čađahuvvot máŋga lágalaš doaibmabiju 
maiguin sihkkarastojuvvošii Sámedikki eanet sorj
jasmeahttun sajádat ráđđehusa ektui, ja maiddái 
ahte sámelágas nannejuvvo Sámediggi sierra riek
tesubjeaktan. 

Sámediggi mearridii ovttajienalaččat ahte 
sámepolitihkalaš ja sámerievttálaš ovdáneami 
geažil sámelága mearrideami rájes 1987:s lea 
dárbbašlaš formalalaččat ja lága hámis čilget 
Sámedikki iešheanalisvuođa ja sorjjasmeahttun
vuođa ráđđehusa ektui. Sámedikki mearrideapmi 
sierra riektesubjeaktan lea áidna duohta molssa
eaktu dán juksamis. Ráđđehus ii leat čuovvolan dán 
go ii leat váldán álgaga konsultašuvnnaid ektui 
Sámedikkiin rievdadit sámelága 2007:s, muhto lea 
dovddahan ahte dat 2008:s áigu álggahit láhka
barggu dainna áigumušain ahte čielggasmahttit ja 
láhkakodifiseret gustovaš rievtti Sámedikki forma
lalaš sajádaga ektui. Sámediggi vuordá mielas dan 
ahte bargu boahtá johtui johtilit dainna ulbmilin 
ahte 2008:s boađášii láhkaproposišuvdna. 

Sámedikki hálddašanváldi kulturmuitolága 
mielde lea leamaš geahččalanortnet 2001 rájes. 

Cuoŋománus 2005 ásahuvvui hálddahuslaš bargo
joavku mas ledje lahtut Bargo- ja searvadahttinde
partemeanttas, Birasgáhttendepartemeanttas, Rii
kaantikváras ja Sámedikkis. Bargojoavku gárvvistii 
raporttas borgemánus 2007. Bargo- ja searva
dahttindepartemeantta ja Sámedikki lahtut leat 
ovttaoaivilis das ahte Sámedikki váldi kulturmui
tolága mielde galgá nannejuvvot lága bokte, muhto 
Birasgáhttendepartemeantta ja Riikaantikvára 
lahtut oaivvildit ahte dákkáraš válddi berrejit 
departemeanttat fápmudit Sámediggái. 

Gažaldat movt váldi sámi kulturárbbi 
hálddašeamis sirdojuvvo Sámediggái guoskkaha 
máŋgga dáfus Sámedikki formalalaš sajádaga laga
buidda čilgema ráđđehusa ektui. Danne lea Biras
gáhttendepartemeanta háliidan maŋidit konsulte
remiid das movt sámi kulturmuittut galget 
hálddašuvvot boahtteáiggis, dassážii go diet bealli 
lea čilgejuvvon. 

Sámediggi lea ovttajienalaččat mearridan ahte 
dat vuordá ahte Sámediggái nu johtilit go lea 
vejolaš addojuvvo váldi kulturmuitolágas hálddašit 
sámi kulturmuittuid, áibbas guovddáš oassin sámi 
kulturárbbis. Dasto vuordá Sámediggi ahte addo
juvvojit dárbbašlaš bušeahttaresurssat maiguin 
nannet sámi kulturmuittuid hálddašeami 
dohkálaččat boahtteáiggis, ja ahte ii leat vuođđu 
bidjat sámi kulturmuitohálddašeami Sámediggái 
jos dát vuordámušat eai čuovvoluvvo dohkálaš 
vugiin. Danne vuordá Sámediggi ahte johtilit čilge
juvvo makkár váldi Sámedikkis galgá leat sámi kul
turmuittuide boahtteáiggis. 

3.4	 Riikkaidgaskasaš álbmotrievttálaš 
gaskaomiid ovddideapmi ja 
čuovvoleapmi 

Álbmotriekti lea vuođđogeađgi láhkabarggu okta
vuođas go guoská luondduriggodagaide, eanavuoi
gatvuođaide, birrasii, gillii, kultuvrii ja oahpahussii. 

Čakčamánus 2007 mearridii ON váldočoahkkin 
julggaštusa álgoálbmotvuoigatvuođain. Dáinna lea 
bargojuvvon 1984 rájes. Sámi organisašuvnnat ja 
sámedikkit davviriikkain leat ovttas lávga bargan 
riikkaidgaskasaš álgoálbmotservodagain dán 
julggaštusa ektui. Davviriikkat maid leat bargan 
konstruktiivvalaččat julggaštusa ektui. Mearrádus 
lea deaŧalaš lávki álgoálbmogiid olmmošvuoigat
vuođaid dohkkehanbarggus. Julggaštusain 
duođaštuvvo ahte álgoálbmogat lohkkojuvvojit 
«álbmogin» main lea seamma árvu ja vuoigat
vuođat go muđui buot eará álbmogiin leat. 
Julggaštus lea deaŧalaš álgoálbmogiid vealaheami 
ja oaidnemeahttumin dahkama nogaheapmái. Dán 
lágan álbmotrievttálaš gaskaomiid ovddideapmi 

nugo álgoálbmotjulggaštus lea lea vealtameahttun 
deaŧalaš álbmogii mii muđui vuoittahalašii dábálaš 
eanetlohkostivremis. Árvvut nugo vuoigatvuohta 
iežas gillii, iežas kultuvrii, stivret iežas luonddu
riggodagaid ja vuoigatvuohta stivret iežas eana
guovlluid leat nu deaŧalaččat ahte eanetlohku ii 
galgga sáhttit dan rihkkut. Eanetlohkostivrra 
dáinna lágiin gáržžideapmi lea dohkálaš oassi 
demokratiijas. Sámediggi lea ieš boađus álbmot
rievttis ja minoritehta beroštumiid goziheamis 
demokráhtalaš stivrenvuogádaga siskkobealde. 
Sámediggi vuordá ahte álgoálbmotjulggaštus čuov
voluvvo ja konkretiserejuvvo sámerievtti ja sáme
politihka viidáset ovddideamis Norggas. Danne 
oaidná Sámediggi dárbbu ahte ráđđehus ja 
Sámediggi ovttasráđiid geahčadit makkár rievt
tálaš ja politihkalaš váikkuhusat julggaštusas leat 
sámiide Norggas, ja makkár vejolaš doaibmabijuid 
berrešii álggahit. 

Álgoálbmotjulggaštus ferte maid leat áibbas 
guovddážis Norgga olgoriikka- ja veahkkepolitih
kas riikkaid ektui gos leat álgoálbmogat. Vaikko 
julggaštus ii čanage rievttálaččat nugo kon
venšuvnnat, de geatnegahttá dat dattetge politih
kalaččat Norgga stáhta dan geažil go sámit lea 
álgoálbmot. Sámedikki mielas lea lunddolaš ahte 
Norga oččoda julggaštusa ON orgánaid bokte 
ovddiduvvot konvenšuvdnan. 

Davviriikkalaš sámekonvenšuvnna áššedovdi
joavku geigii raporttas skábmamánus 2005. Dalle 
lei ovttaoaivilvuohta das ahte dát raporta galgá 
čuovvoluvvot váikkuhusanalysaiguin evttohusa 
ektui go guoská nationála láhkaaddimii ja riikkaid
gaskasaš olmmošvuoigatvuođaid geatnegas
vuođaide. Dáid analysaid galgá de fas sáhttit bidjat 
vuođđun konvenšuvnna posišuvnnaide ja šiehta
dallamiidda. Oktasaš hálddahuslaš bargojoavku 
Norgga Bargo- ja searvadahttindepartemeantta, 
Justiisadepartemeantta, Olgoriikkadeparte
meantta ja Sámedikki gaskka geigii golggotmánu 
3. b. raportta mas lea geahčaduvvon Davviriikkalaš 
sámekonvenšuvdnaevttohus gustovaš álbmot
rievttálaš geatnegasvuođaid ja siskkáldas rievtti 
ektui. Ruoŧa ráđđehus lea maid dahkan vástesaš 
analysa man oktavuođas Ruoŧa beale Sámediggái 
lea dieđihuvvon barggu birra. Suoma ráđđehus ii 
leat gárvvistan analysabarggus, muhto áigu dan 
gárvvistit giđđat 2008. Ministariid ja sámedikkiid 
presideanttaid gaskasaš čoahkkimis Stockholm-
mas skábmamánu 14. b. lei ovttaoaivilvuohta das 
ahte viidáset bargu sámekonvenšuvnnain jotko
juvvo dalle go Suoma analysat gárvanit giđđat 
2008. Davviriikkalaš virgeolmmošorgána galgá 
fuolahit ahte johtilit ráhkaduvvo evttohus das movt 
šiehtadallamat sámekonvenšuvnna ektui galget 

čađahuvvot vai mearrádus das sáhtášii dahkkojuv
vot ministariid ja sámedikkiid presideanttaid gas
kasaš boahtte čoahkkimis. Suoma, Ruoŧa ja 
Norgga sámedikkiid presideanttaid oktasaš 
posišuvnna geažil dat galget sámedikkit searvat 
iešheanalis beallin šiehtadallamiin, nu ahte lea 
sáhka 6 oasálašsiehtadallamiin. Sámedikki mielas 
lea deaŧalaš ahte Norga doaibmá láidejeaddjin 
Suoma ja Ruoŧa ektui Davviriikkalaš sámekon
venšuvnna sadjái oččodeami oktavuođas. 
Sámediggi váillaha dattetge Ráđđehusa 
posišuvnna dás, ja vuordá ahte Norga doaimmašii 
láidesteaddjin Suoma ja Ruoŧa ektui davviriikkalaš 
sámekonvenšuvnna ollašuhttimis. 

Go ILO 169 lea viehka viidát árvvoštallojuvvon 
dan rájes go Norga dohkkehii konvenšuvnna 
1990:s, ja dat movt konvenšuvdna riikkaidgas
kasaččat lea geavahuvvon, de ii berrešii leat váttis 
heivehit dán konvenšuvnna olmmošvuoigat
vuođalágas nugo earret eará ON konvenšuvdna 
siviila ja politihkalaš vuoigatvuođaid hárrái ja ON 
ekonomalaš, sosiálalaš ja kultuvrralaš vuoigat
vuođaid konvenšuvdna leat heivehuvvon. 
Ráđđehus lea Soria-Moria-julggaštusas dadjan ahte 
áigu heivehit nissonkonvenšuvnna olmmošvuoi
gatvuođalágas. Ráđđehus berre seammás fuolahit 
ahte ILO-konvenšuvdna nr 169 váldojuvvo mielde. 
Dalle lea ge daid deaŧaleamos olmmošvuoigat
vuođakonvenšuvnnaide sihkkarastojuvvon ovttalá
gan stáhtus ja beaktilis suodji Norgga rievttis. 
Dárbu dán dahkat lea vel ain stuorát dál go Norga 
maid lea jienastan ON álgoálbmotjulggaštusa beali. 

3.5	 Sámi eana- ja resursavuoigatvuođaid 
dohkkeheapmi ja láhkii čatnan 

Go Stuorradiggi mearridii finnmárkkulága 2005:s, 
de lei dat guhkes ja deaŧalaš lávki sámi eana- ja 
resursavuoigatvuođaid dohkkeheamis. Oasit lágas 
heivehuvvojedje suoidnemánus 2006. Dan okta
vuođas lei dárbu ráhkadit njuolggadusaid rievdan 
meahcceávkkástallamii Finnmárkkku fylkkas. Go 
lei unnán áigi čađahit viiddis gulaskuddanpro
seassa dáin njuolggadusain, de šadde dat dušše 
gaskaboddosaččat ja galge leat fámus ovtta jagi. 
Loahpalaš njuolggadusaid mearridii Sámediggi 
miessemánus 2007 maŋŋá guokte viiddis gula
skuddanvuoru, 7 álbmotčoahkkima ja sierra gula
skuddančoahkkimiid Finnmárkku fylkkagielddain. 
Bargo- ja searvadahttindepartemeanta dohkkehii 
njuolggadusaid geassemánu 11. b. 2007. Njuolgga
dusaid hábmemis bijai Sámediggeráđđi vuođđun 
prinsihpa mii dál ovdanboahtá ON álgoálbmot
julggaštusas ahte rievdadusaid dahje lihkahalla

miid sáhttá dušše dahkat jos dasa eaktodáhtolaččat 
mieđihuvvo buori diehtojuohkima vuođul, ja 
šiehtadallojuvvon eavttuid vuođul. 

Sámediggi lea čađahan konsultašuvnnaid Jus
tiisa- ja politiijadepartemeanttain ja lea šaddan 
ovttaoaivilvuohta Finnmárkkukomišuvnna ja Finn
márkku meahcceduopmostuolu láhkaásahusa hár
rái. Láhkaásahus dievasmahttá njuolggadusaid 
finnmárkkulága kapihttalis dáláš vuoigatvuođaid 
kártema ja dohkkeheami ektui. Lága 5. kapihtal lea 
dattetge dáláš vuoigatvuođaid kártema ja dohk
keheami ektui gessojuvvon. Sámediggi oaidná 
deaŧalažžan ahte komišuvdna nammaduvvo jahke
molsumis 2007/2008. 

Sámi vuoigatvuođalávdegoddi geigii árvalusas 
juovlamánus 2007. Dán árvalusa geigemiin lea 
Sámedikki mielas loahpahuvvon áigodat goas 
stuorra čielggadeamit sámerievtti ja sámepolitihka 
hábmemis čađahuvvojedje Norggas. Sámediggi 
oaidná deaŧalažžan dan ahte dál čađahuvvo vuđolaš 
ja ulbmillaš bargu dan ektui ahte lágas sihkkarasto
juvvojit oamastan-, geavahan- ja searvanvuoigat
vuođat eatnamiidda ja resurssaide. Sámi vuoigat
vuođalávdegoddi lea evttohan golbma ođđa lága 
mat leat kárten- ja dohkkehanláhka, hålogalánd
daallmennetláhka ja áššemeannudan- ja kon
sultašuvdnaláhka. Dasa lassin evttoha sámi vuoi
gatvuođalávdegoddi rievdadusaid várrelágas, bák
telágas, luonddusuodjalanlágas, plána- ja 
huksenlágas, boazodoallolágas ja astoáigelágas. 
Sámi vuoigatvuođalávdegoddi lea maid árvvoštal
lan dárbbu rievdadit lágaid riddo- ja vuotnabivddu 
ektui, muhto diktá riddoguolástanlávdegotti evtto
hit konkrehta doaibmabijuid dán suorggis. Rid
doguolástuslávdegoddi geige árvalusas guovvamá
nus 2008. Departemeantta ja Sámedikki gaskka 
leat juo 2007:s álggahuvvon konsultašuvnnat mat 
gusket rievdadusaide ođđa minerálalágas ja luond
duriggodatlágas. Konsultašuvnnat plána- ja huk
senlága rievdadusaid ektui leat loahpahuvvon ja 
Birasgáhttendepartemeantta ja Sámedikki gaskka 
lea šaddan ovttaoaivilvuohta rievdadusaid ektui. 

Iešguđet láhkaproseassaid oktasaš bohtosis 
oktan Norgga álbmotrievttálaš geatnegas
vuođaiguin dat oidno šaddet go sámi vuoigat
vuođat dohkálaččat gozihuvvot. Danne oaidná 
Sámediggi deaŧalažžan ahte iešguđet láhkaevtto
husat meannuduvvojit ollislaččat, ja ahte sáme
rievttálaš bealit ollásit olles árbevirolaš sámi guovl
lus gozihuvvojit dain mearrádusproseassain mat 
leat jođus. Dasto lea vuordá Sámediggi ahte 
áigumuš ovddidit ášši sámiid ja earáid guolástus
vuoigatvuođain Stuorradiggái dán áigodagas čuovvo
luvvo. 

3.6 Riikkaidgaskasaš politiijakonferánsa 

Sámediggi lei mielde riikkaidgaskasaš politiijakon
feránssas «Annual Colloquium on Crime Preven
tion» maid dán jagi lágidedje ICPC (International 
Centre for Prevention of Crime) ja Politiijadirek
toráhta. Dan oktavuođas doalai Sámedikki presi
deanta sáhkavuoru oadjebasvuođa birra álgoál
bmotguovlluin. 

Sámediggi lea fuolas dan geažil go dál leat 
rekruttenváttisvuođat, eanet guovddášteapmi ja 
politiijaguovllut ovttastahttojuvvojit ahte fálaldat 
sámi guovlluin fuotnána ja šaddá váddáseappot 
oažžut veahki. Sámediggi bivddii láhčit diliid nu 
ahte politiijat geain lea gelbbolašvuohta sámi riek
teáddejumiin, boares vieruin ja gielas ožžot 
vejolašvuođa bargat guovlluin gos lea erenoamáš 
dárbu dán máhtolašvuhtii. Sámediggi deattuhii 
ahte politiijat fertejit čuovvolit daid sámi vuoigat
vuođaid mat juo leat buriin vugiin. Dasto deattuhii 
Sámediggi hástalusaid mat leat sámi juridihkalaš 
tearpmaid, dulkkaid kvalitehtasihkkarastima okta
vuođas riektevuogádagas ja dan oktavuođas go lea 
vuoigatvuođa geavahit sámegiela riektevuogáda
gas oppalaččat. Riektesihkarvuohta lei ge sáhka
vuoru čađamanni fáddá. 

4 Ceavzilis birashálddašeapmi 

Min eallima ja eallinvugiid vuođđun lea biras. 
Luondu lea vuođđun árbevirolaš ealáhusdoibmii, 
birasrámmii, ovddeš áiggi vásihusaide, máh
tolašvuhtii ja eallinvuohkái. Olbmuid ja luonddu 
gaskasaš oktavuohta lea rievdan čađa gaskka. 
Máilmmi álgoálbmogat vásihit dán erenoamáš gar
rasit danne go sin eallinvuohki, iešáddejupmi ja 
kultuvra ain leat lávga čadnojuvvon luonddu ja 
luondduburiid geavaheapmái. 

Dárbu lea leamaš heivehit ođđa eavttuide, ja dat 
lea riggodahkan kultuvrra ja identitehta 
oktilašvuođa doalaheamis. Dán áiggi rievdá eallin
vuođđu ja servodat johtileappot ja viidábut go goas
sige ovdal. Dát gáibida nana máhtolašvuođa, kapa
sitehta ja válddi beassat váikkuhit iežamet eallindil
lái. Sámi servodagas leat ovddabealde hástalusat 
mat gáibidit dynamalaš politihka ja dakkár 
hálddašeami man bokte sámi kultuvrra luonddu
vuođus sihkkarastojuvvo. Riikkaidgaskasaš 
álgoálbmotvuoigatvuođaid ovddidanbargu, ja 
álgoálbmotvuoigatvuođaid nationála dohkke
heapmi leat eaktun birasáddjás ovdáneapmái sámi 
guovlluin. Danne lea vuoigatvuođabargu maid 
birasbargu. Sámediggeráđđi áigu ovddidit biraspo
litihkalaš čielggadusa Sámediggái. 

4.1 Dálkkádatrievdamat 

Birashástalusat mat čatnasit dálkkádatrievdamiid
da gáibidit doaimmaid máilmmeservodagas. Dálk
kádatrievdamat gusket erenoamážit álgoálbmo
giidda geat árbevirolaččat lávga leat atnán luonddu 
ja lea leamaš dasa oktavuohta. Danne ferte biraspo
litihkka riikkaidgaskasaččat biddjojuvvot politi
hkalaš áššelistui. 

Čájehan lea ahte álgoálbmogiid árbevirolaš 
máhtolašvuođat leat leamaš ávkkálaččat bargui 
dálkkádatrievdamiiguin ja positiivvalaš heivehan
strategiijaid ovddideapmái. Danne lea dárbu 
duođaštit árbevirolaš máhtolašvuođa vai sáhtášii 
gávnnahit ođđa heivehanstrategiijaid. Dákkár 
dieđut dievasmahtášedje sihke dieđalaš máh
tolašvuođa ja livččii álkit einnostit váikkuhusaid 
mat iešguđet doaibmabijuin šattašedje. Álgoál
bmotvuoigatvuođaid sihkkarastin mii váikkuha 
árbevirolaš máhtolašvuođaid ja luondduriggoda
gaid suodjaleapmái váikkuha positiivvalaččat daid 
dálkkádathástalusaide mat leat ovddabealde. 
Buorre álgoálbmotpolitihkka lea maiddái buorre 
dálkkádatpolitihkka. 

Sámi ealáhusain lea marginála dilli ja daid eko
nomiija lea rašši. Dálkkádatrievdamat ja biras
nuoskkideapmi buktet ođđa hástalusaid doaimma, 
areálaid ja goluid ektui. Davviguovlluid ekovuogá
dagat bidjet vuođu min ealáhusaide. Dát ekovuogá
dagat leat rašit rievdamiid ektui, mii fas váikkuha 
resursavuđđui. Rašisvuođaanalysain ja heivehan
strategiijain ferte váldit vuolggasaji ealáhusaid 
árbemáhtus. 

4.2 Areálasuodjaleapmi 

Areálavuođđu mearkkaša ollu sámi ealáhusbargui 
ja ássamii, kultuvrralaš gullevašvuhtii, ja servodat
eallima viidáset gaskkusteapmái ja ovddideapmái. 
Árbevirolaš sámi ealáhusvuogit dárbbašit geavahit 
stuorra areálaid. Birrasa ja areálaid hálddašeami ja 
ávkkástallama mearridit guokte beali. Vuos lea 
eanavuoigatvuođa čilgen ja nubbi lea biras- ja 
resursahálddašeami láhkačoahkki. 

Biras- ja resursaláhkaaddin stivre hui ollu dan 
movt guovllut geavahuvvojit. Danne lea Sámediggi 
ollu bargan oažžut sámi beroštumiid sihkkarasto
juvvot ođđa plána- ja huksenlágas. Sámediggi lea 
juksan ovttaoaivilvuođa Birasgáhttendeparte
meanttain ođđa plánaoasi hárrái plána- ja huksenlá
gas. Das galgá areálaplánema ulbmilin leat sihkka
rastit sámi kultuvrra, ealáhusaid ja servodateallima 
luondduvuđđosa. Sámediggái addojuvvo 
vuosteággaváldi áššiin mat sáhttet soidadit dán ul

bmila. Dát láhkarievdadus lea deaŧalaš sámi 
meahcceealáhusaid dohkkeheamis. 

Sámedikki ođđa sadji areálahálddašeamis sorjá 
áššemeannudankapasitehta nannemis ja 
vejolašvuođas ieš beassat ráhkadit sámi perspek
tiivvaid areálahálddašeamis. Dát addá stuorát ein
nostanvejolašvuođa ja gielddalaš plánaeiseválddiid 
beales maid dalle buorebut vuhtiiváldojuvvot. 
Sámediggi vuordá konsulterejuvvot viidáset barg
gus njuolggadusaid ráhkadeami oktavuođas. 
Sámediggi lea dál álggahan konsultašuvnnaid 
Birasgáhttendepartemeanttain ođđa luonddurig
godatlága hárrái ja Guolástus- ja riddodeparte
meanttain ođđa mearraresursalága ektui. Dát 
goappašagat leat guovddáš lágat sámi ávnnaslaš 
kulturvuođu sihkkarastimis ja sámiid searvamis 
min luondduresurssaid hálddašeapmái. 

4.3 Suodjalanplánat 

Suodjaleapmi sámi guovlluin sáhttá váikkuhit dan 
ahte ávnnaslaš eavttut suodjaluvvojit sámi kul
tuvrra doalaheapmái, ovddideapmái ja viidáset 
gaskkusteapmái. Dát eaktuda dattetge ahte suodja
lanproseassa, sisdoallu ja hálddašeapmi eai amas
mahte, muhto nannejit sámi kultuvrra. 

Ođđajagimánu 2007 šiehtadusas suodjalanplá
nabarggu njuolggadusaid hárrái sámi guovlluin, 
konkretiserejuvvojit konsultašuvnnat suodjalanei
seválddi ja báikkálaš sámi beroštumiid gaskka, ja 
suodjalaneiseválddiid ja Sámedikki gaskka. Šiehta
dus mearkkaša dan ahte Sámediggi einnostahtti 
vugiin, ollislaččat ja fágalaččat dohkálaš vugiin 
galgá konsulteret golbma iešguđet hálddašandási. 
Seammás galgá doallat oktavuođa sámi 
beroštumiiguin ja báikegottiiguin ja gulahallat dai
guin, ja sihkkarastit báikkálaš searvama ja eavttuid 
bidjama buot suodjalanbargguide sámi geavahan
ja ássanguovlluin. Konsultašuvnnat ja gulahallan 
máŋgga hálddašandásis gáibidit ollu resurssaid 
Sámedikkis. Sámediggi vuordá eanet resurssaid 
dáid doaimmaid goziheapmái. 

Konsultašuvnnat leat čađahuvvon álbmotmeh
ciid, eatnadatsuodjaleami ja luonddureserváhtaid 
ektui maŋŋá go šiehtadus dahkkojuvvui. Dasa las
sin leat čađahuvvon konsultašuvnnat hálddašeami 
ja hálddašanplánaid ektui. 

Birasgáhttendepartemeanttas ja Sámedikkis 
lea leamaš ovttaoaivilvuohta dain suodjalanáššiin 
maid Ráđđehus ja Luondduhálddašandirektoráhta 
leat meannudan. Dasto lea šaddan ovttaoaivil
vuohta báikkálaš/guovllulaš dásis fylkamánniiguin 
ahte ásahuvvo sierra bargolávdegoddi suodjalan
proseassaide. Luondduhálddašan direktoráhtain 

lea čađahuvvon konsultašuvdna hálddašanválddi 
fápmudeamis guovtti álbmotmeahci ektui (Várn
járga ja Sievju) man oktavuođas ii šaddan ovttaoai
vilvuohta. 

Sámediggi oaivvilda ahte suodjalaneiseválddit 
orrot veaháš buorebut guldališgoahtán ja ádde
goahtán daid oainnuid maid Sámediggi ovddida. 
Go guoská álbmotmehciid hálddašanválddi fápmu
deapmái, de oaivvilda Sámediggi ahte jos 
hálddašeapmi galgá leat ILO-konvenšuvnna nr 169 
artihkkala 15 nr 1 gáibádusaid siskkobealde alm
molaš rievttálaš searvamis resurssaid geavaheami, 
hálddašeami ja suodjaleami oktavuođas, de gal fer
tejit ásahuvvot sierra hálddašanstivrrat main leat 
ovddasteaddjit maiddái Sámedikkis. Sámediggi 
áigu joatkit oktasaš hálddašanortnegiid ásahan
bargguin. 

4.4 Biologalaš šláddjivuođa konvenšuvdna 

2007:s lea Sámediggi searvan guovtti bargo
joavkočoahkkimii biologalaš šláddjivuođa kon
venšuvnna oktavuođas. Okta bargojoavkočoahk
kin lea meannudan šiehtadallamiid riikkaidgas
kasaš stivrema ektui go guoská genehtalaš 
resurssaiguin ávkkástallamii. Konvenšuvnna 
oasálaščoahkkimis lea mearriduvvon ahte šiehta
dallamat galget čađahuvvot ovdal jagi 2010. Gena
resurssat lea dat goalmmát oassi biologalaš šlád
djivuođa konvenšuvnnas, dat guokte vuosttaža leat 
suodjaleapmi ja biologalaš šláddjivuođa ceavzilis 
geavaheapmi. Buriid juogadeapmi vuoiggalaččat 
genaresurssaid oktavuođas galgá earret eará 
váikkuhit geafivuođa eastadeami máilmmis. Bar
gojoavkočoahkkimis sáhtii vuohttit ahte oasálaččat 
ain leat guhkkin eret ovttaoaivilis, ja ahte šaddet 
váttis šiehtadallamat ovdalgo genaresurssaid riik
kaidgaskasaš stivrejupmi lea ollašuhttojuvvon. 

Nuppi bargojoavkočoahkkimis lei sáhka kon
venšuvnna artihkkala 8(j) birra mii guoská álgoál
bmogiid árbevirolaš máhtolašvuođaid árvvus atni
mii, suodjaleapmái ja bisuheapmái. Artihkal 
guoská maiddái árbevirolaš máhtolašvuođaid 
ođasteapmái ja čađaheapmái, maid vuođul árbevi
rolaš eallinvuogit, mat leat mávssolaččat biologalaš 
šláddjivuođa ceavzilis geavaheapmái ja suodjaleap
mái dohkkehuvvojit. Dán bargojoavkočoahkkima 
mearrádusain vuhtto ahte stáhtat mat jienastedje 
vuostá ON álgoálbmotjulggaštusa, nugo Austrália, 
Ođđa Zealánda ja Canáda, geavahedje 
vejolašvuođa soidadit mearrádusaid mat gusket 
álgoálbmotvuoigatvuođaide. Erenoamážit láivu
dedje dan teavstta mii guoská álgoálbmogiid bea
les miehtamii ja eanavuoigatvuođaide. 

4.5 Boraspirehálddašeapmi 

Boraspiret goddet ollu sávzzaid ja bohccuid sámi 
guovlluin. Sávzadoalu ja boazodoalu ekonomalaš 
vuođđu ii galgga goarránit boraspiriid geažil. Ii 
sáhte leat riekta go ovttaskas boanda ja boazoeaig
gát galgá gillát daid vahágiid mat bohtet das go 
boraspiret hálddašuvvojit ekologalaččat eahpedás
sedit. Hástalussan lea suodjalit ealáhus
beroštumiid guovlluin gos leat ollu boraspiriid dah
kan vahágat. 

Boraspiriid bearráigeahččan ja nálleregistre
ren ii leat velá ge dohkálaš. Sámedikkis ii leat 
luohttámuš daid registreremiidda maid vuođul 
boraspirenálit regulerejuvvojit. Duohtavuođas leat 
boraspiret ollu eanet go mat leat registrerejuvvon. 

Sámediggi oaivvilda ahte galget addojuvvot 
dárbbašlaš resurssat beavttálmahttit boraspiriid 
goddima. Eanaš goddinlobiiguin eai nagot goddit 
boranávddi. 

Máhtolašvuođa ovddideami dihte ferte nanno
seappot áŋgiruššat dutkamiin. Boraspiret leat juoh
ke beaivvi birra jagi doppe gos boazodoallu ge lea. 
Erenoamážit boazodoalloguovlluid ektui lea unnán 
dutkojuvvon. 

Gonagasgoaskima hálddašeami ovddideapmi 
ferte álggahuvvot. Ii sáhte šat joatkit passiivvalaš 
buhtadusaid máksimiin almmá ahte čađahuvvojit 
makkárge doaibmabijut dahje reguleremat. Ovda
mearkka dihte lea Finnmárkkus duođaštuvvon ollu 
jagiid ahte gonagasgoaskin dahká sullii seamma 
stuorra vahágiid go geatki. 

Sámediggi nammada ovtta viđa lahtu gaskkas 
guovllulaš boraspirelávdegottiide guovlluin gos 
leat sámi ealáhusberoštumit. Sámediggái lea 
deaŧalaš ahte lahtut bures gulahallet guovllu 
ealáhusberoštumiiguin. Dán dihte leage deaŧalaš 
ahte ásahuvvojit fásta deaivvadeamit organisašuvn
naide ja boraspirehálddašeapmái. 

Sámediggi gáibida ahte juolluduvvojit ruđat 
náliid buorebut reguleremii, buoret ortnegiidda 
vahátelliid goddimii, eanet dutkamii, gonagasgoas
kima hálddašeapmái vuogi ovddideapmái, ja dasto 
buorebut bargat organisašuvnnaid ja hálddahusa 
gaskasaš gulahallamiin vai lea vejolaš čađahit 
mearriduvvon boraspirepolitihka. Dáin guovlluin 
sturrot dušše ain vahágat ja buhtadusaid máksimat 
jos eai čađahuvvo vahágiid eastadandoaibmabijut. 

4.6 Energiija ja bieggafápmu 

Sámedikkis ja Norgga čazádat- ja energiijadirek
toráhtas (NVE) lei čoahkkin ođđajagimánus 2007 
bieggafápmohuksema ja eará energiijaáššiid birra 
sámi guovlluin. Lei ovttaoaivilvuohta das ahte NVE 

ja Sámediggi ovttas ráhkadit njuolggadusaid/pro
sedyraid energiijaáššiid meannudeapmái kon
sultašuvdnašiehtadusa ektui mii lea stáhta eise
válddiid ja Sámedikki gaskka. NVE galgá ráhkadit 
evttohusa dáid njuolggadusaide/prosedyraide. 
Árvvoštallojuvvo galget go dollojuvvot fásta jahke
beallásaš čoahkkimat NVE ja Sámedikki gaskka. 
NVE doallá ain sierra čoahkkimiid energiijaáššiin 
jos dat sáhttet guoskat sámi beroštumiide. 

Dál leat bargamin máŋggain stuorra huk
senáššiin sámi guovlluin. Sámediggi lea gáibidan 
konsultašuvnnaid go guoská plánejuvvon linjái 
Báhccavuona ja Hammarfeastta gaskka, Čorgasn
járgga bieggafápmorusttegii Davvisiidda ja 
Gáŋgaviikka gielddain ja Hamnefjell bieggafápmo
rusttega konsešuvdnaohcamii Báhccavuona gield
das. Sámediggi lea maid ožžon gulaskuddanreivve 
9 bieggafápmorusttegii Fosen-njárggas guoskevaš 
fierpmádatlaktimiin. Muhtun čáhcefápmohukse
mat earret eará Finnmárkkus ja Norlánddas šaddet 
vuostálaga boazodoaluin. Máŋgga dáid áššiid ektui 
šaddá dárbu konsulteret. Danne sávvá Sámediggi 
ahte dat álggahuvvon proseassa NVE:in njuolgga
dusaid/prosedyraid hárrái gearggahuvvojit hui 
johtilit. 

4.7 Mohtorjohtalus 

Mohtorfievrruiguin johtaleapmi meahcis lea ođđa 
áiggi meahccegeavahan ja – ávkkástallanvuohki. 
Seammás diehtit mii ahte bievlavuodjin mohtor
fievrruigun sáhttá billistit luonddu. Dieinna lágiin 
sáhttá bievlavuodjin áiggi mielde goaridit sámi kul
tuvrra luondduvuđđosa. Vuosttažettiin goarida 
mohtorfievrruiguin eanet johtin sámi kultuvrra 
luondduvuđđosa, muhto nuppe dáfus sáhttá dat fas 
leat mielde nannemin sámi kultur- ja luonddudállo
doalu. Dán problematihka geažil gártá ge bievla
vuodjima meannudeapmi váttis áššin. 

Sámediggi lea buktán gulaskuddancealkámuša 
ođđa njuolggadusevttohussii mii guoská meahcis 
ja čázádagain mohtorfievrruiguin vuodjimii. 
Sámediggi áigu vuordit ođđa mohtorjohtaluslága 
konsulteremiin dassážii go Birasgáhttendeparte
meanta vejolaččat meannuda ášši. Dasto lea 
Sámediggi deattuhan ahte evttohusa dokumeanta
vuođđu lea menddo heittot, eaige man ge láhkai 
leat árvvoštallojuvvon makkár árvvut leat biddjo
juvvon vuođđun luonddu ja eatnadaga geavaheap
mái ja áddejupmái. Váillahit árvvoštallamiid riik
kaidgaskasaš birasrievtti ja olmmošvuoigat
vuođaid ektui, ja dasto ahte evttohusas ii movtge 
leat lagabuidda sirrejuvvon ealáhusdoaibma, 
dáluávkkástallan ja ávkkástallan astoáiggis. 

4.8 Máhtolašvuohta, kapasitehta ja váldi 

Máhtolašvuohta, kapasitehta ja váldi leat eaktun 
dasa ahte sámi servodat galgá sáhttit váikkuhit sin 
eallindili. Finnmárkkuláhka attii ođđa vuoimmi ál
bmotrievttálaš geatnegasvuođaid čađaheapmái 
sámiid ektui Norggas. Sámediggi lea ožžon viehka 
ollu ođđa doaimmaid maid gozihit. Kon
sultašuvdnašiehtadus, sámi guovlluid suodjalan
barggu njuolggadusat, rievdadusat plána- ja huk
senlágas ja sierra boraspirelávdegottit mas leat 
Sámedikki nammadan lahtut, leat ovdamearkan 
dasa ahte Sámediggi ja sámi organisašuvnnat /bái
kegottit leat eanet beassan searvat min guoski 
áššiid hálddašeapmái. Válddi ektui lea dattetge ain 
ollu bargu. 

Jos Sámedikki bargun galgá leat sámi 
beroštumiid goziheapmi ja birashálddašeapmái 
searvan, de ferte kapasitehta mealgat nannejuvvot. 
Dákko eai leat guovddáš eiseválddit nannen 
Sámedikki resurssaid. Sámedikki mielas lea dát 
dilli hui duođalaš. 

Sámi máhtolašvuođa birrasiid biras- ja kultur
máhtolašvuođa oktavuođas ferte nannet sihke lasi 
juolludusaiguin ja strategalaš ovttasbarggu dáfus. 
Birasáddjás ovddideami oktavuođas mii sihkka
rastá sámi ávnnaslaš kulturvuođu ii leat sáhka 
dušše ollu buriid ovttaskas doaibmabijuid hábme
mis. Dárbu lea maiddái hukset rievttálaš, eko
nomalaš ja institušuvnnalaš rámmaid maid olis lea 
vejolaš searvat ja olahit bohtosiid. 

4.9 Kulturmuitosuodjaleapmi 

Sámi kulturmuittut leat birasresursa, árvoháhkan 
resursa sámi servodagas ja leat deaŧalaččat sámi 
historjjá ja ovdahistorjjá duođaštanávnnasin. Kul
turmuittut čájehit makkár oktavuohta olbmuin lea 
leamaš eatnadahkii ja lundui ja movt daid leat gea
vahan áiggiid čađa, ja čájeha maid eatnadaga ja 
luonddu mearkkašumi ekonomalaš, sosiálalaš ja 
oskkoldatlaš beliide. Kulturmuittut sámi dáláái
geoktavuođas addet historjjálaš máhtolašvuođa, 
kultuvrralaš gullevašvuođa ja dihtomielalašvuođa 
das movt luondduin dál galgá ávkkástallat ja movt 
doppe johtalit. 

Sámediggái lea fápmuduvvon váldi kulturmui
tolága mielde hálddašit sámi kulturmuittuid. 
Sámedikkis lea ovddasvástádus viiddis geografalaš 
guovllus masa gullet 6 fylkkagieldda ja guovllut 
Opplánddas ja Møre ja Romsdalas. Sámediggi lea 
meannudan ollu plánaáššiid main oktavuohta gield
daiguin, doaibmabiddjooamasteaddjiiguin ja kul
turmuitohálddašeami nuppi lađđasiin lea leamaš 
deaŧalaš. Sámediggi čađaha ollu stuorát ja unnit 

geahčademiid mii lea oassi válddi geavaheamis. 
Sámediggi duođašta sámi historjjá sámiid eavttuid 
mielde dainna lágiin ahte ieš aktiivvalaččat bargá 
kulturmuittuiguin ja kulturbirrasiiguin. Sámedikki 
doarjjaortnega bokte kulturmuitosuodjaleapmái 
leat eaiggádat ja eará berošteaddjit ožžon 
vejolašvuođa seailluhit, láhčit ja duođaštit sámi kul
turmuittuid. 

Maŋimuš jagi áigge lea dahkkojuvvon stuorát 
registrerenbargu Sætermoenis, Meavkkis ja 
Ráissá álbmotmeahcis. Ollu automáhtalaččat ráfái
dahttojuvvon sámi kulturmuittut leat registrerejuv
von. Dáin siseatnanguovlluin čatnasit eanaš kultur
mearkkat boarraset áiggi goddebivdui ja boazodol
lui. Kulturmuittuid kártema bokte suodjaluvvo 
sámi kulturárbi buorebut ja dat buktá maid eanet 
máhtolašvuođa sámi historjjá birra. 

Sámediggi lea 2007:s čuovvolan 2006–2020 
guhkesáigeplánas sámi kulturmuittuid ja báktedái
daga seailluheami hárrái. Dát lea dahkkojuvvon 
dan bokte go eamihávdesadji Murggehis/Klubben 
Unjárgga gieldda ja Čáhcesullo gieldda ráji gask
kas lea sihkkarastojuvvon, báktesárgumiid seaillu
hanbargu Álda/Aldonis Unjárgga gielddas lea 
čađahuvvon ja sámi kulturmuittuid seailluhan
bargu Gjerdalenis Hábmira suohkanis lea 
čađahuvvon, ja dasto lea hávdesadji arkeo
logálaččat iskkaduvvon nuortalaš gilis Njávdámis 
Mátta-Várjjaga gielddas. 

Sámedikki huksensuodjalanplána lea čuovvo
luvvon dan plánejuvvon Sirbmá prošeavtta bokte 
Deanus mii dál lea álggahuvvon. Konkrehta 
suodjalanbarggu lassin lea prošeavtta ulbmilin 
ovddidit min huksensuodjalanbarggu. Dan okta
vuođas lea bargojuvvon duođaštemiin, ođastemiin 
ja báikkálaš snihkkáriid oahpahemiin. Deanu 
gielda, gilisearvi ja skuvla leat leamaš mielde barg
gus. Riikaantikvára lea dorjon barggu. 

Sámediggi oaidná ahte dárbbašuvvo gelb
bolašvuohtabiras sámi fanas- ja fanasduddjonárbe
vieruin. Fanassuodjalanguovddáš lea dat ásahus 
mas nationála oktavuođas lea ovddasvástádus dán 
fágasuorggis. 

Sámediggi lea aktiivvalaččat oččodan Ceavcca
geađggi/Mortensnes guovllu Unesco máilmmeár
belistui. Dát ášši lea ovdal ovddiduvvon Birasgáht
tendepartementii ja dan birra lea ságastallojuvvon 
Sámedikki dievasčoahkkimis. 

Sámediggi meannudii ášši boahtteáiggi sámi 
kulturmuitohálddašeami birra čakčamánus 2007. 
Dalle deattuhuvvui ahte sámit ieža fertejit beassat 
hálddašit iežaset kulturárbbi. Sámi kulturmuittut 
lea deaŧalaš oassi dán kulturárbbis. Sámediggái, 
mii lea sámiid ovddasteaddji orgána, ferte lága 
bokte addojuvvot váldi hálddašit sámi kultur

muittuid. Dát duohtan dagašii stáhta bajimuš 
ovddasvástádusa sámepolitihkas ahte Sámediggái 
galgá addojuvvot eanet váldi ja mearridanváldi 
áššiin mat sámi álbmogii leat erenoamáš 
deaŧalaččat. Sámediggi lea deattuhan ahte boaht
teáiggi kulturmuito-hálddašeapmái adnojit eanet 
dárbbašlaš resurssat. 

Maŋimuš jagiin leat eanet ja eanet jea
rahišgoahtán digitála geografalaš dieđuid. 
Sámediggi ja Finnmárkku fylkkagielda leat 2005:s 
álggahan ovttasbargoprošeavtta geografalaš dieh
tojuohkinvuogádagaid (GDV) atnui váldimiin kul
turmuitosuodjaleami oktavuođas. Dan guovtti jagis 
maid prošeakta lea bistán, leat ráhkaduvvon ođđa 
digitála dagaldumit go guoská geodiehtovuđđui ja 
leat buoridan organisašuvnna gelbbolašvuođa 
mealgat. Prošeakta lea buriin vugiin nannen ovttas
barggu Finnmárkku fylkkagielddain ja sáhttá 
dadjat ahte leat dainna lihkostuvvan hui bures. 
Boahtteáiggis sáhttá GDV geavahit maid eará fága
fealttain go sámi kulturmuitosuodjaleamis. 

Sámedikki ulbmilin lea ahte buot ráfáidahtto
juvvon sámi kulturmuittut galget registrerejuvvot 
Askeladdenis, ja sierra prošeakta lea ge čađahuv
von dainna ulbmilin. Eanaš sámi kulturmuittut 
Finnmárkkus, Romssas ja Davvi Norlánddas leat 
registrerejuvvon dán diehtovuđđui. Máttasámi 
guovllus leat registreremat easkka álggahuvvon. 
Sierra prošeakta sámi viesuid registreremiin lea 
álggahuvvon. Riikaantikvára lea ruhtadan oasi 
Askeladden-prošeavttain. 

Sámediggi lea dán jagi áigge buktán oidnosii 
Sámedikki kultursuodjalanbarggu iešguđet forain. 
Dát buvttiha vel stuorát áddejumi ja legitimitehta 
dan buori ja viiddis bargui maid Sámediggi dahká 
dán fágasuorggis. 

5 Sámeálbmotfoanda  

Stuorradiggi lea sámiálbmotfoanddas várren 75 
miljon ruvnno oktasaš buhtadusa dáruiduhttinpoli
tihkka dagahan vahágiid ja eahperievtti geažil sámi 
álbmogii. Sámediggi galgá hálddašit foandda reant
tuid/buvttadusa. 

Sámeálbmotfoandda ásaheapmi lea dušše okta 
lávki dan guvlui ahte njulget daid vahágiid ja gil
lámušaid maid sámit álbmogin leat gártan gillát 
máŋga sohkabuolvva. Foanda okto ii leat doarvái 
njulget daid gillámušaid maid dáruiduhttin lea 
dagahan. Ain lea stáhtas ovddasvástádus njulget 
daid vahágiid maid geažil sámi álbmot lea gártan 
gillán. 

Sámediggi mearridii skábmamánus gea
vahišgoahtit sámiálbmotfoandda. Sámedikki die-

vasčoahkkin mearridii ahte dievasčoahkkin lea 
foandastivra, ja ahte Sámediggi mearrida foandda 
reanttuid geavaheami lagabuidda jahkásaš 
bušeahttamearrádusain. Sámediggi lea mearridan 
vuoruhemiid ja áŋgiruššansurggiid sámiálbmot
foandda geavaheapmái áigodagas 2008–2009. 
Oasit foandda ruđain galget geavahuvvot giella
ovddidandoaibmabijuide, girjjálašvuhtii ja árbevi
rolaš máhtolašvuođa duođašteapmái ja gaskku
steapmái. 

6 Kultuvra 

Kultureallin lea hui deaŧalaš identitehta nannemii 
seammás go dat ealáskuhttá báikegottiid dainna 
lágiin ahte olbmot háliidit ássat doppe. Go sámi 
kultuvra lea nanus, de addá dat oadjebasvuođa ja 
deaŧalaš riekkisváikkuhusaid loaktima ja eallinkva
litehta dáfus. Kultuvrii gullet maiddái dakkár are
nat ja deaivvadansajit gos dáidda ja kultuvra gask
kustuvvo, ja viidáset áddejumis gullet dasa maid 
valáštallan, museat, bibliotehkat ja media. 

Báikkálaš, guovllulaš ja nationála sámi ásahu
sat ja kultuvrralaš arenat ja deaivvadansajit leat 
deaŧalaččat sámi servodaga ovddidanbarggus. Dat 
mii boahtá ovdan filmmaid, musihka, girj
jálašvuođa, dáidaga ja teáhtera bokte lea mielde 
buktimin oidnosii sámi kultuvrra. 

6.1 Kultuvrra ovdanbuktin 

Sámi musihkka lea mielde buktimin oidnosii ja lok
temin sámi kultuvrra sihke sámi álbmogii ja muđui 
máilbmái. Deaŧalaš lea nannet ja ovddidit sámi 
musihkkabirrasa ja addit vejolašvuođa gaskkustit 
sámi musihka. Ovttasbargošiehtadusaid bokte 
fylkkagielddaiguin galgá Sámediggi leat mielde 
láhčimin sámi musihka buvttadeami ja gaskkus
teami. Sámediggi áigu árvvoštallat etnomusihkka
guovddáža ásaheami, ja áigu aktiivvaččat bargat 
luđiid ja eará sámi musihka gaskkustemiin. 

Sámediggi vuordá buoret rámmaeavttuid sámi 
filmmaid ovddideapmái. Jos galgá eanet áŋgiruššat 
sámi filmmaid ovddidemiin ja buvttademiin, de 
dárbbašuvvojit sámi filmmaid ovdánahttimii buoret 
ekonomalaš rámmat ja eanet arenat. Dien okta
vuođas oaidná Sámediggi hui positiivalažžan daid 
plánaid mat leat ráhkaduvvon riikkaidgaskasaš 
sámi filbmaguovddáža ásaheamis Guovdageidnui. 
Dán lágan filbmaguovddáža olis buorránivčče sámi 
filmmaid ovdánanvejolašvuođat, šattašii buoret 
ovttasbargu riikarájiid rastá ja ođđa vejolašvuođat 
filmmaid ovddideapmái álgoálbmotperspektiivvas. 

Guhkkit áigge lea leamaš nu ahte rámma
eavttut sámi čáppagirjjálašvuođa almmuheapmái ja 
doaibmadoarjja sámi lágádusaide leat leamaš 
unnán dohkálaččat. Sámedikkis lea dattetge 
leamaš vejolašvuohta guovtti maŋimuš jagis vuoru
hit dan badjelii, muhto leat ain ollu gárvves manu-
sat čáppagirjjálašvuođas mat leat gárvásat alm
muheami váste. Sámediggi áigu geavahit muhtun 
oasi sámiálbmotfoandda ruđain muhtun dáid 
prošeavttaid gárvvisteapmái. Dát lea maid čuovvo
luvvon 2008 bušeahtas. 

Sámi teáhterat leat hui deaŧalaš arenat lávdedái
daga gaskkusteami ja vásiheami oktavuođas. 
Sámedikkis lea ulbmilin sihkkarastit teáhteriidda 
buoret ekonomalaš rámmaeavttuid, nu ahte dat 
sáhttet addit fálaldagaid olles sámi ássanguovllus. 
Sámediggi lea vuoruhan nannet Beaivváš Sámi 
Teáhtera doaibmaruhtadeami. Sámediggeráđis 
leat leamaš čoahkkimat Girko- ja kulturdeparte
meanttain sámi nationála lávddi huksema birra 
Guovdageidnui. 

Åarjelhsaemien Teatre lea deaŧalaš máttasámi 
giela, kultuvrra ja identitehta nannemis. Jagi 2006 
rájes lea teáhter ožžon fásta doaibmadoarjaga 
Sámedikki bušeahta bokte. Dan ovttas ruhta
deapmi lea guorahallojuvvon máttasámi guovllu 
ovttasbargošiehtadusaid oasálaččaiguin. Sáme
diggi lea duppalastán doaibmadoarjaga teáhterii 
2008 bušeahtas. 

Jagi 2004 dagai Sámediggi ovttasbargošiehta
dusa Sámi Dáiddárráđiin/Samisk kunstnerråd 
(SDR). Sámediggi lea 2007:s čađahan šiehtadalla
miid ođđa šiehtadusa hárrái jahkái 2008. Dát 
šiehtadallamat boatkanedje, ja danne lea rámma 
mearriduvvon Sámedikki 2008 bušeahta bokte. 
Dáiddáršiehtadusa rámma 2008:s lea 4 350 000 
ruvnno, dat seamma mii lei 2007:s. 

6.2 Kultuvrralaš arenat ja deaivvadansajit 

6.2.1 Sámi ásahusat 

Sámediggi vuoruha sámi kultuvrrain eanet 
áŋgiruššama ja danne lea ulbmilin deaivvadit buot 
sámi kulturásahusaiguin ja –organisašuvnnaiguin. 
Sámedikkis leat leamaš čoahkkimat muhtun sámi 
ásahusaiguin. Áššit maid birra lea leamaš sáhka 
leat ovttabargošiehtadusaid čuovvoleapmi fylkka
gielddaiguin, earret eará vejolašvuođaid birra gea
vahit sámi čálamearkkaid diehtovuođuin ja 
guovttegielalašvuođa goluid ruhtadeapmi. 

Várdobáiki sámi guovddáš lea ráhkadan latnja
ja doaibmaplána sámi guovddáža/kulturviesu 
várás. Plána lea ráhkaduvvon Sámedikki mearrá
dusa vuođul mii guoská sámi museadoaimma 
oassečielggadeapmái Davvi-Norlánddas ja Roms

sas, mas Sámediggi bijai vuođđun ahte Vár
dobáikái biddjojuvvo sámi museaovddasvástádus 
Mátta-Romssas/Davvi-Norlánddas. Plánas lea háb
mejuvvon kulturviessu mas leat ollislaš musea, 
kantuvrrat, čoahkkin- ja kursalanjat ja lanjat okta
sas doaimmaide. 

Sámediggi bidjá vuođđun ahte museadoaibma 
Romssas ja Davvi Norlánddas galgá ovddiduvvot 
dáláš kulturguovddážiid oassin. Dat mearkkaša 
ahte Ája sámi guovddážii biddjojuvvo sámi musea
ovddasvástádus Davvi-Romssas ja davit Gaska-
Romssas. Galgá ovddiduvvot sámi musea mii bidd
jojuvvo Sámedikki hálddašeami vuollásažžan. 
Museahuksen šaddá leat oassi plánejuvvon hukse
mis Ája sámi guovddáža oktavuođas. 

6.3 Valáštallan 

Sámediggi háliida movttiidahttit sámi nuoraid 
áŋgiruššat valáštallamiin. Danne lea Sámediggi 
ásahan valáštallanbálkkašumi sámi valáštalliid 
váste. Bálkkašupmi geigejuvvui vuosttaš gearddi 
2007:s Oda Utsi Onstadii luođovaláštallamis ja Siv 
Anja Miennai taekwondos. 

Sámediggi lea máŋggaid jagiid bargan aktiiv
valaččat ekonomalaš rámmaid buoridemiin sámi 
valáštallamii. Dat lea deaŧalaš danne vai sámi 
valáštallama sáhttá čađahit ja viidáset ovddidit 
sihke govdodat- ja njunušvaláštallandásis. 2007:s 
addojuvvui sámi valáštallamii oassi speallanruđain 
mii lei 500 000 ruvnno. Ruđaid hálddaša Sámediggi 
ja Sámediggi lea addán ruđaid Sámiid valáštallan
lihtu-Norga/Samenes idrettsforbund-Norge (SVL
N) geavahussii. Ulbmilin dainna lea láhčit 
dilálašvuođaid sámi valáštalliide, erenoamážit 
mánáide ja nuoraide. 

Sámiid Valáštallanlihttu/Samenes idrettsfor
bund (SVL) organisere valáštallandoaimmaid sámi 
ássanguovlluin, rájárastá perspektiivvain. SVL-N ja 
Sámi spábbačiekčanlihttu/Samisk fotballforbund 
(SSL) leat mielde SVL:s mii organisere doaimma 
Norggas. SVL organisere sámi meašttirgilvvuid ja 
sámi riikkaservviid, ja dieinna lágiin dat lea 
deaŧalaš ja mávssolaš dan gullevašvuođa nannemis 
ja ovddideamis mii sámiin lea riikkarájiid rastá. 
SVL vállje oasseváldiid Arctic Winter Games doalui
de mat lágiduvvojit juohke nuppi jagi. Dat lea posi
tiivvalaš arena gos valáštallan ja álgoálbmotnuorat 
besset deaivvadit riikkaidgaskasaš dásis. 

Guovvamánus 2007 fokuserejuvvui sámi 
valáštallan SVL olis Romssas, gos ledje 
spábbačiekčamat nissonolbmuide Sámi ja Ålandda 
gaskka, čuoigamat/njoarostangilvu, valáštallan
gálla ja NM heargevuodjin. 

6.4	 Girku 

Sámedikkis lei čoahkkin Sámi girkoráđiin guov
vamánus 2007, gos Sámi girkoráđđi dieđihii doaim
mas birra ja deaŧalaš áššiid birra maid ráđđi 
meannuda. Girkoeallin lea hui mávssolaš ollu sámii
de, ja danne lea sámi girkoeallin deaŧalaš Sámedig
gái. Sámediggi áigu dađistaga doallat oktavuođa 
Sámi girkoráđiin áigeguovdilis áššiin. 

6.5	 Museat 

Sámedikkis lea leamaš fokus museaođastussii 
2007:s. 2006:s ásahuvvojedje Saemien Sijte 
máttasámi guovllus ja Davveoarjesámi museasiida 
davvisámi guovllus nannejuvvon ovttadahkan. 
2007:s leat návccat leamaš čohkkejuvvon bargat 
Deanu ja Várjjaga museasiiddaiguin. Romssas ja 
Davvi Norlánddas lea ráhkaduvvon sierra 
oassečielggadus das movt ođastus galgá čađahuv
vot. Dát mearriduvvui dievasčoahkkimis guov
vamánus 2007. Ollislaš sámi perspektiivva vuođul 
lea Sámediggi bargan dan ala ahte sámi musea
doaibma ovddiduvvo guovllu dáláš kultur
guovddážiid oassin. Kulturguovddážat galget dat
tetge ieža ráhkadit vuođu museadoibmii, ja 
Sámediggi lea dien oktavuođas addán doarjaga 
ovddidanprošeavttaide Árran julevsámi 
guovddážii, Várdobáiki sámi guovddážii ja Ája sámi 
guovddážii. 

Davveoarjesámi museasiida oaččui 2006:s 
ovddasvástádusa nationála sámi museafierpmá
daga fierpmádatoktiiordnejeaddjin. Dien okta
vuođas ráhkaduvvui ja vuolláičállojuvvui fierpmá
datšiehtadus Sámedikki ja Davveoarjesámi musea
siidda gaskka, mas boahtá ovdan makkár 
ovddasvástádus, rolla ja geatnegasvuođat das leat 
fierpmádaga ektui. Davveoarjesámi museasiiddas 
lei ovddasvástádus lágidit álggahanseminára nati
onála sámi museafierpmádaga ektui juovlamánus 
2007. Sámediggi searvvai seminárii ja doalai sáhka
vuoru. 

Leat beahtahallan go sámi museat eai leat eko
nomalaččat nannejuvvon seamma láhkai go nor
galaš museat leat. Sámi museat leat ožžon 2 miljon 
ruvdnosaš lasáhusa áigodagas 2002–2007, maid 
ferte gohčodit dušše symbolalaš submin. Dát lasá
hus ii leat doarvái daid stuorra dárbbuid ja hástalu
said ektui mat sámi museain leat ovddabealde. 
Museaásahusat ja Sámi museasearvi leat ere
noamážit váldán ovdan museaođastusa ja sámi 
museaid ekonomalaš eavttuid. Sámediggi ádde hui 
bures manne sámi museat leat fuolastuvvan, ja lea 
ovddidan museaođastusa áššin čoahkkimis Stuor
radikki gielda- ja hálddašankomiteain skábmamá

nus. Sámediggi lea bivdán čoahkkima stáhtaráđiin 
gos ságastallat sámi museaid ekonomiija birra. Dát 
čoahkkin dollojuvvo ođđajagimánu 22. b. 2008. 

Sámedikkis eai leat sierra ruđat sámi kulturvie
suid ja museaid huksemii. Sámediggi bargá dat
tetge ovttasráđiid huksejeaddjiiguin politih
kalaččat juolludeaddji eiseválddiid ektui. 2007:s 
álggahuvvui viimmat Nuortasámi musea huksen 
Njávdámis, sámi duhátjahkebáikin. Museavistti 
huksen doalvu barggu nuortasámi servodaga nan
nemiin ođđa muddui. Sierra nuortasámi ásahusa 
ásaheapmi lea deaŧalaš eaktu go galgá sáhttit 
bargat nuortasámiid giela, kultuvrra, ealáhusaid ja 
vuoigatvuođaid nannemiin. Sámediggi lea 
ovttasráđiid Mátta-Várjjaga gielddain addán doai
bmadoarjaga museaprošektii jagi 2003 rájes. 

Saemien Sijte lea okta eará huksenprošeakta 
maid Sámediggi lea vuoruhan. 2007:s čielggai ahte 
Saemien Sijte galgá stuoriduvvot. Sámediggi hálii
da rámiidit Davvi-Trøndelága fylkkagieldda, mii 
lea bargan sihke politihkalaččat ja addán dáhkádu
said vistti ruhtadeapmái. Máttasámi servodat 
dárbbaša nana kulturguovddáža. Dát galgá doai
bmat deaivvadansadjin ja gaskkustit historjjá, dut
kama, kultuvrra ja servodateallima. Jáhkkit ahte 
Saemien Sijte deavdá dán rolla. 

Sámediggi lea dorjon sámi dáiddamusea huk
senprošeavtta. Ovddasvástádus das lea biddjojuv
von Davveoarjesámi museasiidii, mii lea sádden 
plánenruhtaohcamuša Kultur- ja girkodeparte
mentii (KGD). Dattetge eai leat juolluduvvon ruđat 
2008 stáhtabušeahta oktavuođas. Ášši hoah
puheami dihte lea Sámediggi juolludan ruđaid 
ovdaprošektii 2008:s. Sámediggi lea ávžžuhan 
sihke guovllulaš ja guovddáš eiseválddiid váikku
hit ovdaprošeavtta ollásit ruhtadeami. 

Sámediggi lea juolludan 3 miljon ruvnno Ája 
sámi guovddáža huksenprošektii. Sámedikkis lea 
áigumuš doaibmat guovddážis láhčimin sámi ása
hushuksema. Dainna vuolggasajiin go Sámediggi 
várra gártá leat doaimma stuorámus doarjjaaddi 
huksema maŋŋá, lea lunddolaš ahte Sámedikkis 
lea hálddahuslaš ovddastus prošeavtta oktavuohta
joavkkus. 

Sámediggi vuordá ahte Várdobáiki sámi 
guovddáš ollašuhttojuvvo maŋŋá go huksemat mat 
leat jođus Ája sámi guovddážis lea gearggahuvvon. 

6.6	 Recalling Ancestral Voices – Sámi 
kulturárbbi ruovttoluotta fievrrideapmi 

Interreg-prošeakta «Recalling Ancestral Voices – 
Sámi kulturárbbi ruovttoluotta fievrrideapmi» 
loahpahuvvui 2007:s. Prošeavtta ulbmilin lea 
leamaš kártet sámi kulturárbbi mii gávdno ásahu

sain Davviriikkain ja Eurohpas. Prošeakta lea 
leamaš Várjjat sámi musea, Suoma beale Siida
musea ja Ruoŧa beale Ájtte musea gaskasaš ovttas
bargoprošeakta. Sámediggi lea bargan prošeavtta 
ollásit ruhtademiin. Prošeavtta oktavuođas dollo
juvvui golggotmánus riikkaidgaskasaš konferánsa 
Anáris Suoma bealde. Sámediggi doalai sáhka
vuoru konferánssas mas deattuhuvvui ahte Sáme
dikkis dat ferte leat ovddasvástádus sámi dávvi
rávdnasiid hálddašeamis. Konferánssas bođii maid 
ovdan ahte Norgga álbmotmusea lea mearridan ahte 
áigot miehtat sámi dávvirávdnasiid ruovttoluotta 
fievrrideapmái. 

6.7	 Rádjaofelaččat 

Guhká lea bargojuvvon dainna ahte rádjaofelaččat 
Divttasvuonas galget oažžut buhtadusa. 2006 
stáhtabušeahtas juolluduvvojedje ruđat Sámedig
gái dutkan- ja duođaštandoaimma ásaheami váste 
go guoská rádjaofelaččaide Divttasvuonas, Árran 
julevsámi guovddáža oktavuhtii. Dien oktavuođas 
mearridii Sámedikki dievasčoahkkin áššis, ja ahte 
Árran julevsámi guovddážii addojuvvo ovddas
vástádus ásaheamis, stuorradiggeprosišuvdnii nr 1 
(2005–2006) dávistettiin. 2007:s lea várrejuvvon 1 
miljon ruvnno Árranii dán ulbmila váste. Mearrá
dusa vuođul ráhkaduvvui šiehtadus Sámedikki ja 
Árrana gaskka 2007:s, šiehtadusas válddahallo
juvvo movt doaibma galgá čađahuvvot. 

6.8	 Ovttasbargu Sámedikki ja ABM-utvikling 
gaskka 

Sámediggi lea 2007:s bargan dan ala ahte ása
huvvošii formaliserejuvvon ovttasbargu ABM
utvikling:in (stáhta arkiiva-, bibliotehka- ja musea
guovddáš). Sámediggeráđis lea njukčamánus 
leamaš čoahkkin ABM-utvikling:in, ja dat čuovvo
luvvui ođđa ovttasbargočoahkkimiin skábmamá
nus. ABM-utvikling:s lea guhkes vásihus ja nana 
fágalaš máhttu fágafealttaid nugo bibliotehka ja 
musea siskkobealde. Dán geažil háliida ge 
Sámediggi ásahit fásta jahkásaš čoahkkimiid dai
guin. 

6.9	 Mediat 

Mediat leat deaŧalaččat sámi servodagas. Buori 
mediafálaldaga sihkkarastimis leat rámmaeavttut 
deaŧalaččat. Sámegielat mediat leat erenoamáš 
deaŧalaččat sámi čállingiela oidnosii buktimis ja dat 
doibmet dábálaččat giellamállen. Sámediggi lea 
duhtavaš go vihtta miljon ruvnno leat lasihuvvon 
sámi áviissaide, man geažil lea vejolaš ásahit sámi 

beaiveáviissa. Čoahkkimis Kulturdepartemeant
tain dovddahii Sámediggi ahte sámegiel áviissaid 
stuorát golut berrejit buhtaduvvot. Dán berre vuh
tii váldit ruđaid juogadeamis. 

7 Giella  

Sámi kultuvrra boahtteáiggi guovddáš eaktun lea 
ahte álbmogis lea vejolašvuohta geavahit sin 
iežaset giela. Eanáš kultuvrrain lea giella okta dain 
deaŧaleamos beliin. Sámegiella buvttiha identitehta 
ja gullevašvuođa bargui sámiid eksisteanssain ja 
árbejuvvon vuoigatvuođaiguin sin iežaset árbevi
rolaš resurssaid ja eatnamiid ja čáziid ektui. 
Duohtavuohta lea dasto ahte sámegiella, nugo 
earáge eamiálbmotgielat, leat sakka áitojuvvon. 
Ballu lea ahte sámi giella ja suopmanat jávket. 

Sámegiela ferte oktilaččat suodjalit ja ovddidit. 
Sámediggi lea loahpahan golmmajagáš 

prošeavtta, Divvun, mii lea divvunprográmma 
davvi- ja julevsámegiela váste. Prográmmas lea 
davvisámegiela stávenreaidu ja sátnejuohkin ja 
julevsámegiela stávenreaidu. Dás duohko šaddá 
leat mealgat álkit čállit sámegiela, ja dát lea 
deaŧalaš lávki sámegiela suodjaleamis. Reaiddut 
leat nuvttá buohkaide. Sámediggi álggaha dál ođđa 
vástesaš prošeavtta máttasámegiela várás, mii 
plána mielde galggašii gárvvásmuvvat golmma jagi 
geahčen. 

Divtasvuona suohkan gullá ođđajagimánu 1. b. 
2007 rájes sámegiela hálddašanguvlui. Álgo váttis
vuođaid geažil, ii leat gielda álggahan láhkageatne
gahttojuvvon doaimmaid ovdalgo jagi loahpas. 
Gielda rahčá earret eará giellakonsuleantta ja eará 
sámegielat bargiid fidnemiin. 

Čakčat 2007 čielggai ahte Snoasa suohkan 
galgá gullat sámegiela hálddašanguvlui 01.01.08 
rájes. Dat mearkkaša maiddái ahte Davvi-Trøn
delága fylkkasuohkan gullá maid hálddašanguvlui 
seamma beaivvi rájes. Snoasa suohkan lea vuosttaš 
gielda Norggas mas lea máttasámegiella 
hálddašangiellan, dássálaga dárogielain. 
Sámediggi lea hui duhtavaš go ráđđehus 2008 
bušeahtas lea várren ruđaid mearriduvvon 
hálddašanguovllu viiddideapmái. 

Sámediggi addá doarjaga buohkanassii ovcci 
sámi giellaguovddážii. Giellaguovddážat ovddastit 
sihke mátta-, julev- ja davvisámegiela giellaguovllu. 
Sámediggi lea duhtavaš dainna bargguin mii dahk
kojuvvo sámi giellaguovddážiin, ja oaidná barggu 
mii dahkkojuvvo hirbmat deaŧalaš vuođđun sáme
giela suodjaleapmái ja ovddideapmái. Giella
guovddážat deaivvadit ja dollet oktasaš semináraid 
oktii jagis. Dán ulbmilin lea lonuhallat vásihusaid ja 

jurdagiid. Sámediggi lea hui duhtavaš go dáinna 
lágiin ovttas deaivvadit ja ovddidit barggu sáme
giela geavaheami ovdánahttimiin. 

Sámediggi várre jahkásaččat giella
prošeaktaruđaid doaibmabijuide sihke siskko
bealde ja olggobealde sámegiela hálddašanguovllu. 
Giellaprošeaktaruđaid ulbmilin lea nannet sáme
giela. 2007:s válljejuvvojedje čuovvovaš suorggit 
siskkobealde sámegiela hálddašanguovllu: tear
pmaid čohkken, ovddideapmi ja registreren, sámi 
báikenamaid čohkken, prošeavttat mat addet 
mánáide ja nuoraide fálaldaga arenaid hárrái gos 
sámegiella gullo ja oidno, ja addá positiivvalaš okta
vuođaid gillii ja molssaeaktosaš arenaiguin 
áŋgiruššamii olggobealde skuvlla ja mánáidgárddi. 
Sámegiela hálddašanguovllu olggobealde válljejuv
vojedje čuovvovaččat vuoruhuvvot: molssaeak
tosaš giellaarenaid ovddideapmi sámi mánáide ja 
nuoraide, sámi báikenamat ja tearpmaid čohkken, 
ovddideapmi ja registreren. 

Sámediggi oaidná deaŧalažžan ahte sámegiella 
ovdánahttojuvvo riikkarájiid rastá, ja lea danne 
2007:s váldán álgaga Sámi parlamentáralaš ráđi 
(SPR) ektui ahte ásahuvvošii bargojoavku mii 
galgá čielggadit movt sámi giellabargu galgá orga
niserejuvvot, ruhtaduvvot ja movt doaimmat galget 
juogaduvvot boahtteáiggis Sámedikkiid ja SPR 
ovddasvástádussuorggis. Dasa lassin galgá bargo
joavku árvvoštallat strategiijaid sámegiela dutkan
ja resursaguovddáža ásaheami ektui. 

Sámediggi lea ovttasráđiid iešguđet 
oasálaččaiguin, earret eará máttasámiguovllu 
ovttasbargošiehtadusaid oasálaččaiguin bargan 
dan ala ahte Elgå bajásšaddanguovddážis sihkka
rastojuvvo viidáset doaimma. Sámediggi lea ovdal 
leamaš mielde ruhtadeamen hui bures lihkostuv
van giellamovttiidahttinprošeavtta bajásšaddan
guovddážis. Sámedikki giellastivra lea ráđđeaddi 
orgána Sámediggái áššiin mat gusket sámegillii. 
Giellastivra lea 2007:s meannudan áššiid mat ear-
ret eará gusket almmolaš namaid dohkkeheapmái, 
gielddaid, fylkkagielddaid ja giellaguovddášiid 
raporttaid dohkkeheapmái, sámefoandda geava
heapmái ja sámegiela resursaguovddáža ásaheap
mái. 

8 Mánáidgárddit 

Sámediggi bargá dan ala ahte sámi mánát ožžot 
mánáidgárdefálaldaga mii lea heivehuvvon sin gillii 
ja kulturduogážii. Sámediggi hálddaša earenoamáš 
doarjaga sámi mánáidgárddiide. 2007:s juolluduv
vui doarjja sámi mánáidgárddiide ja dáru mánáid
gárddiide main leat sámi mánát. Sámediggi lea 

doallan čoahkkima muhtin ohccisuohkaniiguin. 
Čoahkkimiid duogáš lei ahte muhtin ohcamat ledje 
váilevaččat, ja Sámediggi háliidii ságastallama suoh
kaniiguin ja mánáidgárddiiguin mánáidgárddiid 
sámi giela ja kultuvrra fálaldaga birra. Sámediggi 
lea bagadallan sihke sámi ja dáru mánáidgárddiid, 
earret eará doarjaga ohcamis, mánáidgárddi sis
doalus ja sámegielat bargiid dáfus. 

Ođđa strategalaš plána sámi mánáidgárddiide 
lea ráhkaduvvon áigodahkii 2008–2011. Plána 
dohkkehuvvui Sámedikki dievasčoahkkimis 
čakčamánus 2007. 

Sámediggi lea lágidan jahkásaš sámi mánáid
gárdekonferánssa ja fierpmádatčoahkkimiid 
iešguđet bargiidjoavkkuide mánáidgárddiin gos 
leat sámi mánát. Dán jagáš konferánssa fáddán lei 
earret eará guovttegielalašvuohta ja mánáidgárd
diid rámmaplána. Sámediggi lea maiddái doallan 
fierpmádatčoahkkimiid iešguđet bargiidjoavk
kuide mánáidgárddiin gos leat sámi mánát. Leat 
juolluduvvon ruđat oahpponeavvoráhkadeapmái ja 
prošeaktabargguide mánáidgárdesuorggis, earret 
eará prošeavttaide mat ovddidit sámi stoahkanbir
rasa olgun ja giellaprošeavttaide. 

Oahpponeavvoráhkadeapmái ja prošeaktabarg
guide mánáidgárdesuorggis leat juolluduvvon 
ruđat. Sámediggi lea almmuhan guokte «Stullan» 
mánáidgárdeáigečállaga. Áigečála lea fágaáigečála 
mánáidgárddiid váste gos leat sámi mánát, dat lea 
nuvttá ja juhkkojuvvo mánáidgárddiide gos leat 
sámi mánát ja eará berošteddjiide. 

Sámediggi lea ovttas Mánáid- ja dásseárvode
partemeanttain lágidan konferánssa sámi 
bajásšaddama birra. Konferánsa čalmmustahtii 
iešguđet beliid das ahte bajásšaddat sámi identi
tehtain ja sámi kultuvrii gullevašvuođain dán áigge. 
Sámediggeráđđi lea oassálastán Guovssahas sámi 
mánáidgárddi almmolaš rahpamis Romssas. 

Ovttasbarggu bokte váhnemiiguin, mánáid
gárddiiguin ja mánáidgárdeeaiggádiiguin lea 
Sámediggi bargan dan ala ahte sámi giella ja kul
tuvra šaddá oassin sámi mánáid mánáidgárdefálal
dagas. Hástalusat ovddosguvlui leat diehtojuohkin 
mánáidgárddiide ja váhnemiidda mánáidgárde
fálaldaga sámi sisdoalu birra, mánáidgárdebargiid 
gelbbolašvuođalokten, bargiid besten, ja oahppo
neavvut heivehuvvon sámi mánáid dárbbuide. 

9 Oahpahus  

Máhttu ja gelbbolašvuohta leat buot servodagaid 
vuođđun. Sámedikkis lea leamaš mihttun bargat 
dan ala ahte sámi mánát ja nuorat ožžot buori kva
litehtalaš oahpahusa. 

9.1 Gávnos 

Sámediggi lea mearridan sámi sisdoalu hui 
máŋggá nationála oahppaplánii vuođđooahpahusa 
váste, ja lea dan oktavuođas ávžžuhan Máhttode
partemeantta buoridit gelbbolašvuođa Norgga 
skuvllain. Dan geažil lea Oahpahusdirektoráhta 
ráhkadan Gávnos-gihppaga ovttasráđiid Sámi alla
skuvllain. 

Gávnos lea fágalaš resursagihpa oahpaheddjiid 
váste. 

9.2 Máhttolokten – Sámi 

Sámediggi lea garrasit bargan ovddidit láhkaása
husaid (oahppoplánaid) Máhttoloktemii ja Máhtto
loktemii – Sámi. Máhttolokten lea anus 
vuođđoskuvllas ja joatkkaskuvllas Jo1 ja Jo2 dásis, 
ja galgá 2008 čavčča rájes leat anus olles vuođđo
oahpahusas. 

Jagis 2007 lea Sámedikki bargu Máhttoloktema 
oktavuođas, leamaš čohkkejuvvon earenoamážit 
«Oahpahusa prinsihpat – Sámi» birra ja ovddidit ja 
mearridit oahppoplánaid joatkkaoahpahussii. Oah
pahusa prinsihpat Máhttolokten – Sámi oahppoplá
nabuktosis dohkkehuvvojedje Sámedikki die-
vasčoahkkimis miessemánus 2007. Suoidnemánu 
3. b. 2007 dohkkehii Máhttodepartemeanta «Oah
pahusa prinsihpat – Sámi» Sámedikki dohk
keheami mielde. Prinsihpat čilgejit sámi skuvllaid 
ja oahppofitnodagaid ovddasvástádusa heivehit dili 
nu ahte ohppiide/oahpahalliide lea buorre kvali
tehtalaš oahpahus mas lea sámi giella, kultuvra ja 
servodateallin vuođus, ja dat gustojit skuvlajagi 
2007/2008 rájes. 

Sámediggi lea dán jagi ráhkadan ja dohkkehan 
láhkaásahusa sámegiela čiekŋudeami oahp
poplána birra vuođđoskuvlii. Joatkkaoahpahussii 
lea Sámediggi ráhkadan ja dohkkehan vihtta sier
ranas sámi oahppoplána: hábmema ja duoji oahp
poplána, oahppoplána boazodollui Jo2 fidnofágalaš 
oahppoprográmmain ja oahppoplánaid prográm
mafágaide sámi historjá ja servodat, sámi visuála 
kultuvra ja sámi musihkka ja lávdi studerenráhkka
nahtti oahppoprográmmain. 

Sámediggi lea ráhkadan evttohusa sámi báldda
las ovttadássásaš oahppoplánaide oktasašfágaide 
servodatfága, historjá, geografiija, osku ja etihkka 
studerenráhkkanahtti oahppoprográmmain. Máht
todepartemeanta dohkkehii daid ráđđádallamiid 
maŋŋá Sámedikkiin giđđat/čakčat 2007. 

Sámediggi lea mearridan sámi sisdoalu 
láhkaásahusain fidnooahpu oahppoprográmmaid 
Jo2 našuvnnalaš oahppoplánaide 14 fágas. 
Sámediggi lea maid álggahan barggu evttohit sámi 

sisdoalu čieža nationála oahppoplánii mat gullet 
fágaohppui bargoeallimis/ Jo 3 skuvllas. 

Sámediggi lea evttohan Máhttodepartementii 
ahte ráhkadit ođđa oahppoplánaid sierranas sámi 
fágaide joatkkaoahpahusas čuovvovaš fidnooahpu 
oahppoprográmmain: Studerenráhkkanahtti 
mediat ja kommunikašuvdna, mátkeealáhus, stu
derenráhkkanahtti luondduhálddašeapmi, sámi 
meahcásteapmi/ luonddugeavaheapmi válljen
láhkai prográmmafágan luonddugeavaheami oahp
poprográmmas. Sámediggi lea maiddái evttohan 
geahččalit prográmmafágaovttadagaid sámi luond
dugeavaheapmi/ luondduhálddašeapmi sierranas 
prográmmafágan studerenspesialiserema oahppo
prográmma servodatfága ja ekonomiija prográm
masuorgái. 

Sámediggi lea Oahpahusdirektoráhta ovddas 
jorgalahttán davvisámegillii ja kvalitehtasihkka
rastán Oahppoplánačoakkáldaga Máhttolokten – 
Sámi oahppoplánaid. Buot dohkkehuvvon oahp
poplánat leat dál jorgaluvvon davvisámegillii ja 
sámegiel fága oahppoplánat leat jorgaluvvon maid
dái julev- ja lullisámegillii. 

9.3 Gelbbolašvuođalokten 

Sámediggi lea ožžon lassijuolludeami Oahpahusdi
rektoráhtas gelbbolašvuođaloktemii Máhttolokten 
– Sámi oktavuođas. Juolludeami ulbmil lei movttii
dahttit gelbbolašvuođaloktemii mii ovddida sámi 
giela ja kultuvrra. Ovttas Sámi allaskuvllain lea álg
gahuvvon bargu plánet lassioahpu vuođđoskuvlla 
ja joatkkaskuvlla oahpaheddjiide ja fágalaš 
jođiheddjiide ja oahppofitnodagaid bagadalliide. 

Sámediggi lea juohkán oktiibuot 10 stipeandda 
alit ohppui, čuovvovaš juhkosiin: okta julevsámegil
lii, guhtta lullisámegillii, okta realfágaide, okta 
praktihkalaš-estehtalaš fágaide ja okta eare
noamášpedagogihkkii. 

Sámediggi lea juohkán stipeandda 415 oahppái 
geain lea sámegiella fágan joatkkaskuvllas. Dáin 
lea 192 oahppis sámegiella 1. giellan ja 216 oahppis 
sámegiella 2. giellan ja čieža oahppis lea sámegiella 
válljenfágan. 

9.4 Konferánssat 

Sámediggi lea ovttas Sámi allaskuvllain ja Finn
márkku, Romssa ja Nordlándda fylkkamánniiguin 
lágidan sámi skuvlakonferánssa Værnesas. Kon
feránssa oaivefáddan lei guovttegielalašvuohta ja 
sámegiela ealáskahttin. Konferánssas ledje sullii 
170 oassálasti. Lágádusat ja eará oahpponeavvo
buvttadeaddjit ja veahkkeneavvuid lágideaddjit 
ledje bovdejuvvon doallat čájáhusa konferánssas. 

Konferánssas sámi bajásšaddama birra Romssas ja 
mánáidgárdekonferánssas Harstadas lei Sámedik
kis oahpponeavvočájáhus. 

Sámediggi oassálastii Statped:a riikakon
feránssa «Fagtorget 2007» prográmmakomiteas. 
Riikakonferánsa lágiduvvui Romssas. 

9.5	 Oahpponeavvoráhkadeapmi 

Sámediggi árvvoštallá iežas doarjjaortnegiid 
jahkásaš bušeahta ođasmahttinplána mielde. 
Oahpponeavvoráhkadeami reaidoruđat sirdojuv
vojedje jagis 2000 Máhttodepartemeanttas 
Sámediggái. Sámediggi ii leat dan rájes nu beare
haga rievdadan ruđaid hálddašeami, earret dan 
ahte leat heaitán ieža buvttadeames oahpponeav
vuid. Sámedikki vásáhusat jagi 2000 rájes leat 
mielddisbuktán vuorjašumi sámi oahpponeavvuid 
buvttadeami, ráhkadeami ja gárvvisteami beaktil
vuođa hárrái. Finnut Consult AS lea Sámedikki 
ovddas árvvoštallan sámi oahpponeavvuid doarjja
ortnega áigodahkii 2000–2005. Dát árvvoštallan 
lea oassin das mii lea vuođđun Sámedikki oahppo
neavvoráhkadeami strategalaš plánii boahtteáiggis 
ja Sámedikki jahkásaš bušeahta vuoruhemiide. 
Strategalaš plána bargu lea álggahuvvon. 

Sámedikkis lea jeavddalaš oktavuohta oahppo
neavvobuvttadeddjiiguin, ja lea jagis 2007 doallan 
ovttasbargočoahkkimiid viđain lágádusain. 

Jagis 2007 leat oktiibuot 40 oahpponeavvu 
gárvvistuvvon. Dain leat čieža digitála oahppo
neavvu, muđui leat girjjit dahje fáddágihppagat. 
Dáin oahpponeavvuin leat gávcci lullisámegillii, 
guokte leat julevsámegillii ja earát leat davvisáme
gillii. 

Jagis 2007 lea juolluduvvon ruhta 48 prošektii, 
juhkkojuvvon 14 digitála oahpponevvui ja muđui 
deaddiluvvon oahpponeavvuide. Dáin leat 40 
vuođđooahpahussii ja gávcci mánáidgárdái. Leat 
álggahuvvon čieža prošeavtta lullisámegillii ja 
vihtta julevsámegillii, muđui davvisámegillii. Julev
sámegiel prošeavttain galget guovtti prošeavttas 
ráhkaduvvot oahpponeavvut máŋgga jahkeceahk
kái, oktiibuot čieža ceahkkái sámegielas nubbin
giellan. Ovtta lullisámegiel prošeavttas galget 
ráhkaduvvot oahpponeavvut njealji jahkeceahkkái 
sámegielas nubbingiellan. Stuorámus prošeakta 
davvisámegielas lea oahpponeavvuid ja neahttare
surssaid ráhkadeapmi jahkecehkiide 5.-10. ja joatk
kaskuvlla cehkiide Jo1 ja Jo2. 

9.6	 Oahpahusláhka ja láhkaásahusat 

Sámediggi lea buktán gulaskuddancealkámuša 
mánáidgárddi ulbmila rievdadusevttohussii ja 

evttohussii rievdadit oahpahusa ulbmila. 
Sámediggi doarju dan ahte mánáidgárddi ja oahpa
husa ulbmilparagráfa huksehus galgá oktiivástidit, 
ja ulbmil ii galgga earuhuvvot gaskal vuođđoskuvl
la ja joatkkaoahpahusa. Sámediggi oaivvilda ahte 
váhnemiid vuđolaš riekti ja ovddasvástádus mánái
deaset bajásgeassimii ja oahpahussii ferte deattu
huvvot ja čielgasit boahtit ovdan ulbmila álggus. 

Sámediggi lea buktán gulaskuddancealkámuša 
oahpahuslága láhkaásahusa rievdadusaid evtto
hussii mat gusket ovdaskuvlaoahpaheddjiid ja 
vuođđoskuvlla oahpaheddjiid gelbbolašvuođagái
bádusaide. 

Sámediggi lea Máhttodepartementii čujuhan 
dárbbu ođasmahttit oahpahuslága 6. kapihttala mii 
guoská earret eará sámi mánáid oktagaslaš vuoi
gatvuhtii oahpahussii sámegillii. Sámediggi lea 
bajidan Sámedikki mearrádusa ahte sámi mánáin 
olggobealde sámegiela hálddašanguovllu galgá ja 
ferte leat vuoigatvuohta sámi oahpahussii maiddái 
sámegillii vuođđo- ja joatkkaskuvllain. Sámeláhka 
ferte rievdaduvvot dainna lágiin dát vuoigatvuođat 
sihkkarastojuvvojit. Sámediggi lea oassálastán bar
gojoavkkus maid Máhttodepartemeanta lei nam
madan, gos leat árvvoštallan stádalaš sámi joatk
kaskuvllaid boahtteáigge hálddašanovddasvástá
dusa. Bargojoavku lea lassin dán bargui, buktán 
ođasmahttinevttohusa oahpahuslága 6. kapihttalii 
sámi oahpahusa birra ja lága láhkaásahusaide. 

Sámediggi lea golmma davimus fylkka fylk
kamánniiguin ovttas ráhkadan diehtogihppaga 
«Sámegieloahpahus vuođđooahpahusas Máhtto
lokten». Gihppagis leat dieđut sámegiel oahpahusa 
birra, rutiinnaid birra go ohcá diimmuid sámegiel
oahpahussii, molssaevttolaš oahpahusvugiid birra 
ja oahppoplánaid birra. 

9.7	 Sámi váhnenáirras Vuođđoskuvlla 
Váhnenlávdegoddái (FUG) 

Sámediggi lea Máhttodepartementii evttohan sámi 
áirasiid FUG:ii danin go addojuvvo oahpahus maid
dái sierra sámi oahppoplánačoakkáldaga mielde ja 
váhnemiid váldoovddasvástádus mánáid oahpa
hussii lea čielgasit nannejuvvon sihke mánáidlágas 
ja oahpahuslágas. FUG galgá bargat dan ala ahte 
dát láhkanjuolggadusat ožžot duohta sisdoalu, ja 
ahte skuvla áimmahuššá ahte váhnemiin lea 
duohta oassálastinvejolašvuohta. 

10	 Ealáhusat 

Sámedikki guovddáš ulbmilin leat nana ja ealli ser
vodagat ja stabiila ja buotbeallálaš ealáhusat. Árbe

virolaš ealáhusbarggu ferte sihkkarastit ja viidáset 
ovddidit, ja ođđa ealáhusaide addit ovdánanve
jolašvuođaid. Sámediggi lea jagis 2007 bargan dan 
ala ahte ealáhusat sámi guovlluin ožžot buoret rám
maeavttuid árvoháhkama, gelbbolašvuođa- ja 
buvttaovddideami, nannoset márkanastima ja 
vuovdindoaimmaid bokte, nu ahte ealáhusat bar-
get boahtteáiggediđolaččat ja leat gievrrabut 
márkangilvaleamis. Sámediggi deattuha ovttas
barggu vai nanne ja ovddida sámi ealáhusaid. 

Dán geahččalit bargat sihke ulbmillaš váikku
hangaskaomiid geavaheami bokte ja njuolggo poli
tihkalaš oktavuođa bokte regionála ja guovddáš 
eiseválddiiguin geain lea ovddasvástádus heivehit 
ealáhuspolitihka. Ovttasbarggus fylkkaiguin regi
onála ovdánahttinprográmmaid birra ja politi
hkalaš ráđđádallamiin guovddášdásis, leat 
geahččalan nannet earenoamážit mearraealáhu
said, boazodoalu, eanandoalu ja duoji rámma
eavttuid. Sámediggi lea maid geahčadan 
vejolašvuođaid nationála ovttasbargošiehtadussii 
Innovašuvdna Norggain. 

Árjjalaš ja ulbmillaš váikkuhangaskaomiid gea
vaheami bokte lea Sámediggi vuoruhan ealáhus
doaimmaid main lea stuora mearkkašupmi ássamii ja 
barggolašvuhtii sámi smávvaservodagain. Luond
duriggodagaid geavaheapmi sámi guovlluin ferte 
vuosttažettiin leat ávkin guoskevaš guovlluide. 
Sámediggi háliida danin ahte lea duohta váikku
hanváldi eanadoalu, boazodoalu ja guolástuspolitih
ka hábmemii ja guovlluid luondduriggodagaid 
hálddašeapmái. 

Buorit rámmaeavttut ealáhusaide sámi guovl
luin eai guoskka dušše árbevirolaš ealáhusheive
hemiide, muhto sakka maiddái bargosajiide mat 
leat čadnon kultur-, diehtojuohkin- ja gulahallan
teknologiijii. 

Sámedikki ealáhusulbmiliid reaidoruđaide 
bohtet ollu ohcamat. Dat rámma mii lea juolludemii
de lea unni, nu ahte ferte vuoruhit ollu ohcamiid 
gaskkas. Lea leamaš dárbu vuoruhit doarjaga 
ealáhusaid investeren- ja ovddidandoaibmabijuide 
ovdalii kultur- ja eará servodatguoski surggiid 
doaimmaid. Eanandoalu bealis leat leamaš nu ollu 
ohcamat ahte Sámediggi fertii mannat várrejuvvon 
rámmaid olggobeallái jagis 2007. Seamma guoská 
máŋggabealát ealáhusaide gos earenoamážit 
doarjja iešguđetlágan bálvalusealáhusaid álgga
heapmi ja ovddideapmi lea guovddážis. Dát lea 
suorgi gos leat ollu nissonbargosajit. Nissonbargo
sajiid ásaheapmi lea vuoruhuvvon mihttu ollislaš 
sámi servodatperspektiivvas. Fitnodeami ovddi
deapmi smávvaservodagain lea deaŧalaš áŋgiruššan
suorgi vai movttiidahttá nissoniid bálvalusbargosa
jiid ásaheapmái. 

Duoji váldošiehtadusa ásaheapmi lea mielddis
buktán ahte váldooassi duodješiehtadusa ohcciin 
leat nissonolbmot. Duodji lea árbevirolaččat 
leamaš doaibma mas leat eanas nissonolbmot, ja 
duodješiehtadusa bokte dáhttu Sámediggi nannet 
duoji gánnáhahttima nu ahte eambbogat sáhttet 
dainna bargat. Eará doaibmabidju lei oahpahalli
ortnet mas buot oahpahallit ledje nissonolbmot – 
oktiibuot 16 oahpahalli leat leamaš 
oahpahalliortnegis. 

Sámi guovlluid ealáhusain leat ollu smávva fit
nodagat main leat moadde bargi ja ovttaolbmo fit
nodagat. Ollu fitnodagat leat rašit ja dain leat dávja 
vátna resurssat mat gusket iežaskapitálii, gelb
bolašvuhtii, spesialiseremii, nuppástuhttimii ja 
ođđafuomášeapmái. Sámediggi vuoruha danin 
váikkuhangaskaomiid vai hukset birrasiid gos 
ealáhusat ja oahppoinstitušuvnnat čadnojuvvojit 
oktii ovddidan dihte oahpahusbirrasiid gos ovttas
bargu, vásáhusaid lonohallan ja máhttoovddi
deapmi leat guovddážis. 

Váikkuhangaskaomiid geavaheami bokte fitno
datálggahanoahpahussii ja ealáhusgárddiide hálii
dit addit báikkálaš ealáhusaide árjjaid gelb
bolašvuođaovddideami hámis. Ovdamearkan sáht
tit namuhit ahte lea addojuvvon ruhta Sis-
Finnmárkku Ovddidanfitnodahkii gos fitnodat 
oktan gelbbolašvuođa- ja DO-birrasiiguin galget 
ovttasbargat fitnodagaid ovddas gelb
bolašvuođahuksema birra, kártet stuorrunhehtte
husaid, hukset fierpmádagaid ja addit buoret 
obbalaš ealáhussuorgemáhtu vai olaha stuorruma 
ja ovdáneami báikkálaš fitnodagain. 

Sámediggi áigu fuolahit ahte hui farga ása
huvvo njealljejagáš diehtojuohkin- ja gulahallan
prošeakta sámi guovlluid ealáhusovddidanve
jolašvuođaid ja -rámmaid ektui. Prošeavtta ulbmilin 
lea gulahallat daid vejolašvuođaid, rámmaid ja gái
bádusaid ektui mat gusket ealáhusovddideapmái, 
ja diehtojuohkinkanálaid ásaheapmái. 

10.1 Duodji 

Duodjeealáhusa ovdáneapmi lea ovddemusat 
čadnon duoji ealáhusšiehtadussii. Searvvit Sámiid 
Duodji ja Duojáriid Ealáhussearvi eaba boahtán 
ovttaoaivilii ovddidit oktasaš dokumeantta jagi 
2007 šiehtadusa šiehtadaladettiin. Danin ii lean 
vuođđu álggahit šiehtadallamiid. Sámediggi válljii 
guhkidit 2007 šiehtadusa jahkái 2008. Šiehtadus 
dahká oktiibuot 8,22 miljon ruvnno. Ruhta lea vár
rejuvvon earret eará doaibmadoarjagii, čálgoortne
giidda, háhkamiidda ja ovddidandoaibmabijuide. 

Sámediggi lea čuovvolan daid doaibmabijuid 
maid šiehtadusbealit sohpe jagis 2006. Guokte bar

gostipeandda juhkkojuvvojedje duojáriidda geat 
áigguiga ovddidit iežaska fitnodagaid. Duodje
doarjja lea eanas mannan árbevirolaš ásahemiide. 
Hástalussan lea gávdnat ođđa buktagiid ja buoret 
márkanvuođu dujiide. Vai buorida duodjeealáhusa 
prošeavttaid kvalitehta leat álggahan álggahanoah
pahusa ja leat bargagoahtán mearkagálvvuid huk
semiin duodjái. Gaskaboddosaš oahpahalliortnet 
mii galggai loahpahuvvot 2006:s lea bisuhuvvon 
gitta dassá dat čieža oahpahalli leat geargan šiehta
dusaideasetguin. Sámediggi lea váldán badjelasas 
ovddasvástádusa ruhtadit daid šiehtadusaid maid 
Boazodoalu oahpahuskantuvra lea dahkan guhkit 
go jagi 2006 ovddas. 

Leat álgán geahčadit hástalusaid duoji gelb
bolašvuođas ja oahpaheamis. Bargui gullet earret 
eará oahpahalliortnega árvvoštallan, duojáriid 
bagadallan ja neavvun ja Duodjeinstituhta rolla, 
organiseren ja eaiggátdilli. 

Oktiibuot leat 59 duojára dohkkehuvvon daid 
eavttuid mielde maid šiehtadusbealit leat bidjan. 
Álgoálggus galggai ásahuvvot ođđa duodjeregist
tar, muhto Diehtobearráigeahčču ferte dohkkehit 
duodjeregistara ásaheami nu guhká go registtar 
lea vuođđuduvvon čearddalašvuhtii. Dát bargu ii 
leat čuovvoluvvon danin go šiehtadallamat 
boatkanedje. 

Duodjeealáhusa ekonomalaš dili birra lea 
ráhkaduvvon raporta jagis 2007, jagi 2006 rehket
doallologuiguin. Doaibmaboađus lea gaskame
arálaččat 94 670 ruvnno, jagis 2006 lei 37 138 
ruvnno. Váldosivvan dán lássaneapmái lea dat go 
lea vuosttaš jahki goas duoji doaibmadoarjja lea 
mielde rehketdoallologuin. Gaskamearálaš doarjja 
lei jagis 2006 20 317 ruvnno. 

Sámediggi oaidná ahte duodjeealáhusas lea 
erenoamáš dárbu doaibmabijuide maiguin sihkka
rastit rekrutterema ealáhussii. Sámediggi áigu 
vuoruhit duodjedáložiid huksema ja doaimma 
doaibmabidjun nannet rektrutterema duodje
ealáhussii. 

10.2 Mátkeealáhus 

Mátkeealáhusas sámi guovlluin leat eanas smávva 
fitnodagat ja fálaldagat leat máŋggaláganat ja 
máŋggabealágat. Sámi kultuvrras lea stuora poten
siála mátkeealáhusa oktavuođas. Sámi kultuvrras 
maid gaskkustit ferte leat luohtehahttivuohta mii 
lea sámi beroštumiid, norpmaid ja vieruid mielde. 

Ealáhus vásiha stuorru beroštumi márkanis 
muosáhit sámi kultuvrra ja lasihit máhtu sámiid 
birra álgoálbmogin. Lea maiddái lassánan 
beroštupmi álggahit ja ovddidit doaibma- ja 
muosáhanturismma fálaldagaid. Jagis 2007 lei 

Sámediggi vuoruhan hukset mátkkoštanbuktagiid 
mat leat vuođđuduvvon muosáhusaide ovdalii go 
lasihit idjadankapasitehta. Dákkár vuoruheapmi 
addá vuođu hukset máŋggabealát ja ođasmahtti 
mátkeealáhusa mii buktá bargosajiid ja sihkkarastá 
ássama sámi guovlluin. 

Sámediggi lea maid buktán cealkámuša 
Ráđđehusa bargui našuvnnalaš mátkeealáhusstra
tegiijain. Sámediggi deattuha ahte lea deaŧalaš ahte 
sámi mátkeealáhus ovddiduvvo ja ásahuvvo sámiid 
iežaset prinsihpaid vuođul. Dán lea ráđđehus čuov
volan nationála mátkeealáhusstrategiijas. 

10.3 Eanandoallu 

Sámediggi lea jagis 2007 ráhkadan sámi ássan
guovlluid eanandoallodieđáhusa. Dieđáhusas 
deattuhuvvo ahte eanandoalus lea guovddáš rolla 
sámi kulturárbevieruid doalaheamis ja dat lea 
deaŧalaš barggolašvuhtii sámi guovlluin. Sáme
dikki oaiveulbmil ealáhussii lea doalahit barggo
lašvuođa ja daid geavahusráhkadusaid mat dál leat. 

Viidáseappot lea ulbmilin ahte eanandoallu 
sámi ássanguovlluin sihkkarastá biebmolágideami 
dáidda guovlluide. Sámi ássanguovlluin lea eanan
doallu dramáhtalaš dilis, ja sámi guovlluid eanan
doalu rámmaeavttut leat sakka rievdan daid 
maŋemus jagiid. 

Sámi eanadoallu lea maŋemus 30–40 jagi stan
dardiserejuvvon dáru eanandoallopolitihka mielde. 
Ulbmilin lea áŋggirdit máŋggabealátvuođa sámi 
eanandoalus. Sámi biebmovieruid áŋggirdeapmi 
sáhttá buktit gánnáhahtti kvalitehtasurggiid mat 
buktet ođđa bargosajiid ja doaimmaid giliide. Ii leat 
dušše mátkeealáhus mii ohcala báikkálaččat 
buvttaduvvon biepmuid ja etnalaš biepmuid. Dás 
lea stuora potensiála buvttadit báikkálaš márkanii 
sámi guovlluin. 

Lassánan ávnnashattit máilmmemárkanis, ear-
ret eará mielkki ja gortni hattit, sáhttet addit 
stuorát dietnasa eanandollui sámi guovlluin. Eana
doallit sáhttet de oažžut buoret hatti mielkkis, 
muhto seammás sáhttá fuođarhaddi divrut ja lasi
hit goluid. 

Tendeansa ahte huksejeaddjit álget 
oktasašdoaluin joatká. Dat hálbuda earret eará 
huksengoluid ja oktasašdoaluid miellahtuin lea 
vejolašvuohta oažžut eambbo astoáiggi ja luopmo
sadjásaččaid. Mielkeeriid vuovdin joatká nu go 
muđui riikkas. Mielkeeriid vuovdima váikkuhusat 
čuhcet garraseappot sámi guovlluin danin go eana
doallobirrasat ovdalaččas juo leat unnit. Hástalus 
lea ođastit dálá doaluid mat leat heivehuvvon 
boahtteáiggi teknihkalaš čovdosiid gáibádusaide ja 
maid nuorat háliidit váldit badjelasaset. 

Sámedikki doarjjaortnet ávžžuha ovttas oastit 
eanadoallorusttegiid, earret eará reaidduid. Dat 
geahpeda ealáhusa goluid. Doarjjaortnegis leat 
vuoruhuvvon ođđa visttit ja doaibmavisttiid divvun. 

10.4	 Anadroma ja meara resurssaid 
hálddašeapmi 

Sámit leat guolástan nu guhkes áiggi go gávdnojit 
historjjálaš gáldut. Sámiid vuoigatvuohta meara ja 
jogaid resurssaide ja vuoigatvuohta ávkkástallat 
dáiguin lea mearrideaddji oassi sámi kultuvrra ávn
naslaš vuođus. Sámediggi áigu vuoruhit barggu 
sihkkarastit sámiid vuoigatvuođaid guolásteapmái, 
maritiima resurssaide ja jogaid ja meara geava
heapmái. Viidáseappot vuordá Sámediggi ahte 
intenšuvdna ovddidit ášši Stuorradiggái dán áigo
dagas sámiid ja earáid guolástanvuoigatvuođa 
birra čađahuvvo. 

Sámediggi lea 2007:s searvan earret eará bar
gui stuorradiggedieđáhusaiguin gonagasreappáid 
hálddašeami birra, bivdofatnasiid strukturdoai
bmabijuid birra ja ođđa mearraresursalága birra. 
Buot dáin šaddá stuora mearkkašupmi boaht
teáiggi birgenláhkái mearrasámi guovlluin. 
Sámediggi lea oassálastán proseassain guolástu
said muddema hárrái ja erenoamážit riddodorski 
gáhttema hárrái. 

Guolástus- ja riddodepartemeanta lea kon
sultašuvdnaproseassain čađat čujuhan dasa ahte 
vurdet riddoguolástuslávdegotti konklušuvnnaid. 
Finnmárkku riddoguolástuslávdegoddi galgá buk
tit čielggadeami NAČ hámis 2008 álggus. Riddo
guolástuslávdegotti čielggadeapmi ja dán čuovvo
leapmi lea hui deaŧalaš vai beassat viidáseappot 
bargguin sihkkarastit ja dohkkehit sámiid vuoigat
vuođa guolásteapmái, sihkkarastit sámi oassálas
tima guolástusa hálddašeamis, ja sihkkarastit ahte 
sámi beroštumit deattuhuvvojit mearrádusain. 

Sámediggi lea čielgasit dadjan ahte dál vurdo
juvvo ahte departemeanta áiggis mii boahtá aktiiv
valaččat ja johtilit čuovvola daid áššečuolmmaid 
mat leat riddoguolástuslávdegotti ja sámi vuoigat
vuođalávdegotti mandáhtaid olggobealde. 

Sámediggi lea duhtavaš dainna go váldoevtto
husat St.dieđ. nr 40 (2006–2007) Gonagasreappáid 
hálddašeami birra buoremuddui dávistit Sáme
dikki oainnuide boahtteáiggi reabbáhálddašeamis. 
Sámediggi oaidná guovlluhálddašan prinsihpa 
dieđáhusas positiiva oassin boahttevaš reab
báhálddašeamis. Dieđáhus lea maid positiiva dan 
ektui ahte geahččalit guovlluin Nuorta-Finnmárk
kus maidda eanemus guoská ja gos reappát adno
juvvojit deaŧalaš resursan gáržžidit reabbábivddu/ 
gávppálaš reabbábivddu ja oarjefylkkas fas eanet 

lasihit bivddu ja dieinna lágiin geahpedit/ráddjet/ 
gurret reappáid vai dat eai leavaše oarjjásguvlui. 

Stuorradiggedieđáhusas strukturpolitihka birra 
lei Sámedikkis garra vuostemiella dasa ahte rahpat 
strukturerema jovkui gaskal 11 ja 15 mehtera, ja 
Sámediggi ii lean duhtavaš dainna go ráđđádalla
mat Sámedikkiin boatkanedje ovdal go dieđáhus 
biddjui ovdan. Go guoská anuseretváldinortnega 
viidásetfievrredeapmái ja áigeráddjejuvvon eriide 
guhkit go 15 jahkái eai váldon Sámedikki oainnut 
vuhtii. Seammás oaččui Sámediggi čađa bivdofat
nasiid eaiggátvuođaráddjemiid prinsihpa. 

Mearraresursalága konsultašuvdnaproseassas 
lea Sámediggi ovdandoallan ahte láhka ferte leat 
ollislaš ja čielga álbmotrievttálaš rámmaid siskko
bealde, nappo dat ferte maid sisttisdoallat mearrá
dusaid mat dohkkehit sámiid vuoigatvuođa 
guolásteapmái, ja oassálastit dáid resurssaid 
hálddašeapmái. Vaikko Sámediggi lea vuosteák
kaid buktán lea departemeanta válljen ovddidit 
lága dákkár mearrádusaid haga, muhto čujuhuvvo 
ahte vurdet riddoguolástuslávdegotti konklušuvn
naid. Dan dihte lea Sámedikki bealis subsidieara 
oaidnun ahte eat vuosttal lága ovddideami, muhto 
proposišuvnnas galgá boahtit ovdan ahte láhka ii 
leat eará go gaskaboddosaš čoavddus vuorddidet
tiin riddoguolástuslávdegotti. Viidáset ferte pro
posišuvnnas boahtit ovdan ahte departemeanta 
geatnegahttá iežas bargui mas johtilit čuovvolit rid
doguolástuslávdegotti konklušuvnnaid, ja mii 
ovddiduvvo áššin Stuorradiggái dán stuorradig
geáigodagas. 

Oktii buot lea konsultašuvdnaproseassa 
boađus ahte bealit eai leat boahtán ovttaoaivilii 
mearraresursalágas dán háve, muhto Sámediggi 
várre alcces vejolašvuođa ollislaččat meannudit 
sihke mearraresursalága ja dan ášši mii galgá 
ovddiduvvot Stuorradiggái riddoguolástuslávde
gotti konklušuvnnaid vuođul go dat gárvánit. 

Sámediggi lea fuolastuvvan go nu ollu guolit 
gárgidit guollebiebmanrusttegiin ja gáibida ahte 
álggahuvvojit viiddis doaibmabijut, mas mielde 
maiddái gárgidan biebmoguliid bivdin. Dát ealáhus 
ii galgga uhkidit luonddu guollenáliid ja das ferte 
leat dakkár doaibmavuohki mii váldá vuhtii bir
rasa. Deaŧalaš lea ahte guollebiebmanealáhus 
doaimmahuvvo dainna lágiin ahte ii leat hehttehus
san árbevirolaš guollebivdui mearas dahje jogain. 
Luondduluossabivddu muddemat galget sihkka
rastit sámi vuoigatvuođaid ja árbevieruid seammás 
go máddodagat hálddašuvvojit ceavcilis vugiin. 

Luossabivdu lea guovddáš suorgi Sámedikki 
barggus. Sámedikkis leat leamaš konsultašuvnnat 
Luondduhálddašandirektoráhtain ja Finnmárkku 
fylkkamánniin anadroma luossaguliid ođđa mud

denhálddašanvuogi mearrideamis 2008–2012 
áigodahkii. Sámediggi lea dan oktavuođas deattu
han ahte mearrasámi guolástusa boahtteáigái ferte 
sihkkarastit erenoamáš suodjaleami dáin mudde
miin. 

Mii guoská luossabivdui Deanus ja Njávdámis 
de galgá nammaduvvot lávdegoddi ráhkadit evtto
husaid organiseremii ja njuolggadusaide. Dat 
evttohusat maid lávdegoddi ovddida galget oktii
heivet daiguin vuoigatvuođaiguin mat juo leat huk
sejuvvon dološ áigge rájes geavaheami ja vierui
duvvan rievtti bokte. Dan dihte ferte lávdegoddi 
barggustis árvvoštallat vuđolet sisdoalu báikkálaš 
vuoigatvuođain. Sámediggi lea hui duhtavaš go 
konsultašuvdnaproseassa bokte leat olahan ovtta
oaivilvuođa Birasgáhttendepartemeanttain lávde
gotti mandáhtas ja Deanulávdegotti čoahkádusas. 
Seammás moaitá Sámediggi go seammalágan pro
seassa Njávdámis ádjána. 

Riddonjurjuid mudden ja hálddašeapmi lea 
guovddáš oassi Sámedikki riddo- ja guolástuspoli
tihkas. Ealaskas njuorjjomáddodat lea deaŧalaš 
sámi guovlluin, muhto lea seamma deaŧalaš ahte 
njuorjjolohku doalahuvvo dakkár dásis, ahte guol
lemáddodat ja erenoamážit riddodorski ii noga 
vuonain gos mearrasámit dárbbašit bivdit. 

Sámediggi háliida boahtteáigásaš ja ollislaš 
politihka mas Sámediggi lea mielde bidjamin 
eavttuid guolástuspolitihka ovddideapmái Norg
gas. Sámediggi oaidná ahte báikkálaš 
hálddašanmálliid geahččaleapmi guolástus
hálddašeamis attášii vejolašvuođa sihkkarastit 
ássama ja ovdáneami sámi 
riddoguovlluin. Ráđđehus botkii konsultašuvnnaid 
Sámedikkiin dán áššis ja ovddidii dieđáhusa almmá 
doalakeahttá beavdegirjái čállojuvvon lohpáhusa 
ahte ráhkaduvvo notáhta mas selvehuvvoi movt 
struktuvradoaibmabijut sáhttet váikkuhit sámi 
beroštumiide álbmotrievttálaš geatnegasvuođaid 
ektui. 

10.5 Boazodoallu 

Ođastuvvon boazodoalloláhka dohkkehuvvui 2007 
giđa. Ovdalaš dohkkeheami lei Sámedikkis čoahk
kin Stuorradikki ealáhuslávdegottiin rabas gula
skuddančoahkkima oktavuođas Álttás. Vuđolaš 
vuoigatvuođagažaldagat eai galgan ođastuvvot. Dát 
vuođustuvvui dainna ahte sámi vuoigatvuođalávde
gotti mandáhtta lei čielggadit gažaldagaid sámi ál
bmoga rievttálaš dilis das mii guoská vuoigatvuhtii 
eatnamiidda ja čáziide, ja daid disponeremii ja gea
vaheapmái, sámi guovlluin olggobealde Finn
márkku fylkka. Earenoamážit galge boazodoalu 

areálageavaheapmi ja vuoigatvuođat árvvoštallo
juvvot. 

Sámediggi oaivvilda ahte sámi vuoigat
vuođalávdegotti čielggadeami konklušuvnnat 
addet vuođu vel eanet rievdadusaide boazodoal
lolágas. Dát guoská earret eará boazodoalu 
areálagáhttemii, boazodoalu buhtadusovddas
vástádussii ja boazodoalu boahtteáigge 
hálddašeapmái. Sámediggi doaivu ahte proseassa 
ráhkadit ođđa ja ollislaš boazodoallolága álgga
huvvo farggamusat. Láhka doaibmagođii suoi
dnemánu 1. b. 2007 ja stáhta eiseválddit áigot 
easkka 2008:s doallat diehtojuohkinčoahkkimiid 
boazodoalloealáhussii. Dasa lassin ii leat láhka 
vuos jorgaluvvon sámegillii. Váilevaš diehtojuoh
kin ja jorgaleapmi ii leat buorre go guoská lága 
implementeremii. 

Boazodoallošiehtadallamiin lea Norgga Boa
zosápmelaččaid Riikasearvi (NBR) iežas gáibádu
sain, ja Sámediggi iežas árvalusain, máŋgga háve 
bivdán ahte divatortnega váilevašvuođat boazodol
lui eanandoalu ektui njulgejuvvojit. Stáhta Eanan
doallo- ja biebmodepartemeantta bokte lea vás
tidan ahte divatgažaldagaid ii sáhte čielggadit 
jahkásaš boazodoallošiehtadallamiin. Dán vuođul 
lea Sámediggi, ovttasráđiid NBR:in, ráhkadan árva
lusa prinsihppadieđáhussii mii guoská boazodoalu 
divatortnegiidda. Dálá divatortnet lea vea
laheaddji, go eanandoalus lea buoret divatortnet go 
boazodoalus doaibmafievrruid oastima ja doallama 
dáfus ealáhusas. Eanadolliin ja boazodolliin fertejit 
leat ovttalágan divatortnegat. Sámediggi lea 
duhtavaš dainna go Stuorradiggi Sámedikki jahke
dieđáhusa 2005 meannudeamis ovdanbuktá ahte 
dát maiddái lea Stuorradikki ulbmil. 

Sámediggi oassálastá dialogaprošeavtta stiv
renjoavkkus man ulbmil lea láhčit dili oktasaš poli
tihkkii Lulli-Trøndelága ja Hedmárkku várreguovl
luin. Dán guovllus leat áiggiid čađa leamaš stuora 
soahpatmeahttunvuođat boazodoalu ja eananeaig
gádiid gaskkas meahcceareálaid geavaheami alde. 
Prošeakta galgá hukset stuorát ipmárdusa nubbi 
nuppi ealáhusberoštumiin ja dárbbuin, ja nannet 
dialoga boazodoalu ja hálddahusa/suohkaniid 
gaskkas. Buot bealit maidda guoská leat bures 
dohkkehan dán prošeavtta ja dan lea mávssolaš 
fievrridit eará guovlluide/riikaosiide jus prošeakta 
lihkostuvvá. 

Sámediggi lea nammadan boazodoalu guovllu
stivrraid jagiide 2008 – 2011. Dán proseassas lea 
Sámediggeráđđi deattuhan ja álggahan ahte nam
madeapmi galgá dáhpáhuvvat ovttasráđiid guos
kevaš fylkkasuohkaniiguin vai stivrraid čoahkádu
sas lea legitimitehta ealáhusas. Sámediggi atná 

deaŧalažžan ahte boazodoalu stivrenorgánain lea 
boazosámi eanetlohku ja jođiheapmi. 

Sámediggi lea čalmmustahttán daid hástalu
said mat Trollheimena boazodoalus leat. Trollhei
mena boazodoallu doaimmahuvvo guovllus mii ii 
leat regulerejuvvon boazodoalloulbmiliidda boazo
doallolága mearrádusaid mielde. Boazodoallu lea 
sorjavaš šiehtadusain eananeaiggádiiguin, dahje 
ahte stáhta bággolotnu boazodoallovuoigatvuođa. 
Sámediggi áigu bargat dan ala ahte boazodoalu 
areálavuođđu Trollheimenis sihkkarastojuvvo. 

Sámediggi oaidná máŋga eará hástalusa boazo
doalloealáhussii. Dát guoská ovdamearkka dihte 
boazodoalu johtolatjuohkima čielggadeapmái ja 
erenoamážit lea stuora deaddu oktasašguohtun 
guovlluin. Dan ođđa boazodoallolága olis, sáhttá 
guovllustivra mearridit ahte soabadallan galgá 
čađahuvvot guovtti beali gaskka mat ovttas eaba 
nagot čoavdit gičču. 

10.6	 Lotnolasealáhusaid ja sámi 
mátkeealáhusa árvoháhkanprográmma 

Ráđđehus lea Soria Moria-julggaštusas cealkán 
ahte áigot vuoruhit lotnolasealáhusaid árvoháh
kanprográmma ja áŋgiruššat sámi mátkeealáhu
sain. Sámediggi lea váldán badjelasas prográmma 
hálddašeami. Dárbu lea áimmahuššat ja viidáseap
pot ovddidit sámi árbevirolaš lotnolasealáhusaid. 
Vuosttaš jagi deattuhit meahcástanealáhusaid, 
sámi mátkeealáhusa ja duoji. Prográmmas 
láhččojuvvo maid nu ahte ovttasta ođđa ealáhusai
guin nu ahte báikkálaš resurssat, gelbbolašvuohta 
ja árbevierut geavahuvvojit positiivvalaš ovddi
deapmái sámi servodagas. Doaibmabijut ođđahut
kama ja fitnodeami váste leat deatalaččat vai sihk
karastá ceavzilis lotnolasaid. 

Sámediggi gieđahalai dieđáhusa meahcástan
ealáhusaid ovddideami birra jagis 2007. Dát čuov
voluvvo lotnolasealáhusaid ja sámi mátkeealáhusa 
árvoháhkanprográmma bokte. Strategiijat meah
cástanealáhusaid ovddideapmái leat ráhkaduvvon. 
Áŋggirdeami ulbmil lea lasihit árvoháhkama 
meahcástanresurssaid buoret geavaheami bokte. 
Áŋgiruššansuorggit maid vuoruhit leat buoret 
rámmaeavttut doaimmahit meahcástanealáhusaid, 
kvalitehtasihkkarastin, gelbbolašvuođalokten ja 
ovddidanbarggut, vuovdin ja márkanbarggut, ja 
fierpmádathuksen. Dán áŋgiruššamii gullá maid
dái meahcástanmátkeealáhus. Seammás go 
dieđáhus dohkkehuvvui, heaittihii Sámedikki die-
vasčoahkkin meahcástanealáhusaid gaskabod
dosaš doarjjaortnega jagis 2007. 

Árvoháhkanprográmmas galgá maiddái 
áŋggirdit bestet nuoraid duodjeealáhussii oahpa

halliortnega bokte ja buoridit bagadallanfálaldaga 
duojis. 

11 Dearvvašvuohta ja sosiála 

Sámedikki dearvvašvuođa- ja sosiálapolitihka oai
veulbmil lea ollislaš ja ovttadássásaš 
dearvvašvuođa- ja sosiálabálvalus sámi álbmogii, 
seamma dásis go álbmogis muđui. 

Sámediggi oaivvilda ahte vuođđun sihkkarastit 
ovttadássásaš bálvalusa ulbmila lea máhttu ja gelb
bolašvuohta máŋggakultuvrralaš áddejupmái sámi 
gielas ja kultuvrras. Dearvvašvuođa- ja sosiálabar
giin buot dásiin lea ain stuora dárbu dása, ja sámi 
dearvvašvuođa- ja sosiálabálvalusa kvalitehtasihk
karastin lea hui sorjavaš ovttaskas olbmuin. 
Sámediggi oaivvilda danin ahte dán barggu ferte 
vuoruhit ja sajáiduhttit vuogádatdássái. 

Sámedikki bargu dearvvašvuođa- ja sosiálabál
valusa hárrái lea jagis 2007 leamaš ahte duddjot 
ipmárdusa dasa movt olaha ovttadássásaš bálva
lusa mihttomeari sámi álbmogii, dás maiddái lasi
hit máhtu sámi bálvalusdárbbašeaddjiid vuoigat
vuođaid ja dárbbuid birra. Leat maiddái bargan dan 
ala ahte ovddasvástádus sámi buhcciid fálaldaga 
kvalitehtasihkkarastimis váldojuvvo eret ovttaskas 
olbmuin ja biddjo bajimuš dássái. 

11.1	 Sámi mánáid vuoigatvuođat 

Sámediggi lea čoahkkimis mánáid- ja dásseárvomi
nistariin váldán ovdan hástalusaid mat sámi 
mánáin ja nuorain leat veahkkebálvalusaid okta
vuođas. Leat čujuhan ahte sámi mánáin ja nuorain 
lea vuoigatvuohta ovttadássásaš ja kultuvrralaččat 
heivehuvvon mánáidsuodjalusbálvalussii, ja dat 
sisttisdoallá ahte fágaolbmot, dikšunásahusat ja 
gielddalaš ja almmolaš ásahusat fertejit bidjat 
mánáid ja nuoraid gielalaš ja kultuvrralaš dili vuolg
gasadjin go veahkkedoaimmaid plánejit. 

Viidáseappot lea Sámediggi čoahkkimis 
mánáid- ja dásseárvoministariin ja justisministariin 
váldán ovdan prošeavtta «Mánáid viessu» (Barnas 
hus), mas lea ođđa vuohki movt gažadit mánáid 
geat leat gillán veahkaválddálašvuođa ja sul
lasaččaid. Sámediggi lea deattuhan mearkkašumi 
das ahte sámi mánáid dárbbuid ja riektesihkar
vuođa áimmahuššet ja sihkkarastet dán barggus. 
Sámediggi lea bivdán ahte heivehuvvo sullasaš 
fálaldat sámi mánáide ja nuoraide geat leat gillán 
veahkaválddálašvuođa. Sámediggi ii leat gullan 
maidege áššis ja áigu čuovvolit barggu. 

11.2	 Stuorradiggedieđáhus nationála 
strategiija birra movt njulge 
dearvvašvuođaerohusaid 

Sámediggi lea buktán evttohusaid bargui Stuorra
diggedieđáhusain nationála strategiija birra movt 
njulget dearvvašvuođaerohusaid Norggas. Dat lea 
mielddisbuktán ahte dieđáhusas cuigejuvvo ahte 
lea unnán máhttu sosiála diliid ja dearvvašvuođa 
gaskavuođaid birra sámi álbmogis. Dieđáhus 
deattuha ahte áŋggirdeapmi hukset máŋggakul
tuvrralaš gelbbolašvuođa dearvvašvuođa- ja 
sosiálabálvalussii ja dutkanbirrasiidda lea deaŧalaš. 
Sámediggi oaidná deaŧalažžan ahte dárbu 
duođaštuvvon máhttui ja dan váilun lea oainnusin 
dahkkon ja áigu dan čuovvolit viidáseappot. 

11.3	 Riikkaidgaskasaš áŋgiruššan 

Sámediggi oaidná dárbbu eambbo riikkaidgas
kasaš áŋgiruššamii mii guoská álgoálbmotguos
kevaš dearvvašvuođa- ja sosiálapolitihkalaš 
gažaldagaide. Sámi dearvvašvuođa- ja sosiálabar
giid gealboguovddáš Davvi-Suomas ja Austrália 
Dearvvašvuođa- ja sosiáladepartemeantta sátta
goddi leat leamaš váldán oktavuođa vai besset 
gullat movt Sámediggi bargá sámi dearvvašvuođa
ja sosiálagažaldagaiguin. 

Skábmamánus oassálastii Sámediggi riikkaid
gaskasaš ja rájiidrasttideaddji dearvvašvuođakon
feránssas NOPUS (The Nordic Educational Pro
gramme for the Development of Social Services) 
olis. Konferánssa oaivefáddán lei movt sáhttá 
ovttasbargat heivehan dihtii dearvvašvuođa- ja 
sosiálabálvalusaid davviriikkaid rájiid rastá. Kon
krehtalaččat guovdilaste kultur- ja giellagelb
bolašvuođa bálvalusain, ja sámegielat 
dearvvašvuođa- ja sosiálabargiid bestet oahpuide ja 
profešuvdnavirggiide. 

11.4	 Sámedikki ja regionála 
dearvvašvuođadoaimmahagaid 
ovttasbargoorgána 

Sámedikki ja regionála dearvvašvuođadoaimmaha
gaid ovttasbargoorgána galgá leat mielde sihkka
rastime spesialistadearvvašvuođabálvalusa geatne
gasvuođa kvalitehtasihkarastit bálvalusaidis sámi 
álbmogii. Sámedikki deattasteami geažil leat buot 
regionála dearvvašvuođadoaimmahagat ožžon 
bargun oassálastit ovttasbargoorgánas. Helse Sør
øst RHF ja Helse Vest RHF leat dál áirrasin orgá
nas. Ovttasbargoorgána lea doallan ovtta čoahk

kima jagis 2007. Okta ovttasbargoorgána deaŧa
leamos áššiin lea diehtojuohkin buot doaimmaha
gaide sámi buhcciid vuoigatvuođaid ja dárbbuid 
birra. Dan oktavuođas lea dollojuvvon čoahkkin 
Sosiála- ja dearvvašvuođadirektoráhtain vai 
digaštallat diehtojuohkinstrategiijaid mat veahke
hit áimmahuššat sámi buhcciid vuoigatvuođa ja 
dárbbu heiveheapmái. Das lea maid deaŧalaš sihk
karastit ahte dat máhttu mii sámi fágabirrasiin lea 
geavahuvvo eambbo. 

11.5	 Seminárat ja konferánssat 

Dearvvašvuođa- ja sosiálakonferánsa lágiduvvui 
golggotmánus. Konferánsa lea ovttasbargu gaskal 
Sámedikki, SÁNÁG, Finnmárkku Fylkkamánni, 
Sámi Dearvvašvuođadutkama Guovddáža, 
Kárášjoga Oahpahusbuohcciruovttu ja Sámi spesi
alistadoavtterguovddáža. Dearvvašvuođa- ja 
sosiálakonferánsa bođii ovddeš prošeak
tajođiheaddjesemináraid sadjái, mat leat lágiduv
von jagi 2000 rájes. Konferánssa ulbmil lea ráhka
dit oktasaš strategiijaid movt joksat ovttadássásaš 
dearvvašvuođa- ja sosiálabálvalusa sámi álbmogii. 
Konferánssas lei fágaidgaskasaš oassálastin gos 
digaštalle dearvvašvuođa vuoigatvuođaid, klinalaš 
árgabeaivvi bargovugiid, dutkama ja oahpahusa 
hástalusaid ja dutkanbohtosiid. 

Lullisámi dearvvašvuođa- ja sosiálaseminára 
lágiduvvui skábmamánus. Sámediggi doalai sáhka
vuoru Sámedikki dearvvašvuođa- ja sosiálapoli
tihkalaš doaibmabijuid birra lullisámi guovllus. 
Seminára oaivefáddán lei movt dearvvašvuođa- ja 
sosiálabálvalusa sáhttá heivehit lullisámi gea
vaheddjiide. Konkrehtalaččat guovdilastui kultur
ja giellagelbbolašvuohta bálvalusain, ja movt sáhttá 
sámegiela oahpahusa doaimmahit, ja maiddái 
bestet lullisámi dearvvašvuođa- ja sosiálabargiid 
oahpuide ja profešuvdnavirggiide. 

11.6	 Romssa Universitehta medisiinna 
profešuvdnaoahpu árvvoštallan/ 
nuppástuhttin 

Romssa Universitehta lea álgán ođasmahttit ja nup
pástuhttit medisiinna profešuvdnaoahpu. 
Sámediggi lea jearahan movt Universitehta duste 
daid hástalusaid mat leat sámi buhcciid hárrái 
Norgga dearvvašvuođa- ja sosiálabálvalusas. 
Sámediggi čujuha makkár ovddasvástádus Romssa 
Universitehtas lea sámi álbmoga hárrái, ja 
vuorjašuvvá dan geažil go medisiidnaoahpus lea 
unnán fuomášupmi sámi gillii ja kultuvrii. 

11.7	 Sámi buhcciid vuoigatvuođaid ja 
dárbbuid áimmahuššan 
spesialistadearvvašvuođabálvalusas 

Sámediggi bivddii konsultašuvnnaid Ráđđehusa 
bargamušdokumeanttaid birra regionála 
dearvvašvuođadoaimmahagaide. Ulbmilin lei 
oainnusin dahkat ja sihkkarastit sámi buhcciid 
vuoigatvuođaid ovttadássásaš dearvvašvuođa- ja 
sosiálabálvalussii. Sámediggi lea proseassas 
Dearvvašvuođa- ja fuolahusdepartemeanttain 
bargamušdokumeanttaid birra. 

11.8	 Nationála dearvvašvuođaplána 
čuovvoleapmi 

Sámediggeráđis lea leamaš čoahkkin 
dearvvašvuođa- ja fuolahusministariin, gos 
ságaškušše hástalusaid ovttadássásaš 
dearvvašvuođa- ja sosiálabálvalusa barggus sámi 
álbmogii. Sámediggeráđđi deattuhii ahte ovttadás
sásaš bálvalusfálaldat sámi buhcciide eaktudit ahte 
guovddáš dásis biddjojuvvojit čielga rámmat movt 
dan galgá joksat. Sámediggi čujuhii dievasčoahk
kinmearrádussii mii guoská Nationála 
dearvvašvuođaplánii (2007–2010) ja vuordá ahte 
nationála dearvvašvuođaplána sihkkarastá ovtta
dássásaš dearvvašvuođa- ja sosiálabálvalusa sámi 
álbmogii. Sámediggeráđđi dáhtui vuđolaš proseas
said movt váldit vára sámi buhcciid vuoigatvuođain 
ja dárbbuin plána čuovvoleamis. 

11.9	 Prošeaktaruđat 

Sámediggi hálddaša ruđaid čuovvolit ráđđehusa 
doaibmaplána dearvvašvuođa- ja sosiálabálvalussii 
sámi álbmogii, Máŋggabealátvuohta ja ovttadás
sásašvuohta. Stuorimus oassi ruđain juolluduvvo 
dearvvašvuođa- ja sosiálaprošeavttaide ohcamiid 
vuođul. 

Jagis 2007 lea Sámediggi juolludan badjelaš 3 
miljon ruvnno dearvvašvuođa- ja sosiála
prošeavttaide dáid vuoruhuvvon áŋgiruššansurg
giin: 

guorahallan- ja prošeaktabarggut main lea ul
bmilin heivehit dearvvašvuođa- ja sosiálabálvalu
said sámi duohtavuhtii. 

bargovugiid ovddideapmi ja doaibmabijuid hei
veheapmi iešguđet dárbbuide dan dábálaš 
dearvvašvuođa- ja sosiálabálvalusas sámi guovl
luin. 

dearvvašvuođa- ja sosiálabargiid oahpaheapmi 
sámegielas ja kulturáddejumis. 

prošeavttat main lea ulbmilin ovddidit evttohu
said buriid veahkkeneavvuide vai sáhttá mihtidit ja 
sihkkarastit kvalitehta dearvvašvuođa- ja sosiála
bálvalusas sámi álbmogii. 

Sámediggi lea searvan prošeaktaruđain 
máŋgga buori prošektii. Ovdamearkan sáhttá 
namuhit Omasvuona suohkana guokte prošeavtta 
gárrenmirkofuolahusas ja dearvvašvuođasuorg
gis. Prošeavttaid ulbmilin lea fievrridit sámi giela ja 
kultuvrra suohkanlaš dearvvašvuođa- ja 
sosiálafálaldahkii. Čakčamánus bovdii suohkan 
vásáhuskonferánsii gos ovdanbukte prošeavttaid 
bohtosiid. Nugo lea boahtán ovdan raporttain ja 
konferánssa ovdanbuktimis, leat doaimmaid boh
tosat leamaš positiivalaččat ja buorit. Sámediggi 
doalai sáhkavuoru ja oassálastii konferánssas. 
Sámediggi lea maid juohkán stipeanddaid lassiohp
pui psykososiálalaš barggus mánáid ja nuoraid 
gaskkas. 

Mis leat unnán duođaštuvvon dieđut sámi 
mánáid bajásšaddaneavttuid birra. Mii diehtit ahte 
mánáidsuodjalusas váilu sámi giella ja kulturgelb
bolašvuohta. Dat mielddisbuktá ahte sámi váhne
miidda/ovddasteddjiide soaitá leat váttis váldit 
oktavuođa mánáidsuodjalusain ja veahkkebálvalu
sain. Mii eat ge dieđe galle sámi máná leat dáru 
biebmoruovttuin. Dán lea Sámediggi máŋgii 
deattuhan ovddasvástideaddji eiseválddiide, ja 
áigut ain deattuhit dan. Sáhttá maid leat ágga 
geahčadit fylkkamánni bearráigeahččandoaimma 
go guoská sámi giela ja kultuvrra áimmahuššamii 
bálvalusain. 

Maiddái dearvvašvuođa- ja sosiálabálvalusas 
muđui váilu sámi giella- ja kulturgelbbolašvuohta. 
Dan dihtii lea deaŧalaš dan áimmahuššat iešguđet 
dearvvašvuođa- ja sosiálafágalaš oahpuin 

